
Dgwalak i bazlam naks

Mata
a watsa aye

Mofslokwe

Wu naks Mata a watsa a derewel nakay aye na, anay: Yesu Koriste nengeye ndo
motame ha ndo nake Mbalom a gwad ma sloraweye ka mandzibara aye. Mbalom a dazlay
morehe ha wu naks a gwad ma valateye a Israyel ma Dzam Guram eye na, ta nengeye. Ta
wa na Yesu mo walay i Yahuda hay, ke ndza ma walay tay dermak. Kwa andza niye babay
na, labara nakay ka tera harwi Yahuda hay dekdek bay, harwi ndo hay ka mandzibara
tebiye.

Mata ka pay gor a mawetse derewel ngay ka madado ka madado lele. A dazlay ta mawe
i Yesu, madzahube i Yesu a yam, ada to masopete nake Fakalaw a sapat na Yesu aye.
Ko watsa na masler i Yesu, labara neheye a tsikawatay a ndo hay aye, matatike ada ta
moambeale tay ha ndo hay abara ma dovats.

Mata a ngona ha matatike i Yesu wal wal zlam:

1) A da ha labara ma tsaholok (5-7).
) Gawla i Yesu hay kuro gar eye sulo ta masler tay (10).
) Dzeke i Bay i Mbalom (13).
) Gawla i Yesu hay ta giye masler na, kakay (18).
5) Matatike ka gar i mandave i mandzibara to momaw i Yesu (24-25).

2
3
4

Baba tate i Yesu hay

Luka 3.23-38
1 Anay derewel i mazele i boba tate hay i Yesu Koriste: Yesu Kariste na, slala i Davit ada

Davit na, slalai Abraham. Baba tate i Yesu hay na, anay: 2 Abraham a lah mawe Izak. 1zak
a wa Zakob. Zakob a wa Yahuda ta malamar ngay hay. 3 Yahuda a wa Fares to Zara, may
tay na, Tamar. Fares a wa Hesron. Hesron a wa Aram. 4 Aram a wa Aminadab. Aminadab
a wa Nasoy. Nasoy a wa Salmor. 5 Salmoy a wa Booz, may i Booz na, Rahab. Booz a wa
Obed, may i Obed na, Rut. Obed a wa Zese. ¢ Zese a wa bay Davit.

Davit a wa Salomoy, may i Salomoy na, ygwas i Uri. 7 Salomony a wa Robowam.
Robowam a wa Abiya. Abiya a wa Asaf. 8 Asaf a wa Zozafat. Zozafat a wa Zoram. Zoram
awa Oziyas. 9 Oziyas a wa Yotam. Yotam a wa Akaz. Akaz a wa Ezekiyas. 10Ezekiyas a wa
Manase. Manase a wa Amoy. Amorn a wa Zoziyas. 1 Zoziyas a wa Yekoniya ta malamar
ngay hay. A wa tay ha na, ahal naks ta gos tay beke eye hay a Babilon aye.

12 Ma daba eye naka ti ye tay ha a Babilon aye na, Yekoniya a wa Salatiyel. Salatiyel
a wa Zorobabel. 13 Zorobabel a wa Abihod. Abihod a wa Eliyakim. Eliyakim a wa Azor.
14 Azor a wa Sadok. Sadok a wa Akim. Akim a wa Eliyod. 1> Eliyod a wa Eleyazar. Eleyazar
a wa Matan. Matan a wa Zakob. 16 Zakob a wa Yusufa tuk. Neygeye na, zal i Mari nake a
wa Yesu, to zalay Kariste aye.

17 A gas abara ka Abraham hus ka Davit na, slala kuro gar eye fad. Ada a gos abora ka
Davit hus ahal naks ts gas tay ha Israyel hay a Babilon aye na, slala kuro gar eye fad. Sa
na, a gos abara ka magose tay ha Israyel hay a Babilon hus ka Kariste na, slala kuro gar
eye fad.

Mawe i Yesu
Luka 2.1-7
18 Anany ma keakay naks to wa Yesu Kariste aye. May ngay na, to zalay Mari, nepgeye

madel i Yusufa. Ane tuk na, ahal naka ta zla bo zuk bay aye na, kiye a yay a Mari ta gaday
i Masafare Tsadanna eye. 1° Yusufa madel ngay na, nengeye ndo i dedek kame i Mbalom.
A say mandade horoy ka Mari kame i ndo hay bay. A dzala ma gor ngay mogare ha madel
ngay ta moakal.

20 Halay naks nengeye faya ma dzaliye andza niye na, gawla i Mbalom a bazay ha bo
ma mosine, a gwaday: «Yusufa, slala i Davit, ki dzadzar mazle madel yak Mari bay. Horwi
kiye a yay a Mari na, ta goday i Masafore Tsadanpa eye. 2! Ma wiye wawa hasloka eye,
ada nokar ka zaleye Yesu®, harwi ma tamiye tay ha gwala ngay hay abara ma mezeleme
tay.»

22Wu neheye tebiye to ndislew na, harwi ada wu nake Bay Maduwen a tsik ta bazlam
i ndo made ha bazlam ngay aye ma ge bo. A gwad:

23 «Anay dem naka a sar zal zuk bay aye ma hutiye wawa,
ma wiye wawa hasloka eye,
ta zaleye Emanuyel.T»

24 Yusufa a padeke abara ka mandzehare na, a ge wu nake gawla i Mbalom a gwaday
ge aye. A zla na Mari andza ngwas ygay a gay ngay. 2° Ane tuk na, ta dzapa zuk bay hus
a pat nake Mari a wa na wawa hasloka eye. Ada Yusufa ma zaleye na, Yesu.

2

Ndo matakay dare a wurzla hay ti ye ka tav i Yesu

1Ta wa Yesu na, ma Betelehem ka dala i Yahuda, a halay nake Herod nengeye bay
bagwar eye aye. Ma daba eye ta wa na Yesu na, ndo matakay dare a wurzla hay ti yaw
ma bazay, ta ndislew a Zerozelem, 2 ta tsatsah, to gwad: «Bay i Yahuda hay naks ts wa na
anake aye na, mongay? Nomaa ngatay a wurzla ngay eye a tsaraw moa bazay ada namaa
yaw na, madaslay ha gar.»

3Bay Herod a tsane bazlam tay niye na, a kwasay gor haladzay ts siye i ndo neheye ma
Zerozelem aye tebiye. 4 A zalatay a bagwar i ndo neheye to volaway wu a Mbalom aye ta
ndo neheye ta dzangawa bazlam i Mbalom mapala eye, a tsatsah fataya a gwadatay: «Ta
wa Koriste na, mangay?»

5 Ta mbaday faya, to gwaday: «To wa Kariste na, ma Betelehem, ka dala i Yahuda.
Harwi ndo made ha bazlam i Mbalom a watsa, a gwad:

6 “Nokar Betelehem ka dala i Yahuda,
nakar na, makatsa bo eye ma walar i goma neheye ka dala i Yahuda aye bay.

Harwi bay naks ma tsokuriye tay ha Israyel ndo ga hay aye na,

ma deyeweye abara ma nokar.*”»

7Yawa! Herod a zalatay a ndo matokay dore a wurzla hay ta makal. A tsatsah fataya, a
gwadatay: «Ka ngatumay a wurzla ngay eye a tsaraw na, a halay waray?» 8 Tsa na, a slor
tay ha a Betelehem, a gwadatay: «Dum, palum na wawa eye niye lele. Ka hutum na na,
dumara dumen ha harwi ada nen dsrmak na ye madaslay ha gor.»

9 Ndo neheye ta tsane bazlam i bay na, ts hal bo, ti ye. Ahal naks faya ta diye na, ta
ngatay a wurzla naks a tsaraw ma bazay aye faya ma diye kame tay. A husa ka gor i
gay nake wawa mo doma aye na, a latse. 10 To ngatay andza niye na, dorev tay a rah ta
moangwese. 11 Ta falokwa a gay, ti ye naha, ta ngatay a wawa ta may ngay Mari. Ta dekway
gurmets, ta daslay ha gar. Tsa na, ts pala ha wu tay hay, ts valay wu kariye a wawa niye.
Ta valay gura, wu andaya ta zalay ensenst ada ta mir¥. 12 Ma deba eye Mbalom a tsikatay
ma masine, a gwadatay: «Ka mbadum gor ta tav i Herod sa bay.» Ta tsane andza niye na,
ta hal bo, ti ye a goma tay ta tsaved mekeley eye.

Mede a Ezipt
13 Ahal naks ndo matskay dare a wurzla hay ti ye wu tay na, gawla i Mbalom a yaw ka
tov i Yusufa ma masine. A gwaday: «Latse, zla na wawa ta may ngay, hwayum a Ezipt.

* 121 Yesu na, andza mogwede Boy Maduwen ma tomiye tay ha ndo hay. T 123 andza
magwede: «Mbalom to nakway.» Zaba ka Ezay 7.14; 8.8, 10. * 2:6 zaba ka Mise 5.2; 2
Samuyel 5.2. T 211 Ensens na, wu naka to fokawa harwi madaslay ha gor a Mbalom aye.
F 2:11 Mir: Mal nake a ze hunna lele aye. To gawa ka modahan ada ma ze bay.

Ndza ma doma hus a pat nake na gwadakeye maw aye, bana Herod faya ma paliye wawa
nakay mokade na.»

14yusufa a tsene andza niye na, a latse, a ye tay ha wawa ta may ngay a Ezipt ta havad.
15Ta ndza ma doma hus a pat naks Herod a mat aye. Wu neheye tebiye na, harwi ada wu
naka Boy Maduwer a tsik ta bazlam i ndo made ha bazlam ngay aye ma ge bo parakka, a
gwad: «Na zalay a wawa ga ma yaw abara ma Ezipt.$»

Herod a babazl tay ha wawa hay ma Betelehem

16 Herod a zaba faya ndo matekay dare a wurzla hay ta vay gor na, a ndalay haladzay.
Tsa na, a slar ndo hay, a valatay tsaved ka mokade wawa haslaka eye tebiye a dazlay ka
neheye a sla mave sulo bay aye ma Betelehem ada ma goma neheye ta mbay naha aye.

17 Andza niye, maa ge bo na, bazlam i Zeremi ndo made ha bazlam i Mbalom naks a
tsik aye, a gwad:
18 «Mawude a tsanew abara ma goma i Rama,

matuwe ta zlazlay haladzay ma doma.

Rasel faya ma tuwiye wawa ngay hay.
Dada a say magase darev abara ka matuwe bay,

horwi wawa ngay hay andaya sa bay.*»

Momaw abara ma Ezipt a Nazaret

19 Ma daba eye Herod a mat na, gawla i Mbalom a yaw ka tav i Yusufa ma masine ma
Ezipt. 20 A gwaday: «Latse, zla na wawa ta may ngay ada mbada gor a goma i Israyel,
harwi ndo neheye ta psla tsoved ka wawa nakay makade na aye na, ta mat.»

21 Yusufa a tsane andza niye na, a zla na wawa ta may ngay, a mbada gor a goma i
Israyel. 22 Ane tuk na, Yusufa a tsane Arkelawos ka ndza a bay i baba ngay Herod ka dala i
Yahuda na, a dzadzar haladzay mede a doma. Masine a gay sa, Mbalom a day ha wu naka
ma giye. Tsa na, a ye a Galile. 23 A ye, a ndza ma wuzlahgama nakas ts zalay Nazaret aye.
Andza niye wu neheye a ge bo na, andza i ndo made ha bazlam i Mbalom neheye ta tsik
aye. A gwad: «Ta zaleye na, ndo i Nazaret.»

3

Yuhana madzahube ndo a yam

Markus 1.1-18; Luka 3.1-18; Yuhana 1.19-28
1 A halay niye na, Yuhana madzshube ndo a yam a ndohwaw mo kasaf i Yahuda, a dawa

ha bazlam i Mbalom, 2a gwadawa: «Mbadum ha mede kurom, harwi Bay i Mbalom base

ta nokurom.»
3Yuhana na, ndo nake Ezay ndo made ha bazlam i Mbalom a tsik faya, a gwad:

«Ndo faya ma wudiye ma kasaf, a gwad:
Lambadumay tsaved a Boy Maduwen,

lambadumay tsaved hay fehe lele t hadzak bay.*»

4Yuhana a pawa ka bo na, peteked mangara eye ta makwets i zlagweme. A barawa
bazihud ngay na, ta hazlay. A ndayawa ma kasaf niye na, heyew ta wum. > Ndo neheye
ma Zerozelem aye, ka dala i Yahuda tebiye, ada ta ndo neheye ta mbay naha a magayam i
Yurdum aye tebiye ta yawa ka tavi Yuhana. ¢ To dawa ha mezeleme tay hay parakka kame
indo hay, ada Yuhana a dzehubawa tay ha a yam ma magayam naks ts zalay Yurdum aye.

7Yuhana a zaba dore, Farisa hay ta Saduke hay haladzay ta diye ka tov ngay harwi ada
ma dzahub tay ha a yam na, a gwadatay: «Wawa i palas hay! Maa dakum ha hwayum
abara ka sariya i Mbalom nake base ko ndzew aye na, way? & Anake na, gum masler
neheye ngwalak eye, ada ndo hay ta sariye ha ka mbadum ha mede kurom aye tuk. 9Ka
dzalum mo gor kurom: “Nemay na, wawa i Abraham hay sa na, ma ta gamay mey?” bay!
Sarum ha na, Mbalom ma sliye faya mage tay ha kwar neheye anar aye wawa i Abraham
hay. 10 Ba hadzaya malava bo eye madase tay ha dorizl i gardaf hay forod absra ka dala.

* *
§ 2:15 Oze 11.1. 2:18 Zeremi 31.15. 3:3 Ezay 40.3.

Dorizl i gardaf neheye tebiye ta wa hohway ngwalak eye bay aye na, ta dasiye tay ha ada
ta kaliye tay ha ako.»

11 «Nen na, na dzahubiye kurom ha a yam tsa harwi made ha na, ka mbadum ha mede
kurom. Ane tuk na, ndo naks ma deyeweye kame ga aye na, nengeye a ze ga ta gadarn. Ney
na sla matsakway ahaya taharak ngay hay abara mas sik bay. Nengeye na, ma dzehubiye
kurom ha ta Masafare Tsadanna eye ada ta ako. 12 Wu mahave daw andaya ma halay. Ma
ngoniye tay ha daw ta dzendzar. Daw na, ma hayay gor ma haliye na a de. Ada dzendzar
na, ma dziye a ako naks ma mbatiye dada bay aye.»

Yuhana a dzehub ha Yesu a yam

Markus 1.9-11; Luka 3.21-22; Yuhana 1.29-34
13 Ma daba eye na, Yesu a yaw abara ma Galile hus a magayam i Yurdum. A yaw ka tav i

Yuhana harwi ada Yuhana ma dzehub ha a yam. 14 Yuhana a wuda bay. A gwaday a Yesu:
«Ney duh naka na diye naha ka tav yak ka dzahubiye ga ha a yam aye tuk na, ada nakar
duh ka deyeweye ka tov ga na, kakay!»

15 Ane tuk na, Yesu a mbaday faya, a gwaday: «Tema, mi ge bo andza niye anake. Wu
naks Mbalom a tsatsah aye ka gakweye andza naks a tsik aye.»

Yuhana a toma bazlam i Yesu naks a tsikay aye. A dzohub ha Yesu a yam tuk. 16 A
dzohub ha a yam tsa na, Yesu a tsalaw abara ma yam. Kwayapgna magarmbalom a handak
tuwarn), ada Yesu a ngatay a Masafare i Mbalom a mbazlaw andza bodobodo, a yaw a ndza
faya. 17 Tsa na, matsike me a tsonew mo mbalom, a gwad: «Nakay na, wawa ga, na wuda
na haladzay. Darev ga faya ma ngwasiye to nepgeye.»

4

A say a fakalaw masapete na Yesu
Markus 1.12-13; Luka 4.1-13
1Ma daba eye na, Masafare i Mbalom a ye ha Yesu a makulkwandah harwi ada Fakalaw

ma sapat na. 2 Yesu a ndza mahane kuro kuro fad, hapat havad ze mande wu manday.
Ma daba eye na, may a wur faya.

3 Fakalaw, ndo masapete ndo a yaw, a handzad ka tav i Yesu, a gwaday: «Tads ks ge
nakar Wawa i Mbalom na, gwadatay a kwar neheye ta tora wu manday ada ki nda!»

4Yesu a mbaday faya, a gwaday: «Mawatsa eye ma bazlam i Mbalom na, ndo zezey ma
ndziye na, ta wu manday dekdek tsa bay, ane tuk na, ma ndziye ts bazlam naks Mbalom
a tsik aye tebiye.™»

5Fakalaw a ye ha a Zerozelem, goma tsadapna eye. A ye ha ka gor i gay i madaslay ha
gor a Mbalom, ¢a gwaday: «Tads ko ge nakar Wawa i Mbalom na, kal ha bo abora ka gar
i gay nakay ka dala. Horwi mawatsa eye ma bazlam i Mbalom na, a gwad:

“Mbalom ma gwadateye a gawla ngay hay ta dzena kar.
T4 kandawa kar harwi ada sik yak ma ndzay a kwar bay.T”»

7 Yesu a mbaday faya, a gwaday: «Mawatsa eye ma bazlam i Mbalom na, a gwad: “Ka
dza ha Bay Maduwen yak Mbalom bay.¥”»

8 Fakalaw a zla na a ye ha ka gor i mahamba zabol eye, a bazay ha bay i mandzibora ta
zlele naks ma doma aye tebiye. ° A gwaday a Yesu: «Ka dokwer gurmets ada ka daslen
ha gor na, na valakeye ha a nakar tebiye.»

10Yesu a gwaday: «Fakalaw, do abara kanay! Horwi mawatsa eye ma bazlam i Mbalom
na, a gwad: “Daslay ha gor a Boy Maduwer yak Mbalom, ada ka geye masler na, a nengeye
nate ngwen.§"»

11Ka tav eye niye na, Fakalaw a gor ha. Gawla i Mbalom hay ti yaw ka tav i Yesu, ta
valay wu manday.

b3
4:4 Bazlam mapala eye masulo eye 8.3. T 46 Domes hay 91.11-12. ¥ 47 Bazlam mapala eye masulo

eye 6.16. § 410 Bazlam mapala eye masulo eye 6.13.

Yesu a dazlay a masler ma Galile
Markus 1.14-15; Luka 4.14-15
12 Ahal naka Yesu a tsane ta gas na Yuhana madzahube ndo a yam aye na, a ye a Galile.

13 Ahal naks faya ma diye na, a ye ta Nazaret taday, tsa na, a ye abara ma doma, a ye a
Kafernahum ka tsakay i delov i Galile, ma goma i Zabulon ta Naftali. 14 A ge bo andza niye
na, andza naks Ezay ndo made ha bazlam i Mbalom a tsik aye, a gwad:
15 «Nokurom ndo neheye ma goma i Zabulon ta Naftali,

ta nokurom neheye ka tsaved mede a dalov, ta diye i magayam i Yurdum aye,

a nakurom neheye ma Galile mandza eye ma walan i ndo neheye Yahuda hay bay

aye!

16 Nokurom slala neheye mandza eye ma lavoy aye na,

ka ngatumay a dzaydzay bagwar eye.
Nakurom neheye mandza eye ma goma i mezek i madahar aye na,

dzaydzay ka dovakum.*»
17 A hoalay niye kwayanpa Yesu a dazlay made ha bazlam i Mbalom a ndo hay. A
gwadawa: «Mbadum ha mede kurom, harwi Bay i Mbalom ka handzadaw.»

Yesu a zal gawla ngay kurre eye hay
Markus 1.16-20; Luka 5.1-11

18 Yesu faya ma diye ta tsakay i dslov i Galile na, a ndzay a gar a ndo wuray sulo ta
malamar ngay. Nenged na, Simon naka ts zalay Piyer nengeye ta malamar ngay Andare.
Nateye ndo magase kalef hay, faya ta kaliye gadan tay a dslov. 1° Yesu a gwadatay:
«Dumara, pumen bazay. Anake faya ka halumeye kalef, ane tuk na, na tariye kurom ha
ndo mahalaw ndo hay.» 20 Kwayanna ts gor ha gadan tay hay, to pay bazay a Yesu.

21 Yesu a ye kame doren tsekwen sa na, a ndzatay a gor a ndo mekeler eye sulo ta
malamar ngay sa, Yakuba ta Yuhana wawa i Dzebede hay. Nateye ma kwalalay i yam tay
ta baba tay Dzebede, faya ta lambadiye gaday tay hay. Yesu a zalatay. 22 Ts tsane na,
kwayanna ts gar ha kwalalay i yam ta baba tay, te pay bazay a Yesu.

Yesu ta ndo hay haladzay
Luka 6.17-19
23 Yesu a hohalawa ka dala i Galile tebiye. A tatikawatay a ndo hay ma gay i maduwule

me i Yahuda hay. A dawa ha Labara Dgwalak eye i Boy i Mboalom ada a mboalawa tay ha
ndo i davats hay ta ndo neheye matora eye hay tebiye mos walay i ndo hay. 24 Labara i
Yesu a da zlom kwa ka dala i Siri tebiye. To halayaw ndo neheye faya ta siye doretsatseh
ta davats hay wal wal aye, ndo neheye fakalaw ma bo tay aye, ndo neheye mahorvov a
gatay aye, ada ta ndo neheye matara eye hay. Yesu a mbal tay ha. 2> Ndo hay haladzay
mborzazza ta paway bazay a Yesu. Ti yaw ma Galile, ma dala i Dekapol, ma Zerozelem,

abora ka dala i Yahuda ada ka dala nake ma diye nged i magayam i Yurdum aye.T

5

Yesu a da ha bazlam mos gor i mahamba
1Yesu a ngatatay a ndo hay haladzay ta diye naha ka tav ngay na, a tsal ngway a gor i
mahamba. A ye naha a ndza ka dala. Gawla ngay hay ta zengal na ti ye ka tav ngay. 2A
dazlay matatikatay, a gwadatay:

Dgama i Mbalom

Luka 6.20-23
3 «Mapygwese ka ndo neheye to sar ha ma doarev tay nateye matawak eye hay aye, harwi

Bay i Mbalom na, i nateye.
4 «Mangwese ka ndo neheye faya ta tuwiye, harwi Mbalom ma matay naha dorev.

416 Fzay8.23-9.1. T 4:25 Gama niye na, ta diye i bazay i delov i Galile.

5 «Mapgwese ka ndo neheye ta rah ha gor tay aye, harwi nateye na, Mbalom ma
valateye mandzibara.

¢ «Mapygwese ka ndo neheye may a wur fataya ada yam a gatay aye harwi marahe ha
gor a Mbalom, harwi Mbalom ma valateye wu naks a satay aye.

7 «Mangwese ka ndo neheye faya ta giye ngwalak a siye i ndo hay aye, harwi Mbslom
ma gateye a doma ngwalak darmak.

8 «Mangwese ka ndo neheye darev tay tsadanpa kame i Mbalom aye, harwi nateye na,
ta ngateye a Mbalom.

9 «Mangwese ka ndo neheye nateye faya ta miye tay ha ka bo ndo hay harwi ada ta
ndza zay aye, harwi Mbalom ma zalateye na, wawa ga hay.

10 «Mapgwese ka ndo neheye faya ta sateye doretsatseh harwi naks faya ta giye masler
naks a yay a gor a Mboalom aye, harwi Bay i Mbalom na, i tay.

11 «Mangwese ka nakurom tads ndo hay ta tsadakum, ta sakum doretsatseh, ada tada
faya ta tsikiye fakuma wu neheye ngwalak eye bay ada ta rawiye fakuma me harwi naks
ka dzalum ha ka ner aye. 12)gwasum haladzay, dorev kurom ma rah ta mangwese, harwi
Mboalom ma ta velakumeye magogoy kurom bagwar eye ms mbalom. Serum ha na, andza
niye ta gatay doretsatseh a ndo made ha bazlam i Mbalom neheye ta lahakumaw aye.»

Dzeke i sluwal to dzaydzay

Markus 9.50; Luka 4.34-35
13 Yesu a gwadatay sa: «Nakurom ka tarum ka mandzibara na, andza sluwal naks a vad

ma ala aye. Ane tuk na, tads sluwal a vad sa bay na, ta sliye matare ha ma vod harababa
sa na, ma kekay? Ma giye ngama ka wuray sa bay. Ta kutsiye ha, ndo hay ta mbarasliye

na ta sik.
14 «Nakurom na, dzaydzay i mandzibasra. Hudgay nakas ta dazl na ma tsaholok aye na,

ma ngahiye bo tata bay. 15 Ta pa ako ka lalam na, ta hurakwiye faya gase bay. Ta piye
na duh na, ka wu mape lalam harwi ada ma davatay a ndo neheye ma gay aye tebiye.
16 Andza niye dermak, mede kurom ma zsba kame i ndo hay andza dzaydzay naks ma
davateye a ndo hay aye, harwi ada siye ti ngatay a ngwalak naks faya ka gumeye ada ta
zambaday a Baba kurom ma mbalom.»

Yesu to bazlam i Musa mapala eye

17Yesu a gwadatay sa: «K& dzalum ma gar kurom na yaw na, harwi mambete ha bazlam
i Musa mapala eye ta matatike i ndo made ha bazlam i Mbalom hay bay. Na yaw harwi
mambete ha bay. Ane tuk na, na yaw na, mandsve ha wu nakas bazlam i Musa mapala eye
ada wu naks ndo i maslay i Mbalom hay ta tsik moge aye duh. 18 Horwi niye ney faya na
tsikakumeye, sarum ha, ko ge magermbalom ta dala nateye andaya huya na, nderay ma
sliye mambete ha wuray kwa tsekwern abara ma bazlam mapala eye bay. Kwa “i”, kagabay
wu nake mawatsa eye tsekwen babay na, ma mbatiye bay, wu tebiye ma giye bo taday.
19 Harwi niye, ndoweye ko gor ha bazlam mapala eye nate, kwa tsekwer eye, ada faya ma
datay ha ando hay ta ge andza nengeye na, nengeye ma tariye tsekwen ma Bay i Mbalom.
Ane tuk na, tads ndoweye ka rohay ha gar a bazlam mapala ada ka tatikatay a siye i ndo
hay t4 rohay ha gar dormak na, nengeye ma tariye bagwar eye ma Bay i Mbalom. 20 Harwi
niye ney faya na gwadumeye sa: Ko ge ka rohumay ha gor a bazlam i Musa mapala eye
a ze i ndo neheye to dzangawa bazlam i Mbalom mapala eye ta Farisa hay bay aye na, ka
deyumeye a Bay i Mbalom bay.»

Yesu a tsik ka mage mevel

Luka 12.57-59
21Yesu a gwadatay sa: «Nokurom na, ka tsanum wu naka ta tsikatay a baba tate kurom

hay aye. To gwadatay na: “K4 kad gor i ndo bay. Ndoweye ke kad gar i ndo na, ta diye
ha kame i sariya.”” 22 Ane tuk na, nen faya na gwadakumeye: Tads ndoweye ka ge mevel

* 5:21 Madayaw abara ma Ezipt 20.13; Bazlam mapala eye masulo eye 5.17.

ka malamar ngay na, da ta diye ha kame i ndo mage sariya. Tads ndoweye ks gwaday
a malamar pgay: “Nekar materakahay eye” na, da ta diye ha kame i ndo moalave dala
hay, ta geye sariya. Ada tads ndoweye ko gwaday a malamar ygay: “Nokar ka dze” na, ta
kaliye ha a ako naks dada ma mbatiye bay aye.

23 «Agola a saka malatse mavale wu a Mbalom, a halay niye wetete a makaw a gar zogale
andaya ka bo ta malamar yak na, 24 gar ha wu yak niye kame i toav mavalay wu a Mbalom.
Do, ta pasum ha a bo taday, zay ma ge ma walan kurom ada maw, valay wu a Mbalom tuk.

25 «Tada ka gum a bo wuray ta ndo, nakurom ka tsaved faya ka deyumeye a sariya na,
mum ha ka bo bazlam, sarum bo bana, ma ye kar ha kame i ndo mage sariya taday bay.
Harwi ki ye kar ha ka tov i ndo mage sariya hay na, ta valay kar ha a halay i sidzew hay.
Ta kaliye kar ha a dangay. 26 Faya na gwadakeye: Sor ha na, ks ge ka hama suloy naka
kutoy maheme, ka val ha bay na, ka deyeweye abara ma dangay bay.»

Yesu a tsik ka moge madama
Mata 18.8-9; Markus 9.43,47-48
27 Yesu a gwadatay sa: «Nokurom na, ka tsanum, ta gwad: “K4 ge madama bay.T” 28 Ane
tuk na, ney faya na gwadakumeye: Ndoweye ka zaba ka ngwas, ke ge faya dore a say a
bor i bo ngay na, ba ks ge madama moa darev ngay ta ngwas eye niye tsiy. 2°Ka ge dore i
halay i manday yak ma dadiye kar ha a mezeleme na, ngwad na ada ki kal ha darer) abara
ta nokar. Pgama varezl i bo yak nate ma dze to bamals naka ta kaliye ha bo yak tebiye a
ako aye. 30Ka ge halay i manday yak ma dadiye kar ha a mezeleme na, das na ada ki kal
ha darey ts nakar. [)gama varezl i bo yak nate ma dze to bamals naks bo yak tebiye ma
diye a ako aye.»

Yesu a tsik ka mahshere ngwas
Mata 19.7-9; Markus 10.4-5,10-12; Luka 16.18
31 Yesu a gwadatay sa: «Ahal niye, to gwad sa: “Tads ndoweye ks say mahshar na
ngwas ngay na, kutor) ma watsay derewel i mahahere a halay.¥” 32 Ane tuk na, nen faya
na gwadumeye: Ndoweye ka hahar na ngwas ngay keriye ko ge madama bay na, ki ye a
zal na, neygeye a tora ha ndo mage madama. Ada ndo naks a zla ngwas nake ta hahar na
aye babay ko ge madama.$»

Yesu a tsik ka mombede
33 Yesu a gwadatay sa: «Nokurom ka tssnum wu naka ta tsikatay ahal niye a boba tote

kurom hay aye. To gwad: “K4 mbada ta parasay eye bay. Ane tuk na, wu naks ka mbada
kame i Mbalom ka gwad ka giye na, ge na.*” 34 Ane tuk na, nen faya na gwadakumeye:
K4 mbadum bay tebiye. K& mbadum ta mbsalom bay harwi Mbalom mandza eye na, ma
doma. 35>Ka mbadum ta dala bay harwi dala na, tav mape sik i Mbalom. K4 mbadum ta
Zerozelem bay horwi Zerozelem na, wuzlahgama i Bay bagwar eye. 3¢ K4 mbada ta gor
yak bay, harwi ka sliye faya matore ha makwets i gor yak kudekudek kagabay zenzey na,
ka sliye faya bay. 37 Ko ge ayaw na, gwadum ayaw! Ko ge a’ay na, gwadum a’ay dekdek
tsa. Wu naka ta sakah ha faya sa aye na, a yaw abara mo Fakalaw.»

Kd mum ha sewed to sewed bay
Luka 6.29-30
38 Yesu a gwadatay sa: «Nakurom na, ka tsanum wu naks to tsik ahal niye aye. To

gwad: “Tads ndoweye ka huyaslay ha dare a ndo na, ta huyaslay ha a doma dermak, ada
ndoweye ka habay ha zler a ndo na, ta habay ha a doma zler dermak.t” 39 Ane tuk na,
ney faya na gwadakumeye: Tads ndoweye ks gakum sewed na, k4 mumay ha a dama bay.
‘Duh tads ndoweye ko faka ka maholom i halay i menday na, mbaday ha maholom i halay

T 527 Madayaw abara ma Ezipt 20.14. F 531 Bazlam mapala eye masulo eye 24.1. § 532 Levitik
18.6-18; Masler hay 15.20, 29. ™ 5:33 Levitik 19.12; Mapesle 30.3; Bazlam mapala eye masulo

eye 23.22-24. T s5:38 Madayaw abara ma Ezipt 21.23-25; Levitik 24.19-20; Bazlam mapala eye
masulo eye 19.21.

i gula dearmak ma faka faya. 40 Tads a say a ndoweye mede kar ha kame i ndo mage sariya
harwi moazle fakaya abara makelkabo yak wawa eye na, goray ha faya kelomedze eye, ma
zla na dermak. 41 Tads a say a ndoweye magaka kuton, a gwadaka: “Zley na wu ga anapy
amba daladal” na, sakahay ha faya zlay na deren lele. 42 Ndoweye ka tsatsah fakaya wu
na, valay. Ndoweye ka tsatsah fakaya gwedere i wu na, ki kerahay ha bay, valay.»

Mawude bo ta ndo mane dare yak
Luka 6.27-28,32-36
43Yesu a gwadatay sa: «Ka tsonum wu naka ta tsik ahal niye aye, ts gwad: “Wuda ndo

i maged yak, nay dare a ndo mane dare yak.¥” 44 Ane tuk na, nen faya na gwadumeye:
Wudum ndo mane dare kurom hay. Duwulumay me a Mbalom harwi ndo neheye faya
ta sakumeye daretsatseh aye. 45Ka gum andza niye na, ka tsrumeye wawa i Baba kurom
Mbalom nengeye ma mbalom. Horwi pat ngay a devatay a ndo i sewed hay ada a devatay
a ndo i ngwalak hay. A pa yam ngay harwi ndo neheye mede tay lele aye ada harwi
ndo neheye mede tay lele bay aye dermak. 46 Tads agona ka wudum na, ndo neheye ta
wuda kurom aye dekdek na, magogoy waray nake Mbalom ma valakumeye? Kwa ndo
matsekele dzangal hay to ge a ze i kurom. 47 Ada tads faya ka tsikumateye me a malamar
kurom hay dekdek na, ada wu naks ka gum a ze ndo hay aye na, wuye mey? Kwa ndo
neheye ta sar Mbalom bay aye na, to ge a ze i kurom. 48 Torum na, ndo ngwalak eye hay
ma wu hay tebiye andza Baba kurom ms mbalom, neygeye ngwalak eye.»

6

Mavale wu na, kakay?

1Yesu a gwadatay sa: «Gum metsehe! A sakum mage wu nake bazlam mapala eye a
tsatsah fakuma gum aye na, k4 gum kame i ndo hay tebiye bay harwi ada t4 zeba fakuma
bay. Ka gum andza niye bay na, Baba kurom ms mbslom ma valakumeye magogoy kurom
bay.

2 «A saka mavale wu a ndo i matawak na, ka valay parakka kame i ndo hay bay. Ndo i
babarek hay ts valawa andza niye ma gay i maduwule me ada ka mazlazlay i tsaved aye
hay. Nateye ta pala ndo hay ta dsslatay ha gor. Faya na gwadakumeye: Noteye na, ba ta
huta magogoy tay tsiy. 3 Nokar na, tads ka valeye wu a ndo i matawak to halay i menday
na, halay i gula yak ma sar faya bay. 4 Andza niye, wu nake ka valiye na, val ta makal. Baba
yak Mbalom a ngatay a wu naks ka val ta makal aye. Nengeye ma valakeye magogoy.»

Maduwule me
5Yesu a gwadatay sa: «Ahal naks ka duwulumeye me a Mbalom aye na, ki gum andza

i ndo i babarek hay bay. Noteye na, ta wuda maduwule me mas gay i maduwule me ta
molatse ada ka mazlazlay i tsaved harwi ada ndo hay tebiye ti ngatatay. Nen faya na
gwadakumeye: Sarum ha, nateye na, ba ta huta magogoy tay tsiy. ¢ Ane tuk na, nakar na,
ahal naks a saka maduwulay me a Mbslom aye, do a gay i mahane yak. Darazl ka bo ada
duwulay me a Baba yak Mbalom. Kwa nakar maygaha eye abara ka ndo hay na, neygeye
andaya ta nakar ma valakeye magogoy yak. 7 Ahal naks faya ka duwulumeye me na, ki
duwulum vadvad haladzay andza i ndo neheye ts sar Mbalom bay aye bay. Ts dzala ma
gor tay ta duwulay me a Mbalom vadvad haladzay na, Mbslom ma tsoniye tay na. 8 K4
gum andza nateye bay, harwi Mbalom Baba kurom 6a ka sar ha wu naks a sakum aye kwa
ahal naks ka tsatsah zuk bay aye.»

Baba may

Luka 11.2-4
9Yesu a gwadatay sa: «Ka duwulumeye me na, gwadum andza nakay:

Boba may naks ma mbalom aye,
kwa way ma sar ha, mazele yak na, tsadanna.
10 Bay yak ma yaw a walan may.

E: 5:43 Levitik 19.18.

Wu naks a saka aye ma ge ka mandzibara
andza naks ma mbalom aye darmak.
1 Valamay wu manday naks ma slameye bagom aye.
12 Pasamay ha manese
andza naks namay babay namaa pasatay ha a ndo neheye ta gamay manese aye.
13 Tsapa may, harwi ada Fakalaw ma sapat may bay.
Ane tuk na, tamamay ahaya abara mos halay i Fakalaw.
[Haorwi nakar na, Bay ka gar i bay, nakar gadan ada nakar mazlab eye ka tor eye.
Amen!]

14 «Andza niye, tads ke pasumatay ha manese a ndo neheye ts gakum manese aye
na, Baba kurom mas mbalom ma pasakumeye ha dermak. 15 Ane tuk na, ka pasumatay ha
manese a ndo neheye ta gakum manese aye bay na, Baba kurom Mbslom ma pasakumeye
ha manese kurom bay dermak.»

Daliyam

16 Yesu a gwadatay sa: «Tada faya ka gumeye daliyam na, k4 gum andza ndo i babarek
hay bay. Nateye na, ta mbadawa ha dare tay andza ta matiye harwi ada ndo hay t zeba
fataya nateye faya ta giye daliyam. Faya na gwadumeye: Sorum ha nateye na, ta huta
magogoy tay tsiy. 17 Ane tuk na, a saka ka giye daliyam na, bara dore ada fada mal ka
mokwets i gar yak lele. 18 Andza niye, ndo hay ta sariye ha nakar faya ka giye daliyam
bay. Ane tuk na, Boba yak naks mandza eye ma tov mangaha eye nepgeye nate ngwen
a sar ha. Faya ma ngateye a wu nake mangaha eye faya ka giye aye. Ada mata valaka
magogoy yak na, nengeye.»

Zlele naks ma mbalom aye

Luka 12.33-34
19Yesu a gwadatay sa: «Ka hayumay gor a zlele ka mandzibara bay harwi matul hay ta

rengez ta nasiye ha tebiye. Makal hay babay ta slaliye gay kurom hay ta haliye zlele niye.
20 Hayumay gor a zlele kurom na, a mbslom. Ma doma na, matul hay ta rengez ta nasiye
ha bay, makal hay ta sliye faya mede makale ahaya bay. 2! Harwi dorev yak mandza eye
na, ma tov nake zlele yak mos doma aye.»

Dzaydzay ta lavor
Luka 11.34-36
22 Yesu a gwadatay sa: «Dare yak na, andza lalam ma daviye dzaydzay a bo yak tebiye.

Tada dore yak a zoba kwetseh kwetseh lele na, bo yak katsek mo dzaydzay. 23 Ane tuk
na, tads dare yak lele bay na, bo yak katsek ma lavoy. Yaw, tads dzaydzay ma nakar ke
mbata na, nokar mandza eye ma lavon zeyzay eye.»

Mbalom ta suloy

Luka 16.13
24Yesu a gwadatay sa: «Nderay ma sliye mage masler a ndo i gay ngay hay sulo bay.

Harwi pat nenged na, ma geye sewed a ndo ngay nenged, ma wudiye na nenged lele.
Kogabay ma gaseye me a ndo nenged, a ndo nenged ma goseye me bay tebiye. Nokurom
babay, ka slumeye faya moge masler a Mbalom ada a suloy sulo sulo bay.»

Mape madzal gar ka Mbalom

Luka 12.22-31
25 Yesu a gwadatay sa: «Harwi niye, ney faya na tsikakumeye: K4 dzalum gar harwi wu

manday kagabay horwi wu masay, kagabay harwi peteked bay. Hoarwi masafare na, a ze
wu manday ada bo kurom na, a ze peteked segey. 26 Zobum ka diyen hay taday. Ta sloga
bay, to pala wu tay to hayay ger a wuray a de bay. Ane tuk na, Baba kurom ma mbaslom
faya ma valateye wu manday. Nakurom na, ka zum tay ha diyen ha haladzay.

27 «Way naks ma walan kurom ma sliye faya masokah ha mandze ngay ka mandzibara
ta madzele gar ngay nake faya ma dzaliye aye na, way? 28 Faya ka dzalumeye ka peteked

na, harwi mey? Zobum ka mavurze i guzer hay ma pesl taday. Ta ge masler bay, ta ygar
peteked bay. 29 Faya na gwadakumeye, kwa Salomor naka zlele eye haladzay aye, dada ke
pa ka bo peteked andza mavurze i guzer niye hay bay. 30 Andza niye Mbalom na, faya ma
pateye ka bo peteked a guzer hay ka bagom nakay. Tadoe na, guzer niye hay ta kuliye. Ta
kula na, ta kaliye tay ha a ako. Ka ge andza niye na, nakurom duh Mbalom ma pakumeye
peteked ka bo ma ziye i guzer hay badaw? Kwa a nakurom neheye madzal gar tsekwer
aye badaw!

31 «K4 gwadum: Nemaa ndiye mey? Nomaa siye mey? Nomaa piye ka bo mey na, ki
dzalum bay. 32 Maa pala wu neheye na, ndo neheye ta sar Mbalom bay aye. Ane tuk na,
Baba kurom ma mbalom a sor wu nake a sakum aye. 33 Lahum mapale na, Bay i Mbalom
taday ada ts wu naks a yay a gor a Mbalom aye. Ma valakumeye siye i wu hay tebiye sa.

34 «K4 dzalum ka wu naks tadoe aye bay. Tadce na, ma dzaleye a gor ngay. Ka pat
maslalaw na, daretsatseh ngay eye da.»

7

Kad gumatay sariya a ndo hay bay

Luka 6.37-38,41-42
1Yesu a gwadatay sa: «K4 gumatay sariya a ndo hay bay harwi ada Mbslom ma gakum

sariya bay dearmak. 2 Harwi Mbalom ma gakumeye sariya andza naks faya ka gumateye
a siye i ndo hay aye dormak. Ma lavakumeye wu ta wu nake ka lovawumatay wu a ndo
hay aye. 3 Nokar na, ka ngatay a tsakwal ma dare i malamar yak. Ane tuk na, mayako
naka ma dore yak aye ka ngatay bay na, horwi mey? 4 Ma kakay naks ka sliye magwaday
a malamar yak: “Malamar ga, ehe gor ga ha na zlaka ahaya tsakwal abara ma dore yak”,
ada duh ma dare yak eye na, mayako golawwa. 5 Nakar ndo i babarek, lah faya mazle
ahaya mayako abara ma dore yak taday ada ka ngateye a dore kwetseh kwetseh. Ka zlaya
ahaya tsakwal abara ma dare i malamar yak tuk.

6 «Wu naka tsadagna eye na, ki volumatay a kara hay bay. Ka velumatay na, ta mbadiye
gor fakuma, ta pguradiye kurom ha. Wu i maslawa kurom hay na, ki kutsumatay ha a
madaras hay bay bana ta hatsakumeye faya ts sik.»

Tsatsahum, palum, fumay a maged

Luka 11.9-13
7 Yesu a gwadatay sa: «Tsatsahum, ta velakumeye, palum, ka hutumeye, fumay a

moged, ta handskakumeye abara ma maged. 8 Harwi kwa way ka tsatsah na, ta valeye,
kwa way ka pala na, ma hutiye, ada kwa way ke fay a moaged na, ta handskeye abara ma
moged.

9 «Way ma walay kurom tads wawa ngay a tsatsah faya wu manday na, ma vealeye
kwar daw? 10Kagabay a tsotsah fakaya kolef na, ka valeye dodoe daw? 11 Nokurom neheye
sadzok ngwalak eye hay bay aye ka sarum mavale wu ngwalak eye hay a wawa kurom hay
duh tuk na, ada Baba kurom ma mbalom ma ziye mavale wu ngwalak eye a ndo neheye
ta tsatsah faya aye badaw?»

Wu naks bazlam mapala eye a tsik aye
12 Yesu a gwadatay sa: «Wu naka a sakum ndo hay ta gakum aye na, gumatay a siye i
ndo hay. Nakay na, wu naks bazlam i Musa mapala eye ta derewel i ndo made ha bazlam
i Mbalom hay faya ta totikateye a ndo hay aye.»

Tsaved hay sulo

Luka 13.24
13 Yesu a gwadatay sa: «Falakum ta maged naks hala bay aye. Horwi maged naks

zlabatam eye ada tsaved naks a wur bo mede to doama bay aye na, tsoved mede ha ndo a
madze. Ndo neheye faya ta diye to doma aye na, nateye haladzay. 4 Ane tuk na, maged
naka hala bay aye na, ma diye ha ndo a sifa. Tsoved mede to doma na, a wur bo haladzay.
Ndo neheye faya ta diye to doma aye na, nateye haladzay bay.»

Dorizl i gardaf ta hohway ngay eye hay
Luka 6.43-44
15 Yesu a gwadatay sa: «Gum metsehe ta ndo neheye to gwad nateye ndo made ha

bazlam i Mbalom aye. Ta deyeweye a walay kurom andza tobar hay. Azlakwa bay ma hud
i bo tay na, nateye andza kara i pesl neheye terengez eye haladzay aye. 1¢ Ka ssrumeye
tay ha ka bo abara na, ta masler tay naks faya ta giye aye. Ka slumeye faya mangsle
hohway i werepezl abara ka dorizl i gordaf i dak daw? Ada ka slumeye faya mangole
hohway i gurov abara ka darizl i gardaf i tsetsiv daw? 17 Andza niye, dorizl i gordaf nake
ngwalak eye na, ma wiye hohway ngwalak eye hay. Ane tuk na, dorizl i gordaf dovats eye
na, ma wiye hohway ngwalak eye bay dermak. 18 Darizl i gardaf ngwalak eye na, ma wiye
hohway i darizl i gordaf dovats eye bay, ada derizl i gardaf dovats eye na, ma wiye hohway
i derizl i gordaf ngwalak eye bay. 1 Dorizl i gardaf nake ma wiye hohway ngwalak eye bay
aye na, ta dasiye na ada ta kutsiye ha a ako. 20 Andza niye, ka sarumeye ha ka bo abara
ndo made ha bazlam i Mbalom ta parasay eye na, ta masler tay naks faya ta giye aye.»

Dada na sar kurom ha bay
Luka 13.25-27
21Yesu a gwadatay sa: «Serum ha, ndo neheye faya ta tsikeneye: “Bay Maduwer, Bay

Maduwen” ts bazlam aye na, ta diye tebiye a Bay i Mbalom bay. Mata de na, ndo neheye
faya ta giye wu naks a say a Boaba ga ma mbalom aye. 22 Ahal naks aza na deyeweye
magatay sariya a ndo hay aye na, ndo hay haladzay ta gwedeneye: “Bay Maduwer, Bay
Maduwen, nomaa da ha bazlam i Mbslom ta moazele yak, nomaa hahar fakalaw abera
ka ndo hay ta mazele yak, nomaa ge masuwayan hay haladzay ta mazele yak badaw?”
23 Yaw, na tsikateye parakka: “Dada na sar kurom ha bay, nakurom neheye ka gawum
manese aye, dum abora ka tov ga.”»

Gay hay sulo
Luka 6.47-49

24Yesu a gwadatay sa: «Andza niye, kwa way ka tsane bazlam neheye ada ka rahay ha
gar na, nengeye a ndzakit bo ndo nakas a tsah, a dezl gay ngay ka pslad aye. 25> Yam a pa,
mazaw a rah a magayam, matasl a vazl ta gaday ada mazaw ta matasl ti yaw ta godarn
ka gay niye. Ane tuk na, ka mbazl bay harwi madok eye mapa eye lele ka palad. 26 Ane
tuk na, kwa way ka tsane bazlam, ada ka rahay ha gar bay na, nengeye a ndzakit bo ndo i
matarakahan nake a dazl gay ngay ka hewiyer aye. 27 Yam a pa, mazaw a rah a magayam,
moatasl a vazl ta gadan ada ti yaw ka gay niye ta gaday. Gay niye a mbazl hele hele.»

28 Ahal naks Yesu a ndov ha matsike me ngay aye na, matatike ngay niye a gatay
harbabskka a ndo neheye ka tav ngay aye tebiye. 29 Harwi nengeye na, a tsikatay andza
i ndo neheye to dzangawa bazlam i Mbalom mapala eye bay, nengeye a tsik ta mozlab i
Mbalom.

8

Yesu a mbal ha ndo madagwada eye
Markus 1.40-45; Luka 5.12-16

1 Ahal nake Yesu a mbazlaw abara ma mahamba aye na, ndo hay haladzay to pay bazay.
2 Ahal naks faya ta diye na, ndo wuray madagwada eye a handzad naha ka tav ngay, a
dakway gurmets a huvo, a gwaday: «fgalaka, tads ks saka na, ka sliye faya matare ga ha
tsadanna.»

3 Yesu a nduda ha halay ngay, a lamay. Tsa na, a gwaday: «A sey na, tara tsadagnal»
Kwayanpa ndo madogwada eye niye a tora tsadapna. 4 Tsa na, Yesu a gwaday: «Tsane
lele: K4 tsik wu nakay a ndaray bay. Ane tuk na, do ta bazay ha bo a ndo mavalaway wu a
Mbalom ada val wu naks Musa a tsik aye harwi madatay ha a ndo hay tebiye na, ka tora
tsadanpa.»

Yesu a mbal ha ndo i masler i bagwar i sidzew i Roma

Luka 7.1-10
5Yesu a ndisl a Kafernahum. Bagwar i sidzew i Roma hay a handzed naha ka tav ngay, a

tsatsah faya madzane, ¢ a gwaday: «Bay Maduwer, ndo i masler ga mahana eye matagay.
Nengeye dovats eye, ka tara, a wur faya haladzay.»

7Yesu a mbaday faya, a gwaday: «Na diye na mbaliye ha.»

8 Bagwar i sidzew niye a gwaday: «Bay Maduwen), nen na sla da nakar ki ye a gay ga
bay. Ane tuk na, ka tsik bazlam yak nate na, ndo i masler ga ma mbaliye. ° Ner na, faya
na rahay ha gor a bagwar ga ada sidzew ga hay ta rahen ha gar darmak. Na gwaday a ndo
nate mo walay tay “Do!” na, ma diye. Na gwaday a ndo nenged “Daral” na, ma deyeweye.
Na gwaday a beke ga “Ge nakay!” na, ma giye.»

10Yesu a tsane bazlam ngay neheye na, a yay a gor haladzay, a gwadatay a ndo neheye
faya ta pay bazay aye: «Nen faya na tsikakumeye, sarum ha, dada na ndzay a gor a ndo
ta madzal gor eye haladzay andza nakay ma slala i Israyel hay bay. 1! Sorum ha na, ndo
hay haladzay ta deyeweye abara ma bazay i mboalom ada absra ma magema, ta ndiye ka
bo wu manday ta Abraham, ta Izak ada ta Zakob ma Bay i Mbalom. 12 Ane tuk na, ndo
neheye habe ta diye a Bay i Mbalom aye na, ta kutsiye tay ha abara, a lovoy. Ma doma

na, ta tuwiye to mahapade zler eye.™»

13 Tsa na, Yesu a gwaday a bagwar i sidzew niye: «Do wu yak a matagay. Harwi wu
naka ka dzala ha aye na, ma giye bo.» A halay niye, kwayanna ndo i masler i sidzew niye
ambal.

Yesu a mbal ha mese i Piyer ada ts siye i ndo i dovats hay

Markus 1.29-34; Luka 4.38-41
14Ma daba eye na, Yesu a ye a gay i Piyer. A ye naha a ndzay a gor a mese i Piyer ngwas

eye mahana eye, marabarab a gay. 15 Yesu a ye ka tav ngay, a ye naha a lamay halay. Tsa
na, marabarab a ndala faya abara, a latse, a gay mbalok a Yesu.

16 Huwa a ge na, ta halaw ndo neheye fakalaw ma bo tay aye a Yesu. A hahar fataya
abara fakalaw niye hay ts bazlam ngay. A mbal tay ha ndo i davats hay tebiye darmak.
17 Andza niye, Yesu a ge na, wu naka Ezay ndo made ha bazlam i Mbalom a tsik ahal niye,
a gwad:

«Ka zla fakwaya abara bale kway,
ada ka zla fakwaya abara davats kway hay.T»

Ndo neheye a satay mapay bazay a Yesu aye

Luka 9.57-62
18 Yesu a zoba faya ndo hay haladzay ka tav ngay na, a gwadatay a gawla ngay hay:

«Takwa ka me i dslov, a diye nenged.»

19Ta hal bo, ta diye na, ndo madzangawa bazlam i Mbalom mapala eye a handzad naha
ka tav ngay, a gwaday: «Miter, kwa a ngay ka diye na, na pakeye bazay.»

20 Yesu a mbaday faya: «Mezerew hay na, bad tay andaya harwi mahane ms doma,
diyen hay dermak gay tay andaya. Ane tuk na, ney Wawa i Ndo na, tov ga andaya nake
na haniye ma doma harwi mazazukwe bo aye bay.»

21Ndo nate ma walarn i gawla i Yesu hay a gwaday: «Bay Maduwer, valen tsaved na ye,
na la na baba ga taday.»

22Yesu a mbaday faya: «Pey bazay, gar ha madahay hay t4 la bo tay.»

Yesu a gay me a matasl

Markus 4.35-41; Luka 8.22-25
23 Yesu a tsal a kwalalay i yam na, gawla ngay hay ts pay bazay. 24 Ahal naks faya ta

diye, to husa a wuzlah i dslov aye na, kwayanna matasl bagwar eye a ge haladzay. Yam a

* 812 Bazlam nakay a say mogwede na, andza nakay: Ndo neheye ta ndziye ma bara aye na,
darev ma ndalateye, ada ta giye salak harwi ta ngateye a mandze ngwalak eye i dzam i
Mbalom hay. T 8:17 Fzay 53.4,

tsal ka bo dapgwala haladzay. Ko sor mede ha kwalalay i yam a hud'i yam. Ane tuk na,
Yesu na, nengeye mandzahara eye.

25 Gawla ngay hay ta hondzad naha ka tav ngay, ta padeke ha, to gwaday: «Bay
Maduwer, tama may ha tey? Nokway faya ka dzakweye.»

26 Tsa na, Yesu a gwadatay: «Ka dzadzarum andza niye na, harwi mey? Nokurom na,
mape madzal gor a katsakum.»

A latse, a gay me a matasl ta yam. Tsa na, ta ndza dedik. 27 A gatay harbabskka a ndo
hay tebiye, to gwad: «Nakay na, ndo waray naks matasl ta yam ta gasay me aye na, way?»

Yesu a mbal tay ha ndo hay sulo, fakalaw ma bo tay

Markus 5.1-20; Luka 8.26-39
28 Ahal naks Yesu a ye a diye i delov nenged, ka dala i Gadara hay na, ndo hay sulo ta

ndohwaw abara ma walay i tsavay hay. Ti yaw madzagar ta Yesu. Ndo neheye sulo eye
fakalaw ma bo tay aye, nateye sewed eye hay haladzay. Nderay a sla mede ta tsaved eye
niye bay. 29 Ta wuda, to gwad: «A nokar Wawa i Mbalom, a saka ka namay na, mey? Ka
yaw magamay doretsatseh na, halay eye ko ndislew zuk daw?»

30Ka tov eye niye daren tsafa ta nateye na, madoras hay andaya haladzay faya ta ndiye
wu manday. 31 Fakalaw niye hay ts gay amboh a Yesu, ta gwaday: «Tads a saka mahahere
may na, slor may ha a bo i madaras taday eheye.»

32Tsa na, Yesu a gwadatay: «Dum!» Tsa na, ta yaw abara ma bo i ndo neheye sulo aye,
ti ye to folokwa a bo i madaras niye hay. Kwayayna madaras niye hay tebiye ts mbozlaw
abara ma tav eye andaya sarpalahha, to kuts a dslov tebiye, to dze a doma.

33 Ndo neheye faya ta tsakuriye madoaras niye hay aye ta hway, ti ye a wuzlahgama. Ti
ye naha ta tokesratay wu nake a ge bo aye ada wu naks a ge bo ta ndo neheye sulo aye.
34Tsa na, ndo neheye mo wuzlahgama aye ti yaw mata dzagar to Yesu. Ti yaw, to ygatay
a Yesu na, ta gay amboh haladzay, ts gwaday: «Do abara ka dala may.»

9

Yesu a mbal ha ndo matara eye
Markus 2.1-12; Luka 5.17-26
1 Ma daba eye na, Yesu a tsal a kwalalay i yam, a tasaw abara ma dslov niye, a ye a
gama ngay.” 2Ndo hay to zlay naha ndo wuray matara eye mahana eye ka slalah. Yesu a
zaba ka madzal gar i ndo niye hay na, a gwaday a ndo niye matara eye: «Wawa ga, dorev
ma ye fakaya abara bay. Na pasaka ha mezeleme yak hay.»
3 Siye i ndo madzangawa bazlam i Mbalom mapala eye ta dzala ma gor tay, to gwad:
«Ndo nakay na, ka tsalay ka gor a Mbalom.»
4Yesu a saratay naha ka wu nakes ta dzala ma gor tay aye, a gwadatay: «Ka dzalum
madzal gar naks ngwalak eye bay aye na, harwi mey? 5Maa da me mogwede: “Mezeleme
yak ko pasa” na, waray, kagabay “Latse, do” na, maa da me ma doma na, waray? © A sey
na, sarum ha ney Wawa i Ndo na, gadan ga andaya mapasatay ha mezeleme a ndo hay

ka mandzibara.» Tsa na, Yesu a gwaday a ndo niye matara eye: «Latse, zla slalah yak, do
a moatagay.»

7 Ndo niye a lotse, a ye a matagay. 8 Ndo hay te ngatay andza niye na, ta dzadzar
haladzay. Te daslay ha gor a Mbalom, ts gwad: «Zambadakway a Mbalom harwi ka
volatay gadan a ndo hay haladzay.»

Yesu a zalay a Mata
Markus 2.13-17; Luka 5.27-32
9 Yesu a latse, a ye abara ma tav niye. Nengeye faya ma diye na, a ngatay ndo wuray
mazele ngay Mata, mandza eye ma gay i matsekele dzangal. Yesu a gwaday: «Dara, pern
bazay!» Mata a latse a pay bazay a Yesu.

* 91 Niye na, wuzlahgoma i Kafernahum. Zoba ma Markus 2.1.

10 Ahal naks Yesu faya ta ndiye wu manday ta gawla ngay hay moe gay i Mata aye na,
siye i ndo matsekele dzapgal hay ta ndo i mezeleme hay ti yaw faya ta ndiye ka bo wu
manday dziye. 1! Farisa hay to pgatay andza niye na, ta tsatsah ka gawla i Yesu hay, to
gwadatay: «Miter kurom faya ta ndiye wu ka bo dziye ta ndo matsekele dzaygal hay ada
ta ndo i mezeleme hay na, harwi mey?»

12Yesu a tsone bazlam tay niye na, a gwad: «Ndo neheye wuray a gatay bay nateye
zayzay aye ha, ta paliye ndo i sidem bay. Mata pale ndo i sidem na, ndo neheye dovats
eye hay aye. 13 Dum, bazlam nakay a say magwede mey na, tatikum. Mbalom a gwad:
“A sen na, gumay ngwalak a ndo bena gonaw neheye ka kadumeneye bay.t” Na yaw
mozalatay a ndo neheye to gwaday a gor tay nateye ngwalak eye hay aye bay, ane tuk na,
moazalatay a ndo i mezeleme hay duh.»

Yesu a tsik ka daliyam

Markus 2.18-22; Luka 5.33-39
14 Ma daba eye na, gawla i Yuhana madzahube ndo a yam hay ti ye ka tov i Yesu, ti

ye naha, ta tsatsah faya, to gwaday: «Nemay ta Farisa hay na, namay faya nomaa giye
daliyam, gawla yak hay to ge daliyam tabey na, harwi mey?»

15 Yesu a mbadatay faya, a gwadatay: «Nateye na, ta giye daliyam bay, harwi nateye
na, andza ms magurlom i mozle dahslay. Ahal naks zal i dahslay ka tov tay mba aye na,
ndo neheye mazala eye a magurlom i mazle dahslay aye na, ta sliye faya moatuwe bay.
Ane tuk na, pat eye ma slaweye ta gasiye fataya abara zal i dahalay niye. Pat eye niye na,
ta giye daliyam tuk.

16 «Andza niye, nderay ma nasiye ha peteked wedeye matepe ka peteked guram eye
bay. Horwi ahal nake ta bariye na aye na, peteked wedeye ma ngardiye ha peteked guram
eye, peteked guram eye ma sokahiye mangurede ma ziye naks kurre aye. 17 Sa na, ndo
ma mbadiye guzom lelem eye a gwezem i hazlay guram eye bay na, ka sarum tobadew?
Harwi ta mbada a doma na, guzom niye lelem eye ks kwasa na, hazlay niye guram eye
ma ndohwiye. Guzom darmak saktih ma mbadiye ka dala ada gwezem ma nasiye. Ane
tuk na, guzom lelem eye ta mbadiye na, a gwezem i hazlay wedeye dormak.»

Yesu a mbal ha dem i bay ada ngwas wuray dovats eye

Markus 5.21-43; Luka 8.40-56
18 Ahal naks Yesu faya ma tsikateye andza niye na, bay wuray a yaw ka tov i Yesu, a

dokway gurmets, a gwaday: «Dem ga ko mot. Ane tuk na, dara pa faya holay yak, tsa na,
ma mbaliye.» 1° Yesu a latse ta gawla ngay hay, te pay bazay a bay niye.

20 gwas wuray andaya dovats eye, bambaz a mbadawayaw abara ma hud. Davats niye
ka ndza faya mave kuro gar eye sulo. A handzad naha ka Yesu ta daba, a lamay a me i
peteked ngay nets. 2! Andza niye, a dzala ms gar ngay, a gwad: «Nalamay a peteked ngay
nets na, na mboliye.»

22Tsa na, Yesu a mbada me a doba, a ngatay, a gwaday: «Tete dem ga! Madzal gor yak
ko mbal kar ha.» Kwayanna ngwas niye a mbal.

23 Yesu a ndisl a gay i bay niye tuk. A ye naha a ngatay a ndo moafe fagam hay ta ndo
hay haladzay faya ta tuwiye. 24 Tsa na, a gwadatay: «Dum abara kanay! Dem nakay ke
moat bay, nengeye mandzahara eye.» Ane tuk na, ndo hay ta tsane andza niye na, wuyi to
ngwasa faya.

25 Ta hoharatay ahaya ndo hay abara na, Yesu a folokwa a gay. A ye naha a gos dem
niye ma holay, dem niye a latse.

26 Labara eye a da a zlam ma goama niye tebiye.

Yesu a mbal tay ha guluf hay sulo
27 A halay naks Yesu faya ma diye abara ka tav niye na, guluf hay sulo ts pay bazay ta
mawude eye, ta gwaday: «Yesu, Wawa i Davit, namaa gaka ma bo tabadew!»

T 9:13 Oze 6.6.

28 Yesu a ndisl a gay ngay, a falokwa a doama na, guluf niye hay ta handzad naha ka tav
ngay. Yesu, a tsatsah fataya, a gwadatay: «Ka dzalum na, na sliye membale kurom ha

daw?»
Ta mbaday faya, to gwaday: «Ayaw, Bay Maduwen.»

29 Yesu a lamay a dare tay, a gwadatay: «Mbalom ma valakum andza naks faya ka
habumeye ta madzal gor kurom naks ka pum faya aye.» 30 Tsa na, dore tay a handak.

Yesu a gatay me, a gwadatay: «Tsanum lele, ndaray ma saor ha wu nakay bay.» 31 Ane
tuk na, ti ye ta da ha labara i Yesu ma gama niye tebiye.

Yesu a mbal ha ndo wuray madada eye

32 A halay naks ndo neheye sulo, dore tay a handsk ti ye abara ms doma na, to zlaw
ndo wuray a Yesu. Ndo niye madada eye horwi fakalaw ma bo ngay. 33 Yesu a hahar faya
abara masafore niye ngwalak eye bay aye. Tsa na, a tsik me wulapapa lele. A gatay a ndo
niye hay wadsy wadarn. To gwad: «Dada ndo ke ngatay a slala i wu nakay nate ma Israyel
bay!»

34 Ane tuk na, Farisa hay to pgatay andza niye na, to gwad: «Maa velay gaday ka
mahohere fakalaw hay na, bay i fakalaw hay!»

Ndo hay to gay ma bo a Yesu

35 Yesu a hahalawa ma wuzlahgama hay ta goma hay. A tstikawa tay a ndo hay ma
gay i maduwule me hay, a dawa ha Labara )gwalak eye i Boy i Mbalom, a mbalawa tay
ha ndo i davats hay tebiye ada ndo matara eye hay tebiye. 3¢ Yesu a zoba ka ndo neheye
haladzay aye na, ta gay mo bo haladzay, harwi madzal gor tay makwasa eye ada ta ge
bale. Nateye andza tabany neheye ndo matsakure tay andaya bay aye. 37 A gwadatay a
gawla ngay hay: «Wu manday andaya haladzay mopele ka dala. Ane tuk ndo mapele na
abara ka dala na, nateye haladzay bay. 38 Horwi niye, gumay amboh a ndo i guvah ma
sokah ha ndo i masler hay harwi mapele wu manday abara ka dala.»

10

Ndo i maslay i Yesu hay kuro gar eye sulo

Markus 3.13-19; Luka 6.12-16
1Yesu a zalatay a gawla ngay hay kuro gor eye sulo. A valatay godan ka mahahere

masafore neheye ngwalak eye bay aye abara ka ndo hay, ada mambale tay ha ndo i dovats
hay ta ndo neheye matora eye aye. 2Mazele i ndo i maslan ngay neheye kuro gor eye sulo
aye na, anay: Taday Simon naks ta zalay Piyer aye ta malamar ngay Andare, Yakuba ta
malamar ygay Yuhana, nateye sulo tay eye wawa i Dzebede, 3 Filip ta Bartelemi, Tomas
ta Mata, nengeye ndo matsekele dzangal, Yakuba wawa i Alfe, Tade, 4 Simon ndo moage

veram harwi dala ngay®, Yudas Iskariyot ndo mage daf ka Yesu.

Yesu a slor ndo i maslay pgay hay kuro gar eye sulo

Markus 6.7-13; Luka 9.1-6
5Yesu a slor ndo i maslan ngay neheye kuro gar eye sulo aye, a tsikatay gar i bazlam

hay, a gwadatay: «K4 yum a gay i ndo neheye nateye Yahuda bay aye bay, ki falokum
a gama i Samari hay bay. ¢ Dum duh na, ka tav i Israyel hay, harwi nateye andza tabar
madza eye hay. 7 Ka deyumeye ka tsaved na, dumatay ha, gwadumatay: “Bay i Mbalom
ka handzadaw mazlambar te nakurom.” & Mbalum tay ha ndo i davats hay, mbalum tay
ha madahan hay, mbalum tay ha ndo madagwada eye hay, haharum fakalaw abara ma
bo i ndo hay. Ka hutum gadany neheye na, keriye, nokurom darmak velumatay a ndo
hay kariye. Ka deyumeye na, ki zlum gura bay, ki halum suloy bay, kwa kwar i suloy
ka halum a gwezem kurom hay bay. 1°Ka zlum gwezem i mahahele kurom hay bay, ka
halum peteked i makelkabo kurom hay sulo sulo bay, ki halum taharak bay, kwa sakwal
ki zlum bay. Andza niye ndo mage masler na, kutoyy ma hutiye wu manday ngay.»

* 104 Simoy nengeye ndo i Yahuda. Ahal nake ka tora gawla i Yesu zuk bay aye na, a ge voram
harwi dala ngay.

11Yesu a gwadatay sa: «Ka ndislum a wuzlah gay kagabay a gama na, palum ndo naks
neygeye malava bo eye ka matame kurom aye. Ndzum mo gay i ndo niye hus a pat nake
ka deyumeye kurom abara ma tav niye aye. 12 Ahal naks faya ka falokumeye a gay i ndo
na, gwadum: “Mbalom ma valakum zay!” 13 Tads ndo i gay niye hay ta tama kurom na,
mapase me i zay kurom ma ndziye fataya. Ane tuk na, tads ta tema kurom bay na, muma
ahaya fataya absra mopase me i zay kurom. 14 Tads ka falokum a gay i ndo kagabay a
wuzlah gay, ndo neheye ma doma aye ta karah matame kurom kagabay mape zlom ka
bazlam kurom na, dum kurom abara ma tav niye ada tatakum ha batekwew i goma tay
abara ka sik kurom hay.t 15 Nen faya na gwadakumeye: Sarum ha pat i sariya i Mbalom
na, sariya tay ma diye me ma ziye i ndo i Sodom ta Gomora.»

Doretsatseh neheye ma deyeweye kame aye
Markus 13.9-13; Luka 21.12-17

16Yesu a gwadatay: «Anan), na slariye kurom hay andza taban hay a walan i ndo neheye
andza kora i pesl hay aye. Torum andza dadce neheye faya ta tsapiye bo tay aye, ada
ndzum manese ma ge andaya fakuma bay andza bodobodo. 17 Gum metsehe, harwi ndo
hay ta diye kurom hay kame i sariya, ta ndabiye kurom ta mandalaba ma gay i maduwule
me hay. 8 Ta diye kurom ha kame i ndo moalave dala hay ada kame i bay hay harwi ga,
harwi ada ki slum faya moate mbal ga ta dedek kame tay ada kame i ndo neheye Yahuda
hay bay aye. 19 Ahal naka faya ta diye kurom ha kame i sariya aye na, dorev ma ye fakuma
abara bay. Ka gwadum: “Nemaa ta gwadiye kokay? Nomaa tsikiye na, mey?” bay. A holay
niye, Mbalom ma valakumeye bazlam neheye ka tsikumeye aye. 20 Andza niye mata tsike
me na, nakurom bay. Mata tsike me ma nokurom na, Masafare i Baba kurom Mbalom.»

21Yesu a gwadatay sa: «Ndo hay ta valiye ha malamar tay hay ada ta kad tay ha, baba
hay ta giye ta wawa tay hay andza niye dermak. Wawa hay ta natay dore a baba tay hay,
ta kadiye tay ha. 22Ndo hay tebiye ta nakumeye dore harwi ga. Ane tuk na, ndo nake
ka samay naha hus ka mandave aye na, Mbalom ma tamiye ha. 23 Tads agena ta sakum
daretsatseh ma gama nake nakurom mas doma aye na, hwayum a goma nenged. Ney faya
na gwadakumeye: Sarum ha, ner) Wawa i Ndo na maweye na, ka dzum ha gor mahshele
ma goama neheye ka dala i Israyel aye tebiye zuk bay.»

24Yesu a gwadatay: «Ndo naka faya ma tatikiye wu aye na, ma ziye ndo matstikay wu
bay. Ndo i masler ma ziye ndo i gay ngay bay. 25 Tads ndo naka faya ta tatikiye wu aye ka
tara andza ndo matstikay wu ada ndo i masler ka tora andza ndo i gay ngay na, niye na,
da. Tads ta zalay a ndo i gay “Bedzabul” na, ta tsadateye a ndo i ngay hay ma ziye i ngay
badaw?»

Ka dzadzarumay a ndo zezey bay
Luka 12.2-9
26 «Hoarwi niye, ki dzadzarumatay a ndo hay bay. Wu naka tebiye mangaha eye na,

ta diye ha, ada wu naks te tsikawa ta makal aye na, ta diye ha. 27 Wu naks faya na
tsikakumeye ma lovon aye na, masumay a matsike parakka mos dzaydzay ta hapat. Wu
naka ta tsikakumeye ka zlom to masasakwe aye na, wudum ha kelarra ka gar i gay. 26Ka
dzadzarumatay a ndo neheye ta kadiye slo i bo kurom aye bay. Nateye na, ta sliye faya
madze ha masafore kurom bay. Dzadzarumay duh a Mbalom nakes ma sliye madze ha bo
kurom ta masafore kurom eye dzay a ako nake ma mbatiye bay ka tor eye aye. 29 Sisi
hay sulo ta sakemiye to dala nate na, ka sarum tabadew? Ane tuk na, kwa nate mo
walay i diyen hay ma dadiye bay, say ke yay a gor a Baba Mbalom ma dad. 31 kurom
na, kwa makwets i gor kurom babay, Mbalom ka pasla na. 31 Horwi niye, ki dzadzarum
bay, nakurom ka zum tay ha sisi niye hay.»

T 10:14 Mage andza niye na, andza magwede ndo i maslay i Yesu hay ta giye wuray harwi
ndo neheye sa bay. ¥ 1015 cama neheye sulo aye na, maraha eye ta moanese. Zoba ma
Madazlay i wu hay 19.

32 Yesu a gwadatay sa: «Tade ndoweye ko tsik parakka kame i ndo hay: “Nen gawla i
Yesu” na, ney dermak na tsikiye kame i Baba ga ma mbslom: “Ndo nakay na, gawla ga.”
33 Ane tuk na, tade ndoweye ka tsik kame i ndo hay nengeye gawla ga bay na, ney dormak
na tsikiye kame i Baba ga ms mbalom: “Ndo nakay na, gawla ga bay.”»

Yesu a zlaw zay bay, a zlaw voram

Luka 12.51-53
34 «K4 dzalum ner na yaw, ni zlaw zay ka mandzibara na, ki dzalum bay. Na yaw na, na

zlaw zay bay, na zlaw na, maslalam duh. 35 Na yaw na, mangene tay ha ka bo abara ndo
hay. Wawa haslaka eye ta baba ngay, dem ta may pgay, ygwas ta may i zal ygay, 3¢ ndo
hay ma gay tay ta niye a bo dare.»

Gawla i Yesu td lava ha bo ta mavale masafore tay andza i Yesu

Luka 14.26-27
37 Yesu a gwadatay sa: «Ndoweye ka wuda baba ngay ta may ngay ka ze nen na,

nengeye ma sliye mandze ka tov ga bay. Ndoweye ka wuda wawa ngay haslaka eye to
dem ngay a ze nen na, nengeye ma sliye mondze ka tav ga bay. 38 Ndoweye ko zla mayako
mazlalmbada eye ko pen bazay bay na, nengeye ma sliye mandze ka tov ga bay. 3% Ndo
naka a say matome ha masafare ngay aye na, ma dziye ha duh. Ane tuk na, ndo naks ma
dziye ha masafare ngay harwi ga aye na, ma hutiye a doma duh.»

Tads ndoweye ka toama gawla i Yesu hay na, a tama Yesu

Markus 9.41; Luka 10.16
40Yesu a gwadatay sa: «Tads ndoweye ka tama kurom na, ka tsma na, ney. Ada tads

ndoweye ka tama ga na, a toma ndo naks a slora ga ahaya aye. 4! Ndoweye ka tama ndo
made ha bazlam i Mbalom harwi nake nengeye ndo made ha bazlam i Mbalom aye na,
ma hutiye magogoy naka ta valeye a ndo made ha bazlam aye. Ndoweye ka tama ndo
naks ngwalak eye kame i Mbalom aye harwi naks nengeye ngwalak eye kame i Mbalom
aye na, ma hutiye magogoy naka ta valeye a ndo naks ngwalak eye kame i Mbalom aye.
42 Nen faya na gwadakumeye: Sorum ha na, tads ndoweye ks velay yam gasiyem nate
matasla eye a ndo naka makatsa eye moa walay i gawla ga hay harwi nakes nengeye gawla
ga aye na, magogoy ngay ma dziye bay.»

11
1Yesu a ndov ha bazlam ngay neheye a tsikatay a gawla ngay hay kuro gar eye sulo aye

na, a hal bo abara ka tav niye a ye mata tastikatay a ndo hay ada madatay ha ma wuzlah
gay neheye ka dala niye aye.

Yesu ta Yuhana madzshube ndo a yam

Luka 7.18-23
2 Ahal niye na, Yuhana madzashube ndo a yam nepgeye ma dangay. A tsene ndo hay

faya ta tsikiye ka Koriste ada ka masler ngay nakas faya ma giye aye. Tsa na, a slor siye i
ngal mo walay i gawla ngay hay, 3 harwi matsatsehe ka Yesu: «Nakar na, Koriste nake ma
deyeweye aye daw? Kagobay nomaa hoba ndo mekeleny daw?» Ti ye ta tsatsah ka Yesu
andza niye.

4Yesu a mbadatay faya: «Dum toksrumay a Yuhana wu naks ka tsenum aye ada wu
nakos ka ngatumay aye. 5 Gwadumay na, guluf hay to ngatay a dore, ndo matara eye hay ti
ye lele, ndo madagwada eye ta mbal suwud suwud, mandsk hay ts tsane zlam, madahay
hay ta latsew a sifa, ndo i motawak ta tsane Labara [)gwalak eye. ® Mangwese ka gor i ndo
naka ks gar ha madzele gor abara ka ner bay aye!»

Yesu a tsik ka Yuhana madzshube ndo a yam

Luka 7.24-35
7 Gawla i Yuhana niye hay ti ye abara ma doma na, Yesu a dazlay matsikatay a ndo

neheye ka tov ngay aye ka Yuhana. A gwadatay: «Ka yum a kesaf mata zoebaw na, ka
mey? Ka zobumaw ka guzer nakes matasl faya ma baliye ha aye daw? A’ay andza niye

bay. 8 Ada ka yum, ka zobumaw na, ka mey? Ka zobumaw na, ka ndo malambada bo eye
ta peteked lele eye daw? Tsukudu kekay? Ane tuk na, ndo neheye ts peteked ka bo lele
aye na, nateye mandza eye mo gay i bay bagwar eye hay. 9 Ka yum mata zobaw na, ka
wuye mey? Ka zabumaw na, ka ndo made ha bazlam i Mbalom daw? Ayaw, nengeye ndo
made ha bazlam i Mbalom ada nen faya na gwadakumeye, nengeye a ze ndo made ha
bazlam i Mbalom. 10 Yuhana na, ndo nakas to watsa a Derewel aye, Mbalom a gwad: “Nen
na slariye naha ndo made ha bazlam ga kame yak. Ma lambadakeye na tsaved.*”

11 «Ney faya na gwadakumeye: Serum ha na, ma walay i ndo zezey hay tebiye ndo naks
a ze Yuhana madzahube ndo a yam aye na, andaya bay. Ane tuk na, ndo naks nengeye
tsekwen) makatsa eye ma Bay i Mbalom aye na, a ze Yuhana. 12 Kwa ahal naks Yuhana
madzahube ndo a yam a tsikawa bazlam i Mbalom a ndo hay aye hus anake na, ndo mane
dare i Mbalom hay faya ta giye voram ta Bay i Mbalom ada ts dzawa faya bo matsape na.
13 Derewel i ndo made ha bazlam i Mbalom hay ts derewel i Musa ta da ha Bay i Mbalom
hus a hslay i Yuhana madzshube ndo a yam. 14 Tads a sakum madzal ha na, Yuhana
nengeye Eliya to watsa faya ma Derewel i Mbalom, ta da ha ta gwad' ma deyeweye.T 15Ndo
naka zlom andaya faya matsane aye na, ma tsane lele!»

16 Yesu a gwadatay sa: «Ndo neheye bagom aye na, na ndzakitiye tay ha bo na, ts way?
Ta ndzakit bo na, ta wawa neheye mandza eye ka palad naks ndo hay ts hayawa faya
gor aye, siye hay faya ta wudatay naha a siye hay. To gwadatay: 17 “Nemaa fakum naha
fagam i mahetse, ka hatsum bay, namaa gakum naha domes i madahan na, ka tuwum
bay.” 18 Andza niye Yuhana madzshube ndo a yam a yaw, ko nda wu manday, ka sa wu
mase bay na, ts gwad: “Nengeye na, masafore naks ngwalak eye bay aye ma bo ngay.”
19 Nen Wawa i Ndo, na yaw, na nda wu manday ada na sa wu mase na, ts gwad: “Zabum
faya, ndo nakay i ngay a dzala na, ka wu manday ada ka mase guzom. Nengeye na, dzam
i ndo matsekele dzangal hay ta ndo i mezeleme hay.” Ane tuk na, Metsehe i Mbalom ma
baziye na, ta masler neheye ma giye aye.»

Goma neheye ta karah madzal ha ka Yesu aye
Luka 10.13-15,21-22

20 Ma daba eye na, Yesu a pa bo ka moamatay ha manese a goma neheye a ge ma doma
masuwayar haladzay aye, ane tuk na, ndo i gama niye hay ta mbada ha mede tay bay. A
gwad: 2! «A nakurom ndo i gama i Korazin hay, tuwum bo kurom, harwi deretsatseh ka
gor kurom! A nakurom ndo i gama i Betesayda hay, tuwum bo kurom harwi daretsatseh
ka gor kurom. Horwi tads masuwayay neheye na ge ma gay kurom aye na ge ma goma i
Tir ta gema i Sidon na, atay na, ndo i gama niye hay ta dzaliye bo tay ta tuwiye, ta pa ka
bo tabay manasa eye ada ta kutsiye batekwew malamats a gor harwi made ha na, ta gor
ha mezeleme tay. 22 Horwi niye ner faya na gwadakumeye: Pat nake Mbalom ma gateye
sariya a ndo hay aye na, sariya kurom ma diye me ma ziye i ndo i goma i Tir ta Sidon.

23 «Nokurom ndo i gama i Kafernahum hay, ka dzalum nakurom na, Mbalom ma ta
haliye kurom a mbslom wal daw? A’ay! Nokurom duh na, Mbalom ma ta mbazliye kurom
ha na, a toav mandze i madahay hay. Horwi masuwayan neheye na ge ma goma kurom
aye ta ge ma goma i Sodom na, habe atay goma nakay ma giye andaya bagom. 24 Andza
niye, nen faya na gwadakumeye, pat nake Mbalom ma gateye sariya a ndo hay aye na,
sariya kurom ma diye me ma ziye i ndo i goma i Sodom#¥ hay.»

25 Ma moandze tsekwen na, Yesu a gwad: «A nokar Baba Mbolom, ndo malave
magarmbalom ta dala. Na gaka sisce harwi nakar ka datay ha wu nake mapngaha eye
a ndo neheye ta sor wuray bay aye. Ada ka ygaha abara ka ndo i ndaraw hay ta ndo
neheye nateye ta sor wu aye. 26 Ayaw, Baba Mboalom, a yaka a gar a nokar harwi ma ge bo
andza niye.»

* 11110 Malasi 3.1; Madayaw abara ma Ezipt 23.20. T 11:14 Malasi3.23-24. ¥ 11:24 zoba ma Mata
10.15.

27 A gwadatay: «Boaba ga ko valey wu hay tebiye. Ndaray a sor wawa bay, maa sar na,
Baba. Ndoray a sar Baba bay, maa sar na, ney wawa ngay ada maa sar na ndo neheye a
sey madatay ha aye.»

28 Yesu a gwadatay sa: «A nakurom neheye faya ka zlumeye wu mamba eye ada
nakurom madagar eye, dumara ka tav ga, nen na valakumeye mazazukwe bo. 29 Rehumer)
ha gar, na tatikakumeye wu lele eye, harwi ney ndo sakeffe eye, na gakumeye doretsatseh
bay.8 Ta dedek ka hutumeye mazazukwe bo. 3° Wu naks na piye fakuma aye na, a wur
bo mazle bay, wu nakes na velakumeye, ka zlumeye na, a mba bay.»

12

Maa lavay gor a pat i mazazukw bo na, Yesu

Markus 2.23-28; Luka 6.1-5
1 Pat i mazazukw bo na, Yesu ta gawla ngay hay ti ye ta guvah wuray. Ma guvah eye

niye to ge a doma na, wuye andaya ta zalay bale. Ahal naks faya ta diye na, may a wur
ka gawla i Yesu hay, ts pa bo ka mahabe wu niye ta nda. 2 Farisa hay ta ypgatatay na, to
gwaday a Yesu: «Zaba, gawla yak hay ta giye wu nake bazlam i Mbalom mapala eye a ge
faya me pat i mazazukw bo aye na, harwi mey?»

3 Yesu a mbodatay faya: «Dada ka dzangum wu naks Davit a ge aye tobadew?™ May
a wur faya ta ndo ngay hay. 4 Tsa na, a folokwa a madzawadzawa i madasslay ha gor a
Mbolom ta ndo ngay hay. A ye naha, a zla makwala naks ta velay a Mbalom aye, a nda.
A valatay a ndo ngay hay dermak, ts nda. Bazlam i Mbalom mapala eye a val tsoved ka
mande na, a ndo mavalay wu a Mbalom dekdek badaw?

5 «Kagobay ka dzangum wu nakay mo derewel i Musa badaw? Pat i mazezukw bo
na, ndo mavalay wu a Mbalom ma gay i madaslay ha gor a Mbalom ta rohay ha gor a
pat i mazezukw bo bay, ta ge mosler. Ane tuk na, ta ge manese bay.T ¢ Nen faya na
gwadakumeye, wu nake a ze gay i madaslay ha gor a Mbalom aye na, andaya kanarn.

7 «Ta watsa a Derewel i Mbalom na, Mbalom a gwad: “A sey na, gumay ngwalak a ndo
bana, gonaw neheye ka kadumeneye bay.¥” Tads ka tsanum wu nakay na, ndo neheye ta
ge wuray bay aye na, ki gasum tay ha bay.  Horwi maa lovay gor a pat i mazazukw bo
na, Nen Wawa i Ndo.»

Yesu a mbal ha ndo wuray mamata halay eye

Markus 3.1-6; Luka 6.6-11
% Yesu a ye abara ka tav niye, a ye a gay i maduwule me. 1°Ma dama na, ndoweye

andaya holay ngay mamata eye. A satay a ndo hay mamay ha monese a Yesu, ta tsatsah
faya to gwaday: «Tsaved andaya mambole ha ndo pat i mazezukw bo daw?»

11 Yesu a mbadatay faya: «Tads ndo nate ma walay kurom tebay ngay andaya nate,
tabay ngay niye a dod a badiyem pat i mazozukw bo na, ma zla ahaya absra me doma
badaw? 12Ka ge andza niye na, ndo zezey a ze tabay badaw? Bazlam kway mapala eye
ko val tsaved ka mage ngwalak a ndo pat i mazazukw bo!»

13Tsana, Yesu a gwaday a ndo niye: «Nduda ha halay yak!» Ndo niye a nduda ha halay
ngay. Tsa na, a mbal lele andza halay nenged.

14 Sototo, Farisa hay ti yaw abara mo gay, ti ye to haya gor. To ma ha ka bo bazlam, ta
hutiye tsaved ka makade Yesu na, kakay.

Yesu nengeye ndo i masler nake Mbalom a zla aye
15 Ahal naka Yesu a sor ha Farisa hay faya ta paliye tsoved ka makade na na, a ye abara
ka tav niye. Ndo hay haladzay ts pay bazay, a mbal tay ha ndo i davats hay tebiye. 16 Tsa
na, a gatay me, a gwadatay: «Nen way na, ki tsikumay a ndaray bay.» 17 A ge andza niye
na, harwi ada wu neheye Ezay ndo made ha bazlam i Mbalom a tsik aye t4 ge bo:

§ 11:29 Yesua tsik kanay ka pendzen i mandze mekelen eye. Faya ma toriye tay ndo hay beke hay

bay. * 123 zobama 1 Samuyel 21.2-7. T 125 mapesle 28.9-10. ¥ 12:7 0ze 6.6, matsika eye
ma Mata 9.13.

18 Mbalom a gwad:

«Ndo i masler ga naks na zla aye na, anay,

na wuda na haladzay,

moangwese ga tebiye ka gor ngay.
Na sloriye naha Masafare ga ka nepgeye,

ma datay ha dedek ga a ndo hay tebiye.
19 Ta tariye ta nderay bay,

ma wudiye wuray bay,
nderay ma tsaniye faya abara mababsle wuray ka mazlazlay i tsaved bay.
20 Guzer naks mahadzaka eye na, ma habiye ha bay,

Ako naks ndoezcezoe ka lalam faya ma mbatiye na, ma ndsvay halay ma mbatiye ha

bay,

Ma giye andza niye hus ka valatay mangwese a ndo neheye dedek eye hay aye.

21Ndo hay tebiye ta piye madzal gar tay na, ka nepgeye.S»

Yesu a hohar fakalaw abara mo bo i ndo wuray

Markus 3.20-30; Luka 11.14-23
22 Ta zlayaw ndo wuray guluf eye ada a sar matsike me bay harwi fakalaw ma bo ngay.

Yesu a mbal ha. Tsa na, ndo niye a tsik me lele ada a ngatay a dare lele. 23 A gatay a ndo
hay harbabokka, nateye tebiye, ta gwad: «Ndo nakay ma giye na, Wawa i Davit!»

24 Farisa hay te ngatay a wu nakes a ge bo aye na, to gwad: «Maa valay gadan ka
mahahere fakalaw hay na, Bedzabul® bay i fakalaw hay!»

25 Ane tuk na, Yesu a saratay naha ka wu naks ts dzala aye, a gwadatay: «Tads ndo i
goma hay ta ngona, faya ta giye voram mo walay tay na, goma niye ma dziye. Tads ndo
i wuzlahgoama hay kagabay ndo hay ma badgay tay faya ta kadiye bo na, wuzlahgama
niye kagabay badgay niye ma ndziye huya bay. 26 Tads Fakalaw to Fakalaw ta hohariye
bo tay, ma giye magazlaga ka bo ngay eye, ada bay ngay ma ndziye huya na, ma kakay?
27Ka gwadum maa valey gadan ka mahohere fakalaw na, Bedzabul. Ane tuk na, a dzam
kurom hay na, maa valatay gadan ka mahahere fakalaw hay na, way? Andza niye, dzam
kurom hay faya ta diye ha na, dedek andaya ma nakurom bay. 28 Maa valen gadan a nen
ka mahahere fakalaw na, Masafore i Mbalom. Andza magwede na, Bay i Mbalom ba ki
yaw tsiy hus ka tav kurom.

29 «Ndaray ma sliye moafalokwe a gay i ndo i gaday mahola ahaya wu ngay bay. Ma ta
sliye faya mofalokwe na, ma lahiye madzewe na taday. Ko dzawa na tuk na, ma sliye faya
mede a gay, mahola ahaya wu ngay hay tuk.»

30 A gwadatay sa: «Ndo naka nengeye to nen bay aye na, nengeye ndo i voram ga. Ndo
naka ka dzana ga ka mahayatay gor a ndo ga hay bay aye na, ma hahariye tay ha kweye
kweye. 31 Harwi niye, nen faya na tsikakumeye: Tade ndo zezen ko ge mezeleme kwa
waray tebiye, kagabay ko tsalay ka gor a Mbalom na, Mbalom ma pasay ha mezeleme
ngay. Ane tuk na, ndoweye ko tsalay ka gar a Masafore Tsadanna eye na, Mbslom ma
pasay ha mezeleme ngay bay. 32 Tads ndoweye ka tsik wu naks ngwalak eye bay aye ka
ney Wawa i Ndo na, Mbalom ma pasay ha mezeleme ngay. Ane tuk na, tads ks tsik wu
naka ngwalak eye bay aye ka Masafore Tsadanpa eye na, Mbalom ma pasay ha mezeleme
ngay bay, kwa anake, kwa ka mondzibsra naks ma deyeweye kame aye.

Darizl i gardaf ta hohway ngay eye hay

Luka 6.43-45
33 «Ka ge dorizl i gordaf ngwalak eye na, hohway ngay hay ngwalak eye. Ka ge darizl i

gordaf eye ngwalak eye bay na, hohway ngay hay ngwalak eye bay. Andza niye ta sariye
ha darizl i gordaf nakay ngwalak eye na, abara ka hohway ngay hay. 34 A nokurom wawa
i palas neheye! Nokurom ngwalak eye hay bay. Ada ka slumeye faya matsike wu neheye

* .
§ 12221 Ezay42.1-4. ™ 12:24 Bedzabul na, mazele mekeler eye i Fakalaw.

ngwalak eye hay na, ma kekay? Herwi kwa way a ndohwa ahaya na, wu nake maraha
eye ma darev ngay aye. 35 Ndo nake ngwalak eye na, ma giye wu ngwalak eye hay harwi
ma darev ngay na, wu neheye ngwalak eye desrmak. Ndo naks sewed eye na, ma giye wu
neheye sewed eye harwi dorev ngay maraha eye ta wu neheye sewed eye. 3¢ Ney faya
na tsikakumeye: Pat nake Mbalom ma gateye sariya a ndo hay aye na, bazlam neheye
matsike kariye koriye kwa way ma mbaday faya a gor ngay. 37 Andza niye, Mbalom ma
gwadiye ka ge manese bay kogabay ka ge manese ka bazlam neheye ka tsik aye.»

Ndo hay ta tsatsah masuwayarn ka Yesu

Markus 8.11-12; Luka 11.29-32
38 Ndo madzangawa bazlam i Mbalom mapala eye ta Farisa hay, to gwaday a Yesu:
«Miter, a samay na, gamay masuwayap.»

39 Yesu a mbadatay faya: «Ndo neheye a halay nakay na, nateye sewed eye hay,
nateye ta mbaday deba a Mbalom, faya ta tsatsahiye masuwayayn. Ane tuk na, ma daba
i masuwayay i Zonas ndo made ha bazlam i Mbalom naka ts ngatay aye na, ta ngateye
a masuwayay mekelen eye bay. 40 Horwi, Zonas ks ndza pat eye mahkar ada hovad eye
mahkar ma kutes i kalef bagwar eye. Andza niye dormak ney) Wawa i Ndo na ndziye pat
eye mahkar ada havad eye mahkar ma tsavay. 4! Ahal naks ndo i Ninive hay to tsone
labara naks Zonas a tsikatay aye na, ta mbada ha mede tay." Ndo andaya kanan bagom a
ze Zonas. Harwi niye, ahal nake Mbalom ma gateye sariya a ndo hay aye na, ndo i goma
i Ninive ta deyeweye ta latsiye kame i ndo neheye bagom aye ta matay ha manese.

42 «<gwas wuray andaya, nengeye bay bagwar eye, a yaw abora ma diye i tsakay. A yaw
motsane bazlam i Salomon neheye maraha eye ta metsehe aye.¥ Ndo andaya kanan a ze
ha Salomon. Harwi niye, ahal nake Mbalom ma gateye sariya a ndo hay aye na, ngwas
nakay bay bagwar eye ma deyeweye abara ma diye i tsakay, ma latsiye kame i ndo neheye
ma matay ha manese aye.»

Momaw i masafare naks lele bay aye

Luka 11.24-26
43 «Fakalaw ki yaw abara ma bo i ndo na, ma diye ma dzadziye mo kasaf, ma paliye tav

mazazukw bo. Ka huta bay na, 44 ma gwadeye a gor ngay: “Na mbadiye gor a gay ga nake
na yaw abara ma doma aye.” Ma mbadiye gar, ko ye naha ka pgatay a gay wuray me doma
bay, mafada eye lele ada malambada eye. 4> Tsa na, ma diye ma halaweye siye i masafore
neheye sewed eye hay wene wene ta ze neygeye aye tasala. Ta falokwiye a gay, ta ndziye
ma doma. Ka mandave eye na, wu niye ma miye ka ndo niye ma ziye nake kurre aye. Ma
giye bo ta ndo neheye ngwalak eye bay bagom aye na, andza niye.»

May i Yesu ta malamar ngay dedek eye hay

Markus 3.31-35; Luka 8.19-21
46 Ahal naks Yesu faya ma tsikateye me a ndo hay aye, may ngay ta malamar ngay hay

ti ye naha. Ta latse ma bara, ta pala tsaved matsikay me a Yesu. 47 Ndo nate a ye ka tov i

Yesu, a gwaday: «Zaba, may yak ta malamar yak hay nateye ma bara, a satay matsikaka
me.»
8 Yesu a mbodatay faya: «May ga na, way? Malamar ga hay na, way hay?» 4° Tsa

na, a zokwa holay ka gawla ngay hay, a gwad: «May ga ta malamar ga hay na, nateye
anap. 59 Horwi tads ndoweye ko ge wu naka a say a Boba ga ma mbalom na aye, nengeye
malamar ga, ada may ga.»

13

Dzeke i ndo maslage

Markus 4.1-9; Luka 8.4-8
1Pat eye niye na, Yesu a yaw abara ma gay, a ye a ndza ka me i dslov. 2Ndo hay haladzay

to haya gor ka tav ngay. Harwi niye a tsal a kwalalay i yam wuray ka gor i yam a ndza a

T 1241 zonas1-4. ¥ 12:42 183y hay 10.1-13.

doma. Ndo hay tebiye to ndza ka me i dalov. 3 Yesu a totikatay wu haladzay a ndo niye
hay ta dzeke.

A gwadatay: «Ndo wuray a ndohwaw abara ma gay. A hal hulfe, a ye ha a pesl mata
slage. 4 A ye naha na, a dazlay a maslage. Ahal nake faya ma kutsiye hulfe* ngay a guvah
aye na, siye hay to kuts ka tsakay i tsaved. Diyey hay ti yaw, to pala na tebiye. 5 Hulfe
mekelen eye a dod ka sik i palad, tav naks batekwew andaya faya haladzay bay aye. Hulfe
niye hay te ndzohwaw base tsa. Te ndzohwaw base na, harwi batekwew andaya ka sik
i palad niye bay. ¢ Ane tuk na, pat a tsaraw, a zla faya abara ngulak na, a foka tay ha
hulfe niye hay ts ndzohwaw aye. Ts kula heryew heryew harwi ta huta bad mape zlalay
haladzay bay. 7 Nenged a dod a gay i dak. Dak niye hay ts gal. Tsa na, dak niye hay ts
ngadatsa na hulfe niye a ndzohwaw aye, kwa hulfe niye hay ta ge bo bay ada ta nah bay.
8Siye sa na, to kuts ka tav lele eye, to ndzohwaw na, lele. Ta gal ada to nah, gor eye habats
habats lele. Ma walay tay niye na, neheye hohway tay hay makwehe nate na, wur eye a
ge temerre, nenged sa na, kuro kuro makwa, ada siye kuro kuro mahkar.»  Yesu a ndov
ha andza niye na, a gwadatay: «Ndo naks zlom andaya faya na, ma tsane!»

Yesu a ge masler ta dzeke na, harwi mey?

Markus 4.10-12; Luka 8.9-10
10 Ma daba eye na, gawla ngay hay ta handzad naha ka tav ngay, ta tsatsah faya: «Ka

tsikatay me a ndo hay ta dzeke na, harwi mey?» 11 Yesu a mbadatay faya: «Nokurom na,
Mbalom ka dakum ha wu nake mangaha eye ma bay ngay aye. Ane tuk na, a nateye na,
ks datay ha bay. 12 Andza niye, ndo nake wu ngay andaya na, ta sakahay ha sa ada i ngay
ma giye haladzay. Ane tuk na, ndo naks wuray ngay andaya bay aye na, kwa tsekwern eye
naks andaya faya aye na, ta buwiye na. 13 Horwi niye na tsikatay me ta dzeke na, nateye
ta zobiye faya to dore tay, ane tuk na, ta ngateye bay. Ta pay zlom, ane tuk na, ta tseniye
ta zloam tay bay, ta sariye bay. 14 Andza niye, wu naks Ezay ndo made ha bazlam i Mbalom
a da ha aye na, ko ge bo dedek. Mbalom a gwad:
“Ka tsanumeye lele,

ane tuk na, ka sarumeye bay.
Ka zabumeye faya lele,

ane tuk na, ka ngatumeye bay.
15Ndo neheye na, ta kula ha gar tay tongwa tongwa.

Ta doka na zlam tay,

ta derazl na dare tay.
A satay mongatay to dore tay bay,

a satay matsane ta zlom tay bay,

a satay masare ta metsehe tay bay.
Tads a satay mambade ha mede tay na,

na mbaliye tay ha dormak.t”

16 «Ane tuk na, nakurom na, ka hutum mangwese. Ka ngatumay a dore, ada ka tsanum

to zlom kurom. 17 Nen faya na gwadakumeye: Ssrum ha na, ndo made ha bazlam i
Mbalom hay haladzay, ndo dedek eye haladzay a satay habe mangatay a wu naka faya ka
ngatumeye, ane tuk na, ta ngatay bay. A satay matsane wu naks faya ka tsanumeye, ane
tuk na, ta tsane bay.»

Yesu a da ha dzeke i ndo maslage

Markus 4.13-20; Luka 8.11-15
18 «Dzeke i ndo maslage nakay a say mogwede mey na, tssnum. 1°Ndo neheye to tsane

bazlam i Bay i Mbalom aye ada tas tsene zlom bay aye na, ta ndzakit bo ta tsakay tsoved
naka hulfe a dad faya aye. Fakalaw a yaw, a buwa na wu naka ta sloga a dorev tay aye.
20 Siye hay ta ndzakit bo to sik i palad nake hulfe a kuts faya aye. To tsone bazlam i

* 134 Itay na tasloga ta tsoluv tabey. Ta kuts ha mokutse mokutse. 1 13:15 Ezay 6.9-10.

Mbolom na, ta tama kwayagna ts mapgwese eye. 2! Ane tuk na, ta goray tsaved a bazlam
i Mbalom ada mi pa zlslay a dorev tay bay. To dzala ha faya na, tsekwey tsa. Doretsatseh
kagabay madzogur me a ndzatay a gor harwi bazlam i Mbalom. Tsa na, ta gor ha madzele
gor abara ka Mbalom ta base. 22 Siye hay sa na, ta ndzakit bo ta hulfe neheye to kuts a
gay i dak hay aye. Ta tsane bazlam i Mbalom, ane tuk na, madzal gor ka wu i mandzibara,
bor i zlele a ye tay a bo. Wu niye hay te ngadatsa na bazlam i Mbalom naks ma darev
tay aye. Tsa na, bazlam i Mbalom ks wa hohway ma darev tay bay. 23 Ndo mekelen eye
hay ta ndzaskit bo ta dala naka lele aye. Hulfe a kuts faya na, a ndzohw lele. Nateye to
tsane bazlam i Mbalom na, ta toma a dorev tay lele. Bazlam i Mbalom a gal ma dorev tay
lele ada a nah. Nenged makwehe nate na, wur eye a ge temerre, nenged sa na, kuro kuro
makwa, siye kuro kuro mahkar.»

Guzer naka ngwalak bay aye

24Yesu a tsikatay dzeke mekeley eye, a gwadatay: «Bay i Mbalom a ndzakit bo na, ta
ndo wuray a sloga hulfe lele eye a guvah ygay. 25 Ta havad, ahal naks ndo hay tebiye ka
moandzehare na, ndo mane dare i ndo niye a ye a slagay a doma daw zungo a walan i daw
ngay niye. Tsa na, a ye ygway. 26 Ahal naks wu hay ta ndzohw, faya ta diye to gor aye na,
daw zungo niye hay ts ndzohwaw dermak. 27 Ndo i masler hay ti yaw to gwaday a ndo i
guvah: “Ndo i gay may, ka sloga a guvah yak na, hulfe lele tuk na, ada daw zuygo a yaw a
dama na, maygay?” 28Ndo niye a mbadatay faya: “Maa ge wu niye na, ndo meane dore ga.”
Ndo i masler hay ta tsatsah faya, to gwaday: “A saka namaa ye mangwede ahaya abora
ma doma daw zuygo daw?” 29 A gwadatay: “A’ay, kd ggwadum bay, ka ta pgwadumeye
ka bo dziye ta daw. 30 Gerum tay ha ta nah ka bo dziye hus a halay i madze. A halay i
madze na, na gwadateye a ndo i masler hay: Dzum na daw zuygo taday. Barum na ada
ka dzumay a ako. Daw na, hayumay gor ada kd pum na a de ga.”»

Wur i bazarn

Markus 4.30-32; Luka 13.18-19
31Yesu a tsikatay dzeke mekeley eye sa, a gwadatay: «Bay i Mbalom a ndzakit bo na,

wur i bazay naks ndo a zla a slega a guvah ngay. 32 Ma walay i wur i wu hay tebiye na,
neygeye tsekwen. Ane tuk na, a ndzohw, a gal na, a ze ala neheye to sloga ka deday aye
tebiye. A tora andza gordaf, diyey hay to ngar gay tay hay ka hawal eye hay.»

Dzeke i gade

Markus 4.33-34; Luka 13.20-21
33 Yesu a tsikatay dzeke sa, a gwadatay: «Bay i Mbalom a ndzakit bo na, gade naka

ngwas a hal tsekwern a dzapa ha ta gufa aye. Gufa niye na, haladzay. A halab tay ha ka bo
na, gufa niye mahoslaba eye a kwasa a hambat.»

34 Yesu a tatikatay wu ngay hay tebiye a ndo hay na, ta dzeke. A tsikawatay me ze
moatsike ta dzeke bay. 35 A tsikawa andza niye na, harwi ada wu naks ndo made ha bazlam
i Mbalom a tsik aye ma ge bo. Mbalom a gwad:

«Na tsikateye wu na, ta dzeke.
Na datay ha wu neheye mangaha eye kwa absra ka madazlay i mage mandzibara
%
aye.F»

Yesu a da ka guzer naks ngwalak eye bay aye

36 Yesu a ndov ha matsike me na, a gor tay ha ndo hay, a ye a gay. Ahal naks nengeye
ma gay aye na, gawla ngay hay ti ye ka tov ngay. Ti ye naha, ta tsatsah faya, to gwaday:
«Damay ha dzeke i daw zungo nake ma guvah aye.»

37 Yesu a mbadatay faya: «Ndo naks a slaga wur i wu ngwalak eye na, nen Wawa i Ndo.
38 Guvah na, mandzibara. Wur i wu ngwalak eye na, ndo neheye ma Bay i Mbalom aye.
Daw zungo na, ndo neheye ta rahay ha gar a Fakalaw aye. 39 Ndo mane dore naks a slaga
daw zungo aye na, Fakalaw. Madze wu abora ka dala na, mandave i mondzibara naks

+ 1335 pames hay 78.2.

Mboalom ma ndaviye ha aye. Ndo i masler hay na, gawla i Mbalom hay. 40 Andza nake
ta hal daw zungo ts dzay a ako aye na, Mbalom ma ndaviye ha mandzibsra andza niye
dormak. 41 Neyy Wawa i Ndo na slaraweye gawla i Mbalom hay. Ta haliye tay ha abara ma
Bay i Mbalom ndo neheye tebiye faya ta sapatiye tay ha ndo hay a mezeleme aye ta ndo
neheye faya ta giye wu nake ngwalak eye bay aye. 42 Ta kutsiye tay ha a ako bagwar eye.
Mb doma na, ta tuwiye to mahapade zler eye.8 43 Ane tuk na, ndo neheye to pay naha
faya a Mbalom aye na, ta doviye wuzl wuzl andza pat ma Bay i Baba tay Mbalom. Ndo
naks zlam andaya faya aye na, ma tsane!l»

Zlele mangaha eye
44Yesu a gwadatay sa: «Bay i Mbalom a ndzakit bo ts zlele naks ts la na a guvah aye.
Ndo a huta na zlele eye niye ada a la na, a ngaha na sa. A yay a gar haladzay. A ye a sokem
ha wu ngay hay tebiye ada a sskam guvah niye.»

Wu i maslawa
45 A gwadatay sa: «Bay i Mbalom a ndzakit bo sa na, ndo masakem ha wu hay. Ma

paliye wu i maslawa neheye a le haladzay aye. 46 Ka huta wu naks a ze tay ha siye hay to
moale aye na, ma diye ma sakemiye ha wu ngay hay tebiye ka tsakala. Suloy aye na, ma
sokema ahaya wu i maslawa niye.»

Gadan
47 A gwadatay sa: «Bay i Mbalom a ndzakit bo na, ta gadan. Ta kal a dalov na, ma
gasaweye kalef wal wal haladzay. 48 Gadan niye ko rah to kalef na, ta vaha ahaya abara
ma yam. Ta vaha ahaya na, ta ndziye ton), ta paliye kalef ngwalak eye hay. Ta piye tay
ha a kateh. Siye neheye ngwalak eye bay aye na, ta miye tay ha. 4° Ma giye bo pat naks
Mbalom ma ndaviye ha mandzibara eye na, andza niye. Gawla i Mbalom hay ta deyeweye
ta ngeniye tay ha ka bo abara ndo i sewed hay ta ndo ngwalak eye hay. 50 Ndo i sewed

hay na, ta kutsiye tay ha a ako. Ma dama na, ta tuwiye to mahapade zler eye.*»

Mandave i bazlam
51 Yesu a tsotsah fataya, a gwadatay: «Wu neheye tebiye na tsik aye na, ka tsanum
daw?»
Ta mbaday faya: «Ayaw, namaa tsane.»
52 A gwadatay: «Andza niye, ndo madzangawa bazlam i Mbsalom mapala eye a tora
gawla ma Bay i Mbalom na, a ndzakit bo ndo i gay naks faya ma ndohwa ahaya zlele
ngay abara ma wu naks wedeye ada abara ms wu naks guram aye.»

Ndo i goma i Nazaret hay ta karah Yesu

Markus 6.1-6; Luka 4.16-30
53 Ahal naka Yesu a ndov ha matsikatay dzeke neheye aye na, a ye abara ka tav eye niye.

54 A ye a Nazaret, goma naks a gal mos doma aye. Ma doma na, a ye a gay i maduwule me.
A ye naha a pa bo ka matatikatay wu a ndo hay. A gatay a ndo neheye tebiye ms doma
aye harbabskka. To gwadawa: «A hutaw metsehe nakay na, mengay? Maa volay gadarn
ka mage masuwayay neheye na, way? 5> Neygeye na, wawa i Mari ada baba pgay na,
ndo matsatsede mayako bada? Malamar ygay hay na, Yakuba, Yusufa, Simoy ada Yuda
bada? ¢ Ada malamar ngay dem eye hay nateye andaya ma walay kway bada? Maa velay
gadan nakay tebiye na, way?» 57 Yawa, harwi wu neheye tebiye aye, ndo i gama niye hay

ta kerah madzal ha ka Yesu.
Yesu a gwadatay: «Ndo made ha bazlam i Mbalom na, ndo hay ta tama na ada ts daslay

ha gar kwa mangay. Ane tuk na, ma goma ngay nake te wa ms doma ada moa gay ngay na,
ta rohay ha gar bay.»
58 Ma Nazaret na, Yesu ka ge masuwayan haladzay bay haorwi ta dzala ha bay.

§ 13.42 zoba ma Mata 8.12. * 13:50 zoba ma Mata 8.12.

Mamate i Yuhana madzshube ndo a yam
Markus 6.14-29; Luka 3.19-20, 9.7-9

1 A halay niye na, Herod nengeye bay ka dala i Galile, a tsene faya ta tsikiye ka Yesu.
2Herod a gwadatay a ndo i masler ngay hay: «Ndo niye ma giye na, Yuhana madzshube
ndo a yam. Ko mboalaw absra ma madahan. Harwi niye naks a huta gaday ka moage
masuwayar.»

3-4 Andaya ko ndza haladzay, Herod a zla Herodiyad, ngwas i malamar ngay Filip.
Harwi niye, Yuhana a gwadaway: «Ta val tsaved mazle ngwas nakay bay.» Tsa na, Herod
a gwadatay a ndo hay t4 ges na Yuhana, ti dzawa na ada t4 pa na a dangay. 5 A say a
Herod makade na Yuhana, ane tuk na, a dzadzaratay a ndo hay, harwi ndo hay ts dzala
Yuhana na, ndo made ha bazlam i Mbalom.

6 Pat i magurlom i mawe Herod na, dem i Herodiyad a hats kame i ndo neheye Herod
a zalatay a magurlom aye. Mahetse i dem niye a yay a gor a Herod. 7 Tsa na, a mbaday a
dem niye, a gwaday: «Wu naka ka tsatsah tebiye na valakeye.»

8 Dem niye to ma ha ka bo bazlam ta may ngay. Tsa na, a ye a gwaday a Herod:
«Dasenew gor i Yuhana madzahube ndo a yam ka bagalam.»

9 Andza niye na, a yay a gar a bay bay. Ane tuk na, ba ke mbada kame i ndo neheye
mazala eye hay a magurlom aye. A val tsaved, ta ye ta dasayaw. 10 A slor ndo a gay i
dangay, ma dosaw gor i Yuhana madzahube ndo a yam. 11 Ndo a ye, a dosaw gar i Yuhana
a pa ahaya ka bagolam. Ta velay a dem niye. Dem niye a valay a may pgay. 12 Gawla i
Yuhana hay ta tsane na, ti yaw, to zla ahaya madahay i Yuhana abara ma dangay to la na.
Tsa na, ti ye ta da ha wu nake a ge bo aye a Yesu.

Yesu a valatay wu manday a ndo hay gwezem zlam

Markus 6.30-44; Luka 9.10-17; Yuhana 6.1-14
13 Yesu a tsane labara niye na, a ye mahangeye ts kwalalay i yam harwi mede a tov

doren eye abara ka ndo hay. Ane tuk na, ndo hay ta sar faya. Ti yaw abara ma wuzlahgema
hay, ta pay bazay a Yesu. 14 A ndisl a tov niye na, a mbazlaw abara ma kwalalay i yam. A
ngatatay a ndo hay haladzay na, ta gay ma bo. A mbal tay ha ndo i davats tay neheye to
hal naha aye.

15 Huwa a ge na, gawla i Yesu hay ta handzad ka tav i Yesu, ts gwaday: «Mazlambar
havad ada tav nakay kesaf. Gwadatay a ndo hay t4 ye a wuzlahgama hay harwi ada t4 ye,
ta sokemaw wu manday.»

16 Yesu a mbodatay faya, a gwadatay: «T4 ye bay. Bo kurom eye velumatay wu
manday.»

17Ta gwaday: «Makwala andaya fakwaya kanar na, tapa zlam ts kalef sulo tsiy tuk na,
kakay?»

18 Yesu a gwadatay: «Halumer ahaya.» 1 Tsa na, a gwadatay a ndo hay: «Ndzum ka
dalal»

Yesu a hal makwala neheye tapa zlam ts kalef sulo aye. A zaba dore a mbalom, a gay
naha sisce a Mbalom. A ngona ha makwala niye hay ada a volatay a gawla ngay hay.
Gawla ngay hay ta ngenatay a ndo hay. 20 Kwa way a nda ka marehe. Gawla i Yesu hay to
hayay gor a siye nake a lakaw aye na, a rah a gway kuro gor eye sulo. 21 Ndo neheye ta
nda makwala niye na, hasloka hay ta giye gwezem zlam. Dgwas hay ta wawa hay na, ta
pasla tay ha bay.

Yesu a ye ka gar i yam ta sik
Markus 6.45-52; Yuhana 6.15-21
22 Kwayanpa Yesu a gatay kuton a gawla ngay hay ta tsal a kwalalan i yam, ta lahay

kame mede a diye i dalov nenged halay naks bo ngay eye ma gwadateye a ndo hay
«Dum kurom» aye. 23 Ndo hay ti ye wu tay na, Yesu a tsal a tsaholok mahangeye harwi
maduwulay me a Mbalom. Hovad a ge na, nepgeye huya ma tsaholok niye.

24Kwalalan i yam naks gawla ngay hay mas doma aye, dorey ta dala, wudak wudak ma
wuzlah i yam. Matasl faya ma vazliye haladzay, a say meme ha kwalalay i yam ta daba
ada yam faya ma baliye ha kwalalay i yam haladzay. 2> Ta mbslomda na, Yesu a ye ka tav
i gawla ngay hay ka gor i yam ta sik. 26 To ngatay a Yesu faya ma diye ka tov tay ka gor i
yam ta sik na, ta dzadzar haladzay, to gwad: «Ma giye na, wu matare ka ndo!» Ta wuda
ka bo to madzadzar eye.*

27 Ane tuk na, Yesu a gwadatay: «Tete kurom! K4 dzadzarum bay. Nakay na, nep!»

28 Kwayanna Piyer a tsikay naha me, a gwaday: «Bay Maduwen), ks ge nakar na, valey
tsaved na ye naha ka tov yak ka gar i yam ta sik.»

29 Yesu a mbaday faya, a gwaday: «Dara.»

Tsa na, Piyer a ndohwaw abara moa kwalalay i yam, a pa bo ka mede ka gar yam harwi
madze gor ta Yesu. 30 Ane tuk na, a zoba matasl faya ma vazliye haladzay na, a dzadzar.
A dazlay mandarmede a yam. Tsa na, a wuda ka bo: «Bay Maduwer, tama ga ha tey!»

31 Kwayanpa, Yesu a bazay naha hoalay a Piyer, a gos na, a gwaday: «Madzal gor yak
hala bay. Ka ge ha madzal gar yak sulo sulo na, harwi mey?»

32 Ta tsal a kwalalan i yam sulo tay eye. Tsa na, motasl a ndza dedik, a vazl sa bay.
33 Gawla ngay neheye mo kwalalay i yam aye ta dokway gurmets a Yesu, to gwaday:
«Nakar na, Wawa i Mbalom dedek!»

Yesu a mbal tay ha ndo i davats hay ma goma i Genesaret

Markus 6.53-56
34 Yesu ta gawla pgay hay to tas abara ma dalov na, ta ndisl a goma i Genesaret. 3>Ndo

i tav niye to sar ha Yesu ki yaw. Ti ye ta tsikatay a ndo hay tebiye Yesu ki yaw. Ndo hay
ta tsane na, to halaw ndo i dovats hay tebiye ka tov i Yesu. 3¢ To gay amboh a Yesu, to
gwaday: «Ndo i dovats hay t4 ye naha ta lamay a me i peteked yak nets na, tsiy.» Tsa na,
ndo i dovats neheye ta lamay aye na, ta mbal tebiye.

15

Kule i baba tate hay

Markus 7.1-13
1 Farisa hay ta ndo madzangawa bazlam i Mbalom mapala eye ti yaw abora ma

Zerozelem, ti ye ka tov i Yesu, ta gwaday: 2 «Gawla yak hay ta rahay ha gar a kule i baba
tate kway hay bay na, harwi mey? Ahal naks ta ndiye daf aye na, to bara halay andza i
kule i baba tote kway hay tabey na, harwi mey?»

3Yesu a mbadatay faya, a gwadatay: «Nokurom, ka rohumay ha gor a bazlam i Mbalom
mapala eye bay harwi kule i baba tote kurom hay na, harwi mey? 4 Andza niye, Mbalom a
gwad: “Rohay ha gor ababa yak ta may yak.” A gwad'sa: “Ndoweye ko tsaday a baba ngay

ta may ygay na, kuton t4 kad na a bad.*” 5 Ane tuk na, nakurom faya ka gwadumateye
a ndo hay: “Ka slumeye faya magwadatay a baba kurom hay ta may kurom hay: Habe
na, namaa dzsniye kurom. Ane tuk na, namaa valay ha a Mbalom. ¢ Ka rashumay ha gor
a boba kurom sa bay.” Andza niye, faya ka mbatumeye ha Derewel i Mbalom harwi kule
kurom. 7 Nekurom na, ndo i babarek hay! Ezay ndo made ha bazlam i Mbslom a tsik
fakuma na, dedek. A tsik ahal niye, Mbalom a gwad:
8 “Ndo neheye ta zembeden na, ta bazlam dekdek tsa,

darev tay na, darey to nen.
9 Noteye faya ta zembedeneye kariye,

ane tuk na, kariye bana dedek bay.
Wu naks faya ta tatikateye a ndo hay aye na,

bazlam mapala eye i ndo hay tsa.t”»

* 14:26 Ndo siye ta pa a madzal gar tay na, wu matare ka ndo andaya. I tay wu matare ka ndo

na, ndo nake a mot ada a maw a bara a walan i ndo hay aye, a ge zZluwer. * 15:4 Madayaw
abara ma Ezipt 20.12; Bazlam mapala eye masulo eye 5.16 ada Madayaw abara ma Ezipt

21.17. 1 159 Ezay 29.13.

Wu naks ma nasiye ha ndo aye
Markus 7.14-23
10 Tsa na, Yesu a zalatay a ndo hay haladzay, a gwadatay: «Pum zlom ada tssnum wu

nakay. 11 Maa nas ha ndo na, wu naks a ye a bazlam aye bay. Ane tuk na, maa nas ha ndo
na, wu naka a yaw abara ma bazlam aye.»

12 Gawla i Yesu hay ta handzad naha ka tav i Yesu, to gwaday: «Bazlam yak neheye ka
tsik aye ks ndalatay a Farisa hay na, ka sar tobadew?»

13Yesu a mbadatay faya, a gwadatay: «Darizl i gordaf neheye Baba ga naks ma mbalom
a zav bay aye na, ta ngwadiye tay ha abara ma doma. 4 Gorum tay ha, nateye na, guluf
neheye faya ta gasatay halay a guluf hay aye. Guluf ma gaseye halay a guluf nenged na,
nateye salamay ta dadiye a bad.»

15Tsa na, Piyer a gwaday: «Damay ha dzeke nakay.»

16 Yesu a gwadatay: «Nokurom dormak, ka ssarum zuk bay daw? 17 Wu naks a ye ta
bazlam aye na, ma diye a kutes ada ma deyeweye abara ma bo na, ka sarum tobadew?
18 Ane tuk na, wu nake a yaw abara ma bazlam aye na, a yaw ma darev ada maa nas ha ndo
na, nengeye. 19 Andza niye, maa yaw abara ma dorev na, madzal gar neheye ngwalak eye
bay aye, makade gor i ndo, mage madama, mede naks ngwalak eye bay aye, mage makal,
maraw me kame i sariya, maygslay bazay a ndo hay. 20 Wu nake ma nasiye ha ndo aye
na, neheye anay aye. Ane tuk na, mende wu moanday ze mabere halay andza kule i baba
tate kway na, ma nasiye ha ndo bay.»

Dgwas i Kanan wuray a dzala ha ka Yesu
Markus 7.24-30
21 Ma daba eye na, Yesu a latse abora ma tov niye, a ye ka dala i Tir ada a Sidoy. 22 Ma
doma na, ngwas i Kanan¥ wuray a ndzawa ka dala eye niye. Yesu a ndisl naha na, a ye
ka tav ngay. A pa bo ka mawude, a gwaday: «Bay Maduwer), Wawa i Davit, nd gaka ma
bo tabadew! Dem ga andaya matagay, masafare naks ngwalak eye bay aye faya ma geye
daretsatseh haladzay.» 23 Ane tuk na, Yesu a mbaday faya kwa tsekwen bay tebiye.
Gawla ngay hay ta handzad ka tov ngay, ta tsatsah faya, ts gwaday: «Hohar na ngwas
nakay, harwi faya ma pakweye bazay to mawude ygay neheye.»
24 Yesu a mbadatay faya, a gwadatay: «Mbalom a slora ga ahaya na, harwi ndo i Israyel
hay, nateye neheye andza tabarn madze eye hay aye.»
25 Ane tuk na, ygwas niye a ye naha, a dekway gurmets a huvo, a gwaday: «Boy
Maduwen, dzena gal»
26 Yesu a mbaday faya, a gwaday: «Mazle wu manday i wawa hay, makalatay ha a kera
hay na, lele bay.»
27))gwas niye a gwaday faya: «Bay Maduwen), ka tsik na, dedek. Ane tuk na, tads ndo i

gay faya ma ndiye wu manday na, kara hay ta diye ta paliye neheye a kutsaw faya absra
aye.»

28 Tsa na, Yesu a mbaday faya a ngwas niye, a gwaday: «f)gwas, madzal gar yak naka
ka nen aye na, haladzay. Wu naka ka tsatsah aye na, ma ge bo andza naks a saka aye.»
Kwayanna dem ngay a mbal.

Yesu a mbal tay ha ndo i dovats hay haladzay
29 Ma doba eye na, Yesu a latse abara ka tav niye, a ye ka me i dalov i Galile. A yenahaa
tsal a mahamba. Ma doma na, a ndza ka dala. 30 Ndo hay haladzay ti ye naha ka tav ngay.
Ta halay naha ndo neheye ta dzagadasla aye, guluf hay, ndo matara eye, mandak hay ada
ta siye i ndo i dovats hay. Ti ye naha, ts hana tay ha kame i Yesu ada a mbal tay ha. 31 A
gatay a ndo hay harbabakka, harwi ts ngatay a mandask hay faya ta tsikiye me lele, ndo
matara eye hay ta mbal, ndo neheye ta dzagadaslawa aye ti ye lele, guluf hay ts ngatay

F 15:22 Dgwas nakay na, dem i Yahuda hay bay. Mazele Kanan na, to zalawatay ha na, a ndo neheye
mandza eye ma goma i Tir ta Sidoy aye.

a dore kwetseh kwetseh. Ndo niye hay to gwad: «Namaa zambadaka a nakar Mbalom i
Israyel hay!»

Yesu a valatay wu manday a ndo hay gwezem fad
Markus 8.1-10
32Yesu a zalatay a gawla ngay hay, a gwadatay: «Ndo neheye na, ta geyy ma bo haladzay
harwi anay mahane mahkar na, nateye ka tav ga ada wu manday andaya fataya bay. A
ser) magwadatay “Dum kurom” ze mande wu manday bay. Ta giye bale ka tsaved.»
33 Gawla ngay hay te gwaday: «Ma kasaf nakay na, ka hutakweye wu moanday da
mavalatay a ndo neheye haladzay aye na, mangay?»
34 Yesu a gwadatay: «Tapa i makwala andaya fakuma na, nday?»
Tambaday faya, to gwaday: «Tasala. Ada kalef wawa eye hay andaya tsakway dermak.»
35 Tsa na, Yesu a gwadatay a ndo hay ta ndza ka dala. 3¢ Yesu a hal tapa i makwala
neheye tassla aye ta kalef niye hay, a gay naha sisce a Mbalom. A ngona ha ada a valatay
a gawla ngay. Tsa na, gawla ngay hay ts valatay a ndo hay. 37 Ndo hay tebiye ta nda ka
marehe andza naka a satay aye. To hayay gor a siye neheye a laskaw aye na, a rah a kateh
tasala. 38 Ndo neheye ta nda wu manday niye na, hasloka hay nateye gwezem fad, ngwas
hay ta wawa hay ma doma bay.
39 Ma daba eye na, Yesu a gwadatay a ndo hay: «Dum kurom a matagay kurom hay
tuk.» Nengeye a tsal a kwalalar i yam, a ye ka dala i Magadan.

16

Farisa hay ta Saduke hay ta tsatsah masuwayay ka Yesu
Markus 8.11-21; Luka 12.54-56

1Farisa hay ta Saduke hay ta handzad ka tav i Yesu. A satay mahale faya abara suwat.
Ta tsatsah faya, to gwaday: «Gamay masuwayan naks ma diye ha ka yaw abara ka tov i
Mbolom aye.»

ZYesu a mbadatay faya, a gwadatay: «Nokurom ka zebum ka pat faya ma dadiye na,
ka gwadum: “Tadce na, pat ma daviye lele harwi mbalom a zsba ndozza.” 3 To mekedce
porik ka ygatumay mbaslom a zeba andza pat na, ka gwadum: “Bagom na, yam ma piye.”
Andza niye ka sarum mangane ha ka bo abara halay naks ma giye ta mazabe ka mbalom,
ada wu neheye faya ta giye bo anake aye a say magwede mey na, ka sarum bay na, harwi
mey? *Ndo neheye a halay nakay na, nateye sewed eye hay, nateye ta mbaday doba a

Mbalom, faya ta tsatsahiye masuwayay. Ane tuk na, ma doba i masuwayan i Zonas™ ndo
made ha bazlam i Mbalom naks to ngatay aye na, ta ngateye a masuwayar mekelen eye
bay.»

Tsa na, Yesu a gar tay ha, a ye ngway.

5Yesu ta gawla ngay hay te tsal a kwalalay i yam, ti ye ka dalov, ta tas a diye nenged.
Ti ye na, ta matsa ha gar ta mazle makwala ka halay. ¢ Yesu a gwadatay: «Gum metsehe!
Tsopum gor kurom abara ka gode i Farisa hay ta Saduke hay.»

7 Nateye ta tsone andza niye, to kad wuway ma walar tay, ta gwad: «A tsik andza niye
na, harwi naks ka moatsakwa ha gor ta mazlaw makwala aye.»

8 Yesu a saratay naha ka wu nake faya ta dzaliye faya aye, a gwadatay: «Nokurom na,
madzal gar a katsakum. Ka kadum wuway ka makwala na, harwi mey? ° Hus anske ki
yakum a madzal gar kurom zuk bay daw? Makwala tapa zlam, ndo hay gwezem zlam
to nda ada siye ka hayumay gar na, gway nday na, a makumaw a gor tabadew? 10 Ada
makwala naka tapa tassla, ndo hay gwezem fad'ts nda aye na, ke makumaw a gar badaw?
Ka hayumay gor a siye na, kateh nday? 1! Na gwadakum: Tsopum gor kurom abara ka
gode i Farisa hay ada i Saduke hay. Na tsikakum ka makwala bay na, ka sarum tobadew?»

* 16:4 zoba ma Mata 12.41.

12 Gawla i Yesu hay ta sor ha tuk Yesu a tsikatay «Tsapum gar kurom» na, abara ka
gade nake a kwasawa ha wu aye bay. Ane tuk na, ta tsapiye gor tay na, abora ka matatike
i Farisa hay ta Saduke hay.

Piyer a da ha Yesu nengeye Kariste
Markus 8.27-30; Luka 9.18-21

13 Ma daba eye na, Yesu ta gawla ngay hay ti ye ka dala i Sezare Filipi. To ndisl a dama
na, a tsatsah ka gawla ngay hay, a gwadatay: «Ndo hay te gwad ka neny Wawa i Ndo na,
nen way?»

14 Ta mbaday faya, te gwaday: «Ndo mekelen eye hay to gwad nakar na, Yuhana
madzahube ndo a yam. Ndo siye hay te gwad nakar na, Eliya. Ndo siye hay sa na, ts
gwad nakar Zeremi kagabay nakar nate ma walar i siye i ndo made ha bazlam i Mbslom
hay.»

15 Yesu a gwadatay: «Ada nakurom ka gwadum i kurom, nen na, way?»

16 Simon) Piyer a mbaday faya, a gwaday: «Nakar na, Koriste, Wawa i Mbalom naka ta
sifa aye.»

17Yesu a gwaday: «Mangwese ka gar yak Simor wawa i Zonas harwi maa daka ha dedek
nakay na, ndo zezen bay. Ane tuk na, maa daka ha na, Boba ga ms mbalom. 18 Nen faya
na gwadakeye: Nakar na, Piyer, andza magwede palad. Na hayay gar a ndo ga hay na,
ka palad eye nakay andza palad naks ta dazliye faya gay aye. Gaday i madahan ma sliye
mogatay wuray kwa tsekwern bay. 19 Na valakeye kale i mahandake magedi Bay i Mbalom.
Wu naka ka kerah ka mandzibara aye na, ta karahiye ms mbalom. Wu naks ka toma ka
mandzibara aye na, ta tamiye ma mbalom.»

20 Tsa na, Yesu a gatay me a gawla ngay hay lele, a gwadatay: «Nen na, Kariste, ki
tsikumay a ndaray bay.»

Yesu a da ha mamate ngay ta membslaw ngay absra ma madahan
Markus 8.31-33; Luka 9.22
21Yesu a dazlay madatay ha a gawla ngay hay parakka, a gwadatay: «Kutoy na diye a
Zerozelem ada madugula i Yahuda hay, bagwar hay i ndo neheye ta valaway wu a Mbalom
aye ta ndo neheye to dzangawa bazlam i Mbalom mapala eye ta seneye doretsatseh. Ta
kadiye ga ada mahane sulo mamahkar eye na, na latseweye absra ma madahan.»
22Piyer a zalay a Yesu katsah mahangeye, a gay me, a gwaday: «Bay Maduwen, Mbalom
ma tsapa kar. Ta dedek wuray ma gakeye bay.»
23 Ane tuk na, Yesu a mbada me, a gwaday a Piyer: «Do abara ka tov ga! Do a daba,
nakar na, Fakalaw. Faya ka ngiye fagaya balay. Ka dzala gar andza Mbalom bay, ka dzala
gor na, andza i ndo zezey.»

Mapay bazay a Yesu na, kakay?
Markus 8.34-9.1; Luka 9.23-27
24 Yesu a gwadatay a gawla ngay hay sa: «A say a ndoweye maper bazay na, mi gor

ha wu naka a say a darev ngay aye. M4 zla mayako mazlalmbada eye ada ma pen bazay.T
25 Andza niye, ndo naks a say matame ha masafare ngay aye na, ma dziye ha duh. Ane
tuk na, ndo naks ma dziye ha masafare ngay harwi ga aye na, ma hutiye na duh. 26 Tads
ndoweye ks huta zlele i mandzibara tebiye a nengeye, ane tuk na, ke dze ha masafare
ngay na, ygama eye na, mey? Wu andaya naks ndo ma sliye mambada ahaya masafare
ngay na, mey? 27 Ney Wawa i Ndo na deyeweye ta gawla i Mbalom hay ma mazlab i Baba
ga. Na yaw na, na valeye kwa a way wu i madagoar ngay andza masler ngay neheye a ge
aye. 28 Ney faya na gwadakumeye: Sarum ha na, ndo siye hay ma walay kurom neheye
anake kanarn aye na, ta matiye zuk bay, ta ngetepeye a neny Wawa i Ndo, na deyeweye
andza bay taday.»

T 16:24 zoba mo Mata 10.38.

Boi Yesu a mbada
Markus 9.2-13; Luka 9.28-36

1Ma daba i mahane mokwa na, Yesu a zla Piyer, Yakuba ada Yuhana malamar i Yakuba.
A ye tay ha a gor i mahamba zabol eye, daren abara ta ndo hay. 2Ma doma na, Yesu
a mbada ka dare tay. Dare ngay a dov andza pat, ada peteked ngay hay ta tora herre
kudekudek a dov dzaydzay. 3 Kwayanna gawla i Yesu neheye mahkar aye to ngatatay a
Musa ta Eliya nateye faya ta tsikiye me to Yesu.

4Tsa na, Piyer a gwaday a Yesu: «Bay Maduwer, lele na, ndzakwa kanan. Tads a saka
na, na karuwakumeye madzawadzawa mahkar, note i yak, nate i Musa ada nate i Eliya.»

5 Ahal naka Piyer faya ma tsikiye me mba aye na, pazlay herre a mbazlaw fataya. Ma
pazlay niye na, matsike me a tsonew abara mos doma, a gwad: «Nakay na, wawa ga. Na
wuda na haladzay. Na ngwasa to neygeye. Pumay zlom a wu naka ma tsikakumeye.»

¢ Gawla i Yesu neheye mahkar aye to tsone andza niye na, to dod debuz dsbuz da’ar
ka dala. Zluwer a gatay haladzay. 7 Yesu a handzad naha ka tav tay, a tatal fataya ada a
gwadatay: «Latsum! Zluwer ma gakum bay.» 8 Gawla i Yesu niye hay ts zla goar ka mbalom,
ta zaba dare, to pgatay na, a Yesu mahapgeye.

9 Ahal naks faya ta mbazlaweye absra ms mahamba aye na, Yesu a gwadatay: «Wu
naks ka ngatumay aye na, ki tsikumay a ndesray bay hus a pat naks ney Wawa i Ndo na
latseweye abara ma madahap aye.»

10Tsa na, gawla ngay hay ta tsatsah faya, to gwaday: «Ndo neheye to dzangawa bazlam
i Mbalom mapala eye to gwad na, Eliya ma lahaweye madayaw taday na, harwi mey?»

11Yesu a mbadatay faya, a gwadatay: «Dedek, Eliya ma deyeweye ma lambadiye tay
ha wu hay tebiye. 12 Ane tuk na, ney faya na tsikakumeye, Eliya na, ba ki yaw. Ndo hay
ta sor na bay. Ta gay wu nake a satay aye. Noteye ta gepeye doretsatseh a ney Wawa i
Ndo andza niye dsrmak.» 13 Gawla ngay hay ta tsone i tay na, Yesu a tsikatay ka Yuhana
madzahube ndo a yam.

Yesu a mbal ha wawa naks mahorvov a gay aye
Markus 9.14-29; Luka 9.37-43

14Yesu ta gawla ngay to ndislew ka tov i ndo hay na, ndo wuray a handzad ka tov i
Yesu, a ye naha a dokway gurmets kame ngay. 15> Ada a gwaday: «Bay Maduwer), wawa
ga a gaka ma bo tobadew? Mahorvov a gay, faya ma geye doretsatseh haladzay. A kalawa
ha a ako kagabay a yam. 16 Na zlatayaw a gawla yak hay, ane tuk na, to sla faya mambole
ha bay.»

17Yesu a gwad: «Nokurom neheye anake, ka dzalum ha ka Mbalom bay aye. Na ndziye
ka tov kurom na, hadzagay? Na zliye ngatay harwi kurom mondze hadzagay? Ahe!
Zlumer) ahaya wawa eye kanan!» 18 Ta zlay naha wawa niye. Yesu a gay me a masofare
naks ngwalak eye bay aye. Tsa na, a ndohwaw abara ma bo i wawa niye. Kwayanna wawa
niye a mbal.

19 Ahal naks Yesu ta gawla ngay hay, nateye mahateye na, gawla ngay hay ta handzad
naha ka tav ngay, to gwaday: «Ada namay na, namaa sla faya mahahere moasafare nakay
tabey na, harwi mey?»

20 Yesu a mbadatay faya, a gwadatay: «Harwi nake ka dzalum ha ka ney haladzay bay
aye. Ney faya na tsikakumeye, sorum ha tads mape modzal gor kurom ma ge tsekwep
andza wur i bazay na, ka slumeye mogwaday a mahamba nakay: “Latse abara kanay, do
kataday.” Ma latsiye, ma diye. Wuray kwa tsekwery ma dakumeye me bay. [ 2! Ada slala
i masafore nakay ma ndohwaweye andza niye tsa bay. Ma ndohwaweye na, ma razlay a
gor ta maduwule me ada ta daliyam.]»

Yesu a da ha masulo eye mamate ngay ta malatsew ngay abara ma madahay
Markus 9.30-32; Luka 9.43-45

22 Pat wuray na, Yesu ta gawla ygay hay, nateye mahaya gor eye ma Galile. Yesu
a gwadatay: «Ney Wawa i Ndo na, ta gasiye ga, ta valateye ga ha a halay a ndo hay.
23 Ta kadiye ga madahary eye, ada ma mahane mamahkar eye na, na lotseweye abara ma
madahan.» Gawla ngay hay ts tsene andza niye na, a ndalatay haladzay.

Mavale dzangal i gay mavalay wu a Mbalom
24 Ahal nakes Yesu ta gawla ngay hay ts ndisl a Kafernahum aye na, ndo neheye ta
hayaway gor a dzangal i gay mavalay wu a Mbalom aye, ta handzad ka tav i Piyer, ta
tsatsah faya, ts gwaday: «Miter kurom na, ma valiye dzangal i gay mavalay wu a mbalom

tobadew?»
25 Piyer a mbadatay faya, a gwadatay: «Ma valiye.»

Tsa na, Piyer a ye a gay. A ye naha kwayapna Yesu a lah matsikay me, a gwaday:
«Simon), ka dzala mo gar yak na, kakay? Bay i mendzibara ma hutiye dzangal te wu nake
ta bar mavale aye na, mo halay i way? Ma halay i ndo i dala eye niye hay tsukudu ma
halay i barakazay hay daw?»

26 Piyer a mbaday faya, a gwaday: «Barakeszan hay.»

Yesu a gwaday: «Ndo i dala eye niye hay ta valiye bay. 27 Ane tuk na, valamatay bana
ma ndalateye. Horwi niye zla wu magase kalef yak, do ka me i dslov. Ka ye na, kal a doma
wu magase kalef. Kalef naks a lah faya aye na, gos na ada ki handskay ha bazlam. Ka
hutiye kwar i suloy nate ma doma, zla ahaya ada ki valamatay dzangal may.»

18

Mata tare bagwar eye ma Bay i Mbalom na, way?

Markus 9.33-37,42; Luka 9.46-48
1A halay niye na, gawla i Yesu hay ta handzad ka tav i Yesu, ta tsatsah faya, to gwaday:

«Mata tore bagwar eye ma Bay i Mbalom na, way?»

ZYesu a tsane andza niye na, a zalay a wawa, a latse ha a wuzlah tay, 3tsa na, a gwadatay:
«Ney faya na tsikakumeye: Ssrum ha na, tads ka mbadum ha mede kurom, ka torum
andza wawa nakay bay na, ka deyumeye a Bay i Mbalom bay. 4 Tade ndoweye ka tara ha
bo ngay wawa eye andza wawa nakay na, ma tariye bagwar eye ma Bay i Mbalom. 5 Ada
ndoweye ka toma na wawa nakay lele andza wawa nakay anan eye harwi naks a wuda ga
aye na, a toma na ner). ¢ Ndoweye ka sapat ndo nate ms walan i wawa neheye to dzala
ha ka ner aye a mezeleme na, ngama ta baray madiz i kwar a day ada t4 kal ha a hud'i
balay.»

Masapete

Markus 9.43-48; Luka 17.1-2
7Yesu a gwadatay sa: «Daretsatseh ka gor i ndo i mendzibara neheye faya ta sopatiye

tay ha ndo hay a mezeleme aye. Ta dedek, wu niye hay na, ma giye andaya huya. Ane
tuk na, daretsatseh ka gar i ndo naka ma sapatiye ndo a mezeleme aye. 8 Tads halay yak
kagabay sik yak ma diye kar ha a mezeleme na, das tay ha ada kuts tay ha derey to nakar.
Dgama mede a sifa to halay yak nate kagabay ta sik yak nate ta bamals naka ta kaliye kar
ha a ako nake ma mbatiye dada bay ts halay yak sulo kegabay ta sik yak sulo aye. ° Tads
dare yak ma diye kar ha a mezeleme na, ngwad na ada ki kal ha darep ta nakar. )gama
mede a sifa ta dare yak nate to bamals nakas ta kaliye kar ha a ako nake dada ma mbatiye
bay ta dore yak sulo aye.»

Dzeke i tabay naka a dze aye
10 Yesu a gwadatay sa: «Gum metsehe! K4 zabum ka ndo neheye makatsa eye hay aye
andza wu kariye bay. Ner faya na gwadakumeye, gawla i Mbalom tay hay nateye andaya
pat pat ka tov i Baba ga ma mbalom. [ 11 Horwi ney Wawa i Ndo na yaw harwi matame
tay ha ndo neheye ta dze aye.]»
12 A gwadatay sa: «Nokurom ka dzalum na, kekay? Tads ndo tebay pgay andaya
temerre, ada nate ma walay i tabay niye a dze na, ma gariye ha kuro kuro tsid gor eye

tsid ma mahamba, ma diye mapasla ahaya nakas a dze aye. 13 Ney faya na tsikakumeye:
Tads ke huta na na, derev ngay ma ngwasiye haladzay horwi tabay niye nate aye a ze
neheye kuro kuro tsid gor eye tsid ta dze tabey aye. 14 Andza niye dormak, Baba kurom
naks ma mbalom aye a say na, nderay kway nate ma walay i ndo neheye makatsa eye ma
dze bay.»

Malamar yak ks gaka manese na, ka giye na, kekay?

15 Yesu a gwadatay sa: «Tads malamar yak ks gaka manese na, do ka tav ngay tsikay
faya ahal naks nakurom sulo ta nengeye aye. Tads ka tama bazlam yak na, ke toma ha
abara ma mezeleme. 16 Tads ka tama bazlam yak bay na, dum ka tev ngay ta ndo nate
kagabay ta ndo sulo. Andza niye, mangene ha sariya na, ta ndo hay sulo kagabay ndo

hay mahkar.” 17 Ane tuk na, ka tama bazlam kurom bay na, tsikatay a ndo mape madzal
gor hay ka nen. Ka karah bazlam i ndo mape madzal gor hay ka Kariste na, gar ha zoba
faya andza ndo naks a sar Mbalom bay aye kogabay andza ndo matsekele dzapgal.

18 «Nen faya na gwadakumeye: Sorum ha na, wu neheye tebiye ka kerahum ka
moandzibara aye na, ta karahiye ms mbalom darmak. Wu neheye tebiye ka tamum ka
mandzibara aye na, ta tamiye ma mbalom dsrmak.

19 «Ney faya na gwadakumeye sa: Serum ha na, tads ndo hay sulo ka mandzibasra
ta dzapa ayaw ka wu naka ta tsatsahiye to maduwule me aye na, Baba ga ma mbalom
ma valateye wu naka ta tsatsah aye. 20 Horwi ndo sulo kagabay mahkar ta haya gor ka
maduwulay me a Mbalom ta mazele ga na, ney andaya mos walay tay.»

Dzeke i ndo naks a kerah mapasay ha monese a ndo aye

21 Piyer a handzad ka tov i Yesu, a tsotsah faya, a gwaday: «Bay Maduwen, tads
malamar ga ks gey monese na, na pasay ha sik nday? Madzaga tasala daw?»

22Yesu a gwaday: «Na gwadakeye madzaga tasala bay, ane tuk na, sik kuro kuro tassla
madzaga tasala.

23 «<Harwi niye, Bay i Mbalom a ndzakit bo ta bay wuray a say matsatsehe gwedere
ngay ka ndo mage masler ngay hay. 24 A dazlay a masler na, ta gesay naha ndo i masler
ngay gwedere ngay faya suloy maliyon haladzay a pasla bo bay. 25> Ndo niye na, wuray
ngay andaya maheme ha gwedere niye bay. Bay niye a gwad ma sakomiye ha andza beke,
neygeye, ngwas ngay, wawa ngay hay ts wu ngay tebiye harwi mosheme ha gwedere ngay.
26 Ndo mage masler ngay niye a deskway gurmets, a gay amboh, a gwaday: “Ambobh, zler
ngatay, na hamakeye suloy tebiye.” 27 Tsa na, a gay ma bo a bay niye, a goray ha gwedere
niye ada a gor ha a ye ngway.

28 «Ndo mage masler niye a ndohwaw abara na, ta dzagar ta mandala ngay nake te gawa
masler salamay aye. Gwedere ngay andaya ka mandala ngay niye kwar i suloy temerre. A
gas na ndo niye mambarlew keennek, a gwaday: “Hemen gwedere ga!” 29 Mandala ngay
niye a dokway gurmets, a gay amboh, a gwaday: “Zlen ngatay, na hamakeye.” 39 Ndo
mage masler niye a karah. A gos mandala ngay niye a kal ha a dangay. Ma ndziye ma
dama hus a pat naks ke hamay gwedere ngay aye. 3! Siye i ndo mage masler i bay niye to
ngatay a wu naka a ge bo aye na, a ndalatay. Ti ye mata tokaray a ndo i gay tay.

32 «Ndo i gay tay a tsone andza niye na, a zalay a ndo mage masler ngay niye. A yaw
na, a gwaday: “Nakar na, ngwalak i ndo bay. Na goraka ha gwedere ga tebiye harwi naks
ka genj amboh aye. 33 Nokar dermak na, mandala yak ma gaka ma bo andza naks nakar
ka gen ma bo aye dormak.” 34 A ndalay a ndo i gay tay haladzay. Tsa na, a slor ndo mage
moasler yngay niye a daggay harwi magay daretsatseh. Ma habiye hus ke hama gwedere
ka bo bara tebiye.»

35 Yesu a gwadatay: «Tads kwa way ks pasay ha manese a malamar ngay peteh abara
ma darev bay na, Baba ga ms mbalom ma giye kurom ha andza niye dormak.»

18:16 Bazlam mapala eye masulo eye 19.15.

Bazlam i Yesu ka gar i mahahere ngwas

Markus 10.1-12
1Yesu a ndav ha bazlam ngay niye hay na, a lotse abara ka dala i Galile, a ye ka dala i

Yahuda a diye nenged i magayam i Yurdum. 2Ndo hay mbarzazza haladzay ta zengal na.
A mbal tay ha ndo hay absra ma dovats tay hay.

3Farisa hay ta handzad ka tav i Yesu. A satay mohale faya abara suwat. Ta tsatsah faya,
to gwaday: «Bazlam kway mapala eye ks val tsaved ka mahshere ngwas harwi kwa i wu

waray waray daw?"»

4Yesu a mbadatay faya, a gwadatay: «Ka dzangum wu nake mawatsa eye mo Derewel
i Mbalom aye tobadew? Ka madazlay na, Mbalom a ge hasloka ada ngwas, > ada a gwad:
“Horwi niye hasloka ma goriye ha baba ngay ta may pgay, ta ndziye ta ygwas ygay. Ada
nateye ta tariye na, bo nate.T” 6 Andza niye, nateye sulo sa bay, ane tuk na, andza ndo
nate.» Yesu a gwadatay sa: «Ndo zezen mi ngana ha wu naks Mbalom a dzapa ha aye
bay.»

7 Farisa hay to gwaday: «Musa a gwad haslaka ma ta hahariye na ngwas ngay na, ma
watsay derewel i mahohere a halay a ngwas ngay. Ada a tsik andza niye na, harwi mey?»

8Yesu a mbadatay fay, a gwadatay: «Musa a volakum tsaved ka mahahere ngwas kurom
hay na, harwi dorev kurom makula eye tongwa tongwa. Ane tuk na, ka madazlay na,
andza niye bay. 2 Nen faya na tsikakumeye, kwa way ka hahar na ngwas ze mandzay a
gor ka moage madama na, ada ko zla a doma ngwas mekeley eye na, ko ge madama.»

10 Gawla pngay hay to gwaday: «Tads bazlam i haslaka ta ngwas andza niye na, ygama
mozle ngwas bay.»

11Yesu a mbadatay faya, a gwadatay: «Ndo hay tebiye ta sliye faya matame matstike
nakay bay. Ane tuk na, Mbalom ma velateye gadarn a siye hay matame. 2 Ndo siye hay
ta sla faya mozle ngwas bay na, harwi wu mekeler) eye hay wal wal. Ndo siye hay to wa
tay ha andza niye, bo tay a say ngwas bay. Ndo siye hay na, ta dadak tay ha harwi ada ta
zla ngwas bay. Siye hay ta zla ngwas bay na, harwi Bay i Mbalom. Ndo naka ks sla faya
matame matatike nakay aye na, ma toama.»

Yesu a tama wawa hay

Markus 10.13-16; Luka 18.15-17
13 Ma daba eye na, ndo hay ts hal naha wawa hay ka tav i Yesu harwi ada ma pa fataya

halay ada ma duwulay me a Mbalom harwi tay. Ane tuk na, gawla ngay hay to ngatatay a
ndo hay faya ta haliye naha wawa hay ka tav i Yesu na, to gatay me. 14 Yesu a gwadatay:
«Garum tay ha wawa hay t4 yaw ka tov ga. K4 hoharum tay ha bay, harwi Bay i Mbalom
mavala eye na, a slala i ndo neheye andza wawa neheye.»

15 Yesu a pa holay ka wawa niye hay harwi mape fataya ngama. Tsa na, a ye ngway
abara ka tav niye.

Gawla zlele eye

Markus 10.17-31; Luka 18.18-30
16 Ndo wuray a yaw ka tov i Yesu, a tsatsah, a gwaday: «Miter, na giye wu ngwalak eye

na, mey nake ada na hutiye sifa naks ma ndaviye bay aye?»

17 Yesu a mbaday faya, a gwaday: «Ka tsatsahiye fagaya wu ka gar i wu ngwalak eye
na, harwi mey? Ndo ngwalak eye na, Mbalom nate ngwern. Tads a saka mohute sifa ka
tav i Mbalom na, rahay ha gor a bazlam ngay mapala eye.»

18 Ndo niye a tsatsah ka Yesu: «Bazlam mapala eye waray hay?»

Yesu a mbaday faya, a gwaday: «K4 ked gor i ndo bay, ki ge madama bay, ki ge makal
bay, ki raw me ka ndo kame i sariya bay, 1° rohatay ha gar a baba yak ta may yak. Ada

wuda ndo i maged yak dormak andza ka wuda na gor yak.¥»

* 1013 Madazlay i wu hay 1.27; 5.2. T 195 Madazlay i wu hay 2.24. F 19:10 Madayaw abara ma Ezipt
20.12-16; Bazlam mapala eye masulo eye 5.16-20 ada Levitik 19.18.

20 Gawla niye a gwaday a Yesu: «Bazlam neheye mapala eye na rahay ha gor tebiye.
Maa lokenew moge na, sa mey?»

21Yesu a gwaday: «Ka saka matare ndo ngwalak eye na, do ta sakem ha wu yak ada
ka pgonatay suloy aye a ndo matawak eye hay. Ka ge andza niye na, ka hutiye zlele ma
mboalom. Tsa na, dara per bazay.»

22 Gawla niye a tsone andza niye na, a ye ngway ta mevel eye harwi zlele ygay na,
haladzay.

23 Yesu a gwadatay a gawla ngay hay: «Ney faya na gwadakumeye, sarum ha, mawura
bo eye harwi ndo i zlele hay mede a Bay i Mbalom. 24 Ada nen faya na gwadakumeye
anar sa: To bamals nake ndo i zlele ma diye a Bay i Mbalom aye na, ngama zlagweme ma
ye ta bad'i lapare.»

25 Gawla ngay hay ts tsane bazlam ngay niye hay andza niye na, a gatay harbabakka,
to gwad: «Ane tuk na, ks ge andza niye na, mata sle matame na, way?»

26 Yesu a zaba fataya, a gwadatay: «Nderay ma sliye matame bay, ane tuk na, Mbalom
na, wuray a zay gadan tabey.»

27 Piyer a mbaday naha faya, a gwaday: «Tsone! Nomay anar, namaa gor ha wu hay
tebiye harwi mapaka bazay na, kekay? Mata ge bo ts namay na, mey?»

28 Yesu a gwadatay: «Ney faya na gwadakumeye: Sorum ha na, neyy Wawa i Ndo na
ndziye ka tov mandze i bay ta mazlab ma mandzibera wedeye. Nokurom neheye ka
pumen bazay aye, ka ndzumeye ka tov mandze i bay kuro ger eye sulo dormak harwi
mogatay sariya a gwala i Israyel hay kuro gar eye sulo. 2° Ada ndo neheye tebiye ts gor
ha gay tay, malamar tay hasloka eye hay ta malamar tay dem eye hay, baba tay, may tay,
wawa tay hay, guvah tay hay harwi mazele ga aye na, ta hutiye a doma ma ziye madzaga
temerre ada ta hutiye sifa nake ma ndsviye bay aye. 30 Ma walan i ndo neheye anake
nateye ndo i me hay aye na, haladzay ta tariye ndo i dsba ada mas walay i ndo neheye
anake nateye ndo i daba hay aye na, haladzay ta tariye ndo i me.»

20

Dzeke i ndo naks a hal ndo mage masler hay a guvah ngay aye

1 «Bay i Mbalom a ndzakit bo na, ndo wuray a ndohwaw abara ma gay mekedce parik
harwi mapsle ndo mage masler hay a guvah ngay. 2 Ts ge tsakala i mafate hwapat na,
kwar i suloy nate.” 3 Ta bare tsid i mekedce na, a ye sa. A ye a ndzatay a gar a siye hay
faya ta giye masler bay, nateye malstsa eye kariye. 4 A gwadatay: “Nekurom darmak
dum fotumen guvah ga, na valakumeye wu i madagor kurom lele.” 5Ndo niye hay to
tsane andza niye na, ti ye a guvah ngay niye. Ndo niye a ye mapale ndo i masler hay ta
magarhapat, ada ta bare mahkar i huwa a ge andza niye sa. ¢ Ta bare zlom na, a ye sa. A
ye a huta ndo hay nateye malatsa eye. A tsatsah fataya, a gwadatay: “Nekurom mandza
eye kanary hwapat ze mage masler na, harwi mey?” 7 Ta mbaday faya, ts gwaday: “Harwi
ndoaray ks hal may a masler bay.” A gwadatay: “Nokurom dermak dumara, dum a guvah
ga.”

8 «<Huwa a ge na, ndo i guvah a zalay a ndo malovay gor a masler ngay, a gwaday:
“Zalatay a ndo mage masler hay, valatay wu i madager tay. Dazlay ta ndo neheye na hal
tay duk aye ada ka ndoav ha ta ndo neheye na lah mahale tay kurre aye.” *Ndo neheye ta
dazlay a masler ta bare zlom i huwa aye na, ti ye naha kwa way a toma kwar i suloy note.
10 Ndo neheye ta dazlay kurre aye ti yaw. To dzala ma gor tay na, ta tomiye ma ziye i ndo
neheye. Ane tuk na, to valatay kwa way kwar i suloy nate. 11 Ta toma na, ta guyguz ka
ndo i guvah, 12ts gwad: “Ndo neheye ti yaw ma deba may aye, to ge masler na, bare nate
tsa tuk na, ada ka velamay wu madager may andza i tay na, kekay? Nemay na, nomaa
sa doretsatseh ma pat hwapat ada namaa samay naha a merabe.” 13 Ndo i guvah niye a
mboaday faya a ndo nate mo walay tay, a gwaday: “Dzam ga, na gaka manese bay. Ka gama

20:2 Ahalay i Yesu na, kwar i suloy nate na, a sla mavale merabe i ndo naks a ge masler
hwapat aye.

tsakala i mage masler pat eye nate na, kwar i suloy nate badaw? 14 Zla wu i madagar, do.
A sey na valiye a ndo nake a yaw ma daba yak andza nake na valaka aye dermak. 15> Nep
na, tsaved ga andaya mage wu nako a sey aye ta suloy ga. Kagabay nakar na, salok eye
harwi nakas ney ngwalak i ndo aye daw?” 16 Andza niye, ndo i doba hay ta toriye ndo i me
hay, ndo i me hay ta toriye ndo i deba hay.»

Yesu a da ha mamate ngay ta malotsew ngay abara ma moadahay sa
Markus 10.32-34; Luka 18.31-34
17 Ahal naks Yesu faya ma diye a Zerozelem aye na, a hal gawla ngay hay kuro gar

eye sulo tov tay wal. Nateye faya ta diye ka tsaved na, a gwadatay: 18 «Tsanum, anake
na, faya ka deyekweye a Zerozelem. Ma doma na, neyy Wawa i Ndo ta valateye ga ha
a halay a bagwar hay i ndo neheye to volaway wu a Mbalom aye ada a ndo neheye ta
dzapgawa bazlam i Mbalom mapala eye. Ta geneye sariya i mokade, 1° ada ta vslateye ga
ha a ndo neheye ts sor Mbslom bay aye. Ta ngweseneye dala abara ma gar, ta ndabiye ga
ta mandalaba. Ta dariye ga ka mayako mazlslmbada eye. Ma mohane mamahkar eye na,
na latseweye abara ma moadahan.»

Matsatsehe i may i Yakuba ta Yuhana
Markus 10.35-45
20 Ma daba eye na, ngwas i Dzebede a ye ka tov i Yesu ta wawa ngay hay. A ye naha a
dokw gurmets kame i Yesu harwi matsatsehe faya wu. 2! Yesu a gwaday: «A saka mey?»
A mbaday faya a Yesu, a gwaday: «Na tsatsah fakaya na, aza ahal nake ka ndza a bay
yak aye na, valatay tsaved a wawa ga neheye sulo aye ta ndza ka tav yak, nate ta diye i
halay i manday ada nenged ta diye i halay i gula yak tey.»
22 Yesu a mbaday faya, a gwaday: «Ka sarum wu naks ka tsatsahumeye aye bay. Ka
slumeye faya mase daretsatseh naka na siye aye daw?»
Ta mbaday faya, to gwaday: «Nomaa sliye faya.»
23Yesu a gwadatay: «Dedek, ka sumeye daretsatseh andza ney naks na siye daretsatseh
aye. Ane tuk na, mandze ta diye i halay i monday ga kogabay ta diye i halay i gula ga na,

mata tsike na, ney bay. Tov mandze niye na, i ndo neheye Baba ga a lavatay ha bo aye
wu tay.»

24 Siye i gawla i Yesu hay kuro, ta tsene bazlam niye na, to ge mevel ka gawla i Yesu
neheye sulo ta malamar ngay aye. 2° Yesu a zalatay tebiye ka tav ngay, a gwadatay:
«Nakurom ka serum ha na, bay bagwar eye ka mandzibsra faya ta loviye ndo hay ta
gadan ada ndo bagwar eye hay ta barakiye ha gadan tay ka siye i ndo hay. 26 Ane tuk
na, ma ge andza niye ma walay kurom bay. Duh na, ks ge ndsray ms walan kurom a say
matare bagwar eye na, ma tora ndo i masler kurom. 27 Ko ge nderay ms walan kurom a
say matare ndo i me na, ma tara beke kurom. 28 Andza niye, ner) Wawa i Ndo na yaw na,
harwi ada ndo hay t4 gen masler bay. Na yaw duh na, harwi magatay masler a ndo hay
ada mavale ha masafare ga harwi mombale tay ha ndo hay haladzay.»

Yesu a mbal tay ha guluf hay sulo
Markus 10.46-52; Luka 18.35-43
29 Ahal nake Yesu ta gawla ngay hay ti yaw abara ma Zeriko aye na, ndo hay haladzay
ta payaw bazay. 30 Guluf hay sulo nateye mandza eye ka tsakay i tsaved. Ta tsone Yesu
faya ma diye ta tsaved eye niye na, ta pa bo ka mawude, to gwad: «Bay Maduwer, Wawa
i Davit, nomaa gaka ma bo tabadew?»
31 Ndo hay to gatay me harwi ada ti ndza dikdik, ane tuk na, to zaka ha mawude
haladzay, ts gwad: «Bay Maduwer), Wawa i Davit, namai gaka ma bo tabadew?»
32Yesu a latse, a zalatay, a tsatsah fataya: «A sakum na ge harwi kurom na, mey?»
33 Ta mbaday faya, ts gwaday: «Bay Maduwern), a samay na, handekamay na dare tey.»
34Yesu a tsane andza niye na, ts gay ma bo. A lamay a dore tay, kwayapna ndo neheye
sulo aye ta ngatay a dore. Tsa na, ta pay bazay a Yesu.

Yesu a falokwa a Zerozelem

Markus 11.1-11; Luka 19.28-40; Yuhana 12.12-19
1Yesu ta gawla ngay hay, nateye mazlambar base ta Zerozelem na, ts ndisl a gama i

Betifadze ka Mahamba i Tetadoez. Yesu a slor gawla ngay sulo kame, a gwadatay: 2 «Dum

naha a gama nake kame kurom aye. Ka ndislum naha na, ka ndzumeye a gor a zungo ta

wawa ngay mabara eye. Paluma tay ahaya ada ki yumena tay ahaya. 3 Tadbs ta tsikakum

wuray na, mbadumatay faya: “A say a Boy Maduwern).” Tsa na, ta goriye kurom ha.»
4Wu nakay a ge bo na, andza i ndo made ha bazlam i Mbalom nako a tsik aye, a gwad:

5 «Gwadumatay a ndo neheye ma goma i Zerozelem aye:

Zaba, bay yak faya ma diye naha ka tav yak!

Nepgeye malaba eye,

nengeye mandza eye ka zungo ada ka zungo wawa eye.*»

6 Gawla i Yesu neheye sulo aye, ti ye to ge andza naks Yesu a tsikatay aye. 7 Ti ye, to
gasaw zuygo niye ta wawa eye salamay. Ti ye ahaya, to pa fataya peteked hay ada Yesu
a ndza faya. 8 Ndo hay haladzay mbarzazza ta fatal peteked tay hay ka tsaved, siye hay
ta habaw slambah i dorizl i gordaf hay ta fotal ka tsaved. ®Ndo neheye kame i Yesu ta
ndo neheye ma doba ngay aye na, ta wuda, to gwad: «Zambadakway a Wawa i Davit!
Mboalom ma pa ygama ka ndo nake faya ma deyeweye ta mazele i Boy Maduwey aye.
Zambadakway a Mbalom, nengeye nake ma mbalom aye!»

10 Ahal naks Yesu a ndisl a Zerozelem aye na, a gatay a ndo neheye ma wuzlahgoma
aye wadoy wadoan. Ta tsatsah, to gwad: «Ndo nakay na, way?»

11 Ndo hay ta mbadatay faya: «Yesu, ndo made ha bazlam i Mbalom, nengeye ndo i
Nazaret ka dala i Galile.»

Yesu ma gay i madaslay ha gar a Mbalom

Markus 11.15-19; Luka 19.45-48; Yuhana 2.13-22
12Yesu a ndisl a Zerozelem na, a ye a dalamatagay i gay i madaslay ha gor a Mbalom. A

ye naha na, a hahar tay ha ndo masakeme wu hay ta ndo neheye ta sskomiye ha wu hay
aye. A pay holay a tabal i ndo mambade ha suloy, a mbazl ha toav mandze i ndo masakame
ha bodobodo hay.t 13 Tsa na, a gwadatay: «Mawatsa eye mo Derewel i Mbalom na: “Ta
zaleye a gay ga na, gay i maduwule me. Ane tuk na, nakurom ka tarum ha lar i makal hay
na, kekay?¥”»

14 Guluf hay ta ndo matara eye hay, ti ye ka tav i Yesu a gay i madaslay ha gar a Mbalom.
Yesu a mbal tay ha. 15 Bagwar hay i ndo neheye ta volaway wu a Mbalom aye ta ndo
neheye to dzangawa bazlam i Mbalom mapala eye to ngatay a masuwayay naks Yesu a
ge aye ta mawude i wawa neheye faya ta wudiye ma gay i madaslay ha gor a Mbalom:
«Mazlab ma ndza ka Wawa i Davit» aye na, wu neheye a ndalatay haladzay. 16 Te gwaday
a Yesu: «Ka tsane wu naks wawa neheye faya ta tsikiye badaw?»

Yesu a mbodatay faya: «Ayaw, na tsane. Nokurom na, ka dzangum bazlam naka
mawatsa eye ma Derewel aye dada tabadew? “A saka nake wawa hay ada ta wawa neheye
faya ta siye wah mba aye ta zambadaka.8”»

17Tsa na, a gor tay ha, a yaw abara ma wuzlahgama, a ye a Betani, a hana mos doma.

Gurov mawa eye bay
Markus 11.12-14,20-24
18 Tadce eye porik i mekedoe, ahal naks faya ma maweye a wuzlahgoma aye na, may a
wur faya. 19 A ngatay a gurov ka tsakay i tsoved. A ye a bazay i dorizl i gordaf niye. Ane

* 215 zoba ma Zakari 9.9. T 21:12 Yahuda hay ti yaw ma gama mekeler) eye mata mbade ha
suloy tay. Ma daba eye, ta sliye masakame ganaw harwi kule ada mavale dala i dzangal i
gay madaslay gar a Mbalom. ¥ 21:13 zoba ma Ezay 56.7 ada Zeremi 7.11.  § 21:16 pomes
hay 8.3.

tuk na, a ygatay na, a slambah dekdek, mawa eye bay. A gwaday a gurov niye: «Ka wiye
hohway dada sa bay.» Kwayayna gurov niye a kula.

20 Gawla ngay hay ta ngatay andza niye, a gatay masuwayay. To gwaday a Yesu: «Gurov
nakay a kula kwayanna tsa na, kakay?»

21Yesu a gwadatay: «Ney faya na tsikakumeye: Serum ha na, tads ka dzalum ha ka ney
ada ka gum hay madzal gor kurom garay garan bay na, ka slumeye faya mage wu naks
na gay a gurov nakay aye. Kwa a mahamba, ka slumeye magwaday: “Latse abara kanay,
ta kal ha bo a balay”, ada ma giye bo. 22 Tads ka dzalum ha ka nen ts derev kurom peteh
na, ka hutumeye wu naks ka tsatsahumeye ts maduwule me a Mbalom aye tebiye.»

Maa valay gaday a Yesu na, way?

Markus 11.27-33; Luka 20.1-18
23 Yesu a ye, a folokwa a gay i madaslay ha gor a Mbalom. A ye naha a dazlay a

matatikatay. Ahal nake faya ma tatikiye na, bagwar hay i ndo neheye ts valaway wu
a Mboalom aye ta madugula i Yahuda hay, ti ye naha ka tov ygay. Ta tsatsah faya, to
gwaday: «Ka ge wu neheye na, ta goday waray? Maa valaka gaday aye na, way?»

24Yesu a mbadatay faya, a gwadatay: «Nen darmak na tsatsahiye fakuma matsatsehe
nate, tado ka mbadumenew faya na, na ge wu neheye ta godan waray na, na tsikakumeye.
25 Maa slor ha Yuhana madzshube ndo a yam na, way? Mbalom tsukudu, ndo hay daw?»

To ma ha ka bo bazlam ma walay tay, te gwad: «Ka mbadakweye faya na, kakay?
Tads ka gwadakway, maa slar ha Mbalom, Yesu ma gwadakweye: “Ka dzalum ha bay
na, kemey?” 26 Ane tuk na, tads ka gwadakway, maa sloraw Yuhana na, ndo hay,
dzadzarakwa ta ndo hay harwi ndo hay tebiye ta dzala ha Yuhana nengeye ndo made
ha bazlam i Mbalom.» 27 Horwi niye ta mbaday faya a Yesu, to gwaday: «Namaa sar bay.»

Yesu a gwadatay: «Nen babay na ge wu neheye ta gadan i way na, na tsikakumeye
bay.»

Dzeke i wawa hay sulo

28 Yesu a gwad sa: «Ka dzalum ka dzeke nakay na, kakay? Ndoweye andaya wawa ngay
hay sulo. A gwaday a wawa makurre eye: “Wawa ga, do bagom ta ge masler ma guvah.”
29 Wawa ngay a mbaday faya, a gwaday: “Na diye bay.” Mandze tsekwen na, a dzala ha
ka bazlam ngay niye, a ye a guvah. 3°Baba a ye ka tav i wawa masulo eye a tsikay andza
niye sa. Wawa ngay a mbaday faya, a gwaday: “Baba ga, na diye.” Ane tuk na, ki ye bay.
31 Mo walay i wawa neheye sulo aye, maa ge wu nake a say a baba ngay aye na, waray?»

Ta mbaday faya, to gwaday: «Wawa makurre eye.»

Yesu a gwadatay: «Nen faya na tsikakumeye, sarum ha ndo matsekele dzangal hay
ta ngwas neheye to gawa madama aye ta lahakumeye a Boy i Mbalom. 32 Yuhana
madzahube ndo a yam ki yaw ko dakum ha tsaved dedek eye. Ka dzalum ha faya bay.
‘Duh ndo matsekele dzangal ta ngwas neheye to gawa madama aye ta dzala ha faya. Kwa
ka ngatumay babay na, ka mbadum ha madzal gar kurom harwi madzele ha faya bay.»

Dzeke i ndo neheye ta sokem guvah harwi mafate aye

Markus 12.1-12; Luka 20.9-19
33 Tsonum dzeke mekelen eye sa: «Ndoweye andaya a das guvah. A zov a doma darizl i

gordaf haladzay. Dorizl i gardaf niye hay na, to wa hohway. A lawara na ta zled, a ygar a

dama togwad™ harwi maditse a dama hohway ada a dszl a doma gay i matsape wu bagwar
eye. Ma doba eye a sakamatay ha a ndo hay harwi mave nate. Tsa na, a ye a goma mekelen
eye daren.

34 «Hoalay i mangale hohway i gardaf ngay niye hay a sla na, a slor ndo i masler ngay
hay ka tav i ndo neheye ta sokam guvah ngay aye harwi ada ta valayaw hohway i gardaf
ngay hay. 35 Ane tuk na, ndo niye hay, ts ngatatay na, ta gos makurre eye ts ndaba na
lele. Ta gas masulo eye, ta kad na madahar eye ada ts kad mamahkar eye to kwar. 3¢ Ndo

* 2133 Tov maditse na, ta ngar tov andza tagwad harwi maditse hohway.

i guvah a slor ndo i masler mekeley eye hay, nateye haladzay ta ze neheye kurre aye.
Ane tuk na, ndo niye hay to ge tay andza neheye kurre eye. 37 Ka mandave ygay eye na,
a slor wawa ngay. A dzala, a gwad: “Wawa ga na, ta rohay ha gor, ta geye wuray bay.”
38 Ane tuk na, ndo niye hay, to ngatay a wawa i ndo i guvah na, ts gwad ma walay tay:
“Anan magedze ngay naks ma ta ndiye na guvah ngay aye, ki yaw! Takwa, kadakwa na
ada guvah nakay ma moatsakweye a nakway!” 39 Ti ye to gos wawa niye, ti ye ha darey ta
guvah. Ti ye naha, ta kad na.»

40Yesu a tsotsah fataya a gwadatay: «Ndo i guvah ki yaw na, ma giye tay ha ndo neheye
na, kakay?»

41Ta mbaday faya, to gwaday: «Ma kadiye ndo mokade ndo niye hay absra ms doma,
ma sakatay nahabay tebiye. Ma haliye a doma ndo mekelen eye hay ada ta valeye hohway
i gordaf ngay hay a halay naks ks nah aye.»

42Tsa na, Yesu a gwadatay: «Dada ka dzapgum wu nake to watsa a Derewel i Mbalom
aye tobadew? A gwad:

“Kwar nake ndo madazle gay hay to kal ha aye na,

matara kwar lele eye a ze siye i kwar hay na, neygeye duh.
Maa gwad kwar niye matara kwar naks lele eye harwi madazle gay na, Mbalom.
Niye na, masler i Mbalom harwi kway.”»

43 Yesu a gwadatay sa: «Ner faya na tsikakumeye, nakurom na, ta zliye fakuma abera
Bay i Mbalom ta valay ha a ndo mekelen eye hay neheye faya ta giye wu nake a say aye.
44 Kwa way ke dad ka kwar niye na, ma toliye. Ada kwar niye ko dod ka ndoweye na, ma
lagariye na kardik kerdik andza merebek.»

45 Bagwar hay i ndo neheye to volaway wu a Mbalom aye ta Farisa hay to tsane dzeke
i Yesu niye hay na, ta sor a tsik ka nateye. 46 Ta pala tsaved magose na. Ane tuk na, ta
dzadzaratay a ndo hay harwi ndo hay te dzala Yesu na, ndo made ha bazlam i Mbalom.

Dzeke i magurlom i mazle dahalay

Luka 14.15-24
1Yesu a tsikatay dzeke mekelen eye sa, a gwadatay: 2 «Bay i Mbalom a ndzakit bo na,

anay andza nakay. Bay a ge magurlom i mabazlome gor i dahslay i wawa ngay. 3 A slor
gawla ngay hay, ta ye ta zalatayaw a ndo hay ta yaw ti nda daf i mabazlame gor i dahalay.
Ane tuk na, ndo neheye to zalatay aye na, ta karah mede. 4 A slor gawla ngay mekelen
eye hay sa. A gwadatay: “Dum, gwadumatay a ndo neheye na zalatay aye na, t yaw. Na
da wu manday anake, na kad gasay i sla ga hay ta neheye magala eye hay lele aye na
kad, wu hay malava bo eye tsiy. Dumara a mande daf i mabazloame gor i dahalay.” 5 Ane
tuk na, ndo neheye to zalatay aye na, ta pa zlom ka bazlam tay niye bay. Ti ye ka mage
moasler tay hay. Ndo nenged a ye a guvah, ndo mekeler eye a ye masoskome ha wu ngay
hay. ¢ Ndo siye hay to gos tay hay gawla i ndo niye, to gatay doretsatseh, ts kad tay ha
madahay eye hay.

7 «Bay niye a tsane andza niye na, a ndalay. A slor sidzew hay, ti ye ka mababazl tay
ada to madzay ako a goma tay. 8 Tsa na, a gwadatay a ndo i masler ngay hay: “Daf i
mabazlame gor i dahalay mada eye haladzay, ane tuk na, ndo neheye na zalatay aye na,
ta slamande bay. Harwi niye, dum ka tsaved bagwar eye hay, zalumatayaw a ndo neheye
ka ndzumatay a gar aye, ta yaw ka mande daf.” 1Ndo i masler ngay hay ti ye. Ti ye naha
ta hayay gor a ndo neheye to ndzatay a gor aye tebiye, ndo ngwalak eye hay tando neheye
ngwalak eye bay aye. Gay i magurlom a rah ta ndo hay.

11 «Bay a folokwa a gay harwi mazabe ka ndo neheye a zalatay aye tuk. A ye naha a
ngatay a ndo nate peteked i magurlom i mabazlome gor i dahslay andaya faya bay. 12 A
gwaday: “Dzam ga, peteked i magurlom i mabazlome gor i dahslay andaya fakaya bay sa
na, ka falokwaw kanay ma kakay?” Ane tuk na, ndo niye ka mbaday faya bay. 13 Tsa na,

T 21:42 pomes hay 118.22-23.

bay a gwadatay a ndo i masler ngay hay: “Dum naha, dzawumay na halay ts sik, kalum

7

. *
ha abara a lavon. Ma doma na, ta tuwiye ta mahapoade zler eye.””»
14 Andza niye, Yesu a gwad: «Ndo hay haladzay mazala eye hay, ane tuk na, ndo neheye
to pala tay ha aye na, nateye haladzay bay.»

Mavale dzangal a bay i Roma

Markus 12.13-17; Luka 20.20-26
15 Farisa hay ti ye, to haya gor. To ma ha ka bo bazlam ma walan tay harwi mapale

tsaved ma kakay nakas ta haliye suwat abara ka Yesu to matsatsehe faya abara bazlam
aye. 16 Ta ndov ha mahay gar na, ta slor siye i ndo hay ms walay i gawla tay hay ta siye i
ndo i Herod ka tav i Yesu. Ti ye naha, ta gwaday: «Miter, namaa sar ha nakar, ka tsik na,
dedek. Nokar faya ka tatikateye a ndo hay dedek ka mede naks a say a Mbalom aye. Ka
dzadzaray a wu naks ndo hay ta dzaliye tabey ada ka ngona tay ha ka bo bara ndo hay
tabey. 17 Harwi niye, tsikamay wu naka ka dzala faya aye: Bazlam kway mapala eye ko
val tsaved mavale dzangal a bay i Roma tsukudu ks val tsaved mavale bay daw?»

18 Ane tuk na, Yesu a sar tay naha ka madzal gar tay naks ngwalak eye bay aye. A
gwadatay: «A nakurom ndo i babarek hay, ka halumeye fagaya absra suwat na, harwi
mey? 19Ehey bazumen ha suloy nakas te velawa dzangal eye taday.» Ta zlayaw kwar suloy
nate, ta valay. 20 Tsa na, Yesu a gwadatay: «Mandzakit bo nakay ta mazele nakay faya na,
iway?»

21Ta mbaday faya, to gwaday: «I bay i Roma.»

Yesu a gwadatay: «Aya! Wu i bay i Roma na, valumay ha a bay i Roma ngway. Wu i
Mbalom na, velumay ha a Mbalom ngway.»

22 Ta tsone andza niye na, a matay ha harbabokka. Ts gar ha Yesu, ti ye wu tay.

Matsatsehe ka gar i malatsew i madahar hay abara ma bad

Markus 12.18-27; Luka 20.27-40
23 Pat eye niye, Saduke hay ti ye ka tav i Yesu. Azlakwa bay Saduke hay na, nateye ta

dzala ha to gwad: «Ka mat na, malatsew abara ma madahay andaya sa bay.» Ta tsatsah
ka Yesu, to gwaday: 24 «Miter, Musa a gwad: “Tade ndoweye a mat ze mawe wawa na,
malamar ngay ma zla madakway i ngwas niye. Ma zliye na, harwi ada hulfe i ndo niye
a mat aye ma dze bay.T” 25 Ndo hay andaya nateye tasala ta malamar hay. Malamar tay
makurre eye a zla dahslay. A mat ze mowe wawa hay, malamar ngay masulo eye a zla
ngwas niye. 26 Malamar ngay masulo eye a mat ze mowe wawa dormak. Malamar tay
mamahkar a ge andza niye, nateye niye tassla tebiye to mat ze mowe wawa. 27 Nateye
tebiye to mat na, ngwas a mat dermak. 28 Ada pat naks madahar hay ta latseweye abara

ma madahan aye na, ngwas niye ma tariye na, i way? Harwi nateye tebiye ta zla ngwas
niye.»

29 Yesu a mbadatay faya, a gwadatay: «Faya ka vumay gar a bo kurom harwi ka sarum
wu nake mawatsa eye ma Derewel i Mbalom aye bay ada ka sarum gaday i Mbalom bay.
30 Andza niye, ahal naka ta lotseweye abara ma madahay aye na, haslska hay ta ngwas
hay ta zliye bo sabay. Ane tuk na, ta ndziye na, andza gawla i Mbalom neheye mos mbslom
aye. 31 Ka bazlam i malatsew abara ma madahay na, dada ka dzangum wu nake Mbalom
a tsikakum mo Derewel ngay aye tobadew? A gwad: 32 “Ney na, Mbalom i Abraham,
Mbalom i Izak, Mbalom i Zakob.¥” Mbalom na, neygeye Mbalom i madahan hay bay,
nengeye Mbalom i ndo neheye ta ndziye huya ta sifa aye.»

33 Ndo neheye tebiye to tsone matatike ngay niye a totikatay aye na, a gatay
harbabakka.

Bazlam mapala eye naks a ze siye hay aye
Markus 12.28-34; Luka 10.25-28

* 2213 zoba mo Mata 8.12. T 22:24 zoba ma Madazlay i wu hay 38.8; Bazlam mapala eye
masulo eye 25.5-6. ey Madayaw abara ma Ezipt 3.6, 15, 16.

34 Farisa hay to tsane Yesu a sla ka Saduke hay ta bazlam na, ta haya gor. 35> Ndo nate
ma walay tay na, nepgeye ndo madzangawa bazlam i Mbalom mapala eye, a ye ka tov i
Yesu, a say mohole faya abora suwat. A tsatsah ka Yesu, a gwaday: 3¢ «Miter, ma walay i
bazlam i Mbalom mapala eye hay, bagwar eye na, waray?»

37 Yesu a mbaday faya, a gwaday: «“Wuda Bay Maduwen Mboalom yak ta dorev yak
tebiye, ta masafore yak tebiye, ada to metsehe yak tebiye.S” 38 Bazlam mapala eye bagwar
eye ada naks ngwalak eye a ze siye hay aye na, anarn. 39 Bazlam mapala eye naks a ze siye
hay aye andza makurre eye anan: “Wuda ndo i maged yak andza ka wuda na gor yak.™”
40 Bazlam i Musa mapala eye tebiye ada matatike i ndo made ha bazlam i Mbalom tebiye
a dzapa a hud i bazlam neheye mapala eye sulo aye.»

Kariste ta Davit

Markus 12.35-37; Luka 20.41-44
41Yesu a tsatsah bazlam ka Farisa neheye mahaya gor aye, a gwadatay: 42 «Ka dzalum

ka Kariste na, kekay? Nengeye wawa i way?»

To gwaday: «Nengeye Wawa i Davit.»

43 Yesu a gwadatay: «Ada ma kokay Davit a ma ha bazlam i Masafore Tsadanpa eye
naka a tsik ahal niye, a zalay “Bay Maduwern) ga” aye daw? Harwi Davit a gwad:
44 “Bay Maduwern Mbalom a gwaday a Bay Maduwen ga na:
Dara ndza to halay i monday ga

hus a pat nake nen, na piye tay ha ndo mene dore hay a hudi sik yak aye.t”

45 «Tads Davit ks zalay a Kariste “Bay Maduwen” tuk na, ada Kariste nengeye wawa i
Davit na, ma kakay?»

46 Ma walan i Farisa niye hay ndsray kwa nate ka mbaday ka bazlam ngay niye bay. A
dazlay pat eye niye, kwa way a dzadzar matsatsehe faya matsatsehe neheye kariye.

Yesu a matay ha manese a bay i Yahuda hay

Markus 12.38-39; Luka 11.43,46, 20.45-46
1 Ma daba eye na, Yesu a gwadatay a ndo hay mahaya gor eye haladzay ta gawla ngay

hay: 2 «<Ndo madzangawa bazlam i Mbalom mapala eye ta Farisa hay mosler tay na,
moadatay ha bazlam i Musa mapala eye a ndo hay. 3Rehumatay ha gar ada gum wu neheye
tebiye faya ta tsikakumeye. Ane tuk na, ki gum andza nateye bay, harwi faya ta giye wu
nako faya ta tsikiye bay. 4 Nateye faya ta hayeye gor a wu neheye ta mba a zla bo bay,
faya ta piye ka gor i ndo hay. Ane tuk na, bo tay eye kwa malamay ta wur halay, ta kerah
madzane ndo hay.

5«Masler tay faya ta giye na, harwi ada ndo hay ta zaba fataya, ta gwad nateye ngwalak
eye hay. Mahodok neheye ts mbakwawa ada ta barawa ka bo aye na, bagwar aye hay. Ta

sokahawa ha me i peteked tay ta zabol.” ¢ Ma tav naka ndo hay ta haya gar ka mande wu
manday aye na, ta wuda mandze ka tav naks ngwalak eye ada ma gay i maduwule me,
ta ndziye na, ka tav naks ndo hay ta ngatateye aye. 7 A satay ndo hay t4 tsikatay me ma
walay i ndo hay haladzay ada ti zalatay “Miter” hay.

8 «Ane tuk na, nakurom na, ndaray ma zalakum ndo “Miter” hay tabey. Horwi, Miter
kurom na, nate tsa. Nokurom tebiye na, ta malamar hay. ° K4 zalumay a nderay ka
mandzibara nakay “Baba” bay. Horwi Baba kurom na, nate, nengeye ms mbaslom. 10K4
palum ta zalakum “bagwar may hay” bay. Horwi bagwar kurom na, Kariste nate tsa.
11 Ndo naks bagwar eye mo walay kurom aye na, ma tora ndo i masler kurom. 12Kwa
way ks say matare bagwar eye kame i ndo hay na, Mbalom ma tariye ha wawa eye duh.
Kwa way ka tera ha gar ngay wawa eye na, Mbalom ma tariye ha bagwar eye duh.»

§ 22:37 Bazlam mapala eye masulo eye 6.5. * 22:39 Levitik 1918, T 22:44 Domes hay 110.1. * 235
Yahuda hay to mbakwawa mahodok, to pawa a doma tev madzenge hay mo Derewel i
Mbalom. Ts barawa ka da’ar, ka hslay i gula. Te mawa ahaya bazlam i Mbslom mapala a
gor na, andza niye.



Mata 23:13 41 Mata 23:27

Doaretsatseh ka ndo madzangawa
bazlam i Musa mapala eye ta Farisa hay

Markus 12.40; Luka 11.39-42,44,47-52, 20.47
13 «A nakurom ndo madzangawa bazlam i Mbalom mapala eye ta Farisa hay, nakurom

na, ndo i babarek hay, doretsatseh ka gar kurom harwi faya ka derazlumatay na tsaved
mede a Bay i Mbalom a ndo hay. Bo kurom eye a sakum mede bay ada ndo neheye a satay
mede aye, a sakum moagare tay ha ti ye bay.

[ 14 «A nakurom ndo madzangawa bazlam i Mbalom mapala eye ta Farisa hay, nokurom
na, ndo i babarek hay. Daretsatseh ka gor kurom harwi faya ka buwumeye wu abara ka
madakway i ngwas hay. Ka duwulawum me vadvad harwi ada ndo hay ta gwad nakurom
ndo ygwalak eye hay. Horwi niye, ta gakumeye sariya kurom na, ma ziye siye i ndo hay,
ta sakakumeye naha bay.]

15 «A nakurom ndo madzangawa bazlam i Mbalom mapala eye ta Farisa hay, nakurom
na, ndo i babarek hay. Daretsatseh ka gar kurom harwi faya ka hahalumeye ka dala ada
ka balay harwi ada ndo hay ta pakum bazay. Ka hutum ndo nate na, ka tarumeye ndo
naka ma hutiye sariya i Mbalom ma ziye kurom madzaga sulo aye.

16 «A nakurom neheye ka tarum andza guluf hay faya ka lakumeye tay ha ndo hay
aye, doretsatseh ka gar kurom. Faya ka gwadumeye: “Tads ndoweye ko mbada to gay i
madaslay ha gor a Mbalom na, andza ke mbada bay, a tsik bazlam motsike tsa. Ane tuk na,
tads ndoweye ko mbada ta gura i gay i madaslay ha gor a Mbalom na, kuton ma giye wu
naka a mbada ha aye.” 17 A nakurom ndo i matsrakahan hay, nekurom guluf eye hay. wu
naka ngwalak eye duh na, mey? Gura tsukudu gay i moadaslay ha ger a Mbalom naks ma
tariye ha gura tsadapgna eye daw? 18 Faya ka gwadumeye sa: “Tads ndoweye ko mbada
ta tov mavalay wu a Mbalom na, andza ke mbada bay, a tsik bazlam motsike tsa. Ane
tuk na, ke mbada ts wu naka ta valay a Mbalom mapa eye ka tov mavalay wu a Mbalom
aye na, kuton ma giye wu nake a mbada ha aye.” 19 Nokurom na, guluf eye hay, ngwalak
eye duh na, mey? Wu naka ta valay a Mbalom aye tsukudu, kagobay tov movalay wu a
Mbolom naks ma tariye ha tsadanpa wu naka ts valay keriye a Mbslom aye daw? 20 Horwi
niye, ndoweye ko mbada ta tav mavalay wu a Mbalom na, a mbada ta tav mavalay wu a
Mbalom ada ts wu neheye faya aye tebiye. 2! Ndoweye ko mbada to gay i madaslay ha gar
a Mbalom na, a mbada ta gay i madaslay ha gar a Mbalom ada ta Mbslom naks mandza
eye ma doma aye. 22 Ndoweye ks mbada ta magarmbalom na, a mbada ta tav mandze i
Mbalom ada ta ndo naks mandza eye ma doma aye.

23 «A nakurom ndo madzangawa bazlam i Mbalom mapala eye ta Farisa hay, nakurom
na, babarek eye hay. Doaretsatseh ka gor kurom harwi ka hayumay gor a slambah i ala
kurom hay tebiye na, ma kuro na, ka zlawum note ka velawumay a Mbalom. Ada ka
gorum ha mage wu ngwalak eye ma bazlam i Mbalom mapala eye duh na, kakay? Andza
moagwede mage wu naks a ye ka bo mage aye, mage wu ngwalak eye a ndo hay, mape
madzal gor ka Mbalom. Anan wu nake a ye ka bo mage aye, ze magor ha siye bay.
24 Nokurom ka tarum na, andza guluf neheye faya ta lakiye tay ha ndo hay aye. Faya
ka palumeye madzendzew hay absra ma yam kurom naks faya ka sum aye, ane tuk na,
ka gorum ha a doma zlagweme.

25 « A nakurom ndo madzangawa bazlam i Mbalom mapala eye ta Farisa hay, nakurom
na, babarek eye hay. Daretsotseh ka gor kurom harwi nakurom faya ka tsakadumeye
doba i gasiyem ta doba i sora lele. Ane tuk na, hud eye maraha eye ta wu neheye ka
kalum aye ada to wu naks a say a bor i bo kurom aye. 26 A nakurom Farisa neheye ka
torum andza guluf hay aye, tsakadum na hud'i gasiyem kurom taday ada daba eye babay
ma zabiye lele dormak.

27 « A nakurom ndo madzangawa bazlam i Mbalom mapala eye ta Farisa hay, nakurom
babarek eye hay. Daretsatseh ka gar kurom harwi nakurom ka ndzakitum bo na, tsavay
neheye ta lambad tay ha doba eye lele, a zaba kudekudek. Ta le ka dore mazabe fataya
haladzay. Ane tuk na, mes hud eye na, maraha eye ta matasl i madahay hay ada te wu

neheye maza eye tebiye. 28 Nokurom na, andza niye dermak. Ka dare i ndo hay na, ka
gwadum nakurom ndo i dedek hay. Ane tuk na, mas dorev kurom na, nakurom maraha
eye ta babarek ada ta monese.

29 «A nakurom ndo madzangawa bazlam i Mbalom mapala eye ta Farisa hay, nakurom
na, babarek eye hay. Daretsatseh ka gor kurom harwi faya ka dazlumeye tsavay i ndo
made ha bazlam i Mbaslom hay, ada faya ka lambadumeye tsavay i ndo neheye ta pay
bazay a Mbalom ta dedek aye. 30 Ada ka gwadum: “Tads namaa ge andaya a halay i baba
tate may neheye to kadawa ndo made ha bazlam i Mbslom hay aye na, namaa dzapiye ta
nateye harwi makade tay ha bay.” 31 Andza niye, bo kurom eye ta gar kurom ka sarum
ha nokurom wawa i ndo neheye tas kad tay ha ndo made ha bazlam i Mbslom hay aye.
32 Lele, ndedikum ka masler i baba tate kurom huya!

33 «Nakurom na, dodoe hay, wawa i palas hay! Ka slumeye matome abora ka sariya i ako
naks ma mbatiye bay aye na, kekay? 34 Harwi niye, tsanum lele: Na slarakumeye naha
ndo made ha bazlam i Mbalom hay, ndo neheye ta tsah aye, ndo neheye ta tatikakumeye.
Ka kadumeye tay ha siye hay, ka darumeye tay ha siye ha ka mayako mazlslmbada eye,
siye ka ndabumeye tay ha ta mandalaba ms gay i maduwule me kurom hay ada siye ka
haharumeye tay ha ka goma ka gama. 35 Andza niye, ndo neheye ka kadum tay ahal niye
koriye ta ge manese bay aye na, monese eye ma dadiye na, ka gor kurom. A dazlay ka Abel
ndo mapay naha faya a Mbalom hus ka Zakari wawa i Baraki nake ka kadum mo walar i
tov mavoalay wu a Mbalom ta tav naks tsadanna eye. 36 Ney faya na gwadakumeye: Sorum
ha na, wu neheye to ge ahal niye tebiye na, sariya i Mbalom ma dadiye ka ndo neheye
anake aye.»

Yesu a tuwa Zerozelem
Luka 13.34-35
37 Yesu a dazlay matuwe Zerozelem. A gwad: «Nakurom ndo i Zerozelem hay, nakurom

ndo i Zerozelem hay. Nekurom neheye ka babazlum tay ha ndo made ha bazlam i Mbalom
hay ada ka kadum tay ha ndo neheye Mbalom a slorakum naha aye to kwar. Sik nday
naka a sen mahayakum gor ka tav ga andza mandzekwer naks ma hayatay gor a wawa
ngay hay a hud i gwezleviyek ngay aye. Ane tuk na, ka wudum bay! 38 Horwi niye, gay
kurom ma tariye rogay. 3° Andza niye, ney faya na gwadakumeye: Ma dazleye anoke ka
ngatumeneye sa bay hus ahal nake ka gwadumeye: “Mbalom ma pa ngama ka ndo nake
faya ma deyeweye to mazele i Boy Maduwey aye!”»

24

Yesu a da ha ta mbazliye ha gay i madaslay ha gor a Mbalom

Markus 13.1-2; Luka 21.5-6
1Yesu a ndohwaw abara ma gay i madaslay ha gar a Mbalom. Ahal naks faya ma diye

ngway aye na, gawla ngay hay ti ye naha ka tav ngay harwi a satay maday ha ta dazl gay
i madaslay ha gar a Mbalom ada siye i gay hay na, kakay. 2 Yesu nengeye a gwadatay:
«Faya ka ngatumeye a wu neheye tebiye na gwad ba? Serum ha kame na, ka ngatumeye
a kwar kwa nate ka gor i kwar nged bay. Ta mbazliye ha hele hele.»

Dgodgor i mandave i mandzibara

Markus 13.3-13; Luka 21.7-19
3Yesu a ye, atsal a Mahomba i Tetadcez. Ahal naks nengeye mandza eye na, gawlangay

hay ti ye ka tav ngay mahateye, ti ye ta tsatsah faya, to gwaday: «Tsikamay, wu neheye
ta ta giye bo na, kaday? Ada ngodgor waray nake ma diye ha mazlambar ka maweye ada
moandzibara mazlambar ma ndaviye aye?»

4 Yesu a mbadatay faya, a gwadatay: «Gum metsehe! Ndaray ma sopat kurom bay.
5 Horwi ndo hay haladzay ta deyeweye ta mozele ga. Kwa way ma gwadiye: “Nep na,
Koriste!” Ada ta sapatiye ndo hay haladzay. ¢ Ka tssnum ndo hay faya ta giye veram base
ta nakurom kwa neheye darey ta nakurom aye na, ki dzedzarum bay. Horwi wu neheye
na, kutoy ta ndisleweye. Ane tuk na, mandasve i mandzibara zuk bay. 7 Slala nged ta giye

voram ta slala nepged, bay ta bay ta giye voram. Mandoarzlay ma giye, dala ma baliye ma
goma hay wal wal. 8 Wu neheye tebiye ta giye bo na, andza mewe wawa nake a dazlay a
ngwas aye.»

Wu nake ma ndzateye a gor a gawla i Yesu hay aye

9 «Ma daba eye na, ndo hay ta gasiye kurom harwi ada ta gakum daretsatseh, ta kadiye
kurom. Slala i ndo hay tebiye ta nakumeye dore harwi ga. 10 A hslay niye na, ndo
hay haladzay ta geriye ha mope moadzal gor abara ka nen. Ta haliye ka bo me ada ta
niye a bo dere ma walay tay nate nate. 1! Ndo neheye to gwad nateye ndo made ha
bazlam i Mbalom aye haladzay ta deyeweye. Ta sapatiye ndo hay haladzay. 12 Manese
ma sakahiye haladzay. Harwi niye, mawude bo i ndo hay haladzay ma nakidiye. 13 Ane
tuk na, ndoweye ks somay naha hus ka mandave aye na, Mbalom ma tomiye ha. 14 Ta
diye ha Labara fgwalak eye i Bay i Mbalom a ndo i mendzibara hay tebiye harwi ada ndo
neheye ta sar Mbalom bay aye ta tsone. Tsa na, mandzibsra ma ndaviye.»

Ta mbazliye ha Zerozelem
Markus 13.14-23; Luka 17.23-24,37, 21.20-24

15Yesu a gwadatay: «Ka ngatumeye a wuray maga zluwer eye andza mazslatoygo, ma
latsiye a tav naka tsadanna eye, andza naks Daniyel™ ndo made ha bazlam i Mbalom ka
tsik faya. (Ndoweye ko dzayga na, ma tsane lele.) 16 Ndo neheye ka dala i Yahuda aye, ta
pgatay a wu niye na, ta hway a mahamba hay. 17 Ndo nakes nengeye ka gor i gay aye na,
ma mbazlaw ka dala harwi mede moahslaw wu pgay hay absra ms gay ngay bay. 18 Ndo
naks nepgeye ma guvah aye na, ma mbada gor a matagay ngay mozlaw peteked ngay
bay. 19 Pat eye niye na, doretsatseh wene wene eye na, ka gor i ygwas neheye ta bo sulo
aye ada ka ngwas neheye faya ta valateye wah a wawa tay hay aye! 20 Duwulumay me
a Mbalom harwi mahway naks ka hwayumeye ma ge a halay i matasl bay kagobay pat i
mazazukw bo bay. 2! Andza niye, a halay niye na, ndo hay ta siye doretsatseh haladzay.
Kwa ahal nake Mbalom a ge mandzibara aye hus anake na, dada ndaray ks sa doretsatseh
andza niye bay ada dada ma giye bo andza niye sa bay. 22 Tade Mbalom ma nakid ha abara
ka pat i daretsatseh bay na, nderay kwa nate ma tomiye bay. Ane tuk na, a nakid ha harwi
ndo ygay neheye a pala aye.

23 «Tads ndoray ke gwadakum: “Zebum! Koriste anay!” kagebay “Nenygeye atay!”
na, kd tamum bazlam ngay bay. 2% Andza niye, ndo masapete ndo hay ta deyeweye.
Ta gwadiye nateye na, ndo made ha bazlam i Mbalom, kagabay ndo matame ha ndo
naks Mbalom a slaraweye. Nateye na, ta giye masuwayan hay ada ta wu neheye ma giye
harbabakka aye harwi tads ma giye bo na, masapete tay ha ndo neheye Mbalom a pala
aye. 25 Anay, na tsikakum ka bo abara kurre. Pum a zlom lele.

26 «Tads ta gwadakum: “Kariste anan ma pesl”, ki yum bay, koagabay ta gwadakum:
“Nengeye anar mangaha bo eye kanan” na, ki tomum bay. 27 Ney Wawa i Ndo, na
deyeweye na, andza mawutsede i mbalom naks ta ngateye kwa to waray aye. 28 Andza
niye, tav nake wu mamota eye mos doma aye na, magoduk hay ta hayiye gor a doma.»

Moamaw i Wawa i Ndo
Markus 13.24-27: Luka 21.25-28
29 «kKwayapna doretsatseh niye hay ta ye abara me doma na, pat ma giye andaya sa bay

ada kiye ma daviye bay. Wurzla hay dermak ta kutsaweye absra ka magarmbslom, ada
wu neheye gadarn eye ka magsrmbalom aye ta baliye haladzay. 30 Pat eye niye na, ndo hay
ta ngateye a wu naka ma diye ha nengeye faya ma deyeweye aye ka magarmbalom. Ndo i
moandzibara hay tebiye ta tuwiye ka bo. Ta ngeteneye a ney Wawa i Ndo na deyeweye ma
pazlay ta godan ada ta mazlab eye haladzay. 31 Ta fa tolom bagwar eye na, ma slaraweye
gawla i Mbalom hay, ta hayay gor a ndo neheye a pala tay ha aye abora ka kokway i
moandzibara tebiye kwa ka waray ka waray.»

* 415 zobama Daniyel 9.27; 11.31; 12.11.

Dzeke i gurov

Markus 13.28-31; Luka 21.29-33
32 Yesu a gwadatay: «Tsanum dzeke i gurov taday. Ka ngatumay a gurov ka duda na, ka

sarum ha gwaduvay ke ge, mazlambar yam ma piye badaw? 33 Andza niye, ka ngatumay
a wu neheye tebiye ta ndislew na, sarum ha ner) Wawa i Ndo mazlambar na deyeweye,
ney ka maged. 34 Nen faya na gwadakumeye: Serum ha na, wu nakay tebiye ma giye bo
na, ndo neheye anske aye ta mat zuk bay. 3> Magormbalom ta dala ta dziye, bazlam ga
na, dada ma dziye bay.»

Maa sar pat nake mandzibara ma ndaviye na, Mbalom nate ngwern

Markus 13.32-37; Luka 17.26-30,34-36
36 Yesu a gwadatay sa: «Ma deyeweye pat waray na, ndoray kwa nate a sor bay. Ada

ma deyeweye ahal waray na, ndoray a sor halay eye bay sa. Kwa gawla i Mbalom hay
ma mboalom, kwa nen Wawa ngay babay, nomaa sor bay. Maa sar pat eye na, Mbalom
Baba ga nate ngwer. 37 Wu naka a ge bo a halay i Nuhu aye na, pat naks neyy Wawa i Ndo
na deyeweye na, ma ta giye bo andza niye dermak.T 38 Horwi ahal naka yam ka dazlay
a moape zuk bay aye na, ndo hay ts ndayawa wu manday, te sawa wu masay, to zlawa
dahalay ada ta valawa dem tay hay a zal hus a pat naks Nuhu a falaskwa a kwalalar i yam
aye. 39 Ta sar ka bo bay hus a halay nake yam a yaw a hal tay ha tebiye. Ahal naks nern
Wawa i Ndo na deyeweye na, ma giye andza niye dermak.

40 «A halay niye na, ndo hay sulo ma guvah na, ta zliye nate, ta goriye ha nenged.
41gwas hay sulo ta lagariye na, ta zliye nate ta gariye ha nenged. 42 Harwi niye, ndzum
na, tsezlezlenne bana ka sarum pat naks Bay Maduwern kurom ma maweye bay.

43 «Tsanum wu nakay lele: Ndo i gay ma sar halay naks makal ma deyeweye ma kaliye
na aye na, ma ndzahariye bay. Ma ndziye tsezlezlenye, ma goriye ha mokal ma falokwa
a gay ngay bay. 44 Harwi niye, nokurom dermak lavum bo, harwi neyy Wawa i Ndo na
maweye ahal waray na, ka ssrumeye bay.»

Ndo i masler ngwalak eye

Luka 12.41-48
45Yesu a gwadatay: «Ndo i masler ngwalak eye ada ma giye masler ta metsehe lele eye

na, way? Nengeye na, ndo naks ndo i gay ngay a gwaday “Gatay gar a siye i ndo mage
moasler ga hay. Volatay wu manday ta halay eye.” 46 Mangwese ka gor i ndo mage masler
niye tads ndo i gay ngay ki yaw, ka ndzay a gar nengeye faya ma giye masler andza naks
to tsikay aye. 47 Ney faya na gwadakumeye: Serum ha na, ndo i gay ngay ma garay ha
zlele ngay tebiye ma lovay gor.

48 «Ane tuk na, tade ndo mage masler niye ngwalak eye bay na, ma gwadeye a gar ngay:
“Ndo i gay ga faya ma gaweye mahonok, ma deyeweye base bay”, 49 ma piye bo mandebe
siye i ndo neheye faya ta giye masler dziye. Ma ndiye wu manday ada ma siye wu masay
ta ndo makweye hay. 50 Ndo i gay ngay ma maweye na, ka halay naks faya ma habiye bay
aye ada a sar bay aye. 51 Ki yaw na, ma valeye doretsatseh haladzay, ma hohariye na ndo i
moasler niye. Ma kaliye ha a tov i ndo i babarek hay. Mo doma na, ta tuwiye ts mahapade

zler eye.¥»

25

Dzeke i merehe i dem hay kuro

Luka 12.35-38, 13.25-28
1Yesu a gwadatay: «A halay niye na, Boy i Mbslom ma ndzakitiye bo na, ta merehe i

dem hay kuro. Ts hal lalam tay hay, ti ye harwi madzagar to zal i dahslay. 2 Ma walay i
merehe i dem neheye kuro aye, zlam na, matsrakahar eye hay, siye hay zlam na, metsehe
tay andaya. 3 Merehe i dem neheye zlam matsrakaharn aye, ta hal lalam tay na, ta lova ha

T 24:37 Madazlayiwuhay7.17-23. ¥ 24:51 zoba ma Mata 8.12 ada dzanga wu naks mawatsa eye
ka gor aye.

bo ta mal bay. 4 Merehe i dem neheye zlam metsehe tay andaya aye na, ts hal lalam tay
ada kwa way a lova ha bo to mal ma dos. 5 Zal i dahslay ki yaw base bay. Merehe i dem
niye hay tebiye mondzehore a gatay, to ndzahara.

6 «Ta magsrhavad na, mawude a tsane. “Anay zal i dahslay ke ndzew! Lotsum ka
mbalom, dum ta dzum gar.” 7” Merehe i dem niye hay ta padeke abara ka mendzehare, ta
dazlay malave bo ta lalam tay hay. 8 Merehe i dem neheye matarakahan aye na, ta tsotsah
mal ka merehe i dem neheye metsehe tay andaya aye, ta gwadatay: “Mbadumamay mal
a lalam may hay tsekwern tey harwi faya ta mbatiye.” ® Merehe i dem neheye metsehe
tay andaya aye, ta mbadatay faya, to gwadatay: “A’ay, andaya haladzay ma sliye a nomay
ada a nakurom bay. Hwayum naha base duh ka tav i ndo i tsakala, sskemumaw.” 10 Ahsl
naka ti ye masskomaw mal aye na, zal i dahslay a ndislew. Merehe i dem neheye zlam
malava bo aye na, to foloskwa ka bo te nengeye a gay i magurlom i mazle dahslay. A
darazl a maged. 11 Mandze zarat na, siye i merehe i dem niye hay ts maw. To maw na, ta
gwad: “Bay Maduwer), Bay Maduwer), handskamay abara ma maged!” 12 Ane tuk na, zal
i dahalay a gwadatay: “Nery faya na gwadakumeye ta dedek, na sar kurom bay.” 13 Harwi
niye, ndzum tsezlezlenne bana pat eye kwa halay eye na, ka sorum bay.»

Dzeke i ndo mage masler hay mahkar
Luka 19.11-27

14 Yesu a gwadatay sa: «Ma giye bo andza ndo i gay nake a say mede a tsekene aye. A
zalatay a ndo i masler ngay hay, a gor ha zlele ngay a halay tay. 15 A velay kwa a way ka
gadan ngay. A valay a ndo nged kwar i suloy temerre zlam, a ndo nged temerre sulo, a
ndo mamahkar eye temerre nate. Tsa na, a ye ngway.

16 «<Ndo i masler naka ta valay kwar i suloy temerre zlam aye na, a ye a mbada ha halay
kwayanpa. A huta faya kwar i suloy temerre zlam sa. 17 Ndo naka to valay kwar i suloy
temerre sulo aye na, a ge ha andza niye dormak. A huta faya kwar i suloy temerre sulo.
18 Ane tuk na, ndo naka tas valay kwar i suloy temerre nate aye na, a ye a la bad, a ngaha
na suloy i ndo i gay pgay niye a doma.

19 «Aza a ndzaw mave tsakway na, ndo i gay i ndo i masler niye hay a maw. Tsa na, a
say mapesle na suloy ngay nake a valatay aye. 20 Ndo naks a valay kwar i suloy temerre
zlam aye, a ye ka tov ngay, a gwaday: “Ndo i gay ga, ka valey na, kwar i suloy temerre
zlam. Anay na huta faya kwar i suloy temerre zlam.” 21 Ndo i gay ngay a gwaday: “Lele
haladzay, nakar na, ndo i ygwalak ada ndo i dedek. Nokar ndo i dedek kwa ma wu neheye
tsekwen aye, na pakeye wu haladzay a halay. Dara ngwasama ka bo to nen.” 22Ndo i
masler naks a valay kwar i suloy temerre sulo aye, a ye naha, a gwaday: “Ndo i gay ga,
ka valen kwar i suloy temerre sulo. Anay na huta faya kwar i suloy temerre sulo.” 23 Ndo
i gay ngay a gwaday: “Lele, nakar na, ndo i ygwalak ada ndo i dedek. Nakar ndo i dedek
kwa ma wu neheye tsekwer aye, na pakeye wu haladzay a halay. Dara ngwasama ka bo ta
ney.” 24Ndo naks ta valay kwar i suloy temerre nate aye, a ye naha a gwaday: “Ndo i gay
ga, na sar ha, nakar na, ndo makula gor eye. Ka dziye wu naks ka slaga bay aye, ka hayay
gor a wu naka ka zav bay aye. 25 Na dzadzar, harwi niye na ye na ngaha kwar i suloy yak a
bad. Anay suloy yak.” 26 Ndo i gay ngay a gwaday: “Nakar na, ndo i masler nake ngwalak
eye bay aye ada sce eye. Ka sar na, na dziye wu naka na slaga bay aye ada na hayay gor
a wu naka na zov bay aye ba? 27 Meenen na, pey na suloy a bank. A halay i mamaw ga
na, na hala ahaya suloy ga ta magogoy eye faya. 28 Holum faya abora kwar i suloy niye
temerre nate aye. Volumay ha faya a ndo nake kwar i suloy andaya faya gwezem aye.
29 Horwi ndo naks wu ngay andaya aye na, ta sokahay ha sa. Ane tuk na, ndo naks wu
ngay andaya bay aye na, kwa tsekwer eye nake andaya faya aye na, ta zliye na faya abara.
30 Gasum na ndo nakay ma giye ngama bay aye. Kalum naha abara a lavor. Ma doma na,

ta tuwiye to mahapade zler eye.*”»

* 2530 zoba ma Mata 8.12 ada dzanga wu naks mawatsa eye ka gor aye.

Sariya i mandave i mandzibara

31Yesu a gwadatay sa: «Ahal naks ner Wawa i Ndo na deyeweye ma mazlab ga ta gawla
i Mbalom hay tebiye aye na, na ndziye ka dzanga i bay ga ta mazlab. 32Ndo i mandzibara
hay tebiye ta hayiye gor ka tav ga ada na ngeniye ha ka bo abara ndo hay ta ndo siye hay
andza ndo matsakure ma yganiye tay ha toban hay ta wak hay. 33 Ka ngena tay ha na, ma
piye tay ha tabay hay a diye i halay i manday ngay ada ma piye tay ha wak hay a diye i
halay i gula ngay.

34 «Bay ma gwadateye a ndo neheye ts halay i menday ngay aye: “Dumara, nakurom
neheye Mbalom Boba ga a pa fakuma ngama aye, ka ndzumeye ma bay ga nake Mbalom
a lovakum ha bo kwa ahal naks ko ge mandzibara zuk bay aye. 35 Horwi ahal niye, may
a wur fagaya na, ka valumey wu manday, yam a gey na, ka velumen yam masay, nern
mbolok eye na, ka tamum ga a gay kurom, 3¢ peteked andaya fagaya bay na, ka pumen ka
bo peteked, neny dovats eye na, ka gumen gar, ney ma dangay na, ka yum ka zebumenew
dore.”

37 «Ndo neheye ts gawa wu nake a yay a gor a Mbalom aye na, ta mbadeye faya,
ta gwadeye: “Bay Maduwer), namaa ngataka may a wur fakaya ada nemaa valaka wu
moanday na, kaday? Yam a gaka ada noamaa valaka yam masay na, kaday? 38 Nomaa
ngataka nakar mbalok eye ada namaa toma kar a gay may na, kaday? Peteked fakaya bay
ada namaa paka ka bo peteked na, kaday? 3° Nomaa ngataka nakar davats eye kagabay
nakar ma dangay ada namaa ye mazabakaw dore na, kaday?”

40 «(Bay ma mbadateye faya, ma gwadateye: “Ney faya na gwadakumeye, sorum ha,
kwa mey ka gumay a ndo wawa eye tsekwen mo walay i malamar ga hay na, ka gum niye
na, aney.” 41 Ma daba eye bay ma gwadateye a ndo neheye ts halay i gula ngay aye: “Dum
abora ka tav ga, nakurom neheye Mbalom a velakum mezeleme aye! Dum a ako nake ma
mbatiye dada bay Mbalom a lavatay ha bo a Fakalaw ta gawla ngay hay aye. 42 Harwi,
ahal naks may a wur fagaya na, ka valumer) wu manday bay. Yam a gey na, ka velumer
yam bay, 43 Nery mbalok eye na, ka toamum ga a gay kurom bay, peteked andaya fagaya
bay na, ka pumen ka bo peteked bay, ney dovats eye ada nen ma dangay na, ka gumen
gor bay.”

44 «Noteye dormak ta mbadeye faya, ta gwadeye: “Nomaa ngataka may a wur fakaya,
yam a gaka, nakar mbalok eye, dovats eye kagabay ma dangay namaa gaka gar bay na,
kaday?”

45 «Bay ma mbadateye faya, ma gwadateye: “Nen faya na gwadakumeye: Serum ha na,
wu naka ka slum faya magay a ndo wawa eye tsekwery ma walar i ndo neheye bay na, ka
gumer a nen bay dermak.”»

46Yesu a gwadatay: «Nateye, ta diye ta hutiye na, daretsatseh naks ma ndaviye bay ka
tor eye. Ndo neheye ta ge wu nake a yay a gar a Mbalom aye na, ta diye a sifa naks ma
ndaviye bay aye.»

26

Ta pala tsaved magase na Yesu

Markus 14.1-2; Luka 22.1-2; Yuhana 11.45-53
1 Ahal nakes Yesu a ndov ha matatike aye na, a gwadatay a gawla ngay hay: 2 «Ka sarum

ha magurlom i Pak a zekaw na, mshane sulo. Neyy Wawa i Ndo ta gasiye ga horwi ada ta
dar ga ka mayako mazlslmbada eye.»

3 A halay niye na, bagwar hay i ndo neheye ts valaway wu a Mbalom aye ta madugula i
Yahuda hay to haya gar a gay i Kayif, bagwar i ndo mavslaway wu a Mbalom. 4 Ts ma ha
ka bo bazlam ma walay tay, a satay magase Yesu ta moakal ada makade na. > Ane tuk na,
to gwad: «Ka gosakwa na te magurlom nakay bay bana, ndo hay ta gariye kway ha bay.»

Dgwas wuray a mbada mal ka gar i Yesu
Markus 14.3-9; Yuhana 12.1-8

® Yesu neygeye ma goma i Betani, mo gay i ndo wuray ta zalay Simoy. Ndoweye niye
andzawa na, dovats i madegwede a gaway.

7 Ahal nake faya ta ndiye wu manday aye na, ngwas wuray a ye naha ka tov i Yesu ta
dos ma halay a le haladzay, maraha eye to mal naks a ze hunyna tsakala eye haladzay aye.
A mbada mal niye ka gor i Yesu. 8 Gawla ngay hay ts ngatay na, a yatay a gor bay, to
gwad: «A nas ha mal nakay na, harwi mey? 9 )Jgama meenen ma sakom ha na, ma hutiye
ha suloy haladzay ada ma pateye suloy eye a ndo i moatawak hay.»

10 Yesu a saratay naha a gor ka bazlam tay niye, a gwadatay: «Ka kwasumeye gor a
ngwas nakay na, horwi mey? Wu naks a ge harwi ga aye na, lele haladzay. ! Ndo i
moatawak hay na, nateye ka tov kurom huya. Ane tuk na, ney na, na ndziye to nakurom
huya bay. 12Nepgeye ka mbada mal ka bo ga harwi malove ha bo i mazle ga a bad. 13 Ney
faya na gwadakumeye, sorum ha: Kwa a ngay ta diye ha Labara gwalak eye nakay ka
moandzibara tebiye na, ta tsikiye ka ngwas nakay horwi wu nake a ge aye. Ndo hay ta
motsiye ha gor bay.»

Yudas Iskariyot a pala tsaved moage daf ka Yesu

Markus 14.10-11; Luka 22.3-6
14Ndo nate ma walay i gawla i Yesu hay kuro gar eye sulo, mazele ngay Yudas Iskariyot,

a ye ka tav i bagwar hay i ndo neheye to velaway wu a Mbalom aye. 15 A ye naha, a
gwadatay: «Tada na palakum tsaved magase Yesu na, ka valumepeye mey?» Bagwar hay

i ndo neheye ta valaway wu a Mbalom ta paslay kwar i suloy kuro kuro mahkar”, ta valay.
16 A dazlay pat eye niye Yudas a pala halay naka lele eye harwi mage daf ka Yesu aye.

Yesu a lova ha bo to daf i Pak
Markus 14.12-16; Luka 22.7-14
17 Pat makurre i magurlom naks ts ndayawa wu manday nake gade faya bay aye na,

gawla i Yesu hay ti ye ka tov i Yesu, ta gwaday: «A saka namaa daka daf i magurlom i Pak
na, ka waray?»

18 Yesu a gwadatay: «Dum a wuzlahgema, a gay i ndoweye andaya, gwadumay: “Miter
a gwad: Hoalay eye i ga ka slaw. Na ndiye daf i Pak ta gawla ga hay na, ma gay yak.”»

19 Gawla i Yesu hay ti ye ta ge wu naks Yesu a tsikatay aye. To da wu manday i Pak ma
doma.

Yesu a da ha gawla ngay nate ma giye faya daf

Markus 14.17-21; Luka 22.21-23; Yuhana 13.21-30
20 Huwa a ge na, Yesu ta gawla ngay hay kuro gor eye sulo ti ye to ndza, ta dazlay

a mande wu manday. 2! A halay naka noateye faya ta ndiye wu menday aye na, Yesu a
gwadatay: «Ney faya na gwadakumeye: Sarum ha na, ndo nate ma walay kurom ma giye
fagaya daf.»

22 A ndalatay a gawla ngay hay tebiye. Tsa na, ta dazlay matsatsehe faya, nate ta nate:
«Bay Maduwer), ney daw?»

23 Yesu a mbadatay faya, a gwadatay: «Mata ge fagaya daf na, ndo nakes faya namaa
talokiye halay a sara salamay aye. 24 Ner) Wawa i Ndo na motiye andza nake Derewel i
Mbalom a tsik aye. Ane tuk na, daretsatseh ka gar i ndo nake ma giye daf ka nery Wawa i
Ndo aye. Ndo niye na, ngama meener ta wa na bay.»

25 Yudas, ndo nake ma giye daf ka Yesu aye, a tsotsah faya: «Ney daw, Miter?»

Yesu a mbaday faya, a gwaday: «Andza nake ka tsik aye.»

Daf i Bay Maduwer
Markus 14.22-26; Luka 22.15-20; 1 Korinte hay 11.23-25
26 Ahal nake faya ta ndiye daf aye na, Yesu a zla pey, a gay naha sisce a Mbalom.
Ma daba eye na, a ngona ha pey niye, a volatay a gawla ngay hay, a gwadatay: «Zlum,
ndayum. Nakay na, bo ga.»

* 26:15 zoba ma Zakari 11.12.

27 Ma daba eye a zla govet, a gay naha sisce a Mbalom. Ma daba eye a valatay, a
gwadatay: «Sum nakurom tebiye. 28 Nakay na, bambaz ga nake Mbalom ma bariye dzam
ta ndo hay aye. Ta mbadiye ha na, harwi mapase ha mezeleme i ndo hay haladzay. 22 Nen
faya na tsikakumeye, na ta siye wu mase nakay sa bay hus a pat naks ka ta sakweye
wedeye ma bay i Boba ga Mbalom aye.»

30 Ma doba eye, ta zambaday a Mbalom ta demesT na, ti ye to tsal a Mahamba i Tetadcez.

Piyer ma gwadiye: «Na sar Yesu bay»

Markus 14.27-31; Luka 22.31-34; Yuhana 13.36-38
31Ma daba eye na, Yesu a gwadatay a gawla ngay hay: «Bagom ta havad nakay nakurom

tebiye ka gorumeye ga ha. Horwi mawatsa eye ma Derewel i Mbalom, a gwad: “Na ta
kadiye na ndo matsakure tay, ada tabay niye hay mahaya gor eye ta ngeniye gor kweye
kweye kwa a ngay.¥” 32 Ane tuk na, na mbalaw abara ma madahan na, na habiye kurom

ma Galile.»
33 Piyer a mbaday faya, a gwaday: «Kwa siye i ndo hay ta ger kar ha na, nen na gariye

kar ha dada tabey.»
34Yesu a mbaday faya, a gwaday: «Ney faya na gwadakeye: Sar ha na, bagom ta havad
nakay dzagulok ma ta zlahiye na, ba ka gwad sik mahkar ka sar nen bay.»
35 Piyer a gwaday: «Na sar kar bay na, na tsikiye dada bay, kwa tads ka matameye ka
bo salamay.» Siye i gawla ngay hay tebiye to tsik andza niye dormak.
Yesu ma Getsemene

Markus 14.32-42; Luka 22.39-46; Yuhana 18.1
36 Yesu ta gawla ngay hay to ndisl a tav eye andaya te zalay Getsemene. Ma doma na,

a gwadatay: «Ndzum kanay. Na diye, na duwulay naha me a Mbslom kataday.»

37 Tsa na, ti ye ta Piyer ada ta wawa i Dzebede hay sulo. Ta ndisl a doma na, mevel i
Yesu a dazlay mowure faya ada a dzadzar haladzay. 38 A gwadatay: «Darev ga na, ks rah
ta doretsatseh i madahay. Nekurom na, ndzum kanay, ndzakwa na, tsezlezleype.»

39 A ye abara ka tav niye izad tsekwen), a ye naha a kal ha bo ka dala barut da’ar ka dala.
A duwulay naha me a Mbalom, a gwad: «Baba ga, tads ma giye bo na, zla fagaya absra
daretsatseh nakay na siye tey. Ane tuk na, ka ge andza naka a sey a ner aye bay, ge andza
naks a saka a nakar aye.»

40 A maw ka tov i gawla ngay neheye mahkar aye na, nateye mandzahara eye. A gwaday
a Piyer: «Andza niye, ka slum faya mandze ts nen tsezlezlenne ta dare kwa bare nate bay
na, kekay? 41 Ndzum ts dore tsezlezlenne ada duwulumay me a Mbalom harwi ada ki
dadum a masapete i Fakalaw bay. Masafare na, a say mage wu lele eye, ane tuk na, gadar
kurom andaya masamay naha a masapete i Fakalaw bay.»

42 A ye fataya abara masulo eye sa, a ye naha a duwulay me a Mbalom. A gwad: «Baba,
tads ka sliye moazle fagaya abara doretsatseh nakay na siye bay na, valen gadan na sa
andza nake a saka a nokar aye.»

43Tsa na, a maw ka tov i gawla ngay neheye sa. A ndzatay a gor na, nateye mandzahara
eye. To mba faya mandze to dore kwa tsekwen bay tebiye. 44 A gor tay ha, a ye sa. A
duwulay me a Mbalom andza naks meener eye. 45 Tsa na, a maw ka tav i gawla ngay hay,
a gwadatay: «Faya ka ndzaharumeye sa ada faya ka zazekumeye bo ba? Gum metsehe,
anake na, halay eye ko slaw. Ney Wawa i Ndo ta valay ga ha a halay i ndo i mezeleme
hay tuk. 46 Latsum, takwa ta dzakwa gar! Zsbum, ndo naks ma giye fagaya daf aye, ko
ndzew.»

Ta gas na Yesu

Markus 14.43-50; Luka 22.47-53; Yuhana 18.2-11
47 Ahal nake Yesu faya ma tsikiye me mba aye na, paslay Yudas nengeye naks nate ma

walay i gawla i Yesu hay kuro gar eye sulo aye, a ye naha. Ti ye naha ta ndo hay haladzay

T 26:30 To ge domes ka mandave i monde daf i Pak na, ma Dames hay 113 ka 118. ¥ 2631
Zakari 13.7.

tamaslalam tay hay ada ta sakwal tay hay. Maa slor tay naha na, bagwar hay i ndo neheye
ta volaway wu a Mbalom ta madugula i Yahuda hay.

48 Yudas ndo mogatay daf ka Yesu aye ba ko datay ha wu nake ma giye. A gwadatay:
«Ndo naka na ye na gos na ka bo tambolok tambolok aye na, neygeye! Gosum na.»

49Yudas a handzad naha kwayanna ka tov i Yesu, a gwaday: «Zay daw, Miter!» Tsa na,
a gas na ka bo tambolok tambolok.

50 Tsa na, Yesu a mbaday faya, a gwaday: «Dzam ga, wu naks ka yaw mage na, ge na.»
Tsa na, siye i ndo hay ti ye naha, to wuya kura ka Yesu, ts gas na.

51 Ndo nate ma walay i ndo neheye nateye ta Yesu aye, a ngwadaw maslalam ngay
mbahhat, a fay ha a ndo i masler i bagwar i ndo mavslaway wu a Mbalom, a dasay na
zlom fats ka dala. 52 Tsa na, Yesu a gwaday: «Ma ha maslalam yak a gay ngay eye harwi
ndo neheye ta giye voram ta maslalam aye na, ta babazliye tay ha ta maslalam dsrmak.
53Nen nasliye moazalay a Baba ga Mbalom, ma slorenew gawla ngay hay gwezem haladzay
anake na, ka sar tabadew? 54 Ane tuk na, ks ge andza niye na, wu naka ta watsa a Derewel
i Mbalom ma giye bo na, ma kakay kala?»

55 Yesu a gwadatay a ndo hay: «Ka yumaw fagaya ta maslalam kurom hay ada ta sakwal
kurom hay andza ta gasiye ndo i makal daw? Pat pat nen mandza eye ma gay i madaslay
ha gar a Mbalom, na tatikawa, ka gasum ga bay! 56 Ane tuk na, wu neheye tebiye ta ge
bo aye na, harwi ada wu nake ndo made ha bazlam i Mbalom hay ts watsa ma Derewel i
Mbalom aye t4 ge bo.»

Tsa na, gawla ngay hay te gor ha, ta hway faya abora.

Yesu kame i bagwar i Yahuda hay
Markus 14.53-65; Luka 22.54-55,63-71; Yuhana 18.12-14,19-23

57 Ma daba eye ndo neheye ts gas Yesu aye na, ti ye ha Yesu a gay i Kayif bagwar i ndo
mavalaway wu a Mbalom. Ma doma na, ndo madzangawa bazlam i Mbalom mapala eye
ta madugula i Yahuda hay, nateye mahaya gar eye. 58 Ahal naka faya ta diye ha Yesu aye
na, Piyer a pay bazay ma doba daren hus a dalamatagay i gay i bagwar i ndo mavalaway
wu a Mbalom. A ye naha a falokwa a dalamatagay, a ndza ka tav i ndo niye hay faya ta
tsopiye maged aye. A say mazabe faya ta giye ha ts Yesu na, kakay.

59 Bagwar hay i ndo neheye ta velaway wu a Mbalom aye ta madugula i Yahuda hay
tebiye ta pala ndo hay harwi maraw faya me harwi magay sariya i makade na. ©° Ndo
hay haladzay ti ye naha ta raw faya me. Ane tuk na, ta huta tssved mokade na bay. Ka
mandave ngay eye na, ndo hay sulo ti ye naha, ts gwad: 1 «Ndo nakay a gwad: “Na sliye
faya mambazle ha gay i madaslay ha gar a Mbalom ada ma mahane mahkar na, na dazliye
na wedeye.”»

62 Ta tsane andza niye na, bagwar i ndo mavalaway wu a Mbalom a latse, a gwaday a
Yesu. «Ka mbadatay faya a ndo neheye tabadew? Ta tsik fakaya na, mey?» 63 Ane tuk na,
Yesu a ndza ngway tete. Bagwar i ndo mavalaway wu a Mbalom a gwaday: «Ner faya na
tsatsahiye fakaya to mazele i Mbalom naks ma ndziye ka tor eye, mbadenew faya: Nokar
na, Kariste Wawa i Mbalom daw?»

64 Yesu a gwaday faya: «Andza naks ka tsik aye. Ane tuk na, ssrum ha, ma dazlay
anake, ka ngatumeneye a nery Wawa i Ndo na ndziye ts halay i menday i Mbalom, nengeye
naka gadan eye ka gar i wu hay tebiye aye. Ka ngatumeneye sa na, ma magsrmbalom na
deyeweye ma pazlay.»

65 Bagwar i ndo mavalaway wu a Mbalom a tsane andza niye na, a ndalay haladzay. A
ngurada ha peteked ngay, a gwad: «Ka tsalay ka gar a Mbalom! Ka palakweye na, sa mey,
na gwad ka tsanum wu naks a tsik aye. ¢ Nokurom ka dzalum na, kekay?»

Ndo hay ta mbaday faya, ts gwaday: «Nepgeye ndo mage manese, tade makade na.»

67 Tsa na, ta tufay slesleb ka dore a Yesu, to fay ta mapede holay, siye hay to fay ka
maholom. 8 To gwaday: «Kariste, nakar ndo made ha bazlam i Mbalom ba! Tsikamay,
maa faka na, way?»

Piyer a gwad: «Na sar Yesu bay»

Markus 14.66-72; Luka 22.56-62; Yuhana 18.15-18,25-27
69 Piyer na, nepgeye mandza eye ma dalamstagay ma bera. [)gwas wuray a gawa

masler mo gay i bagwar i ndo mavalaway wu a Mbalom niye, a handzad ka tav i Piyer, a
gwaday: «Nokar dermak na, ndo i Yesu, ndo i Galile.»

70 Ane tuk na, Piyer a day barakazan a Yesu kame i ndo niye hay tebiye, a gwad: «A’ay,
na sar wu naks a saka matsiken aye bay.»

71Ma daba eye Piyer a ye a ndza slap ka halay maged. )gwas wuray a ye ka tov ngay, a
gwadatay a ndo neheye ka tav niye aye: «Ndo nakay ts ndzawa ts Yesu ndo i Nazaret!»

72 Piyer a day barakazan a Yesu masulo eye. A mbada, a gwad: «A’ay, na gwadum na
sar ndo niye bay tiyal»

73 Ma daba i mandze tsekwer na, ndo neheye ka tav niye aye, ta handzad'ka tov i Piyer,
to gwaday: «Ta dedek, nakar dermak na, nate mo walan i gawla i Yesu hay. Horwi motsike
me naka faya ka tsikiye na, a da ha tav yak naks ka yaw abara ma doma aye.»

74Tsa na, Piyer a gwad: «Ko ge na raw me na, Mbalom ma gen doretsatseh. Na mbada
na, ta dedek na sar na ndo nakay bay.»

Kwayanpa dzagulok a zlaha. 75 Bazlam i Yesu naks a tsik aye a mayaw a gor a Piyer.
Yesu a gwaday: «Dzagulok ma ta zlahiye na, ba ka gwad sik mahkar ka sar ney bay.» Tsa
na, Piyer a yaw abara ma dalamatagay, a tuwa tsiduk tsiduk.

27

Ti ye ha Yesu a gay i Pilat
Markus 15.1; Luka 23.1; Yuhana 18.28-32
1 Parik i mekedce na, bagwar hay i ndo neheye to valaway wu a Mbalom aye ta

madugula i Yahuda hay ta ma ha ka bo bazlam tebiye harwi makade na Yesu. 2 To dzawa
na Yesu ada ti ye ha a gay i Pilat ngomna i dala i Yahuda, ndo i Roma. Ts valay ha a Pilat.

Yudas a kad bo pgay
Masler hay 1.18-19
3Yudas, ndo naks a ge daf ka Yesu aye, a zoba ta gas na Yesu a sariya na, a dzala ka wu
naka a ge aye na, ngwalak eye bay. A hal kwar i suloy naks ts valay kuro kuro mahkar
aye, a matay naha a bagwar hay i ndo neheye ts volaway wu a Mbalom ta madugula i
Yahuda hay. 4 A ye naha a gwadatay: «Na ge manese, harwi na ge daf ka ndo naks ks ge
monese bay aye.»
Ta mbaday faya, to gwaday: «Bazlam yak bana, i may mey tey.»
5Yudas a kutsatay naha suloy niye ma gay i madaslay ha gar a Mbalom. Tsana, aye a

haruwa bo ta laber, a mat.
6 Bagwar hay i ndo neheye ta valaway wu a Mbalom ts hal sulo niye, ta gwad: «Suloy

nakay na, bazlam kway mapala eye ks valakway tsaved mape na a gay i madaslay ha gor
a Mbalom bay. Suloy nakay na, i makade gor i ndo.»

7 Ma daba eye, madugula i Yahuda hay ts ma ha ka bo bazlam ms walay tay harwi
suloy niye na, ta sskom guvah abera ka ndo mangere gorwa. A guvah eye niye na, ta
liye a doma slele hay. 8 Horwi niye, hus ka bagom ts zalay a guvah eye niye na, Guvah i
Bambaz.  Andza niye, a da ha na, bazlam i Zeremi ndo made ha bazlam i Mbalom naks
a tsik aye. A gwad: «Ta hal kwar i suloy kuro kuro mahkar, niye na tsakala nake ndo i
Israyel hay to gwad ta valiye horwi ngay aye. 10 Ada ta sokem ha guvah abara ka ndo

mangere garwa andza naka Bay Maduwen Mbalom a gweden ge aye.”»
Yesu kame i Pilat

Markus 15.2-5; Luka 23.3-5; Yuhana 18.33-38
11 Yesu nengeye kame i Pilat. Pilat a tsatsah faya, a gwaday: «Nakar na, bay i Yahuda

hay dedek daw?»

* 2710 zoba ma Zakari 11.12-13; Zeremi 18.2-3; 19.1-2; 32.6-15.

Yesu a gwaday faya: «Nakar ka tsik segey.»

12 Bagwar hay i ndo neheye to volaway wu a Mbalom aye ta madugula hay to das
parasay ka Yesu haladzay. Ane tuk na, Yesu ka mbadatay faya bay. 13 Pilat a gwaday:
«Wu neheye faya ta tsikiye fakaya tebiye aye na, ka tsone tobadew?»

14 Ane tuk na, Yesu ka mbaday faya kwa tsekwen bay. Niye na, a gay wadan waday a
Pilat.

To gay sariya a Yesu i makade

Markus 15.6-15; Luka 23.13-25; Yuhana 18.3-19.16
15 Magurlom i Pak ks ndzew na, ngomna a gorawa ha ndo i daygay nate, ndo naks a

satay a ndo hay aye. 16 A halay niye na, ndoweye andaya nengeye sewed eye ma dangay,
to zalay Barabas. 17 Ndo hay ts haya gor haladzay. Pilat a tsatsah fataya, a gwadatay: «A
sakum na gorakum ha na, way? Barabas tsukudu Yesu naka ts zalay Kariste aye daw?»
18 Pilat a sar ha ts gasay naha Yesu na, to ge faya na, salak kariye.

19 Ahal naka Pilat mandza eye ka tov mage sariya aye na, ngwas ngay a slar ndo ka tov
ngay, a ye naha a gwaday: «Ka gay wuray a ndo nakay bay, harwi ks ge manese bay. Ta
havad nakay, na sa daretsatseh haladzay ma masine harwi ngay.»

20 Bagwar hay i ndo neheye ts velaway wu a Mbalom aye ta madugula hay ts vslatay
gadan a ndo hay, ta tsatsah ka Pilat ma goratay ha Barabas. Yesu na, ma kad na. 21 Pilat
a gwadatay: «Na garakumeye ha ndo i dangay nate. Ma walan tay nate a sakum ni
gorakum ha na, way?»

Ta mbaday faya. «Gaeramay ha na, Barabas!»

22 Pilat a tsatsah fataya, a gwadatay: «Ada na geye a Yesu naka ta zalay Kariste aye na,
mey?»

Nateye tebiye ta gwaday: «Dar na ka mayako mazlalmbada eye!»

23 Pilat a gwadatay: «Nepngeye a ge na, manese waray?»

Ane tuk na, ta sokah ha mawude haladzay ta godarn, to gwad: «Dar na ka mayako
mazlalmbada eye!»

24 Pilat a zoba faya ma sliye mage wuray kwa tsekwen bay ada ndo hay faya ta dazleye
mawude haladzay na, a tad yam, a bara halay kame i ndo niye hay, a gwadatay: «Manese
i makade ndo nakay na, ka gor ga bay. Manese eye na, ka gor kurom.»

25Ndo hay tebiye ta mbaday faya, to gwaday: «Ayaw, namaa toma. Manese i makade
ndo nakay ma yaw ka ger may ada ka wawa may hay.»

26 Tsa na, Pilat a goratay ha Barabas. Yesu na, a ndaba na ta mandalaba, a valatay ha a
sidzew hay harwi ada ta ye ta dar na ka mayako mazlslmbada eye.

Sidzew hay to ngwasa ka Yesu

Markus 15.16-20; Luka 19.2-3
27Ma daba eye na, sidzew i Pilat hay ti ye ha Yesu a gay i ygomna. Ti ye naha, to haya

gor a sidzew hay tebiye. 28 Ta tsokw faya abara peteked ngay hay. Tas pa faya peteked
ndozza eye.T 29 Ta dosaw dak ta slapa na ka bo, ta pay a gar a Yesu andza dzagwa i bay. Ta
valay sakwal¥ a halay. Ta dekway gurmets a huvo ada ta ngwasa faya, ta gwaday: «Zay
daw, bay i Yahuda hay?» 30 Ta tuf faya slesleb ada ta buwa faya absra sakwal nake ma
halay aye, ta fay ha ka gor. 31 Ta ndev ha mangwese faya na, ta tsaskw faya absra peteked
ndozza eye niye, ta ma ha faya peteked ngay hay. Ti ye ha harwi madar na ka mayako
mazlalmbada eye.

Ta dar na Yesu ka mayako mazlalmbada eye

Markus 15.21-32; Luka 23.26-43; Yuhana 19.17-27
32 Ahal naka sidzew hay faya ta diye ha Yesu, ta tasiye abara ms walan gay aye na, ta

dzagar ta ndo i Siren, mazele ngay Simor. Ta gay kuton ka mazle mayako mazlslmbada
eye naka ta dariye faya Yesu aye. 33 To ndisl a tov eye andaya ts zalay Golgwata, andza

T 27:28 peteked ndozza eye: Peteked naka sidzew i Roma hay ta pawa ka bo andza peteked
ibay aye. ¥ 27:20 sakwal niye na, aboram i sakwal i bay bagwar eye.

moagwede: «Tav i matasl i gar». 34 Ta valay guzom madzapa eye ta wuye duwekeke eye.
Yesu a ndzaka na, a say bay.

35 Ma daba eye na, ta dar na Yesu ka mayako mazlalmbada eye. To ge tsakwal ka
peteked ngay harwi masare mata hute na, way. Tsa na, ta ngona ha a bo ma walay tay.
36 Tsa na, ta ndza ma doma harwi matsape na Yesu. 37 Ts watsa gor i bazlam naka ts kad
na faya Yesu aye, to gwad: «Nakay na, Yesu bay i Yahuda hay.» Ta law na zal ka gar ngay.
38 Ta dar ndo i makal hay sulo ka tsakay i Yesu, nate ts halay i manday, nenged ts halay i
gula.

39 Ndo neheye ti yawa ta tov niye na, ta balawa ha gar tay hay tekom tekom ta matsaday
paleslesle. 40 To gwadaway: «Hey! Nokar habe a saka mambazl ha gay i madasslay ha gar
a Mbalom ada ka gwad ma mahane mahkar na, ka dazl na aye na, tav i wu yak aye na,
moangay tuk? Nokar toma ha bo yak eye tey! Ko ge nakar Wawa i Mbalom na, mbazlaw
abora ka mayako nakay mazlalmbada eye.»

41 Bagwar hay i ndo neheye to valaway wu a Mbalom aye ta ndo madzangawa bazlam
i Mbalom mapala eye ada ta madugula i Yahuda hay ts ngwasa ka Yesu. To gwad: 42 «Ka
toma tay ha siye i ndo hay tuk na, a sla faya matome ha gor ngay tebadew? A gwad
neygeye bay i Israyel hay sa na, ma mbazlaw abora ka mayako mazlslmbada eye ada
namaa dzaliye ha. 43 A dzala ha ka Mbalom sa na, a gwad nengeye Wawa i Mbalom. Ka
ge Mbalom a wuda na na, ma tama ha anake.» 44 Ndo i makal neheye sulo ta dar tay naha
ka tsakay ngay aye, to tsaday andza niye darmak.

Mamate i Yesu

Markus 15.33-41; Luka 23.44-49; Yuhana 19.28-30
45 A dazlay ta magarhapat, lovon a ge ka dala niye tebiye tekadoagom. A ge na, hus a

bare mahkar i huwa. 46 Ma giye bare mahkar i huwa, Yesu a wuda ta magala kalorra, a
gwad: «Eli, Eli, lama sabaktani?» Andza magwede: «Mbalom ga, Mbalom ga, ka gor ga ha
na, harwi mey?S»

47 Siye i ndo neheye ka tav aye niye to tsone na, to gwad: «Faya ma zaleye a Eliyal»
48 Kwayanpa ndo nate ma walay tay niye a hway, a ye naha a zla wuye andaya kofkoffa.
A tsohub ha a wuye guyakaka. A hak ka gwavakw. Tsa na, a pay naha ka bazlam a Yesu
harwi ada ma davatse. 4° Ane tuk na, siye i ndo hay to gwad: «)gatay, zobakwa faya taday,

Eliya ma deyeweye ma tamiye ha daw?» 0 Ane tuk na, Yesu a wuda ta magala kalorra.
Tsa na, a mat.
51 A halay niye kwayannpa, peteked naks a ngena ha gay i madsslay ha gor a Mbalom

sulo aye, a ta ka bo bara sulo tsanna kwa abara ma goma hus ka dala. Dala a bal, hotokom
hay ta ngama wudagar wudagar. 52 Tsavay hay ta handak, ndo mape madzal gor hay ka
Mbalom haladzay neheye to mat aye ta mbalaw. 53 To ndohwaw absra ma tsavay. Ma
doba i malatsew i Yesu abara ma madahan na, ti ye a Zerozelem, goma tsadapna eye. Ma
dama na, ndo hay haladzay ta ngatatay.

54 Bagwar i sidzew ta sidzew niye hay faya ta habiye ka Yesu dziye, to ngatay dala a
bal to wu neheye a ge bo aye tebiye na, zluwer a gatay haladzay, te gwad: «Ta dedek,
ndo nakay na, Wawa i Mbalom!» 55 )gwas hay haladzay nateye malatsa eye daren faya ta
zabiye naha faya. Ta payaw bazay a Yesu kwa abara ma goma i Galile, te gaway masler.
56 Ma walan tay niye hay na, Mari nake a yaw abara ma goama i Magadala aye, Mari maya
i Yakuba ta Yusufa ada ta maya i wawa i Dzebede hay.

Ta pa na Yesu a tsavay

Markus 15.42-47; Luka 23.50-56; Yuhana 19.38-42
57Huwa a ge na, ndo wuray zlele eye a yaw. Neygeye ndo i gama i Arimate, mazele ngay

Yusufa. Nepgeye dormak, gawla i Yesu. 58 A ye ka tov i Pilat, a tsatsah faya madahar i
Yesu. Pilat a valay tsaved ka mazle madaharn i Yesu. 5° Yusufa a ye a zla na madahay i Yesu
abara ka mayako mazlslmbada eye, a zla rokwat a mbakwa na. 0 A pa na a tsavay nake
a la ka geseh wedeye harwi ngay eye ngway aye. Tsa na, a badengwal beber bagwar eye

§ 27:46 Domes hay 22.2.

harwi madarazle faya. A dorazl faya na, a ye ygway. ¢! Mari i Magoadala ta Mari nenged
nateye andaya mandza eye dogerger base ta tsovay.

Sidzew ha ta tsapa na tsavay

62 Tadce eye andza mogwede pat naks a mbay naha a pat i malove bo i mazazukw bo
aye, bagwar hay i ndo neheye ts valaway wu a Mbalom aye ta Farisa hay, ti ye dziye a gay
i Pilat. ©3 Ti ye naha, ta gwaday: «)galaka, namaa yaw ka tov yak na, harwi wu naks ndo
i parasay nakay a tsik ahal niye aye na, ka mamayaw a gar. A gwad: “Ma daba i mahone
mahkar na, na latseweye abara ma madahan.” ¢4 Gwadatay a sidzew hay na, ta tsspa na
tsavay lele hus a mahane mamahkar eye bona gawla ngay hay ta deyeweye ta kaliye na.
Ma daba eye ta gwadateye a ndo hay: “Yesu ko lotsew abara ma madahar.” Parasay ngay
ma sokahiye wene wene eye ma ziye naks kurre aye.»

65 pilat a gwadatay: «Halum sidzew hay anay dum tay ha ka tsavay, t tsepa andza naks
a sakumeye.»

66 Ta hal bo ti ye. Ti ye naha ts lava bo to matsape tsavay. Ta sloraba na me i tsavay, ta
gas na angats lele. Tsa na, ta pa sidzew hay ka matsape na.

28

Yesu a lotsew abara ma madahar

Markus 16.1-10; Luka 24.1-12; Yuhana 20.1-10
1 Ma daba i pat i mazazukw bo na, pat i luma i sidzew ta mekedoe, Mari i Magadala ta

Mari nenged ti ye mazabe ka tsovay. 2 Ta ndisl naha kwayanna na, dala a bal haladzay
dzekib dzekib harwi gawla i Mbalom a mbazlaw ma mbalom, a yaw a badaygwal beber
abara ka tsavay, toy a ndza faya. 3 Gawla i Mbalom niye na, a dov andza mawutsede ada
peteked ngay a slade haladzay herre. 4 Zluwer a gatay a sidzew neheye faya ta tsopiye
tsavay aye. Ta dzadzar haladzay, ta tora andza nateye mamsta eye hay tsadok tsadak.

5>Gawla i Mbalom a gwadatay a ngwas niye hay: «K4 dzadzarum bay. Na sar nakurom
faya ka palumeye Yesu, ndo naka ta dar na ka mayako mazlalmbada eye aye. ¢ Nengeye
andaya kanan bay, ks latsew abara ma madahar andza naks a tsik aye. Dumara zebum
ka tav naka ts hana ha faya kwa. 7 Dum base ta gwadumatay a gawla ngay hay na: “Yesu
ka lotsew abara ma madahay, ma lahakumeye a Galile. Ka ngatumeye ms doma.” Anary
wu naka na tsikakum aye.»

8 )gwas niye hay ta hway abora ka tsavay base. Zluwer a gatay, ane tuk na, dorev tay
mangwasa eye. Ta hway madatay ha labara eye a gawla i Yesu hay. ° Kwayayna, Yesu
a yaw ta dzagar ta nateye, a gwadatay: «Na tsikakum me!» Ngwas niye hay ta handzad
naha ka tav ngay, ta deskway gurmets a huvo. Ta gas na abara ma sik ada ta daslay ha gar.
10 Yesu a gwadatay: «K4 dzadzarum bay. Dum gwadumatay a malamar ga hay na, ti ye a
Galile. Ta ngeteneye ma doma.»

Wu naks sidzew hay ta toker aye

11 Ahal nake ngwas hay faya ta diye abara ka tsovay, nateye ka tsaved aye na, siye i
sidzew neheye faya ta habiye ka tsavay aye ti ye a walay i gay. Ti ye naha ta taker wu
naka a ge bo aye tebiye a bagwar hay i ndo neheye to valaway wu a Mbalom aye. 12 Bay
hay i ndo neheye ta volaway wu a Mbalom aye ta haya gor ta madugula i Yahuda hay. Te
ma ha ka bo bazlam ms walay tay. Ts valatay suloy haladzay a sidzew neheye ta tsapa
tsavay aye. 13 To gwadatay: «Wu nake ka takerumateye a ndo hay aye na, anan: “Ahal
naks namay mandzahara eye ta havad aye na, gawla i Yesu hay ta yaw, ta kela na madahar
i Yesu.” 4 Tada ngomna ka tsene na, ma gakumeye wuray bay. Nemaa sariye wu nake
namaa tsikiye.» 15 Sidzew hay ta hal suloy naks ts valatay aye. Ti ye ta dos parasay andza
naka to tsikatay aye. Andza niye, bazlam nakay a da zlom a Yahuda hay tebiye hus ka
bagom.

Yesu a bazatay ha bo a gawla ngay hay
Markus 16.14-18; Luka 24.36-49; Yuhana 20.19-23; Masler hay 1.6-8



Mata 28:16 54 Mata 28:20

16 Ma daba eye na, gawla i Yesu hay kuro gar eye note ti ye a Galile. Ti ye naha, to tsal
a mahamba naks Yesu a gwadatay «Tsalum a doma» aye. 17 To ndisl a doma na, to ngatay
a Yesu, to daslay ha gor. Ane tuk na, siye ms walay tay ta dzala ha faya ta dedek eye bay.
18 Yesu a handzad ka tav tay, a gwadatay: «Mboalom ks valer gadan ms mbalom ada ka
moandzibara. 1 Horwi niye, dum ha bazlam ga ka tav i ndo i goma hay tebiye, tarum tay ha
gawla ga hay. Dzahubum tay ha a yam ta mazele i Baba Mbalom, ta mazele i Wawa ngay
ada to mazele i Masafare Tsadanna eye. 20 Tatikumatay bazlam neheye na tsikakumeye.
Ta rohay ha gor tebiye, ti dzala ha faya. Ada nen, na ndziye ts nakurom pat pat hus ka
mandave i mandzibara.»

Dgwalak i bazlam naks

Markus
a watsa aye

Mofalokwe

Markus a dazlay mawetse labara nakay na, a gwad nakay na: «Labara ngwalak eye naka
atsik ka Yesu Kariste Wawa i Mbalom». A da ha Yesu na, ndo mage masler, a sla faya mage
wu hay. Ka totikatay a ndo hay, ka hahar fakalaw abara ma bo i ndo hay, ke pasatay ha
mezeleme a ndo hay. Yesu a gwad nengeye Wawa i Ndo, a yaw a val ha masafare ngay
harwi matame tay ha ndo hay abara ma mezeleme tay.

Markus a watsa ka masler i Yesu, i Yuhana madzahube ndo a yam, ka gor i madzehube i
Yesu ta masapete naka a say a Fakalaw masapat na aye, a da ha masler i Yesu ta mambale
tay ha ndo i dovats hay ts matstike naks a tatikatay a ndo hay aye. A watsa ka gor i
mandze maduk i duk eye ka mandzibara, ka gor i memate ngay ka mayako mazlslmbada
eye, malatsew yngay abara ma madahay.

Madazlay i labara 1.1-13

Masler i Yesu ma Galile 1.14-9.50
Yesu a latse abara ma Galile a ye a Zerozelem 10.1-52

Maduk i duk i mahane i Yesu 11.1-15.47
Malatsew i Yesu abara ma madahay 16.1-8

Yesu a baz ha bo ada mede ngay a mbalom 16.9-20

Yuhana madzahube ndo a yam

Mata 3.1-12; Luka 3.1-18; Yuhana 1.19-28
1Labara ngwalak eye naka a tsik ka Yesu Kariste Wawa i Mbalom aye, a dazlay 2andza

naks mawatsa eye ma derewel i Ezay ndo made ha bazlam i Mbalom aye, a gwad:
«Nen Mbalom, na slariye naha ndo made ha bazlam ga kame yak.

Ma lambadakeye na tsaved.

3 Faya ma wudiye mao kesaf, a gwad:

Lambadumay tsaved a Boy Maduwen,

lambadumay tsaved hay fehe lele, ta hadzak bay.*»

4 Andza niye, Yuhana madzahube ndo a yam a ndohwaw ma kasaf. A tsikatay me a
ndo hay, a gwadatay: «Mbadum ha mede kurom. Dzohubum bo a yam ada Mbsalom ma
pasakumeye ha manese kurom hay.»

5Ndo neheye ma Zerozelem ada ka dala i Yahuda ti ye tebiye. To yawa ka tav i Yuhana.
To dawa ha mezeleme tay hay parakka kame i ndo hay ada Yuhana a dzshubawa tay ha
a yam ma magayam naka ta zalay Yurdum aye. ¢ Yuhana niye na, peteked ngay mayngara
eye ta makwets i zlagweme ada a barawa bazihud ngay na, ta hazlay. A ndayawa ma kesaf
niye na, heyew ta wum.

7 Anay labara naks a tsik aye sa, a gwad: «Ndo mekelen eye ma deyeweye kame ga,
neygeye na, goday eye a ze ga. Na sliye mahandzade ka tov ngay, moapalay ha laber i
taharak ygay bay tebiye. 8 Ney na, na dzehub kurom ha a yam tsa. Nepgeye na, ma
dzahubiye kurom ha ta Masafare Tsadaypa eye.»

Madzahube i Yesu a yam, a say a Fakalaw masopete Yesu

Mata 3.13-4.11; Luka 3.21-22, 4.1-13
9 Ma mahane niye na, Yesu a yaw ma Nazaret ka dala i Galile. A ndislew na, Yuhana

a dzahub na a yam ma magayam naks ta zalay Yurdum aye. 10 A halay nake faya ma
tsalaweye abora ma yam aye na, a ngatay a magarmbalom a ta ka bo bera ndzadsadada.
Tsa na, Masafore i Mbalom a mbazlaw ka Yesu andza bodobodo. 1! Ada matsike me a

*
1:3 Ezay 40.3.



Markus 1:12 56 Markus 1:35

tsanew abara ma mbalom, a gwad: «Nokar na, wawa ga. Na wuda kar haladzay. Darev ga
faya ma pgwasiye ts nokar.»

12 Kwayanpa Masafore i Mbalom a zla na a makulkwandah. 13 Yesu a ndza ma kasaf
moave kuro kuro fad. Ma doma na, a say a Fakalaw masapete na ada madade ha a
mezeleme. Ma kasaf niye na, wu i pesl hay ma doma haladzay. Gawla i Mbalom hay
ti yaw ka tav i Yesu, ta valay wu manday.

Yesu ma goma i Kafernahum

Mata 4.18-22; Luka 5.1-11
14 Ma daba eye na, ta gas na Yuhana a dangay. To gos na Yuhana na, Yesu a ye a Galile.

A da ha Labara Dgwalak eye i Mbalom ma dama. 15> A gwad: «Halay eye ko ndislew tuk,
mbadum ha mede kurom. Tomum Labara [)gwalak eye i Mbalom a darev kurom harwi
Boy i Mbalom ka handzadaw.»

16Yesu a zoygal me i dolov i Galile. Ahal naks faya ta zaygaliye me i dalov niye aye na, a
ngatay a ndo mogase kalef hay sulo. Niye hay na, Simoy ta malamar ngay Andore, faya ta
kaliye gaday tay a dalov. 17 Tsa na, Yesu a gwadatay: «Dumara, pumey bazay. Anake faya
ka halumeye kalef, ane tuk na, na toriye kurom ha ndo mahslaw ndo hay.» 18 Ts tsene
na, to gor ha gaday tay hay, to pay bazay a Yesu.

19 Yesu a ye kame tsekwern na, a ngatay a Yakuba ta malamar ngay Yuhana. Nateye
na, wawa i Dzebede hay. A ngatatay na, nateye ma kwalalan i yam faya ta lambadiye
gadan tay hay. 20 Kwayanna Yesu a zalatay. Ta tsone mazele i Yesu na, to gor ha baba tay
Dzebede ma kwalalay i yam ta ndo i masler ngay hay, ts pay bazay a Yesu.

Yesu a mbal tay ha ndo hay abara ma davats tay hay wal wal

Mata 8.14-17; Luka 4.31-44
21Yesu ta gawla ngay hay ti ye a wuzlahgema i Kafernahum. Pat i mazazukw bo na,

Yesu a ye a gay i maduwule me. Ma doma na, a tatikatay a ndo hay. 22Ndo hay ta tsene
matatike ngay naks a tatikatay aye na, a gatay horbabokka. Harwi nengeye a tatikatay
andza i ndo neheye ts dzangawa bazlam i Mbalom mapala eye bay. Ane tuk na, i ngay a
tatikatay na, ta mazlab eye. Harwi bazlam niye hay ti yaw na, abara ma nengeye ngway.

23 Ahal nake faya ma totikateye a ndo hay aye na, ndo wuray masafore lele bay eye,
paf a ye naha a gay i maduwule me niye. Tsa na, a wuda ta magala kalarra. 24 A gwad:
«Nakar Yesu ndo i Nazaret, mey yak ka namay na, mey? Ka yaw na, mata dze may ha
daw? Nokar way na, na sar ha lele: Nokar na, ndo naks tsadanna Mbalom a sloraw aye.»

25Tsa na, Yesu a gay me, a gwaday: «Ndza dikdik. Dara abara ma bo i ndo nakay.»

26 Kwayayna masafare lele bay eye a bal ha ndo niye ta gadar ts mawude eye kalarra.
Tsa na, a yaw abara ma bo i ndo niye.

27 Ka tav niye na, a gatay a ndo hay dabak dabsk, harbabskka. To gwad mo walay tay:
«Eh! Eh! Nakay na, wu wuray? Labara nakay a tsik aye na, ta mazlab eye. Nakay na, ndo
waray, a gatay me a masafare lele bay eye hay ada ts gasay me na, ndo waray.»

28 Labara i Yesu a da a zlom kwayanna ka dala i Galile tebiye.

29 Ma daba eye na, Yesu ta gawla ngay hay ti ye abara ma gay i maduwule me niye, ti
ye a gay i Simoy ta Apdoare. Noateye ti ye dziye ta Yakuba ada ta Yuhana. 30 To ndisl naha
na, mese i Simory mahana eye ma gay, marabarab a gay. Tsa na, to gwaday a Yesu: «Mese
i Simoy lele bay.» 31 Yesu a ye ka tav ngay a gay. A ye naha na, a gos na abara ms halay, a
latse ha ka mbalom. Tsa na, marabarab a ndala faya abara. A ye, a gatay mbalok.

32 Ta huwa ma daba i pat madade na, ndo hay ts halaw ndo i dovats hay haladzay ta
ndo neheye fakalaw ma bo tay aye. 33 Ndo i gama niye hay tebiye ts haya gor ka maged
i gay naks Yesu ma doma aye. 34 Ndo neheye dovats a gatay wal wal aye na, Yesu a mbal
tay ha ada a hahar fakalaw abara ka ndo hay haladzay dermak. Ane tuk na, Yesu a ngaraz
fataya, a gwadatay: «KA tsikum me bay.» Harwi nateye na, Yesu nepgeye way na, ta sar

a.
35 Parik, mbalomda i dzagulok mazlehe na, Yesu a latse, a ndohwaw abara mo gay. Tsa
na, a ye doren abara ma wuzlahgema. A ye na, a tav naka nderay andaya ma doma bay

aye. A ye a doma mata duwule me. 3¢ Simopy ta siye i gawla ygay hay ta padeke abora ka
mandzehare na, ta ngatay a Yesu bay. Tsa na, ti ye ta pala na Yesu. 37 Ka tov naks faya ta
paliye na aye na, ta huta na. Te gwaday: «Ndo hay haladzay faya ta paliye kar.»

38 Yesu a gwadatay: «Kwa ta paliye ga babay na, takwa a tov mekelen. Ka deyekweye
na, a gama neheye base base aye. Na diye ha bazlam i Mbalom ma doma darmak. Na yaw
na, harwiye.»

39 A ndav ha matsike me ngay niye na, a latse a ye a hohal ka dala i Galile tebiye. A
dawa ha bazlam i Mbslom ma gay i maduwule me ada a hoharawa fakalaw abara ka gor
mavuwe hay.

Yesu a mbal ha ndo madegwada eye

Mata 8.1-14; Luka 5.12-16
40 Pat wuray na, ndo wuray madsgwada eye a ye ka tov i Yesu. A ye naha na, a dekw

gurmets kame i Yesu. A tsatsah ka Yesu, a gwaday: «Ka saka na, ka sliye faya matare ga
ha tsadapna.»

41Yesu a zoba faya na, a gay ma bo. A nduda ha halay ngay, a lamay. Tsa na, a gwaday:
«A sen na, tara tsadagnal»

42Tsa na, dovats i madegwede a ye faya abara. A mbal suwud suwud lele.

43 Ane tuk na, Yesu a gay me, ada a gwaday: *4 «Do, ka diye wu yak na, tsone lele
hadzakay zlom.» Tsa na, Yesu a gwaday: «Tsane lele: K4 tsik wu nakay a ndaray bay. Ane
tuk na, do ta bazay ha bo a ndo mavslay wu a Mbalom ada val wu nake Musa a tsik aye
harwi madatay ha a ndo hay tebiye na, ka tora tsadagna.»

45 Ma daba eye na, ndo niye a ye. A ye naha duh na, a pa bo ka matakaratay wu naks
a tora ta nengeye aye a ndo hay. Yesu ko sla faya mabaz ha bo ma wuzlahgama sa bay.
A ndzawa na, darey ta wuzlahgoama, ma tav neheye ndo hay ms doma haladzay bay aye.
Ada huya, ndo hay ti yawa ka tov ngay kwa mangay, kwa mangay.

2

Yesu a mbal ha ndo matara eye

Mata 9.1-8; Luka 5.17-26
1 A ndza mahane tsakway na, Yesu a mbada gor a Kafernahum. Ndo hay ts tsene Yesu

ks maw a Kafernahum, nengeye ma gay naks a ndzawa ma dama aye na, 2 ndo hay ti
ye, ta haya gor haladzay ka tov ngay. Te rah a gay niye barits. Kwa ma bara, ka me i
maged babay, tav andaya bay harwi ndo hay. Tas haya gar andza niye na, harwi Yesu a
totikawatay bazlam i Mbalom.

3 Ahal naks Yesu faya ma totikateye bazlam i Mbalom a ndo hay aye na, ndo hay fad
ta zlay naha ndo matara eye madzawa eye ka slalah. 4 Ta pola tsaved mede ha ka tav i
Yesu na, ta huta tsaved bay, harwi ndo hay haladzay ka tsaved. Tsa na, to tsal ka gor i gay
niye. Gar i gay niye na, fatata. To slol bad. Ta dapgar ha ta tav naks Yesu ma doma aye.
To mbazla ha ndo matara eye niye ta lober ka tav i Yesu ta slalah ngay niye dzay.

5Yesu a zoba ka madzal gar tay naks ta dzala ha faya na, a gwaday a ndo niye matera
eye: «Wawa ga, na pasaka ha mezeleme yak hay.»

6 Ma gay niye na, ndo madzangawa bazlam i Mbalom mapala eye, nateye andaya
mandza eye dormak. Ta tsane andza niye na, to dzala mo gor tay, to gwad: 7 «Ndo nakay a
tsik me i ngay andza niye na, kekay? Nakay na, a tsalay ka gor a Mbalom. Bana way nake
da mapasay ha mezeleme a ndo aye? Maa sla mapasay ha mezeleme a ndo na, Mbalom
nate ygwern bana, way?»

8Tsana, Yesu a sar wu naka to dzala mo gor tay aye, a gwadatay: «Ka dzalum andza niye
ma gor kurom na, harwi mey? Maa da me mogwaday a ndo matara eye: “Mezeleme yak
ka pasa” na, waray, kagabay “Latse zla slalah yak do” na, maa da me ma doma na, waray?
10 A sen na, sorum ha ner) Wawa i Ndo na, gadan ga andaya moapoasatay ha mezeleme a
ndo hay ka mandzibara.»

Tsa na, agwaday a ndo niye matara eye: 11 «Faya na gwadakeye, latse, zla slalah yak, do
a matagay.» 12 Yesu a tsikay andza niye na, kwayanpa a latse, a zla slolah pgay. A ye kame
i ndo niye hay mahaya gor eye duwak duwak lele, a yaw abara. Ndo niye hay mbarzazza
eye ta ngatay na, a gatay harbabokka. Ta zambaday a Mbalom to gwad: «Eh! Eh! Nakay
na, gadan i Mbalom bana, ka ngatakway a wu andza nakay dada bay.»

Yesu a zalay Levi

Mata 9.9-13; Luka 5.27-32
13 Ma daba eye na, Yesu a mbada gar, a ye ka me i dalov naka ta zalay dalov i Galile aye.

Ndo hay haladzay te yawa naha ka tov ngay. A tatikawatay bazlam i Mbalom. 14 Yesu
a ndev ha matatike, a latse faya ma diye ka tsaved na, a ndzay a gor a ndo matsekele
dzangal ka tav i masler ngay. Ndo niye na, ta zalay Levi. Nengeye na, wawa i Alfe. Yesu
a gwaday: «Dara, pen bazay!» Tsa na, Levi a latse a pay bazay.

15 Pat wuray na, Yesu ta gawla ngay hay ts nda wu manday ma gay i Levi. Ndo
matsekele dzangal hay ada ta ndo i mezeleme hay te nda wu manday dziye tage Yesu.
Nateye tebiye ts pay bazay a Yesu.

16 Ma doma na, ndo neheye to dzangawa bazlam i Mbalom mapala eye a ndo hay aye
ta Farisa hay, nateye andaya dermak. Ta ngatay a Yesu faya ma ndiye wu manday ta ndo
i mezeleme hay na, ta gwadatay a gawla i Yesu hay: «A nda wu manday ka tav eye nate
ta ndo matsekele dzangal hay ada ta ndo i mezeleme hay na, harwi mey?»

17Yesu a tsane bazlam tay niye na, a gwadatay: «Ndo neheye wuray a gatay bay nateye
zayzay aye na, ta paliye ndo i sidem bay. Mata pale ndo i sidem na, ndo neheye davats
eye hay aye. Na yaw mozalatay a ndo neheye to gwaday a gor tay nateye ngwalak eye
hay aye bay, ane tuk na, mazalatay a ndo i mezeleme hay duh.»

Mage daliyam

Mata 9.14-17; Luka 5.33-39
18 pat wuray na, gawla i Yuhana hay ta Farisa hay, ta ge daliyam andza nake to gawa ma

slalatay aye. Ndo hay ta yaw ta tsatsah ka Yesu, to gwaday: «Gawla i Yuhana ta Farisa hay
nateye na, ta ge daliyam. Ada harwi mey gawla yak hay ts ge daliyam bay na, kemey?»

19 Yesu a mbadatay faya, a gwadatay: «Noteye na, ta giye daliyam bay, harwi nateye
na, andza ma magurlom i mazle dahslay. Ahal naks zal i dahalay ka tav tay mba aye na,
ndo neheye mazala eye a magurlom i mazle dahslay na, ta giye daliyam daw? Ahal naks
zal i dahslay andaya mba na, ta sliye faya moge daliyam bay. 20 Ane tuk na, pat eye ma
slaweye na, ta gasiye fataya abara zal i dahalay niye. Pat eye niye na, ta giye daliyam tuk.

21 «Bazlam nakay na, andza peteked guram eye to wedeye. Ta nasiye ha peteked
wedeye matepe ka peteked guram eye bay. Harwi tads ta tapa peteked wedeye ka guram
eye na, peteked wedeye ma ngordiye ha peteked guram eye. Tsa na, ma yguradiye.
Peteked guram eye niye ma sokahiye mangurede haladzay.

22 «Sa na, ndo ma mbadiye guzom lelem eye a gwezem i hazlay guram eye bay na, ka
sarum ha tabadew. Horwi ta mbada a doma na, guzom niye lelem eye ko kwasa na, hazlay
niye guram eye ma ndohwiye. Guzom dormak saktih ma mbadiye ka dala. Ane tuk na,
guzom lelem eye ta mbadiye na, a gwezem i hazlay wedeye dormak.»

Malavay gar a pat i mazazukw bo na, Yesu

Mata 12.1-8; Luka 6.1-5
23 Pat i mazazukw bo na, Yesu ta gawla ngay hay ti ye ta guvah wuray. Ma guvah niye

to ge a doma na, wuye andaya to zalay boale. Gawla i Yesu hay ta hab wu niye, ta nda.
24 Farisa hay to ngatatay na, to gwaday a Yesu: «Zaba, gawla yak hay ta giye wu nake
bazlam i Mbalom mapala eye a ge faya me pat i mazozukw bo aye na, harwi mey?»

25 Yesu a mbadatay faya, a gwadatay: «Dada ka dzangum wu nakes Davit a ge ahal niye

aye tobadew?™ May a wur faya ta ndo ngay hay. 26 Tsana, a ye a folokwa a madzawadzawa
i madaslay ha gor a Mbalom. A ye naha, a zla makwala naks ts velay a Mbalom aye. A

* 225 zoba ma 1 Samuyel 21.2-7.

nda. A valatay a ndo ygay hay dermak, te nda. Bazlam i Mbalom mapala eye a val tsaved
ka mande na, a ndo mavalay wu a Mbalom dekdek badaw? Wu nakay a ge bo na, ahal
naka Abiyatar nengeye bagwar eye i ndo movalaway wu a Mbaslom aye.»

27 Yesu a gwadatay sa: «Mboalom a val pat i mazazukw bo na, ada ma dzena ndo zezey
bana, Mbalom a ge ndo zezen harwi mapay bazay bay.» 28 A gwadatay: «Maa lovay gor a
pat i mazazukw bo na, nery Wawa i Ndo.»

3

Yesu a mbal ha ndo pat i mazezukw bo

Mata 12.9-14; Luka 6.6-11
1 Pat eye andaya na, Yesu a ye a gay i maduwule me. Ma doma na, ndoweye andaya

halay ngay mamata eye. 2Ndo mekelen eye hay andaya ms gay i maduwule me niye
darmak. To dzala ma gor tay, to gwad: «Zabakwa faya lele, ngatay ma mbaliye ha ndo
nakay mamata halay eye pat i mazazukw bo daw?» Ta tsik andza niye na, harwi mahale
faya bara suwat. 3 Yesu a gwaday a ndo niye halay ngay mamata eye: «Latse ka niye kame
i ndo hay tebiye.»

4 Tsa na, Yesu a tsotsah ka ndo neheye ta zabiye faya aye. A gwadatay: «Bazlam
kway mapala eye a val tsaved mage na, mey? A gwad: Gum ngwalak pat i mazozukw
bo tsukudu, gum na, sewed daw? Mambale ha ndo tsukudu mager ha ma mat daw?» Ane
tuk na, ta mbaday faya bay.

5Yesu a zaba fataya na, a ndalay haladzay, harwi ta kula ha madzele gor tay. Tsa na, a
gwaday a ndo niye halay mamata eye: «Nduda ha hslay yak.» A nduda ha na, halay ngay
a mbal suwud suwud. ¢ Tsa na, Farisa hay ti yaw a bara me gay i maduwule me niye. To
haya gar ta ndo i Herod hay. Ta haya gar na, harwi ta hutiye tsaved ka makade Yesu na,
kokay.

Yesu ta ndo hay haladzay

7Yesu ta gawla ngay hay ti yaw abara ma gay i maduwule me niye doermak. Ti ye ka me i
dalov naka ta zalay dslov i Galile aye. Ndo hay haladzay ts patay bazay. Ndoweye neheye
na, ti yaw abara ma Galile, ti yaw abara ka dala i Yahuda 8 kwa ndo neheye ma Zerozelem
aye dormak. Ti yaw abora ka dala i Idume ada ta ndo neheye ta diye i magayam i Yurdum
aye, ti yaw abara ma goma neheye ta mbay naha a Tir ta Sidoy aye. Ndo neheye ti yaw
haladzay ka tav i Yesu aye na, harwi ta tsane wu naks Yesu a gawa aye.

9 Yesu a ngatatay a ndo neheye haladzay ti ye naha ka tov ngay aye na, a gwadatay a
gawla ngay hay: «Lavum bo ta kwalalay i yam. Na tsaliye a doma, harwi ada ndo hay ta
dzagad ga ha bay.»

10 Andza naks Yesu a mbalawa tay ha ndo i dovats hay haladzay aye na, ndo i dovats
hay tebiye ta hway ka tov ygay harwi matatele faya. 11 Ndo neheye fakalaw ma bo tay
aye ta ygatay a Yesu na, ta kal ha bo kame i Yesu. Ta wuda, to gwad: «Nokar na, Wawa i

Mbalom.»
12 Ane tuk na, Yesu a gatay me, a gwadatay: «Nen way na, ki tsikumay a ndaray bay.»

Yesu a pala ndo i maslan ngay hay

Mata 10.1-4; Luka 6.12-16
13 Tsa na, Yesu a zalatay a ndo neheye a say ma dorev ngay aye. To tsal a tsaholok.

14 Ma tsaholok niye na, a pala ndo i maslay ngay hay kuro gor eye sulo abara ma walay
tay niye. A pala tay ha na, harwi ada ta ndziye dziye ada ma slariye tay ha mata da ha
labara i Mbalom. 1> Ma valatay gaday ka mahahere fakalaw abara ka ndo hay dermak.

16 Mazele i ndo neheye Yesu a pala tay ha kuro gar eye sulo aye na, anan: Simoy naks
Yesu a pa faya mazele Piyer, 17 Yakuba ta malamar ngay Yuhana, nateye wawa i Dzebede,
a pa fataya mozele na, Bowenerges, andza magwede wawa i malave i Mbalom, 18 ada
Andore, Filip, Bartelemi, Mata, Tomas, Yakuba wawa i Alfe, Tade, Simon ndo mage voram
harwi dala ngay, 1° ada Yudas Iskariyot ndo mage daf ka Yesu.

Yesu: Mbalom kagabay Fakalaw
Mata 12.22-32; Luka 11.14-23, 12.10

20 Ma daba eye na, Yesu a maw a gay nake a ndzawa ma dema aye. Tsa na, slala i ndo
neheye to yawa naha ka tav ngay haladzay aye na, ti ye naha ka tov ngay haladzay sa.
Harwi niye, Yesu ta gawla ngay hay to huta halay i mande daf kwa tsekwen bay tebiye.
21 Ndo ngay hay ts tsene andza niye na, ti ye mata gasa ahaya Yesu. Horwi to gwad:
«Nengeye na, andza gar mavuwe.»

22Ndo neheye to dzangawa bazlam i Mbalom mapala eye ti yaw absra ma Zerozelem,
to gwadawa: «Yesu na, Bedzabul ma bo ngay.» Siye hay to gwadawa: «Maa valay gadan
ka mahahere fakalaw na, bay i fakalaw hay.»

23 Yesu a zalatay a ndo niye hay a tsikatay me ta dzeke, a gwadatay: «Bay i Fakalaw ta
Fakalaw ta hahariye bo tay na, ma kekay? 24 Tads goma ka ngena, faya ta giye magazloga
ma walap tay na, goma niye ma hutiye gaday mandze huya daw? 25 Tads ndo hay mo gay
tay faya ta giye magazloga mos walay tay na, ndo neheye ma gay niye na, ta hutiye gadan
mandze huya daw? 26 Ka dzalum na, bay i Fakalaw ma hahariye bo ngay daw? Ka hohar
bo pgay na, gaday ygay ma ndziye bay, ma dziye.

27 «Ka sarum tabadew ndo ma sliye faya mafalokwe a gay i ndo i gaday mshala ahaya
wu ngay bay. Ma ta sliye mofslokwe na, ma lahiye madzewe na taday. Ko dzawa na tuk
na, ma sliye faya mede a gay, mahola ahaya wu ngay hay tuk.

28 «Sarum ha na, Mbalom ma pasatay ha mezeleme a ndo hay. Kwa bazlam tay naks ta
tsik lelebay ka Mbalom aye na, Mbalom ma pasatay ha. 29 Ane tuk na, anay ndo ka tsalay
ka gar a Masafare Tsadanpa eye na, dada ma hutiye mapase me tabey. Mezeleme ngay
ma ndziye ka tor eye.»

30 Yesu a tsikatay andza niye na, harwi ts gwadawa: «Nengeye na, gar mavuwe.»

May i Yesu ta malamar i Yesu hay

Mata 12.46-50; Luka 8.19-21
31 May i Yesu ta malamar i Yesu hay to ndisl naha tuk. Tas ndisl naha na, ta lotse ma

bora. Tsa na, to slor ndo mazalay naha a Yesu. 32Ka tov eye niye na, ndo hay haladzay
mandza eye. To lawara na Yesu a wuzlah. Ndo nako ta slor naha aye a gwaday a Yesu:
«Pa zlam taday. May yak ta malamar yak hay faya ta tsatsahiye kar ma bara.»

33 Yesu a mbaday faya, a gwaday: «May ga ta malamar ga hay na, way hay?» 34 Tsa na,
a zaba ka ndo niye hay, a dzaha gor tuwzik ada a gwad: «May ga ta malamar ga hay na,
nateye anay. 3> Harwi matora malamar ga ta may ga na, ndo neheye faya ta giye wu nakes
a say a Mbalom aye.»

4

Dzeke i ndo maslage

Mata 13.1-9; Luka 8.4-8
1Yesu a ye mata da ha labara i Mbalom ka me i dalov naka ta zalay dslov i Galile aye sa.

Ndo hay haladzay ts haya gor ka tov ngay. Tsa na, Yesu a tsal a kwalalan i yam ada a ndza
a doma. Kwalalan i yam niye na, ka gor i dalov i Galile niye. Ndo neheye haladzay to haya
gor ka tav ngay aye na, nateye mandza eye ka dala base ka papaz i dalov. 2 A tatikawatay
wu hay haladzay ta dzeke. Ada matatike ngay nake faya ma tatikateye na, a gwadawatay:

3 «Tsonum! Ndo wuray a ndohwaw abara ma gay. A hal hulfe ngay, a ye ha a pesl

mata sloge. 4 A ye naha na, a dazlay a masloge.” Ahal nako faya ma kutsiye hulfe ygay
a guvah aye na, siye hay to kuts ka tsakay i tsaved. Diyey hay ti yaw, ts pala na tebiye.
5Hulfe mekelen eye a dad ka sik i palad, tov naks batekwew andaya faya haladzay bay aye.
Hulfe niye hay ta ndzohwaw base tsa. To ndzohwaw base na, harwi batekwew andaya ka
sik i palad niye bay. ¢ Ane tuk na, pat a tsaraw, a zla faya abora ngulak na, a foka na
hulfe neheye ts ndzohwaw aye. Ts kula heryew heryew harwi ta huta bad mape zlalay

* 44 Magoma niye i tay na, ta slagawa ta tsaluv tabey. To kutsawa ha na, mokutse mokutse.

haladzay bay. 7 Nenged a dod a gay i dak. Dak niye hay ts gal. Tsa na, dak niye hay to
ngadatsa na hulfe niye a ndzohwaw aye, kwa hulfe niye hay ta ge bo bay ada ta nah bay.
8 Siye sa na, ta kuts ka tav lele eye, toa ndzohwaw na, lele. Ta gol ada to nah, gor eye habats
habats lele. Ma walay tay niye na, neheye hohway tay hay makwehe nate na, wur eye
kuro kuro mahkar, siye hay a ge kuro kuro makwa, mekelen eye hay a ge temerre.»

9 Yesu a ndav ha andza niye na, a gwadatay: «Ndo naka zlom andaya matsane aye na,
ma tsane lele!»

Yesu a ge masler ta dzeke na, harwi mey?
Mata 13.10-17; Luka 8.9-10
10 Ahsl naks Yesu ta ndo neheye ts ndzawa ka tov ngay ada ta gawla ngay hay ti ye

abara ka tov i ndo niye hay haladzay aye, ka tav naks nateye mahoteye na, gawla ngay
hay ta tsatsah faya to gwaday: «Dzeke niye a say magwede na, mey?»

11 Yesu a mbadatay faya, a gwadatay: «Nakurom na, Mbaslom ks dakum ha wu naka
mangaha eye ma bay ngay aye. Ane tuk na, ndo siye hay ta tsaniye wu hay na, ta dzeke.
12 Andza niye nateye na,

“Ta zabiye faya to dare tay ada ta ngateye bay.
Ta tsane ta zlom tay ada ta sariye ha andza magwede mey na, ta sariye ha bay.
Bona ta ta maweye ka tav i Mbalom

ada Mbalom ma ta pasatay ha mezeleme tay.t”»

Yesu a datay ha dzeke i ndo maslage
Mata 13.18-23; Luka 8.11-15

13Tsa na, Yesu a gwadatay: «Nakurom, ka tssnum dzeke nakay a say magwede mey na,
ka tsonum badaw? Ka tsanum dzeke nakay bay na, ada ka sarumeye siye i dzeke mekelen
eye hay na, ma kekay tuk? 14 A say magwede na, anan: Ndo maslage a sloga bazlam i
Mbalom. 15 Ndo mekelen eye hay ta ndzakit bo andza tsakay i tsaved. Bazlam i Mbalom
a dad ka tsakay i tsaved eye niye. Ndo neheye ta tsane aye na, Fakalaw a yaw a buwa na
bazlam i Mbalom niye maslaga eye ma nateye.

16 «Siye hay ta ndzakit bo sik i palad naks hulfe a kuts faya aye. Nateye ta tsone bazlam
i Mbalom kwayanna na, ta toma to mangwese. 17 Ane tuk na, ta goray tsaved a bazlam
i Mbalom ada ma pa zlalay a darev tay bay. Te dzala ha faya na, tsekwen tsa. Ma daba
eye doretsatseh kagobay madzagur me a ndzatay a gor harwi bazlam i Mbalom. Tsa na,
to gor ha madzele gor abara ka Mbalom ta base.

18 «Ndo mekeley eye hay ta ndzakit bo ta hulfe nakes a dod a gay i dak aye. To tsone
bazlam i Mbalom, 19 ane tuk na, madzal gor ka wu i mandzibara, bor i zlele ada ta bor i wu
mekeley eye hay wal wal yuh a ye tay a bo. Wu niye hay to ngadatsa na bazlam i Mbalom
naks ma darev tay aye. Tsa na, bazlam i Mbalom darmak ke wa hohway ma dorev tay
bay.

20 «Ndo mekeley eye hay ta ndzakit bo ta dala naks lele aye. Hulfe a kuts faya na, a
ndzohw lele. Nateye ta tsane bazlam i Mbalom na, ta tama a darev tay lele. Bazlam i
Mbalom a gal ma dorev tay lele ada a nah. Nenged, makwehe nate na, wur eye kuro kuro
mahkar, nenged sa na, wur eye kuro kuro mskwa ada siye temerre.»

Dzeke i lalam
Luka 8.16-18
21Tsa na, Yesu a tsikatay dzeke sa, a gwadatay: «Ndo ma zlaweye lalam ngay ma piye

faya ako ada ma hurakwiye faya gase daw? Kagobay, ma piye na a doba i slolah daw? Ma
piye na duh na, ka wu mape lalam badaw? 22 Ma piye na ka wu mape lalam na, harwi
ada dare ma zaba dzaydzay ada wu neheye dore a ngatay bay aye na, ma zaba lele. Wu
neheye mangaha eye ta ta zobiye moa dzaydzay. 23 Ndo naks zlom andaya matsane aye
na, ma tsone lele!»

T 4:12 Ezay 6.9-10.

24 Yesu a gwadatay sa: «Gumay metsehe a wu naks ka tsanum aye! Ndoweye ks pay
zlom lele na, Mbalom ma sakaheye ha matsane, harwi ada ma tsane lele. Horwi Mbalom
ma lavakumeye wu to wu nake ka levawumatay wu a ndo hay aye. 2> Horwi ndo naks wu
ngay andaya na, ta sokahay ha sa. Ane tuk na, ndo nake wuray ngay andaya bay aye na,
kwa tsekwen eye naks andaya faya aye na, ta buwiye na.»

Dzeke i hulfe

26 Yesu a gwadatay sa: «Anay Bay i Mbalom a ndzakit bo na, andza ndo wuray a hal
hulfe a ye a sloga na a guvah ngay. 27 Ma daba eye huwa a ge na, ndo niye a ye ngway a
motagay. Ta hovad na, a ndzahsrawa ada ta hapat na, a padekawa abara ka mandzehare,
a lotsawa ka mbalom. Ahsl nake faya ma giye andza niye na, hulfe nake masloga aye a
ndzohw ada faya ma goaliye. Nepgeye na, wu nake a slaga aye faya ma goliye ma kakay
na, a sar bay. 28 Dala a ndzohwa ahaya wu niye ka gor bo ngay. A ndzohw a dazlay na,
samber aye ka me i bad. Tsa na, a ye to gor. Ma doba eye na, a pa wur ada a nah lele. 22 A
nah tsa na, ndo i guvah a zla bembek ngay a ye mata dze na wu ngay niye harwi halay
mopele wu abara ka dala ks sla.»

Dzeke i wur i bazar
Mata 13.31-32,34; Luka 13.18-19
30 Yesu a gwadatay sa: «Ka ndzokitakway ha Bay i Mbalom sa to mey? Ka dodakwatay

ha labara nakay a zlom a ndo hay na, ta dzeke waray? 3! Anay Boay i Mbalom a ndzakit bo
sa na, andza wur i bazay. Ahal nakes ta slogiye mba na, ma walay i wur i wu neheye ka
mandzibara tebiye na, nepgeye tsekwen. 32 Ane tuk na, ta slaga na, ma ndzohwiye. Ko
ndzohw na, ma galiye a ze ala neheye to sloga ka daday aye tebiye. A tora andza gordaf,
diyen hay ta ngariye faya gay tay ada mezek eye ma gateye ngama.»

33 Andza niye, Yesu a tsikawatay labara ngay a ndo hay tebiye na, ta dzeke andza nakay
anay eye. A tsikawatay na, wu naks ndo neheye ta sliye faya matsone lele aye. 34 Yesu
a tsikawatay wu hay na, ze matsike ta dzeke bay. A tsikawatay na, ta dzeke. Ane tuk na,
ahal naks nateye mahateye ta gawla ngay hay aye na, dzeke eye a say magwede mey na,
a dawatay ha tebiye.

Yesu a gay me a vavaray
Mata 8.23-27; Luka 8.22-25
35 Pat eye niye huwa a ge na, Yesu a gwadatay a gawla ngay hay: «Latsakwa! Takwal!

Tasakwa a diye i delov nenged.» 36 Ta latse, to gor tay ha ndo hay ka niye. Gawla ngay hay
ts zla na ta kwalalay i yam naks nepgeye ma doma aye. Siye i kwalalay i yam mekelen
eye hay andaya base ka tov pgay sa.

37 Ahal nakas faya ta diye, ta tasiye a diye i dalov nenged aye na, vaveray bagwar eye a
ge haladzay. Yam a tsal ka bo dapgwala wekit wekit ada faya ma viye a kwalalay i yam
niye, mazlambar ma rahiye a doma. 38 Yesu na, neygeye ngway duk ma daba, ms hud i
kwalalan niye ada nengeye mandzahoara eye. Gor ngay mapa eye ka tov gor. Gawla ngay
hay ta dzadzar haladzay, ta padeke ha abara ka maendzehare to gwaday: «Ndo matatike
ndo, faya ka matakweye na, a gaka ma gor tabadew?»

39 Tsa na, Yesu a padeke abara ka mandzehare. A latse, a ngaraz ka matasl, a gay me
ada a gwaday a dalov niye: «Ndza dikdik!» Kwayanna matasl a gar ha mage. Mabale i
wuray kwa tsekwer andaya sa bay.

40 Tsa na, Yesu a gwadatay a gawla ngay hay: «Ka dzadzarum kate na, harwi mey? Ka
dzalum ga ha zuk badaw?»

41Kwayanna ta dzadzar haladzay, ts gwad a bo ma walary tay: «Nakay i pgay ndo waray
naks a gay me a motasl ta yam na, ts gosay me aye?»

5

Yesu a mbal ha gor mavuwe
Mata 8.28-34; Luka 8.26-39

1 Ma daba eye na, Yesu ta gawla pgay hay te ndisl a diye i dalov niye. Tov eye niye ti
ye a doma aye na, dala i Geraseni hay. Ta ndisl a doma na, ts mbazlaw abara moe kwalalay
i yam. 2 Yesu a mbazlaw abara moe kwalalay i yam na, kwayanpa ndo wuray a ndohwaw
abara ma walay i tsavay hay, harwi mede ka tav i Yesu. Ndoweye niye na, masafare lele
bay eye ma bo.

3 A ndzawa na, ma walay i tsavay hay. Ndesray kwa nate a mba faya magase ada
madzewe na bay. Kwa madzewe ts tsalalaw babay na, ndsray a mba faya bay. 4 Habe
to dzawaway na sik to saselek ada ts paway tsalalaw a halay. Wu neheye to dzawa ha
aye na, a ngeazlah ndartsatsatse. Ndaray kwa nate a mba faya magase na bay. 5 Ta huwa,
kwa ta hopat a hahalawa na, ma walay i tsavay hay ada ms mahamba. A hahalawa na, ta
mawude eye ada a tawa bo ngay ts kwar tsurad tsurad.

¢ Gar mavuwe niye a ngatay naha a Yesu dorey na, a hway ka tav ngay. A hway naha
na, a dokway gurmets a huvo. 7 Tsa na, a wuda ta godan, a gwad: «Nokar Yesu Wawa i
Mbolom Fetek, ka wuda ka ney na, mey? Amboh to mazele i Mbalom, ki gen wuray bay.»

8 A tsik andza niye na, harwi Yesu a gwadaway: «Nakar fakalaw, dara absara ma bo i
ndo nakay!»

9Yesu a tsatsah faya, a gwaday: «Mazele yak way?»

Fakalaw a mbaday faya a Yesu, a gwaday: «Mozele ga Haladzay, harwi namay
haladzay.»

10 Tsa na, a gay amboh a Yesu haladzay harwi ada Yesu ma hohar na dorey abora ka
dala niye bay tey.

11 Azlakwa bay, me mahamba wuray ka tav eye niye na, madaras hay andaya faya ta
tsakuriye tay ha. 12 Fakalaw niye hay ma bo i ndo niye to gay amboh a Yesu, to gwaday:
«Amboh, gor may ha namai ye a bo i madaras tadaheye.» 13 Yesu a volatay tsaved. Tsa
na, masafare lele bay eye ti yaw abara ma bo i ndo niye ti ye ta folokwa a bo i madaras
niye hay. Madaras niye hay haladzay ta giye gwezem sulo ta hwayaw abara ma tsaholok
niye ti ye ta kuts a dslov, to dze a doma.

14 Ndo matsokure madsras neheye to ngatay andza niye na, ta hway, ti ye a
wuzlahgoma mata datay ha labara niye a ndo hay ada a ndo neheye nateye dorey ta
wuzlahgama aye. Tsa na, ndo hay ti yaw mata zabe naha ka wu naks a ge bo aye.

15Ndo niye hay to ndislew ka tav i Yesu na, ta ngatay a ndo nake fakalaw hay ts ndzawa
ma bo ngay haladzay aye. To ngatay na, mandza eye, peteked ka bo ada nepgeye lele bana
andza nake a ndzawa aye bay. To ygatay andza niye na, ta dzadzar. 1 Ndo neheye labara
i gor mavuwe ta madaras hay a ge bo ka dare tay aye na, nateye dormak ta tokasratay
labara eye a ndo neheye ti ye naha, nateye ta ngatay tobey aye. 17 Ta tsane na, to gay
amboh a Yesu, ta gwaday: «Amboh, do absra ma gama may.»

18 Ahal naks Yesu faya ma tsaliye a kwalalan i yam aye na, ndo niye a mbal harwi
fakalaw hay ti yaw abara ma bo ngay na, a gwaday a Yesu: «Amboh ni paka bazay tey?»

19 Ane tuk na, Yesu ka valay tsaved ka mapay bazay bay. Yesu a gwaday: «Do! Ta bazay
ha bo a ndo yak hay. Tekaratay ngwalak nake Bay Maduwen a ge harwi yak aye.» 20 A

tsane andza niye na, a latse a ye a dala naka ta zalay Dekapol® aye. A ndisl a doma na, a
dazlay matokeratay wu naks Bay Maduwen a ge harwi ngay aye. Ndo neheye tebiye ta
tsone labara niye na, a gatay masuwayar.

Yesu a mbal ha dem i Dzayrus absra ma madahar

Dgwas wuray davats eye mave kuro gar eye sulo

Mata 9.18-26; Luka 8.40-56
21 Ma daba eye na, Yesu ta gawla ngay hay to maw ts kwalalay i yam ka dslov niye. Ta

maw a diye nepged. Ta ndisl a doma na, ndo hay haladzay ti ye ka tav ngay. Ndo hay ti
ye ka tav ngay na, nengeye ka me i dslov niye mba.

*
5:20 Dekapol na, goma naka dala mas doma kuro aye.

22Bay i gay i maduwule me wuray to zalay Dzayrus, a ye naha dermak. A nygatay a Yesu
na, a dokway gurmets a huvo. 23 A gay amboh a Yesu, a gwaday: «Dem ga wuray hala bay
faya ma matiye. Amboh, dara ta pey faya halay ada ma mboal tey.» 24 Yesu a tsone andza
niye na, a hal bo, ti ye salamay.

Ahal naks faya ma diye na, ndo hay haladzay godabille ts pay bozay ada faya ta
ngodoatsiye na kwa ts waray, to waray. 25 )gwas wuray andaya dsrmak. Ngwas eye niye
na, dovats eye. Bambaz a mbadawayaw abara me hud. Davats eye niye ko ndza faya mave
kuro gor eye sulo. 26Ki ye ha a gay i ndo i sidem hay wal wal haladzay. A sa daretsatseh
kariye bana, ka huta zay bay. Ka dze ha suloy ngay haladzay ka sidem ada ks gay ngama
kwa tsekwen bay. Duh davats niye a zaka faya.

27-28 f)gwas niye a tsane wu naks ndo hay faya ta tsikiye ka gor i Yesu aye na, a ye
a walay i ndo niye hay Yesu ma doma aye. A dzala ma gor ngay, a gwad: «Na lamay a
peteked ngay na, na mbaliye segey.» Tsa na, a ye tsarid tsarid ms walay i ndo niye hay.
A ndisl base ka tav i Yesu ta deba na, a lamay a peteked i Yesu. 2° A ye a lamay nets na,
kwayanpna bambaz niye a mbadawayaw faya abara a tarats tsandzarn. A sar ha ma bo ngay
na, ko mbal abara ma davats ngay niye.

30 Kwayanna Yesu a sar ha gadan ki yaw abara ma bo ngay. Tsa na, a mbada me a diye
i ndo neheye faya ta pay naha bazay ma doba aye. A tsotsah, a gwad: «Maa lamay a
peteked ga na, way?»

31 Gawla ngay hay ta mbaday faya, to gwaday: «Ka gwadiye “Maa lemen) way” na, ka
ngatay a ndo neheye haladzay faya ta ngadatsiye kar tobadew?»

32 Ane tuk na, Yesu a zoba doare ka tav niye parwasla harwi ada ma ngatay a ndo naks a
lamay a peteked ngay aye. 33 )gwas niye a lamay a peteked i Yesu aye na, a dzadzar slab
slab, harwi a sar ha wu nake a ge bo ta nengeye. A ye a dokway gurmets a huvo a Yesu.
Tsa na, a day ha wu naka dedek aye a Yesu. 34 Yesu a gwaday: «Dem ga, madzal gor yak
ka mbal kar ha. Do wu yak barbarra. Ka mbal abara ma dovats yak nakay na, ka tor eye.»

35 Ahal naks Yesu faya ma tsikeye a ngwas niye andza niye na, ndo hay ti yaw ma gay
i Dzayrus. Ti yaw na, ka tav i Dzayrus. To gwaday: «Dem yak ks mat, ka wurdeye me a
miter na, sa meriye?»

36 Ane tuk na, Yesu na, ka pa gor ka bazlam tay niye bay. Yesu a gwaday a Dzayrus: «K4
dzadzar bay, dzala ha ka nen tsa na, tsiy.»

37 Tsa na, a latse, a ye. Ahal nakes faya ma diye na, a gatay me a ndo hay ada ta zengal
na bay. A valay tsaved mede ka bo dziye na, a Piyer, a Yakuba ta malamar ngay Yuhana.
38 Ta ndisl naha a gay i Dzayrus bay i gay i maduwule me na, Yesu a zoba dare na, ndo hay
faya ta tuwiye tangof taygof, siye hay faya ta tuwiye ts mawude eye ndeynday. 3° Yesu
a nygatay andza niye na, a folokwa a gay, a ye naha a gwadatay a ndo neheye ma gay
aye: «Madzaday ta matuway nakay na, kemey? Wawa nakay na, ke mat bay, nengeye
mandzahara eye.»

40 Ndo hay wuyi te ngwasa faya. Tsa na, a hoharataya ahaya absra. Maa lokaw ka tov
ngay ma gay na, baba ta may i wawa ta gawla ngay neheye mahkar ti ye ka bo dziye.
Nateye, ti ye ta falokwa a gay naks wawa mahana eye ma doma aye. 4! Ts ndisl naha na,
Yesu a gos dem niye abara ma halay ada a gwaday: «Talita kum!» (Andza magwede: «Dem,
faya na gwadakeye, latse!»)

42Tsa na, dem niye kwayanpna hurum a latse. A ye ta sik ngay kuten kuten. Mave i dem
niye na, kuro gar eye sulo. Tsa na, ndo niye hay ta ngatay a wu niye a ge bo aye na, a
gatay masuwayar). 43 Tsa na, Yesu a gwadatay: «Wu nakay na ge aye na, ki dumay ha a
nderay bay.» A gwadatay a baba ta may i dem niye: «Valumay wu manday ada ma nda.»

6

Yesu ka dala i Nazaret
Mata 13.53-58; Luka 4.16-30

1 Ma daba eye na, Yesu ta gawla ngay hay, ta latse abara ka tav niye, ti ye a gama naka
Yesu a gal ma doma aye. 2Pat i mazazukw bo na, a ye a gay i maduwule me. Ma doma na,
ndo hay haladzay. A datay habazlam i Mbalom. Ta tsane bazlam i Mbalom naks a tsikatay
aye na, a gatay harbabokka. To gwad: «A hutaw labara nakay na, mengay? Maa vealay
ndaraw nakay na, way? Masuwayay nakay faya ma giye na, a yaw mangay? 3 Nengeye
na, ndo matsatsede mayako bada? Ada nengeye na, wawa i Mari bada? Malamar ngay
hay na, Yakuba, Zozes, Yuda ada Simor bada? Malamar ngay dem aye hay dermak nateye
ka tov kway kanay, nakway dziye badaw?» Horwi wu neheye tebiye ndo i Nazaret hay ta
karah mope moadzal gar ka Yesu.

4Yesua gwadatay: «Ndo made habazlam i Mbalom na, ndo hay ta toma na ada ts daslay
ha gor kwa mangay. Ane tuk na, ma goma ngay me walay i ndo ygay hay ta malamar ngay
hay na, to daslay ha gor bay.»

5Harwi niye, Yesu ko sla mage masuwayar i wuray kwa tsekwer bay tebiye. Wu nake a
ge aye na, a pa halay ka ndo wuray hay davats eye hay ada ta mbal abara ma davats. ¢Ka
tav eye niye, a gay wadan wadoan a Yesu harwi naks ta dzala ha bay aye. Tsa na, a latse
a ye a goma mekelen eye hay bose ta goma ngay niye. A ye na, mata datay ha bazlam i
Mbaslom a ndo hay.

Yesu a slor gawla ngay hay kuro gar eye sulo
Mata 10.1,5-15; Luka 9.1-6

7 Pat wuray na, Yesu a zalatay a gawla ngay hay kuro gor eye sulo, a gwadatay: «Na
slariye kurom ha a goma hay wal wal. Ka deyumeye na, sulo sulo.» Tsa na, a valatay
gadan ka mahshere masafare neheye ngwalak eye bay aye abara ka ndo hay.

8 A gwadatay: «Ka deyumeye na, ki zlum wuray a halay bay. Sakwal na, ka zlumeye
kala. Ane tuk na, kd zlum wu manday bay. Kwa baboro, kwa suloy ki pum a gwezem bay.
9 Taharak na, pum a sik, ane tuk na, ki halum peteked i makelkabo kurom hay sulo, sulo
bay.»

10 Yesu a gwadatay sa: «Ka ndislum a gama naka ka deyumeye a doma aye na, ndzum
ma gay nake ta toma kurom ta mangwese aye. K& yum kurom abara ma gay niye base
tsa bay. Ndzum ma doma hus a pat naks ka deyumeye a goma mekelen eye. ! Tads
ndo i goma niye ka deyumeye a doma, ta tama kurom bay ada agena ta kerah mape
zlom ka bazlam kurom na, dum kurom absra ma gema niye. Ahal naks ka yumaw
kurom, nakurom ka tsaved mazlambar ka gorumeye ha tsaved i gama niye na, tatakum
ha batekwew i gama niye abara ka sik kurom hay. Niye na, ta sariye ha ta tama kurom
bay.»

12 Yesu a ndovatay ha me ngay niye a tsikatay aye na, ta hal bo ti ye. To ndisl a goma
niye hay na, ta dazlay a made ha bazlam i Mbalom a ndo hay. To gwadatay a ndo i goma
niye hay: «Mbadum ha mede kurom» 13 ada ta hahar fakalaw abara ka ndo hay. Ts fada
mal ka ndo neheye davats eye hay aye. To mbal tay ha abara ma dovats niye. Ndo neheye
ta mbal tay ha aye na, nateye haladzay.

Herod ta Yuhana madzahube ndo a yam

Mata 14.1-12; Luka 3.19-20, 9.7-9
14Yesu a da a zlom haladzay a goma hay wal wal tebiye. Kwa bay naks ts zalay Herod

aye ko tsone labara i Yesu dormak.
Ndo mekelen eye hay to gwad ka Yesu: «Nepngeye na, Yuhana madzehube ndo a yam
ks latsew abara ma madaharn. Horwi niye nake a huta gaday ka mage masuwayarn.»

_15Siye hay na, te gwad: «Nengeye na, Eliya ndo made ha bazlam i Mbalom niye ahal
niye.»

Siye hay to gwad: «Nepygeye na, ndo i maslay i Mbalom nate ms walay i ndo made ha
bazlam i Mbalom neheye ahal niye aye.»

16 Herod a tsane andza niye na, a gwad: «Ndo niye na, Yuhana naka ahal niye na das
faya abara gar eye na, ko latsew abara ma tsavay.»

17Herod a tsik andza niye na, harwi maa val tsaved ka magase Yuhana na, bo ngay eye.
Ta gos na ada ts pa na a daggay. Ts pay saselek a sik. Herod a ge andza niye na, harwi
Yuhana a gay me ka mabuwe Herodiyad ngwas i malamar ygay naka ta zalay Filip aye.
18 A gas Yuhana a pa na a daggay na, harwi Yuhana a gwaday: «Bazlam i Mbalom a ge
me ka mabuwe ngwas i malamar yak.»

19 Yuhana a tsik andza niye na, a ndalay a Herodiyad. A say habe makade Yuhana.
Herodiyad a sla makade na Yuhana bay na, harwi Herod. 20 Harwi mey na? Herod na,
a dzadzaraway a Yuhana. A dzadzaraway na, a sar ha Yuhana na, nengeye ndo lele eye,
ko ge manese bay. Herod a ge faya me horwi ada t4 ked na bay. A tsane andza niye na, a
dzadzar haladzay. Habe duh a pawa zlom ka bazlam i Yuhana na, lele. Aya ane a sla faya
matame bay.

21 Pat eye andaya na, Herodiyad a huta tsaved ka makade Yuhana tuk. Pat eye niye
na, Herod a ge magurlom i pat i mawe ngay. A zalatay a ndo ngay neheye bagwar eye
ma masler ka dala ngay aye. A zalay a bagwar i sidzew hay ada ta ndo neheye ka dala i
Galile mazele tay a da a zlom aye. Ti ye naha tebiye a magurlom niye. 22 Anake na, dem
i Herodiyad niye a ye, a folokwa ka tov i ndo neheye mahaya gor eye. A ye naha na, a
dazlay a mahetse. Mahetse i dem niye a hats eye na, a le ka bay ta ndo neheye a zalatay
amagurlom aye. Bay a zalay a dem niye a gwaday: «Nakar na, tsatsah fagaya wu nake a
saka aye, na valakeye.» 23 A mbaday tsad tsad, a gwaday: «Kwa mey mey! Ka tsatsah na,
na valakeye. Kwa dala, na desakeye faya abara, na valakeye ha a nakar ka laviye.»

24Tsana, dem niye a yaw abara, a ye ka tov i may ngay. A gwaday a may ngay: «May ga,
bay a gweden “Tsatsah wu naks a saka aye, na valakeye” na, na tsatsah faya na, mey?»

May ngay a gwaday: «Tsatsah na, ma desaka gor i Yuhana madzahube ndo a yam.»

25 Dem niye a ma ta base ka tav i bay. A ye naha a tsatsah wu naks a say aye tuk. A
gwaday a bay: «A sen na, valey gor i Yuhana madzahube ndo a yam ka bagslam anake
kiyye.»

26 Bay a tsane andza niye na, a ndalay haladzay, harwi a say makade na Yuhana bay.
Kwa a ndalay babay na, a sla makasrahay ha bay harwi ba ka mbaram mambede kame i
ndo neheye mazala eye a magurlom aye. 27 A zalay a sidzew ngay nate, a gwaday: «Do
base! T4 dasaw gar i Yuhana madzehube ndo a yam ada ki pa ahaya ka bagslam.» Sidzew
niye a ye. A ye naha na, a folokwa a gay i dangay, a das gor i Yuhana. 28 Tsa na, a pa ahaya
ka bagslam. A zla ahaya a valay a dem niye. Dem niye a toma, a ye ha a volay a may
ngay dormak. 2° Gawla i Yuhana hay ts tsane, ta das gor abara ka Yuhana na, ti yaw to
zla ahaya madahan i Yuhana abara ma dangay, ts pa na a bad.

Tapa i daf zlom ta kalef sulo

Mata 14.13-21; Luka 9.10-17: Yuhana 6.1-14
30 Yesu ko slor ndo i maslay ngay hay mata da ha bazlam i Mbalom. Anske na, ta

maw tuk. To maw ka tav i Yesu, ta takeray wu naka to gaw aye ada ts matatike naka ta
tatikatayaw a ndo hay aye.

31 Azlakwa bay ka tov nake nateye mo doma aye na, ndo hay haladzay faya ta diye naha
ka tov tay ada siye hay haladzay faya ta mbadiye gor wu tay. Yesu ta gawla ngay hay ta
huta halay i mande wu manday kwa tsekwern bay tebiye. Yesu a zoba faya andza niye
na, a gwadatay a gawla ngay hay: «Takwa kway abara kanar), takwa a tav nake ndo hay
andaya bay aye ta zozukwakwa bo ma doma.» 32 Tsa na, ta lotse, to tsal a kwalalay i yam,
ti ye a tov nake nderay andaya ms dama bay aye.

33 Ahal nakas faya ta diye na, ndo hay haladzay ta ngatatay faya ta diye. To sor ha faya
ta diye wu tay. Tsa na, ndo hay ti yaw abara ma goma hay wal wal ta hway ta sik, ka
moandisle a tov naka Yesu ta gawla ngay hay ta diye a doma aye.

34 Yesu ta gawla ngay hay te ndisl naha na, Yesu a mbazlaw abara ma kwalalay i yam.
A zaba dare na, ndo hay mbarzazza mahaya gor eye. A zaba fataya na, to gay mo bo
haladzay. Harwi ndo neheye ta ndzakit bo na, andza tebay neheye ndo matsakure tay
andaya bay aye. Tsa na, a dazlay motsikatay labara hay wal wal haladzay.



Markus 6:35 67 Markus 6:54

35 Mazlambar huwa faya ma giye na, gawla a Yesu ta handzad ka tav i Yesu to gwaday:
«Anake huwa ko ge ada tov nakay kesaf na, kekay? Ndo neheye tebiye ta ndeyeweye
wu monday na, maygay? 3¢ gama gwadatay td ye mata sokomaw wu meanday ma
wuzlahgama ada ma gay i ndo neheye ts mbay naha a wuzlahgama aye.»

37 Yesu a mbadatay faya, a gwadatay: «Nakurom eye volumatay wu manday!»

Gawla ngay hay ta tsotsah faya, to gwaday: «Nemaa hutaweye dala masskemaw wu
manday a ndo neheye da ta rahiye na, mangay?»

38 Yesu a gwadatay: «Tapa i makwala naks andaya fakuma aye na, nday? Ehey! Dum,
zobum ahaya taday!» Ta tsane andza niye na, ti ye ta zoba ka makwala niye, nateye tapa
nday.

Ta zabaw faya na, ti yaw to gwaday a Yesu: «Makwala andaya na, tapa zlam ts kalef

sulo.»
39 Ma daba eye, Yesu a gwadatay: «Dum naha gwadumatay a ndo hay ta ndza ka baruk

ka baruk, ka guzer.» Guzer niye na, beremeffe a ndzohwaw mba. 40 Gawla i Yesu hay to
tsikatay a ndo niye hay andza niye. Te ndza ka guzer niye. Ta nar bo na, siye nateye
temerre temerre. Siye hay kuro kuro zlam kuro kuro zlam.

41Ta ndza na, Yesu a hal tapa i makwala niye zlam ts kalef niye sulo aye. Tsa na, a zaba
dare a mbalom, a gay naha sisce a Mbalom. A ndsv ha magay naha sisce a Mbalom na, a
ngona ha makwala niye. A volatay a gawla ngay hay, a gwadatay: «Valumatay a ndo hay.»
Tsa na, ti ye ta ngenatay a ndo neheye mandza eye tebiye. Yesu a hal kalef neheye sulo
aye, a nganatay ha faya a ndo niye hay mandza eye tebiye sa. 42 Kwa way a nda makwala
niye ta kolef eye ka marehe.

43 Ma daba eye na, gawla i Yesu hay, ti ye naha, to hayay gor a siye i makwala ts kalef
eye naka a lokaw aye. Ta hayay gor na, a rah a gway kuro gor eye sulo. 44 Ndo neheye
tebiye to nda makwala niye aye na, hasloka hay na, gwezem zlam.

Yesu a ye ka gar i yam ta sik

Mata 14.22-33; Yuhana 6.15-21
45Ma daba eye kwayayna na, Yesu a gwadatay a gawla hay ngay: «Tsalum a kwalalay i

yam, dum ka gor i dalov nakay a diye nenged. Ka deyumeye na, a diye i goma i Betesayda.
Dum kame! Na ndziye kurom naha a doma.» Tsa na, to latse ti ye. Yesu na, a tsikatay me
a ndo neheye a ndatay ha wu manday aye. A gwadatay: «Dum kurom a matagay kurom
hay tuk.» 46 Ma daba eye na, ndo neheye ti ye wu tay na, Yesu a tsal a tsaholok. A ye na,

mata duwule me.
47Havad a ge na, ahal nake gawla i Yesu hay faya ta diye, ta ndisl a wuzlah i dalov. Yesu

na, nengeye mahangeye ka dala mba, ks hal bo mede zuk bay. 48 Gawla ngay hay faya ta
giye doretsatseh harwi matasl a ge ta gadan ta diye tay, a say mame ha kwalalan i yam ta
doba. Yesu a pgatatay na, nateye faya ta siye doretsatseh. Mbalomda i dzagulok mazlehe
na, Yesu a hal bo a ye ka tov tay tsopak tsopak ka gor i yam to sik. A hondzad base ta
nateye na, a say molahatay kame.

49Ta ngatay a Yesu faya ma diye ka gor i yam ta sik na, to gwad ma giye na, wu matore
ka ndo. Ta wuda. 50 Nateye niye tebiye to ngatay na, ta dzadzar haladzay.

Ane tuk na, nengeye a tsikatay naha me, a gwadatay: «Tete kurom! K4 dzadzarum bay.
Nakay na, nep!»

51Tsana, ahandzadkatovikwalalayiyam. Atsalkatavtay a kwalalay i yam na, matasl
a ndza dedik. Tsa na, a gatay horbabskka a gawla pgay hay. 52 A gatay harbabakka na,
harwi ta sar ha gaday i Yesu zuk bay. Kwa masuwayan nakas Yesu a ge ta wu manday aye
babay na, huya ta pa na a madzele gar tay bay, harwi ta kula ha gor tay.

Yesu a mbal tay ha ndo i dovats hay ma Genesaret
Mata 14.34-36
53 Ma doba eye nake Yesu ta gawla ngay hay ta tas abara ma dalov niye aye na, to ndisl

a goma eye andaya to zalay Genesaret. Ta ndisl a doma na, ts bar na, kwalalay i yam tay
ka papaz i dalov niye. >4 To mbazlaw aboara ma kwalalay i yam na, ndo neheye ma goma

niye aye ta sar na Yesu. 55 Ta hway mozalatayaw a ndo hay kwa maygay kwa mangay, ta
halatay ahaya ndo i dovats hay a Yesu. Kwa ma goma waray waray Yesu a yawa na, to
halaway naha ndo i dovats hay ta slalah. 56 Kwa Yesu a ye na, a ngay, kwa a goma wawa
eye, kwa a goma bagwar eye, kwa ndo neheye mandza eye ma daba i gama aye babay na,
ndo hay ts haya gar ka tav mahay gar. Ts halawayaw ndo i dovats hay. Te gaway amboh
a Yesu harwi ada ma valatay tsaved a ndo i dovats hay ti lamay na, a me i peteked ngay
tsa. Ndo neheye ta lamay aye na, nateye tebiye ta mbal.

7

Farisa hay ta kule tay
Mata 15.1-20
1 Pat wuray na, Farisa hay ta ndo madzangawa bazlam i Mbslom mapala eye, to yaw

ma Zerozelem. Ta yaw to haya gor ka tov i Yesu. 2 To ngatay a siye i gawla i Yesu hay na,
to nda wu manday andza niye ze mabere halay. Andza magwede na, ta bara halay andza
naka kule i baba tate tay hay a tsikatay aye bay.

3 Horwi mey na, Farisa hay nateye ta Yahuda hay tebiye na, ta daslaway ha gor a kule
i baba tate tay hay. Ta bara halay lele andza naks mas kule tay bay na, ta ndiye daf bay.
4 Tads ta maw ma luma na, ta bariye halay taday ada ta ndiye daf. Sa na, ts deslaway ha
gor a siye i kule tay hay wal wal, andza matsekede gase, gozla ta sangole i bare.

5 Anake na, Farisa hay ta ndo madzangawa bazlam i Mbslom mapala eye ta tsatsah
ka Yesu, to gwaday: «Gawla yak hay to daslay ha gor a kule i baba tote kway tobey na,
kemey? Ta nda daf ze mabere halay andza i kule i baba tate kway hay na, kemey?»

6Yesu a tsane andza niye na, a mbadatay faya, a gwadatay: «Nokurom na, ndo i babarek
hay andza nakas Ezay ndo maslay i Mbalom a watsa ahal niye! A watsa na, Mbalom a gwad:
“Ndo neheye ta zembeder na, ts bazlam dekdek tsa,

darev tay na, darey to nen.
7 Noteye faya ta zembedeneye kariye,
ane tuk na, kariye bana dedek bay.
Wu naks faya ta tatikateye a ndo hay aye na,

bazlam mapala eye i ndo hay tsa.*”»

8 Yesu a gwadatay sa: «Ka garum ha bazlam i Mbalom mapala eye harwi madaslay
ha gor a kule i ndo hay duh na, kakay!» ° A gwadatay sa: «Asah! Ka garum ha bazlam
i Mbalom mapala eye na, deren ts nakurom, harwi magay gor a kule i baba tate kurom
hay lele duh! 10 Musa a gwad: “Rohay ha gar a baba yak ta may yak badaw!t” A gwad sa:
“Ndoweye ko tsaday a baba ngay ta may ygay na, kuton ta kad na badaw!¥” 11 Nakurom
na, ka tamum bazlam nakay bay. Nokurom faya ka totikumatay a ndo hay na, kule i
kurban ta magwede a baba kurom ta may kurom na: “Wu naks na sliye faya mavalaka
habe harwi madzane kar aye na, kurban” (andza magwede zlele naks mavala eye harwi
Mbalom aye). 12 Ma daba eye na, a sakum ndo ma dzena baba ngay ta may ngay sa bay.
13 Andza niye, faya ka nasumeye ha bazlam i Mbalom ta kule naks faya ka tatikumatay a
ndo hay aye. Ada faya ka gumeye wu hay haladzay andza nakay sa.»

14 Ma daba eye na, Yesu a zalatay a ndo hay. Ti ye naha ka tov yngay. Ti ye naha na, a
gwadatay: «Nakurom tebiye pum zlom ada tssnum wu nakay. 1> Wu naks ndo ma ndiye
a hud aye na, ma nasiye ha ndo ka tav i Mbalom bay. Mata nas ha ndo na, wu naks a yaw
abara ma dorev i ndo aye. 16[Ndo naks zlom andaya faya na, ma tsane!]»

17Yesu a ndav ha andza niye na, a ye ngway a gay. Gawla ngay hay ta zongal na a gay.
Ti ye naha ta tsatsah to gwaday: «Dzeke naks meenen ka tsik aye na, mbadaw bo na,
kokay?»

* 77 Ezay2013. T 7:10 Madayaw abora ma Ezipt 20.12; Bazlam mapala eye masulo eye 5.16.
¥ 7:10 Madayaw abara ma Ezipt 21.17; Levitik 20.9.

18'Yesu a gwadatay: «Nokurom dermak na, ka sarum badaw? Wu manday naks ndo ma
ndiye a hud eye na, ma nasiye ha darev i ndo zezey bay. 1° Hoarwi wu manday naks ndo
zezen anda aye na, a ye a darev bay. A ye na, a kutes tsa ada ma deyeweye abara ma bo.»

Bazlam i Yesu nakay a da ha na, kwa wu manday waray waray na, ndo ma ndiye.

20 Yesu a gwadatay sa na: «Wu nake ma nasiye ha ndo ka tav i Mbslom aye na, wu naka
a yaw abara ma dorev aye. 21 Horwi madzal gor lelebay eye a yaw na, abara ma darev. Ta
diye a mede nake ngwalak eye bay aye, mage makal, makade gar i ndo, 22 mage madama,
moawe bor ka wu i ndo, mage sewed, mavatay gor a ndo hay, mage zlorwek, mage salak,
mangolay bazay a ndo hay, madaslay ha gar a bo, matare ha bo andza gor mavuwe. 23 Wu
neheye tebiye lelebay aye na, a yaw abara ma bo i ndo zezen. Wu neheye lelebay aye na,
ma nasiye ha ndo ka tov i Mbalom.»

Dgwas Kanan wuray a dzala ha ka Yesu
Mata 15.12-28

24 Ma doba eye na, a lotse a ye abara ka tav niye. A ye ka dala i Tir ada a Sidoy. A ye a
gay eye andaya ma doma. A ye a doma na, a say habe nderay ma sar ha nengeye ka niye
bay. Ane tuk na, nengeye na, a sla mangehe bo bay.

25-26 Ngwas wuray andaya ka dala i Tir eye niye. Nepgeye na, slala i Yahuda hay tabey.
To wa na ma gama naka ta zalay Fenisi aye. Fenisi na, nengeye ka dala i Siri. gwas eye
niye na, dem pgay andaya mahorvov a gay. A tsane labara i Yesu naks ndo hay faya ta
tsikiye na, a ye ka tov i Yesu ta base. A ye naha a dokway gurmets a Yesu, a gwaday:
«Amboh! Fakalaw faya ma giye ha doretsotseh to dem ga, hahar faya abara tey.»

27 Ane tuk na, Yesu a gwaday a ngwas niye na, «Gar ga ha! Ney na, na dzeniye slala
ga today andza naka ta valateye wu manday a wawa hay aye taday ada ta rah. Mazle wu
moanday i wawa hay makalatay a wawa i kera hay na, lele bay.»

28 f)gwas a mbaday faya, a gwaday: «Andza niye, bay ga. Kwa nen Yahuda hay bay
babay na, ka sliye faya madzene ga segey. Harwi kwa wawa hay faya ta ndiye wu manday
na, naks a dedaw fataya absra ma bazlam aye na, wawa i kera hay ta paliye, ta ndiye
badaw?»

29 Yesu a tsane andza niye na, a gwaday a ngwas: «Bazlam yak naks ka mbadenew faya
ye na, lele. Do a matagay, fakalaw ki yaw abara ma bo i dem yak.»

30 Tsa na, ngwas niye a maw a moatagay na, dem ngay mahona eye ka tav mahane.
Fakalaw ki ye faya abara.

Yesu a mbal ha ndo wuray madangazlak eye
31 Ma daba eye na, Yesu a latse abara ma gama i Tir. A hal bo, a ye ta goma eye andaya
to zalay Sidon ada ta dala naks to zalay Dekapol aye. A yaw to doma na, harwi memaw
ka tsakay i dalov i Galile.
32 A ndislew a doma na, to zlay naha ndo wuray mandak aye. To gay amboh a Yesu, to

gwaday: «Amboh! Pa halay ka ndo may nakay ada ma mbal abara ma davats ngay nakay
tey.»

33 Tsa na, Yesu a gay wiyaw a mandak niye mahangeye, ti ye deren abara ka tav i ndo
hay. Ti ye naha na, a pay wur halay a zlom i mandak niye. A pay wur halay na, a zlom
sulo sulo. A tuf slesleb ka wur halay a lamay ha a dorneh i ndo niye. 34 Tsa na, a zaba
dare a mbalom. A ma ha moasafare ngok a bazihud. Tsa na, a gwaday a ndo niye: «Effatal»
Andza magwede: «Zlam yak ma handak!» 35 Kwayanna zlom i ndo niye a handask. A tsene
zlom lele tuk. Wu nake a baray na dorneh a tsik ha me lelebay eye na, a pala tuk. A tsik
me wulanana lele tuk.

36 Ma daba eye na, Yesu a gatay me a ndo niye hay tebiye, a gwadatay: «Ka dum ha wu
naka na ge aye a ndearay bay.» Yesu a gatay me made ha na, nateye to zaka ha made ha
wu i Yesu niye a giye duh.

37Wu naka Yesu a ge aye na, a gatay masuwayan a ndo hay. Te gwad: «Wu nake Yesu a
ge tebiye aye na, lele haladzay. Nengeye na, kwa ndo mandsk eye hay, ka handoskatay na

zlom, to tsane zlom lele. Kwa ndo neheye ta tsik me bay aye na, ka lambadatay ha derneh
tay, to tsik me lele.»

8

Ndo hay gwezem fad Yesu a valatay wu moanday
Mata 15.32-39

1Pat wuray na, ndo hay haladzay ta haya gor ka tov i Yesu sa. Yesu a zaba fataya na,
may a wur fataya. Ada wu monday andaya fataya bay. Yesu a zalatay a gawla ygay hay,
a gwadatay: 2 «Ndo neheye na, ta gey ma bo haladzay, harwi anan mshane mahkar na,
nateye ka tov ga ada wu manday andaya fataya bay. 3 Na gwadatay: “Dum kurom ze
moande wu manday” na, may ma kadiye tay ha ka tsaved, ta ndisliye a matagay tay hay
bay. Horwi ndo siye hay ma walay tay na, nateye doren.»

4Gawla pgay hay ta mbaday faya, to gwaday: «Anake mo kasaf nakay na, ka hutakweye
wu manday da mavelatay a ndo neheye na, mangay?»

5Yesu a tsotsah ka gawla ngay hay, a gwadatay: «Makwala andaya fakuma na, tapa
nday?»

Tsa na, ta mbaday faya, to gwaday: «Makwala andaya famaya na, tapa tassla.»

6Tsana, Yesua gwadatay a ndo niye hay td ndzakadala. A ye, ahslaw makwala neheye
tapa tasala aye. A gay naha sisce a Mbalom. A gay naha sisce a Mbalom na, a ngena ha daf
niye, a volatay a gawla ngay ada ta valatay a ndo hay tebiye. Gawla ngay hay to volatay
makwala niye a ndo hay. 7 Kslef andaya ka gawla ngay hay tsakway sa. Yesu a hal kalef
niye, a gay naha sisce a Mbalom. A valatay a gawla ngay hay. A gwadatay: «)gonumatay
ando hay dermak.»

8 Makwala ta koalef niye na, kwa way a nda bah bsh ka marehe. Gawla i Yesu hay ta
hayay gor a bamals nake a lokaw aye na, kateh tasala. Ndo neheye ts nda daf aye na, ta
giye gwezem fad.

Ma daba eye na, Yesu a gwadatay: «Dum kurom tuk!» 10 Tsa na, Yesu a tsal ngway a
kwalalan i yam ta gawla ngay hay. Ti ye a goma wuray ts zalay Dalomanuta.

Farisa hay ta tsatsah masuwayay ka Yesu
Mata 16.1-12

11 Ta ndisl a Dalamanuta na, Farisa hay ti ye naha ka tav tay. Ti ye naha na, ta dazlay
motsike me ta Yesu, horwi a satay mohale faya absra suwat. Ta tsatsah ka Yesu, to
gwaday: «Gamay masuwayan nake ma diye ha ka yaw abara ka tov i Mbalom aye.»

12 Yesu a tsane bazlam tay naks to tsik aye na, a ma ha masafare ngak a bazihud, a
gwadatay: «Nokurom ndo neheye to dore ka tsatsahumeye masuwayay sa na, kemey?
Anan na tsikakumeye ta dedek: Dada ndsray ma gakumeye masuwayarn bay!»

13 Tsa na, Yesu a gor tay ha. A tsal pgway a kwalalay i yam, a ye a tas abara ma dalov
niye a diye nenged.

14 Gawla i Yesu hay ta zeba wu tay hay na, ta matsa ha gor to masoskeme makwala.
Andaya fataya mo kwalalay i yam na, tapa nate tsa. 15 Ahal nako faya ta diye na, Yesu a
gatay daf, a gwadatay: «Gum metsehe! Tsopum gor kurom abara ka gade i Farisa hay to
bamals i Herod.»

16 Gawla ygay hay to tsene andza niye na, ta ma ha ka bo bazlam mas walay tay. Te
gwad: «A tsikakway na, harwi nake makwala andaya fakwaya bay aye!»

17 Tsa na, Yesu a saratay naha ka wu naks faya ta miye ha a bo ms walay tay aye. A
gwadatay: «Ka pgurumeye bo kurom harwi makwala nake andaya fakuma bay aye na,
kemey? Ada ka tssnum zuk badaw? Ka pum a madzal gor kurom tabadew? Madzal gor
kurom na, madarazla eye kala daw?

18 «Dare andaya fakuma ada k pgatumay a dore badaw? Zlom andaya fakuma harwi
motsane ada ki tssnum badaw?

«Ada ke makumaw a gor tobadew? 19 Na ge to makwala na, kekay? Na ngena ha
makwala tapa zlam na, ndo hay gwezem zlam ts nda badaw? Ada nake a lokaw ka
hayumay gor na, gwan nday?»

Ta mbaday faya, to gwaday: «Gwan kuro gar eye sulo.»

20 Yesu a gwadatay sa: «Makwala neheye tapa tassla aye na ngenatay a ndo hay
gwezem fad aye na, naks a lokaw a rah na, keteh nday?»

Ta mbaday faya, to gwaday: «Kateh tasala.»

21Yesu a gwadatay: «Aya! Ada ka ssarum ha sa badaw?»

Yesu a mbal ha guluf

22 Tsa na, ta ndisl a gama wuray ts zalay Betesayda. Mo doma na, to gasay naha halay
a ndoweye andaya guluf eye ka tav i Yesu. To gay amboh a Yesu. To gwaday: «Tatal ka
ndo may anan ada ma ngatay a dore tey.»

23 Yesu a gos ndo niye guluf eye ma halay, a ye ha abara ma wuzlahgama. Ti ye naha
na, Yesu a tuf slesleb ka dare i guluf niye. A pa faya halay, a tsatsah faya a gwaday: «Ka
pgatay a wu daw?»

24 Guluf niye a zoba dore na, a gwaday a Yesu: «Na ygatay a ndo hay. Na pgatatay na,
andza gordaf hay, ane tuk na, faya ta diye.»

25Tsa na, Yesu a pay hoalay ka dore sa. Dare i guluf niye na, a mbal lele. A ngatay a dore

kulir kulir tuk.
26 Yesu a gwaday: «Anake na, do wu yak a matagay tuk. Ka ye ta wuzlahgoma bay

kala.»

Piyer a da ha Yesu nengeye Koriste

Mata 16.13-20; Luka 9.18-21
27 Ma daba eye na, Yesu ta gawla ngay hay to latse, ti ye abara ma goma niye. Ti ye a

goma neheye base ta mbay naha a goma i Sezare Filipi aye. Ahal naks nateye ka tsaved
faya ta diye na, Yesu a tsatsah ka gawla ngay hay, a gwadatay: «Ndo hay te gwad fagaya
nen na, way?»

28 Ta mbaday faya to gwaday: «Siye hay to gwad nakar na, Yuhana madzahube ndo a
yam, ndo mekeler eye hay to gwad nakar na, Eliya, siye hay to gwad nakar na, nate ma
walay i ndo made ha bazlam i Mbalom hay.»

29Yesu a tsatsah fataya, a gwadatay: «Ada nakurom ka gwadum i kurom, nen na, way?»

Tsa na, Piyer a mbaday faya, a gwaday: «Nokar na, Kariste.»

30Tsa na, Yesu a gatay me, a gwadatay: «Ka tsikumay a ndesray bay.»

Yesu a da ha mamate ngay
Mata 16.21-28
31Tsa na, Yesu a pa bo ka motsikatay me a zlom. A gwadatay: «Nen Wawa i Ndo na,

kuton na siye doretsatseh haladzay. Bagwar hay i ndo neheye ts volaway wu a Mbalom
ta ndo neheye to dzangawa bazlam i Mbalom mapala eye ada siye i madugula hay na,
nateye ta wudiye ga bay. Ta kaliye ga ha, ta ta kadiye ga. Ane tuk na, na haniye sulo
mamahkar eye na, na latseweye abara ma madaharn.» 32 A datay ha parak parak lele ka
hambar matsikatay bay.

Tsa na, Piyer a zalay koatsah mahangeye, a gay me. 33 Yesu a mbada me ka tov i gawla
ngay siye hay. A zaba naha fataya. A gay me a Piyer, kutik kutik, a gwaday: «Do abora ka
tov ga. Do a doba, nokar na, Fakalaw. Ka dzala gor andza Mbalom bay, ka dzala gor na,
andza i ndo zezen.»

34 Tsa na, Yesu a zalatay a ndo hay ta gawla ngay hay. A gwadatay a nateye tebiye:
«A say a ndoweye mapey bazay na, ma gor ha wu nake a say a dorev ngay aye. Ma zla

mayako mazlslmbada eye ada ma pen bazay.* 35 Andza niye, ndo naka a say matame ha
masafore ngay aye na, ma dziye ha duh. Ane tuk na, ndo naks ma dziye ha masafore ngay

* 834 Mazle mayako mazlalmbada eye na, andza magwede: Mandze malava bo eye mavale
ha masafare ngay andza Yesu.

harwi ga ada harwi Labara gwalak eye na, ma tamiye ha duh. 3¢ Tads ndoweye ks huta
zlele i mandzibara tebiye a nengeye, ane tuk na, ke dze ha masafore ngay na, ygama ngay
aye na, mey? 37 Wu andaya nake ndo zezey ma sliye faya mavale harwi mambada ahaya
masafare ngay aye daw?

38 «Nokurom ndo neheye anske aye, nakurom na, ms walay i ndo neheye to sar
Mbalom bay, faya ta giye mezeleme aye. Tads ndoweye ka karah ga ada ks datay ha
bazlam ga a ndo hay bay na, ney dermak na ta karahiye na. Na ta karahiye na na, ahal

naka nen) Wawa i Ndo na deyeweye ta mazlab i Baba Mbalom ada ta gawla i Mbalom hay
aye.»

1Yesua gwadatay sa: «Serum ha na, ndo siye hay ma walany kurom neheye anake kanan
aye, nateye na, ta matiye zuk bay. Ta ta matiye na, ta ngateye ts dore tay a Bay i Mbalom
naka ma laviye bay ngay ta gaday aye taday.»

Boi Yesu a mbada
Mata 17.1-13; Luka 9.28-36; 2 Piyer 1.16-18

2 Ma daba i mahane makwa na, Yesu a zalay a Piyer, a Yakuba ta Yuhana, ti ye to tsal
a mahamba zabol eye. Ahal nake nateye ma mahamba niye mahateye na, bo i Yesu a
mboada ka dore tay. 3 Peteked ngay a mbada herre kudekudek. Maslade i peteked niye na,
nderay kwa nate ka mandzibara ma sliye maslade ha andza niye na, andaya bay.

4Kwayanna gawla i Yesu neheye mahkar aye to ngatatay a Eliya ta Musa nateye faya
ta tsikiye me ta Yesu.

5 Tsa na, Piyer a gwaday a Yesu: «Miter ga! Lele na, ndzakwa kanay. Nemaa
karuwakumeye madzawadzawa mahkar, nate i yak, nate i Musa ada nate i Eliya.» ¢ Piyer
a tsik andza niye na, harwi a ser wu nake ma tsikiye bay. Horwi nateye neheye mahkar
aye na, ta dzadzar haladzay.

7 Pazlay a mbazlaw ma mbalom, a darazl tay ha. Ma pazlay niye na, bazlam a tsenew
abara mo goma, a gwad: «Nakay na, wawa ga. Na wuda na haladzay. Pumay zlom a wu
naka ma tsikakumeye!»

8 Tsa na, gawla i Yesu neheye mahkar aye ta zeba dore na, ndaray andaya sa bay.
Andaya ka tav niye na, Yesu mahangeye.

9 Ahal naks faya ta mbazlaweye abara me mahamba aye na, Yesu a gwadatay: «Wu
nakas ka ngatumay aye na, ki teskarumay a ndaray bay hus a pat naks nerj, Wawa i Ndo na
latsew abara ma madahar aye taday.» 10 Ta toma bazlam naks Yesu a tsikatay aye. Anake
na, ta tsatsah moa walay tay, ts gwad: «Malotsew abara ma madahay na, andza magwede
mey?»

1 Tsa na, gawla ngay hay ta tsatsah faya, ts gwaday: «Ndo neheye to dzangawa bazlam
i Mbalom mapala eye ta gwad na, Eliya ma lahaweye madayaw taday na, harwi mey?»

12Yesu a mboadatay faya, a gwadatay: «Andza niye, Eliya ma lahaweye madayaw. Ma
lambadiye tay ha wu hay tebiye taday. Ta watsa ka gor i Wawa i Ndo dermak. T watsa na,
to gwad: “Neygeye na, ma siye doretsatseh haladzay ada ta zabiye faya andza ndo bay”
badaw? 13 Na tsikakumeye parakka: Eliya na, ba ki yaw tsiy. Ndo hay ta gay wu nake a
satay aye. Bazlam i Mbalom ko tsik faya andza niye.»

Yesu a mbal ha wawa
Mata 17.14-21; Luka 9.37-43
14T ndisl ka tov i siye i gawla ngay hay na, te ndzay naha a gor a ndo hay haladzay

to lawara tay ha a wuzlah. Ndo neheye ts dzangawa bazlam i Mbalom mapala eye aye ta
gawla i Yesu hay faya ta kadiye wuway a bo. 15Ndo hay ts ngatay a Yesu faya ta diye naha
ka tov tay ta gawla ngay neheye mahkar aye na, a gatay harbabakka. Tsa na, ta hway ka
tov ngay mata tsikay me. 16 A gwadatay: «Ka kadum wuway ta nateye ka wuye mey?»

17 Tsa na, ndoweye andaya ms walay i ndo niye hay a mbadayaw faya, a gwaday:
«Miter, ney na zlakaw wawa ga, harwi mahorvov a gay. A gay na, a baraway ka bazlam

ngots. 18 Mahorvov a gasawa na. A gasawa na na, kwa ka waray. A kalawa ha ka dala bora
bara. Makukufay a yawaw faya abara ada a hapadawa zler ada a sarawa ha. Na tsatsah ka
gawla yak neheye ta hohar faya bara mahorvov tey na, ts mba faya mahshere bay.»

19 Yesu a tsikatay parakka a ndo niye hay, a gwadatay: «Nekurom neheye anoke ka
dzalum ha ka Mbalom bay aye! Na ndziye ka tov kurom na, hadzagay? Na zliye ngatay
harwi kurom na, mandze hadzogay? Ahe! Zlumen ahaya wawa eye kanany.»

20Ti ye, ta zlayaw wawa niye.

Fakalaw niye ma bo i wawa niye a ngatay a Yesu na, a bal ha wawa niye ta gadan. Wawa
niye a dod. Tsa na, a tambolom ha ka dala tambolom tambolom. Makukufay a yaw ka
bazlam.

21Yesu a gwaday a baba i wawa niye: «Wu nakay a gay na, ko ndza faya hadzagay?»

Baba i wawa niye a mbaday faya, a gwaday: «Wu nakay a dazlay na, nengeye wawa eye
mba. 22 Fakalaw a kalawa ha a ako ada a yam harwi ada ma mat. Tadbs ka sliye faya na,
amboh dzena may tey.»

23 Yesu a mbaday faya, a gwaday: «Ka gwad na, “Tadb ka sliye faya na, dzoena may tey”
ba! Ane tuk na, harwi ndo naks ke dzala ha ka nen aye na, wuray andaya ma giye bo
harwi ngay bay na, andaya bay.»

24 Tsa na, boba i wawa niye a wuda ta magala, a gwad: «Na dzala ha! Sakehen ha

madzele ka nakar.»
25 Ahal naka Yesu ta baba i wawa niye faya ta tsikiye me aye na, ndo hay ta hway naha

haladzay ka tov tay. Yesu ka zaba ndo hay faya ta diye naha na, a ngoraz ka fakalaw, a
gwad: «Nokar fakalaw nakay matsra ha ndo mandok eye ada matsike me bay aye na, faya
na gwadakeye dara abara ma bo i wawa nakay. K4 ma faya mede a bo i wawa nakay dada
sa bay!»

26 Fakalaw niye a wuda, a bal ha wawa niye ta gaday. Tsa na, a ndohwaw abara ma bo
i wawa niye. Wawa niye ma kaleye zlova andza ma matiye. Ndo hay haladzay ka niye to
gwad: «Wawa nakay na, ko mat.» 27 Yesu a gos na ma holay, a lotse ha. Wawa niye a latse
ka mbalom.

28 Tsana, Yesu ta gawla ngay hay, ti ye abara ka niye, ti ye a matagay. Ahal naks nateye
mahateye moatagay na, ta tsatsah faya to gwaday: «Nemay, nomaa mba faya mahshere
fakalaw abara ka wawa niye tabey na, harwi mey?»

29 Yesu a mbadatay faya: «Ka duwulumay me a Mbalom bay na, ka slumeye faya
mahoahere slala i Fakalaw niye bay.»

Yesu a da ha mamate ta malatsew ngay absra ma tsavay

Mata 17.22-23; Luka 9.43-45
30Yesu ta gawla ngay hay to latse, ti ye abara ma tav niye. Ti ye a tav mekeler eye ta

dala i Galile. Yesu a say na, ndo hay t4 sar ha tav naks nengeye ma doma aye bay. 3! A
say ndo hay ta sar faya bay na, harwi faya ma tatikateye a gawla ngay hay.

A tatikawatay a gawla ngay hay na, a gwadawatay: «Ney Wawa i Ndo na, ta gasiye ga, ta
valateye ga ha a halay a ndo hay. Ta kadiye ga madahay eye, ada ma mahane mamahkar
eye na, na latseweye abara ma madahan.»

32 Ane tuk na, gawla ngay hay ta tsane me ngay niye a say magwede mey na, ta tsone
bay. Ada ta dzadzar matsatsehe faya.

Matame wawa hay

Mata 18.1-5; Luka 9.46-48
33 Tsa na, to ndisl a Kafernahum. Ti ye naha, ti ye a gay naka to ndzawa ms doma aye.

Ahal naka nateye ma gay niye na, Yesu a tsatsah fataya, a gwadatay: «Meeney faya ka
deyekweye ka tsaved na, ka tsikum ma walay kurom na, ka wuye mey?»

34Ta mbaday faya a Yesu bay. Horwi ahal naka faya ta diye ka tsoved aye na, ta tsatsah
ka bo ma walar tay, ta gwad: «Ndo naks nengeye bagwar eye a ze ndo ms walay kway
nakay aye na, way?»

35 Yesu a ndza ka dala. Tsa na, a hayay gor a gawla ngay hay kuro ger eye sulo ka tav
ngay. A gwadatay: «Ndo naks a say matare bagwar eye ka gar i ndo hay aye na, ma hana
ha gor duh. Sa na, ma tara ndo magay masler a ndo hay tebiye.»

36 Tsa na, Yesu a zla wawa tsekwern, a latse ha a wuzlah tay. A gos na wawa niye kurup
kurup ka bo lele. 37 Tsa na, a gwadatay: «Ndoweye ka toma na wawa nakay lele andza
wawa nakay anay eye harwi naks a wuda ga aye na, a tama na, nen. Ndoweye ka toma
ga na, a toma nery) mahageye bay. A tama na, ndo naks a slora ga ahaya dermak.»

Ndo naka ka neyy dare bay aye na, ndo ga
Luka 9.49-50
38 Ma doba eye na, Yuhana a gwaday a Yesu: «Miter, nomaa ygatay a ndoweye faya

ma hahariye fakalaw abara ma bo i ndo ta mazele yak. A samay habe magay me harwi
neygeye na, ndo kway bay.»

39 Yesu a mbaday faya, a gwaday: «K4 gumay me bay. Horwi ndoweye ko ge masuwayay
to mazele ga na, ma tsikiye fagaya wu naka lelebay aye bay. 40 Horwi ndo naka ke nakway
dare bay aye na, nengeye ndo kway.»

41Yesu a gwadatay sa: «Ndoweye ka valakum yam mase harwi nake ka pumey bazay
a ney Kariste aye na, soarum ha ta dedek, magogoy ngay ma dziye bay.»

Masapete
Mata 18.6-9; Luka 17.1-2
42Yesu a gwadatay sa: «Ndoweye ka sapat ndo nate ma walar) i wawa neheye to dzala

ha ka ner aye a mezeleme na, ngama ta baray madiz i kwar a day ada ta kal ha a hudi
balay. 43 Tads holay yak ma dadiye kar ha a mezeleme na, das na. Jgama huta masafore
ka tav i Mbalom to halay yak nate to bamals naks ta kaliye kar ha a ako nake ma mbatiye
dada bay te halay yak sulo aye. [ 44 Ma doma na, matul neheye to nda ndo aye na, ts mat
bay, ada ako naks dada ma mbatiye bay aye.] 45 Tads sik yak ma dadiye kar ha a mezeleme
na, dos na. Ngama duh na, falokwa a Bay i Mbalom ta sik yak nate ta bamals naks ta kaliye
kar ha a ako ta sik yak sulo aye. [ 46 Horwi ma dama na, matul neheye ta nda ndo aye na,
to mat bay, ada ako naks dada ma mbatiye bay aye.] 47 Ada ks ge tads dore yak ma dadiye
kar ha a mezeleme na, pgwad na. gama duh na, folokwa a Bay i Mbalom ta dore yak
nate to bamals naks ta kaliye kar ha a ako nake dada ma mbatiye bay ts dore yak sulo
aye. 48 Ma doma na, matul neheye ta nda ndo aye na, ta mat bay, ada ako nake dada ma
mbatiye bay aye.»

49 Yesu a gwadatay sa: «Andza ako naks ndo mavade ma vadiye ha wu aye na, ndo
neheye to dzala ga ha ta siye doretsatseh harwi mede tay. Sluwal dermak andza niye,
ta giye ka ala na, ada ma vad. 50 Sluwal na, wu naka lele aye. Ane tuk na, tads sluwal a
tsohan bay na, ta giye ha sa kokay ada ma tsshan na? Wewer andaya matara ha lele sa
bay. Nokurom darmak na, tarum andza sluwal naks a tsahan lele aye. Ma walay kurom
na, ndzum barbarra.»

10

Yesu a tsik ka mahshere ngwas

Mata 19.1-12; Luka 16.18
1 Ma daba eye na, Yesu ta gawla ngay hay to latse, ti ye abara ma Kafernahum, ti ye

ka dala i Yahuda. Tsa na, to latse, ti ye to tas magayam i Yurdum. Ma doma na, ndo hay
haladzay te haya gor ka tov ngay sa. Tsa na, a tsikatay bazlam i mbslom andza nakes a
tsikawatay aye.

2 Farisa hay ti ye naha ka tav ngay. Ti ye naha ka tav ngay na, harwi a satay mshale
faya abora suwat. Ta tsatsah faya ta gwaday: «Bazlam kway mapala eye ks val tsaved a
ndo ka mahahere ngwas ngay daw?»

3 Yesu a mbadatay faya na, ts matsatsehe dermak. A gwadatay: «Bazlam mapala eye
waray nake Musa a valakum a tsik ka mahahere ngwas na?»



Markus 10:4 75 Markus 10:25

4 To gwaday: «Musa a gwad na, tade ndoweye a say mahahere ngwas ngay na, ma
watsay derewel i mahahere a halay. Ko watsay na, ada ma hshar na tuk. Ndo hay ta
sariye ha manay ka hahar na ngwas ngay na, ka derewel niye.»

5Tsa na, Yesu a gwadatay: «Musa a watsakum gar i bazlam mapala eye nakay andza
nakay na, harwi darev kurom naks makula eye tongwa tongwa. ¢ Ahal niye ka madazlay
na, andza niye bay. Harwi mawatsa eye ka madazlay i mage mandzibara na: “Mbalom
a ge haslaka ada ngwas. 7 Horwi niye hasloka ma gariye ha boba ngay ta may ngay, ta
ndziye ta ngwas ngay. 8 Ada nateye ta tariye na, bo nate.”” Andza niye, nateye sulo sa
bay, ane tuk na, andza ndo nate.»

%Yesu a gwadatay sa: «Ndo zezer) ma ngona ha wu nake Mbalom a dzapa ha aye bay.»

10 Yesu ta gawla ngay hay ti ye wu tay. Ahal naks nateye mos gay ta gawla ngay hay aye
na, gawla ngay hay ta tsatsah sa, to gwaday: «Bazlam niye ka tsik eye na, andza mogwede
mey?»

11 Yesu a mbadatay faya, a gwadatay: «Tads ndoweye ka hahar na ngwas ngay ada ks
zla a dama ngwas mekeley eye na, ke ge madama. Ko gay manese a ngwas ngay kurre
eye. 12 Tads ngwas a wuda na zal ngay sa bay, a zla zal mekelen eye darmak na, ko ge
madama.»

Yesu a tama wawa hay

Mata 19.13-15; Luka 18.15-17
13 Ma daba aye na, ndo hay te hal naha wawa hay a Yesu harwi ada ma pa fataya hslay

ada t3 huta ngama. Ane tuk na, gawla ngay hay ts gatay me a ndo niye hay ts halay naha
wawa hay aye. 14 Yesu a ngatay andza niye na, a yay a gor bay. A ndalay. A gwadatay
a gawla ngay hay: «Garum tay ha wawa hay t4 yaw ka tov ga! K4 haharum tay hay bay,
harwi Bay i Mbalom mavala eye na, a slala i ndo neheye andza wawa neheye. 15 Sorum ha
na, ndoweye ka tama Bay i Mbalom andza wawa neheye bay na, ma diye a Bay i Mbalom
bay.»

16 Tsa na, a zla wawa niye hay a halay nate ta nate. A pa fataya ngama.

Ndo i zlele ta Bay i Mbalom

Mata 19.16-30; Luka 18.18-30
17 Yesu ta gawla ngay hay to latse, ta diye na, ndoweye a yaw ka tov ngay mahway

mahway. A ndisl ka tav ngay na, a dekway gurmets kame ngay, a gwaday: «Miter lele
eye, na hutiye sifa nake ma ndaviye bay aye na, na giye na, kakay?»

18 Yesu a gwaday: «Ka zelen ndo lele eye na, kemey? Ndo lele eye na, Mbalom nate
ngwey. 19Ka sor bazlam i Mbalom mapala eye daw? Bazlam i Mbalom mapala eye a
gwad na: “KA4 kad gar i ndo bay, ki ge madama bay, ki ge makal bay, ki raw me ka ndo
kame i sariya bay, ka vay gar a ndo bay, rahatay ha gor a baba yak ta may yak.t”»

20 Ndo niye a gwaday: «Miter, gor i bazlam mapala eye neheye ka paslaweye na, na
hanay ha gor kwa ma wawa.»

21Yesu a ndazl na na, a wuda na haladzay. Tsa na, a gwaday: «A lakaw fakaya abora
na, wu nate. Anake na, do ta sokem ha zlele yak hay tebiye ada ki nganatay suloy aye a
ndo i matawak hay. Ka ge andza niye na, ka ta hutiye zlele ma mbalom. Tsa na, dara, pen
bazay.»

22 Ndo niye a tsane bazlam niye na, dorev a habay. A ye ngway ta mevel eye, harwi
zlele pgay na, haladzay.

23 Yesu a ngatay a ndo niye a ye ngway na, a zoba ka gawla ngay niye hay to lawara na
a wuzlah aye. A gwadatay: «Kay! Horwi ndo i zlele na, mede a Bay i Mbalom i ngay na,
mada me eye haladzay.»

24 Gawla ngay hay te tsene bazlam niye na, a valatay madzadzere. Ane tuk na, Yesu
a gwadatay sa: «Wawa ga hay! Mede a Bay i Mbalom na, mada me eye haladzay! 25Ta

* 108 Madazlay i wu hay 1.27, 2.24. T 10119 Madayaw abara ma Ezipt 20.12-16; Bazlam mapala eye
masulo eye 5.16-20.



Markus 10:26 76 Markus 10:42

bamals naks ndo i zlele ma diye a Bay i Mbalom aye na, ngama zlogweme ma ye ta bad i
lapare.»

26 Tsa na, a gatay waday waday a gawla ngay hay. To gwad ma walay tay: «Ane tuk na,
ka ge andza niye na, mata sle motome na, way?»

27 Yesu a zoba fataya, a gwadatay: «Nderay ma sliye matame bay. Ane tuk na, Mbalom
ma sliye matome ha ndo. Harwi nengeye na, wuray a zay gadarn tabey.»

28 Tsa na, Piyer a gwaday: «Tsone! Nomay anay, nomaa gor ha wu hay tebiye harwi
mopaka bazay na, kakay?»

29 Yesu a mbadatay faya a gwadatay: «Serum ha! Ndoweye ko gar ha gay ngay, malamar
ngay hasloka eye hay ta malamar ngay dem eye hay, may ngay, baba ngay, wawa ngay
hay, guvah ngay horwi ga ada harwi Labara [)gwalak eye na, 30 anake ahal kway nakay
ma hutiye a doma gay hay, malamar hasloka eye hay, malamar dem eye hay, maya hay,
wawa hay, guvah hay na, haladzay a ze nake a gor ha aye. Kala na, ta geye daretsatseh
haladzay dermak. Aza kame na, ma hutiye sifa nake ma ndaviye bay aye. 31 Ma walay
i ndo neheye anake nateye ndo i me hay aye na, haladzay ta teriye ndo i doba ada ma
walan i ndo neheye anake nateye ndo i doba hay aye na, haladzay ta tariye ndo i me.»

Yesu a da ha mamate ngay
Mata 20.17-19; Luka 18.31-34
32Yesu ta gawla ngay hay, ta hal bo, ta latse harwi mede a Zerozelem. Anake na, nateye

ka tsaved faya ta diye. Kame tay na, Yesu. Gawla ngay niye hay ta dzadzar. Ndo neheye
to patay bazay faya ta diye ka bo dziye ta dzadzar haladzay.

Yesu a zalatay a gawla ngay niye hay kuro gar eye sulo aye abara mas walay i ndo niye
hay koatsah sa. Ka tav niye na, a tsikatay wu naks ma ta tariye ka gor ngay aye.

33 A gwadatay: «Tsanum, anake na, faya ka deyekweye a Zerozelem. Ma doma na, ney
Wawa i Ndo ta valateye ga ha a halay a bagwar i ndo neheye to velaway wu a Mbalom aye
ada a ndo neheye to dzangawa bazlam i Mbalom mapala eye. Ta gepeye sariya i makade.
Ta valay ga ha a halay i ndo neheye ta sar Mbalom bay aye. 34 Nateye na, ta ygweseneye
dala abara ma gor. Ta tufeneye slesleb a dore. Ta ndabiye ga ta mandalaba. Tsa na, ada ta
kadiye ga tuk. Aya ane, ma deba i mohane mahkar na, na latseweye abara ma madahan.»

Ndo bagwar eye ta ndo i masler

Mata 20.20-28; Luka 22.25-27
35 Ma daba aye na, Yakuba ta Yuhana wawa i Dzebede hay ta hondzad ka tav ngay, to

gwaday: «Bay Maduwen may, a samay na, gamay wu nake a samay matsatsehe fakaya
aye?»

36 Yesu a gwadatay: «A sakum na ge harwi kurom na, wuye mey?»

37 Ta mbaday faya to gwaday: «Wu nake nomaa tsatsah fakaya aye na, ahal nake aza
ka ndziye ma bay yak na, velamay tsaved namai ndza ka tav yak, nate ta diye i halay i
manday ada neyged ta diye i halay i gula yak tey.»

38 Ane tuk na, Yesu a gwadatay: «Ka sarum wu naks ka tsatsahumeye aye bay? Ka
slumeye mase doretsatseh naks na siye aye daw? Ka slumeye faya matame ta dzohub
kurom ha a daretsatseh naks ta dzshubiye ga ha a doma aye ngway daw?»

39 Ta mbaday faya, ts gwaday: «Namaa sliye faya.»

Yesu a gwadatay: «Andza niye dedek, doretsatseh nake na ta siye na, ka ta sumeye.
Daretsatseh naks ta dzehubiye ga ha a doma aye na, ta dzeshubiye kurom ha a doma.
40 Ane tuk na, mandze ta diye i halay i manday ga kagabay ta diye i halay i gula ga na,

mata tsike na, ney bay. Tev mandze niye na, i ndo neheye Mbalom a lavatay ha bo aye
wu tay.»

41Sjye i gawla ngay neheye kuro aye to tsane bazlam niye na, a ndalatay haladzay. To ge
mevel ka Yakuba ta Yuhana. 42Harwi niye Yesu a zalatay tebiye ka tov ngay, a gwadatay:
«Ka sarum ha na, ndo neheye ta zaba fataya andza bay bagwar eye ka mandzibara faya
ta loviye ndo hay ta gadan ada ndo bagwar eye hay ta barakiye ha gadan tay ka siye i

ndo hay. 43 Ane tuk na, ma ge andza niye me walay kurom bay. Duh na, ks ge ndaray ma
walay kurom a say matare bagwar eye na, ma tora ndo i masler kurom. 44 Ada tads ndo
ma walay kurom a say matare ndo i me na, ma tara beke i ndo hay tebiye duh. 4> Kwa
ney Wawa i Ndo na yaw na, harwi ada ndo hay ta gey moasler bay. Na yaw duh na, harwi
mogatay masler a ndo hay ada maveale ha masafare ga harwi mambole tay ha ndo hay
haladzay.»

Yesu a mbal ha ndo guluf eye
Mata 20.29-34; Luka 18.35-43
46 Yesu ta gawla ngay hay to ndisl a goma i Zeriko. Ahal naka ti yaw abara ma gema niye
na, ndo hay haladzay ts patayaw bazay. Faya ta diye na, ta ndzay a gar a guluf wuray faya
ma rakiye wu mandza eye ka tsakay i tsaved. Mazele ngay na, Bartime, andza magwede
wawa i Time. 47 Guluf niye a tsone tadakay faya ma diye na, Yesu ndo i Nazaret na, a
wuda, a gwad: «Yesu, Wawa i Davit, nd gaka ma bo tabadew?»
48 Ndo hay haladzay ts gay me, to gwaday: «Ka babal mey? Ndza dikdik!»
Nepgeye na, a sokah ha mawude sa duh: «Wawa i Davit, na gaka ma bo tabadew?»
49Tsa na, Yesu a latse, a gwadatay: «Dum zalumenayaw, ma yaw.»
Ti ye to zalay a guluf niye, to gwaday: «Darev ma ye fakaya abara bay. Lotse! Dara,
faya ta zalakeye.»
50Tsana, a lotse hurum, a kal ha peteked i matasl ngay avez ka dala. A ndapa a mbalom,
tsana,aye ka tav i Yesu.
51Yesu a tsotsah faya, a gwaday: «A saka na ge harwi yak na, mey?»
Guluf niye a mbaday faya, a gwaday: «Miter, a sen na, nd ngatay a dare sa tey.»
52Tsa na, Yesu a gwaday: «Ka pa madzal gor yak ka ney ta dedek. Do, ka mbal!»
Tsa na, guluf niye a ngatay a dore kwetseh kwetseh lele. A pay bazay a Yesu.

11

Yesu a ndisl a Zerozelem
Mata 21.1-11; Luka 19.28-40; Yuhana 12.12-19
1 Anake na, Yesu ta gawla ngay hay, nateye base ta Zerozelem. Nateye ma mahamba

naka to zalay Mahamba i Tetadcez aye. Ka mahamba eye niye na, gama i Betifadze ta
Betani andaya. Ma doma na, Yesu a slor tay ha gawla ngay hay sulo, a gwadatay: 2 «Dum
a goma naka kame kurom aye. Ka ndislum naha a doma na, ka ndzumeye a gar a zungo
wawa eye da mazle ndo mabara eye. Ndoray ke ndza faya dada zuk bay. Polumaw ada
ka yumey ahaya. 3 Ndoray ko gwadakum: “Ka palumeye zungo eye mage ha mey?” na,
gwadumay: “A say a Boy Maduwen. Ma ta ma ahaya kanay base, ma ndziye bay.”»

4Tsana, ti ye a gama niye. Ti ye naha a doama na, ta huta zungo niye wawa aye mabara
eye ma bara ka maged, ka tsakay i tsoved. Tsa na, to pala ha zungo niye. 5 Ma doma
na, ndo hay andaya mandza eye. To gwadatay: «Ka gumeye ka niye mey? Ka pslumeye
zungo eye mage ha mey?»

6Tsa na, ta mbadatay faya andza naks Yesu a tsikatay naha aye. Ndo niye hay ts tsone
andza niye na, ta gor tay ha. Tsa na, ti ye ha zungo niye. 7 Ti ye ahaya zungo niye a Yesu
na, ta fatal faya peteked tay hay. Tsa na, a ndza ka zupggo niye. & Ndo hay haladzay ta
fotal peteked tay hay ka tsaved. Siye hay to pa hawal i gardaf neheye to dosaw ma guvah
hay aye harwi madaslay ha gor a Yesu dermak. ° Ndo neheye kame i Yesu ta ndo neheye
ma daba ngay aye na, ta wuda, to gwad: «Zambadakway a Mbalom! M4 pa ngama ka ndo
naka faya ma deyeweye to mazele i Boy Maduwey aye! 10 Mbalom ma pa ngama ka bay i
baba kway Davit! Zambadakway a Mbalom, neygeye nake ma mbalom aye!»

Yesu a volay mezeleme a gordaf i gurov
Mata 21.18-19
11 Tsa na, ta ndisl a Zerozelem. Ta ndisl naha a Zerozelem na, ti ye a gay i madsslay ha

gor a Mbalom. A ndisl naha na, a zeba ka wu naka ndo hay faya ta giye ms doma aye. Ma

daba eye na, ti ye ta gawla ngay hay a gama i Betani. Ti ye a doma na, harwi mazlambar
pat faya ma dadiye.

12 Tadce eye na, Yesu ta gawla ngay hay to latse abara ma goma i Betani, to ma a
Zerozelem. Ka tsaved faya ta diye na, may a wur ka Yesu. 13 A ngatay naha a dorizl
i gordaf wuray andza gurov slambah faya haladzay. Tsa na, a ye mata zabaw faya. A
gwad: «Ingedhay na hutiye hohway ngay eye na ndiye.» A ye, a ndisl naha ka tov i darizl
i gardaf niye na, kakupkuppa slambah dekdek bana, hohway andaya bay. Harwi ks ndisl
ahal ngay mawe bay. 14 Tsa na, Yesu a gwaday a dorizl i gardaf niye: «Ndsray ma nda
hohway yak dada sa bay!» Tsa na, gawla ngay hay ta tsane.

Yesu ma gay i madaslay ha gor a Mbalom

Mata 21.12-17; Luka 19.45-48; Yuhana 2.13-22
15 Ma daba eye na, ta ndisl a Zerozelem sa. Yesu a ye naha na, a ye a dalamatagay i

gay i madaslay ha gar a Mbalom. A ye naha na, a dazlay mahahere tay ha ndo masakame
wu hay ta ndo neheye ta sakamiye hay wu hay aye. A pay halay a tabal i ndo mambade
ha suloy, a mbazl ha tov mandze i ndo masakeme ha bodobodo hay. 16 A gatay me a ndo
mazle wu i tsakala kwa waray waray mede ha ta dalamatagay i gay i madaslay ha ger a
Mbalom. 17 A datay ha lele, a gwadatay: «Mawatsa eye ma Derewel i Mbalom na: “Ta
zaleye a gay ga na, gay i maduwule me i slala i ndo hay wal wal tebiye.*” Ane tuk na,
nakurom ka tarum ha lar i mokal hay na, kekay?*»

18 Bagwar hay i ndo neheye to velaway wu a Mbalom ta ndo madzangawa bazlam i
Mbalom mapala eye, ta tsane wu naks Yesu a gawa aye na, ta dzadzar harwi ndo hay ta
wuda bazlam i Yesu niye a tsikatay aye. Ta pala tsaved ka makade na Yesu.

19 Ta huwa pat pizze na, Yesu ta gawla ngay hay to lotse, ti ye abara ma Zerozelem.

Mape madzal gar ka Yesu toa maduwule me
Mata 21.20-22
20 Tadce eye parik i mekedce na, Yesu ta gawla ngay hay to ma a Zerozelem. Ahal naka

faya ta diye na, to ngatay a dorizl i gardaf niye andza gurov aye. Darizl i gardaf niye
na, makula eye hus ta zlslay eye dzay. 2! Piyer a ngatay na, bazlam i Yesu naks a tsikay
a dorizl i gardaf niye a mayaw a gar. Tsa na, a gwaday a Yesu: «Miter, zaba ka darizl i
gordaf naks ka valay mezeleme aye na, ko kula.»

22 Yesu a mbadatay faya, a gwadatay: «Gerumay ha madzal ger kurom a Mbalom!
23 Sarum ha lele, ndoweye ko gwaday a mahamba nakay: “Latse abara kanan), ta kal ha bo
abolay”, ko ge a tsik ta madzal gor nate na, Mbalom ma tomiye na. Ada ma sor ha na, ma
giye bo andza naka a tsatsah aye. 24 Harwi niye faya na tsikakumeye: Tads ka duwulum
me, ka tsotsahum wu ka Mbalom na, dzalum ha na, ba ka hutum tsiy. Mbslom ma
valakumeye. 25 Agona nakurom ta magum eye ta ndo na, ka ta duwulumeye me a Mbalom
na, dum pasum ha bo taday. Ada Mbalom Baba kurom ms mbalom ma pasakumeye ha
dormak. [ 26 Tads nakurom mandza eye huya ta magum eye na, Baba kurom naks ma
mbalom aye ma pasakumeye ha bay dermak.]»

Gaday i Yesu

Mata 21.23-27; Luka 20.1-8
27 Ma daba eye na, to ma a Zerozelem tuk. Yesu a ye a dalamatagay i gay i madaslay

ha gar a Mbalom. Ahal naks faya ma hahaliye mos doma aye na, bagwar hay i ndo neheye
to valaway wu a Mbalom aye ta ndo madzangawa bazlam i Mbalom mapala eye ada ta
madugula siye hay, ti ye ka tav i Yesu. 28 Ti ye naha na, ta tsatsah faya, to gwaday: «Ka ge
wu neheye na, ta gaday waray? Maa valaka gaday eye na, way?»

29 Yesu a mbadatay faya, a gwadatay: «Nen darmak na tsatsahiye fakuma matsatsehe
nate, tads ka mbadumenew faya na, na ge wu neheye ta gaday waray na, na tsikakumeye.
30 Maa sloraw Yuhana madzshube ndo a yam na, way? Maa slaraw na, Mbalom tsukudu
ndo hay daw? Mbadumenew faya tey.»

*k
11:17 Ezay 56.7. T 11:17 Zeremi 7.11.

31 Tsa na, to tsik ma walay tay, to gwad: «Ka mbadakweye faya na, kokay? Tads
ka gwadakwa, maa slor ha Mbalom, Yesu ma gwadakweye: “Ka dzalum ha ka wu nake
Yuhana a tsik aye bay na, kemey?” 32 Ada ka mbadakweye faya mogwede maa sloraw
Yuhana na, ndo hay, ka tsikakweye tata bay.» Ta tsik tata bay na, harwi ndo hay tebiye

ta sar ta dedek Yuhana na, ndo made ha bazlam i Mbalom. Ta dzadzar matsike andza
niye harwi ndo hay. 33 Ta mbaday faya a Yesu, to gwaday: «Nomaa sor bay.»

Yesu a gwadatay: «Nen babay na ge wu neheye ta gadan i way na, na tsikakumeye
bay.»

12

Dzeke i ndo neheye ts hal tay ha a guvah nateye sewed eye hay aye

Mata 21.33-46; Luka 20.9-19
1 Ma daba eye na, Yesu a tsikatay me ta dzeke, a gwadatay: «Ndoweye a das guvah. A

zov a doma darizl i gardaf haladzay. Darizl i gordaf niye hay na, to wa hohway aye. A
ndov ha mazave na, a lawara na handits ta zled. Tsa na, a lambad a doma tagwad harwi
maditse a doma hohway i derizl i gardaf niye hay. A dozl a doma tav matsape wu. A ndav
ha malembede guvah ngay niye na, a hal ndo i mafate hay ada ta fatay na. Bo ngay aye a
ye a tsekene.

2 «Halay i mangale hohway i derizl i gardaf niye hay ks sla. A slor ndo nate mos walay i
ndo i masler ngay hay harwi ada t4 valayaw faya abara i ngay. 3 Tsa na, ndo i masler niye
a ye. A ye naha na, ndo neheye faya ta tsopiye guvah aye to gos na. Te ndaba na ada ta
hahara ahaya hslay kariye. 4 Ndo i guvah a ngatay andza niye na, a slor ndo nenged. A
ye naha na, kurah to wuya faya makade na. Ts kad na ka gar, ta tsaday paleslesle. 5Ndo
i guvah niye a zla ndo i masler ngay mamahkar eye, a slor na sa. Nepgeye na, to kad na
madahay eye. Ndo i guvah niye a slor ndo wal wal sa. Ta ge tay ha andza niye dormak.
Siye hay ta ndaba tay ha, siye ts kad tay madahar eye hay.

¢ «Anake a zokayaw a ndo i guvah niye na, wawa ngay nate nake a wuda na haladzay
aye. A slor na wawa ngay niye nate aye. Harwi a dzala a gwad: “Wawa ga na, ta rohay ha
gor, ta geye wuray bay.”

7 «Wawa niye a ye. Ta ngatay na, to gwad ma walan tay: “Ayal Anan magedze ngay
naks ma ta ndiye na guvah ngay aye, ki yaw! Takwa, kadakwa na, ada guvah nakay ma
matsakweye a nakway!” 8 Tsa na, ti ye faya, ta gas na. Ts kad na. Ta kal ha madahan eye
daren abara ma guvah niye.»

9Tsana, Yesu a tsatsah fataya a gwadatay: «Ndo i guvah ma giye anake na, kakay? Ndo
i guvah niye ma deyeweye na, ma gasiye tay ha ndo niye hay, ma kadiye tay ha. Ada ma
haliye a doma ndo mekelen eye hay. 1°Ka dzangum bazlam nakay ms Derewel i Mbalom
badaw? Ma doama mawatsa eye na, a gwad:

“Kwar nake ndo madazle gay hay to kal ha aye na,
maa tora kwar lele eye a ze siye kwar hay na, nengeye duh.
11 Maa gwad kwar niye ma tora kwar naks lele eye harwi madazle gay na, Mbalom.

Niye na, masler i Mbalom harwi kway.*”»

12 Madugula i Yahuda hay ts sor ha a tsik andza niye na, ka nateye. Tsa na, ta pala
tsaved magase na. Ane tuk na, ta gor ha, ti ye wu tay harwi ta dzadzar ma ta ndalateye a
ndo hay.

Mavalay dzangal a bay i Roma

Mata 22.15-22; Luka 20.20-26
13 Ma daba eye na, ta slor Farisa hay ta ndo hay ngal ms walan i ndo i Herod. Ti ye ka

tav i Yesu harwi mahale faya abara suwat. 14 Ti ye naha to gwaday: «Miter, nomaa sar ha
nakar ka tsik na, dedek. Ka dzadzaray a wu naks ndo hay ta dzaliye tobey ada ka ngsna
tay ha ka bo bara ndo hay tabey. Faya ka tatikateye a ndo hay dedek ka mede naks a say
a Mboalom aye. Ane tuk na, a samay matsatsehe fakaya: Bazlam kway mapala eye ka val

* 1211 pomes hay 118.22-23.

tsaved moavale dzangal a bay i Roma tsukudu ke val tsaved mavale bay? Lele mavale bay

tsukudu, lele mavale daw?»
15Yesu a sor ha a satay mahale faya aboara suwat. Tsa na, a gwadatay: «A sakum mahale

fagaya abara suwat na ka mey? Ehe zlumenew kwar i suloy taday, a sen) mazabe faya.»

16 T3 zlay naha kwar i suloy nate. Ta valay.

A toma kwar i suloy niye a zoba faya. Tsa na, a tsatsah, a gwadatay: «Mandzakit bo
nakay ta mazele nakay faya na, i way?»

To gwaday: «I bay i Roma ada mawatsa eye faya na, mazele ngay.»

17Tsa na, Yesu a gwadatay: «Aya! Wu ibay i Roma na, valumay ha a bay i Roma ngway.
Wu i Mbalom na, valumay ha a Mbalom ngway.»

Ta tsane bazlam i Yesu niye na, a gatay harbabakka.

Malatsew abara ma madahan

Mata 22.23-33; Luka 20.27-40
18 Ma daba eye na, Saduke hay ti ye ka tov i Yesu. Azlakwa bay Saduke hay na, nateye

to dzala ha te gwad: «Ka mat na, malatsew abara ma madahar andaya sa bay.» 1° Ti ye
ta tsotsah ka Yesu, ta gwaday: «Miter, bazlam naks Musa a watsamay a bazlam i Mbalom
mapala eye na, anan. A gwad: “Tads ndo a mat a gor ha ngwas ngay, ta wa zuk bay na,
mata zle na madakway i ngwas niye na, malamar i ndo niye a mat aye badaw? Ma zliye
na, harwi ada hulfe i ndo niye a mat aye ma dze bay.t” 20 Aya andaya ahal niye ndo ta
malamar ngay hay tassla. Malamar tay bagwar eye a zla dahslay. A zla dahslay na, a mat.
A mat na, ta wa ta dahslay ngay niye a zla aye bay. 2! Mombager ngay a zla na madakway i
ngwas niye. Tsa na, a mat ze mowe wawa ta ygwas niye. Malamar tay mamahkar eye a ge
ha andza niye dermak. 22 Nateye niye tasala ts zla ngwas niye na, ts mot tebiye. Ndaray
nate ma walay tay ta wa wawa ta ngwas niye bay. Ma daba eye nateye niye tebiye to moat
na, ngwas a mat dormak. 23 Pat nake aza ndo hay ta latseweye abara ma madahar aye
na, ngwas niye ma matseye na, a way? Harwi mey na, nateye niye tasala aye ta zla na ka
ngwas!»

24 Yesu a mbadatay faya, a gwadatay: «Andza niye bay. K4 vumay gor a madzal gor
kurom bay. Ka tsikum andza niye na, harwi ka sarum wu nake mawatsa eye moa Derewel
i Mbalom aye bay ada ka sarum gaday i Mbalom bay. 2> Ahal nakas ta lstseweye abara ma
madahan aye na, hasloka hay ta ngwas hay ta zliye bo sa bay. Ane tuk na, ta ndziye na,
andza gawla i Mbalom neheye ma mbalom aye. 26 Bazlam nako a tsik ka molatsew abora
ma madahar aye na, ka dzangum dada mo derewel i Musa tabadew? A da ha na, bazlam
naks Mbalom a tsikayaw ma gay i dak niye dzaydzay andza faya ma tamiye na aye. Ka
tov eye niye na, Mbalom a gwaday a Musa: “Nen na, Mbalom i Abraham, Mbalom i Izak,
Mbalom i Zakob.¥” 27 Mbalom na, nengeye Mbalom i madahan hay bay, nengeye Mbalom
i ndo neheye ta ndziye huya ta sifa aye. Nokurom ka dzum tsaved harwi nakas ka gwadum
molatsew abara ma madahar andaya bay aye.»

Bazlam mapala eye bagwar eye

Mata 22.34-40; Luka 10.25-28
28 Ahal naka Yesu ta Saduke hay faya ta tsikiye me aye na, ndo madzangawa bazlam i

Mbalom mapala eye andaya dermak, faya ma piye zlom. A tsik ma madzele gor ngay, a
gwad: «Yawa! Yesu a mbadatay faya a Saduke hay na, lele.» Tsa na, a handzad ka tav i
Yesu. A tsatsah ka Yesu a gwaday: «Bazlam i Mbalom mapala eye naks a ze siye hay aye
na, waray?»

29 Yesu a gwaday: «Bazlam i Mbalom naks mapala eye a ze siye hay aye na, anan:
“Nokurom Israyel hay, pum zlom! Boy Maduwen Mbalom kway na, nepgeye Boy
Maduwey nate pgwey. 39 Wuda Bay Maduwen Mbalom yak to dorev yak tebiye, ta
masafare yak tebiye, to metsehe yak tebiye, ada ta gadan yak peteh.$” 31 Bazlam mapala

T 12:10 Madazlay i wu hay 38.8; Bazlam mapala eye masulo eye 25.5-10. ¥ 12:26 Madayaw abara ma Ezipt
3.2-4, 6, 15-16. § 12:30 Bazlam mapala eye masulo eye 6.4-5.

eye masulo eye anan sa: “Wuda ndo i maged yak dermak andza ka wuda na gar yak.*”
Bazlam i Mbalom mapala eye maze neheye sulo aye na, andaya sa bay.»

32 Tsa na, ndo madzangawa bazlam i Mbalom mapala eye a gwaday a Yesu: «Lele
haladzay ngalaka! Wu naka ka tsik aye na, dedek. Bay Maduwern na, nengeye Mbalom
nate. Ma daba ngay na, Mbalom mekeler eye andaya bay. 33 Kwa way mi wuda Mbalom
to darev ngay tebiye, ta ndaraw ngay tebiye. Ada ma wuda ndo i maged ngay dermak
andza a wuda na gor ngay. Niye na, a ze mafokay naha slo i ganaw a Mbalom ts mavalay
naha siye i wu hay wal wal.»

34Yesu a ygatay ndo niye a mbaday faya na, to metsehe lele. Tsa na, a gwaday a ndo
niye: «Nokar na, base ta mede a Bay i Mbalom.»

Ma daba eye na, horoy a gatay a ndo hay matsatsehe faya bazlam.

Kariste na, Wawa i Davit daw?
Mata 22.41-46; Luka 20.41-44
35 Ahal niye na, Yesu a totikawatay a ndo hay ma gay i madaslay ha gor a Mbalom. A

tsotsah ka ndo hay, a gwadatay: «Ndo madzangawa bazlam i Mbalom mapala eye to gwad
Koriste nengeye na, Wawa i Davit na, kokay? 3¢ Horwi kwa Davit na, a tsik ta Masafare
Tsadapna eye, a gwad:
“Bay Maduwer Mbalom a gwaday a Boay Maduwey ga na:
Dara, ndza ta halay i manday ga,
hus a pat nake nen, na piye tay ha ndo mane dore yak hay a hudi sik yak aye.”

37 «Davit to gor ngay na, ke zalay a Keriste “Bay Maduwern” tuk na, Koriste ma tariye
wawa ngay na, kakay?»

Bazlam i Yesu niye a tsik eye na, a yatay a gor a ndo niye hay faya ta pay zlom aye.

Magay metsehe a masapete

Mata 23.1-14; Luka 20.45-47
38 Wu naks faya ma totikateye aye na, anan. A gwadatay: «Hobum gar kurom abara

ka ndo madzangawa bazlam i Mbalom mapala eye hay. Noateye i tay ta wuda mahahele
na, ta rakwat eye. Ka tav mahay gor na, a satay ndo hay ta tsikatay me ta madaslatay ha
gar. 39 Kwa ma gay i maduwule me na, ta pslawa i tay na, tov mandze naks kame i ndo
hay aye, ndo hay ta ngatateye lele. Ma magurlom, ta wuda na, tav mandze ngwalak eye.
40 Wu naka to valawatay a madakway i ngwas hay aye na, ta ndayawa na. Te duwulawa
me na, vadvad a ndov base bay harwi ada ndo hay ta gwad fataya nateye ndo ngwalak
eye hay. Slala i ndo neheye andza nakay aye na, Mbalom ma giye fataya sariya na, ma
ziye ndo siye hay!»

Madakway i ngwas matawak eye

Luka 21.1-4
41Ma doba eye na, Yesu a ndza base ta tov naks ndo hay to pawa a doma suloy mo gay i

madaslay ha gar a Mbalom. Ahal naks ndo hay faya ta piye suloy a wu mape suloy aye na,
Yesu faya ma zabiye ka ndo hay ta piye suloy eye na, kakay. Ndo i zlele hay haladzay to
pa a doma suloy haladzay. 42 Madakway i ngwas wuray matawak eye a ye naha dermak. A
ye naha a pa a doma kobo sulo. Kobo ngay niye na, a sla dala nate bay. 43 Yesu a ngatay a
madakway i ngwas niye na, a zalatay a gawla ngay, a gwadatay: «Ssrum ha, madakway i
ngwas nakay na, maa val dala haladzay a ze i ndo hay na, nengeye. 44 Horwi ndo mekeley
eye hay ta val na, abara ka siye. A gatay mo gor sa bay. Ane tuk na, madakway i ngwas
nakay matawak eye na, a val ha tebiye, siye andaya sa bay.»

13

Yesu a da ha ta mbazliye ha gay i madaslay ha gor a Mbalom
Mata 24.1-2; Luka 21.5-6

sk
1231 Levitik 19.18. T 12:36 Dames hay 110.1.

1 Ahal naks Yesu a yaw abara ma dalamatagay i gay i madaslay ha gor a Mbalom aye na,
ndo nate mo walay i gawla hay a gwadatay: «Miter! Zaba ka gay nakay tey. Ma dazliye
na, bagwar eye ada kwar neheye ta dozl ha aye na, bagwar eye hay ada ts le haladzay!»

2Yesu a mbaday faya a gwaday: «Zaba gay nakay na, ka ngatumeye a kwar kwa nate
ka gor i kwar nged bay. Ta mbazliye ha hele hele.»

Dgodgor i mandave i mondzibara
Mata 24.3-14; Luka 21.7-19
3 Ma daba eye na, Yesu a tsal a mahamba naks to zalay Mahamba i Tetadcez aye. A
ye naha na, a ndza dogerger ta gay i madsslay ha gar a Mbalom. A mahamba niye ti ye
na, tage Piyer, Yakuba, Yuhana, ta Andore tsa bana ndo hay tebiye bay. Ma mahamba
niye na, ta tsatsah faya to gwaday: 4 «Tsikamay, wu neheye ta ta giye bo na, kaday? Ada
ngodgor waray naks namaa sariye ha na, wu neheye tebiye ta ndisleweye aye?»
5Tsana, a dazlay matsikatay, a gwadatay: «Gum metsehe lele! Ndoray ma sapat kurom
bay. ¢ Horwi ndo hay haladzay ta deyeweye ta mazele ga. Kwa way ma gwadiye: “Nen
na, Kariste!” Ada ta sapatiye ndo hay haladzay. 7 Ka tssnum ndo hay faya ta giye voram
base ta nakurom kwa neheye darey ts nakurom aye na, kd dzadzarum bay. Wu neheye
na, kuton ta ndisleweye. Ane tuk na, niye na, mandeve i mendzibara zuk bay. 8 Slala nged
ta giye voram ta slala nenged, bay ta bay ta giye voram. Dala ma baliye ma goma hay wal

wal, ada mandarzlan ma giye. Wu neheye ta giye bo na, andza mewe wawa naks a dazlay
angwas aye.

9 «Daretsatseh neheye ta ndzakum a gor na, gumay metsehe a gor lele. Horwi mey
na, harwi ndo hay ta gesiye kurom, ta diye kurom ha a gay i sariya. Ta ndabiye kurom
ta mandalaba ma gay i maduwule me hay. Ta diye kurom kame i ndo malove dala hay
ada kame i bay hay, harwi naks ka pumen bazay a ney aye. Niye na, ta soriye ha ka
pumay bazay na, a Mbalom dedek. 10 Wu neheye ta giye bo andza niye na, harwi ada
ndo i mandzibara hay tebiye ta tsane Labara [)gwalak eye. 11 Tads ta gos kurom, ta diye
kurom ha kame i ndo mage sariya hay na, ki dzalum nemaa ta gwadiye kokay na, ka
dzadzarum bay. Ta ye kurom ha na, tsikum wu nakas a yakumaw a madzal gor aye. Horwi
ma deyeweye na, abara ma nakurom bay. Mata dakum ha wu naks ka tsikumeye na,
Masafore Tsadaypa eye. 12 Halay eye ma slaweye na, ndo hay ta valiye ha malamar tay
hay ada ta kod tay ha, baba hay ta giye ta wawa tay hay andza niye dermak. Wawa hay
ta natay dore a baba tay hay, ta kediye tay ha. 13Ndo hay tebiye ta nakumeye dore harwi
ga. Ane tuk na, ndoweye ko samay naha hus ka mandasve aye na, Mbalom ma tamiye ha.»

Ta mbazliye ha Zerozelem
Mata 24.15-28; Luka 21.20-24
14Yesu a gwadatay sa: «Ka pgatumeye a wuray maga zluwer eye andza mazaslatongo.
Wuye niye na, ma ta ndziye ka tov naks habe mandziye faya bay aye. (Ndoweye ko dzanga
na, mi tsane lele.) Ndo neheye ka dala i Yahuda aye, ta ngatay a wu niye na, t4 hway a
mahamba hay. 1> Ndo nakas nengeye ka gor i gay aye na, ma mbazlaw harwi mazlaw wu
ma gay bay. Ko mbazlaw na, ma hway duh. 1¢ Ada ndo naks nengeye ma guvah aye na,
ma mbada gar a matagay ngay mazlaw peteked ngay bay. 17 Pat eye niye na, doretsatseh
wene wene eye na, ka gar i ngwas neheye ta bo sulo aye ada ka ngwas neheye faya ta
volateye wah a wawa tay hay aye! 18 Gumay amboh a Mbalom, harwi ada wu neheye ma
ge bo a halay i matasl bay. 1° Harwi mey na, pat eye niye na, deretsatseh bagwar eye.
Slala i daretsatseh niye ma ta deyeweye na, ka ge bo dada bay kwa ka gar nake Mbalom
a ge mandzibara aye hus anake. Ada slala i daretsatseh niye na, dada ma ta giye andaya
sa bay. 20 Tade Mbalom ma zla halay eye bana, ndaray kwa nate ma tamiye bay. Ane tuk
na, a nakid ha harwi ndo ngay neheye a pala aye.
21 «Tada ndaray ke gwadakum: “Zabum! Koriste anap!” kagebay “Zobum! Nepgeye
atay!” na, ki tamum bazlam ngay bay. 22 Andza niye, ndo masapete ndo hay ta deyeweye.
Ta gwadiye nateye na, ndo made ha bazlam i Mbalom, kagabay ndo matame ha ndo

naks Mbalom a slaraweye. Nateye na, ta giye masuwayan hay ada ta wu neheye ma giye
harbabakka aye harwi tads ma giye bo na, masapete tay ha ndo neheye Mbslom a pala
aye. 23 Nokurom na, gum metsehe lele! Na tsikakum ka bo abara kurre.»

Madayaw i Wawa i Ndo
Mata 24.29-35; Luka 21.25-33
24 «Ma daba i daretsatseh neheye na, pat eye niye na, pat ma giye andaya sa bay ada

kiye ma doviye bay. 25 Wurzla hay dsermak ta kutsaweye abora ka magarmbslom ada
wu neheye gadan eye ka magarmbalom aye ta baliye haladzay. 26 Tsa na, ndo hay ta
ngeteneye a ney Wawa i Ndo na deyeweye ma pazlay ta gadan haladzay ada ta mazlab
eye. 27 Kwayanpa ma sloraweye gawla i Mbalom hay, ta hayay gar a ndo neheye a pala
tay ha aye abara ka kokway i mandzibara tebiye kwa ka waray ka waray ka tav ngay.»

Dzeke i gurov
28 A gwadatay: «Tsonum dzeke i gurov taday. Ka ngatumay a gurov ka duda na, ka
sarum ha gwaduvay ka ge, mazlambar yam ma piye badaw? 2° Andza niye ahal nake ka
ngatumay a wu neheye ta ndislew na, ssrum ha neyy Wawa i Ndo mazlambar na deyeweye,
ney ka moaged. 30 Ney faya na gwadakumeye: Sorum ha na, wu nakay tebiye ma giye bo
na, ndo neheye anake aye ta mot zuk bay. 31 Magermbalom ta dala ta dziye, bazlam ga
na, dada ma dziye bay.»

Maa sar pat nake mandzibara ma ndaviye na,
Mbalom nate ngwen

Mata 24.36-44

32 «Ma deyeweye pat waray na, ndaray kwa nate a sor bay. Ada ma deyeweye ahal

waray ha, ndsray a sar halay eye bay sa. Kwa gawla i Mbalom hay ma mbalom, kwa
ney wawa ygay babay, namaa sor bay. Maa sar pat eye na, Mbalom Baba ga nate ngwey.
33 Gum metsehe bana, ki dzadzarum bay, harwi ka sarum ma deyeweye kaday na, ka
sarum holay eye bay. 34 Ma deyeweye na, andza ndo i gay nake a say mede a tsekene aye.
A ye na, a goratay ha gay ngay a ndo i masler ngay hay ada ta gay gor a badgay ngay lele.
A val masler kwa a way. A ndo matsape moaged na, a gwaday: “Tsopa na lele, ka ndzahara
bay.” 35 Nekurom dormak andza niye. Ndzum na, tsezlezlenne, harwi ka sarum ndo i gay
ma deyeweye ta huwa, agena ta magarhavad, agena ta mbalom da, agsna ta mekedce,
ndoray a sar bay. 3¢ Agoana ma deyeweye haf na, ma ndzakum a gar nakurom mandzahara
eye bay. 37Wu naka faya na tsikakumeye na, na tsikateye a ndo hay tebiye. Na gwadateye:
Ka ndzaharum bay! Ndzum tsezlezlepne!»

14

Ta pala tsaved mogase na Yesu
Mata 26.1-5; Luka 22.1-2; Yuhana 11.45-53
1 A zokaw moahane sulo naks Yahuda hay ta hatsiye magurlom i Pak ada ta mende wu
moanday naks ta zalay pen aye na, gade faya bay. Ahal niye na, bagwar hay i ndo neheye
to volaway wu a Mbalom aye ta ndo madzangawa bazlam i Mbalom mapala eye faya ta
paliye tsaved ka magase Yesu ta mokal horwi ada t4 kad na. 2 Te gwad ma walay tay: «Ka
gosakwa na ta magurlom nakay bay bana, ndo hay ta geriye kway ha bay.»

Dgwas wuray a mbada mal ka Yesu
Mata 26.6-13; Yuhana 12.1-8
3 Ahal niye na, Yesu ma goma i Betani, ma gay i ndo wuray ts zalay Simoy. Ndoweye
niye a ndzawa na, dovats i madogwede a gaway. Ahal naks faya ta ndiye wu monday aye
na, ygwas wuray a ye a folokwa ka tov tay dos ngay me halay maraha eye to mal naks a
ze hupna aye. Mal niye na, tsakala eye haladzay. A ye naha na, a hat ha me i dos niye
madakw. Tsa na, a mbada mal niye ka gar i Yesu. Ndo neheye ka tav i Yesu aye na, siye
hay a ndalatay haladzay. Te gwad ma walay tay: «Asah! gwas nakay a nas ha mal nakay

na, kemey? 5 Ta sokom ha na, ta hutiye dala haladzay segey? Ada dala aye na, ta sliye
mavalatay a ndo i matawak hay badaw!» To may ha manese haladzay a ngwas niye.

© Yesu a gwadatay: «Duh bay, garum ha ngwas nakay na, safek. Ka kwasumeye gar
a ngwas nakay na, harwi mey? Wu naks a ge harwi ga aye na, lele haladzay. 7 Ndo i
matawak hay na, nateye ka tav kurom huya. Ka sakum magatay ngwalak a matawak hay
na, ka mbumeye faya magatay kwa kaday. Ane tuk na, nen na, na ndziye ts noakurom
huya bay. & Dgwas nakay a gey na, wu nake gaday ygay a mba faya mage aye. Nengeye
na, ko lah mambade ka bo ga mal naks habe ta giye fagaya pat naks ta piye ga a bad aye.
9 Ney faya na gwadakumeye, sarum ha: Kwa a ngay ta diye ha Labara Dgwalak eye ka
mandzibara tebiye na, ta tsikiye ka ngwas nakay harwi wu naks a ge aye. Ndo hay ta
moatsiye ha gor bay.»

Yudas a ge daf ka Yesu
Mata 26.14-16; Luka 22.3-6
10 Ndo nate ma walan i gawla i Yesu niye hay kuro gar eye sulo aye, a ye ka tav i bagwar

hay i ndo neheye ta velaway wu a Mbalom aye. Mazele ngay na, Yudas Iskariyot. A ye
harwi a say mage daf ka Yesu. 11 Bagwar hay i ndo neheye ts valaway wu a Mbalom aye
to tsone labara naks a tsikatay aye na, a yatay a gor haladzay. Tsa na, ts gwaday: «Nomaa
valakeye dala.» Yudas a maw abara ka tav tay na, a yaw a pala wewer ada halay nakas lele
eye harwi mage daf ka Yesu aye.

Yesu ta ge magurlom i Pak ta gawla ngay hay
Mata 26.17-30; Luka 22.7-23; Yuhana 13.21-30; 1 Korinte hay 11.23-25

12 pat makurre i magurlom naks ts ndayawa wu manday nake gode faya bay aye na, ta
kadawa toban harwi made wu manday i Pak. Pat eye niye na, gawla i Yesu hay ta tsatsah,
to gwaday a Yesu: «A saka namai ye mata daka daf i magurlom i Pak na, ka waray?»

13 Yesu a tsone andza niye na, a slor gawla ngay hay sulo ka me, a gwadatay: «Dum a
wuzlahgama! Ka yum naha na, ka ndzumeye a gor a ndo faya ma zliye yam ta gazla eye.
Ka ngatumay na, pumay bazay. 14 Gay naks ma falokwiye a doma aye na, falokum dermak
adaka tsatsahum ka ndo i gay niye, gwadumay: “Miter a gwadaka: Gay nake namaa ndiye
ma doma wu manday i magurlom i Pak ta gawla ga hay aye na, mangay?” 15Ka tsatsahum
andza niye na, ma dakumeye faya ka gay naks ka gor i gay nenged aye. Hud i gay niye
na, bagwar eye. Wu hay ms dama malava bo eye tsiy. Wu neheye ka gakweye ha masler
aye tebiye andaya mas doma. Ka dumeye wu manday i magurlom i Pak na, ma doma.»

16 Gawla ngay niye hay sulo aye to latse, ti ye a wuzlahgama. Ti ye naha na, to ndzay a
gor andza nake Yesu a tsikatay aye. Tsa na, ts da wu manday i Pak ma doma.

17Huwa a ge na, Yesu ta gawla ngay hay kuro gar eye sulo, ti ye a gay niye tuk. 18 Ahal
naka faya ta ndiye wu moanday aye na, Yesu a gwadatay: «Ney faya na gwadakumeye:
Serum ha na, ndo nate ma walay kway nakay ka ndayakweye wu manday dziye na, ma
giye fagaya daf.»

19 Gawla ngay hay ts tsene andza niye na, a ndalatay. Tsa na, kwa way a tsatsah faya,
to gwaday: «Ney daw? Nen daw?»

20 Yesu a mbadatay faya a gwadatay: «Ndo nate ma walay kurom neheye kuro gar
eye sulo aye. Mata ge fagaya daf na, ndo naks faya ka ndayakweye wu manday dziye
aye. 21 Ney Wawa i Ndo na matiye andza naks Derewel i Mbalom a tsik aye. Ane tuk na,
daretsatseh ka gor i ndo naks ma giye daf ka nery Wawa i Ndo aye. Ndo niye na, ngama
meeney t wa na bay.»

22 Ahal naks faya ta ndiye daf aye na, Yesu a zla pen, a gay naha sisce a Mbalom. Ma
daba eye na, a ygona ha pey niye, a volatay a gawla ngay hay, a gwadatay: «Zlum. Nakay
na, bo ga.» 23 A zla gavet maraha eye to wu mose, a gay naha sisce a Mbalom. Ma daba eye
avolatay ta sa tebiye tay eye. 24 Yesu a gwadatay sa: «Nakay na, bambaz ga nake Mbalom
ma bariye dzam ta ndo hay aye. Ta mbadiye ha na, harwi ndo hay haladzay. 2> Ney faya

na tsikakumeye, na ta siye wu mase nakay sa bay hus a pat naks na ta siye wedeye ma
Bay i Mbalom aye.»
26 Ma daba eye, ta zambaday a Mbalom ta demes na, ti ye ta tsal a Mahamba i Tetadoez.

Yesu a da ha Piyer ma ta gwadiye: «Na sar Yesu bay»

Mata 26.31-35; Luka 22.31-34; Yuhana 13.36-38
27 Ahal naks faya ta diye ka tsoved aye na, Yesu a gwadatay a gawla ngay hay:

«Nakurom neheye tebiye ka gorumeye ga ha, ka hwayumeye kurom. Mawatsa eye ma
bazlam i Mbalom na: “Na ta kadiye na ndo matsakure tay ada tabay hay ta ngeniye gor
kweye kweye kwa a ngay.””» 28 Yesu a gwadatay sa: «Ane tuk na, na mbalaw abara ma
madahay na, na habiye kurom ma Galile.»

29 Piyer nengeye na, a gwaday: «Kwa siye i ndo hay ta gor kar ha na, ney na, na gariye
kar ha bay.»

30 Tsa na, Yesu a mbaday faya a Piyer a gwaday: «Ner faya na gwadakeye: Sor ha na,
bagom ta havad nakay, dzagulok ma ta zlahiye sik sulo na, ba ka gwad sik mahkar ka sar
ney bay.»

31 Piyer a mboday faya sa: «Na sar kar bay na, na tsikiye dada bay, kwa tads ka
moatameye ka bo salamay.» Siye i gawla ngay hay tebiye ts tsik andza niye dormak.

Nateye ka Mahamba i Tetadoez

Mata 26.36-46; Luka 22.39-46
32Tsa na, to ndisl a tov wuray to zalay Getsemene. Ta ndisl naha na, Yesu a gwadatay

a gawla ngay hay: «Ndzum kanay! Ney na, na diye na ta duwuliye me.»

33 Yesu a ye na, nateye ti ye dziye tage Piyer, Yakuba ada Yuhana. Tas ndisl naha na,
darev a ye abora ka Yesu, a dzadzar haladzay. 34 A gwadatay: «Darev ga na, ks rah to
daretsatseh i madahay. Nakurom na, ndzum kanay tsezlezlepne!»

35 A ye izad abora ka tov i gawla ngay neheye mahkar aye. A ye naha na, a kal bo ka
dala barut ta hud. A duwulay naha me a Mbalom a gwad: «Tads ma giye bo na, halay
i doretsatseh nakay ma ye fagaya abara vuw tey.» 3¢ A gwad: «Abba, Baba ga, nakar na,
wuray a wuraka bo tobey. Zla fagaya abora daretsatseh nakay na siye tey. Kwa mey na,
andza nake a saka a nokar aye bana, andza naks a sey a ney aye bay.»

37 Ma daba eye, a maw ka tov i gawla ngay neheye mahkar aye. A maw a ndzatay a
gaor na, nateye mandzahara eye. Tsa na, a zalay a Piyer a gwaday: «Simoy, ka ndzahara
daw? Nakar na, ka mba faya mandze to dore kwa bare nate tabadew? 38 Ndzum to dore
tsezlezlenne ada duwulumay me a Mbalom harwi ada ka dedum a masapete i Fakalaw
bay. Masafore na, a say mage wu lele eye, ane tuk na, gaday kurom andaya masamay
naha a masapete i Fakalaw bay.»

39 Yesu a ndov ha na, a ye abora ka tav tay izad sa. A ye mata duwule me. A ye naha a
tsik na, bazlam ngay neheye a tsik kurre aye. 40 Tsa na, a maw ka tov i gawla ngay neheye
sa. A ndzatay a gar na, nateye mandzahara eye. To mba faya mandze ts dore kwa tsekwer
bay tebiye. Ta padeke abara ka mandzehare na, ta sar wu nakae ta tsikiye bay. Yesu a ye

mata duwule me sa.
41 A maw mamahkar eye na, a gwadatay: «Huya faya ka ndzaharumeye daw? Nokurom

faya ka zozokumeye bo kurom ba? Anske na, ka ndav tsiy, halay eye ko ndislew tuk! Ner
Wawa i Ndo ta valay ga ha a halay i ndo i mezeleme hay tuk. 42 Latsum, takwa, ta dzakwa
gor! Zabum, ndo naks ma giye fagaya daf aye, ke ndzew.»

Ta gas na Yesu

Mata 26.47-56; Luka 22.47-53; Yuhana 18.3-12
43 Ahal naks Yesu faya ma tsikiye me mba aye na, paslay Yudas nengeye nake nate

mo walay i gawla i Yesu hay kuro gor eye sulo aye, a ye naha. Ti ye naha ta ndo hay
haladzay ta maslalam tay hay ada ta sakwal tay hay. Maa slor tay naha na, bagwar hay i
ndo neheye to valaway wu a Mbalom aye ta ndo madzangawa bazlam i Mbalom mapala

* .
14:27 Zakari 13.7.

eye ada ta madugula hay. 44 Yudas ndo mogatay daf ka Yesu aye ba ka datay ha wu nake
ma giye. A gwadatay: «Ndo nake na ye, na gos na ka bo tambolok tambolok aye na,
neygeye! Gasum na. Ka deyumeye ha na, tsapum na lele.»

45Yudas a ndisl naha na, a handzad kwayanna ka tav i Yesu, a gwaday: «Miter!» Tsana,
a gas na ka bo tambolok tambolok. 46 Ndo niye hay te ngatay andza niye na, kwayangna
ta goas na Yesu.

47 Ka tav niye ndo nate ma walan tay, pakat a ngwadaw maslalam ngay. Tsa na, a fay
ha a ndo i masler i bagwar i ndo mavalaway wu a Mbalom, a dasay na zlom fats ka dala.
48 Yesu a gwadatay: «Ka yumaw fagaya ta maslalam kurom hay ada ta sakwal kurom
andza ta gosiye ndo i makal daw? 4° Pat pat na ndzawa ka tev kurom. Na totikawa ma
gay i madaslay ha gar a Mbalom na, ka gasum ga bay. Wu neheye a ge bo na, harwi ada
ma ge bo andza naks Derewel i Mbalom a tsik aye.»

50Ta gas na Yesu na, gawla ngay hay ta hway kweye kweye ta gor ha. 1 Faya ta diye ha
Yesu na, ndo wuray gawla aye a zoygal na Yesu. Ka bo ngay na, gwedere tsa. Ndo neheye
faya ta diye ha Yesu aye to ge andza ta gasiye na gawla niye na, 52 a gor ha gwedere ngay
ngudek, a hway ngway bo kariye.

Yesu kame i bagwar i ndo neheye ta valaway wu a Mbalom aye
Mata 26.57-68; Luka 22.54-55,63-71; Yuhana 18.13-14,19-24

53 Ti ye ha Yesu na, a gay i bagwar i ndo mavealaway wu a Mbalom aye. Ma doma
na, bagwar hay i ndo neheye ts volaway wu a Mbalom tebiye, madugula hay ta ndo
madzangawa bazlam i Mbalom mapala eye tebiye nateye mahaya gor eye.

54 Piyer nengeye na, a zongal naha Yesu deren ma doba. A ye naha a falokwa a
dalamatagay i bagwar i ndo mavalaway wu a Mbalom niye. Ma doma na, a ndza ka tav i
ndo niye hay faya ta tsapiye maged aye. A ye naha a ndza ka ako ka tav tay niye.

55 Bagwar hay i ndo neheye ts volaway wu a Mbalom aye ta madugula i Yahuda hay
tebiye ta pala ndo hay harwi maraw faya me harwi magay sariya i makade na. Ane tuk
na, ta huta faya monese bay. 5¢ Ndo hay haladzay ta raw faya me. Ane tuk na, maraw me
tay niye ki ye tay faya bay. Kwa way a tsik i ngay wal.

57 Siye i ndo mekelen aye hay ta latse, ta raw me ka Yesu, to gwad: 58 «Nomaa tsone
faya abora a gwad: “Na mbazliye ha gay i madaslay ha gar a Mbalom nakay ndo hay ta
dazl eye ada ma mohane mahkar na, na dazliye a doma mekeley naka ta halay i ndo zezey
bay aye.”» 9 Kwa ta tsik andza niye babay na, huya bazlam tay niye ki ye tay ka bo bay.

60 Tsa na, bagwar i ndo mavalaway wu a Mbalom a lotse tsskwad kame i ndo hay. A
tsatsah ka Yesu, a gwaday: «Ka mbadatay faya a ndo neheye tobadew? Ta tsik fakaya na,
mey?»

61Ka bazlam tay niye na, Yesu ka mbadatay faya bay. Ka tsikatay faya kwa tsekwern bay
tebiye.

Bagwar i ndo mavalaway wu a Mbalom niye a tsotsah faya sa: «Nokar na, Kariste Wawa
i Mbalom naks namay faya namaa zambadeye daw?»

62Yesu a mbaday faya a gwaday: «Nen na, nengeye. Ma dazlay anake, ka ngatumeneye
aney Wawa i Ndo na ndziye ts halay i monday i Mbalom, nengeye naks gadan eye ka gor
i wu hay tebiye aye. Ka ngatumeneye sa na, ma magsrmbalom na deyeweye ma pazlay.»

63 Bagwar i ndo mavalaway wu a Mbalom a tsane andza niye na, a ndalay haladzay. A
ngurada ha peteked ngay. Tsa na, a gwad: «Ka palakweye na, sa mey? ¢4 Ka tsonum wu
nako a tsik aye badaw? A tsalay ka gor a Mbslom. Niye na, ka dzalum na, kakay?» Ndo
niye hay tebiye to gay sariya i mokade na.

65 Kwayanpa siye i ndo mekeley eye hay ta wuya faya kurah. Ta tufay slesleb a dare.
To mbuzay na dore ada to kad na. Te gwaday: «Nokar ndo made ha bazlam i Mbalom bal
Tsikamay, maa faka na, way?» Tsa na, to valatay ha a halay a ndo matsape gay i bay i ndo
mavalaway a Mbalom. Nateye ta gos na ada to fay ka maholom pura pura.

Piyer a gwad: «Na sar Yesu bay»
Mata 26.69-75; Luka 22.56-62; Yuhana 18.15-18,25-27

% Piyer na, nengeye andaya huya ma dalamoatagay ka dala. )gwas naks a gawa masler
ma gay i bagwar i ndo mavalaway wu a Mbalom aye, a ye naha a ndzay a gar a Piyer. ¢7 A
ngatay a Piyer mandza eye ka ako. A zaba faya ndzuzle, a gwaday: «Nakar dermak na,
ndo i Yesu, ndo i Nazaret na gwad bada?»

68 Piyer a tsone na, a gwaday a ngwas niye: «A’ay! Na sar wu naka a saka matsike aye
bay. Na sor bay tebiye.» Tsa na Piyer a ye abora ma dalamatagay. A ye a latse slop ka
halay i maged madayaw abara. [Kwayanna dzagulok a zlaha.]

6 Piyer a ye a ndza slop ka halay i maged na, ngwas niye ks ngatay naha. Tsa na, a
masay ha slala i bazlam ngay naks a tsikay a Piyer kame i ndo neheye ms doma aye.
«Ndo nakay na, nate ms walan tay.»

70 Piyer a tsane na, a gwad: «Na sar ndo niye bay.»

Mandze tsekwen na, ndo neheye ka tav eye niye to gwaday sa: «Nokar na, ms walay
tay, nokurom dziye. Nokar na, ndo i Galile!»

71 Piyer a mbada a gwad: «Na sar ndo naks ka tsikum faya aye bay. Ko ge na raw me
na, Mbalom ma gen daretsatseh.»

72 Kwayayna dzagulok a zlaha masulo aye. Tsa na, bazlam i Yesu naks a tsik aye a
mayaw a gar a Piyer tuk. Yesu a gwaday: «Dzagulok ma ta zlahiye sik sulo na, ba ka gwad
sik mahkar ka sor nen bay.» Piyer a dzala ha ka bazlam i Yesu naks a tsikay aye na, a
hwayaw abara. A ye a tuwa tsiduk tsiduk.

15

Yesu kame i Pilat
Mata 27.1-2,11-26; Luka 23.1-5,13-25; Yuhana 18.28-19.16
1Parik i mekedoe, bagwar hay i ndo neheye ts valaway wu a Mbalom aye ta madugula
hay ta ndo madzangawa bazlam i Mbalom mapala eye ada ta madugula hay tebiye, to
haya gor. Ts haya gor na, harwi motsike mos walay tay mage ha Yesu na, kakay? Ta ndav
ha mahay gar na, to dzawa na Yesu ada ti ye ha a gay i Pilat. Ti ye naha na, ta valay ha a
Pilat.
2 Pilat, nengeye na, a tsatsah ka Yesu, a gwaday: «Nakar na, bay i Yahuda hay dedek
daw?»
Yesu a mbaday faya, a gwaday: «Nokar ka tsik segey.»

3 Bagwar hay i ndo neheye to velaway wu a Mbalom aye ta das parasay haladzay ka
Yesu.
4 Ma daba eye na, Pilat a tsotsah faya sa, a gwaday: «Nokar na, ka mbada faya bay na,

kokay? Ka tsane wu neheye faya ta tsikiye fakaya haladzay aye tobadew!»

5 Ada kwa Yesu ka handak bazlam ndee mambaday faya sa bay tebiye. Tsa na, a gay
wadan wadan a Pilat.

¢ Ka mave, ta giye magurlom naka ts zalay Pak aye na, Pilat a gorawa ha ndo i dangay
nate. A gor ha na, ndo nakas ta tsatsahawa aye. 7 Azlakwa ahasl niye na, ndoweye andaya
to zalay Barabas, nengeye ma dangay. Nengeye ma walar i ndo neheye ts nay dare a bay
i dala i hay aye. Ta gas tay na, harwi ta kad ndo ahal i magazloga tay niye.

8 Anake na, ndo hay tebiye ti ye a gay i Pilat. Ti ye naha a doma na, kwa way a tsatsah
ka Pilat wu naks a tomawatay na andza naka ta tsotsahawa aye. 2 Tsa na, Pilat a mbadatay
faya a gwadatay: «A sakum na gorakum ha na, bay i Yahuda hay daw?» 10 Pilat a sar ha
bagwar hay i ndo neheye to valaway wu a Mbalom aye ta gosay naha Yesu na, to ge faya
na, salak kariye.

11 Bagwar hay i ndo neheye to velaway wu a Mbalom aye, nateye duh na, ta velatay
gaday a ndo hay ada magwaday a Pilat ma goratay ha na, Barabas bana, Yesu bay.

12 pilat a gwadatay a ndo hay sa: «A sakum na ge ha ta ndo nakay ka zalumay bay i
Yahuda hay aye na, kakay?»

13 Tsa na, ndo hay ta mbaday faya to mawude, to gwaday: «Dar na ka mayako
mazlalmbada eye!»

14 Pilat a tsatsah fataya, a gwadatay: «Nengeye a ge na, manese waray?»

Ane tuk na, ta sakah ha mawude haladzay ta gadarn, to gwad: «Dar na ka mayako
mazlalmbada eye!»

15 Pilat a say maygwasatay ha dorev a ndo niye hay. Andza niye a goratay ha Barabas.
Yesu na, a ndaba na ta mandalaba, a velatay ha a sidzew hay harwi ada ta ye t4 dar na ka
mayako mazlalmbada eye.

To gay sariya a Yesu i mokade

Mata 27.27-31; Yuhana 19.2-3
16 Sidzew hay ti ye ha Yesu a hud'i gay i ngomna ada to zalatay a siye i sidzew hay tebiye,

ti ye dormak. 17 Mo doma na, ta tsokw faya abora peteked ngay hay. To zla peteked ndozza
eye, ta kalay ka bo. Te dasaw dak ta slapa na ka bo, ta pay a gor a Yesu andza dzagwa i
bay. 18 Tsa na, ta dazlay motsikay me. To gwaday: «Zay daw? A nakar bay i Yahuda hay!»
19Ta tsikay andza niye na, ada ta fay ka gor ta sakwal. Ta tufay slesleb a dore. Ta dokway
gurmets kame ngay harwi moatsikay me andza bay.

20 Ta ndav ha mangwese faya na, ta tsokw faya abara peteked naks ts kalay ka bo
ndozza aye ada ta may ha ka bo peteked ngay hay. Tsa na, ta gas ahaya abara harwi
mede ha mata dar na ka mayako mazlslmbada eye.

Mata 27.33-44; Luka 23.26-43; Yuhana 19.17-27
21 Ahal naks faya ta diye ha Yesu mata dar na ka mayako mazlalmbada eye na, paslay

ndo wuray moazele ngay Simon. Nepgeye na, ndo i Siren, nengeye baba i Alogezandar ta
Rufus. Nengeye faya ma diye ta tov niye. Nepgeye a maw abara mo pesl. Sidzew hay to
ygatay na, to gay kutoy ka mazle mayako mazlalmbada eye nako ta dariye faya Yesu aye.

22 Tsa na, ti ye ha Yesu a tov eye andaya ts zalay Golgwata, andza magwede: Tov i
moatasl i gor. 23 To ndisl naha a doma na, a satay a sidzew niye hay movalay guzom
madzapa eye ta wuye andaya ts zalay mir. Ane tuk na, a say a Yesu bay, a kerah mase.

24 Ma daba eye na, ta dar na Yesu ka mayako mazlslmbada eye. Ta dar na na, ts ge
tsakwal ka peteked ngay hay. Te ge andza niye na, masare ha mata zle na, way?

25 Ta dar na Yesu ka mayako mazlalmbada eye na, ta mekedce ta bare tsid. 26 To watsa
ka palalam eye andaya gor i bazlam naks ta kad na faya Yesu aye. Gor i bazlam naks ta
watsa aye na, anay: «Nengeye na, bay i Yahuda hay.»

27 Pat niye na, ta dar moakal hay sulo ka mayako mazlslmbada eye ka tsakay i Yesu
darmak. Ta dar tay na, nate ts halay i manday, nenged ts halay i gula. [ 28 Anan andza
nakay wu naks bazlam i Mbalom a tsik aye na, a gwad: «Nepngeye na, ta pasla na a walan
i ndo i sewed hay.*»]

29 Ndo neheye ti yawa ta tav niye na, to balawa ha gar tay hay tekam tekom ta motsaday
paleslesle. To gwaday: «Hey! Nokar habe a saka mambozl ha gay i madasslay ha gor
a Mbalom ada ka gwad ma mahane mahkar na, ka dazl na aye na, tav i wu yak aye
na, mangay tuk? 30 Nokar tama ha bo yak aye tey! Mbazlaw abara ka mayako nakay
mazlalmbada eye!»

31 Bagwar hay i ndo neheye ts velaway wu a Mbalom aye ta ndo madzangawa bazlam
i Mbalom mapala eye a ndo hay ts ngwasa ka Yesu andza niye darmak. Ta tsik ma walar
tay, to gwad: «Ka toma tay ha siye i ndo hay tuk na, a sla faya matome ha gor ngay
tobadew? 32 Kariste, Bay i Israyel hay ma mbazlaw abara ka mayako mazlslmbada eye
anake! Tade namaa ngatay ke mbazlaw abara ka mayako mazlslmbada eye na, namay
namaa dzaliye ha ka nengeye.»

Ndo neheye ta dar tay ka tsakay i Yesu aye to tsada na Yesu dermak.

Mamate i Yesu
Mata 27.45-56; Luka 23.44-49; Yuhana 19.28-30

*
15:28 Ezay 53.12.

33 Magarhapat a ge na, lavoy a ge ka dala niye tebiye tekadogoam. A ge na, hus a bare
mahkar i huwa. 34 Ta bare mahkar eye niye na, Yesu a wuda ta magala kalorra, a gwad:
«Eluya, Eluya, lama sabaktani?» Andza magwede: «Mbalom ga, Mbalom ga, ka gar ga na,
harwi mey?t»

35 Siye i ndo neheye ka tov aye niye ta tsone na, ta gwad: «Pum zlam taday, faya ma
zaleye a Eliyal»

36 Tsa na, ndo nate mo walan tay niye, a hway, a ye a zlaw wuye kofkoffa. A taloka ha
a wuye andaya guyakaka, wu niye a rah a doma. Tsa na, a hak na ka gwavekw zabol eye,
a pay naha ka bazlam a Yesu ada ma davatse abara ma doma wu niye. Ndoweye niye a
gwad: «[)gatay, zobakwa faya taday, aza Eliya ma deyeweye mambazla ahaya daw?»

37 Ane tuk na, Yesu a wuda ta magala kalarra. Tsa na, a mat.

38 A mat na, kwayanna peteked nake a ngena ha gay i madaslay ha ger a Mbalom sulo
aye, a ta ka bo bara sulo tsanna kwa absra ms gama hus ka dala.

39 Bagwar i sidzew i Roma hay, nengeye andaya malatsa eye kame i Yesu, Yesu a mat
ma kokay na, a ngatay. Tsa na, a gwad: «Ta dedek, ndo nakay na, Wawa i Mbalom!»

40)gwas wuray hay andaya ka tav eye niye dormak. Noteye dorey faya ta zabiye naha
faya. Ma walay tay niye andaya na, Mari naks a yaw ma goama i Magadala aye, Salome
ada ta Mari may i Yakuba naka gawla aye, may tay ta Zozes. 4! Nateye na, ta zoygalawa
na Yesu ada to gaway mosler ahal naks Yesu, nepgeye ka dala i Galile aye. Ka tav eye
niye na, siye i ygwas hay andaya haladzay. Nateye, to yaw ka bo dziye tage Yesu abora
ma Zerozelem.

Ta pa na Yesu a tsavay

Mata 27.57-61; Luka 23.50-56; Yuhana 19.38-42
42 Huwa ba ka mbaram mage tsiy. Pat eye niye na, pat malave bo i Yahuda hay, andza

moagwede pat mahane mo gay i pat i mazozukw bo. 43 Ta huwa eye niye na, ndo wuray te
zalay Yusufa a yaw. Nengeye ndo i gama i Arimate. Yusufa na, nengeye nate ma walar i
bagwar i ndo mage sariya desrmak. Nengeye darmak faya ma habiye Bay i Mbalom. A gas
darev ka dzadzar bay, a ye a gay i Pilat mata tsatsahaw madaharn i Yesu. 44 Pilat a tsone
ba Yesu ka mat na, a gay waday wadan. Tsa na, a zalay a bagwar i sidzew niye. A tsatsah
faya abera, a gwaday: «Yesu a mat na, ko ndza haladzay daw?» 45> Ma daba eye bagwar i
sidzew niye a mbaday faya na, tsa na, a valay tsaved a Yusufa ka mazle madahay i Yesu.
46 Yusufa a ye a sokemaw rakwat. A sskoamaw na, a maw a mbazla ahaya madahan i Yesu
abara ka mayako mazlalmbada eye. Tsa na, a mbokwa na madahan a doma. A zlana a
ye, a pa ha a tsavay. Tsavay niye na, ta la ka geseh ka tov nakes sarpalahha aye. A panaa
dama na, a badeygwalaw faya beber bagwar eye ka madarazl na tsavay niye.

47 Mari i Magadala ta Mari may i Zozes na, faya ta zabiye ka tav naka ta pa na Yesu aye.

16

Yesu a lotsew abara ma tsavay

Mata 28.1-8; Luka 24.1-12; Yuhana 20.1-10
1Pat i mazozukw bo a ye abara ma doma na, Mari i Magadala, Mari may i Yakuba ta

Salome, ti ye ta sokem mal hunna eye, harwi a satay mowetse ka madahay i Yesu.

2Pat i luma i sidzew i mekedce ngwas neheye ti ye ka me tsavay. To husa na, pat faya
ma tsaraweye tordassa. 3 Ahal naks faya ta diye na, ta tsotsah ka bo ma walay tay, te
gwad: «Mata badsngwalakway na beber abara ka me i tsovay na, way?» 4 Te ndisl naha
na, ta zoba dare. Ta zaba dare na, ta ngatay a beber niye bagwar eye ta derazl ha ka tsavay
aye na, ba mabadangwala eye faya absra, madzaka eye ka tsakay tsiy.

5Ti ye naha na, ts falokwa a tsavay niye. Ti ye na ts ngatay a ndo gawla aye. Nengeye
mandza eye ta diye i halay i manday. Ndoweye niye na, ta peteked kwedek kwedek eye
ka bo. Peteked eye niye faya na, zabol eye tazl. Jgwas niye hay to ngatay andza niye ta
dzadzar slab slab.

T 1534 pames hay 22.2.

¢ Ane tuk na, a gwadatay: «Ka dzadzarum bay. Faya ka palumeye na, Yesundo i Nazaret,
neygeye naka ta dar na ka mayako mazlslmbada eye. Nepgeye andaya kanay bay, ke
mboalaw abara ma madahar. Ehey! Zobum, tav naks ts hana ha faya aye na, anay. 7 Dum
anake ta tsikumatay faya a gawla ngay hay ada ki dumay ha a Piyer lele. Gwadumatay
na, ma lahakumeye a Galile. Ka ngatumeye ma doma andza naks a tsikakum eye.»

8 Ta tsane andza niye na, ta ndohwaw abora na, ta hway daren abara ka tov i tsavay
niye. Ta hway na, harwi zluwer a gatay, faya ta dzadzariye. Ta tokeray a ndoray kwa
tsekwen bay tebiye harwi zluwer a gatay.

Yesu a bazatay ha bo a gawla ngay hay
Mata 28.9-10,16-20; Luka 24.36-49; Yuhana 20.11-23; Masler hay 1.6-8

9Pat i luma i sidzew parik i mekedce na, Yesu a latsew abara ma madaharn. A latsew
na, a bazay ha bo kurre a Mari naks a yaw abara ma Magadala aye. Nengeye na, ngwas
naka Yesu a hahar faya abera fakalaw hay tassla aye. 10 A ye a tokoratay a ndo neheye ta
ndzawa tage Yesu aye. A ye naha na, faya ta tuwiye horwi madahay i Yesu. A tokaratay
wu nake a ge bo to nengeye. 1 Ts tsone wu naks a tsikatay aye, a gwadatay: «Yesu na,
ka mbalaw abara ma madahan, ney na, na ygatay bana mey nal!» Ndo neheye ta toma
bazlam ngay niye a tsikatay aye bay.

12Ma daba eye na, Yesu a mbada ha bo ngay wal a bazatay ha bo a gawla ngay hay sulo.
A bazatay ha bo na, ahal naks nateye ka tsoved faya ta diye a goma aye. 13 Ndo niye hay
sulo aye to maw a Zerozelem. To maw na, ta takeray wu nake to ngatay aye a siye i gawla
i Yesu hay. Nateye ta tamatay na bay ngway huya.

14 Ma doba eye sa na, Yesu a bazatay ha bo a gawla ngay hay kuro gor eye nate. A
bazatay ha bo na, ahal naks nateye faya ta ndiye daf aye. Tsa na, a gatay me harwi
madzele gor tay naks andaya bay aye, ada horwi ta dzala ha ka wu naks ndo neheye
to tsikatay kurre, to gwadatay: «Nomaa ngatay a Yesu ko latsew abara ma madahan»
aye na, ta dzala ha bay. 1> Tsa na, a gwadatay: «Anake na, dum ka kokway i mandzibara
tebiye. Dum ha Labara gwalak eye a ndo zezey tebiye ka mandzibara. 16 Ndo naks ke
tsane ada ko dzala ga ha to dorev nate ada ta dzehub ha a yam aye na, ma tomiye. Ndo
naks ko dzala ga ha bay aye na, Mbalom ma ta giye faya sariya 17 Ta ta sariye ha ndo
neheye ta dzala ga ha ta dedek na, ma kekay? Nateye na, ta sliye faya mahahere fakalaw
abara mo bo i ndo ta mazele ga. Ta tsikiye me to bazlam i goma hay wal wal. 18 Kwa tads
ta gos dadce to halay, kwa ta sa muwar na, ma gateye wuray kwa tsekwern bay tebiye. Ta
piye halay ka ndo i devats hay na, ta mbaliye.»

Yesu a tsal a Mbalom
Luka 24.50-53; Masler hay 1.9-11

19Yesu Boy Maduwen a tsikatay andza niye na, a tsal ngway a mbalom. A ye na, a ndza
ta halay i manday i Mbalom. 20 Gawla pgay hay dermak ti ye mata da ha bazlam ngwalak
eye niye Yesu a tsikatay aye kwa a ngay. Boy Maduwen a dzonawa tay ha ada a velawatay
gaday ka mage wu neheye a ge masuwayay aye. Maa da ha to tsik bazlam i Mbalom ta
gadap i Yesu na, masuwayay naka to gawa aye.

Dgwalak i bazlam nak

Luka
a watsa aye

Mofolokwe

Luka a da ha Yesu na, nengeye ndo matame ha ndo nake Mbslom ma sleratayaweye a
ndo i Israyel hay aye. Ane tuk na, nengeye ndo matame ha ndo i mendzibara hay tebiye.
Masafare i Mbalom a zalay a Yesu harwi ada ma datay ha labara i mengwese a matawak
hay. Labara eye nakay na, labara i mawude bo harwi ndo i mezeleme hay wal wal tebiye
ada labara i mangwese. A dazlay na, a tsik ka mamaw i Yesu, ka mede i Yesu a mbslom.

Ka ndzay a gor a bazlam i Luka ma Mata, ma Markus ada ma Yuhana. Ka da ha ka gor
i moawe Yuhana madzshube ndo a yam ada ka gor i mawe Yesu.

Madazlay 1.1-4

Moawe ta magale i Yuhana ta Yesu 1.5-2.52

Bazlam i Yuhana naka a tsik aye 3.1-20

Madzahube i Yesu a yam ts masapete 3.21-43

Masler ta labara i Yesu ma Galile 4.14-9.50
Yesu a latse abara ma Galile a ye a Zerozelem 9.51-19.27

Maduk i duk i mahane i Yesu ka mandzibara 19.28-23.56
Moalatsew, mabaz ha bo to mede i Yesu a mbalom 24.1-53

1 A nakar Tiyofil ngwalak i ndo, ndo hay haladzay ba ta val ha gor tay mowetse labara
naka Yesu a ge mo walan may aye.

2Ts watsa na, wu naka nateye ta tsane abora ka ndo neheye ta da ha bazlam i Mbalom
aye. Noteye neheye na, ta ngatay to dore tay kwa ka madazlay ngay aye. 3 Aya! Nep
darmak a ser) mawatsaka naha ka gor i bazlam eye nakay, harwi na psla na bazay i bazlam
nakay kwa ka madazlay ngay eye. 4 Anske na, nakar dormak ka sliye faya masare ha
bazlam nakay ta tatikaka aye na, dedek.

Gawla i Mbalom a yaw a da ha mawe i Yuhana

5 Ahal naks Herod nengeye bay ka dala i Yahuda aye na, ndoweye andaya ts zalay
Zakari. Nepgeye na, gwala i Abiya, ndo mavalay wu a Mbslom aye. Mazele i ngwas ngay
na, Elizabet. Nengeye dormak na, gwala i Aroy) bagwar i ndo mavslaway wu a Mbalom.
¢ Noteye salamay tay eye kame i Mbalom na, ndo lele eye hay. Wu neheye Mbalom a tsik
aye ta bazlam mapala eye na, to pay bazay to metsehe lele. 7 Ane tuk na, wawa tay andaya
bay. Horwi Elizabet na, a wa bay. Dalay eye. Sa na, nateye guram eye tsiy.

8-9 Anake na, halay i ndo neheye tas zalatay Abiya hay aye ko sla harwi mafakay naha
wu a Mbalom. Andza naks ndo neheye to valaway naha wu a Mbalom ts pawa faya bo
aye na, to ge duk a way. Duk a way naka to ge aye na, a dod ka Zakari. Mata fokay naha
wu ma tav niye tsadagna eye ma gay i madaslay ha gor a Mbalom na, nengeye. Tsa na, a
folokwa a tov niye mata fokay naha wu a Mbalom.

10 Ahal naks Zakari faya ma fokay naha wu a Mbalom ma gay aye na, ndo hay haladzay
ma bara faya ta duwuliye me.

11 A halay niye na, gawla i Mbalom a yaw a bazay ha bo a Zakari. A latse to halay
i manday i tav nake to fokaway naha faya wu a Mbalom aye. 12 Zakari a ngatay na, a
dzadzar haladzay, zluwer a gay. 13 Ane tuk na, gawla i Mbalom niye a gwaday: «Zakari, ka
dzadzar bay. Ba Mbalom ka tsone maduwule me yak. Elizabet, ngwas yak ma ta wakeye
wawa hasloka eye. Ka ta zaleye Yuhana. 14 Dorev yak ma ta pgwasiye haladzay. Pat i
moawe ygay na, ndo hay haladzay ta ngwasiye harwi ngay. 1°> Nengeye na, ma ta toriye
bagwar eye, ndo magay masler a Bay Maduwey. Dada ma ta siye guzom bay. Kwa wu
naka makwasa eye na, ma ndzakiye bay. Masafore Tsadapna eye ma ndziye faya kwa ma
hud i may pgay. 1¢ Ma ta matay ahaya Israyel hay haladzay ka tav i Boy Maduwer tay

Mbolom. 17 Maa lahayaw madayaw kame a Bay Maduwen na, nengeye. Ma tsikateye me
ando hay ta mazlab bagwar eye andza i Eliya harwi ada baba hay ta sor bo ta wawa tay
hay. Ma matay ahaya ndo neheye ta rohay ha gor a Mbalom bay aye ka tav i Mbalom. Ma
tariye tay ha ndo ngwalak eye hay. Ma ta tsatsaliye tay ha ndo neheye nateye malova bo
eye horwi Bay Maduwen aye.*»

18 Ane tuk na, Zakari a gwaday a gawla i Mbalom: «Na sariye ha wu nakay ka tsiken aye
dedek na, kekay? Ney na, ba guram eye, ngwas ga dermak na, guram eye tuk na, kekay?»

19 Gawla i Mbalom a mbaday faya, a gwaday: «Nen Gabariyel. Ney na, ka tav i Mbalom.
A slora ga ahaya matsikaka bazlam nakay ada na zlakaw Labara gwalak eye. 20 Ane tuk
na, ka dzala ha ka bazlam nakay bay sa na, wu nakay ma giye bo ka sariye matsike me
bay hus a pat nakas ta wiye na wawa niye aye.»

21Ndo neheye faya ta habiye Zakari ma bara aye na, a gatay wadeny wadan. To gwad:
«Zakari ks yaw abora bay, kwa meenen na, harwi mey?» 22 Zakari a yaw abara na, a sla
faya motsike me bay. Tsa na, ndo neheye ma bara aye to sor wu ka bazay ha bo a Zakari
mo gay. A tsikatay me na, ts halay tsa. Nengeye huya mandak eye.

23 Halay i mage masler i Zakari ma gay i Mbalom a ndav na, a ye a motagay. 24 Ma dsba
i kiye tsakway na, wawa a daday a hud a Elizabet. Kiye zlam na, a ngahawa bo ma gay. A
gwad ma darev ygay: 2° «Anake na, Boy Maduwey ka ngetey. Ko valey wawa. Ndo hay ta
ngwasiye fagaya sa bay.»

Gawla i Mbalom a da ha mawe i Yesu
26 Kiye a yay a Elizabet makwa na, Mbalom a slor gawla ngay Gabariyel a goma wuray

to zalay Nazaret ka dala i Galile. 27 A slor ha na, a gay i dem eye andaya madel i ndo wuray
ta zalay Yusufa gwala i Bay Davit. Ts zalay a dem eye niye na, Mari.

28 Gawla i Mbalom niye a falokwa a gay i Mari, a ye naha a gwaday: «Na tsikaka me
Mari, Boy Maduwen ko gaka ngwalak.»

29 Mari a tsane andza niye na, a dzadzar a gwad ma darev ngay: «Matsike me niye na,
andza magwede mey?»

30 Gawla i Mbalom a gwaday: «Ka dzadzar bay Mari, Mbslom a wuda kar. 3! Wawa ma
dodakeye a hud. Ka ta wiye wawa niye na, hasloka eye. Ka ta zaleye Yesu. 32 Nengeye
na, ma ta tariye bagwar eye. Ta ta zaleye Wawa i Mbalom Fetek ma gama. Boy Maduwer)
Mbalom ma tariye ha bay bagwar eye andza boba tote ngay Davit: 33 Nengeye mata loviye
tay ha Israyel hay ka tor eye. Bay ngay na, ma ndaviye bay.»

34 Mari a gwaday a gawla i Mbalom niye: «Wuye ma ta giye bo na, kekay? Ney na, na
sar zal zuk bay tuk na, kekay!»

35 Gawla i Mbalom a mbaday faya: «Masafaore Tsadanpa eye ma mbazlaweye fakaya.
Gadarn i Mbalom Fetek ma ndziye fakaya andza mezek. Yawa! Wawa niye ka ta wiye na,
ta zaleye Tsadanpa, Wawa i Mbalom. 3¢ Zaba dem i baba yak Elizabet kwa nengeye guram
eye babay na, anake kiye ko yay mokwa. 37 Horwi wuray a zay godan a Mbalom tabey.»

38 Tsa na, Mari a gwaday a gawla i Mbalom: «Ney ndo i masler i Boy Maduwey. Ma ge
bo andza nake ka tsik aye.»

Tsa na, gawla i Mbalom a ye ngway.

Mari a ye a gay i Elizabet

39 Ma daba i mandze tsekwen na, Mari a latse a ye ta base a gama eye andaya ma
mahamba i Yahuda. 40 A ye na, a gay i Zakari. A ye naha a ndisl na, a folokwa a gay.
A tsikay me a Elizabet.

41Elizabet a tsone matsike me i Mari na, wawa a hats mo hud ngay. Masafare Tsadagna
eye a mbozlaw ka Elizabet. 42 Tsa na, Elizabet a wuda, a gwad: «Nakar na, Mbalom ks pa
fakaya ngama a ze siye i ngwas hay tebiye. Jgama ma ndza ka wawa niye ka wiye. 43 May
i Bay Maduwen ga a yaw ka tov ga na, kakay! Ney taday na, way! 44 Na gwad ka ngatay
ba! Ahal naks ka tsiken me aye na, wawa a bal to mapgwese eye moa hud ga. 45 Nokar na,

* 117 zoba ma Malasi 3.23-24.

darev yak mangwasa eye harwi wu naks Bay Maduwey a tsik aye na, ka tama, ma giye

bo!»
46 Tsa na, Mari a gwad:

«Na zambadeye a Bay Maduwer to dorev ga peteh.
47 Doarev ga ka ngwasa haladzay harwi Mbslom nake a tama ga ha aye.
48 Ka zaba fagaya tsekwen ma walay i ndo neheye ney ndo i masler pgay.
Ndo neheye anake aye ta ndo neheye ta ta wiye tay ha aye na, ta gwedeneye “Nakar na,
darev yak mangwasa eye.”

49 Harwi Mbalom bagwar eye ks ge wu naka lele aye harwi ga.

Nepgeye na, Mbalom tsadanpa eye.
50 Nepgeye na, ngwalak ngay dada a ndav tabey.
Ndo neheye ta rohay ha gar aye na, ngwalak ngay ma ndziye huya ta nateye.
51Ka baz ha gadan ngay,

ka hahar tay ha ndo neheye ta daslay ha gor a bo tay aye.
52Ka hahar tay ha bay hay abara ka tov mandze i bay tay hay.

Ko valatay gadan a ndo i matawak hay.
53Ndo neheye may a gatay aye na, ks valatay wu manday.

Ndo i mezeleme hay na, ka hahar tay ha.
54Ki yaw madzane tay hay Israyel hay, ndo i masler ngay hay.

Mbalom na, ke matsa ha gar ta ngwalak ngay bay.
55 Ka ge andza naka a tsikatay a baba tate kway hay ahal niye aye.

A tsikay a Abraham ada a gwala i Abraham hay tebiye ka tor eye.»

56 Mari a ndza ma gay i Elizabet kiye mahkar. Tsa na, a ye a matagay.

Mawe i Yuhana
57 Anake na, kiye i Elizabet ko sla mowe. A wa wawa haslaka eye. 58 Ndo ngay hay ta

ndo i maged ngay hay ta tsane Mbslom ke gay ngwalak a Elizabet na, ti ye mata ngwese
ka bo dziye.

59 Wawa a hana tsamahkar na, ndo hay ti yaw mata dase na wawa niye. A satay habe
mope faya mazele na, Zakari, to mazele i Baba ygay. ¢ Ane tuk na, may i wawa niye, a
gwadatay: «A’ay! Ta zaleye na, Yuhana.»

61To gwaday: «Mazele andaya andza niye ma gwala yak bay tuk na, kakay!»

62 Tsa na, ta tsatsah ka baba pgay wulak wulsk ts halay. To gwaday: «A saka mape
mazele ka wawa na, way?»

63 Zakari a tsatsah fataya palalam nake to watsawa faya aye. Ts zlayaw. Tsa na, a watsa:
«Mazele ngay na, Yuhana.» Tsa na, a gatay wadsy waday tebiye tay eye.

64 Kwayanna bazlam i Zakari a handak ka matsike me. Tsa na, a zambaday a Mbalom.

65 Ndo i maged hay tebiye ta dzadzar. Ndo i gama niye hay tebiye hus a mahamba i
Yahuda ts tsikawa faya. ¢ Kwa way a tsene bazlam niye na, ta dzalawa faya ma gar tay, to
gwadawa: «Wawa nakay ma ta tariye na, mey?» Ta dedek, gaday i Boy Maduwen ka gor
pgay.

Zakari a zambaday a Mbalom
67 Masafare Tsadanna eye a mbazlaw ka Zakari, baba i wawa niye. Tsa na, a da ha, a

gwad:
68 «Zambadakway a Boy Maduwen kway Mbalom i Israyel hay.

Nepgeye ko mbozlaw a walay kway harwi mambale kway hay.
89 Nengeye ka slorakwayaw ndo gadan eye harwi matome kway hay.

Nepgeye na, gwala i Davit ndo i masler i Mbalom.
70 Bazlam nakay na, Mbalom ba ks tsikatay a ndo made ha bazlam ngay tsadanpa eye hay

ahal niye.

71 A gwad na, ma ta tamiye kway ha abara ma halay i ndo i veram kway hay,

ada mo halay i ndo neheye tebiye to nakway dore aye.

72Ka gatay ngwalak ngay a baba kway hay.

Ma matsiye ha gar ta dzam naks a bar eye bay.
73 Mbalom ba ka mbaram mambaday a baba tate kway Abraham.
74 A gwad: Ma ta tamiye kway ha abara ma halay i ndo i varam kway hay na,

harwi ada ka slakwa faya magay mosler to madzadzar eye sa bay.
75 A ge andza niye na, harwi ada ki tarakwa ndo ngay hay.

Ka torakweye na, ndo pgay tsadanya eye hay huya ma mendze kway.
76 Nokar na, wawa ga, ta ta zalakeye na, ndo made ha bazlam i Mbslom Fetek,

harwi nakar na, ka laheye kame a Boy Maduwer), ka lambadeye na tsaved.
77Ka ta tsikateye a ndo ngay hay ma deyeweye motome tay ha.

Ma ta pasatay ha monese tay hay.
78 Mbalom kway na, ngwalak ngay a ndav bay.

Andza niye, dzaydzay ngay ma dovakweye andza pat nake faya ma tsaraweye.
79 Tsa na, ma dovateye dzaydzay a ndo neheye ma mezek i madahay aye.

Ma lakiye kway ka tsoved i zay.»

80 Yawa! Yuhana a gol na, metsehe ngay a sokah kame kame. A latse a ye a kasaf. A

ndza ma doma hus a pat nake a bazatay ha bo parakka a Israyel hay aye.

2

Mawe i Yesu
Mata 1.18-25

1 Ahal niye ts wa Yuhana madzshube ndo a yam na, Agustus nengeye bay i Roma.
Anake na, a gwadatay a ndo hay t4 pasla ndo hay ka dala ngay tebiye. 2Nakay na, makurre
i mapesle ndo naka ta pasla ahal niye Kiriniyus a lovawa goma i Siri ka dala i Roma aye.
3 Kwa way a ye mata wetse mazele ngay na, ma goma ngay.

4 Andza niye, Yusufa nepgeye ma ndziye ma goma i Nazaret ka dala i Galile. A tsone
na, a ye ka dala i Yahuda ma goma naka to zalay Betelehem aye. Goma naks to wa mo
dama baba tote ngay Davit aye. 5 A ye na, ta Mari madel ngay ta bo sulo eye mata wetse
mazele tay.

6 Ahal naka nateye ma Betelehem aye na, halay i mowe wawa i Mari ko sla. 7 A wa
malkwara ygay niye na, hasloka eye. A mbuza na a peteked, a hana ha a tov mande wu
moanday i ganaw hay harwi ta huta tav ma gay i mbalok hay bay.

Gawla i Mbalom hay ta bazatay ha bo a ndo matsakure gonaw hay

8 Ma goma niye na, ndo matsakure ganaw hay andaya to hanawa mo pesl, ta tsokurawa
gonaw tay hay ta havad. ° Gawla i Mbalom a mbazlaw a bazatay ha bo. Tov niye nateye
ma doma aye na, a dev dzaydzay ta gadar i Boy Maduwer. Tsa na, ndo matsakure ganaw
niye hay ta dzadzar.

10 Ane tuk na, Gawla i Mbalom niye a gwadatay: «K4 dzadzarum bay! Na zlakumaw
na, Labara Ngwalak eye. Ndo hay haladzay ta ngwasiye harwi bazlam nakay. 11 Bagom ta
havad nakay ta wakum ndo matame kurom ha ma Betelehem, ma goma i Davit. Neygeye
na, Kariste, Bay Maduwey. 12 Dum ta zobumaw faya. Ka ngatumeye a wawa eye. Ka
sarumeye ha nengeye na, harwi mambuza eye ma peteked. Ma haniye ma tav manday
wu i gonaw hay.»

13 Kwayanpa, gawla i Mbalom hay haladzay to yaw ka tav i gawla i Mbalom niye ta
zambaday a Mbalom ta gwad:

14 «)gama ma tora ma mbalom magama, ka gor i ndo hay tebiye.
Zay ma tora ka mandzibara moe walay i ndo neheye Mbslom a wuda tay ha aye.»

15 Tsa na, gawla i Mbalom hay ti ye wu tay a mbalom. Ti ye wu tay na, ndo matsakure
gonaw hay ts gwad mo walay tay: «Latsakwa, takwa hus a Betelehem ta zobakwaw ka wu
naka a ge bo aye, naka Boy Maduwey a dakway ha aye.»

16 T{ ye ta base a Betelehem. To ndisl naha a doma na, ta ygatay a Mari ta Yusufa ada ta
wawa ndariz niye mahana eye ma tov manday wu i ganaw hay.” 17 T ngatay andza niye
na, ta takeratay wu nake gawla i Mbalom a tsikatay ka goar i wawa niye aye. 18 Kwa way
a tsane wu nake ndo matsakure gonaw hay ta taker aye na, a gatay harbabokka. 19 Mari
na, wu neheye to tsik aye na, a pa na tebiye a gor a dzalawa faya.

20 Tsa na, ndo matsakure gonaw hay to maw wu tay. Te daslay ha gor a Mbalom ta
zambaday harwi wu nake to tsane ada ta ngatay aye na, ke ge bo andza naks ta tsikatay
aye.

21 Mahone tassla a ge matsamahkar eye na, halay i modase wawa ko sla. A pa faya
moazele Yesu. Mazele niye na, mazele naks gawla i Mbalom a tsikay a Mari ahal niye ko
huta hud zuk bay aye.

Yusufa ta Mari ti ye ha Yesu a Zerozelem

22 Halay i mabere bo tay ka dare i Mbalom ka sla andza bazlam i Mbalom mapala eye
naks Musa a watsa aye. Andza niye, Yusufa ta Mari ts zla wawa, ti ye ha a Zerozelem
mata bazay ha a Boy Maduwer, 23 harwi mawatsa eye mo derewel i Musa na: «Malkwara
i wawa haslaka eye na, i Mbalom.T» 24 Ada andza naks mawatsa eye ma derewel i Musa
na, ti ye to valay maydagwar sulo kagabay bodobodo sulo a Mbalom. ¥

25 Yawa! Ndoweye andaya ma Zerozelem, mazele ngay Simeyoy. Nepgeye na, ygwalak
i ndo, ka tama bazlam i Mbalom lele. Faya ma habiye ndo matame tay ha Israyel hay.
Simeyon na, Masafore Tsadanpa eye ka neygeye. 26 Masafare Tsadayna eye ba ko tsikay, a
gwaday: «Ka ta matiye na, ka pgateye a Koriste nake Bay Maduwer) ma sloraweye taday.»

27 Anake na, Simeyorn a ye a gay i madaslay ha gar a Mbalom ta gadan i Masafare i
Mboalom. Ahal niye na, baba i Yesu hay ti ye naha ts folokwa a gay ta wawa moge andza
naka bazlam i Musa mapala eye a tsik aye. 28 Tsa na, Simeyor a zla wawa niye a halay, a
zambaday a Mbalom, a gwad:

29 «Bay Maduwern ga, anake na, gar ha ndo i masler yak ma ye ngway,
ma mot ta zay, harwi ka ge wu nako ka tsik aye.
30 Na pgatay to dore ga a ndo matame ha ndo yak naks ka sloraw aye.
31Ka lava ha bo na, harwi ndo hay tebiye.
32Ndo naks ka slaraweye na, nengeye na, dzaydzay naks ma dsvateye a ndo hay tebiye
ka mandzibara
ada nengeye ma valateye mazlab a ndo yak hay Israyel hay.»

33 Baba ta may i Yesu na, a gatay harbabskka harwi bazlam i Simeyon niye a tsik aye.

34 Tsa na, Simeyon a pa fataya ngama i Mbalom. A gwaday a Mari may i wawa niye:
«Wawa nakay na, Israyel hay haladzay ta dadiye faya. Andza niye, ndo hay haladzay ta
maweye ka tav i Mbalom harwi ngay. Ma ta datay ha masler i Mbalom na, nengeye. Ane
tuk na, ndo hay ta karahiye na. 35> Wu naks mayngaha eye ma madzal gor kwa i way i way
na, ma baziye ha parakka. Nokar dermak Mari, doretsatseh ma ta nganiye ha ka bo bara
darev yak andza maslalam.»

36 Ygwas wuray andaya guram eye ketef ketef, mazele ngay Anna. Nengeye na, ndo
made ha bazlam i Mbalom. Dem i Fanuwel gwala i Aser. Ahal naks nengeye dem eye na,
aye a zal. A ndza ma zal mave tassla na, zal ngay niye a mat. 37 Tsa na, ki ye a zal sa bay, a
ndza ngway madagway i ngwas eye. Mave ngay na, kuro kuro tsamahkar gor eye fad. Ma
moandze ygay na, a gaway masler a Mbalom. A yawa a gay i madaslay ha gor a Mbalom
ta havad kwa ta hopat pat pat. A duwulaway me a Mbalom. A gawa daliyam. 38 A ye a
gay i madaslay ha gar a Mbalom na, ahal nake Simeyoy faya ma tsikiye me mba aye. A
ye naha, a gay naha sisce a Mbalom. A tsik ka wawa niye a ndo neheye faya ta habiye
madayaw i ndo matame ha ndo nake ma tamiye ha Zerozelem aye.

* 216 zobamo Luka 2.7. T 2:23 Madayaw abara ma Ezipt 13.2,12. ¥ 2:24 Levitik 12.8.

39 Yusufa ta Mari ta ndev ha mage wu nake mawatsa eye ma bazlam i Mbslom mapala
eye na, ta mbada gor a goma tay a Nazaret ka dala i Galile. 40 Wawa niye faya ma galiye
na, gadan ta metsehe ngay a sokah kame kame, ngama i Mbalom ta nengeye.

Yesu ta madugula i Yahuda hay

41Ka mave na, Yusufa ta Mari ti yawa a magurlom i Pak a Zerozelem. 42 Yesu a ge move
kuro gar eye sulo na, ti ye dziye ta baba ngay hay andza naka ti yawa aye.

43 Magurlom a ndav na, to maw a matagay. Yesu na, ke matsa ma Zerozelem. Baba
ngay hay ta sor faya bay. 44 Nateye to dzala ma gor tay na, Yesu nepgeye ta ndo neheye
ti ye ka bo dziye. To ndza hwapat ka mede. Ta huwa na, to pa bo ka mapale na ms walay
i gwala tay hay ada mo walay i dzam tay hay. 4> Ta pala na na, ta huta na bay. Ta mbada
gor a Zerozelem to mapale na haladzay.

46 Ma daba i mahane mahkar, ti ye naha ts huta na ms gay i madaslay ha gar a Mbalom.
Nengeye ma ndziye mos walay i ndo madzangawa bazlam i Mbalom mapala eye, faya ma
piye zlam ka bazlam ada faya ma tsatsahiye fataya bazlam hay. 47 Ndo niye hay ta tsone
wu naka faya ma tsikiye na, a gatay harbabokka harwi ndaraw ngay ada ts mambade ka
bazlam nake a mbadawatay faya aye.

48 Boba ngay hay te ngatay andza niye na, a gatay horbabokka. May ngay a gwaday:
«Wawa ga, ka gamay andza niye na, harwi mey? Nomay ta baba yak na, faya nomaa paliye
kar. Madzal gor may ka dzadza haladzay.»

49 A gwadatay: «Ka palumeye ga na, harwi mey? Nern na, na ndziye mas gay i baba ga
na, ka sarum tobadew.»

50 Ane tuk na, ta tsane wu naks Yesu a tsikatay aye bay.

51Tsa na, Yesu a latse ti ye ta baba ngay hay a Nazaret. Yesu na, a hanawatay ha gar
lele. May ngay a pa na bazlam niye a gor ngay.

52Yesu a gal na, metsehe ngay a sokah kame kame. A yay a goar a Mbalom haladzay ada
ndo hay ta zambadaway haladzay.

3

Yuhana madzahube ndo a yam na, ndo made ha bazlam i Mbalom

Mata 3.1-12; Markus 1.1-8; Yuhana 1.19-28
1 Ahal niye na, Tiber nengeye bay i Roma. Ka va ma bay kuro gar eye zlam. Poyos Pilat,

bay naks ka dala i Yahuda aye. Herod nenygeye a lova dala i Galile. Malamar ngay Filip
na, a lova dala i Iture ta Trakonitit, Lisaniyas i pgay na, a lova dala i Abilen. 2 Bagwar i
ndo mavalaway wu a Mbalom na, Han ta Kayif. Ahal niye na, Yuhana wawa i Zakari na,
ma makulkwandah. Mbalom a tsikayaw me a slor na.
3Tsa na, Yuhana a dazlay mahahele gama neheye ts mbay naha a magayam i Yurdum
aye tebiye. A gwadawatay a ndo hay: «Mbadum ha mede kurom. Dzshubum bo a yam
ada Mbalom ma pasakumeye ha manese kurom hay.»
4 Andza niye, nakay na, wu nake mawatsa eye ma derewel i Ezay ndo made ha bazlam
i Mbalom aye, a gwad: «Ndo faya ma wudiye ma kasaf, a gwad:
“Lambadumay tseved a Bay Maduwen),
lambadumay tsaved hay fehe lele, ta hadzak bay!
5Loloy hay tebiye ta ta rahiye fodede!
Mahamba hay ta tsaholok hay ta ta miye ka dala fadada!
Tsaved neheye mahadzaka eye hay ta ta lambadiye tay hay dander dandor lele!
Tsoved neheye tsarsloslo ta kwar aye hay ta ta laviye fehe lele!
6 Mbalom ma tamiye tay ha ndo hay kekay na, ndo hay tebiye ta ngateye.*”»
7Ndo hay haladzay ti yawa naha ka tav i Yuhana harwi ada ma dzshub tay ha a yam.
Yuhana a gwadawa tay: «Wawa i palas hay! Maa dakum ha hwayum abara ka sariya i
Mbalom naks base ka ndzew aye na, way? & Anake na, gum masler neheye ngwalak eye
ndo hay ta seriye ha ka mbadum ha mede kurom aye tuk. Ka dzalum ma gor kurom

*
3:6 Ezay 40.3-5.

“Nomay na, wawa i Abraham hay sa na, ma ta gamay mey bay!” Ssrum ha na, Mbslom
ma sliye faya moage tay ha kwar neheye anay aye wawa i Abraham hay! ° Ba hadzaya
malava bo eye madase tay ha dorizl i gordaf hay ta zlslay eye dzay tebiye. Dorizl i gardaf
neheye tebiye ta wa hohway ngwalak eye bay aye na, ta dasiye tay ha ada ta kaliye tay
ha ako.»

10Ndo hay ta tsatsah faya, ts gwaday: «Namaa giye na, mey?»

11 A mbadatay faya, a gwadatay: «Ndo naks makelkabo ngay sulo aye na, mi valay nate
ando naka i ngay andaya bay aye. Ndo naks wu manday ngay andaya na, t4 ngena ta ndo
naka i ngay andaya bay aye.»

12 Ndo matsekele dzapgal hay ti ye naha harwi madzahube bo a yam dermak. Ta
tsatsah ka Yuhana te gwaday: «Miter, namaa giye na, mey!»

13 A mbadatay faya a gwadatay: «Ka tamum wu abara ka ndo ma ze nakas bay i dala a
gwadakum tamum aye bay.»

14 Sidzew hay ta tsatsah andza niye dormak: «Ada namay na, namaa giye mey tey?»

A gwadatay: «K4 buwum suloy abara ka ndo ta goday bay. Ka rawum me ka ndo harwi
matame faya bara suloy bay. Duh habum na, madagar kurom nako ta vaelakumeye ka kiye
aye.»

15 Ndo hay ta dazlay madzele ka wu naks ma giye bo aye, to dzalawa ma gor tay to
gwad: «Ma giye Yuhana na, Kariste.»

16 Yuhana a gwadatay a nateye niye tebiye: «Nen na, na dzehubiye kurom ha a yam
tsa. Ndo mekelen eye ma deyeweye kame ga, nengeye na, gadan eye a ze ga. Na sliye
mahandzade ka tov ngay mopslay ha laber i tahsrak ngay bay tebiye. Nengeye, ma
dzahubiye kurom ha ta Masafore Tsadanpa eye ada ta ako. 17 Wu mahave daw andaya
ma halay. Ma pgoniye tay ha daw ta dzendzar. Daw na, ma hayay gor ma haliye na a de.
Ada dzandzar na, ma dziye a ako nake ma mbatiye dada bay aye.»

18 Yuhana a dawatay ha Labara gwalak eye to movalatay gaday te bazlam hay wal

wal.
19Yuhana ko gay me a Herod harwi a zla Herodiyad ngwas i malamar ngay. Ada Yuhana

ko gay me ka wu hay wal wal. 20 Herod a sakah ha mage manese sa. A gos na Yuhana a
dangay.

Madzahube i Yesu a yam
Mata 3.13-17; Markus 1.9-11
21 Ma daba aye Yuhana a dzohub tay hay ndo hay tebiye a yam na, a dzshub ha Yesu a
yam dormak. A halay naks faya ma duwuliye me aye na, magarmbalom a handsk tuwar.
22 Tsa na, Masafare Tsadanna a mbazlaw faya, dare a ngatay andza bodobodo. Tsa na,
motsike me a tsoanew abara mo mbalom a gwad: «Nakar na, wawa ga. Na wuda kar
haladzay. Darev ga faya ma ngwasiye ts nokar.»

Baba tate i Yesu hay
Mata 1.1-17
23 Yesu a dazlay a mage masler na, moave ngay ma giye kuro kuro mahkar. Ndo hay ta

dzala ts gwad nengeye na, wawa i Yusufa. Yusufa wawa i Heli 24 Heli wawa i Matat, Matat
wawa i Levi, Levi wawa i Melki, Melki wawa i Zanay, Zanay wawa i Yusufa, 2> Yusufa
wawa i Matatiyas, Matatiyas wawa i Amos, Amos wawa i Nahum, Nahum wawa i Esali,
Esoli wawa i Nagay, 26 Nagay wawa i Maat, Maat wawa i Matatiyas, Matatiyas wawa i
Semeyin, Semeyin wawa i Zozek, Zozek wawa i Zoda, 27 Zoda wawa i Yohanan, Yohanan
wawa i Resa, Resa wawa i Zorobabel, Zorobabel wawa i Salatiyel, Salatiyel wawa i Neri,

28 Neri wawa i Melki, Melki wawa i Addi, Addi wawa i Kozam, Kozam wawa i Elmadam,
Elmadam wawa i Er, 29 Er wawa i Zozowe, Zozowe wawa i Eliyezer, Eliyezer wawa i Zorim,

Zorim wawa i Matat, Matat wawa i Levi, 30 Levi wawa i Simeyor), Simeyon wawa i Yahuda,
Yahuda wawa i Yusufa, Yusufa wawa i Zonam, Zonam wawa i Eliyakim, 31 Eliyakim wawa
i Meliya, Meliya wawa i Mena, Mena wawa i Matata, Matata wawa i Natan, Natan wawa
i Davit, 32 Davit wawa i Zese, Zese wawa i Obed, Obed wawa i Booz, Booz wawa i Salmor,



Luka 3:33 98 Luka 4:17

Salmor wawa i Nason), 33 Nasory) wawa i Aminadab, Aminadab wawa i Admin, Admiy wawa

i Arni, Arni wawa i Hesron, Hesron wawa i Fares, Fares wawa i Yahuda, 34 Yahuda wawa
i Zakob, Zakob wawa i Izak, Izak wawa i Abraham, Abraham wawa i Tara, Tara wawa i
Nakor, 35 Nakor wawa i Serok, Serok wawa i Ragu, Ragu wawa i Falek, Falek wawa i Eber,

Eber wawa i Sala, 3¢ Sala wawa i Kaynam, Kaynam wawa i Arfadzad, Arfadzad wawa i

Sem, Sem wawa i Nuhu, Nuhu wawa i Lamek, 37 Lamek wawa i Matosalem, Matosalem
wawa i Henok, Henok wawa i lyaret, Iyaret wawa i Maleleyel, Maleleyel wawa i Kaynam.

38 Kaynam Wawa i Enos, Enos wawa i Set, Set wawa i Adam, Adam nengeye na, Wawa i
Mbalom.

4

A say a Fakalaw masapete na Yesu
Mata 4.1-11; Markus 1.12-13
1 Ma daba eye Masafore Tsadanna a rahay a bo i Yesu na, a ye abara ka tav i magayam

i Yurdum niye. Tsa na, Masafare Tsadanna eye a ye ha a makulkwandah. 2 Ma doma na,
Yesu ko ndza mahane kuro kuro fad, Fakalaw a say masapete na. Ma mandze niye na,
Yesu ko nda wu manday kwa tsekwen bay tebiye. Ka mandave i mahane niye hay na,
may a wur faya tuk.

3 Tsa na, Fakalaw a yaw ka tov ngay, a gwaday: «Tads ks ge nakar Wawa i Mbalom na,
gwaday a kwar nakay ma taraka wu manday.»

4 Yesu a mbaday faya: «Mawatsa eye ma bazlam i Mbalom na: “Ndo zezer) ma ndziye
*9)

na, ta wu manday dekdek bay.””»

5 Fakalaw a ye ha ka gor i goma. Kwayayna a bazay ha bay i mendzibara tebiye. ¢ A
bazay ha na, a gwaday: «Na valakeye a nokar harwi gaday ta zlele neheye ma bay i dala
neheye tebiye mavala eye a ney. Na sliye faya movale kwa a way andza naks a sey aye.
7 Tada ka dokwen gurmets na, na valakeye ha tebiye a nakar.»

8 Yesu a mbaday faya: «Mawatsa eye mo bazlam i Mbalom na, a gwad: “Daslay ha gar
a Bay Maduwer yak Mbalom, ada ka geye masler na, a nengeye nate ngwen.”»

9Fakalaw a ye ha a gama i Zerozelem, ka gar i gay i madaslay ha gar a Mbalom. Ta ndisl
a doma na, a gwaday a Yesu: «Tada ka ge nakar Wawa i Mbalom sa na, kal ha bo abara ka
gor i gay nakay ka dala. 19 Harwi mawatsa eye ma bazlam i Mbalom na, a gwad: “Mbalom
ma gwadateye a gawla ngay hay na, ta dzena kar, ti tsapa kar. 1! T4 kendawa kar, harwi
ada sik yak ma ndzay a kwar bay.¥"»

12Yesu a mbaday faya a gwaday: «Mawatsa eye ma bazlam i Mbalom na, a gwad: “Ka
dza ha Bay Maduwen yak Mbalom bay.8”»

13 Fakalaw a ndev ha wewer ngay tebiye horwi masapete Yesu. Ma daba eye na, a ye
ngway abara ka tav i Yesu hus a pat mekeley eye.

Yesu a ge masler ma Galile
Mata 4.12-17; Markus 1.14-15
14 Ma doba eye na, Yesu a mbada gor a Galile. A ye na, neygeye maraha eye ta gaday
i Masafare i Mbalom. Ma doma na, mazele ygay a da zlom a goma hay tebiye. 1> A
totikawatay bazlam i Mbalom a ndo hay ma gay i maduwule me. Ndo hay tebiye ta
zambadaway.

Ndo i goma i Nazaret hay ta karah Yesu
Mata 13.53-58; Markus 6.1-6
16 Ma doba eye Yesu a lotse, a ye a goma i Nazaret. Nazaret na, goma naks a gal ma

dama aye. Pat i mazozukw bo na, a latse a ye a gay i maduwule me andza naks a gawa
ha aye. Ma doma na, a latse harwi madzenge bazlam i Mbalom. 17 Tsa na, ti ye naha ta

* T * h
4:4 Bazlam mapala eye masulo eye 8.3. 4:8 Bazlam mapala eye masulo eye 6.13. 4:11 Dames hay
91.11-12. § 412 Bazlam mapala eye masulo eye 6.16.

zlayaw derewel i Ezay ndo made ha bazlam i Mbalom, ta valay. Tsa na, a pala ha derewel
niye. A pala ha na, a huta tov nake mawatsa eye, a gwad:
18 «Masafare i Boy Maduwer ka gor ga.
A zla ga, a slora ga ahaya na, harwi mazlatayaw Labara f)gwalak eye a ndo i matawak
hay.
A slora ga ahaya na, harwi madatay labara i matome a ndo i dangay hay.
A slara ga ahaya horwi mahandakatay na dare a guluf hay.
A slara ga ahaya na, matome tay ha, ndo neheye faya ta gateye doretsatseh aye.
19 Made ha mave nake Mbalom ma gateye ngwalak ngay a ndo hay aye na, ke
ndislew.*»

20 Yesu a ndov ha madzenge andza niye na, a pada na derewel niye. A may ha a ndo
moage masler i gay i maduwule me niye. Tsa na, a ye a ndza ngway. Ndo niye hay tebiye
ma gay i maduwule me aye na, ta zoba ka Yesu.

21Tsana, Yesu a dazlay matsikatay, a gwadatay: «Nokurom neheye faya ka pumay zlom
a wu naka faya na tsikakumeye na, wu naks na dzayga ms Derewel i Mbalom aye na, ba
ka ge bo bagom tsiy.»

22Ndo niye hay tebiye ta tsik faya, to gwad: «Ndo nakay na, lele.» Ada Bazlam i Yesu
niye a tsikatay aye na, bazlam niye ngwalak eye a gatay harbabokka. To gwad: «Nengeye
na, wawa i Yusufa na gwad bada?»

23 Yesu a gwadatay sa: «Ta dedek, nakurom ka tsikumeneye bazlam i dzeke nakay anay
aye. Ka gwedumeneye: “Nokar ndo matame ha ndo, tama ha bo yak aye tey.” Nomaa
tsane wu neheye ka ge ma Kafernahum aye. Anake na, ge ma gama yak andza neheye ka
ge ma Kafernahum aye darmak.»

24 Tsa na, a gwadatay sa: «Serum ha ndo made ha bazlam i Mbslom na, kwa nate ta
toma na ma goama ygay nake ta wa na ma doma aye bay. 25 Sa tsa na, sorum ha ahal i Eliya
ndo i maslay i Mbalom na, madakway i ngwas hay haladzay ma Israyel. Ahal niye na,
yam ka pa bay mave mahkar ta kiye mokwa. Mandarzlay bagwar eye a ge ka dala niye
tebiye. 26 Madakway i ngwas hay andaya ma Israyel, ane tuk na, Mbalom ks slor Eliya a
gay i madakway i ngwas hay kwa nate bay tebiye. Ane tuk na, Mbalom a slar Eliya na,
a gay i madakway i ngwas wuray a ndzawa ka dala i Saripta ma goma i Sidon.T 27 Ahal
i Elize ndo made ha bazlam i Mbalom na, ndo madsgwada eye hay haladzay ka dala i
Israyel. Mbalom ks mbal tay ha ndo niye madagwada eye hay kwa nate bay, a mbal ha
na, Naman ndo i goma i Siri.¥»

28 Ndo niye hay tebiye ma gay i maduwule me aye ts tsene bazlam ngay niye na,
a ndalatay haladzay. 2° Tsa na, to latse, to pay halay a Yesu. Ti ye ahaya abara ma
wuzlahgama, ti ye ha a gor i mahamba i Nazaret. Goma i Nazaret ma geye na, ka mahamba
eye niye. Ta tsal ha a dama na, harwi madzagada ahaya a zavay. 30 Ane tuk na, Yesu a ye
ma walay tay tsarid tsarid a ye ngway.

Yesu a mbal ha ndo naks masafare lele bay moa bo aye

Markus 1.21-28
31 Ma daba eye na, Yesu a latse a ye a Kafernahum. Kafernahum na, wuzlahgama i

Galile. Pat i mazozukw bo na, pat pat a totikawatay a ndo hay. 32 Ndo hay ts tsane
matatike pgay niye na, a gatay harbabokka. Horwi matatike ngay nako a totikatay aye ta
mazlab eye.

33 Azlakwa bay ma gay i maduwule me niye na, ndoweye andaya gor a vuway. A wuda
ta goday kalorra, a gwad: 34 «Nakar Yesu ndo i Nazaret, mey yak ka namay na, mey? Ka
yaw na, mata dze may ha daw? Nakar way na, na sor ha lele: Nokar na, ndo naka tsadanpa
Mbalom a slaraw aye!»

35Tsa na, Yesu a gay me, a gwaday: «Ndza dikdik! Dara abara ma bo i ndo nakay!»

* 419 Ezay611-2. T a26 18oy hay 17.8-16. ¥ 427 280y hay 5.1-14.

Tsa na, fakalaw a kal ha ndo niye kame i ndo niye hay barra. Tsa na, a ndohwaw abara
ma bo i ndo niye. Ko gay wuray a ndo niye kwa tsekwen bay. 3¢ Ka tav niye na, a gatay
ando hay dabsk dabsk, harbabakka. To gwad mo walay tay: «Eh! Eh! Nakay na, bazlam
waray! Nakay i ngay na, ndo waray a tsik me ta mozlab eye! A gatay me ta goday a
masafare lele bay eye hay na, ta gasay me ada ts ndohwaw abara ma bo ndo nakay aye!»

37 Labara i Yesu a da a zlom ma goma niye tebiye.

Yesu a mbal tay ha ndo hay abara ma davats tay hay wal wal

Mata 8.14-17; Markus 1.29-34

38 Ma daba eye na, Yesu a yaw abara ma gay i maduwule me niye. A hal bo a ye a gay i
Simon. A ye naha na, mese i Simor lele bay. Marabarab a gay haladzay. Tsa na, ts gwaday
a Yesu: «Marabarab a gay a mese i Simor), dzena na tey!» 3° Yesu a latse, a ye ka tav ngay.
A ye naha na, a guduk faya. A ngoroz ka marabarab niye ta gadan. Tsa na, marabarab
niye a ndala abara ka ngwas niye. Kwayayna a gatay mbalok.

40 Ma daba eye pat a dod na, ndo hay ts halayaw ndo neheye dovats ma bo tay tebiye
a Yesu. Kwa slala i dovats waray waray na, ta halayaw a Yesu. Yesu a pa fataya halay
nate nate tay eye. A mbal tay ha abara ma dovats tay niye hay. ! A hahar fakalaw hay
abara ma bo i ndo hay haladzay dermak. Fakalaw niye hay ta wuda, ta gwaday: «Nokar
na, Wawa i Mbalom!»

Ane tuk, na, Yesu a ngoraz fataya. A gwadatay: «Ka tsikum me bay.» Harwi nateye na,
ta sar ha Yesu na, Kariste.

Yesu a da ha bazlam i Mbalom mas gay i maduwule me

Markus 1.35-39
42 Dare a tsada kwayanna na, Yesu a lotse a ndohwaw, a yaw abora ma gay. A ye

daren abora ma wuzlahgama. A ye a tov naks ndsray andaya ma doma bay aye. Ndo
hay haladzay ta zaba dare na, ta ngatay a Yesu bay. Tsa na, ta pala na. To huta na Yesu
na, a satay Yesu ma ye fataya absra bay, ma ndza ta nateye huya.

43 Ane tuk na, Yesu a gwadatay: «Na diye a goma mekelen eye hay, na ta datay ha
Labara [)gwalak eye i Bay i Mbalom dermak. Mbalom a slara ga ahaya na, harwiye.»

44 Tsa na, a latse, a ye a dawa ha bazlam i Mbslom ma gay i maduwule me neheye ka
dala i Yahuda aye.

5

Makurre i gawla i Yesu hay

Mata 4.18-22; Markus 1.16-20
1 Pat wuray na, Yesu a ye ka me i dolov i Genesaret. A ye na, a latse ka me i dalov i

Genesaret niye. Ka tav eye niye na, ndo hay haladzay faya ta lawariye na harwi matsane

bazlam i Mbalom.
ZYesu a ngatay a kwalalay i yam hay sulo ka dakal. Ndo magase kalef hay to mbazlaw

abara mo doma, faya ta bariye gadan tay hay. 3 Tsa na, Yesu a ye, a tsal a kwalalan i
yam nenged. Kwalalay i yam niye na, i Simoy. Tsa na, a gay amboh a Simoy, a gwaday:
«Amboh, handzad ga ha tsekwern a bara ka dakal.» Simon a ge ha andza niye. Yesu a ndza
a kwalalay i yam niye na, a pa bo ka matatikatay bazlam i Mbalom a ndo niye hay.

4 A ndav ha matatikatay a ndo hay na, a gwaday a Simon: «Hondzad ha kwalalay i yam
daren, a tav nake siduk aye, a wuzlah i dalov. Ka ye ha na, nakar ta ndo mapaka bazay
yak hay kalum gaday kurom hay a yam harwi magase kalef.»

5 Simon a mbaday faya, a gwaday: «galaka, namaa ye gor haladzay ta havad horwi
mogase kalef ada kwa nate namaa gas bay. Aya ane nokar ka tsiker, na ge sa na, na kaliye
gadap hay a yam.»

6Tsa na, to kal gaday tay niye hay a yam. Ta kal a doma na, kalef hay ti ye a gaday tay
niye hay haladzay. Gaday tay niye hay a dazlay a mangazlehe ndartsatse harwi kolef ko
rah a doma ka zal naha. 7 Tsa na, to gatay naha wiyaw a mandala tay neheye ma kwalalay
iyam nenged aye horwi ada ta yaw ta dzena tay tey. Mandala tay niye hay ti yaw. To vaha

ahaya gadap niye hay abara ma yam. To rah ha, kwalalay i yam niye hay sulo aye ta kalef.
Kwalalay i yam niye hay ta ser masaleme a hud i yam harwi maraha eye hay haladzay.

8 Simorn) Piyer a ngatay andza niye na, a ye a dekway gurmets a huvo a Yesu. A gwaday:
«Do wu yak abara ka tav ga Bay Maduwern), harwi ney na, ndo i mezeleme!»

9 Simorn) a dzadzar haladzay. Ndo niye hay nateye dziye ta dzadzar andza Simoy
dormak. Ta dzadzar na, harwi kalef niye to gos haladzay aye. 1° Andza niye, ndo mapay
bazay a Simon), ta dzadzar desrmak. Ndo neheye ta paway bazay a Simon aye na, Yakuba
ta Yuhana wawa i Dzebede hay.

Ane tuk na, Yesu a gwaday a Simon: «K4 dzadzar bay. Nakar na, ka ta halaweye ndo
hay ka tav ga.»

11 Tsa na, ta ma tay ahaya kwalalay i yam tay hay ka dakal. Ts gar ha wu tay niye hay
tebiye to pay bazay a Yesu.

Yesu a mbal tay ha ndo i davats hay ada a pasatay ha mezeleme
Mata 8.1-4; Markus 1.40-45

12 pat wuray na, Yesu a ye a wuzlahgama wuray. Ahal nake neygeye ma doma aye na,
paf ndo wuray madsegwada eye a ye naha. A pgatay a Yesu na, a kal ha bo kame ngay.
Dabuz da’ar ka dala, a gay amboh a Yesu, a gwaday: «)galaka, tads ks saka na, ka sliye
faya matere ga ha tsadapgya.»

13 Yesu a tsane andza niye na, a nduda ha halay ngay, a lamay. Tsa na, a gwaday: «A
sey na, tora tsadanpal» Kwayapna dovats i madagwede a ndala abara ka ndo niye.

14 Yesu a gwaday: «Tsane lele: Ka tsik wu nakay a ndaray bay. Ane tuk na, do ta bazay
ha bo a ndo mavalaway wu a Mbalom ada val wu naks Musa a tsik aye harwi madatay ha
ando hay tebiye na, ka tora tsadagna.»

15 Kwa andza niye boabay na, labara i Yesu a da a zlom haladzay. Ndo hay haladzay ts
hayawa gar ka tov ngay harwi mapay zlom a bazlam ngay. Siye hay ti yawa ka tav ngay
harwi ada ma mbal tay ha absra ma dovats tay hay.

16 Ane tuk na, Yesu na, a yawa a tav neheye darer aye. A yawa a doma mata duwule
me.

Yesu a mbal ha ndo matara eye
Mata 9.1-8; Markus 2.1-12

17 Pat wuray na, Yesu faya ma totikateye a ndo hay. Farisa hay ta ndo madzapgawa
bazlam i Mbalom mapala eye, nateye andaya dermak. Ti yaw na, ma goma neheye ka
dala i Galile aye tebiye, ma Zerozelem ada abara ma Yahuda. Yesu a mbalawa tay ha ndo
i dovats hay ta gaday i Bay Maduwey Mbalom.

18 Ahal naks Yesu faya ma tatikateye a ndo hay aye na, ndo hay, ts zlay naha ndo wuray
matara eye madzawa eye ka slalah. Ta psla tsaved mede ha mape kame i Yesu. 1° Ane tuk
na, ta huta tsaved mede mafalokwa ha a gay bay, harwi ndo hay haladzay ka tsaved. Tsa
na, ta tsal ka gar i gay niye. Ta slal bad dagerger ta Yesu. To mbazla ha ndo niye ta slalah
eye dzay ts walay i ndo niye hay kame i Yesu. 20 Yesu a ngatay a madzal gar i ndo niye
hay na, a gwaday a ndo matara eye niye: «Dzam ga, na pasaka ha mezeleme yak hay.»

21Ndo madzangawa bazlam i Mbalom mapala eye ta Farisa hay to tsane bazlam i Yesu
niye na, ta tsik ma walay tay, to gwad: «Nakay na, ndo waray i ngay a tsalay ka gor a
Mbalom aye! Way naks da mapasay ha mezeleme a ndo na, way. Maa sla mapasay ha
mezeleme a ndo na, Mbalom nate ngwern bana, way?»

22 Tsa na, Yesu a sar wu naka ts dzala ma gor tay aye, a gwadatay: «Ka dzalum andza
niye ma gor kurom na, harwi mey? 23 Maa da me magwede: “Mezeleme yak ka pasa” na,
waray, kagabay “Latse, do” na, maa da me ms doma na, waray? 24 A seq na, sorum ha nen
Wawa i Ndo na, gadan ga andaya mapasatay ha mezeleme a ndo hay ka mandzibara.»

Tsa na, a gwaday a ndo matora eye: «Faya na gwadakeye, lotse, zla slalah yak do a
motagay!»

25 Kwayapya ndo niye a latse hurum kame i ndo niye hay tebiye. A zla slalah ngay niye
ta zla ahaya. A ye kame i ndo niye hay duwak duwak ts mazambaday a Mbalom. A ye a
motagay.

26 Ndo niye hay mborzozza aye to pgatay andza niye na, a gatay harbabokka. Ta
zambaday a Mbalom. Te dzadzar haladzay ada to gwad: «Bagom na, ka pgatakway a
wu mage masuwayary eye!»

Yesu a zalay a Levi

Mata 9.9-13; Markus 2.13-17
27 Ma daba eye na, Yesu a lotse a yaw abara mo gay niye. Yesu faya ma diye na, a

ngatay a ndo matsekele dzangal mandza eye ka tov i masler ngay. Ndo niye na, ts zalay
Levi. Yesu a gwaday: «Dara, pey bazay!» 28 Tsa na, Levi a latse, a gor ha wu ngay hay
tebiye, a pay bazay a Yesu.

29 Ma daba eye ti ye a gay i Levi. Ti ye naha na, Levi a datay wu manday. Ts nda
wu manday niye na, nateye haladzay te ndo matsekele dzangal ha ada ts siye i ndo hay
haladzay.

30 Farisa hay ta ndo madzangawa bazlam i Mbalom mapala eye ts ngatay a Yesu faya
ma ndiye daf ta ndo i mezeleme hay na, ts tsik faya wu naks lelebay aye. To gwadatay
a gawla i Yesu hay: «Ka ndayum wu manday ada ka sum wu ka tev manate eye ta ndo
matsekele dzangal hay ada ta ndo i mezeleme hay na, harwi mey?»

31Yesu a tsane bazlam tay niye na, a mbadatay faya, a gwadatay: «Ndo neheye wuray a
gatay bay nateye zayzay aye na, ta paliye ndo i sidem bay. Mata pale ndo i sidem na, ndo
neheye davats eye hay aye. 32 Na yaw mazalatay a ndo neheye to gwaday a gar nateye
ngwalak eye hay aye bay, ane tuk na, mazalatay a ndo i mezeleme hay duh, harwi ada t4
mbada ha mede tay.»

Wu wedeye ta wu guram eye
Mata 9.14-17; Markus 2.18-22
3 Tatsatsah ka Yesu, to gwaday: «Gawla i Yuhana ta gawla i Farisa hay ta gawa daliyam

ada ta duwulawa. Ane tuk na, gawla yak hay i tay ts ndayawa wu manday ada te sawa wu
moase na, kakay?»

34 Yesu a mbadatay faya: «Ka dzalum na, nateye na, ta giye daliyam daw? Ta giye bay
harwi nateye na, andza ma magurlom i mazle dahslay. Ahal naks zal i dahslay ka tav tay
mba aye na, ndo neheye mazala eye a magurlom i mazle dahalay na, ta giye daliyam bay.
35 Ane tuk na, pat eye ma slaweye na, ta gosiye fataya abora zal i dahslay niye. Pat eye
niye na, ta giye daliyam tuk.»

36 Yesu a tsikatay dzeke nakay sa. A gwadatay: «Dada nderay ma dasiye peteked
wedeye matepe ka peteked guram eye bay. Harwi tads ta tapa peteked wedeye ka guram
eye na, peteked wedeye ma ngardiye ha peteked guram eye niye. Ta nasiye ha peteked
wedeye. Peteked wedeye ta guram eye ta diye ka bo bay. 37 Sa na, ndo ma mbadiye guzom
lelem eye a gwezem i hazlay guram eye bay na, ka ssarum toebadew? Horwi ta mbada a
dama na, guzom niye lelem eye ks kwasa na, hazlay guram eye ma ndohwiye. Guzom
dormak soktih ma mbadiye ka dala ada gwezem ma nasiye. 38 Ane tuk na, guzom lelem
eye ta mbadiye na, a gwezem i hazlay wedeye dermak. 3% Serum ha ndo ks sa guzom
makwasa eye na, ma daba eye na, ma siye lelem eye sa bay. Horwi ta gwad: “Guzom
makwasa eye na, lele.”»

6

Yesu na, a lavay gar a pat i mazezukw bo
Mata 12.1-8; Markus 2.23-28
1Pat i mazazukw bo na, Yesu ta gawla ngay hay ti ye ta guvah wuray. Ma guvah eye
niye to ge a doma na, wuye andaya ts zalay boale. Gawla i Yesu hay to hab wu niye. Ta
gugwah na wu niye ada ts nda.

2Siye i Farisa hay ta ngatatay. Tsa na, to gwadatay: «Ka gum wu nakas bazlam i Mbalom
mapala eye a ge faya me pat i mazazukw bo aye na, harwi mey?»
3 Yesu a mbadatay faya a gwadatay: «Dada ka dzangum wu nake Davit a ge ahal niye

aye tobadew?* May a wur faya ta ndo ygay hay. 4 Tsa na, a ye, a falokwa a madzawadzawa
i madaslay ha gar a Mbalom. A ye naha, a zla makwala naks ta valay a Mbalom aye. A
nda. A volatay a ndo ngay hay dermak, to nda. Bazlam i Mbalom mapala eye a val tsaved
ka mande na, a ndo mavalaway wu a Mbalom dekdek badaw?»

5Yesu a gwadatay sa: «Maa lovay gor a pat i mazozukw bo na, Wawa i Ndo.»

Yesu a mbal ha ndo wuray mamata halay eye

Mata 12.9-14; Markus 3.1-6
6 Pat eye andaya pat i mazozukw bo na, Yesu a ye a gay i maduwule me. A ye naha a pa

bo ka matatikatay a ndo hay. Ma doma na, ndoweye andaya halay i menday ngay mamata
eye. 7 Ma gay i maduwule me niye na, ndo madzangawa bazlam i Mbslom mapala eye ta
Farisa hay nateye andaya. Faya ta zobiye ka Yesu. To dzala ma gor tay, to gwad: «Zabakwa
faya lele, ngatay ma mbaliye ha ndo nakay mamata halay eye pat i mazozukw bo daw?»
Ta tsik andza niye na, harwi mahsle faya bara suwat.

8 Ane tuk na, Yesu a sar ha moadzal gor tay. A gwaday a ndo niye halay ngay mamota
eye: «Latse, do, latse ka niye, kame i ndo hay tebiye.» Ndo niye a latse ka niye.

% Tsa na, Yesu a gwadatay: «Na tsotsahiye fakuma: Bazlam kway mapala eye a val
tsaved mage na, mey? A gwad: Gum pgwalak pat i mazazukw bo tsukudu, gum na, sewed
daw? Mamboale ha ndo pat i mazazukw bo tsukudu mager ha ma mat daw?» Ane tuk na,
ta mbaday faya bay.

10Yesu a zaba fataya. Tsa na, a gwaday a ndo niye halay mamata eye «Nduda ha halay
yak.»

A nduda ha na, halay ngay a mbal a tora lele suwud suwud.

11 Tsana, a ndalatay a ndo madzangawa bazlam i Mbalom mapala eye ta Farisa hay. To
tsik ma walay tay ta hutiye tsoved ka makade Yesu na, kokay.

Yesu a pala ndo i maslan ngay hay

Mata 10.1-4; Markus 3.13-19
12 Ahal niye Yesu a ye, a tsal a tsaholok harwi maduwule me. A ndza ma tsaholok niye

huyup ka maduwulay naha me a Mbalom.

13 Dare a tsada na, a zalatay a gawla ngay hay ka tav ngay. Ti ye naha. Tsa na, a pala
ma walay tay niye ndo kuro gar eye sulo. A zalatay ndo i maslan hay.

14 Nateye na: Simor naka a pa faya mazele Piyer aye, ta malamar ngay Andare, Yakuba
ta Yuhana, Filip ta Bartelemi, 15 Mata ta Tomas, Yakuba wawa i Alfe, Simony ndo mage
voram harwi dala ngay, 16 Yuda wawa i Yakuba, Yudas Iskariyot ndo mage daf ka Yesu.

Yesu ta ndo hay haladzay
Mata 4.23-25
17Yesu ta gawla ngay niye hay, tsa mbazlaw abara ma tsaholok niye. Ti yaw ts ndza ka

tov eye andaya barbara eye fatata. Gawla ngay hay ka tov eye niye haladzay. Ndo hay
haladzay mboarzazza andaya ka tav eye niye desrmak. Ndo niye hay na, ti yaw abara kwa
ma Zerozelem ka dala i Yahuda ada ma Tir ta Sidoy gema neheye ts mbay naha a balay
aye.

18 Ndo niye hay ti yaw ka tov ngay na, mata pay zlom a bazlam ngay ada harwi ma mbal
tay ha abara ma davats tay hay wal wal. Ndo neheye masafare lele bay eye hay ma bo tay
aye na, ka mbal tay hay. 1° Kwa way a psla tsaved molamay nets tsa harwi gaday a yaw
abara ma bo ngay. Ndo neheye ta lamay aye na, a mbal tay ha tebiye.

Pgama ta marava

Mata 5.1-12
20 Yesu a zoba ka gawla ngay hay na, a gwadatay:

k
6:3 1 Samuyel 21.2-7.

«A nakurom ndo i matawak hay, ngwasum
harwi Bay i Mbalom na, i kurom.
21 A nokurom neheye may a wur fakuma anake aye, ngwasum
harwi Mbalom ma valakumeye wu naks a sakum aye.
A nakurom neheye faya ka tuwumeye anake aye, ngwasum
harwi ka ta ngwasumeye.
22 Nakurom neheye ndo hay faya ta gakum eye doretsatseh aye,
kwa ta kal kurom ha,
kwa ta tsadakum,
kwa ta tsik fakuma wu naks lelebay eye horwi nakes ka dzalum ha Wawa i Ndo aye
na,
ngwasum.
23 Aza pat nake wu neheye ta ndzakum a gor aye na,
mbarzlum te mangwese eye
harwi Mbalom ma ta valakumeye magogoy kurom bagwar eye ma mbalom.
Aya ane, sorum ha na, baba tate tay hay to gatay a ndo made ha bazlam i Mbalom hay na,
andza niye.
24 A nokurom ndo i zlele hay, daretsatseh ka gar kurom
harwi ba ka hutum magogoy kurom tsiy.
25 A nokurom neheye hawa i wu a gakum bay aye wu kurom andaya anske haladzay aye,
daretsatseh ka gor kurom
harwi may ma ta wuriye fakuma.
A nakurom neheye faya ka ngwasumeye anake aye, doretsatseh ka gor kurom
harwi ka ta ndzumeye ta madzal gor aye ada ka tuwumeye.
26 A nakurom neheye ndo hay to gwad fakuma nskurom ngwalak i ndo hay aye,
daretsatseh ka gar kurom.
Horwi baba tate tay hay to gwadawa ka ndo neheye ta gwad nateye ndo made ha
bazlam i Mbalom aye ta sapatawa ndo hay ahal niye na, andza niye.»

Wudum ndo mane dore kurom hay
Mata 5.38-48, 7.12

27 «Ane tuk na, na tsikakumeye a nakurom neheye faya ka pumeneye zlom aye:
Wudum ndo mane dare kurom hay. Gumatay ngwalak a ndo neheye to nakum dore
aye. 28 Pum ngama ka ndo neheye faya ta velakumeye mezeleme aye. Duwulumay me a
Mbalom harwi ndo neheye faya ta gakumeye doretsatseh aye.

29 «Tado ndoweye ko faka ka maholom na, mbaday ha maholom i diye nenged.
Ndoweye ka buwa faka absra kalomedze yak na, gor ha ma zla na faya makelkabo yak
i hud aye.

30 «Ndo ka tsotsah fakaya wu na, velay ada tads ndoweye ko zla faka abara wu yak na,
ka tsotsah faya bay.

31 «Ka gwadum ndo hay ti gakum ngwalak na, gumatay ngwalak a ndo hay dermak.

32 «<Ka wudum ndo neheye ta wuda kurom aye dekdek bay. Tads ka wudum ndo neheye
ta wuda kurom aye dekdek na, ka dzalum na, ka hutumeye merabe kurom daw? Kwa
ndo i mezeleme hay ta wuda ndo neheye ta wuda tay ha aye dormak! 33 Ada tads ka
gumatay ngwalak a ndo neheye faya ta gakumeye ngwalak aye dekdek na, ka dzalum na,
ka hutumeye merabe kurom daw? Kwa ndo i mezeleme hay na, ts ge andza niye.

34 «Tads ka velumateye wu a ndo neheye ka sorum ha nateye ta sliye momakum ha aye
na, ka dzalum na, ka hutumeye merabe kurom daw? Kwa ndo i mezeleme hay ts valawa
wu na, a ndo i mezeleme hay andza nateye harwi ada ta matay ha andza naka to valatay
aye! 35 Duh bay, wudum ndo mene dare kurom hay! Gumatay ngwalak. Ka velumatay wu
na, ka gwadum t4 makum ha a dama bay. Mbslom ma ta velakumeye a doma magogoy
kurom na, haladzay. Nokurom ka ta tarumeye wawa i Mbalom Fetek. Horwi nengeye na,

a wuda ndo i hazay hay ta ndo i sewed hay dermak. 3¢ Toerum ndo mage pgwalak hay
andza Baba kurom Mbalom, nengeye ndo i ygwalak.

Kad gumatay sariya a ndo hay bay
Mata 7.1-5
37 «Ka gum sariya ka ndo bay. Mbalom dormak ma gakumeye sariya bay. K4 rawum

me ka ndo hay bay. Mbalom babay ma rawiye fakuma me bay. Posumatay ha menese a
ndo hay, Mbalom doarmak ma pasakumeye ha manese kurom.

38 «Volumatay wu a ndo hay, Mbalom dormak ma volakumeye. Mbaslom ma
valakumeye na, ma rahakumeye ha lele. Ma dzadzakakumeye ha a gwezem kurom hay
na, madzadzeke madzodzeke. Mbalom ma lavakumeye wu to wu naks ka loavawumatay
ha wu a ndo hay aye dermak.»

39 Yesu a tsikatay ta dzeke mekelen eye sa, a gwadatay: «Guluf ma sliye magasay halay
agulufnenged daw? Nateye salamay tay eye ta dadiye a bad. 4°Ndo naks faya ma tatikiye
wu aye na, ma ziye ndo matatikay wu bay. Ane tuk na, ndo naka faya ta tatikay wu ka sar
tsiy na, ma toriye andza ndo matatikay wu.»

41 A gwadatay sa: «Nokar na, ka ngatay a tsakwal ma dare i malamar yak. Ane tuk na,
mayako naks ma dare yak aye ka ngatay bay na, harwi mey? 42 Kakay, ka sliye magwede:
“Malamar ga, ehey na zlaka ahaya tsakwal abara ma dare yak” na, duh i yak aye mayako
golawwa ka ngatay bay na, kekay? Nakar ndo i babarek, lah faya mazle ahaya mayako
abara ma dare yak taday ada ka ngateye a dore kwetseh kwetseh. Ka zlaya ahaya tsakwal
abara ma dare i malamar yak tuk.»

Dorizl i gardaf ta hohway ngay eye hay
Mata 7.16-20, 12.33-35
43 Yesu a gwadatay sa: «Serum ha na, dorizl i gordaf lele eye na, ma wiye hohway

i dorizl i gerdaf nake lele bay aye bay, andza niye darizl i gardaf lele bay eye ma wiye
hohway i gardaf naka lele eye bay aye. 44 Ka sorakwa ka bo abora darizl i gardaf hay ta
hohway tay hay. Ka slumeye faya mangsle hohway i gurov aboara ka wuradak bay ada ka
slumeye mangoale hohway i taroz abara ka dzagew bay. 45 Sorum ha na, ndo nake ngwalak
eye na, ma giye wu ngwalak eye hay harwi ma darev ngay na, wu neheye ngwalak eye
darmak. Ndo naks sewed eye na, ma giye wu neheye sewed eye harwi darev ngay maraha
eye ta wu neheye sewed eye. Horwi kwa way a ndohwa ahaya na, wu nake maraha eye
mo darev ygay aye.»

Gay hay sulo
Mata 7.24-27
46 Yesu a gwadatay sa: «Ka zalumen a ney “Bay Maduwern), Bay Maduwen” na, harwi
mey? Ada wal faya ka gumeye wu nake na tsikakum aye bay sa tuk na, kekay? 47 Tsonum,
na dakumeye ha ndo naks a pen bazay ta dedik aye. Nengeye na, a pay zlom a bazlam
ga lele. Ko pay zlom na, a ge ha masler to bazlam nakas a tsane aye. 48 Nengeye a ndzakit
bo na, ta ndo nake a say madozle gay aye. A dazlay na, a la na madok i gay siduk lele.
A ndov ha male na, a dazla ahaya madok i gay ngay niye ma bad to kwar lele. Tsa na,
a ngar na gay niye tuk. Yam a pa na, mazaw a yaw ngaf ka gay ngay niye na, dada a
mba faya mambazle ha bay, harwi madazla eye lele. 4° Aya ane tuk na, ndo naks a tsene
bazlam ga ada ko ge ha masler bay na aye, nepgeye dermak a ndzakit bo ndo nakas a say
moge gay aye. Ane tuk na, a dazlay kwayanna ze male na madok eye. A pa na madok eye
tohas ka dala tsa. A ndav na, yam a pa. Mazaw i magayam hay ngof ti yaw ka gay niye
na, kwayanna barem a mbazl, tseksk yam a hal na gay niye. A mbazl na, liyeh liyeh kwa
tsekwen ka lokaw bay.»

7

Godan i Yesu a ze madahay
Mata 8.5-13

1 Yesu a ndav ha matsikatay a ndo niye hay ka tav ngay aye na, a hal bo a ye a

Kafernahum.
2Ma Kafernahum na, ndo i Roma wuray andaya nengeye bagwar i sidzew. Ndo i masler

ngay andaya a wuda na haladzay. Ndoweye niye na, bo a wur faya haladzay. 3 Bagwar i
sidzew niye a tsane ndo hay faya ta tsikiye ka Yesu na, a slor ndo hay me walan i madugula
i Yahuda hay. A slor tay ha na, harwi ada t4 zalayaw ma yaw ma mbal ha ndo i masler
ygay niye.

4Ndo niye hay ti ye, ta ndisl ka tav i Yesu na, ta dazlay magay amboh haladzay. Ts
gwaday: «Bagwar i sidzew may a gwadaka: “Dara mbaler ha ndo i masler ga tey.” Ka
ye, ka dzena na ndoweye niye na, lele. > Nengeye na, ndo lele eye. A wuda slala kway
haladzay. Ada maa dazlakway gay i maduwule me na, nengeye.»

®Yesu a tsane andza niye na, a latse, ti ye ka bo dziye. Mazlambar nateye bose to gay i
bagwar i sidzew. Bagwar i sidzew niye a slaraw ndo hay ka tov i Yesu. Ti yaw ts gwaday:
«Bay Maduwer), ta gwadaka na, ki ye gor madayaw sa bay. Ney na sla da, nakar ki ye a
gay ga bay. 7 Horwi niye, nen haren na sla mede naha ka tov yak bay. Ane tuk na, ka tsik
bazlam yak nate na, ndo i masler ga ma mbaliye segey. 8 Nen na, faya na rahay ha gor a
bagwar ga ada sidzew ga hay ta rahen ha gor desrmak. Na gwaday a ndo nate ma walan
tay “Do!” na, ma diye. Na gwaday a ndo nenged “Dara!” na, ma deyeweye. Na gwaday a
beke ga “Ge nakay!” na, ma giye.»

9 Yesu a tsane bazlam i bagwar i sidzew niye na, a yay a gor lele. A mbada me a diye
i ndo neheye ta zongal naha aye. A gwadatay: «Serum ha na, dada nen na huta slala i
madzal gor nakay bay, kwa ma Israyel.»

10 Tsa na, ndo neheye ta slora tay ahaya aye ta mbada gor a gay i bagwar i sidzew niye.
Ti ye naha na, ndo i masler i sidzew niye ks mbal tsiy. Nengeye zay zay!

11 Ma daba eye na, Yesu a ye a gama eye andaya to zalay Nay. Gawla ngay hay ts ndo
hay haladzay ts pay bazay. 12 Ahsl nake mazlambar ta ndisliye ta falokwiye a wuzlahgema
niye na, to dzagor ta ndo hay faya ta zliye madahar ta diye ha ka me tsavay. Maa mot
na, wawa i madakway i ngwas wuray. Wawa ygay na, nate eye niye. Ndo i gama niye
haladzay to laka na ngwas niye ka da tsavay.

13 Yesu a ngatay na, madakway i ngwas niye a gay ma bo, a gwaday: «K4 tuwa sa bay.»
14 Tsa na, a ye a lamay a hubok niye faya ta zliye ha madahar aye. Ndo mazle madahay
hay ta latse. Yesu a gwad: «Gawla, faya na gwadakeye, latse!»

15 Madahay niye a latse, a ndza. Tsa na, a dazlay a matsike me. Yesu a zla na a valay a
may ngay.

16Ndo niye hay tebiye ka tov eye niye ta dzadzar. Nateye tebiye ta zambaday a Mbalom,
to gwad: «Ndo made ha bazlam i Mbalom bagwar eye ki yaw a walay kway! Mbalom ki
yaw madzane ndo ngay hay.»

17Wu niye Yesu a ge aye a da zlom ka dala i Yahuda tebiye ta dala neheye a mbay naha
aye.

Yesu ta Yuhana
Mata 11.2-19
18 Gawla i Yuhana hay ta toker wu neheye Yesu a ge aye a Yuhana. Yuhana a tsane na,

a zal ndo hay mos walay i gawla ngay niye hay sulo. 1° Tsa na, a slar tay ha ka tov i Bay
Maduwen Yesu. A slar tay ha na, ti ye ta tsatsah faya, t4 gwaday: «Nakar na, Kariste naka
ma deyeweye aye daw? Kogabay namai haba ndo mekelery daw?»

20 Gawla i Yuhana niye sulo eye ti ye. To ndisl ka tav i Yesu na, to gwaday: «Yuhana
madzahube ndo a yam a sloramaya ahaya ka tov yak matsatsehe fakaya, a gwad nomai
gwadaka: Nokar na, Keriste naks ma deyeweye aye daw? Kagsbay namai haba ndo
mekelen daw?»

21 Ahal eye niye, Yesu faya ma mboliye tay ha ndo hay haladzay abara ma davats ada
ta bo naks a wurawa fataya aye. A mbal tay ha gor mavuwe hay, a handakatay na dore a
guluf hay.

22Tsana, Yesu a mbadatay ka bazlam i ndo niye hay Yuhana a slor tay naha ka tov ngay
aye tuk, a gwadatay: «Gwadumay na, guluf hay te pgatay a dore, ndo matara eye hay ti
ye lele, ndo madagwada eye ta mbal suwud suwud, mandsk hay ts tsene zlam, madahay
hay ta latsew a sifa, ndo i matawak ta tsane Labara [)gwalak eye.»

23 Yesu a gwadatay sa: «Mangwese ka gar i ndo naka ks gar ha madzal gar abara ka ney
bay aye!»

24Gawla i Yuhana hay ti ye wu tay na, Yesu a dazlay matsike ka gor i Yuhana. A tsikatay
a ndo hay haladzay, a gwadatay: «Ka yum a kasaf mata zobaw na, ka mey? Ka zebumaw
ka guzer naks matasl faya ma baliye ha aye daw? A’ay andza niye bay. 25 Aya ane kala ka
yum ka zabumaw na, ka mey? Ka zobumaw na, ka ndo malambada bo eye ta peteked lele
eye daw? Tsukudu kakay? Ane tuk na, ndo neheye ta pa ka bo peteked lele eye ada wu
tay hay lele eye na, nateye mandza eye na, ma gay i bay hay. 26 Ka yum mata zebaw na,
ka wuye mey? Ka zobumaw na, ka ndo made ha bazlam i Mbalom daw? Ayaw, nengeye
ndo made ha bazlam i Mbalom ada ner) faya na gwadakumeye, nengeye a ze ndo made
ha bazlam i Mbalom. 27 Yuhana na, ndo nake ta watsa a Derewel aye, Mbalom a gwad:
“Nep na sloriye naha ndo made ha bazlam ga kame yak.

Ma lambadakeye na tsaved.*”»

28 Yesu a gwadatay sa: «Sarum ha na, ma walay i ndo zezen hay tebiye ndo naks a ze
Yuhana aye na, andaya bay. Ane tuk na, ndo naks nengeye tsekwern makatsa eye ma Bay
i Mbalom aye na, a ze Yuhana.»

29Ndo hay tebiye to pa zlom ka bazlam ngay, kwa ndo matsekele dzangal hay. Horwi ta
sar wu naka a tsik aye na, bazlam i Mbalom dedek. Ada Yuhana ka dzahub tay ha a yam
dedek. 30 Ane tuk na, Farisa hay ta ndo madzangawa bazlam i Mbslom mapala eye ta kal
ha wu naks a say a Mbalom habe mage harwi tay aye ada ta kerah Yuhana madzshube
tay hay a yam.

31 Yesu a gwadatay sa: «Na ndzakitiye tay hay ndo neheye bagom aye na, ts mey?
Na ndzakitiye tay ha bo na, to mey? 32 Ta ndzakit bo na, ta wawa neheye mandza eye
ka palad nake ndo hay te hayawa faya gor aye. Siye hay faya ta wudatay naha a siye
hay, to gwadatay: “Nemaa fakum naha fagam i mahetse, ka hatsum bay, namaa gakum
naha domes i madahay na, ka tuwum bay.” 33 Andza niye, Yuhana madzahube ndo a
yam, a ndayawa wu manday bay, a sawa guzom bay. Nekurom ka gwadum: “Nepgeye na,
masafore naka ngwalak eye bay aye ma bo ngay.” 34 Ney Wawa i Ndo na yaw, na nda wu
moanday ada na sa wu mase, ka gwadum: “Zsbum ka ndo nakay. A dzala i ygay na, ka
wu manday ada ka mase guzom. Nengeye na, dzam i ndo matsekele dzangal hay ta ndo
i mezeleme hay.” 3> Ane tuk na, wawa i Mbalom hay tebiye to sor ha, metsehe i Mbalom

na, dedek.»

Mawude bo na, hohway i mopase mezeleme

36 Farisa wuray a zalay a Yesu mata nde wu manday mo gay ygay. Yesu a ye a gay i ndo
niye. Ti ye naha na, ta dazlay a mande wu manday.

37 Ma goma niye na, ygwas wuray andaya mezeleme aye. A tsane Yesu andaya ma gay i
Farisa niye faya ta ndiye wu monday na, a ye a gay i ndo niye. Dos ngay mo halay maraha
eye to mal naks a ze hupna aye. 38 A ye naha, a latse a doba i Yesu base ta sik ngay hay.
Tsa na, a tuwa ta yam dare. A bara na sik i Yesu ta yam dore ngay niye. Tsa na, a takad
na ta makwets i gor ngay. A gos na ka bo sik niye ada a mbada faya mal ngay niye tuk.

39 Farisa niye a zalay a Yesu ka wu manday aye a ngatay andza niye na, a tsik ma
madzele gor ngay, a gwad: «Ndo nakay na, ndo made ha bazlam i Mbalom bay! Pgwas
nakay faya ma totaliye faya aye na, mezeleme eye. Ada ngwas nakay mezeleme eye na,

a sor ha badaw!»
40 Tsa na, Yesu a sar wu naka Farisa niye a dzala aye. A gwaday a Farisa niye: «Simor,

a sen) matsikaka wu andaya.»

* 7:27 Malasi 3.1, Madayaw abara ma Ezipt 23.20.

Simoy a mbaday faya: «Tsik me, Miter.»

41Yesu a gwaday: «Ndoweye hay andaya sulo. Ndoweye niye hay sulo aye na, gwedere
i ndo fataya. Ndo nenged na, ma hamiye kwar i suloy temerre zlam. I ndo nenged ma
hamiye suloy kuro kuro zlam. 42 Ane tuk na, ndo neheye sulo aye na, ts sla moheme
gwedere i ndo niye bay. Ndo niye a garatay ha gwedere ngay a nateye neheye sulo aye
tebiye.» Yesu a takaray andza niye na, a gwaday: «Ma walay tay neheye sulo aye mata
wude ndo niye ka zal na, way?»

43 Simoy a mbaday, a gwaday: «Na dzala maa wuda ndo niye ka zal na, ndo naks kwar
i suloy faya temerre zlam aye.»

Yesu a gwaday faya: «Dedek, ka mbada faya na, lele.»

44 Tsa na, Yesu a mbada me a diye i ngwas. A gwaday a Simon: «Simor ka ngatay a
ngwas nakay ba? Na yaw na, a gay yak duh badaw? Ada nakar ka tadenew yam harwi
moabere ha sik ga bay. Aya ane, ngwas nakay na, ka beren na sik ga ta yam dsre ngay ada
ka takad na ta makwets i gor ngay badaw? 45 Nakar, ka tama ga a gay yak te magoese ga
ka bo bay. Ane tuk na, nengeye na, kwa i madayaw ga kanay na, faya ma gasiye ka bo sik
ga. %6 Nokar na, ka mbaden mal ka gar bay. Ane tuk na, nepgeye na, ka mbaden mal ka
sik. 47 Harwi niye sar ha na, mawude bo ngay nakes a wuda ga haladzay aye. A da ha na,
mezeleme ngay neheye a ge haladzay aye na, na pasay ha tebiye. Ane tuk na, i ndo nake
to pasay ha mezeleme ngay tsekwen aye na, nengeye desrmak a wuda ndo na, tsekwen

dormak.»
48 Tsa na, Yesu a gwaday a ygwas niye: «{)gwas, mezeleme yak ko pasa.»

49Ndo niye hay faya ta ndiye wu manday dziye, ts tsik mo walay tay, to gwad: «Nakay
i ngay ndo wuray a dza bo ka mapasay ha manese a ndo aye?»

50 Aya ane, Yesu a gwaday a ngwas niye: «Madzal gor yak ke mbal kar ha. Do wu yak
barbarra.»

8

Ndo neheye to pay bazay a Yesu aye

1Ma daba eye na, Yesu a ye a walap i gay hay ta gama hay. A ye a hahal ma dama na, a
da ha Labara fgwalak eye i Bay i Mbalom ma doma tebiye. Gawla ngay hay kuro gor eye
sulo ts paway bazay. 2 )gwas neheye Yesu a hahar fataya abara fakalaw aye ta neheye
a mbal tay ha abara ma davats aye ta zangal na darmak. Nateye na: Mari naka ts zalay
Mari Magadala eye, Yesu a hahar faya abara Fakalaw hay tassla aye; 3 Zan ngwas i Kuza
nepgeye ndo moagase dala i Herod; Suzan; ada ta ygwas hay wal wal neheye ta dzenawa
Yesu ta gawla ngay hay ts wu tay hay aye.

Dzeke i ndo maslage

Mata 13.1-9; Markus 4.1-9
4Ndo hay haladzay ti ye naha ma goma hay wal wal. Yesu a ngatay a ndo niye hay ti

ye naha haladzay to haya gor ka tav ngay na, a tsikatay me ta dzeke a gwadatay: 5 «Ndo
wuray a ndohwaw abara ma gay. A hal hulfe ngay a ye ha a pesl mata sloge. A ye naha
na, a dazlay a masloge. Ahal naks faya ma kutsiye hulfe ngay a guvah aye na, siye hay
ta kuts ka tsakay i tsaved. Hulfe niye na, ndo hay ta mborasla na, diyen hay ts pala na
tebiye. ¢ Siye a dod ka sik i palad. Te ndzohwaw na, kwayanpa ts kula heryew heryew.
To kula na, horwi ta huta yam ma bad bay. 7 Nenged a dod a gay i dak. Dak niye hay to
gal. Tsa na, dak niye hay ts ngadatsa na hulfe niye a ndzohwaw aye, kwa hulfe niye hay
ta ge bo bay ada ta nah bay. 8 Ane tuk na, siye hay to kuts ka tov lele eye. Te ndzohwaw
ada ta gal. Ta gal na, ta nah lele. Makwehe nate na, wur eye faya temerre.»
Yesu a gwadatay sa: «Ndo nakas zlom andaya faya matsane aye na, ma tsane lele!»

Yesu a ge masler ta dzeke na, harwi mey?

Mata 13.10-17: Markus 4.10-12
9 Ma daba eye na, gawla ngay hay ta tsatsah faya, ts gwaday: «Dzeke naks ka tsik aye

na, a say magwede mey?»

10 Yesu a mbadatay faya, a gwadatay: «Nakurom na, Mbaslom ks dakum ha wu naks
mangaha eye ma bay ngay aye. Ane tuk na, ndo siye hay ta tseniye wu hay na, ta dzeke.
Andza niye:

“Ta sliye mazabe faya, ane tuk na, ta ngateye bay.

Ta sliye faya matsane, ane tuk na, andza magwede mey na, ta tsaniye bay.*”»

Yesu a da ha dzeke i ndo maslage

Mata 13.18-23; Markus 4.13-20
11 Yesu a gwadatay sa: «Dzeke nakay a say magwede na, anay: Hulfe na, bazlam i

Mbalom 12Ndo siye hay ta ndzakit bo ta tsakay i tsoved naka hulfe a kuts faya aye. Nateye
na, ta tsane bazlam i Mbalom. Tsa na, Fakalaw a yaw a buwa na bazlam i Mbalom niye
to tsone aye abara ma dorev tay. A buwa na na, harwi ada ta dzala ha faya bay ada ta
toma bay. 13 Siye hay ta ndzakit bo ta tov nakes batekwew andaya faya haladzay bay aye.
Ta tsane bazlam i Mbslom ada ta tama to maygwese eye lele. Ane tuk na, ta huta mape
zlalay mo bazlam i Mbalom bay. Daretsatseh to masapete i Fakalaw a ndzatay a gor na,
to gar ha madzele gor abora ka Mbalom. 14 Hulfe neheye to kuts a gay i dak hay aye na, ta
ndzakit bo ta ndo neheye ta tsane bazlam i Mbalom aye. Ane tuk na, bor i mandzibara,
bor i zlele, ta bor i wu mekelen) eye hay wal wal a ye tay a bo. Wu niye hay to ngodatsa
na bazlam i Mbalom naks ma darev tay aye. Bazlam i Mbalom darmak ks huta mavale
hohway bay. 15 Hulfe naks a kuts ka tav lele eye na, ta ndzakit bo ta ndo neheye to tsone
bazlam i Mbalom aye na, to pa na a dorev tay lele. To gay metsehe lele. Bazlam i Mbalom
a gol moa darev tay, to nah lele.»

Dzeke i lalam
Mata 4.21-25
16Yesu a tsikatay dzeke sa, a gwadatay: «Dada ndo ma zlaweye lalam ngay ma piye faya

ako ada ma hurskwiye faya gase daw? Kagabay ma piye na a dsba i slolah daw? Duh ma
piye na na, ka wu mape lalam harwi ada ndo neheye ta falokwiye a gay aye ma devatay
dzaydzay. 17 Serum ha na, wu neheye mangaha eye hay aye na, ta zobiye ngesray ngoray
ta hapat. Ada wu neheye ndo hay ta sar bay aye na, ndo hay ta ta sariye ms dzaydzay.»

18 A gwadatay sa: «Gumay metsehe a matsane wu nake ka pawumay zlom aye. Horwi
ndoweye ko pay zlom lele na, Mbalom ma sokahiye ha matsone ada ma tsone lele. Ane
tuk na, ndo naks a say matsane bay aye na, kwa tsekwen eye naks a tsane aye na, ta
buwiye na.»

Ndo i Yesu hay

Mata 12.46-50; Markus 3.31-35
19 May i Yesu ta malamar i Yesu hay ta psla na Yesu. Ta pala na na, ta huta na Yesu.

Ane tuk na, ta ndisl ka tav ngay bay harwi ndo hay haladzay ka tsaved. 20 To gwaday
a Yesu: «May yak ta malamar yak hay, nateye ma bara faya ta tsatsahiye kar. A satay
moangataka.»

21 Ane tuk na, Yesu a mbadatay faya, a gwadatay: «May ga ta malamar ga hay na, ndo
neheye faya ta pay zlom a bazlam i Mbslom ada faya ta giye wu nake bazlam i Mbalom a
tsik aye.»

Gadan i Yesu na, a ze matasl

Mata 8.23-27; Markus 4.35-41
22Pat wuray na, Yesu a gwadatay a gawla ngay hay: «Tsalakwa a kwalalay i yam takwa

a diye i dslov nenged.» Tsa na, to tsal a kwalalay i yam, ti ye.

23 Ahoal naks faya ta diye ka gor i yam aye na, Yesu a ndzahsra. A ndzahera na,
kwayanpa matasl a vazl ka gor i dslov niye ta gadan. Tsa na, kwalalay i yam a rah ta
yam mazlambar ta kutsiye a yam.

24 Gawla ngay hay ta handzad ka tav ngay. Ta wuda ka bo, ta padeke ha Yesu abara ka
moandzehare. To gwaday: «Bay may, Bay may, ka matakweye!»

*
8:10 Ezay 6.9.

Tsa na, Yesu a padeke, a gay me a motasl ada a yam. Kwayayna matasl a ndza dedik.
Mabale i wuray kwa tsekwey andaya sa bay.

25 Yesu a gwadatay a gawla ngay hay: «Ka yum ha madzal gar kurom aye a ngay!»

Ane tuk na, ta dzadzar haladzay. A gatay horbabokka. To gwad ma walay tay: «Nakay
na, ndo wuray? A gatay me a moatasl ta yam na, to gasay me aye!»

Gadan i Yesu na, a ze i Fakalaw
Mata 8.28-34; Markus 5.1-20

26 Yesu ta gawla ngay hay to ndisl a gama i Geraseni nakas ta diye i dslov niye ts zalay
dalov i Galile aye. Niye na, base kame i dala i Galile.

27 Yesu a mbazlaw abara ma kwalalay i yam na, ndo wuray a ndzawa ma wuzlahgama,
angatay a Yesu na, a yaw ka tav ngay. Ndoweye niye na, gor a vuway. Ks ndza haladzay
a pawa ka bo peteked sa bay ada a hanawa ma gay bay sa tsa. Ane tuk na, a hoanawa ma
walay i tsavay hay.

28 A ngatay a Yesu na, kwayapna a wuda ta gaday. A kal ha bo kame i Yesu. Tsa na, a
gwaday: «Nakar na, Yesu Wawa i Boy Mbalom Fetek. Ka wuda ka ney na, mey? Amboh
ka gen wuray bay tey.» 29 A tsik andza niye na, harwi Yesu a gwadaway a fakalaw: «Dara
abara ma bo i ndo nakay.»

To dzawaway na sik to saselek ada te paway tsalalaw a halay. Ane tuk na, a ngozlahawa
ha wu niye hay ts dzawawa na aye ndartsatsatse ada fakalaw a yawa ha a tov deren aye
hay abara ma walay i gay, a kasaf.

30 Yesu a tsatsah faya, a gwaday: «Mazele yak na, way?»

Fakalaw niye a mbaday faya a gwaday: «Mazele ga na, Haladzay.» A tsikay a Yesu andza
niye na, harwi nateye haladzay ma bo i ndo niye. 3! Fakalaw niye hay to gay amboh a
Yesu harwi ada ma kuts tay a bad naks kutsik bagwar eye aye bay. 32Ka tov eye niye na,
madoaras hay andaya faya ta paliye wu manday tay hay ma tsaholok wuray. Fakalaw niye
hay ma bo i ndo niye ta gay amboh a Yesu harwi ada ma valatay tsoved mofalokwe a bo i
madoaras niye hay. Yesu a volatay tsaved mede a bo i madaras niye hay. 33 Tsa na, fakalaw
niye hay ti yaw abara ma bo i ndo niye ti ye, to folokwa a bo i madaras hay. Madaras niye
haladzay aye ta hwayaw abaora ka mahamba niye. Ti yaw to kuts a dslov niye tebiye, ta
dze a doma.

34 Ndo matsakure madaras niye hay ts ngatay andza niye na, ta hway, ti ye a
wuzlahgama mata datay ha labara niye a ndo hay ada a ndo neheye nateye darey ta
wuzlahgama aye hay. 35 Tsa na, ndo hay ta tsane na, ti yaw mata zabe naha ka wu naka
a ge bo aye. Ti yaw ta ndislew ka tav i Yesu na, ta ngatay a ndo niye fakalaw hay ti yaw
abara ma bo ngay aye mandza eye ka tav i Yesu. Anake na, peteked ka bo ada nengeye
lele, andza nake a ndzawa aye sa bay. To ngatay andza niye na, ta dzadzar. 3¢ Ndo neheye
labara i gar mavuwe a ge bo ka dare tay aye nateye dermak ta tokeratay labara eye a ndo
niye hay ti ye naha, nateye ta ngatay tabey aye. Gor mavuwe niye a mbal kakay na, ta
tokaratay. 37 Ta tsane na, ndo i dala i Geraseni niye tebiye ta tsotsah ka Yesu to gwaday:
«Do abora ka dala may» harwi ta dzadzar haladzay. Tsa na, Yesu a tsal a kwalalay i yam
harwi mede abora ka dala niye.

38 Ndo naka fakalaw hay ti yaw abara ma bo ngay aye, a gay amboh a Yesu ada Yesu
ma valay tsaved ma zangal na. Ane tuk na, Yesu ks valay tsaved ka mapay bazay bay. A
gwaday: 39 «Do a matagay yak! Tokaratay a ndo hay wu naks Mbalom a ge harwi yak aye,
kwa tsekwen ka gor ha faya abara bay.» Tsa na, ndo niye a ye a tokar wu naks Yesu a ge
harwi ngay aye ma wuzlah gay tebiye.

Gadan i Yesu na, a ze davats hay ada a ze madahay
Mata 9.18-26; Markus 5.21-43
40 Yesu a maw ma diye i dalov a diye nepged na, ndo hay haladzay faya ta habiye na.
Ndo niye hay ta ngatay a Yesu na, ta toma na lele.

41 Tsa na, ndo wuray ts zalay Dzayrus a ye naha dermak. Nengeye na, bay i gay i
maduwule me. A ye naha a dokway gurmets a huvo a Yesu. A gay amboh a Yesu, a
gwaday: «Amboh ka ma a gay ga tey.» 42 A say Yesu mi ye a gay ygay na, harwi dem

ngay andaya nate mave ngay ma giye kuro gor eye sulo. Dem eye niye na, bo a wur faya
ma matiye.

Ahal naks Yesu faya ma diye na, ndo hay haladzay faya ta ngadatsiye na kwa to waray
kwa to waray.

43 Pgwas wuray andaya dermak. I)gwas eye niye na, dovats eye. Bambaz a
mbadawayaw abara ma hud. Davats eye niye ks ndza faya mave kuro gor eye sulo. Ko
dze ha zlele ngay haladzay a gay i ndo i sidem hay. Ane tuk na, ndaray nate ks sla faya
moamboale ha bay.

44 A ye a walay i ndo niye hay. Tsa na, a handzad ka tav i Yesu ta deba, a lamay a me i
peteked i Yesu. Kwayanna bambaz nake a mbadawayaw faya abara aye a tarats. A huta
zay.

45Yesu a tsatsah, a gwad: «Maa lemern), way?» Nateye tebiye to sar maa lamay way na,
ta sar bay.

Piyer a gwaday: «Bay ga, ka gwadiye “Maa lemen way” na, ka ngatay to lawara kar ada
faya ta ngodatsiye kar kwa to waray kwa to waray tobadew.»

46 Aya ane tuk na, Yesu a gwad: «Ndaray ko lemer, harwi na sar ha gadarn ki yaw abera
mo bo ga.»

471)gwas niye a sar ta huta na na, a ye ka tov i Yesu to madzadzere eye. A ye a dokway
gurmets a huvo a Yesu. A takaray, a lamay harwi mey ada a mbal kwayanna na, a takaray
kame i ndo niye hay tebiye.

48 Yesu a gwaday: «Dem ga, madzal gar yak ks mbal kar ha. Do wu yak barbarra.»

49 Ahal nake Yesu faya ma tsikeye a ngwas niye andza niye na, ta sloraw ndo abara ma
gay i bay i gay i maduwule me niye ta zalay Dzayrus aye. A yaw a gwaday: «Dem yak ko
moat. Ka wurday me a Miter sa bay.»

50 Ane tuk na, Yesu ka tsone, a gwaday a Dzayrus: «K4 dzadzar bay, dzala ha ka nen tsa
na tsiy, dem yak ma mbaliye.»

51Ta ndisl naha a gay i Dzayrus na, ks valatay tseved a ndo hay mafslakwe a gay bay.
Ti ye na, ta Piyer, Yuhana ta Yakuba dekdek tsa ta baba ada ta may i wawa. 52 Ma gay i
madahay niye na, ndo hay tebiye tangof tangof, siye faya ta ndsviye kuda harwi wawa
niye a mat aye. Yesu a ye naha na, a gwadatay: «K4 tuwum bay. Dem nakay na, ke mat
bay, nengeye mandzahara eye.»

53 Ane tuk na, ndo niye hay to ngwasay dola mas gor, to sar lele dem niye na, ko mat.

54Yesu a ye naha na, a gas na dem niye ms halay ada a gwaday ta gadan: « Wawa, lotse!»

55 Dem niye a mbal. Kwayanna a lotse tsokwad. Yesu a gwadatay: «Valumay wu
monday.»

56 Tsa na, baba ta may i wawa a gatay horbabokka. Ane tuk na, Yesu a gwadatay: «Wu
nakay a tora aye na, ki tsikumay a ndesray bay.»

9

Yesu a slor gawla ngay hay kuro gar eye sulo

Mata 10.5-15; Markus 6.7-13
1 Pat wuray na, Yesu a zalatay a gawla ngay hay kuro gar eye sulo, a hayatay gor. A

volatay gadan ta mazlab ka mahahere fakalaw hay absra ka ndo hay tebiye ada mambale
tay ha abera ma davats tay hay. 2 Ma slariye tay ha na, mata da ha Bay i Mbalom ada
mamboale tay ha ndo hay.

3 A tsikatay me a zloam, a gwadatay: «Ka deyumeye na, ki zlum wuray a halay bay
tebiye. Kwa sakwal, kwa gwezem, kwa wu manday, kwa suloy ada kwa way ma zla peteked
i makelkabo sulo bay. 4Ka ndislum a goma naks ka deyumeye a dama aye na, ndzum ma
gay naka ta toma kurom ta meygwese aye. K4 yum kurom abara mo gay niye base tsa bay.

Ndzum ma doma hus a pat nake ka deyumeye a goma mekeley eye. > Ada ma goma nake
ta wuda matome kurom tabey aye na, dum abara ma goma tay. Ahal naks nakurom ka
tsaved mazlambar ka gerumeye ha tsoved i goma niye na, tatokum ha batekwew i goma
tay abora ka sik kurom hay. Niye na, ta sariye ha ta tama kurom bay.»

¢ Yesu a ndevatay ha bazlam ngay niye na, to hal bo ti ye tuk. Ti ye na, ta hahal ma
goma hay tebiye. Ta da ha Labara D)gwalak eye. To mbal tay ha ndo i davats hay kwa
mangay mangay.

Herod a dzadzar

Mata 14.1-12; Markus 6.14-16
7 Azlakwa bay, Herod nengeye bay ka dala i Galile, a tsane wu nakes faya ma giye bo

aye na, a valay madzal gor haladzay. Harwi ndo hay te gwad: «Yuhana madzshube ndo
a yam ko mbalaw abara ma madahan.»

8 Siye hay to gwad: «Ma giye maa yaw na, Eliya.»

Siye hay ta gwad sa: «Nepygeye na, ndo made ha bazlam i Mbslom nate ms walay i ndo
made ha bazlam i Mbalom niye hay ahsl niye a lotsew abara ma madahay.»

9 Ane tuk na, Herod a gwad: «Yuhana na, maa das faya abera gor na, ney. Ada ndo
nakay na tsane ndo hay faya ta tsikiye faya na, way?»

Tsa na, a pala tsaved mangatay a Yesu.

Tapa i daf zlam ta kalef sulo

Mata 14.13-20; Markus 6.30-44; Yuhana 6.1-14
10 Anake na, ndo i maslay hay ts maw tuk. Te maw ka tav i Yesu ta takeray wu naka ta

gaw aye. Ma daba aye na, Yesu ta ndo i maslany ngay hay ti ye abara ka tav niye. Ti ye a
tov aye andaya base ta gama naka to zalay Betesayda aye.

11 Ane tuk na, ndo hay ta sor fataya. Tsa na, to patay bazay. Yesu a ngatatay na, a tama
tay ha. A datay ha Bay i Mbalom ada a mbal tay ha ndo i davats hay.

12 Mazlambar huwa faya ma giye na, gawla i Yesu hay ta handzad ka tov i Yesu. Ti ye
naha ta gwaday: «Gwadatay a ndo neheye na, ta ye a wuzlahgama ada a gay i ndo neheye
to mbay naha a wuzlahgoama aye. T4 ye mata hoane ma doma ada mata nde wu manday
bana, kakay? Horwi nakway anar na, ma tav naks daren aye.»

13 Ane tuk na, Yesu a gwadatay: «Nakurom eye valumatay wu manday!»

Ta mbaday faya, ts gwaday: «Tapa i makwala andaya na, zlam ada kalef hay sulo tsa.
A saka na, namai ye mata sskamaw wu manday harwi ndo neheye tebiye daw?»

14Ndo neheye tebiye ka tav i Yesu aye na, hasloka hay ta giye gwezem zlam.

Yesu a gwadatay a gawla ngay hay: «Dum gwadumatay a ndo hay ta ndza ka dala. Ta

ndza baruk i ndo kuro kuro zlam, kuro kuro zlam.»
15 Tsa na, gawla pgay hay ta toma wu nakas a tsikatay aye. Ti ye ta tsikatay a ndo niye

hay andza niye. Ta ndza baruk kuro kuro zlam, kuro kuro zlam.

16 Tsa na, Yesu a hal tapa i makwala zlam to kalef niye hay sulo aye. A zoba dore a
mbalom ada a gay naha sisce a Mbalom harwi wu manday niye. A ngena ha ada a valatay
a gawla ngay hay harwi ada nateye dormak ta ngenatay a ndo hay.

17 Gawla i Yesu hay ta ngenatay wu manday niye a ndo hay. Kwa way a nda wu manday
niye ka marehe. To hayay gor a bamals nake a zokaw aye na, a rah gwarn hay kuro gor
eye sulo.

Dedek eye Yesu na, way?

Mata 16.13-19; Markus 8.27-29
18 Pat wuray na, Yesu faya ma duwuliye me mahangeye. Gawla ngay hay ti ye ka tov

ngay. To ndisl naha na, Yesu a tsatsah fataya, a gwadatay: «Ndo hay ts gwad fagaya, ney
na, way?»

19 Ta mbaday faya, to gwaday: «Siye hay ts gwad nakar na, Yuhana madzshube ndo a
yam. Ndo mekeley eye hay to gwad nokar na, Eliya. Siye hay to gwad nakar na, nate ma
walay i ndo made ha bazlam i Mbalom niye hay ahal niye a lotsew abara ma madahay.»

20Yesu a tsatsah fataya, a gwadatay: «Ada nakurom ka gwadum i kurom, nen na, way?»

Tsa na, Piyer a gwaday: «Nokar na, Kariste, ndo nake Mbalom a sloraw aye.»

21Tsa na, Yesu a gatay me, a gwadatay: «Ka dumay ha a ndaray bay.» 22 A gwadatay
sa: «Ney Wawa i Ndo na, kutoy na siye doretsatseh haladzay. Madugula i Yahuda hay,
bagwar hay i ndo neheye ts valaway wu a Mbslom aye ta ndo madzangawa bazlam i
Mbalom mapala eye na, nateye ta wudiye ga bay. Ta kaliye ga ha, ta ta kadiye ga. Ane
tuk na, na haniye sulo mamahkar eye na, na latseweye abara ma madaharn.»

Mapay bazay a Yesu na, kakay?

Mata 16.20-28; Markus 8.30-9.1
23Tsa na, Yesu a zalatay a ndo hay ta gawla ngay hay ka tav ngay. A gwadatay a nateye

tebiye: «A say a ndoweye moaper bazay na, ma gor ha wu naks a say a derev ngay aye.
Ma zla mayako mazlalmbada eye ada ma pen bazay pat pat. 24 Andza niye, ndo naks a
say matome ha masafare ngay aye na, ma dziye ha duh. Ane tuk na, ndo nake ma dziye
ha masafare ngay harwi ga aye na, ma tamiye ha duh. 2> Tads ndoweye ko huta zlele i
mondzibara tebiye a nengeye, ane tuk na, ks dze ha masafore ngay na, ngama ngay aye
na, mey?

26 «Tado ndoweye ka karah ga ada ks datay ha bazlam ga a ndo hay bay na, nerj dsrmak
na ta karahiye na. Na ta kerahiye na na, ahal nake ney Wawa i Ndo na deyeweye ta mazlab
ga ada ta mozlab i Baba Mbalom ada ta gawla i Mbalom hay aye.»

27 Yesu a gwadatay sa: «Ssrum ha na, ndo siye hay ma walan kurom neheye anake
kanay aye, nateye na, ta matiye zuk bay. Ta ta matiye na, ta ngateye ts dore tay a Bay i
Mbalom naks ma laviye bay ngay ta gadan aye taday.»

Bo i Yesu a mbada
Mata 17.1-8; Markus 9.2-8
28 Ma deba i bazlam ngay niye a tsik aye a ndza mahene tsamahkar na, a zalay a Piyer,

a Yuhana, ada a Yakuba, ti ye to tsal a mahamba. Ti ye a doma na, mata duwule me.

29 Ahal naks Yesu faya ma duwuliye me aye na, dare ngay a mbada. Peteked ngay a
mbada herre kudekudek, a slada haladzay. 30 Kwayanna, ndo hay sulo ti yaw ka tav ngay.
Nateye faya ta tsikiye me. Ndoweye niye hay na, Musa ta Eliya. 31 Ti yaw na, to dzaydzay i
Mbalom. Ta tsik ka masler i Yesu nake ma ta ndeviye ha ta madahany ngay ma Zerozelem
aye.

32 Ahal naka ndo niye hay sulo aye faya ta tsikiye me ta Yesu aye na, Piyer tando neheye
nateye dziye na, nateye mandzahora eye. Ane tuk na, ta padeke aboara ka mandzehare.

Ta padeke na, ta ngatay a dzaydzay i Yesu ada to ndo niye hay sulo malstsa eye hay ka
taviYesu aye.

33Ka tav nake ndo niye hay ta diye wu tay abara ka tav i Yesu aye na, Piyer a gwaday a
Yesu: «Boy ga! Lele na, ndzakwa kanay. Nomaa keruwakumeye madzawadzawa mahkar,
nate i yak, nate i Musa ada nate i Eliya.» Piyer a tsik andza niye na, a sar wu nake ma
tsikiye bay.

34 Ahal naks faya ma tsikiye andza niye na, pazlay a mbazlaw a dorazl tay ha dezagalom.
Gawla i Yesu niye hay mahkar eye to ngatay a pazlay niye a derazl tay ha aye na, ta
dzadzar haladzay.

35 Ma pazlay niye na, moatsike me a tsonew abara ms doma, a gwad: «Nakay na, wawa
ga. Na zla na, nengeye. Pumay zlom a wu naks ma tsikakumeye!»

36 Ma daba i bazlam niye, to ngatay na, a Yesu mahangeye. Gawla i Yesu niye mahkar
aye wu naka tas ngatay aye na, ta takeray a nderay zuk bay. Te ndza wu tay tete.

Yesu a mbal ha wawa wuray mahorvov a gay

Mata 17.14-18; Markus 9.14-27
37 Tadce eye na, Yesu ta gawla ngay niye hay mahkar aye, to mbazlaw abara ma

mahamba. Faya ta mbazlaweye na, ndo hay haladzay ti yaw madze gor ts Yesu.

38 Ma walay i ndo niye haladzay aye na, ndoweye andaya a pa bo ka mawude. A gwad:
«Miter! Amboh zaba ka wawa ga nakay tey! Wawa ga mekeley eye andaya bay. Nepgeye
nate ygwey. 39 Fakalaw a gosawa na. A gosawa nha na, ta goday. A wudawa ka bo ada

a kalawa ha ka dala bora bora. Makukufay a yawaw ka bazlam. A gawa ha doretsatseh
haladzay ada a yawa faya abara base bay. 4° Na gatay amboh a gawla yak hay ta hohar
faya abora fakalaw tey na, ts mba faya bay.»

41 Yesu a tsane andza niye na, a wuda, a gwad: «Nokurom neheye anake, ka dzalum
ha ka Mbalom bay aye. Na zliye ngatay harwi kurom na, mandze hadzagay. Ahe! Do, zla
ahaya wawa yak eye kanan!»

42Tsa na, Baba i wawa a ye a zla ahaya wawa niye. Ahal naks wawa niye ma ta husiye
naha ka tav i Yesu kadiyya na, mahorvov a kal ha ka dala bara. A tambolom ha ka dala ta
gaday.

Kwayanna Yesu a ngoraz ka mahorvov niye. A mbal ha wawa ada a valay ha a baba
ngay. 43Ndo niye hay tebiye ka tov niye a gatay harbabakka. Ts gwad: «Ta dedek Mbalom
na, gaday eye.»

Yesu a da ha madahan ngay
Mata 17.22-23; Markus 9.30-32
Noteye tebiye a gatay horbabokka. Yesu a gwadatay a gawla ngay hay: 44 «Wu nake na
dakumeye ha anake aye na, pum na a wuzlah i madzal gor kurom lele: Ney Wawa i Ndo
na, ta gasiye ga, ta volateye ga ha a halay a ndo hay.»
45 Ane tuk na, gawla ngay hay ta tsene bazlam ngay niye bay. Matsane ngay eye andza
moagwede kokay na, mangaha eye horwi ada ta tsane bay. Ada zluwer a gatay matsatsehe
ka Yesu ka gor i bazlam eye niye.

Matame wawa hay

Mata 18.1-5; Markus 9.33-37
46 Gawla i Yesu hay ta dazlay makade wuway moe walay tay. To kad wuway na, masar

ha bagwar eye ma walay tay na, way? 47 Ane tuk na, Yesu a saratay naha ka wu naka to
dzala aye. Tsa na, a zla wawa. A latse ha ka tov ngay. 48 A gwadatay: «Ndoweye ka toma
na wawa nakay lele harwi nake a wuda ga aye na, a toma na, nen. Ndoweye ka tama ga
na, a tama na, ndo naks a slora ga ahaya aye. Harwi ndo naks wawa eye ma walany kurom
aye, maa tora bagwar eye na, neygeye duh.»

Ndo naks ks ney dore bay aye na, ndo ga
Markus 9.38-40
49 Ma doba eye na, Yuhana a gwaday: «Bay Maduwer), nomaa ngatay a ndoweye faya

ma hahariye fakalaw abara ka ndo ta mazele yak. A samay habe magay me harwi nepgeye
na, mo walay kway bay.»

50 Ane tuk na, Yesu a mbaday faya a gwaday: «K4 gumay me bay. Horwi ndo nake ks
nakum dare bay aye na, nengeye ndo kurom.»

Yesu a ye a Zerozelem

51Halay nake kuton Yesu ma diye abora ka mandzibsra aye mazlambar ka ndislew. Tsa
na, a hal bo ta dedek eye mede a Zerozelem. 52 A slar ndo i masler ngay hay kame. Ti ye
naha ta folokwa a gama i Samari harwi mede malave ha bo ts mede i Yesu nake ma diye
a doma aye. 53 Ane tuk na, ndo i goma niye hay ta wuda ma ye naha a gama tay bay. Ta
wuda bay na, harwi naks faya ma diye ta diye i Zerozelem aye.

54Yakuba ta Yuhana ta tsene andza niye na, to gwaday a Yesu: «Bay Maduwen! A saka
na, namaa tsatsahaw ako ma mbalom ma mbazlaw fataya matama tay ha abara ms doma

daw?»
55 Yesu a tsone me tay niye na, a mbada me ka tov tay a gatay me. 56 Tsa na, ti ye a

goma mekeley eye.

Gawla i Yesu hay ta val bo tay peteh ka mapay bazay a Yesu
Mata 8.19-22
57 Ahal nake nateye ka tsaved faya ta diye na, ndo wuray a yaw ka tav i Yesu, a gwaday:

«Kwa a ngay ka diye na, na pakeye bazay.»

58 Yesu a gwaday: «Mezerew hay na, bad tay andaya harwi mshane ms doma, diyen
hay dermak gay tay andaya. Ane tuk na, ney Wawa i Ndo na, tov ga andaya nake na
haniye ma doma harwi mazazukwe bo aye bay.»

59 Yesu a gwaday a ndo mekeler eye: «Per bazay.»

Ane tuk na, ndo niye a gwaday a Yesu: «Bay ga! Valen tsaved ni ye, ni la na baba ga
today.»

60 Yesu a mbaday faya a gwaday: «Gor ha madahan hay ta la bo tay. Nokar, do ta da ha
Bay i Mbalom.»

61Ndo mekelen eye a yaw ka tav i Yesu sa a gwaday: «Bay Maduwer), ney na, na pakeye
bazay. Aya ane, valey tsaved na ye, na tsikatayaw me a ndo i gay ga hay taday.»

62 Yesu a da ha parakka, a gwaday: «Ndoweye faya ma fatiye ta sla hay na, ma sliye
faya mazabe dore ta doba bay. Andza niye ndoweye niye na, ma sliye faya mage mosler i
Bay i Mbalom bay.»

10

Yesu a slor tay ha gawla ngay hay kuro kuro tassla gar eye sulo

1Ma daba eye na, Yesu a pala gawla ngay mekeler eye hay kuro kuro tasala gar eye sulo
harwi maslare tay ha. A slor tay ha na, sulo sulo kame ngay, a wuzlahgama hay tebiye
ada a tav neheye bo ngay eye a say mede a doma aye dormak.

2 A pala tay ha na, a gwadatay: «Wu manday andaya haladzay mapele ka dala. Ane tuk
na, ndo mapele na abora ka dala na, nateye haladzay bay. Harwi niye, gumay amboh a
ndo i guvah ma sakah ha ndo i masler hay harwi moapele wu manday abara ka dala.

3 «Dum! Na slariye kurom ha na, nakurom ka torum andza wawa i tabay hay a wuzlah
i ndo neheye nateye andza kara i pesl hay aye. 4 Ka deyumeye na, ki halum suloy a halay
bay, ki zlum baboro bay, ki halum tahsrak kurom hay a sik bay, ka lstsum ka tsaved harwi
matsikay me a ndo bay.

5 «A gay naks ka deyumeye a dama aye na, lahum magwede: “Zay ma ndza ka gay
nakay.” ¢ Tads ndesray ka tama kurom ma gay niye lele na, zay kurom ma ndziye ka gay
niye. Tads ka tama zay kurom bay na, mum ha zay kurom. 7 Ndo naks ka toma kurom
aye na, ndzum mo gay ngay. Wu nake ta velakumeye na, ndayum, ada sum wu mase naka
ta velakumeye, harwi ndo mage masler na, kutoy ma hutiye merabe ngay.

8 «Tado ka ndislum a wuzlahgoma waray waray ta tama kurom na, ndayum wu naks ta
valakumeye. ® Mbalum tay ha ndo i davats niye hay ma goma niye ada kd gwadumatay a
ndo i gama niye hay: “Bay i Mbalom ka handzadaw fakuma.” 10 Ane tuk na, ki yum kwa
a gama waray, waray, ta tama kurom bay na, dum kurom abara ma gama niye. Dum ka
tsaved ada gwadumatay a ndo hay tebiye: 11 “Burhway i goma kurom nakay a matsamay
ka sik aye na, namaa tstakwakum na kurom. Duh bay! Serum ha na, Bay i Mbalom ka
handzadaw fakuma.” 12 Sorum ha pat i sariya i Mbalom na, sariya i ndo i gema niye na,

ma ziye i goma i Sodom.” »

Doaretsatseh ka gama neheye ta toama Yesu bay aye
Mata 11.20-24
13 Yesu a gwad sa: «A nakurom ndo i gema i Korazin hay, tuwum bo kurom, harwi

daretsatseh ka gor kurom! A nakurom ndo i goma i Betesayda hay, tuwum bo kurom
harwi daretsatseh ka gor kurom. Harwi tads masuwayan neheye na ge mo gay kurom
aye ni ge ma goma i Tir ta gama i Sidon na, atay na, ndo i goma niye hay ta dzaliye bo tay
ta tuwiye, ta pa ka bo tabay manasa eye ada ta kutsiye batekwew malamats a gar harwi
made ha na, ta gar ha mezeleme tay. 14 Harwi niye, pat nake Mbalom ma gateye sariya a
ndo hay aye na, sariya kurom ma diye me ma ziye i ndo i goma i Tir ta Sidon.

k
10:12 Madazlay i wu hay 19.1-29.

15 «Nokurom ndo i gama i Kafernahum hay, ka dzalum nakurom na, Mbslom ma ta
haliye kurom a mbslom wal daw? A’ay! Nokurom duh na, Mbalom ma ta mbazliye kurom
ha na, a tav mandze i madahan hay.»

16 Yesu a gwadatay a gawla ngay sa: «Ndoweye ka pa zlom ka bazlam kurom ada ka
toma na, a tama na, ney. Ndoweye ka tama kurom bay na, a tema bay na, nen. Ndoweye
ka tama ga bay na, a tama bay na, ndo naks a slera ga ahaya aye.» Ndoweye neheye kuro
kuro tasala gor eye sulo aye ti ye.

Gawla i Yesu neheye kuro kuro tassla gar eye sulo aye ts maw

17 Anake na, gawla i Yesu niye hay kuro kuro tassla gor eye sulo aye ts maw tuk. Ta
maw na, ts mangwese eye ma darev tay lele. To gwaday a Yesu: «Bay Maduwer, kwa
fakalaw hay ta rohamay ha gar te mazele yak.»

18 Yesu a mbadatay faya a gwadatay: «Na ngatay a Fakalaw a dodaw ma goma andza
mawutsede i Mbalom. 19 Anan tsonum! Na valakum gadan ka mandaresle tay ha dadce
hay ta hardade hay ada ka mandaresle na gaday i ndo mane dare kurom tebiye. Wuray
kwa tsekwen ma gakumeye bay. 20 Ane tuk na, ka ngwasum harwi naks fakalaw hay ta
rohakum ha gar aye bay. Dgwasum duh na, harwi mazele kurom hay mawatsa eye mo
mbalom.»

Yesu a ngwasa
Mata 11.25-27, 13.16-17

21 Kwayanna Masafare Tsadanna eye a rahay a bo a Yesu. Tsa na, a wuda ts mangwese
eye, a gwad: «A nakar Baba Mbslom, ndo malove magarmbalom ta dala, na gaka sisce
harwi nakar ka datay ha wu naks mangaha eye a ndo neheye ts sar wuray bay aye, ada
ka ngaha abara ka ndo i ndaraw hay ta ndo neheye nateye to sar wu aye. Ayaw, Baba
Mbolom, a yaka a gar a nakar harwi ma ge bo andza niye.»

22Yesu a gwad sa: «Baba ga ko volen wu hay tebiye. Wawa i Mbalom way na, ndaray a
sor bay. Maa sar na, Boba Mbalom nate ngwen. Ada Baba way na, ndoray a sar bay. Maa
sor na, nery) wawa ygay ada maa sar na ndo neheye a seny madatay ha aye.»

23 Tsa na, Yesu a mbada me ka tov i gawla ngay hay, a gwadatay a nateye mahateye:
«Pgwasum harwi wu naks faya ka ngatumay aye! 24 Horwi sarum ha na, ndo made ha
bazlam i Mbalom hay ta bay hay haladzay a satay habe mangatay a wu naks faya ka
ngatumeye, ane tuk na, ta ngatay bay. A satay matsone wu naka faya ka tsanumeye, ane
tuk na, ta tsane bay.»

Dzeke i ndo i Samari
25 Ndo madzangawa bazlam i Mbalom mapala eye andaya ka tov eye niye dermak. A

latse a tsatsah ka Yesu, a gwaday: «Miter, na giye na mey, naks ada ni huta sifa nake ma
ndaviye bay aye? A tsikay andza niye na, harwi mshale faya abara suwat.»

26 Yesu a gwaday: «Ka dzanga mo derewel i Musa, a gwad na, kakay?»

27Ndo niye a mbaday faya: «A gwad na: “Wuda na Boy Maduwer) Mbalom yak ta dorev
yak tebiye, ta masafare yak tebiye, ta gadan yak peteh, ada ta metsehe yak tebiye.T” Ada:
“Wuda ndo i maged yak dormak andza ka wuda na gar yak.#”»

28 Yesu a gwaday: «Tade! Ka mbada faya lele. Ge andza niye ada ka hutiye masafare.»

29 Ane tuk na, ndo madzangawa bazlam i Mbalom mapala eye niye a say magwaday a
gor ygay na, nepgeye ndo i dedek. A tsotsah ka Yesu a gwaday: «Ada matara ndo nake
na wudiye andza ney aye na, way?»

30 Yesu a mbaday faya a gwaday: «Ndo wuray a yaw abara ma Zerozelem ma diye a
Zeriko. Makal hay te mbazla faya. Ta buwa faya abara wu ngay hay tebiye. Ts kod na
lehhe. Tsa na, ta hway wu tay. T gor ha ndo niye mabarzla eye.

31 «Ndo mavalay wu a Mbalom wuray andaya a mbazlaw ta tsaved eye niye. A ngatay
ando niye na, a ggaday tsangohha dorey. A ye ta tsaved mekeley eye.

T 10:27 Bazlam mapala eye masulo eye 6.5. ¥ 1027 Levitik 19.18.

32 «Andza niye, ndo i Levit wuray a ndisl ka tav eye niye, a ngatay a ndo niye na, a
ngoday darey. A ye ngway ta tsoved mekeley eye.

33 «Ane tuk na, ndo i Samari wuray a ye naha. Faya ma diye a mahahele, a ndisl ka
tov niye. A ngatay a ndo niye na, a gay ma bo haladzay. 34 A handzad naha ka tav i ndo
niye lele. A pala ha gwezem pgay. A zlaw guzom a baray na absra ka mbalak. A mbada
faya mal ada a baray faya lele. A ndav ha na, a zla na ka gor i zungo ngay a ye ha a gay i
mbolok hay. A gay gor ma doma lele.

35 «Tadce eye ma ta diye ngway na, a toloka halay a gwezem, a zlaw kwar i suloy sulo.
A valay a ndo mage masler ma gay i mbalok niye hay. A gwaday: “Gay gar a ndo nakay
lele. Aza na maweye ta fanan na, na makeye ha wu naks ka dze ha haladzay harwi ngay
aye.”»

36 Yesu a gwaday sa: «Ka nakar na, ma walay i ndo neheye mahkar aye, matara ndo i
moaged i ndo nakay makal hay to kad na aye na, way?»

37 Ndo madzangawa bazlam i Mbalom mapala eye niye a mbada faya a Yesu a gwaday:
«Ndo naka a gay ngwalak aye.»

Yesu a gwaday: «Aya! Nokar dermak do ge andza niye.»

Wu lele eye naks ndo ma hutiye aye
38 Yesu ta gawla ngay hay ts hal bo, ti ye a goma mekeley eye. Ahal naks nateye ka

tsaved faya ta diye na, a ye a goma wuray. Ma doma na, ygwas eye andaya ts zalay Marta
a toama na a gay ngay.

39 P)gwas niye na, malamar ygay andaya ts zalay Mari. Nengeye na, a ndza ka tav i
Yesu faya ma piye zlam ka matotike i Yesu. 40 Azlakwa bay Marta i ngay na, faya ma giye
moasler hay wal wal ma laver. A yaw ka tav i Yesu. A yaw na, a gwaday: «Bay Maduwep,
na gaka ma bo tabadew? Malamar ga a gor ga ha mahoageye ka mage masler hay wal wal
tebiye na, kekay. Gwaday ma yaw, ma dzsna ga.»

41Bay Maduwen a mbaday faya a gwaday: «Marta, Marta nakar na, ka valay ha madzal
gor ada ka hatsay duh a masler haladzay na, kekay? 42 Ane tuk na, wu nate ka nakar na,
ko matsa fakaya abara. Mari duh na, ks zla wu naka lele aye. Dada ndsray ma sliye mazle
faya abora bay.»

11

Maduwulay me a Mbalom na, kakay?
Mata 6.9-13, 7.7-11
1Pat wuray na, Yesu a duwulay me ma tav eye andaya. A ndsv ha maduwule me na,

ndo nate ma walay i gawla ngay hay a tsatsah faya, a gwaday: «Bay Maduwen), tatikamay
maduwule me a Mbalom andza i Yuhana naka a totikatay a gawla ngay hay ahal niye.»

ZYesu a gwadatay: «Ka duwulumay me na, ka gwadumeye:

Boba may,
kwa way ma sar ha, mazele yak na, tsadaypa.
Ndo hay tebiye ta zambadaka.
Boay yak ma goma ma ge bo ka tav may darmak,
3 valamay wu manday naks ma slameye pat pat aye,
4 Pasamay ha manese may,
harwi namay dermak namaa pasatay ha a ndo neheye ts gamay manese aye.
Tsopa may horwi ada Fakalaw ma sapat may bay.»

5 Yesu a gwadatay sa: «Agala ndo nate ma walay kurom dzam ygay andaya. Ane tuk
na, a ye ka tov i dzam ngay niye ta magorhavad. A ye naha a tsatsah a gwaday: “Dzam
ga amboh veley tapa i daf mahkar tey. ¢ Horwi ndo nate ms walay i dzam ga hay a yaw
a mahohele. A ndislew anake a gay ga. Ane tuk na, wuray andaya moavalay bay.” 7 Ndo
niye mo gay aye a mbadayaw faya, a gwaday: “Ger ga ha, ki wurdeny me bay! Na darazl
na maged ga tsiy. Ney ta wawa ga hay namaa hana tsiy. Na sliye faya moalotse mavalaka
daf sa bay.”»

8 Yesu a gwadatay sa: «Sarum ha na, kwa tads a say malatse bay babay na, ma latsiye
ma valeye wu nake a say aye. Ma valeye na, harwi a gay amboh haladzay bana harwi
dzam bay.

9 «Ney faya na tsikakumeye: Tsotsahum, ta velakumeye, pslum, ka hutumeye, fumay
amaged, ta handekakumeye abara ma maged. 10 Harwi kwa way ka tsatsah na, ta valeye,
kwa way ka pala na, ma hutiye, ada kwa way ks fay a maged na, ta handskeye absra ma
maged.

11 «Way mo walan kurom tads wawa ngay ka tsatsah faya kalef na, ma valeye dadce
daw? 12Kagabay ka tsotsah faya dasle na, ma valeye hordade daw? 13 Nokurom neheye
sadzok ngwalak eye hay bay aye ka sarum mavale wu ngwalak eye hay a wawa kurom hay
duh tuk na, ada Boba kurom ma mbalom ma ziye kurom ha ta movale Masafare Tsadayna
eye a ndo neheye ta tsatsah faya aye badaw!»

Mbalom kagabay Fakalaw
Mata 12.22-30; Markus 3.20-27
14 Pat wuray na, Yesu faya ma hohariye fakalaw absra ms bo i ndoweye andaya a tera

ha mandak eye. Fakalaw a yaw abara ma bo i ndo niye na, ndo niye a tsik me lele. A gatay
a ndo niye hay mahaya gor eye harbabskka. 15 Ndo mekelen eye hay mos walay tay niye
na, ta gwad: «Maa valay gadany ka mahshere fakalaw hay na, Bedzabul bay i fakalaw hay.»
16 Ndo mekeler eye hay na, a satay mahale faya abara suwat. Ta tsatsah faya to gwaday:
«Gamay masuwayar naks ma diye ha ka yaw abara ka tav i Mbalom aye.»

Dgama Mbalom

17 Ane tuk na, Yesu a soratay naha ka madzal gor tay. A gwadatay: «Tads ndo i goma
hay ta pgena, faya ta giye veram ms walay tay na, goma niye ma dziye. Goma mekeley
eye ma dufiye na. Tads ndo hay ms gay tay faya ta giye magazloga mos walay tay na, ndo
niye hay ma gay niye ta hutiye gaday mandze huya bay. 18 Tads Fakalaw ta Fakalaw ma
giye magazlaga ka bo ngay na, ka dzalum na, bay ngay ma ndziye huya na, ma kekay?
Sa na, ka gwadum maa valen gadan ka mahashere fakalaw na, Bedzabul. 1°Ka gwadum
maa valen gadan ka mahahere fakalaw na, Bedzabul. Ane tuk na, a dzam kurom hay na,
maa valatay gadan ka mahahere fakalaw hay na, way? Andza niye, dzam kurom hay faya
ta diye ha na, dedek andaya ma nakurom bay. 20 Maa valey gaday a nen ka mahahere
fakalaw na, gadan i Mbalom. Andza magwede na, Bay i Mbalom ba ki yaw tsiy hus ka tav
kurom.»

21Yesu a gwadatay sa: «Ndo gaday eye ta wu halay ngay na, ma tsapiye gay ngay lele
wuray ma tataliye ka zlele ngay kwa tsekwer bay. 22 Ane tuk na, tads ndo mekeler eye a
ze nengeye ta gaday ki yaw na, ma buwiye faya abara wu halay ngay niye hay a ssomawa
ha ka bo aye. Ada ma haliye zlele i ndo niye ma ngonatay ha a ndo hay tebiye.»

23 Yesu a gwadatay sa: «Ndo naks nepngeye ta ney bay aye na, nepgeye ndo maney
dare. Ndo naka ka dzana ga bay aye na, nepgeye duh ndo maneser ha masler.»

Momaw i masafare naks lele bay aye
Mata 12.43-45
24 Yesu a gwadatay sa: «Fakalaw ki yaw abara ma bo i ndo na, ma diye ma dzadziye ma

kasaf ma paliye tov mazazukw bo. Ko huta bay na, ma gwadeye a gor ngay: “Na mbadiye
gor a gay ga nake na yaw abara ma doma aye.” 25 Ma mbadiye gor, ks ye naha ks ngatay a
gay mafada eye lele ada malambada eye. 26 Tsa na, ma diye ma halaweye siye i masafare
neheye sewed eye hay wene wene ta ze nengeye aye tasala. Ta folaskwiye a gay, ta ndziye
ma dama. Ka mandave eye na, wu niye ma miye ka ndo niye ma ziye naks kurre aye.»

27 Ahal naks faya ma tsikiye andza niye na, ngwas wuray ma walan i ndo niye hay
haladzay aye, a wuda a gwad: «Mangwese ka gar i ngwas nakes a wa kar aye ada ka sa wah
ngay aye.»

28 Ane tuk na, Yesu a mbaday faya a gwaday: «Mangwese duh na, ka gar i ndo neheye
faya ta pay zlom a bazlam i Mbalom ada faya ta giye andza naks a tsik aye.»

Masuwayan ta dzaydzay
Mata 12.38-42; 5.15, 6.22-23

29 Ka tav naka ndo hay faya ta sakahiye naha haladzay ka tav i Yesu aye na, Yesu a pa
bo ka matsike, a gwad: «Ndo neheye anake aye na, lele eye hay bay. Ta tsatsahiye ni
gatay masuwayay na, kakay! Asah! Ma dsba i masuwayay i Zonas ndo made ha bazlam i
Mbalom naka ta ngatay aye na, ta ngateye a masuwayarn mekelen eye bay. 30 Horwi Zonas

a tora na, masuwayay ka gor i ndo i goma i Ninive hay.* Andza niye ney Wawa i Ndo na
tariye masuwayay a ndo neheye anake aye dermak. 3! [Jgwas wuray andaya nengeye
boay bagwar eye, a yaw abara ma diye i tsakay. A yaw matsone bazlam i Salomoy neheye
maraha eye ta metsehe aye.T Ndo andaya kanan a ze ha Salomon. Harwi niye, ahal naka
Mbalom ma gateye sariya a ndo hay aye na, ngwas nakay boy bagwar eye ma deyeweye
abora ma diye i tsakay, ma latsiye kame i ndo neheye mamatay ha manese. 32 Pat i sariya
i Mbalom na, ndo i goma i Ninive hay ta deyeweye. Ta latsiye kame i ndo neheye anake
aye ta matay ha manese. Horwi ndo i gama i Ninive hay to tsone bazlam i Mbalom naka
Zonas a tsikatay aye na, ta gor ha mezeleme. Ndo andaya kanar) a ze Zonas badaw?»

33 Yesu a gwadatay sa: «Dada ndo ma zlaweye lalam ngay ma piye faya ako ma ngahiye
na kagabay ma hurakwiye faya gose daw? Ma piye na duh na, ka wu mape lalam harwi
ada ndo neheye ta folakwiye a gay aye ma devatay dzaydzay.

34 «Dare yak na, andza lalam ma daviye dzaydzay a bo yak tebiye. Tads dare yak a zaba
kwetseh kwetseh lele na, bo yak katsek ma dzaydzay. Ane tuk na, tads dare magulufa eye
na, bo yak ma lavon. 35 Ge metsehe lele bana, wu naks ma valakeye dzaydzay aye ma tora
lavoy bay. 3¢ Tads bo yak katsek ma dzaydzay, tav kwa tsekwer ma lavor bana, niye na bo
yak tebiye ma dzaydzay. Niye na, andza lalam naks dzaydzay ngay aye faya ma davakeye
dzaydzay aye.»

Yesu a matay ha manese a Farisa hay
ta ndo madzangawa bazlam i Mbalom mapala eye
Mata 23.1-36; Markus 12.38-40

37 Yesu a ndav ha matsike me na, Farisa wuray a zalay ka mande wu manday a gay
ngay. Ti ye ta dazlay a mande wu manday. 38 Farisa niye a zoba ka Yesu na, a gay wadarn
waday. A gay wadan wadan na, harwi Yesu ks bara halay andza i kule tay naks a tsik aye
bay.

39 Boy Maduwen a gwaday: «Nokurom Farisa hay na, ka tsakadum na, deba i gesiyem ta
doba i bagalam, ane tuk na, nokurom maraha eye ta madzele ka makale, ka mage sewed.
40 Nokurom na, matorakahar eye hay. Serum ha na, Mbalom naks a ge daba i wu hay
aye na, maa ge hud eye na, nepgeye dermak badaw? 41 Duh na, wu neheye ma gase ada
neheye ka bagalam kurom hay na, velumatay a mastawak hay ada wu hay tebiye ma toriye
harwi kurom tsadapna.

42 «Ane tuk na, nakurom Farisa hay na, daretsatseh ka gar kurom. Harwi ka hayumay
gor a slambah i ala kurom hay tebiye na, ms kuro na, ka zlawum nate ka velawumay a
Mbalom. Azlakwa duh faya ka garumeye ha dedek to mawude bo i Mbalom eye. Anar
gum wu naka a ye ka bo mage aye, ze magar ha siye bay.

43 «Nokurom Farisa hay, doretsatseh ka gor kurom. Horwi ma gay i maduwule me na,
ka wudum mandze ka tov mandze naks ngwalak aye. Ada ka wudum ta tsikakum me ta
madaslakum ha gar ka tov mahay gor i ndo hay tebiye.

44 «Nokurom na, doretsatseh ka gor kurom. Nokurom na, ka ndzakitum bo andza
tsavay neheye ndo hay faya ta hahaliye faya ts ngatay bay aye!»

45 Ndo nate ma walan i ndo madzangawa bazlam i Mbalom mapala eye hay a gwaday
a Yesu: «Miter, ka tsik andza niye na, ka tsada namay darmak.»

* 1130 zonas1-4. T 1131 183y hay 10.1-13.

46 Yesu a mbaday faya a gwaday: «Nakurom ndo madzangawa bazlam i Mbalom mapala
eye hay dormak, doretsatseh ka gor kurom! Nokurom na, faya ka pumeye wu mamba eye
ka ndo hay. Nokurom eye kwa ta wur halay nets ka lamumay madzane tay ha bay.

47 «Daretsatseh ka gor kurom! Harwi nakurom faya ka dezlumeye tsavay male eye hay.
Tsavay niye hay na, i ndo made ha bazlam i Mbalom niye hay ahal niye baba tate kurom
hay ts kad tay ha aye. *8 Andza niye, ka bazum ha na, nakurom ma masler i baba tate
kurom niye ahal niye. Nateye ta kad tay hay ndo made ha bazlam i Mbalom. Nakurom
i kurom na, faya ka dazlumeye ka tsavay tay aye hay. 4° Harwi niye Mbalom ta ndaraw
ngay ke tsik ahal niye, a gwad: “Nery Mbalom na slaratay naha ndo made ha bazlam ga
hay ta ndo i maslan ga hay. Na slor tay naha na, ta kadiye tay hay siye mas walan tay, ada
siye hay ta gateye doretsatseh.” 50 A nakurom ndo neheye bagom aye, Mbalom ma ta
tsatsahiye fakuma ndo made ha bazlam ngay neheye ka kadum tay ha zla anake bay, kwa
ka gor nake Mbalom a ge mandzibara aye. 51 Mbalom ma tsatsahiye na, kwa ka makade i
Abel# hus ka Zakari nake ta ked na ma walay i tov mavalay wu a Mbalom ta gay i madaslay
ha gar a Mbalom aye.$

52 «Nokurom ndo madzangawa bazlam i Mbalom mapala eye, daretsatseh ka gor
kurom. Nakurom na, ka darazlumatay na moged i masare wu a ndo hay. Nakurom eye
na, ka deyumeye a doma bay. Ada ndo neheye a satay moafalokwe a doma aye na, faya ka
karahumatay eye tsaved mafalokwe a doma.»

53 Yesu a ndav ha matsike me na, a yaw abara ma gay niye. Ndo madzangawa bazlam
i Mbalom mapala eye ta Farisa hay ta payaw bazay abera. Ti yaw na, ta wuya ka Yesu
to bazlam i terengez hay wal wal. Ta tsotsah faya gor i bazlam hay wal wal tebiye. 54 Ta
tsatsah faya andza niye na, harwi ada ma tsik bazlam nake ngwalak eye bay aye. Ada a
satay mahale faya abara suwat.

12

Mavalay ha bo tebiye a Yesu
Mata 10.26-33, 12.32; 10.19-20

1 Ahal niye na, ndo hay haladzay ta haya gor. Nateye ta giye gwezem wiye. Faya ta
mboarasliye bo ka sik tay hay. Ka tav eye niye na, Yesu a lah matsikatay me a gawla ngay
hay taday. A gwadatay: «Tsapum gar kurom abara ka gade i Farisa hay. Andza magwede
babarek tay naks faya ta giye aye. 2 Wu naka tebiye mangaha eye na, ta diye ha, ada wu
naka ta tsikawa ta mokal aye na, ta diye ha. 3 Horwi niye wu naka ka tsikum ma lavor aye
na, ma ta diye a zlom ma dzaydzay. Wu naks ka tsikumay a zlam a ndo ta suksuk ma gay
aye na, ndo hay ta ta tsaniye ka zavay.

4 «Malamar ga hay, ney faya na gwadakumeye: K4 dzadzarumay a ndo neheye ta dziye
ha slo i bo aye bay. Noteye na, ta sliye faya mage wu mekelen ma ziye nakay bay. 5 Ndo
naks ka dzadzarumeye na, na dakumeye ha: Dzadzarumay na, a Mbslom. Ma daba i
madahan na, nepgeye duh ma kaliye kurom ha a ako nake ma mbatiye dada bay aye.
Ayaw! Ssrum ha lele! Dzadzarumay na, a nengeye.

6 «Ka sarum tabadew, sisi hay zlam na, ta saskom ta dala sulo badaw? Mbalom na, kwa
nate a matsa ha gor bay. 7 Nekurom na, ka zum tay ha diyey hay. Kwa mokwets i gor
kurom na, Mbalom ka pasla na. Aya ane ki dzadzarum bay.

8 «Sorum ha na, ndoweye ko da ha kame i do hay ke gwad: “Nen gawla i Yesu” na, ney
Wawa i Ndo na ta diye ha nengeye gawla ga kame i gawla i Mbalom hay dermak. ¢ Ane
tuk na, tade ndoweye ks da ha kame i ndo hay parakka a sar ga ha bay na, ney na tsikiye
kame i gawla i Mbalom hay, na sar na bay dermak.

10 «<Kwa ka tsik wu naka lelebay aye ka ner Wawa i Ndo na, Mbslom ma paseye ha. Ane
tuk na, ndoweye ka tsalay ka gor a Masafare Tsadanna eye na, ma hutiye mapase me bay.

¥ 11s1 Madazlay i wu hay 4.8. § 11551 21abara hay 24.20-22.

11 «Tadb ta diye kurom ha a gay i maduwule me ada kame i ndo malave dala harwi
moage sariya na, ka dzalum “Nemaa ta giye kokay” bay, kegabay “Nomaa ta gwadiye mey”
bay. 12 Mata dakum ha wu naks ka tsikumeye na, Masafare Tsadanna eye.»

Zlele eye hay ts zlele eye bay aye hay
Mata 6.25-34, 6.19-21

13 Tsa na, ndoweye mo walay i ndo niye hay a yaw ka tov i Yesu a gwaday: «Miter,
gwaday a malamar ga na, namaa ygona zlele naks baba may a garamay ha aye.»

14Yesu a mbaday faya a gwaday: «Dzam ga, maa pa ga magakum na sariya i wu kurom
hay kegabay mangenakum ha zlele kurom na, maa pa ga way?»

15 Tsa na, a gwadatay a ndo hay tebiye: «Gum metsehe! Habum gor kurom abara ka
bor i zlele. Horwi kwa ndo nengeye zlele eye babay na, sifa ngay ma zlele ngay niye bay.»

16 Yesu a tokoratay dzeke, a gwadatay: «Ndoweye andaya zlele eye, wu ngay mapele
abora ka dala na, haladzay. 17 A dzala ada a tsatsahay a gar ngay, a gwad: “Na giye kakay?
Tov andaya harwi mahayay gor a wu ga hay bay.”

18 «A gwad'sa: “Wu naka na giye na, anan: Na mbazliye ha de ga hay. Nangariye a dama
bagwar eye hay neheye ta sliye da mahayay gor a doma a wu manday ga hay ts siye i wu
ga hay aye. 19 Na ge andza niye na, na gwadeye a bo ga: Bo ga! Wu ga na, haladzay. Ma
ndziye mave wede wede. Anake na, zozukw bo tuk! Nda wu manday, sa wu masay ada
ngwasa.”

20 «Ane tuk na, Mbalom a gwaday a ndo niye: “Nakar na, matarakahar eye! Bagom ta
havad nakay na, ka matiye. Ada wu neheye tebiye ka hayay gar aye na, i way tuk!”»

21Yesu a gwadatay sa: «Andza niye, harwi ndo naka a hayay gor a zlele a bo ngay eye
ngway aye. Ane tuk na, ka dore i Mbalom na, zlele eye bay.»

22Yesu a gwadatay a gawla ngay hay: «Harwi niye ner faya na tsikakumeye: K4 dzalum
gar harwi wu manday kagabay harwi peteked bay. 23 Horwi masafare na, a ze wu manday
ada bo kurom na, a ze peteked segey. 24 Zobum ka mangshak hay taday: Noateye na, ta
slaga bay, ta pala wu tay to hayay gar andaya bay. De tay andaya mape a doma wu tay hay
bay. Kwa ada sewene tay andaya bay. Ane tuk na, Mbalom faya ma valateye wu manday.
Nakurom na, ka zum diyen hay badaw?

25 «Way naks ma walan kurom ma sliye faya masakah ha mendze ngay ka mandzibara
ta madzele gar ngay naks faya ma dzaliye aye na, way? 26 Aya! Ka wu naka tsekwer aye
na, ka slum faya mage duh bay tuk na, ka dzalumeye ka wu siye na harwi mey? 27 Ehey
zabum ka guzer neheye mavurza eye today! Noteye na, to ge masler i wuray bay, to ngar
peteked bay. Faya na gwadakumeye, kwa Salomon naks zlele eye haladzay aye, dada ks
pa ka bo peteked andza mavurze i guzer neheye bay. 28 Andza niye Mbalom na, faya ma
pateye ka bo peteked a guzer hay ka bagom nakay. Tadce na, guzer niye ta kuliye. Ta
kula na, ta kaliye tay ha ako. Ka ge andza niye na, nokurom duh Mbslom ma pakumeye
peteked ka bo ma ziye i guzer hay badaw? Kwa a nakurom neheye madzal gor tsekwen
aye bodaw!

29 «<Ka ndadikum gar huya ka madzele ka wu naks ka ta ndayumeye ts wu mase aye bay.
30 Maa pala wu neheye na, ndo neheye ta sar Mbalom bay aye. Nateye na, ta zozukway
bo a mapale bay tebiye. Ane tuk na, Boba kurom ms mbalom a sar wu naks a sakum
aye. 31 Lahum mapole na, Bay i Mbalom ada wu siye hay na, Mbalom ma valakumeye.
32 Nokurom neheye haladzay bay aye, kd dzadzarum bay! Harwi ki yay a gar a Mbalom
Baba kurom ka valakum tav mandze ma bay ngay.

33 «Nokurom duh saskamum ha wu kurom hay ada velumatay suloy eye a ndo i matawak
hay. Dgarum gwezem neheye ta nasiye bay aye. Ada ka hayumay gor a doma a zlele
kurom naks me mbalom aye. Ma doma na, makal ma sliye mede faya bay. Kwa motul
ma ndisliye faya bay. 34 Horwi darev kurom mandza eye na, ma tav naka zlele kurom ma
doma aye.»

Ndzum tsezlezlenne mahabe mamaw i Yesu
Mata 24.45-51
35 «Barum na bazihud kurom harwi mage moasler. Pum ako ka lalam kurom hay ma

mbata bay. 3¢ Terum na, andza ndo mage masler neheye ndo i gay a garatay ha gay ngay, a
ye mazle dahalay aye. Nateye na, ta habiye na hus ahal nake ma maweye abara ma mazle
dahalay aye. Ko maw ko fay a maged na, ta handskeye na maged. 37 Mapgwese ka gar i
ndo i masler niye hay ndo i gay tay ke ndislew na, ma ndzateye a gor nateye mandzahara
eye bay. Serum ha lele! Ndo i gay niye ma bariye bazihud ngay ta wu i mabere bazihud.
Ma zalateye a ndo i masler ngay hay. Ma ndziye tay ha ka tav mandzay. Ma valateye wu
manday. 38 Kwa tade a maw na, ta magerhavad kwa ks gaw mahonok ka zay magarhavad,
ki yaw ka ndislew fataya faya ta habiye na ta ndzahara bay na, mangwese ka gor tay.»

39 Yesu a gwadatay sa: «Tsonum wu nakay lele: Ndo i gay ma sor halay naks mokal
ma deyeweye ma kaliye na aye na, ma goriye ha gay ngay moakal ma yaw ma slalay na
bay. 40 Nakurom darmak lovum bo, harwi ney) Wawa i Ndo na maweye ahal waray na, ka
sarumeye bay.»

41Tsa na, Piyer a tsatsah faya a gwaday: «Bay Maduwer), dzeke nakay ka ndzakit ha bo
na, harwi may dekdek tsukudu harwi ndo hay tebiye daw?»

42 Bay Maduwey a mbaday faya, a gwaday: «Ndo i masler ygwalak eye ada ma
giye mosler to metsehe lele eye na, way? Nepgeye na, ndo nake ndo i gay pgay a
gwaday: “Gatay gor a siye i ndo mage mosler ga hay. Valatay wu manday ts halay eye.”
43 Mangwese ka gor i ndo mage masler niye tads ndo i gay ngay ki yaw, ke ndzay a gor
neygeye faya ma giye mosler andza naks tas tsikay aye. 44 Nepy faya na gwadakumeye:
Serum ha na, ndo i gay ngay ma goray ha zlele ngay tebiye ma lavay gor.

45 «Ane tuk na, ndo i masler ko gwaday a gor ngay: “Maka! Ndo i gay ga ma maweye
base bay.” Tsa na, a pa bo ka mandebe ndo i masler hasloka eye siye hay ta ndo i masler
ngwas eye hay. Tads a nda wu manday, a sa wu masay ada a kwaya, 46 ndo i gay ngay ma
maweye nha, ka halay naks faya ma habiye bay aye ada a sar bay aye. Ki yaw na, ma valeye
daretsatseh haladzay, ma hahariye na ndo i masler niye. Ma kaliye ha a tav i ndo neheye
ta tama bazlam i Mbalom bay aye.

47 «Tada ndo i masler a sar ha wu naks ndo i gay ngay a say ma gay aye, ane tuk na,
ndo i masler ka lava ha bo bay kagabay ks ge andza naks a say a ndo i gay ngay aye bay
na, ta geye doretsatseh haladzay. 48 Aya ane tuk na, ndo i masler naks a sor wu naks a
say a ndo i gay ngay ma gay na bay na, ada ks ge wu nakes da i mendebe na na, ta ndabiye
na haladzay bay. Ndo nakas to velay haladzay aye na, ta tsatsahiye faya haladzay dermak.

Ndo naka ta garay ha wu a halay haladzay aye na, ta tsotsahiye faya haladzay wene wene
aye.»

Mangane ta sariya
Mata 10.34-36
49 «Ney na yaw na, na zlaw ako makele ka dala. A sey na, ma vat anake. 50 Ane tuk na,

ta dzahubiye ga ha a doretsatseh taday, a se ma dorev ga na, ka ge bo tsiy. 51 Ka dzalum
na zlaw ka mandzibara na, zay daw? Na gwadakumeye a’ay! Na zlaw na, mangane. 52 Ma
dazleye anake, ndo hay zlam ma gay na, ta ngeniye ndo mahkar ta kadiye bo ta ndo
neheye sulo aye. Ndo hay sulo ta kadiye bo ta ndo neheye mahkar aye. 53 Baba ta wawa
ngay ta sariye bo bay, wawa ta baba ngay ta sariye bo bay. Maya te dem ngay ta sariye bo
bay ada dem ta may ngay ta seriye bo bay. Maya i zal ta dahslay i wawa ngay ta sariye bo
bay ada dahalay i wawa ta may i zal ngay ta sariye bo bay.»

Masare ha ka bo abara wu
Mata 16.2-3, 5.25-26
54 Yesu a gwadawatay a ndo niye hay tebiye dormak sa: «Nakurom na, ka ngatumay
a pazlay ko latsew to magoma na, ka gwadum base tsa, yam ma piye ada yam ma piye
dedek. 55 Tads ka ngatumay a motasl ka vozlaw ta diye i Salawa na, ka gwadum merabe
ma giye. Ada merabe ma giye dedek. 5 Nokurom na, ndo mavay gor a ndo hay. Ka sarum



Luka 12:57 123 Luka 13:17

mangane tay ha wu i dala te wu i magermboalom na, ts waray. Ada halay nakes anske aye
ka sarum bay na, kakay?

57 «<Harwi mey, nakurom na, ka sarum mangane ha ka bo abara wu naka lele bay aye ta
wu naka dedek aye bay na, ka mey? 58 Tads ndo ka wuda fakaya, faya ka deyumeye kame
i ndo mage sariya na, lambadum ha bazlam eye ka tsaved ahal naks faya ka deyumeye
mba aye. Ko ge andza niye bay na, ndo niye ki ye kar ha ka tav i ndo mage sariya na, ndo
mage sariya ma valiye kar ha a halay i sidzew. Sidzew ma kaliye kar ha a dangay. 5° Ser
ha na, kwa a lokaw fakaya dala nate ka hama na bay na, ka deyeweye abara ma dangay
bay.»

13

Mambade tsalok

1 Ahal niye na, ndo hay ti yaw ka tav i Yesu. Ti ye naha ta tokaray to gwaday: «Ahal
niye na, Pilat ko kad siye i ndo i Galile hay. A kad tay ha ahal naks faya ta valay wu a
Mbalom aye. A dzapa ha bambaz tay ts bambaz i gonaw neheye to kaday a Mbalom aye.»

2 Yesu a mbadatay faya a gwadatay: «Ka dzalum na, Galile neheye ta babazl tay ha
aye na, ta ze siye i Galile hay ta mezeleme daw? 3 Nerp faya na tsikakumeye, a’ay andza
niye bay! Ane tuk na, tads ka garum ha mezeleme kurom bay na, nakurom tebiye ka
matumeye andza nateye dermak. 4 Tsukudu ndo niye hay kuro gar eye tsamahkar aye
gay zabol eye a mbazl fataya ma Silowe ka dala i Zerozelem aye na, ka dzalum na, ta ze
tay ha siye i ndo i dala i Zerozelem ta mezeleme daw? 5 Ner faya na tsikakumeye andza
niye bay. Ane tuk na, tads ka garum ha mezeleme kurom bay na, nakurom tebiye ka
motumeye andza nateye.»

¢ Tsa na, Yesu a tsikatay dzeke, a gwadatay: «Ndoweye andaya a zav darizl i gardaf
wuray andza gurov a guvah ngay. Pat wuray na, a ye mata ngalaw hohway i gardaf niye.
A ye naha na, darizl i gordaf niye ka wa bay. 7 Ndo i guvah niye a gwaday a ndo matsapay
na guvah niye: “Zabal Ko ge anoke move mahkar na yawaw mata psle naha hohway i
darizl gardaf nakay. Ane tuk na, na huta faya hohway bay. Ma neseneye ha tov ma guvah
kariye na, harwi mey? Das na abara ma doma!” 8 Ane tuk na, ndo matsapay na guvah
niye a mbaday faya a gwaday: “Ndo i gay ga, biyen na, gar ha. Na leye bad ka tsakay eye
tuwwe. Na lay na, na peye barbur. ®Na ge ha andza niye na, agona ka viye nenged na,
ma wiye. Ka wa bay na, ka dasiye na tuk.”»

Yesu a mbal ha ndo abara ma davats pat i mazozukw bo

10Yesu faya ma tatikatay a ndo hay ma gay i maduwule me pat i mazazukw bo. 11 Dgwas
wuray andaya davats eye ma doama dermak. Davats niye ka ndza faya mave kuro gar eye
tsamahkar. Fakalaw a tara ha. A guduk ha a mba faya malatse dzik bay. 12 Yesu a ngatay
aygwas niye na, a zalay. Tsa na, a gwaday: «Ka mbal abara ma davats yak.» 13 Yesu a pa
faya halay. A pa faya halay na, kwayanna a latse dzik lele. Tsa na, ngwas niye a zambaday
a Mbalom.

14 Ane tuk na, wu naka Yesu a ge, a mbal ha ndo pat i mazezukw bo aye na, a ndalay
aboy i gay i maduwule me. A tsikatay a ndo hay a gwadatay: «Pat andaya mokwa harwi
moage masler. KA mbalamay ha ndo na, pat niye hay bana, pat i mazazukw bo bay!»

15 Bay Maduwen a mbaday faya a gwaday: «Nokurom tebiye na, ndo neheye ta mavay
gor a ndo aye! Pat i mazozukw bo na, kwa way a pala ha sla ngay kagsbay zungo ngay
mede ha ka mase yam badaw? 16 )gwas nakay gwala i Abraham, Fakalaw a dzawa na na,
neygeye mave kuro gor eye tsamahkar. A ye ka bo mapale ha abara ma moadzewe pat i
mazazukw bo badaw?»

17Bazlam i Yesu niye a mbadatay faya andza niye na, horoy a gatay a ndo mane dare
ygay niye hay tebiye. Ane tuk na, ndo hay tebiye na, masler i Yesu niye a gawa aye, a ye
tay a gor haladzay.

Dzeke i wur i bazan ta gade

Mata 13.31-33; Markus 4.30-32
18 Yesu a gwad: «Bay i Mbalom a ndzakit bo na, wuye mey? 19 Bay i Mbalom a ndzakit

bo na, andza wur i bazar nakes ndo a zla a slaga ka dadan aye. A slaga na na, a ndzohw. A
gal, a tora andza gardaf, diyen hay ts ngar gay tay hay ka hawal eye hay.»

20 Yesu a gwadatay sa: «Na ndzakit ha Bay i Mbalom sa na, ta wuye mey? 21 Bay i
Mbalom a ndzakit bo na, gade naks ngwas a hal tsekwen a dzapa ha ta gufa aye. Gufa
niye na, haladzay. A halab tay ha ka bo na, gufa niye mahslaba eye a kwasa a hambot.»

Mede a Bay i Mbalom
Mata 7.13-14,21-23
22Yesu a hal bo ma diye a Zerozelem na, a ye ta wuzlahgoma ada ta goma hay. Faya ma

diye na, a dawa ha bazlam i Mbalom.

23 Ahal nake faya ma tsikateye bazlam i Mbalom aye na, ndoweye a tsatsah faya a
gwaday: «Bay Maduwern), mata tame na, ndo ma i ngal eye daw?»

Yesu a mbada faya a tsikatay a ndo niye hay tebiye, a gwadatay: 24 «Gum gadarn
moafalakwe ta tsaved naks mangadatse aye. Faya na gwadakumeye ndo hay haladzay ta
paliye tsaved mafalokwe ada ta hutiye tsaved sa bay. 25 Harwi ndo i gay ka latse ka dorazl
a maged na, ka ndzumeye ma bara. Ka fumeye a maged ngay. Ka gwadumeye naha: “Bay
Maduwer, handskamay na maged tey.”

«Ma mbadakumaweye faya, ma gwadakumeye: “Ka yumaw moangay, na sar kurom ha
bay.”

26 «Ayal Ka gwadumeye: “Ka ndayakwa wu manday ada ka sakwa wu masay dziye ta
nakar. Ka totikamay bazlam i Mbalom ka tav neheye ma gama may aye.”

27 «Ma gwadakumeye sa: “Ka yumaw mangay na, na sar kurom ha bay, a nakurom ndo
mage mezeleme hay. Dum abara ka tov ga!”

28 «Ma doma na, ta tuwiye ta mahapade zler eye. Ka ngatumeye a Abraham, a Izak, a
Zakob ta ndo made ha bazlam i Mbalom hay ma Bay i Mbalom. Nokurom na, ta derazliye
fakuma abora. 29Ndo hay ta deyeweye abara ma bazay, ma magoma ta deyeweye ma diye
i yam ada ta deyeweye ma diye i tsakay. Noateye tebiye ta diye a Bay i Mbalom. Ta ndziye
ta ndiye wu manday ma doma. 30 Ane tuk na, ndo neheye nateye ndo i deba hay anske
aye na, ta tariye ndo i me hay, ndo i me hay ta toriye ndo i deba hay.»

Yesu nengeye ka tsoved faya ma diye a Zerozelem
Mata 23.37-39
31Yesu a ndov ha matsike me na, kwayanyna Farisa wuray ta handzad naha ka tav ngay,

to gwaday: «Latse do a bara kanan! Do a tav mekeley eye bona, a say a Herod mokade

kar.»
32Yesu a mbadatay faya a gwadatay: «Dum gwadumay a mezerew niye na, na hahariye

fakalaw abora ka ndo hay ada na mbaliye tay ha ndo hay abara ma davats bagom ta tadce
taday. Ka pat mamahkar eye na, na ndaviye ha masler ga. 33 Ane tuk na, na ndisliye
ha mede ga bagom, tadce ada tadce taday taday. Harwi ta kadiye ndo made ha bazlam i
Mboalom ma tav mekelen na, a ye ka bo bay. A ye ka bo ta kadiye na ma Zerozelem.»
34Yesu a dazlay matuwe Zerozelem. A gwad: «Nakurom ndo i Zerozelem hay, nakurom
ndo i Zerozelem hay. Nekurom neheye ka babazlum tay ha ndo made ha bazlam i Mbalom
hay ada ka kadum tay ha ndo neheye Mbalom a slerakum naha aye to kwar! Sik nday nake
a ser) mahayakum gor ka tav ga andza mandzekwer naks ma hayatay gor a wawa ngay
hay a hud'i gwezleviyek ngay aye. Ane tuk na, ka wudum bay! 3> Andza niye, ney faya na
gwadakumeye: Ma dazleye anake ka ngatumeneye sa bay hus ahsl naks ka gwadumeye:

“Mbalom m4 pa ngama ka ndo naka faya ma deyeweye ta mozele i Bay Maduwen aye!*”»

14

Yesu a mbal ha ndo pat i mazezukw bo sa

* 1335 pomes hay 118.26.

1 Pat i mazazukw bo na, Yesu a ye a gay i bay i Farisa wuray hay mata ndayaw wu
manday. Ndo hay niye tebiye ma doma aye faya ta zozuriye na Yesu.

2Ndo wuray andaya dovats eye, bo ngay mazlambara eye. Nenygeye malstse eye kame
i Yesu. 3 Yesu a dazlay a matsike me, a tsatsah ka ndo madzangawa bazlam i Mbslom
mapala eye hay ta Farisa hay. A gwadatay: «Bazlam kway mapala eye ko val tsoaved
moamboale ha ndo pat i mazazukw bo tsukudu ks val badaw?»

4 Ane tuk na, a satay mambaday faya bay.

Yesu a gas ndo niye davats eye ma halay. Tsa na, a mbal ha. A gwaday: «Do wu yak a
matagay.»

5Tsa na, a gwadatay a ndo niye hay: «Tads ndo ma walan kurom, wawa ngay kagabay
sla ngay ks dad a badiyem pat i mazazukw bo na, ma diye kwayanna ma zla ahaya abera

ma deama badaw?»
¢ Ndo niye hay ta mba faya mambaday faya bay.

Mahane ha gar

7Yesu a ge ngodgor ka ndo neheye ts zalatay ka wu manday aye. A ge fataya ngodgor
na, harwi te lah ka tev mandzay lele eye. Harwi niye a tsikatay a ndo niye hay tebiye
ta dzeke. 8 A gwadatay: «Tads ndo ko zalaka a magurlom i mazle dahslay na, ka ye ki
ndza ka tav mandzay lele eye bay. Ka ndza ka tav mandzay lele eye na, agena ta zalay a
ndo naks a ze kar aye dermak. ° Ada ndo naks a zalakum ta ndo niye, ki yaw na, ma
gwadakeye: “Lotse! Geray ha tov mandzay a ndo nakay.” Ka lstsiye, ka diye ka tov
mandze naks duk aye na, horoy ma gakeye. 10 Duh bay, tads ta zalaka na, do ndza ka
tov mandzay naks lelebay duk ma dasba aye, harwi ada ahal naks ndo naks a zalaka ki
yaw na, ma gwadakeye: “Dzam ga, dara ndza ka tav mandzay lele eye. Andza niye, nokar,
ka tariye kame i ndo niye mazala eye hay tebiye na, ndo bagwar eye.” 11 Horwi ndoweye
ka sagar ha bo ngay na, ta tariye ha wawa eye. Ndoweye ks hana ha gar, a tara ha bo ngay
wawa eye na, ta sagariye ha bagwar eye.»

12Tsa na, Yesu a gwaday a ndo naka a zalay aye: «Tads ka valiye wu manday a ndo hay
na, ki zalatay a dzam yak, a malamar yak hay, a gwala yak hay, a ndo i zlele hay bay, harwi
nateye na, ta sliye faya mazalaka. Ta hamakeye wu manday naks ka valatay aye. 13 Ane
tuk na, tads ka valateye wu manday i magurlom a ndo hay na, zalatay a ndo i matawak
hay, a ndo videl eye hay, a ndo matara eye hay, ada a guluf hay. 14 Ka ge andza niye na,
ka ta hutiye mangwese pat naks ndo i ngwalak hay ta lstseweye abara ma madahan aye.
Nateye na, wu tay andaya mavalatay a doma bay. Mata valatay a doma na, Mbalom.»

Dzeke i ndo mazala eye hay
Mata 22.1-10
15 Ndo niye hay tebiye ts tsane bazlam i Yesu niye na, ndo nate ma walay tay a gwaday

a Yesu: «Mangwese ka ndo naks ma ta ndiye wu manday ma Bay i Mbalom aye.»

16 Yesu a mbaday faya a gwaday: «Pat wuray na, ndoweye andaya a da wu manday
haladzay. A da wu manday niye na, a zalatay a ndo hay haladzay ka mande. 17 Halay
i mande wu manday a sla na, a slor ndo i masler ngay mata zalatayaw a ndo hay. Ma
gwadatay ta yaw anake harwi wu manday malava bo eye tsiy.

18 «<Ndo i masler a hal bo a ye a gwadatay dumara. Ane tuk na, kwa way a may ha me.
Ndo makurre eye a gwaday a ndo i masler: “Na slay mede naha bay. Na sokem guvah
anake na zobaweye faya taday. Pasa ga ha, ma ndalaka bay.”

19 «Ndo nepged a gwaday: “Na sakem sla hay anake sulo sulo zlom, na diye na ta dziye
tay ha taday. Amboh pasa ga ha, na slay naha bay. M4 ndalaka bay.”

20 «<Ndo mekelen eye a gwaday sa: “Na zla dahslay anake harwi niye na slay naha mede
naha bay.”

21 «Ndo i masler niye a maw a matagay. A ye ka tov i ndo i gay pgay. A takeray bazlam
i ndo niye hay a ndo i gay ngay. Ndo i gay ngay a tsane andza niye na, a ndalay haladzay.
A gwaday a ndo i masler ngay: “Do base ka tov moahay gar hay, ka tsoved i walay i gay

hay. Zalatayaw a ndo i matawak hay, a ndo videl eye hay, a guluf hay, a ndo matara eye
hay, ta yaw kanap.”

22 «Ndo i masler a ye a zalatayaw a slala i ndo niye hay. A maw a gwaday a ndo i gay
ngay: “Ndo i gay ga na ge masler nakas ka tsiker aye, ane tuk na, tav andaya ndo hay ta
rah a doma bay.”

23 «Tsa na, ndo i gay ngay a gwaday: “Do ka tsaved neheye a ye a goma wawa eye hay
ada ka tsaved neheye a ye ta tsakay i dzal aye. Gatay kuton ta yaw ada gay ga ma rah ta
ndo hay birtsitse. 24 Ney faya na gwadakum eye: Ndo neheye ta lah mazalatay kurre ta
yaw bay aye na, ndoray kwa nate mo walay tay ta ndzakiye daf ga bay.”»

Matare gawla i Yesu ta dedek eye

Mata 10.37-38, 5.13; Markus 9.50
25 Ndo hay haladzay to paway bazay a Yesu. Ahal naks faya ta diye ka tsaved aye na,

Yesu a mbada me ka tav i ndo niye hay faya ta pay bazay aye, a gwadatay a nateye niye
tebiye: 26 «Ndo nake a say matare gawla ga aye na, ma wuda baba ngay, may ngay, ngwas
ngay, wawa ngay hay, malamar ngay hasloka eye hay kwa malamar ngay dem eye hay,
ma wuda tay ha ma ze ner bay, kwa magwaday a gar ngay nen eye ma ze ney bay, bana,
ma sliye faya matore gawla ga bay. 27 Ndoweye ks zla mayako mazlalmbada eye ko pern
bazay bay na, ma sliye faya matore gawla ga bay.

28 «Tads ndo ma walan kurom a say mage gay na, ma ndziye ada ma pasliye suloy naka
ma dziye ha ka mage gay, ma zabiye faya ma sleye da mandave ha masler daw. 2° Andza
niye tads ko dzala faya dze bay. A pa naha madok eye dekdek tsa, ka ndev ha madaszle
bay na, ndo hay ta ngatay na, ta ngwasiye faya. 30 Ta gwadiye: “Ndo nakay a dazlay a
madazle gay tuk na, ke mba faya mandav ha masler eye bay!”

31 «Andza niye bay nake sidzew ngay hay gwezem kuro aye na, ma diye mata ge veram
ta bay nake sidzew ngay hay gwezem kuro kuro sulo aye daw? Ma ta diye madazlay a
varam na, ma ndziye ma dzaliye gor lele taday. Ma tsatsahiye a gor ngay: “Anske na, ta
sidzew ga hay gwezem kuro na, na sliye faya mage voram ta bay naks sidzew ngay hay
gwezem kuro kuro sulo aye daw?” 32 Tads ma sliye faya bay na, ma slariye ndo hay ka
tav i bay niye ahal nake nepgeye deren mba aye. Ma tsatsahiye naha faya mendze zay.»

33 Yesu a gwadatay sa: «Andza niye ma walan kurom darmak, tads ndoweye ks gor ha
wu ngay tebiye bay na, ma sliye faya matare gawla ga bay.»

34Yesu a tsikatay dzeke mekeley eye sa, a gwadatay: «Ayaw sluwal na, wu naks lele
aye. Ane tuk na, tads sluwal a vad sa bay na, ta sliye matore ha ma vad harababa sa na,
ma kakay? 35 Ta sliye faya mage ha masler sa bay. Kwa makutse a guvah andza barbur
babay na, ma giye ngama bay. Ta kutsiye ha a bara. Ndo nake zlom andaya faya matsane
aye na, ma tsane lele!»

15

Dzeke i tabar naka a dze aye
Mata 18.12-14
1Pat wuray na, ndo matsekele dzangal hay ta siye i ndo i mezeleme hay tebiye ti ye ka
tov i Yesu. Nateye niye tebiye ti ye na, mata pay zlom a bazlam i Yesu. 2 Farisa hay ta ndo
moadzaygawa bazlam i Mbalom mapala eye to ngatay a Yesu ta ndo niye hay na, to may
ha manese a Yesu, to gwad: «Ndo nakay i ngay a toma tay ha ndo i mezeleme hay ada ta
ndiye ka bo wu manday ka tav manate eye na, kekay?»
3Yesu a saratay naha ka wu naks faya ta tsikiye. A mbadatay faya ta dzeke, a gwadatay:
4 «Tada ndaray ma walan kurom taban ngay hay andaya temerre ada a dze faya abora
nate moa walay i tabay ngay niye hay na, ma gariye ha kuro kuro tsid gor eye tsid eye
niye hay, ma diye mapala ahaya nate eye niye a dze aye ma huta ahaya taday badaw?
5 Tads ke huta na na, darev ngay ma ngwasiye haladzay. Ma pa ahaya tabay ngay niye
ka dzegwem, ¢ ma zla ahaya a matagay. Ko zla ahaya na, ma zalateye a dzam ngay hay ta

ndo i maged ngay hay ada ma gwadateye: “Dumara ngwasakwa ka bo dziye harwi tabapy
ganaka a dze aye na, na huta na.”»

7 Yesu a gwadatay sa: «Tads ndo note ko gor ha mezeleme ygay na, sarum ha na,
mangwese ma giye andaya ka tav i Mbalom ma mbalom andza niye dermak, a ze ndo
neheye kuro kuro tsid gar eye tsid ta zoba ka bo tay andza mezeleme andaya fataya tabey,
a satay magoare ha mezeleme tay bay aye.»

Dzeke i kwar i suloy naks a dze aye

8 Yesu a gwadatay sa: «Kagobay, ngwas waray naks kwar i suloy andaya kuro ada a
dze faya abara nate na, ma piye ako ka lalam, ma fadiye na gay ngay ada ma paliye na
ta marazlay a gor eye lele ma hutiye na taday. 2Ks huta na na, ma zalateye a dzam ngay
hay ta ndo i maged ngay hay. Ma gwadateye: “Dumara, ygwasakwa ka bo dziye harwi na
huta na kwar i suloy ga nake a dze aye.”»

10 Yesu a gwadatay sa: «Sarum ha, tads ndo nate ko gor ha mezeleme ngay na,
mangwese andaya ma walay i gawla i Mbalom hay.»

Dzeke i baba naks a pasay ha manese a wawa ngay aye

1Yesu a gwadatay sa: «Ndoweye andaya na, wawa ngay hay sulo. 12 Pat wuray na, bo
wawa eye nako a tsatsah ka baba ngay, a gwaday: “Baba ga, zlele yak nake ka ngenamay
ha aza ta malamar ga aye na, valey faya abara i ga anake.” Boba tay a tsone andza niye
na, a ygonatay ha zlele ngay a wawa ngay niye hay sulo aye.

13 «A ndza mahane tsekwen na, wawa niye bo wawa eye a hal zlele naks baba ngay a
valay aye, a sakam ha. Ma daba eye na, a hal bo a ye ha ka bo ta suloy niye a goma daren
eye. A ndisl a gama niye na, a dazlay a mage wu naks lelebay aye. A nas ha suloy niye
tebiye.

14 «Suloy niye a ndav faya abara tebiye na, mandarzlan bagwar eye a ge ma gama eye
niye. Wawa niye a huta wu manday sa bay. 15 Tsa na, a ye mata pale masler. A huta masler
niye na, ma gay i ndo wuray ma goma eye niye. Ndo niye a slar ha a pesl mata tsokure
madaras hay. 16 Ahal naks nengeye faya ma tsakuriye madsras hay aye na, may a wur
faya. A say habe mande wu manday naks ts valawatay a madsras hay aye na, nderay ke
valay bay.

17 «Tsa na, a dazlay madzele ka doretsatseh ngay. A dzala ka mandze ngay naks ma
gay i baba ngay aye, a gwad: “Ma gay i baba na, ndo i masler ngay hay faya ta ndiye wu
moanday lele ada a ze naha fataya abara. Ada nen tuk na, na matiye ts may kanay na,
kokay! 18 Dgama anake na, na haliye bo na miye ka tav i baba ga. Na ye na, na gwadeye:
Baba ga, na ge monese kame i Boba Mbalom ada kame yak. 19 Anake na, na sla ta zeley
wawa yak sa bay. Tora ga ha andza ndo i masler yak tsa.” 20 A dzala andza niye na, a hal
bo a mbada gor a gay i baba ngay.

«Mazlambar ma ndisliye a gay i baba ngay na, baba ngay a ngatay naha dsren. A ngatay
naha na, a gay moa bo haladzay. Tsa na, a hway ka tav ngay. A ye naha a gas na ka bo
tambolok tambolok ta mangwese eye lele. 21 Yawal Wawa niye a gwaday: “Baba ga, nen
na, na ge manese kame i Mbalom ada kame yak. Ner na, na sla t zeley wawa yak sa bay.”

22 «Ane tuk na, baba ngay a zalatay a ndo i masler ngay hay, a gwadatay: “A niye base!
Dum naha, zlumaw rokwat naks a le haladzay aye ada kalumay ka bo. Dum naha, zZlumaw
matsarad, pumay a wur i halay ada halumaw taharak, pumay a sik. 23 Gasumaw sla niye
magala eye, kadum. Ndayakwa ada ka hatsakweye. 24 Horwi wawa ga nakay na, habe
na gwad ks mat, anake na, nengeye andaya ta dore. Habe ka dze, anske na, na huta na.
Anake na, dorev ga ko ngwasa.” Tsa na, ta dazlay a mahetse tuk.

25 «Ahal naka faya ta hatsiye aye na, wawa ngay bagwar eye ma pesl ma guvah. Halay
i madayaw ngay a matagay a sla na, a halaw bo abara ma guvah. A yaw mazlambar base
ta gay i baba ngay na, a tsane moahetse ta gangay eye dobtsim dabtsim. 26 Tsa na, a zalay
a ndo nate ma walay i ndo i masler i baba ngay hay, a tsatsah faya a gwaday: “Maa ge mo
gay kway bagom na, mey?” 27 Ndo i masler i baba pgay niye a mbaday faya a gwaday:

“Faya ta hatsiye horwi malamar yak ke maw ma tav eye. Ada baba yak a kad sla niye
magpala eye harwi ks huta na wawa ngay, nengeye andaya zayzay lele, wuray ke gay bay.”

28 «Wawa bagwar eye a tsane andza niye na, a ndalay haladzay. A ksrah mede a
matagay. Baba ngay a yaw ka tev ngay, a gay amboh. A gwaday: “Dara a matagay.”
29 Ane tuk na, wawa ngay a mbaday faya a gwaday: “Tsane wu naks na tsikakeye taday.
Kwa anake bay, na gaka masler na, mave haladzay ada dada na kerah bazlam yak daw?
Ka valeny wawa i vo’ar ada ni ge ha magurlom ta dzam ga hay tey na, ka valey daw? 30 Ane
tuk na, anay wawa yak nakay a nasaka ha zlele ka ngwas hay aye na, anake a maw na, ka
kaday sla sa na, kakay?”

31 «Baba ygay a mbaday faya a gwaday: “Wawa ga, ma ndalaka bay. Nokar mandza
eye na, huya ka tov ga ada zlele ga hay tebiye na, i yak badaw? 32 A ye ka bo tade mage
magurlom ta mangwese eye na, lele ngway. Harwi malamar yak nakay na gwad na, ks
mat. Anake na, nepgeye andaya ta dore. Habe ko dze, anake na, na huta nal!”»

16

Mbalom ta suloy
Mata 6.24, 11.12-13, 5.31-32; Markus 10.11-12

1 Ma daba eye na, Yesu a gwadatay a gawla ngay hay sa: «Ndoweye andaya zlele eye,
ndo mapesle suloy ngay andaya. Ti ye naha to gwaday a ndo i zlele niye: “Ndo mapaslaka
na suloy yak na, faya ma nasakeye ha zlele yak.”

2 «Ndo i zlele niye a tsane andza niye na, a zalay a ndo mapesle suloy ngay niye a
gwaday: “Na tsane ndo hay ts tsik ka nakar na, mey? Suloy nday na, peslen na ka ge ha
na, wu waray wu waray, harwi nakar na, ka sliye faya matare ndo i masler ga sa bay.”

3 «Ndo mapesle suloy niye a tsik ma gor ngay, a gwad: “Ndo i gay ga ma hahariye ga
abara ma masler ngay ada na giye na, kekay? Ada kwa gaday ga andaya mafate sa bay
tuk na, kakay? Na gwad na rakiye na, horoy ma geneye. 4 Ah! Na sor na giye harwi ada
ndo hay ta tamiye ga a gay tay tados ta kal ga ha abara ma masler na!”

5 «A ye a zalatay a ndo neheye gwedere i ndo i gay ngay andaya fataya aye nate ta nate.
Ti ye naha. Tsa na, a gwaday a ndo kurre eye: “Gwedere i ndo i gay ga fakaya na, nday?”

¢ «Ndo niye a mbaday faya a gwaday: “Dos i mal temerre.” Ndo mapesle suloy niye
a gwaday: “Derewel i gwedere yak anay. A niye ndza base, watsa a dama na, dos i mal
kuro kuro zlom tsa.”

7 «Tsa na, a gwaday a ndo nenged: “Ada nakar na, gwedere i ndo i gay ga fakaya na,
nday?” Ndo niye a mbaday faya a gwaday: “Tabay i bale temerre.”

«Ndo mapesle suloy niye a gwaday: “Derewel i gwedere yak anan. A niye ndza base,
watsa a doma tabay i bale kuro kuro tsamahkar tsa.”

8 «Ndo i gay ngay a ngatay andza niye na, a zambaday a ndo mapesle suloy ngay harwi
a ge masler ta babarek. Andza niye, ndo neheye ts sor Mbalom bay aye na, ta dzala ka
wu nake ma ta giye bo kame aye. Ta wuda bo ma walay tay. Nateye babarek eye hay ta
ze ha ndo i Mbalom hay.»

9 Yesu a sakah ha me ngay niye, a gwadatay: «Nen faya na gwadumeye sa: Gum
ngwalak ta zlele i mandzibara nakay lele. Harwi tads ka ndsv fakuma abera na, ka ta
hutumeye sifa naks ma ndaviye bay aye.

10 «Ndo naks a ge wu wawa eye hay ta tsaved eye na, ma giye wu bagwar eye hay ta
tsaved eye darmak. Ndo nake kwa wu wawa eye hay a ge na ta tsaved eye bay aye na, wu
bagwar eye hay dermak ma giye na ta tsaved eye bay. 11 Ada tade ka mbum faya mage
masler ta tsaved eye lele ta zlele i mandzibara nakay bay na, mata valakum zlele lele eye
na, way? 12 Tads ka ssrum magay gar a wu i ndo hay bay na, mata vslakum wu kurom
neheye ka lavumay gor aye na, way?

13 «Nderay ma sliye mage mosler a ndo i gay ygay hay sulo bay. Harwi pat nepged
na, ma geye sewed a ndo i gay ngay nepged, ma wudiye na nenged lele. Kagabay ma

gaseye me a ndo nepged, a ndo neyged na, ma goseye me bay tebiye. Nokurom babay ka
slumeye faya mage masler a Mbalom ada a suloy sulo sulo bay.»

14 Farisa hay to tsane bazlam i Yesu neheye a tsik aye tebiye. To ngwasa ka Yesu harwi
nateye na, ta wuda suloy haladzay.

15 Yesu a gwadatay a Farisa niye hay: «Nakurom ka tav dare i ndo hay na, ka gwadum
nakurom ndo lele eye hay. Ane tuk na, Mbalom na, a sar darev kurom hay. Horwi wu
naka ndo hay te gwad bagwar eye na, ka tav dare i Mbalom na, lele bay tebiye. 1¢ Halay
i bazlam i Musa mapala eye ts derewel i ndo made ha bazlam i Mbalom hay ks ndza hus
a halay i Yuhana madzahube ndo a yam. Kwa abara ahal niye na, ts dawa ha Labara
Dgwalak eye i Bay i Mbalom. Halay nakay na, kwa way a ge gadan harwi mafalokwe a
Bay i Mbalom. 17 Magarmbalom ta dala na, ta ndsviye. Ane tuk na, kwa wu tsekwern ma
dziye abara ma bazlam ga mapala eye bay.

18 «Ndoweye ka hohar na ngwas ngay ada ks zla a doma ngwas mekeley eye na, ko ge
madama. Ada ndoweye ko zla ngwas nakes zal ngay a hahar na aye na, ko ge madama
dormak.»

Ndo i zlele ta Lazar

19 Yesu a gwadatay sa: «Ndoweye andaya zlele eye. Nengeye a pawa ka bo peteked
naka a le haladzay aye ada masakame ngay eye na, suloy haladzay. Nengeye mandza eye
pat pat ma wiya ada wu manday ngay na, lele. 20 Ndoweye andaya dermak mazele ngay
Lazar. Nengeye na, matawak eye, wuray ngay andaya bay. Bo ngay tebiye na, mbalak eye
dekdek. A yaw ka maged i ndo i zlele niye. A hanawa ma doma. 2! A say habe mande
batatuk i wu manday naks a kutsawa abora ka tav mande wu manday i ndo i zlele niye.
Ane tuk na, kara hay ts yawa naha ka tov ngay mandekede mbalak ngay niye duh.

22 «Ma daba eye na, Lazar a mat. Gawla i Mbalom hay to zla na ka tav i Abraham. Ndo
niye zlele eye a mat dormak. Tsa na, ta la na. 22 Ndo niye zlele eye na, a sawa doretsatseh
haladzay ma tav mandze i madahan hay. A zaba dare, a ma ha dare a gama na, a ngatay
naha a Abraham ta Lazar nateye ka tav manate eye dorey ta nepgeye. 24 A zalay naha a
Abraham, a gwaday: “Boba ga Abraham, na gaka ma bo tabadew? Amboh slor Lazar na,
ma taloka wur halay ngay a yam ada ma tokwenew ka darneh magen zayya tey. Harwi
ney faya na siye doretsatseh haladzay ma ako nakay.”

25 «Ane tuk na, Abraham a gwaday naha: “Wawa ga, sor ha na, ka huta ka mendzibara
na, haladzay. Lazar nengeye na, ka sa doretsatseh haladzay. Anake na, nepgeye mandza
eye barbarra, ma ndiye i ngay tey. Anake nakar na, ka siye doretsatseh dormak tey. 26 Ada
sa tsa na, bad zabol eye mo walay kway. Andza niye ndo neheye a satay mede naha a diye
kurom aye na, ta sliye faya mede naha bay. Ada madayaw abera ka tov kurom a tav may
babay na, ma tasiye bo bay.”

27 «Ndo i zlele niye a gwaday naha a Abraham: “Ambobh, slor Lazar a gay i boba ga,
28 malamar ga hay andaya zlam. M4 ye ma gatay daf na, ta yaw a tov i doretsotseh nakay
bay.”

29 «Abraham a mbaday faya, a gwaday: “Malamar yak hay na, Musa ta ndo made ha
bazlam i Mbalom hay andaya ta datay ha. T4 pay zlom a bazlam tay.”

30 «Ndo i zlele niye a gwaday a Abraham: “Niye na, ma sliye da bay, boba ga Abraham.
Ane tuk na, tads ndsray a maw abara ma bad, a ye ka tav tay na, ta mbadiye ha mede
tay.”

31 «Abraham a gwaday: “Tadbs ta pay zlom a Musa ta ndo made ha bazlam i Mbalom
hay bay na, kwa ndo mi latsew abara ma madahar, mi ye ka tav tay babay na, ta tsaniye
bay.”»

17

Mezeleme
Mata 18.6-7,21-22; Markus 9.42

1Yesu a gwadatay a gawla ngay hay: «Wu hay andaya haladzay ta sspatiye tay ha
ndo hay ka mage mezeleme. Kuton ma giye bo andza niye. Ane tuk na, doretsatseh ka
gor i ndo nake ma sapatiye ndo hay ka mage mezeleme aye. 2Jgama ta baray madiz i
kwar a day ada t4 kal ha a hud'i balay ts bamals nake ma sapatiye nate mo walay i wawa
neheye tsekwern tsekwen ka mage mezeleme aye. 3 Anake na, gum metsehe lele, habum
gor kurom.

«Tada malamar yak ks gaka manese na, tsikay faya ta tsofetsafe aye. Ada tads ko gar ha
mezeleme ngay na, pasay ha mezeleme ngay. 4 Tads a gaka manese mos walay i mohane
nate sik tassla ada faya ma deyeweye ka tav yak magwadaka: “Na nasaka, amboh pasa ga
ha” na, pasa ha.»

Magole ha madzal gor
Mata 17.20
5Ndo i maslan i Yesu hay ta tsatsah, to gwaday a Yesu: «Bay Maduwer, sskahamay ha
madzal gor ka nakar tey.»
¢ Bay Maduwern a mbadatay faya a gwadatay: «Tads ta dedek madzal gor kurom ma
ge andaya tsekwer andza wur i bazan na, ka slumeye faya magwaday a dorizl i gardaf i
kuvoray nakay: “Dgwad abara kanay, do ta zav bo a balay” na, ma gesakumeye me.»

Ndo mage masler neheye ta hutiye magogoy bay aye

7 Yesu a gwadatay sa: «Way naks ma walay kurom, ndo i masler ngay faya ma fateye
ma guvah agena ma tsakureye na gonaw ngay hay, ke maw a matagay na, ndo i gay ngay
ma gwadeye: “Dara base, nda daf” daw? 8 Ane tuk na, ma gwadeye duh na: “Do naha,
denew daf ga. Mbadaw ka bo peteked mekelen harwi mahslenew daf ga. Ahal naks ney
faya na ndiye ada na siye wu mase aye na, ma doba eye nakar dermak ka sliye faya mande
wu manday ada ka siye wu mase.” Ndo i gay pgay ma tsikeye andza niye badaw? °Ka
dzalum na, ma geye sisce a ndo i masler ygay niye harwi ko gay na wu nake a tsikay ge
aye daw?

10 «Nokurom darmak andza niye, tads ka gum masler naks Mbalom a gwadakum
“gum” aye na, gwadum duh na: “Nemay ndo mage masler tsa harwi namay, namaa ge
na, masler naka tade a ye ka bo namaa giye.”»

Yesu a mbal tay ha ndo madagwada eye hay kuro

11 Yesu faya ma diye a Zerozelem na, a ye to kokway naks a ngena ha dala i Samari
ta dala i Galile aye. 12 Mazlambar ma ta ndisliye a goma wuray na, ndo madagwada eye
hay kuro ta hway naha a satay madzager tage Yesu. Ta lotse dorey. 13 Tsa na, ta wuda ta
gadan), ta zalay naha a Yesu, to gwad: «Yesu, Bay! Nomaa gaka ma bo tabadew!»

14Yesu a ngatatay, a gwadatay naha: «Dum ta bazumay ha bo a ndo neheye ts volaway
wu a Mbalom aye.» Nateye faya ta diye mata bazatay ha bo a ndo mavalaway wu a
Mbalom na, te mbal suwud suwud.

15 Ndo nate ma walay tay a zoba ka bo ngay na, ke mbal suwud suwud. A mbada gar
ka tov i Yesu palasl. A ye to mazambaday naha a Mbalom ta magala. 16 A ye naha na, a
kal ha bo kame i Yesu ta da’ar luz ka dala. A gay sisce haladzay a Yesu. Ndoweye niye na,
ndo i Samari hay.

17 Yesu a gwad: «Na gwad te mbal na, kuro tebiye badaw? Neheye tsid eye na, nateye
moangay? 18 Ndaray ks dzala ms walay tay madayaw magay naha sisce a Mbalom bay. Duh
mayaw na, barakezan nakay daw?» 19 Tsa na, Yesu a gwaday a barakazan niye: «Latse!
Do wu yak, madzal gar yak naks ka dzala ha ka nen aye ko mbal kar ha.»

Maa sar pat i mandave i mandzibara na, Mbalom nate ngwen
Mata 24.23-28,37-41
20 Pat wuray na, Farisa hay ta tsotsah ka Yesu, to gwaday: «Bay i Mbalom ma ta
deyeweye na, kaday?»

Yesu a mbadatay faya a gwadatay: «Bay i Mbalom ma deyeweye na, ndo hay ta ngateye
bay. 2! Ta gwadiye: “Zobum nengeye anay kanayp” kagobay “Nengeye atay” bay. Horwi
sarum ha Bay i Mbalom na, nengeye ma walay kurom.»

22 Tsa na, a gwadatay a gawla ngay hay: «Hslay eye ma deyeweye ma sakumeye
mongatay a Wawa i Ndo kwa pat eye nate tsa, ane tuk na, ka ngatumeye bay. 23 Ta
gwadumeye: “Zabum atay!” Kagabay “Zabum nepngeye anap!” Ane tuk na, ki yum
bay, ki hwayum faya bay. 24 Pat eye ma deyeweye ney Wawa i Ndo na deyeweye na,
andza mawutsede i mbalom naks a wutsede na, dzaydzay ngay eye a dov kwa abara ma
bazay i mbalom hus a magema aye. Na deyeweye na, andza niye. 25 Ane tuk na, na siye
daretsatseh haladzay taday ada ndo neheye anake aye ta kaliye ga ha.»

26 «Wu naka a ge bo a halay i Nuhu aye na, pat naks nery Wawa i Ndo na deyeweye na,
ma ta giye bo andza niye dermak.* 27 Ahal niye na, ndo hay ta ndayawa wu menday ada
to sawa wu mosay, to zlawa dahalay hay ada ta velawa dem tay hay a zal hus a pat naka
Nuhu a falokwa a kwalalar i yam aye. Yam bagwar eye a rah ka mandzibora a dze tay ha
siye i ndo hay tebiye.

28 «<Sa na, ma ta tariye andza a halay i Lot: Ndo hay te ndayawa wu manday ada to sawa
wu masay. Ta sokamawa wu hay ada ta ssmakawa ha. Ta zavawa dorizl i gardaf hay ada
ta dozlawa gay tay hay. 2° Ane tuk na, pat naka Lot a latse a yaw abara ma goma i Sodom
aye na, ako a paw abara ma mbalom andza yam ada ts wuye andaya a toma wafafafa, a
dze tay ha ndo i gama niye hay tebiye.T 30 Pat naks ney Wawa i Ndo na deyeweye na, ma
ta toriye andza niye dermak.

31 «Pat eye niye na, ndo nake ka gor i gay ada wu ngay hay ma gay aye na, ma mbazlaw
harwi mazlaw wu ma gay bay. Andza niye ndo naks ma guvah aye na, ma maw a matagay
bay. 32 Wu naka a ge bo ta ngwas i Lot aye na, ma matsakum gar bay!¥ 33Ndo naka ka pala
moatame ha masafare ngay aye na, ma ta dziye ha duh. Ane tuk na, ndo naks ma dziye ha
masafore ngay harwi ga aye na, ma tamiye ha duh.

34 «Sarum ha pat eye niye ta havad na, ndo hay sulo mahana eye ka slalah na, ta zliye
nate, ta gariye ha nenged. 35 Dgwas hay sulo ta lagariye salamay ka ber, ta zliye nate,
ta gariye ha nenged. [ 36 Hasloka hay sulo ma guvah ta fatiye, ta zliye nate, ta goriye ha
nenged.]»

37 Gawla ngay hay ta tsatsah faya to gwaday: «Wu niye ma ta giye bo andza niye na, ka
waray Bay Maduwen.»

Yesu a mbadatay faya a gwadatay: «Tev nake wu mamata eye ms doma aye na,
magoduk hay ta hayiye gor a doma.»

18

Maduwulay me a Mbalom ts marazlay a gar

1 Ma daba eye, Yesu a tsikatay dzeke harwi made tay ha na, t4 duwulay me a Mbalom
huya t4 ye gar maduwule me bay. 2 A gwadatay:

«Ndo mage sariya wuray ma goma eye andaya. Ndoweye niye na, madzadzere i
Mbaslom ma darev ngay tabey, ada ndo a gay ma gor bay sa. 3 Madakway i ngwas andaya
ma goma eye niye dormak. Madakway i ngwas niye a yawa ka tov ngay pat pat harwi ma
gay na sariya ngay tey. A gwaday a ndo mage sariya niye: “Gamay na sariya ta ndo mane
dare ga anan tey.”

4 «Ka ndza haladzay ndo mage sariya a kama moage sariya i madakway i ngwas niye
bay. A dzala ma gar ngay a gwad: “Ayaw! Nen na dzala gar ka Mbalom bay ada kwa ndo
a gen ma gar bay, 5 ane tuk na, madakway i ngwas nakay faya ma wurdepeye me, ngama
na geye na sariya ngay taday bana, ma goriye ha madayaw ka tov ga bay.”»

¢ Boy Maduwen a gwadatay sa: «Tsenum wu naks ndo mage sariya niye ngwalak eye
bay a tsik aye! 7 Ada Mbalom nengeye na, ma dzaniye ndo ngay hay badaw? Tads faya ta

*
17:26 Madazlay i wu hay 6.5-12, 7.6-23. T 17:20 Madazlay i wu hay 19.24-25. ¥ 1732 Madazlay i wu hay
19.26.

tuway naha bo na, ma giye mahonok madzene tay daw? 8 Sorum ha na, ma dzeniye tay
ta base. Ane tuk na, aza ney) Wawa i Ndo na deyeweye na, na hutiye ndo madzal gor hay
ka ney ngway daw?»

Ndo i Farisa ta ndo matsekele dzangal

9 Yesu a tsikatay dzeke mekeler eye sa. Dzeke niye na, harwi ndo neheye ts dzala ta
gwad nateye ka dore i Mbalom na, ngwalak eye hay ada nateye ta zoba ka siye i ndo hay
na, andza ndo hay bay. 10 A gwadatay:

«Ndoweye hay andaya sulo, ti ye a gay i madaslay ha gar a Mbalom mata duwulay me
a Mbalom. Ndo nenged na, ndo Farisa, nenged na, ndo matsekele dzangal.

11 «Ti ye naha na, ndo Farisa niye a latse tav ygay wal. A gwad ma darev pgay: “A! Al
Mbolom ga, na gaka naha sisce harwi nen na, andza siye i ndo hay tabey. Nateye na, mokal
eye hay, ndo ngwalak eye hay bay. To gawa madama. Ney na, na gaka naha sisce harwi
ney andza ndo matsekele dzangal nakay tabey. 12 Moa luma nate na, na gawa daliyam sik
sulo. Wu ga kuro na, na velawa nate.”»

13 «<Ndo matsekele dzangal nengeye na, a latse daren. Kwa ks latse ha gar mazabe dare
a mbalom bay tebiye. Ane tuk na, a gwad: “Mbalom! Na gaka ma bo tey harwi ney na,
ndo i mezeleme.”»

14 Yesu a gwadatay: «Sarum ha na, ndo matsekele dzangal nakay a ye a ngway a
matagay na, nengeye ka tov i Mbalom na, lele. Ane tuk na, ndo Farisa niye nengeye
na, andza niye tabey. Harwi ndo naks a say ta gwad nengeye bagwar eye na, Mbalom ma
toriye ha wawa eye duh. Ndo naks a tera ha bo ngay wawa eye kame i ndo hay aye na,
Mbalom ma tariye ha bagwar eye duh.»

Yesu a tama wawa hay
Mata 19.13-15; Markus 10.13-16

15 Ma daba eye na, ndo hay ts hal naha wawa tsekwer tsekwern eye hay a Yesu horwi
ada mi pa fataya halay ada t4 huta ngama. Ane tuk na, gawla ngay hay to gatay me a ndo
niye hay ts holay naha wawa hay aye.

16 Yesu a gwadatay a wawa hay: «Handzedumaw ka tav ga.» A gwadatay a gawla ngay
hay: «Gsrum tay ha wawa hay, ta yaw ka tov ga! K4 hoharum tay ha bay, harwi Bay
i Mbalom mavsla eye na, a slala i ndo neheye andza wawa neheye. 17 Serum ha na,
ndoweye ka toma Bay i Mbalom andza wawa neheye bay na, ma diye a Bay i Mbalom
bay.»

Ndo i zlele ta Bay i Mbalom
Mata 19.16-30; Markus 10.17-31
18 Bay i Yahuda wuray a tsatsah ka Yesu, a gwaday: «Miter lele eye, na hutiye sifa naks
ma ndaviye bay aye na, na giye na, kakay?»
19 Yesu a gwaday: «Ka zelen ndo lele eye na kemey? Ndo lele eye na, Mbalom nate
ngwen. 20Ka sor bazlam i Mbalom mapala eye daw? Bazlam i Mbalom mapala eye a
gwad na: K4 ge madama bay, ki kad gor i ndo bay, ki ge mokal bay, ki raw me ka ndo

kame i sariya bay, rohatay ha gor a baba yak ta may yak.*»

21Ndo niye a mbaday faya a gwaday: «Gor i bazlam mapala eye neheye ka paslaw aye
na, na hanay ha gor kwa ma wawa.»

22 Yesu a tsane andza niye na, a gwaday: «A zakaw fakaya abara wu nate sa: Anake na,
do ta sokem ha zlele yak hay tebiye ada ka nganatay suloy eye a ndo i matawak hay. Ka
ge andza niye na, ka ta hutiye zlele ma mbslom. Tsa na, dara, per bazay.»

23 Ane tuk na, ndo niye a tsane bazlam niye na, a ndalay haladzay harwi zlele ngay na,
haladzay.

* 18:20 Madayaw abara ma Ezipt 20.12-16; Levitik 5.16-20.

24Yesu a zaba faya na, a ndalay, a gwad: «Harwi ndo i zlele na, mede a Bay i Mbalom
i ygay na, mada me eye haladzay. 25 To bamals nake ndo i zlele ma diye a Bay i Mbalom
aye na, ygama zlogweme ma ye ta bad i lapare.»

26 Ndo neheye to tsone bazlam i Yesu naks a tsik aye na, to gwad: «Ane tuk na, ko ge
andza niye na, mata sle motome na, way?»

27 Yesu a mbadatay faya, a gwadatay: «Ndesray ma sliye matome bay. Ane tuk na,
Mbaslom ma sliye matame ha ndo.»

28 Tsa na, Piyer a gwaday: «Tsone! Nomay anar, namaa gar ha gay may horwi mopaka
bazay na, kakay?»

29 Yesu a gwadatay: «Sarum ha, ndoweye ka gor ha gay ngay, ngwas ngay, malamar
ngay hasloka eye hay ta malamar ngay dem eye hay, baba ngay ta may ngay, wawa ngay
hay harwi Bay i Mbalom na, 30 anake ahal kway nakay ma hutiye a doma haladzay ada
kame na, ma hutiye sifa naks ma ndasviye bay aye.»

Yesu a da ha mamate ngay

Mata 20.17-19; Markus 10.32-34
31Yesu a zalatay a gawla ngay niye hay kuro gor eye sulo aye abara ma walay i ndo

hay katsah. Tsa na, a gwadatay: «Tsenum! Anake na, ka tsalakweye a Zerozelem. Ma
doama na, wu naks ndo made ha bazlam i Mbalom hay to watsa ahal niye ka gor i nen
Wawa i Ndo aye na, ma giye bo tuk. 32 Ta valateye ga ha a ndo neheye ts sar Mbalom
bay aye. Ta ngwasiye fagaya, ta tsedeneye, ta tufepeye slesleb a dore. 33 Ta ndabiye ga
ta mandalaba ada ta kadiye ga. Ane tuk na, ma mshane mamahkar eye na, na lotseweye
abara ma madahan.»

34 Ane tuk na, gawla ngay hay ta tsane wu naks a tsik aye bay. A ge fataya bazlam naks
Yesu a tsik aye a say magwede mey na, mangaha eye. A tsik na, ka gor i wu waray na, to
sar bay.

Yesu a mbal ha ndo wuray guluf eye ma goma i Zeriko

Mata 20.29-34; Markus 10.46-52
35 Mazlambar Yesu ma ndisliye a Zeriko na, guluf wuray andaya mandza eye ka tsakay i

tsaved, a rokawa wu ka ndo hay. 3¢ A tsane ndo hay faya ta diye ka tsaved na, a gwadatay:
«Labara i mey?»

37 Ta mbaday faya, ts gwaday: «Yesu ndo i Nazaret ma diye ta fa’anan.»

38 Guluf niye a tsane andza niye na, a wuda ta magala, a gwad: «Yesu, Wawa i Davit, nd
gaka ma bo tabadew?»

39 Ndo neheye ta lah naha kame aye na, to gay me a guluf niye harwi ada ma babal
wuray bay, ma ndza dikdik.

Duh a zaka ha mawude haladzay ta magala, a gwad: «Wawa i Davit, ni gaka moa bo

tobadew!»
40Yesu a ndisl naha na, a latse, a gwadatay: «Dum gasumayaw halay kanan.» Tsa na,

ti ye to gasayaw halay. A ndisl naha ka tov i Yesu na, Yesu a tsatsah faya, a gwaday: 41 «A
saka na ge harwi yak na, mey?»

Guluf niye a mbaday faya, a gwaday: «Bay ga, a sey na, na ngatay a dore sa tey.»

42 Tsa na, Yesu a gwaday: «Yawa lele, madzal gor yak naks ka dzala ga ha aye na, ke

mboal kar ha.»
43 Kwayanpa guluf niye a ngatay a dore. A pay bazay a Yesu. A zambaday a Mbalom.

Ndo niye hay haladzay aye to ngatay a wu naks a ge bo aye na, nateye tebiye ta zambaday
a Mbalom.

19

Yesu ta Zase
1Yesu a ndisl a Zeriko na, a ye ta wuzlahgama i Zeriko niye.

2 Ahal naks faya ma diye na, ndoweye andaya ta zalay Zase, neygeye andaya dormak.
Nengeye na, zlele eye. Nengeye bagwar i ndo matsekele dzangal hay. 3 A pala tsaved

mangatay a Yesu na, way. Ane tuk na, ke ngatay bay harwi ndo hay haladzay ada nengeye
na, dakwel eye. 4 A hway ka me, a ye naha a tsal a gordaf i kuvoray. A tsal a gordaf na,
harwi mangatay a Yesu naka ma diye ta tsaved niye aye.

5Yesu a ndisl naha a bazay i gardaf i kuvoray niye na, a zla gor ka mbalom, a zaba dare
a gardaf niye. A ngatay naha a Zase. Tsa na, a gwaday naha: «Zase, mbazlaw base. Bagom
na diye na ta ndziye mo gay yak.»

6 Zase a tsone andza niye na, a mbazlaw base. Tsa na, ti ye ka bo a gay ngay. Ti ye naha
na, a tama tay ha to maggwese lele.

7Ndo hay ts ngatay andza niye na, a ndalatay. Ta ngalay bazay a Yesu. Te gwad: «Ndo
nakay a ye mata ndze ma gay i ndo i mezeleme daw!»

8Zase nengeye a latse kame i Boy Maduwen a gwaday: «Tsane Bay Maduwey ga! Anake
na, na ngoniye ha zlele ga wudak, na ngenatay ha a matawak hay. Ada tads na zla suloy
abara ka ndoweye ka zal na, na may ha ngway a doama madzaga fad.»

9Yesu a tsane andza niye na, a gwaday: «Bagom matame ki yaw a gay yak harwi nakar
na, wawa i Abraham dermak. 10 Horwi ner) Wawa i Ndo na yaw na, mapale ndo neheye
madza eye hay ada matame tay ha.»

Dzeke i suloy naks ndo a nganatay a ndo i masler ngay hay aye
Mata 25.14-30

11 Ndo niye hay faya ta pay zlom a bazlam ngay niye hay na, Yesu a tsikatay dzeke sa.
A tsik dzeke niye na, mazlambar ma ndisliye a Zerozelem. Ndo hay ts dzala na, ts gwad:
«Mazlambar Bay i Mbalom ma deyeweye tuk.» 12 Wu naks Yesu a tsikatay aye na, anay,
a gwadatay:

«Ndoweye andaya nengeye na, gwala i bay hay. A ye a gama doren eye harwi ada ta
pa ahaya a bay. Ta pa na a bay na, ma maweye ma laviye ndo ngay hay. 13 Ma ta haliye
bo ma diye na, a zalatay a ndo i masler ngay hay kuro. Nateye niye kuro aye ti ye naha.
Ti ye naha na, a ngonatay kwar i suloy. A valatay kwar i suloy nate note tay aye. Kwar i
suloy niye nate na, suloy ma doma haladzay. A gwadatay: “Mbadum ha halay hus a pat
naks na maw aye.”

14 «Ane tuk na, ndoweye niye a say bay aye na, ndo i goma ngay hay ta wuda na bay.
Ta slor ndo hay ma daba ngay harwi ta ye ta gwadatay na: “A samay ndo nakay ma tora
bay may bay.”

15 «Ada duh huya ta pa na a bay. Ta pa na a bay na, a maw a goma ngay tuk. A maw
na, a zalatay a ndo i masler ngay niye hay a ngenatay kwar i suloy aye harwi masare ha
magogoy naka ts huta faya aye.

16 «Ndo makurre eye a ye naha, a gwaday: “Ndo i gay ga, kwar i suloy naks ka valen
aye na, na huta faya kuro.”

17 «Bay niye a gwaday: “Nokar na, ndo i masler lele eye dedek. Anake na, na piye kar
a bay, ka laviye goma kuro harwi masler naks tsekwern aye ka ge na ta tsoved eye.”

18 «<Ndo masulo eye a ye naha a gwaday: “Ndo i gay ga, suloy niye ka valey eye na, na
huta faya zlam.”

19 «Bay a gwaday a ndo niye: “Nakar na, na piye kar bay eye, ka laviye gama zlam.”

20 «Ma daba eye na, ndo nenged a ye naha a gwaday: “Ndo i gay ga, kwar i suloy yak
naka ka valey aye anay. Na lava faya bo lele na mbuza na a peteked, na ngaha na lele.
21Na dzadzaraka haladzay, harwi nakar na, ndo makula gar eye. Wu yak bay na, ka zliye
tsa, ka sloga bay na, ka dziye tsa.”

22 «Bay niye a mbaday faya a gwaday: “Nakar na, ndo i masler naks ngwalak eye bay
aye. Maa gas kar a sariya na, bazlam yak eye wu yak. Ka sar ha kurre ner na, ndo makula
gar eye, ada kwa wu ga bay na, na zliye, na slaga bay na, na dziye tsa na, 23 ada ka mey,
meenern na, pey na suloy a gay naks to pawa a doma suloy aye. Atay ka mamaw ga na,
na diye na halaweye abara ms doma na, na hutiye faya magogoy.”

24 «Tsa na, a gwadatay a ndo neheye ka tov aye niye: “A niye zlum faya abara kwar i
suloy niye. Valumay faya a ndo nake kwar i suloy andaya faya kuro aye.”

25 «<Ndo niye hay ta mbaday faya te gwaday: “Bay may, nengeye na, kwar i suloy ngay
andaya kuro segey!”

26 «Bay niye a gwadatay: “Serum ha na, ndo naks wu ngay andaya na, ta seskahay ha
sa. Ane tuk na, ndo nake wu ngay andaya bay aye na, kwa tsekwen eye naks andaya faya
aye na, ta zliye na faya abara. 27 Ane tuk na, ndo neheye a satay na tora bay tay bay aye
na, dum naha, gesumatay ahaya ada ki kadum tay ha ka dore ga kanay.”»

Moafalokwe i Yesu a Zerozelem
Mata 21.1-11; Markus 11.1-11; Yuhana 12.12-19
28 Yesu a ndav ha matsike me niye andza niye na, a ye a ndzatay kame a ndo hay mede a

Zerozelem. 29Mazlambar ta husiye a goma i Betifadze ta Betani base ta mahamba naka to
zalay Mahamba i Tetadcez aye na, a slor gawla ngay hay kame sulo. 30 A gwadatay: «Dum
a gama naks kame kurom aye. Ka ndislum naha na, ka ndzumeye a gar a zungo wawa
eye mabara eye nderay ks ndza faya dada zuk bay. Palumaw ada ki yumer) ahaya kanay.
31 Tads ndaray ka tsatsah fakuma: “Ka pslumeye na zungo eye a ngay” na, gwadumay:
“A say a Bay Maduwen.”»

32Ndo i masler niye hay sulo aye ta hal bo ti ye. Ti ye naha na, ts ndzay a gor andza
naka Yesu a tsikatay aye. 33 Tsa na, ta dazlay a mapale zungo niye. Ahal naks nateye faya
ta paliye zungo niye na, ndo i zungo niye a gwadatay: «Ka pslumeye na zungo eye harwi
mey?»

34 Ta mbaday faya to gwaday: «A say a Bay Maduwen.»

35 Gawla i Yesu neheye sulo aye, ti ye ahaya zungo niye a Yesu. Ti ye ahaya na, ta fatal
faya peteked tay hay. Tsa na, to tsal ha faya Yesu.

36 Faya ta diye na, ndo hay ta fatal peteked tay hay ka tsaved naks Yesu faya ma diye
to doma aye. 37 Mazlambar faya ta ndisliye a Zerozelem ta tsaved nake ma mbazlaw ta
Mahamba i Tetadcez aye na, gawla ngay hay tebiye ta dazlay a mazambaday a Mbalom ta

moangwese eye lele ada to mawude ta magala ngolakaka harwi masuwayarn naka ts ngatay
Yesu a ge aye.

38 To gwadawa: «Mbalom ma pa ngama ka Bay nake faya ma deyeweye ta mazele i Bay
Maduwen aye!™»

«Zay ma mbalom, ada zambadakway a Mbalom, nengeye naks ms mbalom aye!»

39 Ma walay i ndo niye hay haladzay aye na, Farisa hay andaya. To gwaday a Yesu:
«Miter, gwadatay a gawla yak hay ta gor ha mababale wuray.»

40 Yesu a mbadatay faya a gwadatay: «Serum ha na, kwa nateye ta ndza dikdik babay
na, kwar hay ta wudiye!»

Yesu a tuwa doretsatseh i Zerozelem
41 Ahal naks Yesu a ndisl nengeye base to wuzlahgama i Zerozelem aye na, a ngatay

na, a tuwa. 42 A gwad: «A nakar Zerozelem, tads bagom ka sor wu naks ma sliye faya
moavalaka zay aye na, habe ka tomiye abora mo doretsatseh. Ane tuk na, anake na,
mangaha eye faka abora, ka sliye faya mangatay bay! 43Pat i doretsatseh hay ta deyeweye
fakaya. Ndo mane dare yak hay ta deyeweye to wu hoalay tay ta lawariye kar tuwzik, ta
dorazliye kar. Ta pgadatsiye kar kwa to waray to waray. 44 Ta babazliye kurom ta ndo
yak hay tebiye. Kwa kwar ka gor i kwar ta goriye ha bay, ta mbazliye ha tebiye hele hele.
Harwi mey andza niye na? Harwi nakar na, pat nake Mbslom ma yaw mata dzane kar
aye na, ka sar ha bay!»

Yesu a tsikatay bazlam i Mbalom a ndo hay

Mata 21.12-17: Markus 11.15-19; Yuhana 2.13-22
45 Yesu a ndisl a Zerozelem na, a ye a dalamatagay i gay i madaslay ha gar a Mbalom.

A ye naha na, a dazlay mahshere ndo mage tsakala hay abara ma dalamstagay i gay i
madaslay ha gar a Mbalom niye. A gwadatay: 46 «Mawatsa eye ma Derewel i Mbalom na:

* 1938 Dames hay 118.26.

“Gay ga ma ta toriye na, gay i maduwule me.t” Ane tuk na, nakurom ka tarum ha lar i
mokal hay na, kekay?¥»

47 Yesu a tsikawatay bazlam i Mbalom a ndo hay pat pat ma gay i madaslay ha gor
a Mbalom. Bagwar hay i ndo neheye to velaway wu a Mbalom aye ta ndo madzangawa
bazlam i Mbalom mapala eye hay ada ta madugula hay, ta pala tsoved ka makade na Yesu.
48 Ane tuk na, ta gasiye na ma kokay na, ta sar bay. Ta huta faya tsaved magase na bay.
Horwi ndo hay tebiye faya ta pay zlom a wu naks faya ma tatikateye na, ts metsehe eye
lele.

20

Gadan i Yesu
Mata 21.23-27; Markus 11.27-33
1 Pat wuray na, Yesu faya ma tatikateye a ndo hay ada faya ma dateye ha Labara
Dgwalak eye ma dalamoatagay i gay i modaslay ha gor a Mbalom. Ahsl naks faya ma
tatikateye na, bagwar hay i ndo neheye ta valaway wu a Mbalom aye ta ndo madzangawa
bazlam i Mbalom mapala eye hay ada ta madugula hay ti ye ka tav i Yesu. 2 Ti ye naha
ta tsatsah faya to gwaday: «Ka ge wu neheye na, ta gaday waray? Maa valaka gaday aye
na, way, tsikamay?»
3Yesu a mbadatay faya, a gwadatay: «Neny dormak na tsatsahiye fakuma: 4 Maa sloraw
Yuhana madzshube ndo a yam na, way? Maa sleraw na, Mbalom tsukudu ndo hay daw?»
5> Ane tuk na, ta tsik me walay tay to gwad: «Ka mbadakweye faya na, kekay? Tada
ka gwadakwa, maa slor ha Mbalom, Yesu ma gwadakweye: “Ka dzalum ha ka wu nake
Yuhana a tsik aye bay na, kemey?” ¢ Ada tads ka gwadakwa maa sloraw Yuhana na, ndo
hay, ndo hay tebiye ta kaliye kway to kwar, ta kadiye kway. Harwi ts sor ha ta dedek
Yuhana na, ndo made ha bazlam i Mbslom.»
7 Ta mbaday faya a Yesu, to gwaday: «Maa slara ahaya Yuhana ndo madzshube ndo a
yam way na, namaa sar bay.»
8 Yesu a gwadatay: «Nern babay na ge wu neheye ta gaday i way na, na tsikakumeye
bay.»

Dzeke i ndo wuray a zov dorizl i gordaf a guvah ngay
Mata 21.33-46; Markus 12.1-12

9Ma daba eye na, Yesu a tsikatay me a ndo hay ta dzeke, a gwadatay: «Ndoweye andaya
adas guvah. A zav a doma gordaf hay haladzay. Darizl i gardaf niye hay na, ts wa hohway.
A ndav ha mazave na, a hal ndo i mafate hay ada ta fatay na. Bo ngay aye a ye a tsekene.
A ye na, ma ndzaweye haladzay.

10 «<Halay i mangale hohway i gardaf niye hay ka sla. A slor ndo nate ma walay i ndo i
moasler ngay hay harwi ada ta valayaw faya absra i ngay. Ndo i masler ngay a hal bo a ye.
A ye naha na, ndo neheye faya ta tsapiye guvah aye, to gos na. To ndaba na ada ta hahar
na halay kariye.

11 «Ndo i guvah a ngatay andza niye na, a slor ndo nenged sa. Ndo niye a hal bo a ye. A
ye naha na, ta gas na ada ta ndaba na dermak. Ts tsaday paleslesle, ta hahar na. Ta valay
wuray kwa tsekwen bay. 12Ndo i guvah a slar ndo mamahkar eye sa. Ndo niye a ye na, ta
gay mbolak. Tsa na, to kala ahaya abara ma guvah niye.

13 «Ndo i guvah niye a gwad: “Na giye anake na, kekay? Na sloriye wawa ga nakay nate
na wuda na haladzay aye taday. Agala nengeye na, ta rahay ha gor, ta geye wuray bay.”

14 «Ane tuk na, ts ngatay a wawa niye na, ts tsik ma walay tay ts gwad: “Aya! Anapy
magedze ngay naks ma ta ndiye na guvah ngay aye, ki yaw! Kedakwa na, ada guvah
nakay ma matsakweye a nokway!” 15 Tsa na, ti ye faya, ta gos na. T kad na. Ts kal ha
madahay eye abara ma guvah niye.»

T 19:46 Ezay 56.7. E 19:46 Zeremi 7.11.

Tsana, Yesu a tsatsah fataya a gwadatay: «Ndo i guvah ma giye tay ha anake na, kakay?
16 Ndo i guvah niye ma deyeweye ma gasiye tay ha ndo niye hay, ma kadiye tay ha. Ko
kad tay ha na, ma haliye a doma ndo mekeley eye hay.»

Ndo hay ta tsane wu niye hay a tsik aye na, ta gwad: «Wu niye andza niye na, ma giye
bo bay.»

17 Ane tuk na, Yesu a zaba fataya a gwadatay: «Dzeke nakay ma Derewel i Mbalom aye
a say magwede na, kakay?
“Kwar nake ndo madazle gay hay to kal ha aye na,

matara kwar lele eye a ze siye i kwar hay na, nengeye duh.*”
18 «Kwa way ko dod ka kwar niye na, ma toliye. Ada kwar niye ko dod ka ndoweye na,
ma lagoariye na kardik kardik andza merebek.»
19Ndo madzangawa bazlam i Mbalom mapala eye hay ta bagwar hay i ndo neheye ta
volaway wu a Mbalom aye hay ta psla tsaved kwayanna ka magase na Yesu harwi ta sar
ha Yesu a tsik dzeke niye na, ka nateye. Ane tuk a, ta dzadzaratay a ndo hay.

Mavale dzangal a bay i Roma

Mata 22.15-22; Markus 12.13-17
20 Ma daba eye na, ta dazlay a matsape na Yesu. Ta slor ndo ka tav ngay. Ndo niye hay

ta slor tay ha aye na, to ge ha gor tay andza nateye ndo lele eye hay kame i Mbalom. Ndo
niye hay na, a satay mapale monese abara ka Yesu ma bazlam ngay neheye ma tsikiye
aye. Tadoa ta huta faya abara manese na, ta sliye faya moavalay a halay a ndo mavale dala
tuk. Horwi bay i Roma na, neygeye godan eye ada maa lova dala i Roma na, nengeye.

21Ndo neheye ta slar tay ha aye na, ti ye ka tav i Yesu. Ti ye naha ta tsatsah faya andza
nakay, to gwaday: «Miter, namaa sor ha nakar ka tsik na, dedek. Ka ngona tay ha ka bo
bara ndo hay tabey. Ka gwad ada faya ka tatikateye a ndo hay na, wu neheye dedek aye.
22 Ane tuk na, a samay matsatsehe fakaya, bazlam kway mapala eye ka val tsaved mavale
dzangal a bay i Roma tsukudu ka val tsaved mavale bay daw?»

23 Ane tuk na, Yesu a sor ha, a satay mahale faya abara suwat. Tsa na, a gwadatay:
24 «<Ehey bazumer ahaya kwar i suloy taday.» Ta bazay ha kwar i suloy niye. A gwadatay:
«Mandzakit bo nakay ta mazele nakay faya na, i way?»

Ta mbaday faya, ta gwaday: «I bay i Roma.»

25Tsana, Yesu a gwadatay: «Aya! Wu ibay i Roma na, valumay ha a bay i Roma ngway.
Wu i Mbalom na, valumay ha a Mbalom ngway.»

26 Ka gor i bazlam niye Yesu a tsikatay kame i ndo hay tebiye na, ta huta faya abara
monese bay tebiye. Duh bazlam ngay nake a tsikatay aye na, a gatay horbabokka, a
dorazlatay ka bazlam.

Ta tsik ka gor i malatsew abara ma madahay

Mata 22.23-33; Markus 12.18-27
27 Ma daba eye na, siye i Saduke hay ti ye ka tov i Yesu. Saduke hay na, ndo neheye

to gwad: «Ka mat na, malatsew abara ma madahan andaya sa bay» aye. 28 Ti ye naha, ta
tsatsah ka Yesu, to gwaday: «Miter, bazlam nake Musa a watsamay a bazlam i Mbalom
mapala eye na, anan. A gwad: “Tads ndo a mat a gor ha ngwas ygay ta wa zuk bay na,
mata zle na madakway i ngwas niye na, malamar i ndo niye a mat ayeT” badaw? Ma
zliye na, harwi ada hulfe i ndo niye a mat aye ma dze bay. 2° Yaw! Andaya ahal niye ndo
ta malamar pgay hay tassla. Malamar tay makurre eye a zla dahslay. A zla daholay na,
a mat. A mat na, ta wa ta dahslay ngay niye a zla aye bay. 3© Mombager ngay a zla na
madakway i ygwas niye. A zla na, a mat. 31 Malamar tay mamahkar eye a zla. A zlana, a
mot. Siye hay tebiye to ge andza niye dormak. Nateye neheye tassla aye ta zla ngwas niye
na, ta mot tebiye. Ndoray kwa nate mo walay tay ta wa ta ngwas niye bay. 32Ka mandave
ngay eye na, ygwas niye a mat dermak. 33 Pat naka aza madahar hay ta lstseweye abora

*
20:17 Dames hay 118.22. 1 20:28 Bazlam mapala eye masulo eye 25.5-6.

ma madahar aye na, ngwas niye ma matseye na, a way? Horwi nateye niye tassla eye ta
zla na ka ngwas!»

34 Yesu a mbadatay faya, a gwadatay: «Hasloka ta ngwas neheye ka mondzibara nakay
anay aye na, ta zliye bo. 35 Ane tuk na, ndo neheye Mbalom a pala tay ha, nateye ta
ndziye ka mandzibara nake wedeye na, ta lotseweye abara ma madahar na, ta zliye bo
nakay na, zal kegabay, ngwas na, ta zliye bo sa bay. 3¢ Naoteye na, ta matiye sa bay. Ta
ndziye na, andza gawla i Mbalom hay. Nateye wawa i Mbalom hay, harwi ta lotsew abara
ma madaharn a masafare.

37 «Malatsew abara ma madahan na, ka sarakwa ha madahan hay ta lotseweye abora
ma bad na, harwi bazlam i Musa naks a tsik ahal niye aye. A da ha na, bazlam naks
Mbalom a tsikayaw ma gay i dak niye dzaydzay andza faya ma temiye na aye. A zalay a
Bay Maduwen na, “Mbalom i Abraham, Mbalom i Izak, Mbalom i Zakob.¥” 38 A tsik andza
niye na, harwi Mbalom na, nengeye Mbalom i madahar hay bay, nengeye Mbalom i ndo
neheye ta ndziye huya ta sifa aye. Ta ndziye ma sifa na, harwi Mbalom.»

39 Siye i ndo madzangawa bazlam i Mbalom mapala eye ta tsone andza niye na, ts gwad:
«Miter, bazlam yak niye ka tsik aye na, tade.» 40 Ta tsikay andza niye na, harwi horoy a
gatay matsatsehe faya wu hay.

Yesu a yaw na, ma gwala i way?
Mata 22.41-46; Markus 12.35-37
41Yesu a gwadatay: «Ndo hay to gwad ka Kariste na, nengeye Wawa i Davit na, kekay?

42Duh Davit ts gor ngay a gwad ma derewel i Dames hay na:
“Bay Maduwen Mbalom a gwaday a Boay Maduwey ga na:
Dara, ndza te halay i manday ga,
43 hus a pat nake na piye tay ha ndo mane dore yak hay a hud'i sik yak aye.§”
44 «Ane tuk na, Davit na, ke zalay a Koriste “Bay Maduwen” tuk na, ada ndo hay ta
gwadiye wawa ngay na, ma kokay?»

Sariya ka gar i ndo madzangawa
bazlam i Mbalom mapala eye hay

Mata 23.1-36; Markus 12.38-40
45 Ahsl naks ndo hay faya ta pay zlam a bazlam ngay naks faya ma tsikateye na, Yesu

a gwadatay a gawla ngay hay: 46 «<Hobum gor kurom abara ka ndo madzangawa bazlam i
Mbalom mapala eye hay. Nateye i tay ta wuda mahshele na, ta rokwat eye. Ka tav mahay
gar na, ta wuda ndo hay ta tsikatay me ta madaslatay ha gor. Ma gay i maduwule me na,
ta polawa i tay na, tav mandze nake kame i ndo hay aye, ndo hay ta ngatateye lele. Ma
magurlom, ta wuda na, tov mandze ngwalak eye. 47 Wu naka ta valawatay a madakway
i gwas hay aye na, ts ndayawa na. Te duwulaway me a Mbalom na, vadvad a ndav base
bay harwi ada ndo hay ta gwad fataya nateye ndo ngwalak eye hay. Slala i ndo neheye
andza nakay aye na, Mbalom ma giye fataya sariya na, ma ziye i ndo siye hay.»

21

Mavalay wu a Mbalom ta dorev nate eye
Mata 12.41-44
1Ma daba eye, Yesu a zaba ka bo bara dare na, a ngatay a ndo i zlele hay ta piye suloy a

wu mape suloy ma gay i madaslay ha gar a Mbalom. 2 Yesu a ngatay a madakway i ngwas
wuray matawak eye, a ye naha a pa a doama kobo sulo dermak.

3Yesu a gwadatay: «Sarum ha madakway i ngwas nakay na, ks val dala haladzay a ze i
ndo hay tebiye. 4 Horwi ndo mekeler) eye hay to val na, abara ka siye. A gatay ma gor sa
bay. Ane tuk na, madakway i ngwas nakay matawak eye na, a val ha tebiye, siye andaya
sa bay.»

+ 20:37 Madayaw abora ma Ezipt 3.6.  § 20:43 pames hay 110.1.

Yesu a da ha ta mbazliye gay i madaslay ha gar a Mbalom
Mata 24.1-2; Markus 13.1-2
5Ndo mekelen eye hay ta tsik ka gay i madaslay ha gar a Mbalom. Ta gwad: «Gay nakay
na, a le. Kwar neheye ta dazl ha aye na, to le. Ada wu neheye to valay a Mbalom aye, to

le.»
Ane tuk na, Yesu a gwadatay: ¢ «Wu naka faya ka zebumeye faya aye na, pat mekelen

eye na, ka ngatumeye a kwar kwa nate ka gor i kwar nged bay. Ta mbazliye ha hele hele.»

Dgodgor i mandave i mandzibara

Mata 24.3-14; Markus 13.3-13
7Ndo niye hay ka tav eye niye ta tsatsah faya, to gwaday: «Miter, wu neheye ka tsik

aye ta giye bo na, kaday? godgor waray naks namaa sariye ha na, wu neheye tebiye ta
ndisleweye aye?»

8 Yesu a mbadatay faya, a gwadatay: «Gum metsehe lele! Ndsray ma sspat kurom
bay. Harwi ndo hay haladzay ta deyeweye ta mazele ga. Kwa way ma gwadiye: “Nen na,
Koriste, halay eye ka ndislew!” Ane tuk na, ki pumatay bazay bay. °Ka tsanum ndo hay
faya ta giye voram ta ndo neheye ta niye dare a bo aye na, ki dzadzarum bay. Wu neheye
na, kutoy ta ndisleweye taday. Ane tuk na, niye na, mandave i mandzibara zuk bay.»

10 Yesu a gwadatay sa: «Slala nged ta giye voram ta slala nenged, bay ta bay ta giye
voram. 11 Dala ma bsliye, ada mandarzlan ma giye, davats i magadama haladzay ma
gateye a ndo hay ma gama hay wal wal. Wu neheye a ge masuwayar eye to wu mekelen
eye hay wal wal ma dzadzariye tay ha ndo hay, ta ta deyeweye ma mbalom.

12 «Ane tuk na, wu niye hay ta deyeweye na, ta gakumeye doretsatseh. Ta gasiye kurom
a gay i maduwule me, ta gakumeye sariya ada ta derazliye fakuma a gay i dangay. Ta
gasiye kurom, ta diye kurom ha kame i bay hay ada kame i ndo malave dala hay harwi
ga. 13 Niye na, halay eye i kurom mahale mbal i gor ga tuk. 4 Pat eye ka ndislew na,
gasum darev lele. K4 dzadzarum ma darev kurom anake na: “Mata mbade famaya abora
me way?” na, ki dzalum bay. 1> Nep eye na dakumeye ha bazlam naks ka tsikumeye ada
ndaraw nake kwa ndo mane dare kurom hay ta sliye faya madade kurom ha ta sariya bay
aye.

16 «Kwa baba kurom hay ta may kurom hay ta giye fakuma daf. Malamar kurom hay,
wurbaba kurom hay ta dzam kurom hay ta giye fakuma daf. Ta gssiye kurom ada ta
gakumeye sariya i madahay a siye hay haladzay ms walay kurom. 17 Ndo hay tebiye ta
nakumeye dore harwi ga. 18 Ane tuk na, ssarum ha na, makwets i gar kurom kwa nate ma
dziye bay. 19 Gum gadap lele. Ka ta mbslumeye ha masafare kurom hay na, andza niye.»

Ta mbazliye ha Zerozelem

Mata 24.15-21; Markus 13.14-19
20 «Tads ka ngatumay a veram ko latsew, ta lawara Zerozelem na, ssrum ha mazlambar

ta mbazliye ha base tuk. 2! Ndo neheye ka dala i Yahuda aye, ta ngatay a wu niye na, ta
hway a mahamba hay. Ndo neheye nateye ma wuzlah gay i Zerozelem aye na, t4 hwayaw
abara ma doma darer ada ndo neheye ma goma aye na, t4 hway a wuzlah gay bay.

22 «<Horwi pat eye niye na, pat nake Mbalom ma giye sariya pgay aye tuk. Niye na,
andza nake ndo i maslay hay ts tsik faya moe Derewel i Mbalom ma ta giye bo aye. 23 Pat
eye niye na, doretsatseh wene wene eye na, ka gor i ngwas neheye ta bo sulo aye ada ka
ngwas neheye faya ta volateye wah a wawa tay hay aye! Ayaw! Ndo i gama neheye ta
ta siye doretsatseh haladzay harwi Mbalom ma ta gateye doretsatseh. 24 Ndo niye hay
ta sar Mbalom bay aye siye hay ta kadiye tay ha ta maslalam. Siye hay ta gasiye tay ha
beke eye hay, ta diye tay ha a goma hay wal wal. Ndo neheye ts sar Mbalom bay aye ta
deyeweye, ta mbazliye ha Zerozelem hele hele. Ta ndziye mas doma na, hus ahal tay naks
ka ndav aye.»

Madayaw i Wawa i Ndo
Mata 24.29-31; Markus 13.24-27

25 Yesu a gwadatay sa: «Pat eye niye wu niye hay ta dazlay na, ka pat, ka kiye, ka wurzla
hay, wu mage masuwayar wal wal ta baziye ha bo. Ma ta giye na, andza matasl nake a
vazl haladzay vevava a bal ha dalov i yam wekit wekit aye. Ndo i mandzibara hay tebiye
ta dzadzariye, ma valateye madzal gor. 26 Ndo hay haladzay ta ta matiye ta zluwer i wu
niye hay. Andza niye wu neheye gadarn eye ka magarmbalom aye ta baliye haladzay.

27 «Ma daba eye na, ndo hay ta ngeteneye a ney Wawa i Ndo na deyeweye ma pazlay ta
gadan ada ta mazlab eye haladzay. 28 Aza ka ngatumay a wu niye hay ta dazlay mandislew
na, lavum bo lele ada zlum gar kurom ka mbalom, harwi Mbalom ma ta tamiye kurom
ha base tuk.»

Dzeke i gurov
Mata 24.32-35; Markus 13.28-31
29 Yesu a tsikatay dzeke sa, a gwadatay: «Zabum ka gurov ada ka darizl i gardaf hay

tebiye kwa! 30 Ka pgatumatay ta gogar ha ka bo abara slambah hay ada ta dazlay a
madude na, ka sorum ha gwaduvay ko ge, mazlambar yam ma piye badaw! 3! Andza
niye ka ngatumay a wu neheye ta ndislew na, sarum ha Boay i Mbalom nengeye base ta

nakurom.
32 «Ney faya na gwadakumeye: Ssrum ha na, wu nakay tebiye ma giye bo na, ndo

neheye anake aye ta mot zuk bay. 33 Magarmbalom ta dala ta dziye, bazlam ga na, dada
ma dziye bay.»

Gumay metsehe a bo kurom

34 «Gumay metsehe a bo kurom. Ka gorumay ha dorev kurom a wu mase bay, ka
kwayum bay ada ki velumay ha madzal gar kurom a wu i mandzibara bay. Ka gumeye
metsehe a bo kurom na, harwi ada sariya i Mbalom ma ndzakum a gor haf bay. 35> Horwi
pat eye ma deyeweye na, ndo hay tebiye ka mandzibara ta sariye ka bo bay. Ma mbazliye
tay ha tobats andza balay nake a mbazl wu aye. 3¢ Ndzum tsezlezlepye, duwulumay me
a Mbalom pat pat. Ka gum andza niye na, ka hutumeye gadan ka masamay naha a wu
neheye tebiye ta ndzakumeye a gor aye. Andza niye ka mbumeye faya malatse ka tav ga,
ney Wawa i Ndo.»

37Ta hapat na, Yesu a tatikawa tay ha ndo hay ma dalamoatagay i gay i madaslay ha gor
a Mboalom, ta huwa na, a yawa mata hane ma tsaholok naka to zalay Mahamba i Tetadcez
aye. 38 Parik i mekedoe na, ndo hay ti yawa a gay i madaslay ha gar a Mbalom mata pay
zlom a matatike i Yesu.

Yudas a ge daf ka Yesu
Mata 26.1-5,14-16; Markus 14.1-2,10-11; Yuhana 11.45-53
1 Magurlom naks to zalay magurlom i Pak aye na, mazlambar ta hatsiye. Ahal i

magurlom tay niye na, to ndayawa wu manday tay nake to zalay «pen» aye na, gade
faya bay. 2 A halay i magurlom eye niye na, bagwar hay i ndo neheye to volaway wu a
Mbalom aye ta ndo neheye ts dzangawa bazlam i Mbalom mapala eye aye ta pala tsoved
ka makade na Yesu. Ane tuk na, ta dzadzar ta ndo hay.

3 Fakalaw a folokway a bo a Yudas naks to zalay Iskariyot aye. Nengeye na, note ma
walap i gawla i Yesu niye hay kuro gar eye sulo, aye. 4 Yudas a hal bo a ye ka tov i bagwar
hay i ndo neheye ta valaway wu a Mbalom aye ada ka tov i bagwar i sidzew neheye ta
tsopawa gay i madaslay ha gar a Mbslom aye. A ye na, harwi mapale tsaved ka mage daf
ka Yesu. 5 A yatay a gor a ndo niye hay haladzay, ts gwaday: «Nemaa volakeye dala.»
6Yudas a tsene andza niye na, a tama bazlam tay niye. Tsa na, a maw abara ka tav tay, a
ye a pala wewer ada halay naks lele eye harwi mage daf ka Yesu ndo hay ta sariye faya
bay aye.

Yesu ta gawla ngay hay, ta ge magurlom i Pak
Mata 26.17-25; Markus 14.12-21; Yuhana 13.21-30



Luka 22:7 141 Luka 22:30

7Yaw! Ahal naks ta ndayawa wu manday nake gade faya bay aye na, pat i makade
tabay harwi made wu manday i Pak aye ka husaw tuk. & Yesu a slor Piyer ta Yuhana, a
gwadatay: «Dum ta dumakway wu manday i magurlom i Pak naka ka ndayakweye.»

9 Piyer ta Yuhana ta tsatsah faya, ts gwaday: «A saka namaa daka daf na, ka waray?»

10 Yesu a mbadatay faya, a gwadatay: «Tsenum lele! Tads faya ka deyumeye, ka
ndislum a wuzlahgama na, ka ndzumeye a gor a ndo faya ma zliye yam ta goazla aye.
Pumay bazay hus a gay nake ma falokwiye a doma aye, ' ada gwadumay a ndo i gay niye:
“Miter a tsatsah fakaya, a gwadaka: Gay naks namaa ndiye wu manday i magurlom i Pak
ta gawla ga hay aye na, mangay?” 12Ka tsstsahum andza niye na, ma dakumeye faya ka
gay naka ka gor i gay nenged aye. Hud i gay niye na, bagwar eye. Wu hay malava bo eye
ma dama. Ka dumeye wu manday i magurlom i Pak na, ma dema.»

13 Gawla i Yesu niye hay sulo eye ta hal bo ti ye. Ti ye naha na, to ndzay a gor andza
naka Yesu a tsikatay aye. Tsa na, ts da wu manday i Pak ma doma.

Wu manday i Bay Maduwey
Mata 26.26-30; Markus 14.22-26; 1 Korinte hay 11.23-25

14Halay i mande wu manday niye a sla na, Yesu ta ndo i maslay ngay hay ti ye naha, ta
ndza harwi mande wu manday. 15 A gwadatay: «Na ta giye doretsatseh na, a sey haladzay
moande wu manday i magurlom i Pak nakay tage nakurom taday. 1¢ Ayaw! Nen faya na
tsikakumeye, dada na ta ndiye wu manday nakay sa bay hus a pat naks dedek ngay eye
ma giye bo ma Bay i Mbalom aye.»

17 Ma daba eye na, a zla gavet, a rah ha ta wu masay. A gay naha sisce a Mbalom. Tsa
na, a gwad: «Zlum govet nakay ada kd sum wu masay nakay ms doma aye. 18 Nen faya
na tsikakumeye, na ta siye wu mase nakay sa bay ka madazlay anake hus a pat naks Bay
i Mbalom ma deyeweye aye.»

19Tsa na, a zla pey, a gay naha sisce a Mbalom. Ma daba eye na, a ngena ha pey niye, a
volatay a gawla ngay hay, a gwadatay: «Nakay na, bo ga, mavala eye harwi kurom. Gum
ha andza nakay huya harwi ada ki dzalum ha ka ney.»

20 Ma daba i mande wu manday niye na, a zla govet, a gwadatay: «Wu mase nakay
na, bambaz ga naks Mbalom ma bariye dzam ta ndo hay aye. Ta mbadiye ha na, harwi
kurom. 21 Ane tuk na, zebum ndo naks ma giye fagaya daf aye na, faya ka ndayakweye
wu manday dziye. 22 Ney Wawa i Ndo na matiye andza naks Derewel i Mbalom a tsik aye.
Ane tuk na, doretsatseh ka gor i ndo nake ma giye fagaya daf aye.»

23 Gawla ngay hay ts tsene andza niye na, ta dazlay a matsatsehe ka bo mas walar tay,
to gwad: «Way nake mata ge andza niye ma walan kway na, way?»

Bagwar eye na, way?

24 Ma daba eye na, gawla i Yesu hay ta dazlay makade wuway mo walay tay haladzay,
to gwad: «Way nake ma walan kway nakay nengeye bagwar eye na, way?»

25 Yesu a gwadatay: «Boy bagwar eye i gama hay faya ta laviye bay hay. Ndo neheye
gaday tay andaya aye na, a satay dzam ta ndo hay. 26 Ane tuk na, nakurom na, ki gum
andza nateye tobey! Duh na, ndo nake bagwar eye na, ma tora andza wawa eye tsekwen
ada ndo nake ma laviye ndo hay aye na, ma tsra ndo i masler.

27 « Ayaw! Bagwar eye na, way tuk? Ndo naks nengeye mandza eye ta geye masler ka
halay aye tsukudu ndo mage masler ba? Bagwar eye na, ndo naks ta geye masler aye
badaw? Andza niye, nen nakay anan ms walay kurom anake aye, nen na, andza ndo i
masler.

28 «Nokurom na, ka ndzum ka tov ga. Ka zlum ngatay ma wuzlah i doretsatseh nako to
gey aye haladzay. 2° Ney babay na, na velakumeye Bay i Mbalom andza baba ga Mbalom
naka a valep aye. 30 Ka ndayumeye ada ka sumeye wu moasay tage neyn ma Bay ga, ada ka
ta ndzumeye ka tav mandze i bay harwi mage sariya ka gwala i Israyel neheye kuro gar
eye sulo aye.»

Piyer ma gwadiye: «Na sar Yesu bay»

Mata 26.31-35; Markus 14.27-31; Yuhana 13.36-38
31Yesu a gwaday a Simoy Piyer: «Simoy), Simoy tsane! Fakalaw ko huta gaday mobale

kurom ha, ma haviye kurom andza mahave daw naks ta havawa harwi mangsne tay ha
ka bo abara ta dzendzar aye. 32 Ane tuk na, nen na duwulay me a Mbalom harwi yak. Na
duwulay me a Mbalom na, harwi ada madzal gor yak ka nen ma ge bale bay. Ka tsatsah
mapase me nha, valatay gadany a malamar yak hay.»

33 Piyer a gwaday: «Bay Maduwen, ney na, malava bo eye kwa mede a dangay ka
deyemeye salamay. Kwa mamate, ka matameye salamay!»

34 Yesu a mboday faya, a gwaday: «Ka tsik na, dedek ngway daw Piyer. Tsane! Na
tsikakeye, bagom nakay dzagulok ma ta zlahiye na, b6a ka gwad sik mahkar ka sor ney
bay.»

Malave bo ta suloy ada ta maslalam

35 Yesu a gwadatay a gawla ngay hay sa: «Ahal niye na slar kurom ha ze dala, ze
gwezem, ze taharak ma sik na, wuray ko katsakum daw?»

Ta mbaday faya: «Wuray kwa tsekwern ka katsamay bay.»

36 Yesu a gwadatay: «Anake duh na, ndo nakas suloy ngay andaya aye na, ma hal. Ndo
naks gwezem ngay andaya aye na, ma zla dermak. Ada ndo naks maslalam ngay andaya
bay aye na, ma sakem ha rakwat ngay ada ma sskem maslalam. 37 Horwi mawatsa eye
ma Derewel i Mbalom na, ts gwad: “Nengeye na, ndo hay ts pasla na a walan i ndo i

mokade ndo hay.*” Na tsikakumeye: Wu naka Derewel i Mbalom a tsik aye na, ma giye
bo tebiye.»

38 Gawla ngay hay ts gwaday: «Bay Maduwer, maslalam hay anan sulo.»

Yesu a mbadatay faya, a gwadatay: «Niye na, da ko sla.»

Yesu a ye mata duwulay me a Mbalom ma tsaholok i tetadoez

Mata 26.36-46; Markus 14.32-42
39 Ma daba aye na, Yesu a ye abara ka tav niye, a ye a tsal a Mahamba i Tetadcez andza

naka a gawa ha aye. Gawla ngay hay to pay boazay. 40 Ts ndisl naha a doma na, Yesu a
gwadatay: «Duwulumay me a Mbalom harwi ada ki dadum a masapete i Fakalaw bay.»

41Tsa na, a gor tay ha gawla ngay hay. A ye abora ka tov tay azad darey tsekwep tsa.
A ye naha a dokw gurmets ka dala, a duwulay me a Mbalom, 42 a gwad: «Baba, tads ka
wuda na, zla fagaya abara doretsatseh nakay na siye tey! Ane tuk na, ge na, andza nake
a saka aye bana, andza naks a sen) a nen aye bay.»

[ 43 Tsa na, gawla i Mbalom a mbazlaw ma mbalom, a yaw a bazay ha bo harwi mavalay
gadan. 44 Yesu a dzadzar, madzal gor ngay a mbada haladzay. A duwulay me a Mbalom ta
gadan sa. Merabe naka faya aye na, a tora andza bambaz naks a takw ka dala taluk taluk
aye.]

45 A ndav ha maduwulay me a Mbalom na, a mbada gor ka tov i gawla ngay hay. A
ye naha a ndzatay a gor na, nateye mandzahora eye. Madagor a gatay harwi dorev a
ndalatay. 46 A gwadatay: «Latsum, duwulumay me a Mbaslom harwi ada ki dedum a
masapete i Fakalaw bay.»

Ta gas na Yesu

Mata 26.47-56; Markus 14.43-50; Yuhana 18.3-11
47 Ahal nake Yesu faya ma tsikiye me mba aye na, ndo hay haladzay ti ye naha. Maa

ndzatay naha kame na, Yudas nengeye naks nate mo walar i gawla i Yesu hay kuro gor
eye sulo aye. A ye naha base ka tav i Yesu harwi magase na ka bo tambolok tambolok.
48 Ane tuk na, Yesu a gwaday: «Yudas, ka giye daf ka neyy Wawa i Ndo na, ta magase ga

ka bo tambolok tambolok daw?»
49 Gawla i Yesu hay ts ngatay a wu niye hay faya ma giye bo andza niye na, ta tsatsah

faya, to gwaday: «Bay Maduwer), namaa watsa tay ta maslalam daw?»

*
22:37 Ezay 53.12.

50 Tsa na, ndo nate ma walan tay a fay a ndo i masler i bagwar i ndo mavalaway wu a
Mbolom, a dasay na zlom i halay i manday fats ka dala.

51 Ane tuk na, Yesu a gwadatay a gawla ngay hay: «Gerum tay ha, niye na, da.»

Tsa na, a lamay a zlom i ndo niye, a paha suwud suwud.

52Tsana, Yesu a tsikatay a bagwar i ndo neheye ts valaway wu a Mbalom aye, a bagwar
hay i ndo matsape gay i madaslay ha gar a Mbalom hay ada a madugula i Yahuda niye
hay ti ye naha faya mata gose na aye, a gwadatay: «Ka yumaw fagaya ta maslalam kurom
hay ada ta sakwal kurom andza ta gasiye ndo i makal daw? 53 Ada pat pat ka ndzawakwa
ka bo dziye ma gay i madaslay ha gar a Mbalom na, ka pslum tsaved magase ga bay. Ane
tuk na, i kurom na, halay eye ka sla tuk, ada halay i ndo naks ma lavoy aye ma baziye ha

godan ngay.»

Piyer a gwad: «Na sar Yesu bay»
Mata 26.57-58,69-75; Markus 14.53-54,66-72; Yuhana 18.12-18,25-27

54Ta gos na Yesu, ti ye ha a gay i bagwar i ndo mavslaway wu a Mbalom. Piyer na, a
patay naha bazay ma daba darern). 55 Ma dalamatagay i gay niye na, ta vat ako ma wuzlah
eye. Ndo hay nateye mandza eye ka ako eye niye. Piyer a ye naha a ndza ka tov tay
darmak.

56 )gwas wuray andaya a gawa masler ma gay eye niye a ngatay a Piyer mandza eye ka
ako. A zaba faya, a ndazl na Piyer lele. Tsa na, a gwad: «Nakar dermak na, ndo i Yesu.»

57 Ane tuk na, Piyer a mbaday faya a ngwas niye, a gwaday: «A’ay! Na sar na bay!»

58 Mandze tsekwen na, ndo mekelen eye a ngatay a Piyer, a gwaday: «Nokar dermak
na, note mo walay i gawla i Yesu hay!»

Piyer a gwaday a ndo niye: «A’ay! Nen na ma walay tay bay.»

59 A ndza ma daba eye tsekwen mazlambar bare nate na, ndo mekeley eye a tsik sa,
a gwad: «Ta dedek ndo nakay na, ts ndzawa ts Yesu dermak! Sa tsa na, neygeye ndo i
Galile hay.»

60 Ane tuk na, Piyer a mbaday faya, a gwaday: «A saka magwede mey na, na sor bay.»

Kwayanna ahal naks faya ma tsikiye me mba aye na, dzagulok a zlaha. 61 Bay Maduwer
ambada bo, a ndazl naha Piyer ndzuzle a dare. Tsa na, wu naks Yesu a tsikay a Piyer aye
na, a mayaw a gor tuk. A gwaday na: «Bagom dzagulok ma ta zlahiye na, ba ka gwad
sik mahkar ka sor ner bay.» 2 Tsa na, Piyer a yaw abara ma dalamatagay, a tuwa tsiduk

tsiduk.

Ndo hay ta ngwasa ka Yesu

Mata 26.67-68; Markus 14.65
63 Ndo neheye ta tsspawa Yesu aye, to ngwasawa ka Yesu ada ts kedawa na. ¢4 Ta

mbuzaway na dore ada ta tsotsahawa faya, to gwadaway: «Nokar na, Koriste bal

Tsikamay, maa faka na, way?» 5 Ada ts tsikaway wu siye hay haladzay harwi matsaday
a Yesu.

Yesu kame i madugula i Yahuda hay
Mata 26.59-66; Markus 14.55-64; Yuhana 18.19-24
66 Dore a tsada na, madugula i Yahuda hay, bagwar hay i ndo neheye to volaway wu a

Mbolom aye ta ndo moadzangawa bazlam i Mbalom mapala eye hay ts haya gar. Tsa na,
ti ye ha Yesu kame i sariya tay.

67 Ti ye naha ta tsatsah faya, to gwaday: «Nokar na, Koriste daw? Tsikamay tey!»

Yesu a mbadatay faya, a gwadatay: «Kwa tads na tsikakum babay na, ka temumeye
bay, 68 ada tads na tsatsah fakuma na, ka mbadumeneye faya bay. ¢ Ane tuk na, ssrum
ha kwa anake Wawa i Ndo ma ndziye ta halay i manday i Mbalom gadan eye.»

70 Tsa na, nateye niye tebiye to gwaday: «Azlakwa nakar na, Wawa i Mbalom daw?»

Yesu a mbadatay faya, a gwadatay: «Bo kurom eye ka gwadum nen nengeye.»

71 Ta tsane andza niye na, to gwad: «Ka palakweye na, sa mey. Ba bo kway eye ka
tsanakwa wu neheye a tsik ta bazlam pgay aye.»

Ti ye ha Yesu kame i Pilat ada kame i Herod

Mata 27.1-2,11-14; Markus 15.1-5; Yuhana 18.28-38
1Ma daba eye na, ndo niye hay tebiye ta latse, ti ye ha Yesu a gay i Pilat. 2 Ta ndisl naha

a doma na, ta dazlay a madase parasay ka Yesu haladzay, te gwad: «Nemaa ndzay a gor a
ndo nakay na, faya ma tsaviye tay ha ndo may hay a pesl. A gwadatay na: “K4 valumay
dzangal a bay i Roma bay” ada a gwad nengeye Kariste, bay bagwar eye.»

3Pilat a tsatsah ka Yesu, a gwaday: «Nakar na, bay i Yahuda hay dedek daw?»

Yesu a mbaday faya, a gwaday: «Nokar ka tsik segey.»

4Pilat a gwadatay a bagwar hay i ndo neheye ts valaway wu a Mbaslom aye ada a ndo
hay tebiye: «Nen na, na huta meanese naks ma gasiye na ndo nakay a sariya aye na, na
huta bay.»

5> Ane tuk na, ndo hay tebiye to gwaday ta magala: «Faya ma tsaviye tay ha ndo hay ta
matatike ngay naks a totikawatay aye. A dazlay mage andza niye na, ka dala i Galile. A
hahal ha ka dala i Yahuda tebiye ada ks ya ahaya kanar anske a Zerozelem sa.»

¢Pilat a tsane bazlam tay niye na, a tsatsah, a gwad: «Ndo nakay na, ndo i Galile daw?»

7Ta gwaday faya: «Yesu na, ndo i Galile.»

Azlakwa maa lova Galile na, bay naks ts zalay Herod aye. Pat eye niye na, nengeye
andaya ma Zerozelem. Tsa na, Pilat a gwadatay: «Dum ha Yesu ka tav i Herod.»

8Herod a pgatay a Yesu na, dorev ngay a ygwasa haladzay. Ks tsene ndo hay ts tsikawa
ka Yesu ada a say maygatay a Yesu na, kwa anake bay. A say na, Yesu ma gay masuwayar
ka toav pgay.

% A tsotsah wu hay haladzay ka Yesu. Ane tuk na, Yesu ka mbaday faya wuray kwa
tsekwen bay.

10 Bagwar hay i ndo neheye to velaway wu a Mbalom ta ndo madzangawa bazlam i
Mbalom mapala eye, ta ye naha dermak. Ts das parasay ka Yesu haladzay ta gadan.

1 Herod ta sidzew ngay hay ts tsene andza niye na, ts tsaday a Yesu ada te ngwasa
faya haladzay. Ta pa faya peteked naks a le haladzay aye. Tsa na, to ma ha a gay i Pilat.

12Kurre na, Herod ta Pilat na, ta wuda bo bay, te nay dare a bo. Pat eye niye na, ta tora
ta dzam eye tuk.

Mata 27.15-26; Markus 15.6-15; Yuhana 18.39-19.16
13 Ma daba eye na, Pilat a zalatay a bagwar hay i ndo neheye ta valaway wu a Mbalom

aye, a bay i dala hay ta ndo i goma hay tebiye. 14 A gwadatay: «Ka gasumenew ndo nakay
ka gwadum na, faya ma tsaviye tay ha ndo hay a pesl ba! Ada na tsatsah faya bazlam,
ane tuk na, na huta faya manese nake ma gasiye na ta sariya aye bay. Ka dasum faya
parasay. 1> Herod Antipas babay ks huta faya manese bay, harwi niye ke makwaya ahaya
kway. Ndo nakay na, ks ge wuray kwa tsekwer naks makade na aye bay. 16 Horwi niye,
na ndabiye na ta mandalaba ada na gariye ha.»

[ 17Ka viye ka viye na, Pilat a gerawatay ha ndo abara ma dangay nate harwi magurlom
i Pak.]

18 Andza niye ndo hay ta tsene bazlam i Pilat niye na, te pa bo ka mawude ta gadan,
nateye tebiye ta gwad: «Kod na ndo nakay, garamay ha na, Barabas!»

19 Barabas na, to gos na harwi a kad ndo ahal naks to ge magazloga ma wuzlahgama
aye.

20 A say a Pilat magar ha Yesu. A tsikatay a ndo niye hay sa. 21 Ndo niye hay tebiye ta
wuda, to gwad: «Dar na ka mayako mazlslmbada eye! Dar na ka mayako mazlalmbada
eyel»

22 Pilat a gwadatay mamahkar eye sa: «Nengeye a ge na, monese waray? Ner na, na
huta faya moanese naks makade na aye na, na huta bay. Harwi niye, na ndabiye na ta
mandalaba na, ada na goriye ha.»

23 Ane tuk na, ndo hay te tsene andza niye na, ta sskah ha mawude haladzay ta gadan,
ta gwad: «Dar na ka mayako mazlalmbada eye!» Tsiy mawude tay niye a gay zlom a Pilat.

24Tsana, a toma andza i ndo hay naks a satay aye. 25 A goratay ha Barabas andza naks
a satay aye. Azlakwa duh Barabas ta gos na a dangay na, harwi a kad ndo ahal naks ta ge
magazlaga ta ndo i Roma hay aye.

Yesu na, Pilat a valatay ha a ndo hay, a gwadatay: «Gumay wu naks andza a sakum
moagay aye!»

Ti ye ha Yesu mata kade na

Mata 27.32-44; Markus 15.21-32; Yuhana 19.17-27
26 Ahal nake faya ta diye ha Yesu ka tav naks ta kadiye na mas doma aye na, ts dza gor

ka tsoved ta ndoweye andaya ts zalay Simon a maw abara mas pesl. Nengeye na, ndo i
goma i Siren. Sidzew hay ta gas na ta gay kuton ka mazle mayako niye mazlslmbada eye
harwi ada ma zla naha ma daba i Yesu.

27 Ndo hay haladzay ts pay bazay a Yesu. gwas hay haladzay faya ta tuwiye harwi
ngay. 28 Yesu a mbada bo ka tov i ngwas niye hay faya ta tuwiye, a gwadatay: «A nakurom
ngwas i Zerozelem hay, kd tuwum harwi ga bay. Duh na, tuwum harwi bo kurom ada
harwi wawa kurom hay. 2° Horwi halay eye ma deyeweye, ta gwadiye: “Mangwese ka
gor i ngwas neheye dada ta wa bay aye ada neheye dada wawa ko sa wah tay bay aye!”
30Ndo hay ta gwadeye a mahamba hay: “Amboh mbazlaw famaya tey!” Ada ta gwadeye

a tsaholok hay: “Amboh ngaha may tey!”* 31 Ayaw! Ta gay wu nakay andza nakay a
mayako pgadiz eye na, ada mayako makula eye na, ma giye na, kakay?»

32Ti ye ha Yesu ka tov naka ta kadiye na aye na, ta gos naha ndo wuray hay sulo ta ge
moanese harwi madar tay ha ka mayako tage Yesu dziye. 33 To ndisl naha ka tov niye to
zalay Tav i Matasl i Gar aye. Sidzew hay ta dar na Yesu ka mayako mazlslmbada eye na,
ka tav eye niye. Ta dar tay ha ndo niye hay sulo ta ge manese aye dermak, nate to halay
i manday, nenged ts halay i gula.

34Yesu a gwad: «Baba ga, pasatay ha manese tay harwi wu naka ta giye na, ta sor bay.»

Sidzew hay to ge tsakwal ka peteked ngay harwi masare ha peteked mamatsa eye na,
a way. Tsa na, ta ngoana ha a bo peteked niye.

35 Ndo hay tebiye nateye ka tov eye niye faya ta zobiye ka Yesu. Bagwar i madugula i
Yahuda hay ts ngwasa ka Yesu, to gwad: «Nengeye na, ko toma tay ha siye i ndo hay sa
na, ma tama ha bo ngay tey. Tads ke ge nengeye na, Kariste, nengeye naks Mbalom a zla
na aye na, mi tama ha gor ngay tey.»

36 Sidzew hay te ngwasa ka Yesu dormak, ta handzad naha ka tov ngay ts valay wuye
andaya guyakaka. 37 To gwaday: «Ka ge nakar bay i Yahuda hay na, tema ha bo yak aye
tey!»

38 Ka mayako niye mazlalmbada eye na, ta law naha faya palalam wuray zal ka gor i
Yesu, to watsa: «Nakay na, bay i Yahuda hay.»

39 Ndo nate ma walay i ndo niye sulo ta ge monese, ta dar tay ka bo dziye tage Yesu
aye a tsaday a Yesu. A gwaday: «Ka gwad nokar na, Kariste sa na, tama ha gor yak ada ka
toma may ha tey!»

40 Ane tuk na, ndo nenged a may ha monese a gwaday: «Ka sar Mbalom tabadew?
Nokar anake ta kadiye kar andza nepgeye dermak. 41 Ane tuk na, i may ta kad may na,
tade bana, ta kadiye may ka wu nake ka gama lele bay aye. Nengeye na, ka ge manese
kwa tsekwen bay.»

42Tsa na, a gwaday a Yesu: «Pat nako ka deyeweye andza bay bagwar eye na, ki matsa
ga ha gor bay, dzala fagaya tey.»

43 Yesu a mbaday faya, a gwaday: «Ney faya na tsikakeye: Sar ha na, bagom nakay ka
ta ndzameye ta nakar ma mbalom.»

Mamate i Yesu
Mata 27.45-46; Markus 15.33-41; Yuhana 19.28-30

*
23:30 Oze 10.8.

44 Ma giye mazlambar magarhoapat, lavoy a ge ka dala niye tebiye tekadagom. A ge na,
hus a bare mahkar i huwa. 45 Pat a ndermada a tav eye. Tsa na, peteked naka a ngena ha
ka bo abara gay i madaslay ha gar a Mbalom sulo aye a ngurada tsanpa ma wuzlah.

46 Yesu a wuda ta magala kalarra, a gwad: «Baba, na gar ha masafare ga a halay yak.T»

A tsik andza niye na, a mat tuk.

47Bagwar i sidzew i Roma hay a ngatay a wu niye a ge bo aye na, a zambaday a Mbalom,
a gwad: «Ta dedek ndo nakay na, ndo lele eye.»

48 Ndo neheye haladzay ti ye mata zabaw faya aye, ta ngatay a wu naks a ge bo aye na,
andalatay haladzay, ti ye wu tay a matagay. 4°Dzam i Yesu hay ta ngwas neheye to payaw
bazay kwa abara ma Galile aye nateye malstsa eye daren faya ta zobiye ka wu naks ma
giye bo aye.

To pa na madaharn i Yesu a tsavay

Mata 27.57-61; Markus 15.42-47: Yuhana 19.38-42
50 Ndoweye andaya ts zalay Yusufa. Nengeye ngwalak i ndo. Nengeye nate ma walar i

ndo mage sariya hay dermak. 5 Nengeye na, ks ndza ta nateye ka mage babarek tay ada
ka masler tay niye ta ge aye na, ke ndza ta nateye bay. Nengeye na, ndo i goma i Arimate.
Goma eye niye ma doama na, Yahuda hay. Nengeye faya ma habiye Bay i Mbalom.

52 A ye a gay i Pilat. A ye naha a tsatsah faya tsoved ka mazle madahay i Yesu. 53 Pilat
a valay tsaved ka madahar i Yesu. Tsa na, a ye a mbozla ahaya madahan i Yesu abora ka
mayako mazlalmbada eye. A mbakwa na madahan niye ta rokwat. A zla na a ye ha, a pa
na a tsavay nake mala eye ka geseh aye. Tsavay eye niye na, ta pa a doma madahan dada
zuk bay. >4 Pat eye niye na, pat i luma i dezele. Andza magwede pat i malove bo i pat i
mazazukw bo ada pat i mazazukw bo ma dazleye.

55gwas neheye to pay naha bazay a Yesu kwa abara ma Galile aye, ti ye ka bo dziye ta
Yusufa. Ta zeba ka tsovay ada ta zoba faya Yusufa a pa na medahay i Yesu na, kakay. 56 Tsa
na, toa maw a moatagay. To maw na, ta lova ha bo ta mal ada ts wurde harwi mambade ka
madahay i Yesu. Ane tuk na, pat i mazazukw bo na, ta zezukw bo. Harwi bazlam i Mbalom
mapala eye a ge me mage mosler pat i mazazukw bo.

24

Yesu a lotsew abara ma tsavay

Mata 28.1-10; Markus 16.1-8; Yuhana 20.1-10
1Pat i luma i sidzew parik i mekedoe na, ngwas niye hay ti ye ka me tsavay. To zla

mal tay niye hay ta lova ha bo aye ka halay. 2 Ta ndisl naha na, ts ngatay a beber nakes
ta dorazl ha ka tsavay aye mabadangwala eye faya abara, madzaka eye dzakka ka tsakay
aye. 3 To falokwa a doma na, ta ngatay a modahay i Boay Maduwen Yesu bay. 4 Ts sar wu
naks ta dzaliye bay.

Kwayapgna ndo hay sulo ti yaw dzerik kame tay ta bazatay ha bo. Peteked tay hay ka
bo na, a dov haladzay. 5 Ts ngatay a ndo niye hay sulo aye na, ta dzadzar haladzay. Ta
roh gor tay hay ka dala rahe rahe.

Ndo niye hay sulo aye ta gwadatay: «Ka palumeye ndo naks nengeye andaya ts dore
mo walay i madahan hay na, harwi mey? ¢Nengeye andaya kanan bay, ko lotsew abara ma
madahan. Wu nakas a tsikakum ahal niye nengeye ma Galile mba aye na, ma makumaw
a madzal gor. 7 A gwad na: “Kutony nen Wawa i Ndo na, ta valay ga ha a halay i ndo
i mezeleme hay. Ta dariye ga na, ka mayako mazlslmbada eye, ada ks hana sulo ma
mamahkar eye na, na latseweye abara ma madaharn.”»

8 Ta tsone andza niye na, bazlam i Yesu niye a tsikawatay aye a matayaw a gor tuk.

9Tsana, ti ye abara ka me tsavay niye. Ti ye ta tokaratay labara niye a gawla i Yesu niye
hay ta zekaw kuro gar eye nate aye ada a siye i ndo neheye to paway bazay a Yesu aye
darmak. 10 Ma walarn i ygwas niye hay na, Mari naks a yaw ma goma i Magadala aye, Zan

T 23:46 Doames hay 31.6.

ta Mari may i Yakuba ada ngwas neheye nateye ka bo dziye ta toksratay labara i bazlam
aye niye a ndo i maslay i Yesu hay.

11 Ane tuk na, ndo niye to tsane bazlam tay niye hay ta toksratay aye na, ta tama bay,
ta zoba faya andza bazlam i matsrakahap.

12 Ane tuk na, Piyer a latse a hway ka me tsovay mata zobaw. A ndisl naha ka me tsavay
na, a zaba dare a tsavay niye zorad. A pgatay naha na, a rokwat nake ta mbakwa ha Yesu
aye dekdek. Tsa na, a mbada gor a matagay. Wu niye a ge bo aye na, a gay harbabakka.

Yesu a bazatay ha bo a gawla ngay hay
Markus 16.12-13

13 Pat eye niye gawla i Yesu hay sulo ma walar tay niye hay, ta hal bo ti ye a gama naka
ta zalay Imayus aye. Gama niye na, dorey tsofa ta Zerozelem. Tads ka diye ta sik abora
ma Zerozelem na, ka giye ka tsaved bare sulo. 14 Ahal naks faya ta diye na, faya ta tsikiye
ka wu nakas a ge bo aye tebiye.

15 Ahal naks nateye faya ta tsikiye me ada faya ta kadiye wuway ka gor i wu nake a ge
bo aye na, Yesu a yaw a handzad ka tov tay. Ti ye ka tsaved eye nate. 16 Faya ta ngateye a
Yesu ane tuk na, to sor na bay harwi wuye a gwadatay ta sor na bay.

17 Yesu a tsatsah fataya, a gwadatay: «Ka tsikum na, ka gor i bazlam i mey?»

Ta tsone andza niye na, to latse. Darev a ndalatay haladzay. 18 Ndo nate mo walay
tay niye sulo aye na, mazele ngay Kaleyopas, a gwaday: «Wu naks a ge bo ma mahane
neheye ka sor bay na, nakar mbalok eye ma Zerozelem kala daw?»

19 A mbaday faya, a gwaday: «Maa ge mey?»

Ta mbaday faya, to gwaday: «Wu naks a ge to Yesu ndo i Nazaret aye na, ka tsane
tabadew? Nepgeye na, ndo made ha bazlam i Mbalom. Masler naks a gawa aye to bazlam
naks a tsikawa kame i Mbalom ada kame i ndo aye hay na, ta gadan eye 20 Bagwar hay i
ndo neheye to volaway wu a Mbalom aye ta bagwar kway hay ta gos na. Ta valay ha aPilat,
a gay sariya i makade. Ma doaba aye na, ta dar na ka mayako mazlalmbada eye. 2! Nomaa
dzala habe ma gar may na, nomaa gwad mata tama tay ha Israyel hay na, nengeye. Ane
tuk na, zle ka wu neheye a ge bo aye, ko ge mohane mahkar bagom. 22 Sa tsa na, siye i
ngwas neheye moa walay may ta velamay madzadzere. Ko ma may ha harbabskka. Horwi
ta wula parek i mekedce ka me tsavay, 23 ane tuk na, ta huta na madaharn i Yesu bay. Ta
mbadaw gar, to maw ka tav may na, ta tokeramay, to gwad gawla i Mbalom hay ta bazatay
ha bo ada gawla i Mbalom niye hay ts gwadatay na, Yesu andaya to dore. 24 Nomaa tsane
andza niye na, siye i ndo ma walan may hay ti ye ka me tsavay sa. Ti ye, to huta na, andza
i ngwas niye hay ta tokeramay aye. Ane tuk na, ta ngatay a Yesu bay.»

25 Yesu a gwadatay: «Nokurom ndo neheye metsehe andaya fakuma bay aye. Wu
neheye ndo made ha bazlam i Mbalom hay ts da ha kurre na, a mbakum a madzal gor
kurom tabadew? 26Ka sorum tobadew, Kariste ma diye a bay ngay na, ma giye doretsatseh
haladzay taday.»

27Tsa na, a datay ha wu naka to tsik ka nengeye mo Derewel i Mbalom aye tebiye. Ma
dazlay ma derewel i Musa ada mede ha hus a derewel i ndo made ha bazlam i Mbalom
hay.

28 Ahal nako faya ta diye, ta ndisl base ta goma nake faya ta diye a doma aye na, Yesu
a ge andza ma zliye tsaved pgay. 2° Ane tuk na, ndo niye hay to gwaday: «K4 ye a tov eye
bay, ndza ts namay. Harwi dore faya ma gasiye ada mazlambar havad segey.» Tsa na, to
folokwa a gay wuray, a ndza ta nateye.

30 Yesu a pa bo ka mande wu manday ta nateye. A zla pen, a gay naha sisce a Mbalom.
Tsa na, a ygonatay ha pey niye ada a valatay. 3! Kwayanya dore tay a handak, ta sar na
tuk. Ane tuk na, ta zeba dare na, neygeye andaya ka tov tay sa bay ke gor tay ha. 32Ts
gwad ma walay tay: «Ahal naks faya ma dakway ha Derewel i Mbalom ka tsaved aye na,
wuye moa darev may andza ako!»

33 Ndo niye sulo aye to latse kwayanpa ta mbada gor a Zerozelem. Ts ndisl naha a
wuzlah gay na, to ndzay a gor a gawla i Yesu neheye kuro gar eye note aye ts siye i ndo
mekelen eye hay nateye mahaya gor eye.

34 Ndo niye hay ts pgatatay a ndo neheye sulo aye na, to gwadatay: «Ta dedek Bay
Maduwern kway ks latsew abara ma madahay, Simon ke ngatay!»

35 Nateye dormak ta tokeratay wu naks a ge bo ta nateye ka tsaved aye. To gwadatay:
«Namaa ngatay a Yesu ada namaa sar na na, ahal naks a ngenamay pey aye.»

Yesu a bazatay ha bo a gawla ngay hay kuro gor eye sulo
Mata 28.16-20; Markus 16.14-18; Yuhana 20.19-23; Masler hay 1.6-8
36 Ahal naka nateye faya ta tsikiye me mba aye na, Yesu a yaw a walar tay slekartik.
Tsa na, a gwadatay: «Zay ma ndza fakuma!»
37 Gawla ngay niye hay ta dzadzar, zluwer a gatay haladzay. Horwi to dzala ma giye na,

manakasla.
38 Ane tuk na, Yesu a gwadatay: «Ka dzadzarum andza niye na, harwi mey? Ada ka

dzalum ma gor kurom andza niye na, kemey? 39 Zobum ka halay ga ta sik ga. Na gwad ney
dedek ngway badaw? Tatalum fagaya ada zobum fagaya lele. Horwi soarum ha manakasla
na, slo faya bay ada motasl ma doma andza nen naka faya ka zebumeye fagaya aye bay.»

40 A tsikatay andza niye na, a bazatay ha vavay nake ka halay ngay hay ada ka sik ngay
hay. 41 Mangwese a rah a dorev i gawla ngay niye hay ada a gatay harbabokka. Ada huya
ta dzala ha faya zuk bay. Tsa na, Yesu a tsatsah fataya, a gwadatay: «Wu manday andaya
fakuma daw?» 42 Ti ye naha to zlayaw siye i kalef mafaka eye nate, ta valay. 43 Yesu a toma
kalef niye ada a hapad kame tay.

Tsa na, a gwadatay: #4 «Ahal niye ney to naskurom mba aye na, na tsikakum, na
gwadawakum: Wu naka ts watsa ka gor ga ma derewel i Musa, ma derewel i ndo made ha
bazlam i Mbalom hay ada ma derewel i Dames hay aye na, kuton wu niye ma giye bo.»

45 Tsa na, Yesu a handokatay ha metsehe harwi ada td sar Derewel i Mbalom. 46 A
gwadatay sa: «Wu nakas to watsa ma Derewel i Mbalom aye na, anay: Keriste na, ma ta
giye daretsatseh, ada mahane sulo mamahkar eye na, ma latseweye abara ma madaharn.
47 Ada ma slariye ndo hay ka madatay ha bazlam i Mbalom a slala i ndo i mandzibara
hay tebiye ta gor ha mezeleme harwi ada Mbalom ma pasatay ha manese tay hay. T4
dazlay na, ma Zerozelem. 48 Maa tora ndo i mahale mbal i wu nakay ma giye bo tebiye
na, nakurom. 4° Ada ner eye na slaraweye fakuma wu nake Baba a gwad ma valakumeye.
Nakurom na, ndzum ma wuzlah gay. Hobum gadan i Mbalom naks ma valakumeye ma
mbalom aye.»

Yesu a tsal a mbalom
Markus 16.19-20; Masler hay 1.9-11

50 Ma daba eye na, Yesu a hal gawla ngay hay abara ma goma niye, a ye tay ha a tav naks
base ta gama i Betani aye. Ma doma na, a zla halay ka mbalom. Tsa na, a pa fataya ngama.
51 Ahal naka faya ma piye fataya ngama aye na, a ye fataya abara, a tsal ka tov i Mbalom.
52 Nateye na, to daslay ha gor ada ta mbada gar a Zerozelem ta mangwese eye haladzay
ma dorev tay. 53 Ti yawa a gay i madaslay ha gor a Mbalom pat pat, ta zambadaway a
Mbalom.

Ngwalak i bazlam naks

Yuhana
a watsa aye

Mofolokwe

Dgwalak i bazlam nakay Yuhana a watsa na, harwi ndo mape madzal gar hay ka Yesu
neheye mandza eye ma Siri kagoabay ma Azi, ma Turki nake anake aye.

Wu naks mawatsa eye ma doma aye na, wal abara ka Mata, ka Markus ada ka Luka. A
valay moazlab haladzay a bazlam neheye matsika eye ta dzeke ada a masler i Yesu.

Madado 1 ka 12 faya ma tsikiye ka masler neheye a ge masuwayay a ge aye.

Madado 13 ka 21 faya ma laviye ha bo ada faya ma tsikiye ka halay naks Yesu ma diye

ka tav i Baba ngay aye.

Labara i mamate i Yesu aye (madado 18 ada 19) ta ndzakit bo ts wu neheye ma Mata,
ma Markus, ada ma Luka aye, ta tsik ka wu eye nate ngwen.

Pat i Magurlom i Pak na, Yesu a bazatay ha a gawla ngay (madado 20 ada 21).

Dgwalak i bazlam i Yuhana na, ks tsik ka mawe i Yesu bay. Ane tuk na, ka madazlay
na, a da ha Yesu Kariste na, nengeye bazlam i Mbalom, nengeye andaya huya ta Mbalom
(1.1-18). Yesu nengeye bazlam i Mbalom, a yaw mandze ta ndo zezen hay.

Bazlam i Mbslom a tara ndo
1 Ahsl nakse Mbalom ks ge mandzibara zuk bay aye na, ndo naks ts zalay bazlam i

Mbalom aye na, nengeye andaya. Nengeye na, ta Mbalom ada nengeye na, Mbalom.
2 Ahal nake Mbalom ko ge mondzibara zuk bay aye na, nengeye andaya ta Mbalom
3 Mbalom a ge wu hay tebiye na, ts halay ngay. Wu kwa nate nake Mbalom a ge ze
nengeye na, andaya bay. 4 Maa val sifa a ndo hay na, nengeye. Sifa niye na, a valatay
dzaydzay a ndo hay. 5 Dzaydzay niye ma doviye ma lavoy ada lavon ke mbata ha bay.

6 Ahal niye na, Mbalom a slaraw ndoweye andaya ta zalay Yuhana. 7 A yaw na, madatay
ha dzaydzay eye niye a ndo hay horwi ada ndo hay tebiye ta tsene bazlam ngay ada ta
dzala ha ka bazlam ngay. 8 Yuhana nengeye na, dzaydzay niye ma davateye a ndo hay
aye bay. Nepgeye a yaw na, mata datay ha a ndo hay tsa. 2 Dzaydzay niye na, dzaydzay
dedek eye ma deyeweye ka mondzibara, ma davateye dzaydzay a ndo hay tebiye.

10Ndo naka ta zalay bazlam i Mbalom aye na, ki yaw ka mandzibara. Kwa tade Mbalom
a ge mandzibara ta halay ngay babay na, ndo hay ta sar na bay. 1 A yaw na, a tav ngay,
ane tuk na, ndo ngay hay ta toma na bay. 12 Ane tuk na, ndo mekeley eye hay na, ta toma
na ada ta dzala ha. Nateye na, ko valatay tsoved matore wawa i Mbalom hay. 13 Ta tora
wawa i Mbalom hay na, andza naka ndo hay faya ta wiye bo ka mandzibara aye bay ada
harwi naks a satay a ndo hay aye bay. Ane tuk na, ta tara wawa i Mbalom hay na, harwi
Mbalom eye ngway a velatay masafore wedeye.

14 Nengeye naka ta zalay bazlam i Mbalom aye na, ka tara ndo zezen ada ki yaw ke ndza
mo walay kway. Nengeye na, a gatay ngwalak a ndo hay haladzay. Ka bazakway ha dedek
i Mbalom. Nemaa ngatay a mazlab ngay. Maa valay mazlab niye na, Mbalom Baba ngay.
A valay na, a wawa ygay niye nate aye.

15 Yuhana faya ma datay ha a ndo hay, a wuda kalarra a gwad: «Ndo naka na tsik faya
aye na, nengeye anay. Ahal niye na gwad na: “Ndoweye andaya ma deyeweye ma doba
ga a ze ga, harwi nengeye na, andaya kwa ahal naks ta wa ga zuk bay aye.”»

16 Andza niye nakway tebiye ka hutakwa ngwalak ngay, ks pa fakwaya ngama ada ma
piye fakwaya ngama ngay huya. 17 Mbalom a valakway bazlam ngay mapala eye na, to
halay i Musa. Ane tuk na, yngwalak pgay ta dedek ygay a valakway na, to holay i Yesu
Koriste. 18 Ndoray dada ke pgatay a Mbalom bay. Ane tuk na, wawa ygay niye nate aye
mandza eye ka tov i baba ngay aye, nengeye na, Mbalom. Mbalom nengeye kakay na, ka
bazakway ha.

Bazlam naka Yuhana madzahube ndo a yam a tsik aye

Mata 3.1-12; Markus 1.1-8; Luka 3.1-18
19 Pat wuray na, bagwar i Yahuda neheye ma Zerozelem aye to slor ndo mavslay wu a

Mbalom hay ta Levit hay ka tav i Yuhana mata tsatsehe faya: «Nokar taday na, way?»

20 Ti ye ta tsotsah faya na, ka kerah mambodatay faya bay. Ane tuk na, a tsikatay
parakka kame i ndo hay tebiye. A gwadatay: «Nen na, Koriste bay.»

21Ta tsotsah faya, to gwaday: «Ada nakar na way? Nakar na, Eliya ndo made ha bazlam
i Mbalom niye ahal niye daw?»

Yuhana a mbadatay faya, a gwadatay: «A’ay.»

Ta tsotsah faya sa, to gwaday: «Nokar na, ndo made ha bazlam i Mbalom naks faya
namaa habiye daw?"»

Yuhana a mbadatay faya, a gwadatay: «A’ay.»

22Ta gwaday: «Ada tebiye nokar kala na, way? Damay ha tey harwi namaa ta tsikateye
a ndo neheye ta slora may ahaya aye. Bo yak eye ka gwad nakar na, way?»

23 Yuhana a gwadatay: «Ney na, ndo naks Ezay ndo made ha bazlam i Mbalom a tsik
faya ahal niye, a gwad ka nen na:

“Ndo nake faya ma wudiye mo kosaf a gwad:
Lambadumay tsaved a Boy Maduwer fehe lele,
ma hadzak bay.T”»

24 Mo walay i ndo neheye ta slor tay naha ka tov i Yuhana aye na, Farisa hay andaya ma
walap tay. 25 Ti ye naha ts gwaday: «Tada nakar na, Kariste bay, nakar Eliya bay, nakar
ndo made ha bazlam i Mbalom naka faya namaa habiye bay na, ada faya ka dzehubiye
tay ha ndo hay a yam na, harwi mey?»

26 Yuhana a mbadatay faya, a gwadatay: «Nen na, na dzohubiye ndo hay na, a yam
tsa, aya ane ndo andaya ma walan kurom ka sarum na bay. 27 Nengeye na, ma deyeweye
kame ga. Na sliye mahandzade ka toav ngay mapaslay ha laber i taharak ngay bay tebiye.»

28 Wu niye a ge bo tebiye na, ma gama i Betani, ma diye i magayam i Yurdum ka tav
naka Yuhana a dzehubawa a doma ndo hay a yam aye.

Yesu na, wawa i tabay i Mbalom
29 Tadce eye na, Yuhana a ngatay a Yesu faya ma deyeweye ka tav ngay. Tsa na, a gwad:
«Wawa i tabay naks Mbalom ma valiye harwi mapasatay ha mezeleme i ndo hay aye na,
atay ma deyeweye. 30 Na gwad: “Ndo ma deyeweye ma daba ga, nengeye a ze ga, harwi
neygeye na, kwa ahal naks ta ge mondzibara zuk bay aye na, nengeye andaya.” Na tsik
na, ka nengeye. 31 Ney kurre na, nengeye way na, na sar na bay. Ane tuk na, ney na yaw

na, madzahube tay ha ndo hay a yam tsa, ada madatay ha a Israyel hay harwi ada ta sar
na.»
32 Yuhana a datay ha, a gwadatay sa: «Na ngatay a Masafore i Mbalom faya ma

mbozlaweye abara ms mbalom andza bodobodo. A yaw a ndza ka gar ngay. 33 Ahal
niye na, nepgeye way ha, na sar ha zuk bay. Ane tuk na, Mbalom naks a slora ga ahaya
madzohube ndo hay a yam aye na, a gweden: “Ka ta ngateye a Masafore ma mbazlaweye
abara ma mbalom ma ndziye ka gor i ndo. Mata dzshube tay ha ndo hay ta Masafore
Tsadanpa eye na, neygeye.” 34 Ada nep na, na ygatay, na da ha. Ta dedek nepgeye na,
Wawa i Mbalom.»

Gawla i Yesu kurre eye hay
35 Tadee eye na, Yuhana ta gawla ngay hay sulo ti ye ka tov eye niye sa. 3¢ A ngatay a
Yesu faya ma diye na, a gwad: «Nakay na, wawa i tabarn i Mbalom naks a val aye.»
37Gawla i Yuhana niye hay sulo aye to tsone andza niye na, ta pay bazay a Yesu. 38 Faya
ta diye na, Yesu a zoba dare a daba, a ngatatay faya ta pay bazay. A tsstsah fataya, a
gwadatay: «Ka palum mey?»

*
1:21 Bazlam mapala eye masulo eye 18.15. T 123 Ezay 40.3.



Yuhana 1:39 151 Yuhana 2:6

Ta gwaday: «Rabi, tav yak naks ka ndzawa ma doema aye na, ka waray?» (Rabi na, andza
magwede «Miter»).

39 Yesu a mbadatay faya, a gwadatay: «Dumara, takwa, ka ngatumeye a tav ga naks
ney na ndzawa ma doma aye.»

Tsa na, ti ye. Ti ye naha ta ngatay a tav naks nengeye mandza eye ma doma aye. Ti ye
na, ma giye bare fad. To ndza ka bo dziye hus a havad.

40Ndo nate ma walay tay niye ta tsane bazlam i Yuhana niye a tsik aye ada ts pay bazay
a Yesu aye na, mazele ngay Andare. Nengeye malamar i Simoy Piyer. 4! Apdare a ndzay
a gor kurre na, a malamar ngay Simorn. A gwaday: «Noemaa ngatay a ndo naks Mbalom a
pay dzagwa i bay a gar aye.» Andza magwede, Kariste.

42 A laka ha Simor ka tav i Yesu. Tsa na, Yesu a zaba faya, a gwaday: «Nokar na, Simo,

wawa i Yuhana. Ta ta zalakeye na, Sefas.» Andza magwede Piyer¥.

Yesu a zal Filip ta Nataniyel

43 Tadce eye na, a say a Yesu mede a Galile. Ahal naks faya ma diye na, a ndzay a gor
a Filip, a gwaday: «Dara, pen bazay!» 44 Filip nengeye na, ndo i goma i Betesayda, goma
naka Andare ta Piyer ti yaw abara ma doma aye dormak.

45 Ma daba aye na, Filip a ye a ndzay a gor a Nataniyel, a gwaday: «Ndo nake Musa a
watsa faya ma derewel ngay ada ndo made ha bazlam i Mbalom hay ts watsa faya ahal
niye aye namaa ygatay. Neygeye na, Yesu, ndo i goma i Nazaret wawa i Yusufa.»

46 Nataniyel a gwaday faya: «Ka dzala na, wu lele eye ma sliye faya madayaw abara ma
goma i Nazaret daw?»

Filip a mbaday faya, a gwaday: «Dara, ka ngateye.»

47 Yesu a ngatay a Nataniyel faya ma diye naha ka tav ngay na, a tsik ka Nataniyel, a
gwad: «Ndo i Israyel naks dedan eye na, anan. Nengeye na, maraw me andaya faya kwa
tsekwen bay.»

48 Nataniyel a tsatsah faya, a gwaday: «Ka sar ga ha na, ma kakay?»

Yesu a mbaday faya a gwaday: «Ahal naka Filip ko zalakaw zuk bay aye na, na ngataka,
nakar ma bazay i gurov.»

49 Tsa na, Nataniyel a gwaday: «Miter, nakar na, Wawa i Mbalom, nakar Bay bagwar
eye i Israyel hay!»

50Yesu a mbaday faya, a gwaday: «Andzaniye, ka dzala ha ka ney na, harwi na gwadaka
na ngataka naha ma bazay i gurov aye daw? Nokar na, ka ta ngateye a wu bagwar
eye hay ta ziye nakay anay aye!» 5! Yesu a gwaday sa: «Sarum ha na, ka ngatumeye a
magarmbalom ma handakiye tuwarn. Gawla i Mbalom hay ta tsaliye ada ta mbazlaweye
ka gor ga, ney Wawa i Ndo!»

2

Mabazlome gor i dahslay ma goma i Kana

1 Mahane sulo ma daba i madzagar i Yesu ta Nataniyel na, mabazlome gar i dahslay a
ge bo ma gama i Kana, ka dala i Galile. May i Yesu andaya ma doma. 2 Ta zalay a Yesu ta
gawla ngay hay dermak.

3 Faya magurlom ma giye na, guzom a ndav fataya abara. May i Yesu a gwaday a wawa
ngay Yesu: «Guzom andaya sa bay. Ka ndav na, kekay?»

4Yesu a mbaday faya, a gwaday: «May ga, wu naks nen na giye na, mata tsiken na,
nakar daw? Halay ga ka slaw zuk bay.»

5May i Yesu a tsane andza niye na, a ye a gwadatay a ndo i masler hay: «Gum wu naka
ma tsikakumeye tebiye.»

6Ka tav eye niye na, gah hay andaya makwa. Gah niye hay mokwa aye na, Yahuda hay
ta mbadawa a dama yam ka mabere wu hay ada ts halay andza nake bazlam tay mapala
eye a tsik aye. Gah niye hay na, yam ma diye a doma ma giye kalawah zlam, zlam.

¥ 1:42 piyer: To bazlam i Mere na, palad.



Yuhana 2:7 152 Yuhana 2:25

7 Yesu a gwadatay a ndo i masler hay: «Dum naha tadumaw yam, rahum ha a gah
neheye tseslasle tseslasle.» Ndo i masler niye hay ti ye to todaw yam. Ta rah ha a gah
niye hay tseslasle tseslasle. 8 Yesu a gwadatay: «Anake na, tadum yam nakay, zlumay
naha a ndo malavay gar a magurlom, ma ndzaka na.» Ndo i masler hay ts zlay naha yam
niye.

9Ndo malavay gar a magurlom niye a ndzaka na, yam niye a tora guzom aye. A ndzaka
na, guzom eye a yaw maygay ha, a sar bay. Ane tuk na, ndo i masler neheye ts tod yam
aye na, nateye to sor ha. Yesu a zalay a zal i dahaslay, 10a gwaday: «Kwa way ke zalatay a
ndo hay na, ma valateye guzom naka a tsshan aye taday. Ta sa haladzay na, ma valateye
naka a tsahan bay aye tuk. Ane tuk na, nakar na, ka pa na naka lele eye wu yak hus anake
na, kakay!»

11 Nakay na, makurre i masuwayan naks Yesu a lah mage aye. A ge na, ma Kana ka
dala i Galile. Andza niye Yesu a baz ha mazlab ngay. Horwi niye gawla ngay hay ts dzala

ha ka Yesu.
12Ma daba aye na, Yesu a ye a Kafernahum ta may ngay, ta malamar ngay hay ada ta

gawla pgay hay. Te ndza ms doma mshane tsakway.

Yesu a hohar ndo hay abara ma gay mavalay wu a Mbalom

Mata 21.12-13; Markus 11.15-17; Luka 19.45-46
13 Magurlom i Yahuda hay nakas ta zalay Pak aye na, mazlambar ke ndzew base. Horwi

niye, Yesu a hal bo a ye a Zerozelem. 14 A ndisl a Zerozelem na, a ye a dalamatagay i gay
i madaslay ha gar a Mbalom. A ye naha a doma na, a ndzay a gor a ndo masakeme ha sla
hay, ta tabar), ta maydagwar hay. A ndzay naha a gor a ndo mambade suloy hay mandza
eye hay ka wu mape wu tay hay dermak.

15 Tsa na, a zla laber, a slapa ha ka bo, a tora ha mandalaba. A ye a hahar tay ha ndo
niye hay abara daren, ts sla tay hay, ta taban tay hay tebiye abera mas gay i madaslay ha
gar a Mbalom. A kwats ha suloy i ndo mambade suloy ka dala, a pay halay a wu mape
wu tay niye hay. 1¢ A gwadatay a ndo masakeme ha maydagwar hay: «Halum wu kurom
neheye abara kanay! K4 tarum ha gay i Baba ga, gay i mage tsakala ma doama bay.»

17 Gawla ngay hay to ngatay andza niye na, wu naks mawatsa eye ma Derewel i Mbalom
aye a matayaw a gor. To watsa na, to gwad: «Gay yak nakay na, na wuda na haladzay.

Madzal gar ga peteh, na pa na a doma.”»

18 Bagwar i Yahuda hay ta tsatsah faya, te gwaday: «Ka sliye faya mage na, masuwayan
waray naks ada namay namaa sariye ha ta valaka tsaved ka mage wu andza nakay aye?»

19 Yesu a mbadatay faya, a gwadatay: «Mbazlum ha gay i madsslay ha gar a Mbalom
nakay. Ma mohane mahkar na, na latsiye ha ka mbalom.»

20 To gwaday: «Gay nakay namaa ndza faya ka madazle na, mave kuro kuro fad gar eye
mokwa tuk na, ada nakar i yak na, ma mahane mahkar tsa na, ka dazl na, kekay?»

21 Ane tuk na, gay i madaslay ha gor a Mbalom niye Yesu a tsik faya aye na, a tsik dzeke
ka bo ngay. 22 Ahal naks Yesu a mot ada a lotsew abara ma madahar aye na, bazlam ngay
niye a tsik aye a matayaw a gor a gawla ngay hay. Pat eye niye na, ts dzala ha ka wu naks
mawatsa eye ma Derewel i Mbalom aye ada ka bazlam ngay nako a tsik aye.

23 Ahal naks Yesu nengeye ma Zerozelem ada nengeye ma magurlom i Pak aye na, ka
ge wu neheye a ge masuwayan haladzay aye. Andza niye, ndo hay haladzay ta ngatay a
masuwayay niye hay ada ta dzala ha ka Yesu. 24 Ane tuk na, Yesu na, ke pa madzal gor
ngay ka nateye bay harwi nengeye a sar tay ha tebiye, 2> ada nengeye na, ndo maday ha
wu naks ma bo i ndo zezen aye ka halay tabey harwi bo ngay eye a sor ha wu naks ma
darev i ndo zezey aye.

3

Yesu ta Nikodem

* 217 pames hay 69.10.

1 Ndoweye andaya mozele ngay Nikodem. Nengeye na, bagwar eye ma walay i ndo
neheye to lovawa Yahuda hay aye. Nepgeye na, Farisa hay. 2 Pat wuray na, a ye ka tav
i Yesu ta havad. A ye naha, a gwaday: «Miter, namaa sar ha Mbalom a slora kar ahaya
na, ka matstikamay wu hay dedek, harwi ndsray ma sliye faya mage masuwayan andza
naka ka ge aye bay tads godan i Mbalom andaya faya bay na, ma sliye faya bay.»

3 Yesu a mbaday faya, a gwaday: «Sor ha na, ndoweye ke wa bo wedeye bay na, ma
sliye faya mede a Bay i Mbalom bay.»

4 Nikodem a tsatsah faya a gwaday: «Ndo guram eye tsiy tuk na, ma wiye bo wedeye
sa na, kekay? Ma sliye faya mame a hud'i may ngay ada ta wiye na masulo eye sa daw?»

5Yesu a mbaday faya, a gwaday: «Sar ha na, ta dzehub kar ha a yam ada ta Masafare i
Mbalom bay na, ka sliye faya mede a Bay i Mbalom bay. ¢ Ndo naks ndo zezen a wa aye na,
ndo zezey ngway. Ada ndo naka to wa na ta Masafare i Mbalom aye na, masafare ngway.
7Bazlam nake na gwadaka “wum bo masulo” aye na, mi gaka wadan waday bay. 8 Matasl
avazl a tov naks a say aye. Ka tsane mavazle ngay eye, ane tuk na, a yaw maygay ada ma
diye a ngay na, ka sor bay. Ma giye bo ta ndo nakas te wa na ta Masafare i Mbalom aye na,
andza nakay.»

9 Nikodem a gwaday: «Ada tebiye wuye ma giye bo na, kakay?»

10Yesu a mbaday faya a gwaday: «Nokar ndo matatikay wu a ndo hay naks bagwar eye
ma gwala i Israyel aye. Ane tuk na, ka sar wu neheye bay na, kekay?» 1 Sor ha na, nomaa
tsikakum na, wu naks namaa sar aye ada ka gar i wu naks namaa ngatay aye. Ane tuk
na, a sakum matame wu naks namaa dakum ha aye bay. 12 Na tsikakum ka wu nakay ka
mandzibara aye ka tamum bay. Ada kekay tads na tsikakum ka wu naks ma mbslom aye
na, ka tamumeye daw?

13 «Ndaray dada ka tsal a mbalom bay. Ndo naks neyy Wawa i Ndo aye nate ngwen.
14 Andza naka ahal niye Musa a latse ha bare naka ts vad na andza dadce ka mayako ma
makulkwandah aye na, andza niye ney Wawa i Ndo kutoy ta latsiye ga ha ka mayako

darmak®, 15 harwi ada kwa way ko dzala ha ka ney Wawa i Ndo na, ma hutiye sifa naka
ma ndaviye bay aye. 16 Horwi Mbalom a wuda mandzibara na, haladzay. Harwi niye a
sloraw Wawa pgay felik eye horwi ada kwa way ks dzala ha faya na, ma dziye sa bay.
Ane tuk na, ma hutiye sifa nake ma ndaviye bay aye. 17 Mbalom a sloraw Wawa ngay ka
mandzibara na, harwi ada ma ge sariya ka ndo hay bay. A slara ahaya na, harwi ada ndo
hay ta tema duh.

18 «<Ndo naks ke dzala ha ka Wawa i Mbalom aye na, sariya ma ta gasiye na bay. Ane
tuk na, ndo naks ke dzala ha bay aye na, ba sariya ks gos na, harwi ks dzala ha ka felik
i Wawa i Mbalom bay. 19 Sariya ma ta gosiye ndo hay ta tssved waray na, ma ta gosiye
tay ha na, andza nakay: Dzaydzay ki yaw ka mandzibara. Ane tuk na, ndo hay ta wuda
dzaydzay niye bay. Noteye ta wuda duh na, lovoy, harwi to gawa na, wu neheye lele bay
aye hay. 20 Kwa way ks ge manese na, a ma nay dore a dzaydzay. Ma handzadiye ta tov i
dzaydzay bay, harwi a say wu ngay neheye a gawa lele bay aye na, ma zaba bay, a dzadzar.
21 Ane tuk na, ndo naks a gawa wu lele eye hay aye na, nengeye ma zabiye ma dzaydzay
harwi ada ndo hay ta ngatay a wu neheye lele a ge aye, ada t4 sor ha maa ge masler ma
neygeye na, Mbalom.»

Yesu ta Yuhana madzahube ndo a yam

22 Ma daba aye na, Yesu ta gawla ngay hay to latse ti ye ka dala i Yahuda. Ts ndza ma
doma ada ta dzahubawa ndo hay a yam. 23 Ahal niye na, Yuhana a dzehubawa ndo hay
a yam dermak. A dzohubawa tay ha ndo hay na, ma gama i Enon base ta goma i Salim
harwi dslov andaya haladzay ma tav eye niye. Ndo hay ti yawa naha ka tov ngay ada a
dzehubawa tay ha a yam. 2% Ahal niye na, ta gos na Yuhana a daggay zuk bay.

25 Pat wuray na, siye i gawla i Yuhana hay ta dazlay a mekade wuway ta ndo i Yahuda
wuray ka mabere wu hay ta mandze tsadappa. 26 Gawla i Yuhana niye hay ti ye ka tav i

* 314 Mopesle 21.

Yuhana, ti ye naha ts gwaday: «Miter, ndo niye ahal niye ka dzum gor ma diye i magayam
i Yurdum ka tsik faya aye na, faya ma dzshubiye tay ha ndo hay a yam ada ndo hay tebiye
faya ta diye ka tov pgay tuk na, kekay?»

27 Yuhana a mbadatay faya a gwadatay: «Tads Mbalom ks valay bay na, nderay ma
sliye mahute bay tebiye. 28 Bo kurom eye ka slumeye faya mohale mbasl ga, na gwadakum:
“Nern na, Kariste bay. Ane tuk na, Mbalom a slara ga ahaya, na lahayaw kame tsa.” 29 Ndo
naks a zla dahslay aye na, dahslay niye na, i ngay ngway. Ane tuk na, dzam i zal i dahalay
niye na, ma latsiye slop ka tsakay ngay ada ma piye zlom ka bazlam ngay. Ka tsane bazlam
ngay niye faya ma piye faya zlom aye na, ma ngwasiye haladzay. Andza niye mangwese
niye anake na, i ga haladzay dermak. 30 Nengeye na, ma sokah kame kame, nen na, na
nakid.

31 «Ndo naks a yaw abara ma mbalom aye na, nengeye ka gor i ndo hay tebiye. Ndo
naka neygeye ka mandzibara aye na, nengeye ndo i mandzibsra ngway ada ma tsikiye
na, ka wu i mandzibara hay. Ane tuk na, ndo naks a yaw abara ka tov i Mbalom aye na,
neygeye ka gar i ndo hay tebiye. 32 Ma tsikiye na, ka wu nakes a ngatay ada a tsene aye.
Ane tuk na, wu naks a tsik aye na, nderay ma tamiye bay. 33 Ndoweye ka tama bazlam
ngay naka a tsik aye na, niye na, faya ma diye ha wu nake Mbalom a tsik aye na, dedek.
34Ndo naks Mbalom a sloraw aye na, faya ma tsikiye na, bazlam i Mbalom, harwi Mbalom
ka rah ha ta Masafare ngay. 35 Baba ngay a wuda na wawa ngay ada ke valay malave i bay
ngay. 3¢ Ndo naks ko dzala ha ka Wawa i Mbalom aye na, ma hutiye sifa nake ma ndaviye
bay aye. Ndo naks a kerah madzala ha ka Wawa i Mbalom aye na, ma hutiye sifa niye
tabey. Mevel i Mbalom ma ta ndziye faya.»

4

Yesu ta ngwas i Samari wuray

1 Farisa hay to tsane, ndo hay ts pay bazay a Yesu ada a dzeshubawa tay ha ndo hay a
yam na, haladzay a ze i Yuhana. 2 Azlakwa ta dedek eye na, Yesu a dzohubawa tay ha ndo
hay a yam bay. Maa dzehubawa tay ha ndo hay a yam na, gawla ngay hay bena, bo ngay
eye bay.

3 Ahal naks Yesu a tsane wu naka Farisa hay ts tsik faya na, a hal bo abara ka dala i
Yahuda a ye ka dala i Galile. 4 Tsoved mede a Galile na, ta dala i Samari. > Ahal naks faya
ma diye na, a ndisl a tav aye andaya ka dala i Samari ts zalay Sikar. Tav niye na, base ta

guvah naka Zakob a valay a wawa ngay Yusufa ahal niye aye.” 6 Ada badiyem naka Zakob
a la ahal niye andaya ka tov aye niye.

Yesu a ndisl ka badiyem niye na, ki ye gor, a ndza ka tsakay i badiyem niye. Mondisle
naks Yesu a ndisl naha ka tov aye niye na, ma giye magarhapat. 7-8 Ahal naks gawla i
Yesu hay ti ye mata sakomaw wu manday me walay gay na, ngwas i Samari wuray a ye
naha mata tode yam. A yaw na, Yesu a gwaday: «Todonew yam na sa tey.»

9gwas i Samari niye a gwaday a Yesu: «Na gwad nakar na, Yahuda hay bada! Ada ka
tsatsahiye yam ka ney ngwas i Samari na, kekay?» [)gwas niye a tsik andza niye na, harwi
Yahuda hay ts dzawa gor a bo ta Samari hay bay.

10 Yesu a mbaday faya, a gwaday: «Tads ka sar wu nake Mbslom ma valiye ada ka sar
ney naks na tsatsah fakaya yam aye na, nakar duh ka tsatsahiye fagaya yam nake ma
voliye sifa aye ada na valakeye.»

1 gwas niye a gwaday faya: «Bay ga, wu matade yam andaya fakaya bay ada badiyem
eye na, siduk tuk na, ka hutiye yam naks ma valiye sifa a ndo aye na, ma kakay? 12 Maa
lamay badiyem nakay na, baba tote kway Zakob. Bo ngay eye ko sa yam ma badiyem
nakay. Wawa ngay hay ta gonaw ngay hay ta sa yam ma badiyem nakay dermak. Ada

nakar ka dzala na, ka ze na Zakob daw?»
13Yesu a mbaday faya, a gwaday: «Kwa way ko sa yam nakay na, yam ma geye sa. 14 Ane

tuk na, ndoweye ks sa yam nake ney na valeye na, dada yam ma geye sa bay. Yam nake

*
4:5 Madazlay i wu hay 33.19.

na valeye na, ma toriye andza badiyem naks a ngaz wad wad aye ada ma valeye sifa naks
ma ndaviye bay aye.»

15)gwas niye a gwaday: «Bay ga, valey yam eye niye tey horwi ada yam ma gey sa bay
ada na yaw dada matade naha yam kanay sa bay.»

16 Yesu a gwaday: «Do, pala ahaya zal yak ada ki yumaw kanan.»

17)gwas niye a mbaday faya, a gwaday: «Zal ga andaya bay.»

Yesu a gwaday: «Ka gwad zal yak andaya bay na, ka tsik na, dedek. 18 Harwi zal yak

hay na, zlam ada ndo naks anake nakurom mandza eye salamay aye na, zal yak bay. Ka
tsik na, dedek.»

19Tsa na, ygwas niye a gwaday: «Ah! Bay ga, na sar ha nakar na, ndo made ha bazlam
i Mbalom. 20 Baba tate may Samari hay ts daslaway ha gar a Mbalom na, ma gar i goma
nakay. Ane tuk na, nakurom Yahuda hay na, ka gwadum i kurom tav madaslay ha gor a
Mbalom na, ma Zerozelem.»

21 Yesu a gwaday: «Dgwas nakay, dzala ha ka wu naks na tsikakeye, halay eye ma
deyeweye na, ndo hay ta daslay ha gor a Boba Mbalom na, ma gar i goma nakay dekdek
kagabay ma Zerozelem dekdek tsa bay. 22 Nokurom Samari hay ka sarum wu nakas ka
daslumay ha gar aye bay. Nemay Yahuda hay na, namaa sar, harwi Mbalom a bazatay ha
tsaved i matame a ndo hay na, ta Yahuda hay. 23 Ane tuk na, halay eye ma deyeweye ba
halay eye anan tsiy, Masafare i Mbalom ma valiye gadan a ndo neheye a satay madaslay
ha gor a Baba Mbalom ta dedek eye na, ta daslay ha gor ta dedek Mbalom ma paliye na,
slala i ndo niye hay. 24 Mbalom na, masafore. Horwi niye ndo neheye ta dsslay ha gor
aye na, ta daslay ha gor na, ta dedek ada ta gaday i masafare.»

25)gwas niye a gwaday: «Na sar ha na, ndo nake Mbalom a pay dzagwa i bay a gor aye
ma deyeweye (andza magwede Kariste). Aza ki yaw na, ma dakway ha wu hay tebiye.»

26 Yesu a mbaday faya, a gwaday: «Nep naks faya na tsikakeye me anske, nen eye.»

27 Ahal nake Yesu ta ygwas niye faya ta tsikiye me na, gawla i Yesu hay to maw tuk. To
ngatay a Yesu faya ta tsikiye me ta ygwas niye na, a gatay harbabokka. Ane tuk na, nderay
kwa nate mo walap tay ka tsatsah ka Yesu, ke gwaday: «Ka psla abara ka ngwas eye mey?»
kogabay «Ka tsikumeye me ta ngwas eye na, harwi mey?» na, ndsray ka tsatsah faya bay.

28 Ngwas niye a gor ha kalawah ngay ka badiyem, a mbada gar a walay gay. A ye naha
a gwadatay a ndo hay: 2% «Dumara, zoabum ka ndo wuray anar eye taday, a pesley na wu

naks na gawa ahal niye aye tebiye. Ma giye na, Kariste nake Mbalom a gwad ma slaraweye
aye.»

30 Ndo hay te tsane bazlam i ngwas niye a tsikatay aye na, ti yaw abara ma walar) gay,
ti yaw ka tov i Yesu.

31 Ahal naks ngwas niye a ye a walan gay aye, gawla i Yesu hay nateye faya ta geye
amboh a Yesu ma nda wu manday, ta gwaday: «Miter may, nda wu manday!»

32 Ane tuk na, Yesu a mbadatay faya a gwadatay: «Wu manday ga andaya nakes na
ndiye, nakurom ka sarum bay.»

33 Gawla ngay hay ts tsane andza niye na, ts tsik ms walay tay, to gwad: «Ma giye na,
ndaray ko zlayaw wu manday ksla daw?»

34 Yesu a gwadatay: «Wu manday ga na, mage wu naks a say a ndo nake a slora ga
ahaya aye ada mandave ha masler naks a valen a gweder) ge aye. Matora wu manday ga
na, neygeye.» 35 Yesu a gwadatay sa: «Dzeke andaya, a gwad: “A lakaw kiye fad na, ta
dziye wu manday abara ka dala.” Ane tuk na, nen duh na gwadakumeye: Ehey, zobum ka
guvah hay lele, taday. Wu hay na, ta nah tsiy. Ka sla madze. 3¢ Ndo nake ma dziye na wu
moanday abara ka dala aye na, ma hutiye merabe ngay ada ma hayay gor a wu manday
niye. Wu manday na, andza magwede ndo neheye ta huta sifa nake ma ndaviye bay ka
tor aye. Andza niye ndo maslage ta ndo moadze wu abora ka dala na, ta ygwasiye salamay.
37Harwi dzeke nake a gwad: “Ndo nenged ma slagiye, ndo nepyged na, ma dziye na abara
ka dala”, a tsik na, dedek. 38 Na slor kurom a guvah mata dze na wu manday naks ka
fotumay bay aye, ka tomumay a halay a ndo hay tsa.»

39 Ndo i dala i Samari niye hay haladzay to dzala ha ka Yesu. To dzala ha na, harwi
ngwas niye a datay ha parakka a gwadatay: «A peslen wu naks na gawa ahal niye tebiye.»

40 Samari niye hay ts ndisl naha ka tov i Yesu na, ta tsatsah ka Yesu, to gwaday: «Ndza
ka tav may tey.» Yesu a tama bazlam tay niye, a ndza ka tov tay mahane sulo. 4! Yesu
a tsikawatay bazlam i Mbalom. Ta tsane na, ndo siye hay haladzay ts dzala ha ka Yesu
sa. 42Ndo niye hay to gwaday a ngwas niye: «Anake namaa dzala ka Yesu na, harwi wu
naka ka tokeramay aye sa bay. Nomaa dzala ha na, harwi naks namaa tsene wu naks bo

ngay eye a tsik aye. Ada namaa sar ha nengeye na, ndo matame ha ndo i mandzibara hay
dedek.»

Yesu a mbal ha wawa i ndo mage masler i bay bagwar eye

43 Yesu a ndza ka tav niye mohane sulo na, a hal bo a ye abara ka tav niye, a ye a Galile.
44Bo i Yesu eye a tsik, to gor ngay, a gwad: «Ndo made ha bazlam i Mbalom na, ta rohay
ha gor ma gama ngay bay.»

45 Azlakwa duh Yesu a ndisl a Galile na, ndo i dala niye hay ta tema na lele ts mangwese
eye harwi nateye dormak ta ye a magurlom i Pak niye ma Zerozelem aye ada a halay i
magurlom niye na, ta ngatay a wu naks Yesu a ge aye.

46 Andza niye, Yesu a mbada gor a Kana ka dala i Galile sa, goma naks a tora ha yam
guzom eye. Ndo mage masler i bay bagwar eye wuray andaya, wawa ngay dovats eye ma
goma i Kafernahum.

47 A tsane Yesu ko maw abara ma Yahuda nengeye ka dala i Galile na, a hal bo a ye ka
tov i Yesu. A ye naha a gay amboh a Yesu, a gwaday: «Amboh tama a Kafernahum, ta
mboley ahaya wawa ga andaya davats eye faya ma matiye tey.»

48 Yesu a gwaday: «Nokurom na, tads na ge masuwayay eye bay na, ka dzalumeye ha
bay na, kekay?»

49 Ndo mage masler niye a mbaday faya, a gwaday: «Bay ga, tama base bana wawa ga
ma ta matiye.»

50Yesu a gwaday: «Mbada gar a matagay, wawa yak ma mboliye.»

Ndo niye a dzala ha ka bazlam i Yesu niye a tsikay aye. A ma a matagay.

51 Ahal naks ndo niye faya ma diye a matagay, nepgeye ka tseved mba na, ndo i masler
ngay hay ti yaw, ta ngalayaw gor haf ka tsaved to gwaday: «Wawa yak ks mbal!»

52 A tsotsah fataya, a gwadatay: «Wuye a gay ngama na, kaday?»

Ta mbaday faya, to gwaday: «A gay ngama na, mavener ta bare nate i huwa.»

53 A sar ha halay niye na, tits halay naks Yesu a gwaday: «Wawa yak ma mboliye» aye.
Tsa na, nengeye ta ndo i gay ngay hay tebiye to dzala ha ka Yesu.

54 Nakay na, masuwayan masulo eye nake a ge ma Galile aye. A ge na, ahal nake a maw
abara ma Yahuda aye.

5

Yesu a mbal ha ndo wuray matara eye ma Zerozelem

1Ma daba eye na, magurlom i Yahuda hay andaya ma Zerozelem. Harwi niye, Yesu a ye
a magurlom i Yahuda niye hay ma Zerozelem aye. 2 Ma Zerozelem niye na, dslov wuray
andaya base ta Maged i Tobarn hay naka ti yawa tay ha te doma a walan gay aye. To zalay
a dalov eye niye ta bazlam i Yahuda hay na, Baytidzata. Ka tsakay i dslov niye na, galak
andaya mangena eye zlam. 3Ndo i dovats hay haladzay ts hanawa mas doma: Guluf hay,
ndo matara eye, ndo neheye sik tay mamata eye hay. [Ta habawa yam naks ma baliye
wekit wekit aye. 4 Horwi halay eye andaya gawla i Mbalom a mbazlawaw, a balawa ha. Ka
bal ha na, ndo nakas ks lah kurre makal ha bo a yam niye gawla i Mbalom a bal ha aye na,
ks mbal absra ma davats ngay. Kwa dovats eye na, kakay kakay, ma mbaliye.]

5Ma walay i ndo i davats niye hay na, ndoweye andaya ke ndza ma davats mave kuro
kuro mahkar gor eye tsamahkar. ¢ Yesu a ndisl a tav i ndo i dovats niye hay na, a ygatay
a ndo niye mahana eye ada a tsene na, ndo niye ko ndza ma davats move haladzay. A
tsatsah faya, a gwaday: «A saka mambale daw?»

7Ndo niye davats eye a gwaday: «Ahal naks yam faya ma baliye na, ndsray andaya
mazle ga, makele ga ha a doma bay. Na gwad na dziye faya bo makele ha bo a doma na,
ndo mekeley eye a lehey a doma.»

8 Yesu a tsane andza niye na, a gwaday: «Latse, zla tav mahane yak, do wu yak!»

9 Kwayapna ndo niye a mbal. A zla tov mahane ngay ada a pa bo ka mede.

Azlakwa bay, wu niye a ge bo na, pat i mazazukw bo. 1°Bay i Yahuda hay ts ngatay a
ndo niye a mbal eye faya ma zliye tav mshane na, ts gwaday: «Bagom na, pat i mazazukw
bo sa na, tsaved andaya mazle hubok pat i mazazukwe bay.»

11 A mbadatay faya, a gwadatay: «Ndo naks a mbal ga ha aye, a gweden: “Zla tov
mohane yak do wu yak.”»

12Ndo niye hay ta tsotsah faya: «Ndoweye i ngay way naks ma gwadakeye: “Zla tov
mohane yak ada ka ye ha” pat i mazazukw bo na, way?»

13 Ane tuk na, ndo niye a sar ndo naks a mbal ha aye bay, harwi Yesu ki ye ngway absra
ka tav niye, ks gor tay ha ndo niye hay haladzay aye.

14 Ma daba aye na, Yesu ta dza gar ta ndo naks a mbal ha aye ma gay i madaslay ha gor
a Mboalom, a gwaday: «Anake na, ka mbal tuk. K4 ge manese sa bay. Ka ge manese na, wu
ma ta gakeye ma ziye naks a gaka aye.»

15 Ma dsba eye ndo niye a ye, a gwadatay a bay i Yahuda hay: «Maa mbal ga ha na,
Yesu.» 16 Tsa na, bay i Yahuda niye hay ta dazlay magay sewed a Yesu harwi naks a mbal
ha ndo pat i mazazukw bo aye.

17 Ane tuk na, Yesu a mbadatay faya, a gwadatay: «Baba ga faya ma giye masler na, pat
pat ada nep na giye andza niye dormak.»

18 Bay i Yahuda hay to tsone bazlam i Yesu niye na, ta sokah ha mapale tsaved makade
na. A satay mokade na Yesu na, harwi a rahay ha gor a pat i mazazukw bo bay, dekdek
bay. Ane tuk na, harwi nake a gwad Mbalom na, baba ngay aye. Andza mogwede a lava
ha gar ngay ta Mbalom.

Baba Mboalom ka valay gaday a wawa pgay tebiye

19 Yesu a mbadatay faya, a gwadatay: «Sarum ha na, ney na sliye faya ka mage wu ta
halay ga aye tsa bay. Na giye na, wu naks na ngatay Baba ga a gawa aye. Wu naka Baba
ga a gawa aye na, ney wawa ygay na giye dormak. 20 Baba ga a wuda ney wawa ygay, ada
ma deneye ha wu nake a gawa aye tebiye. Ma deneye ha masler bagwar eye sa a ze wu
neheye ada aza ma gakumeye harbabokka.

21 «Andza naks Baba Mbalom a mbal ha ndo hay abera ma madahay ada faya ma
volateye sifa aye na, andza niye ney wawa ngay na valiye sifa a ndo neheye a sen aye.

22 «Ada sa na, Baba ma giye sariya ta halay ngay aye bay. Ko valen godan a halay ga ka
mage sariya. 23 A ge ha andza niye na, harwi ada ndo hay tebiye ti dasley ha gor andza
naka ndo hay faya ta daslay ha gar a nengeye Baba Mbalom aye. Tads ndoweye ka dasler
ha gar a ney wawa ngay bay na, ke deslay ha gor a Baba ga naks a slsra ga ahaya bay
darmak.»

24 Yesu a gwadatay sa: «Sarum ha na, ndoweye ks pay zlam a bazlam ga neheye na tsik
aye ada ko dzala ha ka Mbalom naka a slora ga ahaya aye na, ks huta sifa nake ma ndaviye
bay aye. Mbalom ma ta geye sariya bay. Nengeye na, ba ki ye abara ka tsaved i mamate.
Ka dazlay a mandze ma sifa naka ka tor eye.

25 «Ayaw! Serum ha na, pat eye ma deyeweye, ba duh pat eye anan ki yaw tsiy, ahal
naks ndo neheye nateye andza madahay hay ta tseniye wu nake Wawa i Mbalom a tsik
aye. Ndo neheye ta pay zlom ada ta dzala ha ka wu naks na tsik aye na, ta mbaliye.
26 Mbalom na, gadan ngay andaya ma valiye sifa a ndo. Andza niye ks valen gadarn a nen
wawa ygay ma valiye sifa a ndo dermak. 27 Ada ks valey gaday a ney wawa ngay moge
sariya ka ndo hay. A valen gadan mage sariya ka ndo hay na, harwi ney Wawa i Ndo.

28 «Ma gakum masuwayar bay, harwi pat eye ma deyeweye na, madahan neheye ma
bad ta tsaniye badiday ga. 2% Ta tsane na, ta latseweye abara ma madahay. Ndo neheye



Yuhana 5:30 158 Yuhana 6:6

ahal niye ta gawa wu ngwalak eye na, ta lstseweye abara ma madahan), ta hutiye sifa naks
ma ndaviye bay aye. Ada ndo neheye to gawa wu ngwalak eye bay aye na, ta lastseweye
abara ma madahay i tay na, ta gosiye tay a sariya. 3 Nep na, na sliye faya moage wuray ka
gor bo ga bay. Na giye sariya na, andza nake Mbalom a tsiker) aye ada sariya ga naks na
giye na, dedek harwi na pala na, wu naks a yey a gar a ney eye bay. Ane tuk na, na giye
na, wu naka a yay a gar a ndo naka a slora ga ahaya aye.»

Ndo neheye ta haliye mbal i Yesu aye

31Yesu a gwadatay sa: «Tads na ta mbal i gar ga na, ndo hay ta gwadiye dedek bay.»
32 Ane tuk na, mata hale mbal i gar ga na, ndo mekelen eye ada na sar ha ndo mashale
mbal ga na, ma haliye, ta dedek. 33 Ka slorum ndo hay ka tav i Yuhana ada ke tsikakum
wu nake dedek eye. 34 Nen na, na pa gar ka mahale mbal i ndo tabey. Duh na tsikakum
andza niye na, harwi ada k4 hutum matame. 35 Ahal niye, Yuhana na, a tara andza lalam
naka ta piye faya ako harwi ada ma dakum ha dedek aye. Ma mandze tsakway na, ka
tomum bazlam ngay ada ka ngwasum harwi dzaydzay ngay niye.

36 «Ane tuk na, i ga na, wu mekelen eye neheye a ze bazlam i Yuhana naks a tsik ta
haliye mbal i gor ga aye na, anan. Ney faya na tsikiye ka masler naks Baba ga a valen a
gweden “ge” aye. Wu neheye faya ta baziye ha maslora ga ahaya na, Mbalom dedek.

37 «Ada Baba ga nake a slora ga ahaya na, ma haliye mbal ga. Ane tuk na, ka tsoanum
badiday ngay dada bay ada ka ngatumay dada bay. 38 Ka tomum bazlam ngay hay, ta ndza
ma darev kurom bay harwi ka dzalum ha ka nen wawa ngay naks a slaraw aye bay.

39 «Ada nakurom na, faya ka dzangumeye Derewel i Mbalom pat pat harwi ka pum
madzal gar kurom na, ka gwadum ka hutumeye ms doma sifa naka ma ndsviye bay aye.
Bazlam i Mbalom neheye to hal mbal na, i gor ga. 40 Azlakwa duh a sakum madayaw ka
tav ga mohute sifa naks dedek aye bay na, kakay?»

41 Yesu a gwadatay: «Ka dzalum na, a sen ndo hay ta zembeden daw? A’ay! Nep
na, moadzal gor ga a ye ka mazembede naks ndo hay ta zambadawatay a siye i ndo
hay aye tobey. 42 Ane tuk na, nakurom na, andza ner tobey. Na sor ha ta dedek, ka
wudum Mbolom bay. 43 Na yaw na, maa slora ga ahaya na, Baba ga Mbalom ada ka
wudum matsme ga bay. Ane tuk na, tads ndo mekelen eye ma yaw ta gadan ngay na,
ka tamumeye na. 44 A sakum na, ndo hay t zambadakum. Duh Mbalom naks dedek eye
na, ka wudum mazambaday bay. Ada tads nakurom andza niye dedek na, ka dzalumeye
ha fagaya ma kakay?

45 «Ane tuk na, ki dzalum na, na ta makumeye ha manese kame i Baba ga bay. Mata
makum ha manese na, Musa nengeye naks ka pum faya madzal gor kurom aye. 46 Tads
ka dzalum ha ka Musa ta dedek na, habe ka dzalum ha ka ner, harwi Musa a watsa na,
ka nen. 47 Tads ka dzalum ha ka wu nake Musa a watsa aye bay na, ka dzalumeye ka wu
naks faya na tsikiye na, ma kakay?»

6

Yesu a valatay wu manday a ndo hay ta giye gwezem zlam

Mata 14.13-21; Markus 6.30-44; Luka 9.10-17
1 Ma daba aye na, Yesu a latse, a ye a tas a diye i dalov i Galile. Dalov niye na, ta zalay

dalov i Tiber dermak. 2 Ndo hay haladzay ts paway bazay. Te paway bazay na, harwi
naka to pgataway a masuwayay neheye a gawa aye. Masuwayay niye a gawa aye nha, a
mboalawa tay ha ndo i dovats hay.

3 Yesu ta gawla ngay hay to tsal a mahamba, ti ye ts ndza ms doma. 4 Magurlom i
Yahuda hay naka ts zalay Pak aye na, mazlambar ko ndzew. 5 Yesu a zaba dare na, angatay
a ndo hay haladzay ta diye naha ka tav ngay. Tsa na, a tsatsah ka Filip, a gwaday: «Ka
hutakwaweye masakamaw wu manday da mavalatay a ndo neheye tebiye na, mangay?»

¢Yesu a tsikay a Filip andza niye na, mazabe ka madzal gar i Filip. Horwi Yesu na, a sar
wu naka ma giye.

7Filip a mbaday faya a gwaday: «Kwa tads ka sakomakwaw wu manday ta dinar™ sulo,
kwa way ada ma huta tsekwern tsekwen babay na, ma slateye bay.»

8 Ndo mekelen eye ma walay i gawla ngay hay, mozele ngay Ayndere malamar i Simoy
Piyer, a gwaday: ® «Wawa wuray anan kanar na, tapa i makwala andaya faya zlam ta kolef
hay sulo. Ane tuk na, harwi ndo neheye haladzay aye na, ma sliye mey?»

10 Tsa na, Yesu a gwadatay a gawla ngay hay: «Dum gwadumatay a ndo hay ta ndza
tebiye ka dala.»

Ka tav eye niye na, guzer andaya haladzay beremeffe a ndzohwaw mba. Gawla ngay
hay ti ye, to gwadatay a ndo hay, ndzum ka dala. Ndo niye hay tebiye to ndza ka dala.
Hasloka hay dekdek ta giye gwezem zlam.

11 Ndo niye hay tebiye to ndza na, Yesu a zla makwala niye, a gay naha sisce a Mbalom,
angona ha. A ngona ha na, a velatay a ndo niye hay mandza eye. A hal kalef niye hay, a
ge ha andza niye sa. To nda makwala niye tos kalef aye ka marehe tay.

12 T3 nda makwala niye tas rah lele na, Yesu a gwadatay a gawla ngay hay: «Hayumay
gor a siye nake a zaw aye kwa tsekwer ma dze bay.» 13 Tsa na, to hayay gor a makwala
naka a zaw abara ka ndo neheye to nda aye. To hayay gor na, a rah a gwarn kuro gor eye

sulo.
14Ndo hay te ngatay a masuwayarn niye Yesu a ge naks a baz ha gaday i Yesu aye na, ta

gwad: «Ndo nakay na, ndo made ha bazlam i Mbalom dedek. Nengeye na, ndo made ha
bazlam i Mbalom naka ta tsik faya ahal niye ts gwad ma deyeweye ka mandzibara aye.»

15 Yesu a sar ha ndo niye hay ta deyeweye ta piye na a bay ta gadany na, a mbada gar, a
tsal ngway a tsaholok niye sa. A tsal na, mahangeye.

Yesu a ye ka gar i yam ta sik
Mata 14.22-33; Markus 6.45-52
16 Huwa a ge na, gawla i Yesu hay ta mbazla ka me i dalov. 17 Ti ye naha na, ta tsal a

kwalalan i yam, ta dazlay matese a diye nenged mede a goama i Kafernahum. Ahal naka
faya ta diye na, havad ka ge fataya tsiy, ada Yesu ks husa ka tav tay zuk bay. 18 Dalov
niye a dazlay mabale haladzay wekit wekit harwi matasl a ge ta gaday. 1° Ta ye ma giye
kilomiter zlam kagabay mokwa na, to ngatay a Yesu faya ma diye naha ka tav i kwalalay
yam tay, ka gor i yam ta sik. Te pgatay na, ta dzadzar haladzay.

20 Ane tuk na, Yesu a gwadatay: «Ka dzadzarum bay. Nakay na, nen!»

21 Gawla ngay hay a satay magesay naha mo halay a kwalalan i yam. Kwayanna
kwalalan i yam niye a husa denuts ka me i dalov ka dala, ka tov nakes a satay mede a
doma aye.

Wu manday naks ma valiye sifa aye

22Tadce eye na, ndo niye hay haladzay eye to ze naha ma diye i dslov niye ta psla Yesu.
Ta sor ha na, kwalalay i yam ka tav eye niye na, nate. Ta sor ha na, Yesu ka tsal a kwalalay
i yam niye bay. Ane tuk na, gawla ngay hay ti ye na, mahatay eye. 23 Siye i ndo hay ti yaw
to kwalalay i yam tay hay abara ma gama i Tiber, ts ndislew te ndzay a gar a ndo hay ka
me i dalov niye base ta tav naks ndo hay te nda wu manday ms desma aye, wu manday
naka Yesu a zla a gay naha sisce a Mbalom ada a valatay a ndo niye hay aye. 24 Ndo hay
ta zaba dare na, Yesu andaya bay ada gawla ngay hay babay nateye andaya ka tov niye
bay na, ta tsal a kwalalay i yam niye hay, ti ye a Kafernahum mata pale na Yesu.

25Ti ye to huta na Yesu ka me i dalov niye ta diye nenged. Ti ye to gwaday: «Miter, ka
ndislew kanan na, sa kaday?»

26 Yesu a mbadatay faya, a gwadatay: «Ayaw! Ssrum ha na, ka palum ga na, harwi
naks ka ndayum wu manday ka rahum bsh bsh lele aye bana, harwi naks ka tssnum
masuwayay naka na giye a say magwede mey na, ka tsanum bay. 27 K4 gum masler
harwi wu manday naks ma nasiye aye bay. Duh gum masler na, harwi wu manday naka

* .
6:7 Dinar: Kwar i suloy temerre sulo, ma hamiye merabe i ndo mage masler pat nate. Zoba ma Mata
20.2.

ma nasiye bay ma ndziye huya ada ma valiye sifa naks ma ndaviye bay ka tor eye. Wu
manday niye na, neyy Wawa i Ndo na velakumeye. Na valakumeye na, harwi Boaba Mbalom
ka valen gaday ka mage.»

28 Ta tsatsah faya to gwaday: «Nomaa giye na, masler waray naks ma deyeye a gor a
Mbalom aye?»

29 Yesu a mbadatay faya, a gwadatay: «Masler naks a yay a gor a Mbalom ka gumeye
na, dzalum ha ka ney ndo naks a slora ga ahaya aye.»

30 To gwaday: «Ka ge andza niye na, nomaa ta dzaliye ha fakaya na, ka bazamay ha
masuwayay waray? Kogabay ka giye na, masler waray? 31 Horwi ahal niye baba tate
kway hay ti yaw abara ma Ezipt, nateye ma makulkwandah na, ts nda wu manday nake
a yaw ma mbalom ta zalay man aye. Andza naka ts watsa me Derewel i Mbalom aye na,
to gwad: “Mbalom ka valatay wu manday naks a yaw ma Mbalom aye, ta nda.¥"»

32 Yesu a mbadatay faya, a gwadatay: «Serum ha na, wu manday naks ahal niye Musa
a valakum ma makulkwandah aye na, wu manday naks a yaw abara ms mbalom aye ta
dedek bay. Ane tuk na, wu manday naks baba ga Mbalom ma valakumaweye abara ma
mbalom aye na, naka ta dedek aye. 33 Harwi wu manday niye Mbalom ma valakumeye na,
nen ndo naks na mbazlaw abara ms mbalom aye, ada wu manday niye na, ma valateye
sifa a ndo i mandzibara hay.»

34 Ts gwaday: «Bay may, valamay wu manday niye huya tey.»

35 Yesu a tsikatay parakka, a gwadatay: « Wu manday naks ma valiye sifa a ndo hay aye
na, ney. Ndoweye ki yaw ka tov ga ada ko dzala ha ka nen na, may ma wuriye faya dada
bay, yam ma geye dada sa bay. 3¢ Ane tuk na, ba na tsikakum ka ngatumern ada ka dzalum
ga ha wal bay. 37 Ndo neheye Baba ga a valen tay ha aye na, ta deyeweye ka tov ga. Ada
ndo naka ki yaw ka tov ga aye na, dada na kaliye ha bay. 38 Horwi na mbazlaw abara ma
mbalom na, ka mage wu naks a yen a gor a nen aye bay, ane tuk na, mage masler naks
a yay a gor a ndo naks a slora ga ahaya aye. 3% Masler naks a say a ndo naks a slora ga
ahaya aye na, waray? Ndo neheye a valey tay ha a halay aye na, kwa nate na dziye tay ha
bay tebiye. Ane tuk na, na ta mbaliye tay ha abara ma madahar pat i sariya. 40 Wu naka
a say a Boba ga na, anan: Ndo neheye ta zoba ka nen wawa ngay ada ta dzala ha fagaya
aye na, ta huta sifa nake ma ndaviye bay ka tor eye. Pat i sariya na, nen na ta mbaliye
tay ha absra ma madahan.»

41Yahuda niye hay ta dazlay mase bazlam ka Yesu, harwi naks a gwadatay: «Ney na,
wu manday nake a mbazlaw abara ms mbalom aye.»

42Ts gwad: «Na gwad Yesu nengeye na, wawa i Yusufa badaw? Ka sarakwa baba ngay
ta may ngay lele tuk na, ada ma sliye faya anoke magwede nengeye na, a mbazlaw absra
ma mboalom na, kekay?»

43Yesu a mbadatay faya, a gwadatay: «Gorum ha mase fagaya bazlam ma walay kurom!
44 Tads Boba ga ki ye ahaya ndoweye ka tav ga bay na, ma sliye faya madayaw ka tav ga
bay. Baba ga naka a slora ga ahaya aye ki ye ahaya ndoweye ka tav ga na, ney na ta mbaliye
ha abara ma madahay pat i sariya. 45> Ahal niye ndo made ha bazlam i Mbalom hay ta
watsa ma Derewel i Mbalom, to gwad: “Mbalom nengeye ma ta datay ha bazlam ngay a
ndo hay.$” Ndoweye ko tsane bazlam i Mbalom Baba ga ada ka tatik na, ma deyeweye ka
tov ga. 46 Azlakwa andza magwede ndaray dada ks ngatay a Baba ga bay, maa ngatay na,
ney ndo naka na yaw abara ka tav ngay aye nate ngwer.

47 «Serum ha na, ndo naks ks dzala ha ka ner aye na, ks huta sifa nake ma ndaviye bay
ka tor eye. 48 Ney na, wu manday nake ma valiye sifa a ndo hay aye. 4° Ahal niye na, baba
tate kurom hay to nda wu manday nake ta zalay man aye ma makulkwandah®, ada huya
ta mat ygway. 50 Ane tuk na, ndoweye ks nda wu manday naks a yaw abara ms mbalom
aye na, ma ta matiye bay. 5! Ney na, wu manday nake ma valiye sifa, a mbozlaw abora

T 631 Madayaw abara ma Ezipt 16.13-15, 31. o631 Madayaw abara ma Ezipt 16.4. § 65 Ezay
* .
5413. 649 zoba ma Madayaw abara ma Ezipt 16.

ma mbalom aye. Ndoweye ko nda wu manday nakay na, ma matiye bay, ma ndziye ka tor
eye. Wu manday naka na valiye na, bo ga. Na valiye na, harwi ada ndo i mandzibara hay

ta huta sifa.»
52 Yahuda hay ts kod faya wuway mo walay tay haladzay harwi bazlam i Yesu niye a

tsik aye. Ta tsatsah to gwad: «Ndo nakay ma valakweye bo ngay ada ka ndayakweye na,
ma kakay?»

53 Yesu a gwadatay: «Ayaw! Ssrum ha na, tads ka ndayum bo ga, ney Wawa i Ndo,
bay ada ka sum bambaz ga bay na, ka hutum sifa bay. 54 Ndoweye ks nda bo ga ada ks sa
bambaz ga na, ks huta sifa nake ma ndaviye bay aye ada pat i sariya na, na ta mbaliye ha
abara ma madahay. 55 Harwi bo ga na, wu manday nakes dedek aye ada bambaz ga na, wu
mase nake dedek aye. 5¢ Ndoweye ma ndiye bo ga ada ma siye bambaz ga na, ma ndziye
huya ma ney ada ney na ndziye ma neygeye. 5 Baba ga naks a slora ga ahaya na, nengeye
ma ndziye huya ada ney na ndziye huya na, harwi neggeye. Andza niye ndoweye ko nda
bo ga na, nengeye dormak ma ndziye huya harwi ner.

58 «Wu manday nake a mbazlaw mas mbslom aye na, anan: Nengeye andza nakes baba
tote kurom hay ts nda ahsl niye ma makulkwandah aye tobey. To nda wu manday niye

na, huya to mat ngway. Ane tuk na, ndoweye ko nda wu manday nakay na, ma ndziye ka
tor eye.»

59 Yesu a tsik bazlam neheye na, ahal naks nengeye faya ma tatikateye a ndo hay ma
gay i maduwule me ma goma i Kafernahum aye.

60 Gawla i Yesu niye hay to tsone bazlam i Yesu niye a tsik aye na, siye hay haladzay
ma walan tay te gwad: «Bazlam nakay na, mawura bo eye. Mata mbe faya mapay zloam
na, way?»

61 Yesu a soratay naha faya ka wu nake faya ta tsikiye ka gor ngay aye. Horwi niye
a gwadatay: «Bazlam ga nake na tsik aye na, a ndalakum daw? 2 Tads ka pgatumay a
ney Wawa i Ndo faya na tsaliye a tov ga naks na mbazlaw abara ma doma aye na, ada ka
gwadumeye kokay? ©3 Mata vale sifa a ndo hay na, Masafore i Mbalom. Ndo hay na, ta
sliye faya mahute sifa niye ta godan tay bay. Bazlam neheye na tsikakum aye maa valey
na, Masafare i Mbalom ada bazlam neheye ta valiye sifa a ndo hay aye. ¢4 Ane tuk na, siye
hay mos walay kurom na, ta dzala ha ka ney bay.»

Ayaw! Ba kwa ka madazlay na, Yesu a sar ha neheye ta dzaliye ha faya bay aye ada a
sar ha ndo nakes ma ta giye faya daf aye.

65 Yesu a gwadatay sa: «Harwi niye na gwadakum: Tads Baba ga ke valay tsaved bay
na, ndaray ma sliye faya madayaw ka tov ga bay.»

66 Ma daba eye na, gawla ngay hay haladzay ts gor ha ti ye wu tay. Ta pay bazay sa bay.

67 Tsa na, Yesu a tsatsah ka ndo i maslay ngay hay kuro gor eye sulo, a gwadatay:
«Nakurom darmak a sakum mede wu kurom daw?»

68 Simor) Piyer a gwaday: «Bay ga, bazlam yak naks faya ka tsikiye na, ma velameye
sifa nake ma ndaviye bay aye. Noamaa pay bazay na, a way sa way? ©® Nemay nomaa dzala
kar ha ada namaa sar ha nakar na, ndo naks tsadanpa Mbalom a sloraw aye.»

70 Yesu a mbadatay faya, a gwadatay: «Na gwad mapala kurom kuro gar eye sulo na,
ney badaw? Ada azlakwa ndo nate ma walay kurom nengeye na, Fakalaw.»

71 A tsik andza niye na, ka Yudas wawa i Simor Iskariyot. Horwi Yudas na, kwa nengeye

nate ma walay i ndo i maslay i Yesu hay kuro gar eye sulo babay na, ma ta giye daf ka
Yesu na, nengeye.

7

Magurlom i madzawadzawa
1 Ma doba aye na, Yesu a hahal ka dala i Galile tebiye a say mede ka dala i Yuda bay
harwi a satay a bagwar i Yahuda hay makade na.
2 Ahal niye na, magurlom i Yahuda hay naks ts zalay Magurlom i Madzawadzawa aye
ka ndzew mazlambar. 3 Horwi niye malamar ngay hay ta gwaday: «Do abara kanay do a

dala i Yahuda harwi ada gawla yak hay nateye ta ngatay a masler naks ka giye dermak.
4Tados a say a ndoweye ndo hay ta sor na na, ma sliye faya mangehe na wu nake ma giye
bay. Faya ka giye masler neheye andza nakay sa na, ge wu neheye, ada ndo hay tebiye ta
sar kar ha.»

5> Malamar ngay niye hay to tsikay andza niye na, kwa bo tay eye babay ta dzala ha ka
Yesu bay.

6 Yesu a gwadatay: «I ga na, halay eye ko slaw zuk bay. Ane tuk na, i kurom na, kwa
halay waray waray, lele tsa. 7 Nokurom na, ndo i mendzibara hay ta sliye faya monakum
dare tabey. Ane tuk na, ney na, ta neneye dore harwi na gwadawa masler tay naks faya
ta giye na, lele bay. & Nakurom eye, dum a magurlom niye. Ney na, na diye bay, harwi ga
na, halay eye ko ndislew zuk bay.»

9 A tsikatay ka bo abara bazlam niye andza niye na, a ndza ngway ma Galile. 1*Malamar
ngay hay ti ye a magurlom i madzawadzawa niye na, Yesu a ye dermak. A zongal tay naha
ma daba. Ane tuk na, a ndisl naha a dama na, ka baz ha bo parakka bay. A ngaha bo.

11 Bagwar i Yahuda hay ma magurlom niye, ta pala na Yesu, ta tsatsah ka ndo hay, ta
gwad: «Nengeye i ngay tebiye na, mangay?»

12Ndo hay haladzay ts kad faya wuway haladzay. Siye hay ts gwad: «Ndo nakay na,
neyngeye ndo lele eye.» Siye hay to gwad: «A’ay! Nengeye na, faya ma sapatiye tay ha ndo
hay.» 13 Ane tuk na, nderay kwa nate a sla faya matsike bazlam niye parakka bay harwi
ndo hay tebiye ta dzadzar ta bagwar i Yahuda hay.

14 Magurlom niye mazaw ngay eye mazlambar ka ndav na, Yesu a ye a gay i madasslay
ha gar a Mbalom. A ye naha a pa bo ka matatikatay a ndo hay. 15 Bazlam ngay niye faya
ma tatikateye a ndo hay aye na, a gatay a bagwar i Yahuda hay harbabakka, to gwad:
«Ndo nakay ke dzanga bay tuk na, ada a sor wu haladzay na, kekay?»

16 Yesu a mbadatay faya a gwadatay: «Bazlam nakay faya na tsikakumeye na, a yaw
ma ney bay. A yaw ma Mbalom nengeye naks a slora ga ahaya aye. 17 Ndoweye ko say
mage wu naka a yay a gar a Mbalom aye na, ma sariye bazlam ga naks na tsik aye a yaw
abora mo Mbalom kagabay a yaw ma madzal gor ga. 18 Ndo naks a tsik bazlam naks a yaw
ma madzal gar ygay aye na, a say ndo hay ta dsslay ha gor. Ane tuk na, ndo naks faya
ma totikateye a ndo hay harwi ada ndo hay ta dsslay ha gor a ndo naks a slora ahaya na,
nengeye ndo i dedek. Nengeye na, maraw me andaya ma nengeye bay. 1° Na gwad maa
valakum bazlam i Mbalom mapala eye na, Musa badaw? Ada ndaray kwa nate moa walay
kurom ka rahay ha gor bay. Ada a sakum makade ga na, harwi mey?»

20Ndo hay ta mbaday faya a Yesu, to gwaday: «Nakar na, fakalaw ma bo yak kala daw?
Mapola tsaved makade kar na, way?»

21 Yesu a gwadatay: «Na ge masuwayay nate pat i mazezukw bo na, a gakum
harbabakka a nakurom tebiye. 22 Sorum ha, Musa ka tsikakum dasum tay ha wawa kurom
hay. Maa dazlay mage andza niye na, baba tate kurom hay bana Musa bay. Andza niye
na, ka dasawum wawa kurom hay pat i mazazukw bo. 23 Ka dasum wawa pat i mazazukw
bo na, harwi ada marahay gor a bazlam i Mbalom mapala eye nake Musa a velakum aye.
Ada na mbal ha ndo abara ma davats pat i mazezukw bo duh na, ka gum fagaya mevel na,
harwi mey? 24K4a gum sariya ka ndo ts wu naks ka ngatumay te dore aye tsa bay. Duh
gum na, ta tsoved dedek eye.»

25 Siye i ndo i Zerozelem hay, ta gwad: «Ndo naks ta pala makade na aye na, nengeye
badaw? 26 Zabum faya tey: Faya ma tsikiye me parakka mo walay i ndo hay tebiye, ada ta
gwaday wuray kwa tsekwen bay tebiye. Ma giye na, bay kway hay ta sar nengeye Kariste
naka Mboalom a gwad ma sloraweye kola daw? 27 Ane tuk na, ma giye na, andza niye bay
bana Kariste ma deyeweye na, a yaw mangay na, ndsray ma sariye bay. Ndo nakay a yaw
moangay na, ka sarakwa.»

28 Andza niye, Yesu faya ma tatikateye a ndo hay moa gay i madaslay ha gar a Mbalom
mba, a tsik me ta magala, a gwad: «Ka sarum ga ha azlakwa daw? Ney na yaw mangay
na, ka sarum ha. Ane tuk na, na yaw na, ka gor bo ga bay. Ndo naks a slera ga ahaya na,

neygeye ndo i dedek. Nokurom ka sarum na bay. 29 Ney na, na sar na harwi na yaw na,
abara ka tov ngay ada maa slera ga ahaya na, nepgeye.»

30 Andza niye, ta pala tsaved magase na Yesu. Ane tuk na, nderay ke gas na bay harwi
halay ngay aye ko ndisl a doma zuk bay. 3! Ndo hay haladzay to dzala ha ka Yesu. To gwad:
«Ndo nakay ma giye na, Kariste. Ndo mekelen eye ma deyeweye ma giye masuwayan ma
ziye i ndo nakay daw?»

A satay a Farisa hay magase na Yesu
32 Farisa hay to tsane wu neheye ndo hay faya ta tsikiye ka Yesu to masasokwe aye.
Nateye ta bagwar hay i ndo neheye to velaway wu a Mbalom hay ts haya gor, ta slor

sidzew neheye ta tsapawa gay i madaslay ha gar a Mbalom aye harwi ada ta ye, ta gosaw
Yesu.
33 Yesu a ngatay andza niye na, a gwad: «Nen andaya ka tav kurom ma mandze tsekwer

mba. Tsa na, na miye gwa ka tov i ndo naks a slora ga ahaya aye. 34Ka ta palumeye ga
ada ka ta hutumeye ga bay harwi ka slumeye faya mede a tav naks nen na diye a doma
aye bay.»

35Tsa na, Yahuda hay ta tsstsah ma walan tay, ts gwad: «Ma diye na, a ngay naks adaka
slakweye faya mahute na bay aye. Ma diye na, a walay i Yahuda neheye nateye mandza
eye ma walarn i Garek hay aye kola daw? Ada ma ta tatikateye a Garek hay kasla daw?
36 Bazlam ngay niye a gwad: “Ka ta palumeye ga, ada ka ta hutumeye ga bay harwi ka
slumeye faya mede a tav naks nen na diye a doma aye bay.” A tsik andza niye na, andza
magwede mey?»

Yam naka ma valiye sifa a ndo hay aye

37 Pat i mandave i magurlom na, pat nake bagwar aye. Pat eye niye Yesu a latse, a tsik
me ta magala, a gwad: «Tads ndoweye yam a gay na, ma yaw ka tov ga ma sa. 3¢ Ndoweye
ko dzala ha ka ney na, “yam naks ma valiye sifa aye ma ngoaziye wad wad ma dorev ngay”
andza naka ta watsa ahal niye mo Derewel i Mbalom.»

39 Yesu a tsik andza niye na ka Masafore i Mbalom. Ndo neheye ta dzala ha ka Yesu aye
na, ta hutiye Masafare niye. Ahal naks Yesu a tsik andza niye na, Masafare ki yaw zuk
bay harwi Yesu ko tsal a tav nake Mbalom ma daslay ha gor aye zuk bay.

Bazlam ki ye tay ka bo a ndo hay bay
40Ndo hay ta tsane bazlam i Yesu nakas a tsik aye na, siye i ndo hay te gwad: «Ta dedek
ndo nakay na, ndo made ha bazlam i Mbalom naks faya ka habakweye aye!»
41 Sjye hay te gwad: «Nengeye na, Kariste!» Ane tuk na, siye hay ts gwad sa: «Kariste
na, ma deyeweye abora ka dala i Galile daw? 42 To watsa ma Derewel i Mbalom na, ta
gwad Kariste ma deyeweye na, abora ma gwala i Davit ada ma Betelehem, goma naka

Davit a ndzawa ma dama aye.*»
43 Andza niye, bazlam a ye tay ka bo a ndo hay bay harwi Yesu. 44 Ndo siye hay a satay
magase na Yesu. Ane tuk na, nderay kwa nate ks lamay bay.

Bagwar i Yahuda hay ta tama Yesu bay

45 Sidzew neheye ta tsapawa gay i madasslay ha gor a Mbalom hay, to maw ka tav i
bagwar hay i ndo neheye ts valaway wu a Mbalom aye ta Farisa hay. Anake to maw na,
ndo neheye ta tsatsah fataya, ta gwadatay: «Ka gesumaw Yesu bay na, harwi mey?»

46 Sidzew matsape gay i madaslay ha gar a Mbalom niye hay ta mbadatay faya, to
gwadatay: «Ndaray ko tsik me dada andza ndo nakay bay!»

47 Farisa hay to gwadatay: «Nakurom darmak ka sapat kurom daw? 48 Ka ngatumay a
ndaray ma walay may bay i Farisa hay ada ma walar) i bay hay i ndo neheye ts valaway wu
a Mbalom aye hay ks dzala ha ka ndo niye daw? 4° Ane tuk na, maa dzala ha ka Yesu eye
na, ndo kariye hay, to sor bazlam i Musa mapala eye bay. Nateye na, Mbalom ka valatay
mezeleme.»

* 7.42 zobama 2 Samuyel 7.12; Dames hay 89.4-5; Zeremi 23.5; Mise 5.1.

50 Nikodem nepngeye nate ma walay i Farisa niye hay dermak. Nepgeye ndo naks a ye
ka tov i Yesu ahal niye aye. A gwadatay a siye i Farisa niye hay: 5! «Bazlam kway mapala
eye ka volakway tsoved magay sariya a ndo andza niye kariye tsa bay. Tsonakwa wu nake
ma tsikiye ada wu naks a ge aye taday.»

52 Ta mbaday faya, to gwaday: «Nokar na, ndo i Galile doermak daw? Dzapga bazlam
i Mbalom lele taday ada ka sariye ha na, ndo made ha bazlam i Mbalom kwa nate ma
deyeweye abara ma Galile bay.»

[ 53 Kwa way a tsane andza niye na, a ye ngway a matagay.

8

Dgwas naks a ge madama aye

1 Yesu a tsal a Mahamba i Tetadoez. 2 Ta mekedoe parik na, a mbadawa gor a gay i
madaslay ha gar a Mbalom. A ye naha a ndza ka dzanga. Ndo hay haladzay ti ye naha ka
tov ngay. Tsa na, a dazlay a matatikatay.

3 Ahal naks faya ma tatikateye a ndo hay aye na, ndo madzangawa bazlam i Mbalom
mapala eye ta Farisa hay to gosay naha ngwas wuray to tatsa na ka mage madama. To
gas naha, ta latse ha kame i ndo hay tebiye. 4 To gwaday a Yesu: «Miter, ngwas nakay to
tatsa na na, nengeye faya ma giye madama. 5 Bazlam i Musa mapala eye a gwad na, ka
ndzumay a gor a slala i ygwas andza nakay na, kadum na ts kwar. Ada nakar ka gwad
faya na, kakay?»

6 Ta tsikay andza niye na, mahole faya absra suwat harwi ada mahute faya manese.

Ane tuk na, Yesu a tsone andza niye na, a roh gor ngay ka dala. A pa bo ka mazehe ka
dala ta wur halay. 7 Ndo neheye na, nateye ta tsatsahiye faya huya. Horwi niye Yesu a
lotse, a gwadatay: «Ma walay kurom nakay ndo naks dada ks ge mezeleme bay aye ma
lahay ha makalay kwar taday.»

8 Tsa na, Yesu a roh gor ka dala sa. A ma ka mazehe ka dala.

9Ta tsone bazlam i Yesu niye a tsikatay aye na, to gad nate ta note. Maa lah mede na,
madugula hay.

Yesu ta ygwas niye ts ze naha sulo tsiy. [)gwas niye malastse eye huya kame i Yesu.
10 Yesu a latse, a gwaday: «fgwas nakay, ndo neheye to gasa kar ahaya na, nateye
mongay? Ndoray ks gos kar ta sariya bay sadzak daw?»

1 gwas niye a mbaday faya, a gwaday: «A’ay bay.»

Yesu a gwaday: «Nen babay na, sariya ga ma gasiye kar bay. Do wu yak, ane tuk na, ka
ge mezeleme sa bay.»]

Yesu na, dzaydzay naks ma daviye ka mondzibara aye

12Ma daba eye na, Yesu a tsikatay a ndo hay, a gwadatay: «Nen na, dzaydzay nake ma
daviye ka mandzibara aye. Ndoweye ko pen bazay na, ma ndziye ma lovoy sa bay, ma
hutiye dzaydzay, dzaydzay naks ma valiye sifa a ndo hay aye.»

13 Farisa hay to gwaday: «Nokar na, bo yak eye ka hal mbal i gor yak eye tsa daw?
Bazlam yak naks ka tsik aye na, dedek bay.»

14Yesu a mbadatay faya, a gwadatay: «Kwa ner eye na hal mbal i gar na, wu nake na
tsik aye na, dedek. Horwi na sar tov naks na yaw abara ms dema aye ada tav nake na
diye a doma aye. Ane tuk na, nakurom na, tav ga naks na yaw abara ms doma aye ada
tov naka na diye a doma aye na, ka sarum bay. 15> Naokurom na, faya ka gumateye sariya a
ndo hay na, andza i ndo i mandzibara hay. Ney na, na giye sariya a ndaray tabey. 16 Kwa
tads na giye sariya babay na, sariya ga na giye ta tsaved eye. Harwi na giye sariya na,
mahageye bay. Nomaa giye na, ta Baba ga. Maa slora ga ahaya na, nengeye. 17 Mawatsa
eye ma bazlam kurom mapala eye na, a gwad: “Tads ndo hay sulo bazlam tay ke ge nate
na, wu niye na, dedek.*” 18 Andza niye, nen na, na tsikiye ka bo ngway ada Boba naks a
slora ga ahaya ma tsikiye ka nen.»

* 817 zoba ma Bazlam mapala eye masulo eye 17.6; 19.15.

19 Ta tsatsah faya, to gwaday: «Baba yak eye na, mangay?»

Yesu a mbadatay faya, a gwadatay: «Ka sarum ga ha bay ada ka sarum Baba ga bay.
Tadb ka sarum ney na, ka ssrumeye Baba ga.»

20 Yesu a tsik bazlam niye hay na, ahal naks faya ma tatikateye bazlam ngay a ndo hay
moa gay i madaslay ha gor a Mbalom aye. Nepgeye mandza eye ta tov naka to pawa a doma
wu kariye a Mbalom aye. Ndaray ks gos na bay harwi halay ngay eye ko sla zuk bay.

21 Yesu a gwadatay sa: «Na diye gwa. Na ye na, ka palumeye ga. Ane tuk na, ka
matumeye ma mezeleme kurom. Ka slumeye faya mede a tav nake ney na diye a doma
aye bay.»

22 Yahuda hay te gwad ma walan tay: «A gwad ka slakweye mede a tav naks ma diye a
dama aye bay na, ma kadiye bo ngay kala daw?»

23 Yesu a gwadatay: «Nakurom ka wum bo na, ka mandzibara. Ney na yaw na, ma
mbalom. Nokurom na, ndo i mandzibara hay. Ane tuk na, ney na, ndo i mandzibara
tobey. 24 Horwi niye na gwadakum na: “Ka matumeye mo mezeleme kurom.” Ko ge
ka dzalum ha nen ndo nake nengeye aye bay na, ta dedek ka matumeye mas mezeleme

kurom.»
25 Ta tsatsah faya, to gwaday: «Nokar na, way?»

Yesu a mbadatay faya, a gwadatay: «Nen na, ndo naks na tsikakum kwa ahal nake
na dazlay moatsikakum bazlam ga aye. 26 Wu andaya haladzay matsike ka gor kurom ada
sariya ma gasiye kurom ta wu niye hay. Ane tuk na, ndo naks a slora ga ahaya na, nengeye
ndo i dedek ada wu naka na tsikateye a ndo hay aye, maa tsikey na, neygeye.»

27Yesu a tsikatay ka Baba Mbalom na, nateye ta tsone bay. 28 Yesu a gwadatay sa: «Ka
latsum ga ha, ka kedum ney Wawa i Ndo na, ney ndo naks nepgeye aye ka sarumeye ha.
Ka sarumeye ha wu nake na ge aye na, ka gor bo ga tsa bay. Na tsik na, wu naka Baba
a tsikey aye dekdek tsa. 29 Ndo nake a slera ga ahaya na, nepgeye ta ney. Ko gor ga ha
mahageye bay harwi faya na giye na, wu naks a yay a gor aye.»

30 Kwayapna ndo hay haladzay ta dzala ha ka Yesu harwi bazlam ngay niye a tsik aye.

31Yesu a gwadatay a Yahuda neheye ts dzala ha faya: «Ka pumay bazay a bazlam ga
na, ka tarumeye gawla ga hay ta dedek. 32 Andza niye ka sarumeye dedek. Ada ma toma
kurom ahaya abara ma beke dedek.»

33 Ta tsone andza niye, ta mbaday faya, ta gwaday: «Nemay na, gwala i Abraham hay
ada dada namaa tora beke hay bay. Ane tuk na, ka gwad namaa tamaweye abara ma beke
na, kakay?»

34 Yesu a mbadatay faya, a gwadatay: «Ayaw! Serum ha na, ndo nake faya ma giye
mezeleme aye na, nengeye ka tora beke i mezeleme. 35Beke na, ma ndziye huya mas gay i
ndo i gay ngay bay. Wawa, nepgeye na, ma ndziye huya ma gay i baba ngay. 3¢ Andza niye,
ney wawa Mbalom na tama kurom ahaya abara ma beke na, ka tarumeye beke hay sa bay.
37 Na sar ha nakurom na, gwala i Abraham hay. Ane tuk na, faya ka palumeye tsaved ka
mokade ga harwi ka karahum bazlam ga. 38 Ney, na tsik na, wu naks na ngatayaw abora
ka tov i Baba aye. Nokurom ka gum na, wu nakas baba kurom a tsikakum aye.»

39 Ta mbaday faya, ta gwaday: «Baba may na, Abraham.»

Yesu a gwadatay: «Tads nakurom wawa i Abraham hay na, ka gumeye andza Abraham
badaw? 40 Nem, na tsikawakum na, dedek naks na tsenew ka Mbalom aye. Kwa ma
ge andza niye babay na, nakurom faya ka palumeye tsaved mokade ga. Abraham na,

neygeye ka ge andza niye tobey. 41 Nokurom na, faya ka gumeye wu naka baba kurom a
gawa aye.»

Ta gwaday: «Namay na, madazla hay bay. Wawa neheye madazla aye hay na, ndaray
a sar baba tay hay bay. Baba may na, Mbalom nate ngwen.»

42Yesu a gwadatay: «Tads Mbalom Baba kurom na, ka wudumeye ga. Horwi ney na,
na yaw ma Mbalom ada ney kanay na, harwi ngay. Na yaw ka gor bo ga bay, maa slora ga
ahaya na, nepgeye. 43 Wu naka faya na tsikiye ka tsanum bay na, harwi mey? Ka tssnum
bay na, harwi ka slum faya matome bazlam ga bay.

44 «Baba kurom na, Fakalaw ada a yakum a gar mage na, wu naks baba kurom a wuda
aye. Nepgeye ndo makade ndo kwa anake bay. Nengeye na, a say dedek tabey harwi
dedek andaya ma nengeye bay. Maraw me na, wu ygay harwi nepgeye ndo i maraw me.
Maraw me waray waray na, a yaw abara na, ma neyngeye.

45 «Ane tuk na, nen na, na tsik dedek. A sakum madzele ha ka nen bay na, harwi nake
na tsik dedek aye. 46 Way naks ma walay kurom ma gwadiye ka ney, na ge manese na,
way? Na tsikakum dedek na, ka dzalum ha faya bay na, harwi mey? 47 Ko ge ndoweye
wawa i Mbalom na, ma pay zlom a bazlam i Mbalom. Nokurom ka pumay zlsm a bazlam
ga bay na, harwi nake nakurom wawa i Mbalom hay bay aye.»

Yesu ta Abraham
48 Bagwar i Yahuda hay to gwaday a Yesu: «Nemaa gwad nakar ndo i Samari ada

fakalaw ma bo yak na, namaa tsik na, dedek.»

49 Yesu a mbadatay faya, a gwadatay: «Fakalaw andaya ma bo ga bay. Ney faya na
daslay ha gor a Baba ga. Nekurom na, ka wudum madasley ha gar bay. 5° Ney na, na
daslay gar a bo ga bay. Duh ndo nake a say madasley ha gar aye na, andaya. Mata ge
sariya eye na, nepgeye. >! Ayaw! Sarum ha na, tads ndoweye ka rahay ha gar a bazlam
ga na, ma matiye dada bay.»

52 Yahuda hay to gwaday: «Anoke nomaa sor ha tuk. Fakalaw andaya ma bo yak.
Abraham ks mat, ada ndo made ha bazlam i Mbalom hay ta mat tuk na, ada nakar ka
gwad ndoweye ka rohay ha gar a bazlam yak na, ma matiye dada bay na, kekay? 53 Nokar
na, ka ze baba may Abraham daw? Nengeye na, ke mat ada ndo made ha bazlam i Mbalom
hay ta mat desrmak. Nokar na, way?»

54Yesu a mbadatay faya, a gwadatay: «Tada nen na daslay ha gar a bo ga na, ma geneye
ngama bay. Maa daslen ha gor na, Baba ga. Nepngeye na, ndo nake ka gwadum Mbalom
kurom aye. 55 Ane tuk na, ka sarum na bay. Nep na, na sor na. Tads na gwadawa na sar
na bay na, ney ndo i maraw me andza nakurom. Ane tuk na, na sar na ada ney faya na
rohay ha gor a bazlam ngay. 5¢ Mbalom ks tsikay a baba tate kurom Abraham ma ngateye
a pat i madayaw ga ada Abraham na, darev ngay ks ngwasa. Abraham a ngatay a pat eye
na, maygwese ko rah a darev ngay.»

57 Yahuda hay te gwaday: «Nakar mave ks husa mave kuro kuro zlam zuk bay tuk na,
ka ngatayaw a Abraham aye na, mangay?»

58 Yesu a mbadatay faya, a gwadatay: «Ayaw! Serum ha na, kwa ahal nakes ta wa na
Abraham zuk bay aye na, ney andaya.»

59 Ta tsane andza niye na, ts pala kwar, a satay moakele na Yesu. Ane tuk na, Yesu a
ngaha bo, ada a gadaw abara ma gay i madaslay ha gor a Mbalom.

9

Yesu a mbal ha ndo wuray guluf eye

1Pat wuray Yesu faya ma diye ka tsaved na, a ngatay a ndo wuray guluf eye. To wa na
na, guluf eye. 2Gawla i Yesu hay to ngatay a guluf niye na, ta tsatsah ka Yesu, to gwaday:
«Miter, ta wa na ndo nakay guluf eye na, harwi mezeleme ngay ngway tsukudu harwi
mezeleme i baba ngay hay daw?»

3 Yesu a mbadatay faya, a gwadatay: «Te wa na guluf eye na, harwi mezeleme ngay
bay, ada harwi mezeleme i baba hay ngay wal bay. Nengeye guluf eye na, harwi ada ndo
hay ta ngatay a gadan i Mbalom naks ma giye bo ta nengeye aye. 4 Anske pat andaya
mba na, kutoy ka gakweye masler i ndo naks a slora ga ahaya aye. Mazlambar havad ma
giye. Hovad ka ge na, nderay ma sliye faya mage masler sa bay. 5 Ahal nakes neyy andaya
ka mandzibara mba aye na, nen na, dzaydzay naks ma daviye ka mandzibara aye.»

¢ Yesu a ndov ha matsike me na, a tuf slesleb ka dala, a halab batekwew tsekwen ta
slesleb ygay niye. Tsa na, a ndad, a faday ka dare i guluf niye. 7 A gwaday: «Do ta bara
dare a dalov naka tas zalay Silowe aye.» Silowe na, andza magwede «Maslara eye».

Guluf niye a ye. A ye naha a bara dare ngay. A maw na, a pgatay a dore tuk.

8 Ndo i maged ngay hay ta ndo neheye ta ngataway ka tssved faya ma rakiye na, ta
gwad: «Nakay na, ndo niye a ndzawa ka tsaved a rokawa aye badaw?»

9Ndo siye hay to gwad: «Dedek, nengeye.»

Ndo mekelen eye hay ta gwad: «A’ay! Nepgeye bay. Ane tuk na, a ndzakit bo nengeye.»

Ndo niye a gwadatay: «Nen eye dedek ngway.»

10 Ta tsatsah faya, to gwaday: «Dare yak a handsk na, ma kakay?»

11 A mbadatay faya, a gwadatay: «Ndo naks ts zalay Yesu aye a holab batekwew
tsekwen), a fedey ka dore ada a gweden: “Do a dslov i Silowe ta bara dore mo doma.”
Tsa na, na hal bo na ye. Na ye naha, na bara dare ga na, dore ga a handsk, na ngatay a
darel»

12 Ta tsotsah faya sa, ts gwaday: «Ndoweye niye anake nengeye mangay?»

A mboadatay faya, a gwadatay: «Nengeye ka waray na, na sor bay.»

13 Ma daba aye na, ti ye ha ndo niye dare ngay a handsk aye ka tov i Farisa hay.
14 Azlakwa Yesu a halab batekwew ada a handakay na dare a guluf niye na, pat i mazazukw
bo i Yahuda hay. 15> Horwi niye Farisa hay, nateye dermak ta tsstsah faya, to gwaday:
«Dare yak a handask sadzak na, ma kakay?»

Ndo niye a gwadatay: «Yesu a feden batekwew ka dare ada na bara dere. Tsa na, na
ngatay a dare tuk.»

16 Siye hay ma walay i Farisa hay, ta gwad: «Ndo niye a ge wu niye na, a yaw abara ka
tov i Mbalom bay. Bazlam kway mapala eye a gwad nakas a ge masler pat i mazazukw bo
aye. Ka rahay ha gor tobey.»

Ane tuk na, ndo mekeley eye hay mo walay tay to gwad: «Ndo i mezeleme ma sliye
faya mage slala i masuwayan nakay na, ma kakay?»

Ma walay tay niye na, bazlam a ye tay ka bo bay, nateye mawuna eye.

17 Farisa niye hay ta tsatsah ka ndo niye dore ngay a handak aye sa, ts gwaday: «Ada
nakar ka gwad ka ndo niye a handakaka ha dare aye, nengeye na, way?»

A mbadatay faya, a gwadatay: «Nengeye na, ndo made ha bazlam i Mbalom.»

18 Ndo niye a ndzawa ahal niye guluf eye ada anake dare ngay ka handak na, bagwar
i Yahuda hay ta dzala ha dedek bay. Horwi niye ta zalay a baba ngay ta may ngay harwi
matsatsehe fataya. 1° Ta tsotsah fataya, to gwadatay: «Nakay na, wawa kurom dedek
daw? Ka gwadum ka wum na guluf eye na, dedek daw? Ada anoke a nygatay a dore na, ma
kokay?»

20 Baba ta may i ndo niye ta mbadatay faya, te gwadatay: «Nomaa sar ha ta dedek
neyngeye na, wawa may ada namaa wa na guluf eye. 2! Ane tuk na, wu naks a tora to
nengeye ada anske a ngatay a dare tuk aye na, namaa sar bay. Ndo naks a handskay na
dare aye na, nomaa sar wal bay. Tsatsahum ka bo ngay eye. Nengeye na, wawa eye sa
bay, ma sliye faya mambadakum ka bazlam naks ka tsatsahumeye faya aye.»

22 Ta tsik andza niye na, harwi ta dzadzar ta bagwar i Yahuda hay. Horwi ba bagwar i
Yahuda hay ta bar bazlam nate. Ndo naks ke gwad Yesu na, nepgeye Koriste na, ta hohara
ahaya abara me gay i maduwule me tay. 23 Horwi niye ta mbaday faya bay. Ane tuk na,
to gwad: «Nengeye wawa eye sa bay, tsatsahum ka bo ngay eye.»

24 Farisa hay ts zalay a ndo niye dare ngay a handsk aye masulo eye sa, to gwaday:
«Tsikamay dedek kame i Mbalom, harwi namaa sar ha ndo niye na, ndo i mezeleme.»

25 A mbadatay faya, a gwadatay: «Nengeye ndo i mezeleme, na sar bay, ndo i mezeleme
bay na sar bay. Ane tuk na, wu naka na sar aye na, habe na ndzawa na, guluf eye, anoke
na, na ygatay a dore.»

26 Ta tsatsah faya, to gwaday: «Ka ngatay a dere na, a ge ka nakar na, kekay? A
handakaka ha dore yak na, kakay?»

27 A mbadatay faya, a gwadatay: «Ba na takerakum tsiy, ka wudum mapay zlom bay. A
sakum matsane sa na, harwi mey? A sakum matare gawla ngay hay dermak kala daw?»

28 Ta tsone andza niye na, ta tsaday paleslesle. To gwaday: «Gawla i ndo niye na, nakar!
Namay na gawla i Musa hay. 2° Noemaa sor Mbalom a tsikay me ahal niye na, a Musa. Ane
tuk na, ndo niye duh a yaw mangay na, namaa sar na bay.»

30Ndo niye a mbadatay faya, a gwadatay: «Wu naks na tsane aye na, a gen harbabokka!
Ndo naka a handsken na dare aye ka gwadum ka sarum tov ngay nake a yaw abara ma
dama aye bay na, kakay! 3! Ka ssrakwa ha Mbslom na, ma pay zlom a bazlam i ndo i
mezeleme hay bay. Ane tuk na, faya ma pay zlom kwa a way ka rahay ha gor ada faya ma
giye wu naka a say aye. 32 Dada nderay ke tsene ta handskay na dore a ndo nake to wa na
guluf eye bay. 33 Tads ndo nakay a yaw na, abara ka tov i Mbalom bay na, ma sliye faya
mage wuray bay.»

34 Ta mbaday faya, to gwaday: «Nokar kwa ahsl naks ts wa kar aye na, nakar ma
mezeleme. A saka matstikamay dermak daw?»

Tsa na, ta hahar na abara ma gay i maduwule me.

35 Yesu a tsone ta hahar na ndo niye a handskay na dore aye abara ms gay i maduwule
me nha, a pa bo ka mapale na. A huta na ndo niye na, a gwaday: «Ka dzala ha neny Wawa i
Ndo daw?»

36 Ndo niye a mbaday faya a Yesu, a gwaday: «Bay Maduwern ga, Wawa i Ndo naks a
sey na dzaliye ha faya aye na, way. Den ha tey.»

37 Yesu a mbaday faya, a gwaday: «Nokar ka ngatay. Nengeye naks faya ma tsikakeye
me anake aye.»

38 Ndo niye a gwaday: «Bay Maduwen), na dzala kar ha.» Tsa na, a dekway gurmets a
huvo a Yesu.

39 Yesu a gwad: «Na yaw ka mandzibara na, harwi mangene tay ha ndo neheye faya
ta pay bazay a Mbaslom abora ta ndo neheye ts pay bazay a Mbalom bay aye. Ada ndo
neheye ta ngatay a dore bay aye na, ta ngateye a dore, ndo neheye to ngatay aye na, ta
tariye guluf eye hay.»

40 Farisa niye hay ka tav ngay aye to tsone na, ta tsatsah faya, to gwaday: «Nakar ka
gwad namay na, guluf eye hay dormak daw?»

4lYesuambadatay faya, a gwadatay: «Tade nakurom guluf eye hay na, habe ka gumeye
mezeleme bay. Aya ane ka gwadum duh na, nakurom guluf eye hay bay sa na, harwi niye
ka ndzumeye huya ms mezeleme.»

10

Ndo matsakure tabar lele eye

1Yesu a gwadatay sa: «Sorum ha na, ndoweye ko falokwa a gay i taban ta maged bay,
a falokwa ta tov mekelen eye wal na, nengeye makal ada ndo mabuwe tay ha tobay hay.
2 Ane tuk na, ndo naks ma falokwiye ta maged aye na, nengeye ndo matsakure taban hay.

3 «Ndo matsape maged i gay i tobay hay ka handak na maged a ndo matsakure tobay
hay na, ma falakwiye a dama. Ka falokwa a doma na, ma zaliye a tabay ngay hay ta mazele.
Ta tsone mazele tay na, ma pala tay ahaya abara. 4 Ko pala tay ahaya abara tebiye na, ma
ndzateye kame. Ka ndzatay kame na, ta pay bazay harwi ts sar badiday ngay. °> Ane tuk
na, ndo naka ta sar na bay aye na, ta pay bozay bay. Ta pay bazay bay na, harwi ta sor
badiday ngay bay.»

®Yesu a tsikatay bazlam niye ta dzeke. Ane tuk na, wu nake Yesu a say motsike aye na,
ta tsone bay.

7Harwi niye Yesu a gwadatay sa: «Serum ha na, maged i gay i taban hay na, nen. 8Ndo
neheye to lehenew madayaw aye nateye na, mokal hay, ndo mabuwe ndo hay. Tebay hay
ta piye zlom ka bazlam tay bay. ° Ney na, moged. Ndoweye ks falokwa ts ney na, na ta
tomiye ha. Nepgeye na, ma sliye faya mofalokwe a gay ada ma deyeweye abara andza
naka a say aye. Ma ndziye na, barbarra, ma hutiye wu manday. 10 Makal ma deyeweye i
ngay na, harwi makale taban hay, mokade tay ha ada harwi manese tay dekdek tsa. Nen

na yaw na, harwi ada ndo hay ta huta sifa. Sifa niye ta hutiye na, ma ndsviye bay ka tor
eye.

11 «<Nen na, ndo matsakure tobar hay ta lele eye. Ndo matsokure tabay ta lele eye na,
nengeye malova bo eye mavale masafore ngay horwi taban ngay hay. 12 Ndo naks a ge
masler harwi suloy aye na, nengeye ndo matsokure wu ta lele eye bay. Ko ngatay a kera i
pesl faya ma deyeweye ka tabay hay na, ma huye ma gariye tay ha tobay hay. Kora i pesl
niye ma hahariye tay ha taban niye hay ma gasiye tay ha, siye hay ta hwiye kweye kweye
a tav eye. A ge andza niye na, harwi tabay niye na, i ngay bay. 13 Andza niye, ndo naks a
ge masler harwi suloy aye na, ma gateye gor a tabarn hay lele bay.

14 «Nepy na, ndo matsokure taban hay ta lele eye. Na sar tay ha tabany ga hay, nateye
darmak ta sar ga ha. 1> Andza nakes Baba ga a sor ga ha andza ner na sar Baba ga aye. Ada
na voliye masafare ga harwi tabay ga hay. 16 Toban ga mekelen eye hay nateye andaya
ma zlaget nakay bay, nateye ma tav eye. Ane tuk na, kutoy na hayateye gor ka tov ga
darmak. Ta tsaniye na, badiday ga. Ta dzapiye ka tav ma nate eye, ndo matsakure tay ha
na, nate dormak.

17 «<Baba ga a wuda ga. A wuda ga na, harwi naks nen na valiye ha masafare ga aye.
Ada na sar ha na hutiye na moasafare ga sa. 18 Nderay ma sliye faya moazle fagaya absra
mosofare ga ta gadany bay. Mata vale ha na, nen eye. Ney na, gadan andaya mavale ha
masafare ga ada gaday andaya mahute na. Nakay na, wu naks baba ga a gweden ge aye.»

19 Bagwar i Yahuda hay te tsane bazlam i Yesu niye a tsik andza niye na, ta ngena.
20 Ndo siye hay haladzay ms walay tay to gwad: «Ma giye na, fakalaw ma bo ngay! Ka
pakweye zlom a bazlam i gor mavuwe na, harwi mey?»

21Ndo mekelen eye hay to gwad: «Ndo naka fakalaw ma bo ngay aye na, ma tsikiye me
andza niye bay. Ada fakalaw na, ma sliye faya mahandskay na dore a guluf daw?»

Bagwar i Yahuda hay ta tama Yesu bay

22 Ahsl niye na, Yahuda hay te pa magurlom i gay i madaslay ha gar a Mbalom naka
ta ma ha ka mbalom ma Zerozelem aye sa. To hatsawa magurlom niye na, ka mave. To
hatsawa na, ahal i matasl. Anake na, holay i mahetse magurlom niye ko sla tuk. 23 Pat
wuray na, Yesu andaya ma magurlom niye dermak faya ma hahaliye. Faya ma hshaliye
na, ma mazambal i gay i madaslay ha gor a Mbalom naks ts zalay mazambal i Salomor
aye.

24Bagwar i Yahuda hay te lawara na Yesu, ta gwaday: «Tads nakar Kariste na, tsikamay
parakka. Nomaa habiye nake ada ka tsikameye na, hus kaday?»

25 Yesu a mbadatay faya, a gwadatay: «Ba na tsikakum tsiy, ane tuk na, ka dzalum ha
bay. Masler nako faya na giye na, na ge na, ta gaday i Baba ga. Mata bazakum ha ney way
na, masler nako faya na giye. 26 Ane tuk na, nakurom ka dzalum ha bay, harwi nakurom
na, ndo ga hay bay.

27 «<Ndo ga hay na, ta pay zlom a bazlam ga andza tabany neheye ta pay zlom a ndo
moatsakure tay ha aye. Na sor tay ha ada nateye ta peneye bazay dormak. 28 Na valateye
sifa nake ma ndaviye bay aye. Nateye na, dada ta moatiye bay ada nderay ma sliye faya
mabuwe tay ha abara ms halay ga bay. 2° Baba ga a valep tay ha a halay ga, nengeye na,
bagwar eye a ze wu hay tebiye. Ada nderay ma sliye faya mabuwe wuray abara moe halay
i Boba ga bay. 30Boba ts ney na, namay nate.»

31 Bagwar i Yahuda hay te tsene bazlam ngay niye na, to hal kwar a halay, a satay
mokade na to kwar sa. 32 Yesu a gwadatay: «Na ge wu lele eye hay haladzay ta gadarn
i Boba ga ada ka ngatumay to dore kurom. Ma walay i wu neheye na ge aye, a sakum
moakele ga to kwar faya aye na, wu waray?»

33 Bagwar i Yahuda niye hay ta mbaday faya to gwaday: «Nemaa kadiye kar to kwar
duh na, harwi masler lele eye naks ka giye aye bay. Nomaa kadiye kar to kwar na, harwi
ka tsalay ka gor a Mbalom. Nokar na, ndo zezey tuk na, ka gwad nokar Mbalom na, ma
kokay?»

34Yesu a mbadatay faya, a gwadatay: «Mawatsa eye ma derewel kurom na, Mbalom a

gwad: “Nokurom mbalom hay.*” 35Ka sarakwa ha na, wu naks mawatsa eye mo Derewel
i Mbalom aye na, ma ndziye andza niye huya. Ndo neheye a tsikatay bazlam aye tads
Mbalom a zalatay mbalom hay aye na, 3¢ ney naks Mboalom a zla ga ada a slera ga ahaya
ka mandzibara aye na, na ze tay ha badaw? Ney na gwad ney) Wawa i Mbalom. Nokurom
ka gwadum faya na tsaleye ka gor a Mbalom, na tsalay ka gar na, ma kakay? 37 Tads faya
na giye masler i Boba ga bay na, ka dzalum ha ka bazlam ga nakes na tsikakumeye bay.
38 Ane tuk na, tads faya na giye masler ngay na, kwa ka tamum bazlam ga bay babay na,
dzalum ha ka ner) harwi masler naks faya na giye aye harwi ada ka ssrumeye ha parakka
ney ta Baba ga na, namay nate.»

39 Ta tsone bazlam i Yesu niye na, kwayapna ta pala tsoved moagase na sa. Ane tuk na,
ko toma fataya abara.

40 Ma daba aye na, Yesu a hal bo, a ma a diye i magayam i Yurdum, magayam naka
Yuhana madzshube ndo a yam a dzehubawa ndo hay a dosma aye. Yesu a ndza ngway mo
doma. 41 Ndo hay ti ye naha ka tov ngay haladzay. Ti ye naha na, ts gwadawa: «Yuhana
ko ge masuwayan kwa nate bay. Ane tuk na, wu naks a tsik tebiye ka ndo nakay aye na,
dedek.» 42Ndo hay haladzay ts dzala ha ka Yesu.

11

Lazar a mat
1-2Ndoweye andaya ta zalay Lazar. A ndzawa na, ma gama i Betani. Malamar ngay hay

Marta ta Mari ts ndzawa ma gama eye niye. Mari na, ngwas naks ma ta mbadiye mal ka
sik i Yesu ada ma ta takadiye na ta makwets i gar ngay aye. Pat wuray na, Lazar a dod a

dovats.
3 Horwi niye malamar ngay niye hay sulo eye to slor ndo ka Yesu. Ndo niye a ye a

gwaday: «Bay Maduwer), dzam yak naks ka wuda na haladzay aye na, davats a gay.»
4Yesu a tsone andza niye na, a gwad: «Lazar ma matiye ta dovats niye bay. Davats
niye a gay na, harwi ada ndo hay ta ngatay a mazlab i Mbalom ada ta zembedeneye a nen

Wawa i Mbalom dormak.»
5Yesu na, a wuda Marta ta malamar ngay Mari ada a wuda Lazar. ¢ Yesu a tsane Lazar

nengeye davats eye na, ki ye base bay. A ndza ma tov ngay niye nengeye ma doma aye

moahane sulo.
7 Ma daba i mahane niye sulo eye na, a gwadatay a gawla ngay hay: «Takwa abara

kanay, makwa ka dala i Yahuda.»

8 Gawla ngay hay ta mbaday faya, to gwaday: «Eh! Miter may, ka ndza haladzay bay
naka ndo niye hay ms doma aye a satay makade kar ts kwar tuk na, ada ka makweye a
doma sa na, kakay?»

9 Yesu a gwadatay: «A dazlay ka mekedce hus a huwa na, pat a dev dzaydzay badaw?
Tads ndoweye ma hahaliye ta hapat na, ma ndafiye sik bay harwi dzaydzay i mendzibara
faya ma daviye ka tav ngay. 1° Ane tuk na, tade ndoweye ma hahaliye ta havad na, ma
ndafiye sik harwi lovoy zenyzay, dzaydzay andaya ka tav ngay bay.»

Yesu a tsikatay bazlam niye hay na, ma doba aye a gwadatay sa: «Dzam kway Lazar
na, ko ndzahara. Ane tuk na, na diye na ta padekiye abara ka mondzehare.»

12 Gawla pgay hay ta mbaday faya, to gwaday: «Boy Maduwen, ka ge nengeye
moandzehare eye na, ma mbaliye.»

13 Yesu nepgeye a say magwede duh na, Lazar ke mat. Ane tuk na, nateye ts dzala na,
to gwad Yesu a tsik ka mandzehare naks dedek aye.

14 Andza niye Yesu a tsikatay parakka, a gwadatay: «Lazar ke mat bay. 1> Ane tuk na,
davats a ges Lazar na, nern andaya ka tav ngay bay. Na ye bay na, harwi kurom. A ge bo
andza niye na, harwi ada nakurom ki dzalum ha ka nen. Harwi niye dorev ga mangwasa
eye. Latsakwa, takwa ta zebakwaw faya.»

* 1034 pames hay 82.6.

16 Tomas ndo naks ta zalay Mawsa aye, a gwadatay a siye i gawla i Yesu hay: «Takwa,
motakwa ka bo ta Boy Maduwer kway.»

17Yesu ta gawla ngay hay to husa a goma niye na, ba Lazar ks ge mahane fad ma tsavay.
18 Goma i Betani na, base ta Zerozelem. Ka diye abara ma Betani a Zerozelem na, a sla
kilomiter mahkar bay. 1° Yahuda hay haladzay ta ye naha mata gatayaw azekw a Marta
ta Mari i madahay i malamar tay Lazar.

20 Marta a tsane Yesu ka ndzew, nengeye base ka tsaved faya ma deyeweye na, a latse,
a ye mata dzagar ta Yesu. Mari nepgeye na, mandza eye matagay. 2! Marta a ye naha ts
dzagar ta Yesu na, a gwaday a Yesu: «Bay Maduwer ga, tads ka ge andaya kanarn na, habe
malamar ga ma matiye bay. 22 Na sor ha kwa anake babay na, wu naks ka tsatsah aye na,
Mbalom ma valakeye.»

23 Yesu a mbaday faya, a gwaday: «Malamar yak ma latseweye abara ma madahan.»

24 Marta a mbaday faya, a gwaday: «Na sar, ahal naks aza mandzibara ma ndaviye, ndo
hay tebiye ta lotseweye abara ma madahar aye na, nengeye dermak ma latseweye abora
ma madaharn.»

25 Yesu a gwaday: «Nen na, ndo matame ha ndo abara ma madaharn ada ndo mavale
sifa a ndo hay. Ndoweye ko dzala ha ka ney na, kwa ka mat babay na, ma hutiye a doma
sifa nake ma ndaviye bay aye. 26 Ndo ks dzala ha ka ney na, masafare ngay ma dziye bay.
Ma ndziye ka tor eye. Ka dzala ha badaw Marta?»

27 Marta a gwaday faya: «Ayaw Bay Maduwen, na dzala nakar na, Kariste. Nokar na,
Wawa i Mbalom niye ta gwad ma deyeweye ka mandzibara aye.»

Yesu a tuwa
28 Marta a tsik ka bo abara andza niye na, a mbada gor a motagay mata zalayaw a

malamar ygay Mari. A ye naha a tsikay me ta suksuk eye, a gwaday: «Bay Maduwey ki
yaw, faya ma zalakeye. A gwadaka dara.» 2 Mari a tsene andza niye na, kwayanpa a latse,
aye base ka tav i Yesu.

30 Azlakwa Yesu na, ka husa a gama niye zuk bay. Nengeye huya ka tov naks ta dzager
ta Marta aye.

31Ndo neheye ti ye naha a gay i Mari mata gatay azekw aye, to ngatay a Mari a latse, a
yaw abara na, to payaw bazay. To gwad ma giye na, ma diye ka tsavay mata tuwe.

32 Mari a ye na, ka tov i Yesu. A husa ka tov naks Yesu ma doma aye. A ngatay a Yesu
na, a dokw gurmets kame ngay, a gwaday: «Bay Maduwer), tads ka ge andaya kanar na,
habe malamar ga ma matiye bay.»

33 Yesu a zaba ka Mari na, faya ma tuwiye ada ndo neheye ti ye naha dziye faya ta
tuwiye dormak. Tsa na, derev a ndalay haladzay, a mbaday ha madzal gor.

34 A tsotsah fataya, a gwadatay: «Ka lum na na, ka waray?»

Ta mbaday faya, to gwaday: «Bay Maduwer), dara namaa dakeye faya.»

35Yesu a tuwa.
36 Ndo niye hay to gwad: «Zabum faya tey, a wuda Lazar haladzay!»

37 Ane tuk na, ndo siye hay mo walay tay, to gwad: «Ka handakay ha dore a guluf, Lazar
ma moat bay na, a sla faya moge tobadew?»

Yesu a mbal ha Lazar abara ma madahay
38Dorevandalay a Yesusa. Ayekatsovay. Tsavay niye na, andza lar. Te panamadahay
i Lazar na, a lar niye. Ta dorazl me i tsavay niye na, ta beber bagwar eye. 3% Yesu a
gwadatay: «Handskum faya abara beber nakay.»
Marta malamar i madahan niye a gwaday: «Bay Maduwer, ka ge ma tsavay mahone
fad tuk na, anake na, ma ziye badaw?»
40Yesu a mbaday faya, a gwaday: «Na tsikaka badaw? Ka dzala ha ka nen na, ka ngateye

a mazlab i Mbalom.»
41 Ta handak faya abara beber niye. Ta handsk faya abara na, Yesu a zoba dore a

mbalom. A gwad: «Baba ga na gaka naha sisce haladzay harwi wu naks na tsatsah naha
fakaya na, ka tseney na. 42 Na sar ha wu nake na tsatsahiye naha fakaya aye na, ka

tsanepeye na huya. Na tsik wene wene aye na, harwi ndo neheye kanay ka tov ga aye, ta
dzala ha maa slora ga ahaya na, nokar.»

43 A tsikay naha a Mbalom andza niye na, a zalay a Lazar ta magala, a gwad: «Ndohwaw
abara.»

44 Tsa na, Lazar a ndohwaw abara. A ndohway na, ta peteked niye to pa na ka bo a
tsavay aye tebiye. Halay to sik ngay hay mambakwa eye ada gar ngay mambakwa eye
dormak.

Yesu a gwadatay: «Palum faya abora peteked niye ada ki garum ha ma ye ngway.»

Bagwar i Yahuda hay ta pasla tsaved ka makade na Yesu
Mata 26.1-5; Markus 14.1-2; Luka 22.1-2

45Ndo neheye ta ye mata gayaw azekw a Mari ada ta ngatay a masuwayar niye Yesu a
ge aye na, ndo hay haladzay ta dzala ha ka Yesu. 46 Ane tuk na, ndo siye hay ti ye ka tov
i Farisa hay. Ti ye naha ta tokeratay wu naks Yesu a ge aye.

47 Bagwar hay i ndo neheye ts volaway wu a Mbalom hay ta Farisa hay to hayay gor
a bagwar i Yahuda hay tebiye. Ta haya gor na, to gwad: «Ndo nakay na, faya ma giye
masuwayay hay haladzay huya. Ka gakweye ha na, kekay? 48 Tads ka gorakwa ha andza
niye na, ndo hay tebiye ta dzaliye ha faya. Ndo hay tebiye ta pay bazay na, ndo i Roma
hay ta deyeweye ta mbazliye ha gay i madaslay ha gar a Mbalom ada ta babazliye tay ha
ndo kway hay.»

49 Ndoweye andaya ma walay tay, mazele ngay Kayif. Bay i bagwar i ndo mavslaway
wu a Mbalom ka viye aye niye na, nengeye. A gwadatay: «Ka sarum wuray kwa tsekwen
bay. 5°)gama ndo nate ma mat harwi ndo hay tebiye ta bamala nake ndo kway hay tebiye
ta dziye aye.»

51 Wu naka a tsik aye na, a yaw abara ma moadzal gar ngay bay. Ka viye eye niye na,
neygeye bagwar i ndo mavslaway wu a Mbalom. Herwi niye Mbalom a valay gadarn
moatsike ka wu naks ma giye bo kame aye, Yesu ma matiye harwi Yahuda hay tebiye.
52 Ane tuk na, ma matiye na, harwi Yahuda hay dekdek bay. Ma matiye harwi ndo i
Mboalom neheye kweye kweye ka mondzibara tebiye dormak aye, harwi ada ma hala tay
ahaya tebiye t4 ndza ka tav eye nate.

53 Horwi bazlam i Kayif niye a tsik aye na, pat eye niye ta dazlay mapale tsaved ka
mokade na Yesu. 54 Horwi niye Yesu a hahalawa na, a bazawa ha bo parakka ms walap i
Yahuda hay sa bay. Ane tuk na, a ye ngway deren a gama wuray ts zalay Efrayim. Gema
niye na, base ta kasaf. To ndza ms doma ta gawla ngay hay.

55 Magurlom i Yahuda hay nake ts zalay Pak aye mazlambar ko ndzew. Ndo hay
haladzay ti yaw abara ma gama hay wal wal, ti ye a Zerozelem. Ti ye na, magurlom niye
ka sla zuk bay. Ti ye harwi ada ta bara bo andza i kule tay nake a tsik aye. 56 Ahal naka
nateye ma doma aye na, ta psla Yesu. Ta tsatsah ka bo ma walay tay ma gay i madaslay ha
gar a Mbalom niye, ta gwad: «Ma deyeweye a magurlom badaw? Ka dzalum na, kakay?»

57 Ta tsik andza niye na, harwi bagwar hay i ndo neheye ts voelaway wu a Mbalom aye
ta Farisa hay to gwad: «Ndoweye ks sor tav i Yesu naks nepgeye mo doma aye na, ma
datay ha harwi ada ta diye faya ta gasiye na.»

12

Mari a mbada mal ka sik i Yesu
Mata 26.6-13; Markus 14.3-9
1 Mohetse i magurlom i Pak a zokaw mahane makwa na, Yesu a mbada gar, a ye a gama
i Betani. Betani na, goma naka Lazar mandza eye ma dema aye. Lazar na, ndo nakas Yesu
a mbal ha abara ma madahay aye. 2 Yesu a husa naha a Betani na, ta day wu manday.
Marta na, nengeye faya ma valeye wu manday a Yesu. Lazar na, nengeye ma walay i ndo
neheye ta nda wu manday dziye ta Yesu aye.
3 Ahal naks faya ta ndiye wu manday aye na, Mari a zla dos maraha eye ta mal naks
a ze hugna aye. Mal niye na, tsakala eye haladzay. Mal niye na, to ge ta darizl i gardaf

aye andaya to zalay nardi. A zla mal niye, a mbada ka sik i Yesu. A takad na mal niye ta
moakwets i gor pgay. Maze i mal niye hunna eye a rah a gay niye nateye mo doma aye.

4Yudas Iskariyot na, nenygeye nate mos walay i gawla i Yesu hay, nengeye ma ta giye daf
ka Yesu. A pgatay a mal niye Mari a mbada ka sik i Yesu aye na, a gwad: > «Ass! Ta sokem
ha mal niye bay na, harwi mey? Habe ta sokam ha na, ka hutakweye ha suloy haladzay
segey? Ada dala eye na, ta sliye mavalatay a motawak hay badaw!» ¢ A tsik andza niye na,
harwi nengeye makal. Maa gosa ha dala na, nengeye. Ane tuk na, a halawa faya abara ka
dala aye niye. A dzala andza niye na, ka matawak hay dekdek bay.

7Yesu a gwaday: «Gor ha ngwas nakay na, safek. A ge andza niye na, harwi nengeye
a ge fagaya na, wu nakao ta zliye ga ha a bad aye. 8 Ndo i matawak hay na, nateye ka tov
kurom huya. Ane tuk na, nen na, na ndziye ts nakurom huya bay.»

A satay a bagwar i Yahuda hay makade Lazar
9 Yahuda hay haladzay ts tsene Yesu nengeye ma Betani na, ta hal bo ti ye. Ti ye na,
ka tov i Yesu dekdek bay. Ti ye na, a satay mangatay a Lazar naks Yesu a mbal abara ma
madahary aye. 10 Horwi niye bagwar hay i ndo neheye ta voelaway wu a Mbalom aye ta
haya gor harwi a satay mokade na Lazar dermak. 11 A satay moakade na Lazar na, harwi
ndo hay haladzay ts patay bazay sa bay, to dzala ha ka Yesu harwi ngay.

Yesu a ye a Zerozelem

Mata 21.1-11; Markus 11.1-11; Luka 19.28-40
12Tadee eye na, ndo neheye haladzay ti ye naha a magurlom i Pak aye na, ta tsane Yesu

faya ma diye naha a Zerozelem darmak. 13 Ti ye ta dosaw hawal i gardaf wuray a ndzakit

bo tabah magase ha ma halay. Ti ye mata dzagar ta Yesu ka tsaved. Ahal naks faya ta diye

na, ta wuda, ts gwad: «Zambadakway a Mbalom! Mbalom ma pa ngama ka ndo naka faya

ma deyeweye ta mazele i Boy Maduwer aye! Mbalom ma pa ngama ka Bay i Israyel hay!»
14 Yesu a ngatay a zungo wuray na, a ndza faya andza nake mawatsa eye ma Derewel i

Mbalom, Mbalom a gwad:

15 «Nokar goma i Zerozelem, ki dzadzar bay!

Zaba, bay yak faya ma diye naha

mandza eye ka zuygo wawa eye.*»

16 Ahal niye na, gawla i Yesu hay to sor bazlam niye a tsik ka Yesu na, to sar zuk bay.
Ahal naks Mbalom a baz ha mazlab i Yesu, a matayaw a gar aye na, bazlam i Mbalom ka
tsik faya andza niye dedek ada ndo hay te ge andza niye dermak.

17 Ahal naks Yesu a zalay naha a Lazar a tsavay, a mbal ha abara ma madahay aye na,
ndo hay andaya haladzay ka tav eye niye. Ndo niye hay ta taker wu naks te ngatay Yesu
a ge aye a ndo hay. 18 Horwi niye ndo hay haladzay ti ye mata dzagor ta Yesu. Ndo niye
hay ta tsane Yesu na, ks ge masuwayay niye.

19 Farisa hay to pgatay andza niye na, to tsik mos walay tay, ta gwad: «Zsbum kwa, wu
naka faya ka gakweye tebiye na, ma gakweye ngama bay! Ndo hay tebiye ta pay bazay.»

Gorek wuray hay ta psla Yesu
20 Ahal naka ndo hay ti ye a magurlom i Pak mata daslay ha gor a Mbalom aye na, Garek
hay andaya ma walar tay. 2! Gorek niye hay ti ye ka tov i Filip. Filip nengeye ndo i goma

i Betesayda ka dala i Galile. Ti ye naha te gwaday a Filip: «[)galaka, a samay mangatay a
Yesu tey.»

22 Filip a tsone na, a ye a tsikay a Andere. Tsa na, ti ye to tsikay a Yesu. 23 Yesu a
gwadatay: «Halay eye ka sla anake tuk, Mbalom ma datay ha mazlab ga i ney Wawa i
Ndo, a ndo hay.» 24 Yesu a gwadatay sa: «Serum ha na, ta slaga hulfe i wu nate a bad bay
na, ma ndziye andza niye ma sokahiye bay. Tads ta sloga na, ma ndzohwiye. Nakay a
ndzohwaw abara aye na, ma goliye ada ma giye wur haladzay. 2> Ndoweye ka wuda sifa
pgay na, ma dziye ha duh. Ndoweye ka karah magay gor a sifa ngay harwi ga na, ma
hutiye sifa nake ma ndaviye bay aye. 26 Tads ks say a ndoweye mogey masler na, ma pey

* .
12:15 Zakari 9.9.

bazay. Andza niye ndo i masler ga na, ma ndziye ka tav nake ney na ndziye ms doma aye
dermak. Ndo nake ma gepeye masler aye na, Baba ga ma daslay ha gar.»

Yesu a da ha mamate ngay

27 Yesu a gwadatay sa: «Anake na, dorev ki ye fagaya abara. Ada na gwadiye na, kakay?
Na gwadeye a Baba: “Baba ga, zla fagaya abora doretsotseh nakay tey” na, na tsikiye
daw? A’ay! Na tsikiye andza niye bay, harwi na yaw ka mandzibara na, harwi ada ni sa
daretsatseh nakay. 26 Na gwadiye duh na, Baba, ge wu nakes ndo hay ta sariye na na, nakar
bagwar eye.»

A tsik andza niye na, matsike me a tsonew abara mo mbalom, a gwad: «Ba na mbaram
mada ha mazlab ga naks ndo hay ta dasleneye ha gor aye ada na datay ha mazlab ga sa.»

29 Ndo neheye nateye haladzay ka tav eye niye, ts tsane matsike me niye a tssnew ma
mbolom aye, to gwad: «Maa lav na, malave i mbalom.»

Siye hay te gwad: «Maa tsikayaw me na, gawla i Mbalom!»

30 Ane tuk na, Yesu a mbadatay faya, a gwadatay: «Matsike me nakay a tsenew ma
mbolom aye na, harwi kurom bana harwi ga bay. 3! Nakay na, halay nake Mbalom ma
gateye sariya a ndo hay aye tuk. Anoke na, Mbalom ma hahariye na bay i mendzibera
nakay. 32 Ney na, ta gosiye ga, ta dariye ga ka mayako mazlalmbada eye, ta latsiye ga ha
kabo ka mbalom. Ta latse ga ha na, na zalateye a ndo hay tebiye ta yaw ka tav ga.» 33 Yesu
a tsik andza niye na, ka mamote ngay. Ma ta motiye kokay na, a da ha nengeye.

34 Ndo hay to gwaday: «Ma derewel i Mbalom na, te watsa, to gwad: “Kariste na, ma
ndziye na, huya.” Ada ka gwadiye Wawa i Ndo na, ta ta dariye na ka mayako na, ma
kokay? Wawa i Ndo na, way?»

35 Yesu a gwadatay: «Anake na, dzaydzay andaya ma walay kurom. Ane tuk na, ma
ndziye na, tsekwey tsa. Ahal nake dzaydzay andaya mba aye na, dum kame horwi ada
lavoy ma ndzakum a gar haf bay. Harwi ndo naks faya ma diye ma lavoy aye na, a sar tov
naka ma diye a doma aye bay. 3¢ Ahal naks dzaydzay niye faya ma daviye na, dzalum ha
faya harwi ada ké tarum ndo i dzaydzay hay.»

Yesu a tsik bazlam niye andza niye na, a ye a ngaha bo abara ka nateye.

Yahuda hay haladzay ta dzala ha ka Yesu bay
37Kwa tads ke ge masuwayarn haladzay ka dore tay babay na, Yahuda hay haladzay ta
dzala ha faya bay. 3 Wu nakay a ge andza niye na, harwi ada wu naka Ezay ndo made ha
bazlam i Mbalom a tsik ahal niye ma ge bo. A gwad:
«Bay Maduwer, maa toma bazlam yak nake namaa da ha aye na, way?
Bay Maduwen), ka bazay ha gadan yak na, a way?T»
39 Horwi niye ndo hay ts dzala ha ka Yesu bay na, harwi mey? Ezay a gwad:
40 «Mbalom ka tora tay ha guluf eye hay,
ka darazlatay ka metsehe tay.
A satay mangatay ta dore bay,
a satay masore to metsehe tay bay.
Tados a satay mambade ha mede tay na,
na tomiye tay ha dermak.F»
41Ezay a tsik wu niye na, harwi nengeye ko ngatay a mozlab i Yesu ada a tsikawa faya.$
42Kwa Ezay ko tsik andza niye babay na, bagwar i Yahuda hay haladzay ta dzala ha ka
Yesu. Ane tuk na, to dzala ha ka Yesu na, ta makal. Ta da ha bay harwi ta dzadzaray a
Farisa hay. Ta dzadzar na, harwi ta hahariye tay abara mos gay i maduwule me tay. 43 A
satay na, ndo ta zambadatay, duh Mbalom ma zambadatay bay.

Wu naks Yesu a tsik aye na, ma gasiye ndo hay a sariya
44 Ma daba eye na, Yesu a wuda kalorra, a gwad:

T 12:38 Ezay 53.1. E 12:40 Ezay 6.9-10. § 12:41 Ezay 6.1.

«Ndoweye ka dzala ha ka ney na, ta dedek a dzala ha ka ney bay. Ane tuk na, a dzala
ha na, ka ndo naks a slora ga ahaya aye. 4> Ndoweye ks pngeten na, a ygatay a ndo nake
a slora ga ahaya aye. 46 Nep na, na yaw ka mondzibara andza dzaydzay naks a dov aye,
harwi ada kwa way ko dzala ha ka ner na, ma ndziye ma lavor sa bay.

47 «Tada ndoweye ka tsane bazlam nakay ada ks pay bazay bay na, mata gay sariya na,
nen bay. Harwi nen na yaw ka mondzibara na, mata gatay sariya a ndo hay bay, ane tuk
na, harwi matame tay ha. 48 Tads ndoweye ka toma ga bay ada ka kerah bazlam ga na,
sariya ma ta gasiye na. Sariya ma ta gasiye na pat nake mondzibara ma ndaviye na, harwi
a korah bazlam ga.

49 «Andza niye, bazlam nakay na tsik aye na, na tsik ta madzal gor ga bay. Ane tuk na,
maa gwedey tsik nakay na, Baba ga nako a slora ga ahaya aye. 50 Ada na ser wu nako a
gwedern aye na, ma valiye sifa nake ma ndaviye bay a ndo hay. Andza niye wu nake na
tsikiye aye na, na tsik na, andza nake Baba ga a gweden tsik aye.»

13

Yesu a bara sik i gawla ngay hay

1 Halay i magurlom i Pak mazlambar ka husaw a doma. Yawa! Yesu a sar halay ngay
naks ma diye abara ka mandzibara aye ko sla. Ma miye ngway ka tav i Baba ngay. Yesu
a wuda ndo ngay neheye ka mandzibara aye huya. Anake Yesu ka bazatay ha na, a wuda
tay ha ta darev ngay peteh.

2Pat eye niye ta huwa na, Yesu ta gawla ngay faya ta ndiye daf. Ba Fakalaw ka mbaram
movalay bazlam a Yudas wawa i Simor Iskariyot harwi ada ma ge daf ka Yesu.

3 Yesu a sor ha Boba ngay ke volay gadan ka moalove wu hay tebiye. Yesu a sar ha
neygeye a yaw abara ka tov i Mbalom ada ma miye na, ka tav i Mbalom. 4 Harwi niye
Yesu a gar ha mande wu moanday, a latse. A tsakw ka bo abara peteked. A ye naha a zla
peteked i matekede yam abora ka bo, a bar ha bazay i hud. > Ma dsba aye na, a mbada
yam a gandayah. Tsa na, a dazlay mabere tay na sik a gawla ngay hay. A ndev ha mabere
tay na sik na, a pala haya peteked matekede yam niye abara ms bazay i hud, a takad yam
abara ka sik.

¢ A ndisl ka tav i Simorn) Piyer na, Simon Piyer a gwaday: «Bay Maduwer), mata berey
na sik duh na, nakar daw?»

7 Yesu a mbaday faya, a gwaday: «Wu naks faya na giye anake aye na, ka sariye bay,
ane tuk na, ka sariye mba.»

8 Piyer a gwaday: «A’ay! Ka ta berepeye na sik dada bay.»

Yesu a mbaday faya, a gwaday: «Tads na baraka na sik bay na, ka dzapameye nate to
nakar sa bay.»

9 Simop) Piyer a tsane andza niye na, a gwaday: «Bay Maduwen), ki berey na sik dekdek
tsa bay. Beren na halay ga hay ta gor ga dormak.»

10Yesu a gwaday: «Ndo naka ko bara na bo ngay aye na, ndslub andaya ka bo ngay bay.
Ma bariye bo sa bay. Ma bariye na, sik dekdek tsa. Nokurom, ndslub andaya fakuma bay,
nakurom tsadanpa. Ane tuk na, ndo nate na, ndalub faya.»

Yesu a sar ndo naka ma ta giye faya daf aye. Harwi niye a gwad nateye tebiye mabara
eye hay bay.

12 A ndav ha mobaratay na sik na, a zla peteked ngay a ma ha ka bo. A ye, a maka tov
monde daf tay niye, a ndza. Tsa na, a gwadatay: «Ka sarum wu nake na gakum aye daw?
13 Nokurom faya ka zalumeneye “ndo madzenge ndo” ada “Bay Maduwen”. Ka tsikum
andza niye na, lele dedek. Nep na, andza niye dedek. 14 Ney duh ndo madzenge ndo ada
Bay Maduwer), na barakum na sik, nakurom dsrmak kuton barum sik kurom hay a bo
nate note ma walay kurom. 15> Na bazakum ha wu naks ka gumeye horwi ada nakurom
darmak ki gum a bo me walay kurom andza naks ney na ge aye. 16 Ayaw! Serum ha na,
ndo i masler ma ziye ha ndo i gay ngay bay, ada ndo i masler na, ma ziye ha ndo naks a

slor na aye bay. 17 Anake na, ka ssrumeye ha tuk. Tads ka gum ha masler ta wu neheye
na, ka hutumeye mangwese.

18 «Na tsik na, ka nakurom tebiye kurom aye bay. Ney na, na sar ndo neheye na pala
tay aye. Ane tuk na, bazlam nake to watsa ma Derewel i Mbalom aye na, ma giye bo andza
naks to watsa aye. Mawatsa eye na, a gwad: “Ndo nake namaa nda daf salamay aye na,

ka tara ndo mane doare ga.*” 19 Na tsikakum ka bo abara anake na, harwi ada wu nakay
aza ko husaw na, ka dzalumeye ha nen na, ney.

20 «Ney faya na tsikakumeye parakka: Serum ha, ndoweye ka toma ndo naks ney na
slor ha aye na, a tama na, ney dermak. Ada ndo naks ka tama ga aye na, a toma na, ndo
naka a slora ga ahaya aye.»

Ndo mage daf ka Yesu

Mata 26.20-25; Markus 14.17-21; Luka 22.21-23
21 Ma deba i bazlam niye Yesu a tsik aye na, darev ngay a ye faya absra. A tsikatay

parakka, a gwadatay: «Nen faya na gwadakumeye: Serum ha na, ndo nate mos walay
kurom ma giye fagaya daf.»

22 Gawla ngay hay to tsene andza niye na, ts ma ha ka bo dore mo walay tay tebiye.
Ane tuk na, Yesu a tsik ka way na, ta sar kwa tsekwen bay tebiye. 23 Ndo nate ma walay
i gawla i Yesu hay, ndo naks Yesu a wuda na haladzay aye, nengeye mandza eye ka tav i
Yesu. 24 Simoy Piyer a gay naha mbatsekw ta dore harwi ada ma tsatsah ka Yesu, a tsik
andza niye na, ka way. 25 Mandarkwasla i Yesu niye a handzad naha gor ka tov i Yesu, a
tsatsah faya, a gwaday: «Bay Maduwer, ka tsik na, ka way?»

26 Yesu a mbaday faya, a gwaday: «Na dasiye pen ada na giye faya ala. Ndo naks na
valay aye na, mata ge fagaya daf na, nengeye.» Tsa na, Yesu a das pen), a ge faya ala, a
volay a Yudas wawa i Simor) Iskariyot.

27 Yudas a tama pey niye na, kwayanpa Fakalaw a yay a madzal gar. Yesu a gwaday:
«Wu nakas ka giye na, ge na anake base!»

28 Ndo neheye nateye mandza eye tage Yesu aye, Yesu a tsik andza niye harwi mey na,
nderay kwa nate mo walay tay niye a sar bay. 2° Yudas na, nepgeye ndo magase suloy.
Harwi niye siye i gawla i Yesu hay to dzala na, Yesu a gwaday ma ye mata sskomakwayaw
wu manday harwi magurlom i Pak. Kagabay a gwaday ma ye ma valatay wu a matawak
hay.

30 Ahal nake Yudas a tama pey niye na, kwayayna a yaw abara. Niye na, ta havad.

Bazlam mapala eye wedeye

31 Ma daba eye Yudas a yaw abara na, Yesu a gwad: «Anake na, mazlab ga i Wawa i
Ndo ma baziye parakka ada ndo hay ta ngateye a mazlab i Mbalom harwi ga dermak.
32 Na bazatay ha mazlab i Mbalom a ndo hay, Mbalom dermak ma bazatay ha mazlab
i wawa ngay a ndo hay ts wu nake faya ma giye aye. Ma giye mahonok mabazatay ha
bay. 33 Wawa ga hay, na ndziye ts nokurom haladzay sa bay. Na ye fakuma abara na,
ka palumeye ga. Ane tuk na, wu naks na tsikatay a bagwar i Yahuda hay aye na, na
tsikakumeye anake. “Tav nake nen na diye a dama aye na, ka slumeye faya mede a doma
bay.” 34 Na tsikakumeye bazlam mapala eye wedeye. Bazlam mapala eye wedeye na,
waray? Wudum bo nate nate ma walay kurom. Andza ner naks na wuda kurom aye na,
kutoy wudum bo nate nate mas walan kurom darmak. 35 Tads ka wudum bo nate nate ma
walan kurom na, ndo hay tebiye ta sariye ha nokurom gawla ga hay.»

Piyer ma gwadiye: «Na sar Yesu bay»

Mata 26.31-35; Markus 14.27-31; Luka 22.31-34
36 Simor) Piyer a tsotsah faya, a gwaday: «Boay Maduwer, ka diye na, a ngay?»

Yesu a mbaday faya, a gwaday: «Anake na, ka sliye faya mapen bazay a tav naks na
diye a dama aye bay. Ane tuk na, halay eye ma slaweye aza ka peneye bazay.»

* 1318 pames hay 41.10.

37 Piyer a gwaday: «Bay Maduwen), na sliye faya mapaka bazay anske bay na, harwi
mey? Ney malava bo eye mavale ha mosafare ga harwi yak.»

38 Yesu a mbaday faya, a gwaday: «Nakar malova bo mavale ha masafare yak harwi ga
ta dedek ngway daw? Na tsikakeye parakka, sar ha na, dzagulok ma ta zlahiye na, ba ka
gwad sik mahkar ka sar ney bay.»

14

Yesu na, tsaved i ndo hay mede a Mbalom

1Yesu a gwadatay a gawla ngay hay: «Darev mi ye fakuma abora bay. Dzalum ha ka
Mbolom ada dzalum ha ka ney dermak. 2 Gay hay andaya haladzay ms gay i Baba ga.
Tados tov andaya bay na, habe na gwadakumeye badaw? Na diye na ta lambadakumeye
tav nake ka ta ndzumeye moa doma aye. 3 Na ye, na lambadakumaw tov na, na maweye
mata hale kurom ka tov ga, harwi ada nakurom dermak ka ndzumeye ma tov naks ney
ma dama aye. 4 Nokurom na, ka sarum tsaved naks a ye a tov naks na diye a doma aye.»

5 Tomas a gwaday: «Bay ga, tov nake ka diye a doma aye na, nomaa sar bay. Nomaa
sliye faya masare tsaved niye na, ma kakay?»

¢ Yesu a mbaday faya, a gwaday: «Nen na, tsaved, dedek ada sifa. Ndoweye ki yaw
ta tov ga bay na, ma sliye faya mede ka tov i Baba ga bay. 7 Tads ka sarum nep na, ka
sarumeye Baba ga dormak. Kwa anake ka sarum na ka pgatumay.»

8 Filip a gwaday: «Bay ga, damay ka Baba yak tsa na, tsiy da may.»

9Yesu a mbaday faya, a gwaday: «Na ndza ka tov kurom na, haladzay ada ka sar ga ha
bay pgway huya daw Filip? Ndoweye ko ngetey a ney na, a ygatay na, a Baba ga. Ada
ka gwad: “Damay ka Boba yak” na, harwi mey? 10Ney ta Boba ga, nomay mandza eye
nate na, ka dzala ha tebadew? Bazlam neheye na tsikawakum a nokurom tebiye na, ti
yaw abara mo ney dekdek bay. Na tsik na, i Boba ga naks nomay mandza eye nate aye.
Maa ge masler moa ney na, neygeye. 11 Tads na gwadakum: “Nep ta Baba, Boba ga ta ney,
namay nate” na, dzalum ha faya. Dzalum ha ka masler neheye na gawa aye kwa.

12 «Ayaw! Ney faya na gwadakumeye: Sorum ha na, ndoweye ko dzala ha ka ney na,
ma giye mosler neheye ney faya na giye dermak. Ma ta giye na, ma ziye neheye anoke
aye, harwi ney na, na diye ka tov i Baba ga. 13 Ka tsatsahum kwa mey ta mazele ga na,
na gakumeye na tebiye, harwi ada neyy Wawa i Mbalom né baz ha mazlab i Boba. 14Ka
tsatsahum kwa mey ta mazele ga na, na velakumeye.»

Yesu a gwad ma sloraweye Masafore Tsadagna eye

15Yesu a gwadatay sa: «Tads ka wudum ga na, ka rohumeye ha gor a bazlam ga mapala
eye. 16 Ney, na geye amboh a Baba ga ma slorakumaw ndo mekeley ma dzena kurom
harwi ada ma ndza huya ka tov kurom. 17 Ma slarakumaweye na, Masafare nake ma
dakumeye ha dedek aye. Mandzibara na, ma sliye faya mohute tobey horwi ks ygatay
bay, ma sariye na bay sa. Nokurom na, ka sarumeye harwi ma ndziye na, ka tav kurom
ada ma ndziye huya ms nakurom. 18 Horwi niye, na gariye kurom ha mahskuromeye
andza wur matawak hay bay. Na maweye ka tov kurom. 19 Ma mandze tsekwey na, ndo
i mandzibara hay ta ngeteneye sa bay. Nokurom na, ka ta yngatumeneye harwi ney na
ndziye ta sifa ga huya ada nakurom dermak ka ndzumeye ma sifa huya. 20 Pat eye niye
na, ka sarumeye nen madzapa eye ta Boba ga, nakurom madzapa eye to ney ada nern
madzapa eye to nakurom.

21 «Ndoweye ko pa na bazlam ga mapala eye a gor, ada ka rahay ha gar na, nengeye na,
awuda ga. Baba ga ma wudiye na ndo nake a wuda ga aye, neyy dormak na wudiye na ada
na bazay ha bo ga.»

22 Gawla i Yesu andaya mozele ngay Yuda. Nepgeye na, Yudas Iskariyot bay. A gwaday
a Yesu: «Bay ga, ka baziye ha bo a namay dekdek, ka baziye ha bo a ndo i mandzibara hay
bay na, ma giye bo ma kekay?»

23 Yesu a mbaday faya, a gwaday: «Ndoweye ka wuda ga na, ma raheye ha gor a bazlam
ga. Baba ga ma wudiye na. Nomaa deyeweye ka tov ngay. Ney ta Baba namaa ndziye ma
gay ngay. 24 Ndo nake a wuda ga bay aye na, ma roheye ha gor a bazlam ga bay. Ka
matsum ha gar to wu naka na tsik aye bay. Wu naks ka tsanum na tsik aye na, a yaw ma
ney bay. A yaw na, ka tov i Baba ga nengeye naks a slara ga ahaya aye. 2> Na tsikakum
ka bo abara bazlam nakay anske na, harwi nery andaya ka tov kurom mba. 26 Mazlambar
Baba ga ma slaraweye Masafare Tsadagna eye a baram ga, ma dzeniye kurom. Nengeye
na, ma tatikakumeye wu hay tebiye ada bazlam ga neheye na tsikawakum aye na, ma
makum ahaya a gor tebiye.

27 «Anake na diye gwa na, na velakumeye mandze zay a dorev kurom. Mandze naks
darev kurom ma ndziye zay aye na, na velakumeye andza i mendzibara bay. Darev ma
ye fakuma abara bay. K4 dzadzarum bay. 28 Ba ka tssnum, na gwadakum: Na diye gwa.
Ane tuk na, na maweye ka tov kurom. Tads ka wudum ga na, ka ngwasumeye harwi na
diye na, ka tav i Baba ga. Baba ga, nengeye na, bagwar eye a ze ga.

29 «Wu neheye ta ndislew zuk bay. Na tsikakum ka bo abara anake na, harwi ada aza
ta ndislew na, ki dzalum ha ka wu neheye na tsikakum aye. 30 Na ta tsikakumeye wuray
andaya haladzay sa bay. Na tsikakumeye wuray haladzay sa bay na, harwi mey? Harwi
bay i ndo i mandzibara hay faya ma deyeweye. Ane tuk na, gaday ngay andaya kwa
tsekwen malave ga bay. 3! Ane tuk na, ndo i mandzibara hay ta sar ha na, na wuda Baba
ga ada ner faya na giye andza naks Boba a gweden) ge aye.

«Anake na, latsum takwa abara kanan!»

15

Yesu na, dorizl i gardaf

1Yesu a gwadatay a gawla ngay hay sa: «Ney na, andza darizl i gardaf dedek eye. Baba
gana, atoraandzando i guvah. 2Hawal neheye to wa bay aye na, ma dasiye tay ha. Hawal
neheye ta wa aye na, ma kokaliye fataya abara harwi ada ta wa hohway haladzay. 3 Wu
neheye na tatikakum aye na, ka tara kurom ha tsadanya, andza dorizl i gardaf nake ta
kokal na aye.  Ndzum na, madzapa eye ka ner andza ner) nake madzapa eye to nakurom
aye. Hawal ko ge nengeye ka dorizl ngay eye bay na, ma sliye faya mowe ka gor bo ngay
bay, ma ndza ka darizl ngay. Andza niye, nakurom ka dzapum ta ner bay na, ka mbumeye
faya mage wuray lele eye bay.»

5Yesu a gwadatay sa: Nep na, andza darizl i gardaf, nakurom hawal eye hay. Ndoweye
ka dzapa te nen ada na dzapa ta nengeye na, ma wiye hohway haladzay andza doarizl i
gordaf. Horwi ze nen na, ka slumeye mage wuray lele eye bay. ¢ Ndoweye ks dzapa to
ney bay na, Mbalom ma karahiye na. Ma toriye andza hawal i derizl i gardaf naks to dos

faya abora aye. Ta kaliye ha ada ma kuliye. Ka kula na, ta hayay gor ada ta dziye a ako,
ma tomiye.

7 «Tads ka ndzum nakurom madzapa eye ka ner ada ka pum na bazlam ga a darev na,
tsatsahum wu nake a sakum aye, ka hutumeye. 8 Tads faya ka gumeye pgwalak huya na,
faya ka bazumatay ha a ndo hay, nakurom gawla ga hay. Ks ge andza niye na, ndo hay ta
zambadeye a Baba ga.

9 «Na wuda kurom andza nake Baba a wuda ga aye. Ndzum huya madzapa eye ka ney
ada ka sarumeye ha na, na wuda kurom. 10 Tads ka rohumay ha gor a bazlam ga mapala
eye na, ka ndzumeye nokurom madzapa eye ka ner ada ka sarumeye ha na wuda kurom
huya, andza ney nakes na rahay ha goar a bazlam i Baba ga mapala eye ada neny madzapa
eye ta nengeye ada na sor ha a wuda ga huya. 11 Na tsikakum wu neheye na, harwi ada
darev kurom ma ngwasa andza nen naks dorev ga mangwasa eye dermak. Andza niye
mangwese ma rahiye a darev kurom lele.

12 «Bazlam ga naka na tsikakumeye na, waray? Bazlam nake na tsikakumeye na,
wudum bo nate nate mas walay kurom andza nen nake na wuda kurom aye. 13 Ndoweye
ko dze ha masafore ngay horwi dzam ngay hay na, mawude bo maze niye na, andaya

sa bay. 4 Tads ka gum wu nake na gwadum gum aye na, nakurom dzam ga hay. 1> Na
zalakumeye ndo i masler ga hay sa bay harwi ndo i masler na, a sar wu nake ndo i gay
ngay ma giye bay. Duh na zalakumeye dzam ga hay harwi na dakum ha wu naks Baba a
den ha aye tebiye. 16 Nokurom ka zlum ga bay. Duh maa pala kurom na, ney harwi ada
ka pumen bazay. Na slar kurom ha dsrmak, ki yum mata ge wu naka lele eye ada wu niye
lele eye ma ndziye huya. Andza niye, ka tsstsahum wu hay tebiye ta mazele ga na, Baba
ga ma valakumeye. 7 Wu nake na tsikakumeye anake aye na, wudum bo nate nate ma
walay kurom.»

Ndo i mendzibara hay ta nateye dore a gawla i Yesu hay

18 Yesu a gwadatay sa: «Tada ndo i mandzibara ta nakum dare na, ssrum ha ba kurre
ta nay dare na, a ney. 1 Tads nakurom ndo i mandzibara hay na, ta wudiye kurom harwi
nakurom ndo tay hay. Ane tuk na, ka tara andza niye bay. Na pala kurom abara mas walar
tay. Nakurom ka tarum ndo tay hay sa bay. Te nakum dare na, harwi naks nakurom ndo
tay hay sa bay aye.

20 «<Ka moatsum ha gar ta bazlam nake na tsikakum aye bay. Na gwad ndo i masler na, a
ze ndo i gay ngay bay. A seny mogwadakum na, tads ta geny doretsatseh na, ta gakumeye
daretsatseh a nokurom dermak. Ndo neheye ta rahay ha gor abazlam ga aye na, ta dzaliye
i kurom darmak. 21 Daretsatseh naka ta gakumeye na, harwi naka nakurom gawla ga hay
aye. Ta ge andza niye na, harwi ta sar ndo naka a slora ga ahaya aye bay.

22 «Tads na yaw na tsikatay bazlam i Mbalom bay na, sariya ma gasiye tay ha harwi
mezeleme tay bay. Ane tuk na, anake na yaw, na tsikatay. Anoke ta sliye faya motsike
“namaa sar mezeleme bay” na, ta sliye faya bay. 23 Ndoweye ko ney dore na, a nay dore
a Boba ga dormak. 24 Tads ba na mbaram moge masler neheye ndsray dada ke ge bay
aye na, habe Mbalom ma gasiye tay ha a sariya ngay bay. Azlakwa anake na, ta ygatay
a masler ga hay ada faya ta namay dore ta baba ga. 25 Ane tuk na, a ge andza niye na,
harwi ada mi tora andza naks ndo tay hay ta watsa ma Derewel i Mbalom aye. To watsa,

to gwad: “Ta ney dare na, kariye bona na ge monese bay.*”»

26 Yesu a gwadatay sa: «Ndo nake ma deyeweye madzane kurom aye na, ma deyeweye.
Ma deyeweye na, ma holay i Boba ga. Na ye ka tov i Boba ga na, na slarakumaweye.
Ndoweye niye na, Masafare Tsadanna aye. Nengeye ma dateye ha dedek a ndo hay. Ki
yaw nha, ma tsikiye ka nen. 27 Nokurom dormak ka ta tsikumeye ka nen harwi ahal naks
na dazlay a masler aye na, nakurom ts ney hus bagom.»

1 «Na tsikakum wu neheye ka bo abera anske na, harwi ada ki gorum ha madzele
ka nen bay. 2 Ta ta hohara kurom ahaya abara ma gay i maduwule me. Halay eye ma
deyeweye, ndo hay ta kadiye kurom, ada ta dzaliye ma gor tay na: “Namaa ge na, wu
naks a yay a gor a Mbalom aye.” 3 Ta giye andza niye na, harwi nateye ta sor Boba ga
bay ada ta sar nen bay. 4 Na tsikakum ka bo abara anake na, harwi ada ahal naks faya ta
gakumeye andza niye na, bazlam naks na tsikakum aye ma makumaw a gor.»

Masler nake Masafare Tsadanna ma giye

Yesu a gwadatay sa: «Na tsikakum kurre bay na, harwi ner ka tav kurom mba. 5 Anake
na, na miye gwa ka tav i ndo nakas a slara ga ahaya aye. Nderay kwa nate ma walany kurom
ma tsatsahiye tov ga naks na diye a doma aye bay. ¢ Ane tuk na, ma ndalakumeye haladzay
harwi naks na gwadakum na, na diye gwa aye. 7 Ayaw! Serum ha lele, na ye fakuma abara
duh i kurom na, lele. Andza niye tads na ye gwa bay na, ndo nake ma deyeweye mata
dzane kurom aye na, ma deyeweye sa bay. Ane tuk na, na ye na, na slara ahaya.

8 «Ki yaw na, ma bazatay ha a ndo i mendzibara hay na, nateye faya ta giye mezeleme,
ma bazatay ha tsaved nake dedek aye, ada ma bazatay ha sariya i Mbalom naks ma ta
giye. 9 Mezeleme naks ma bazatay ha aye, a da ha na, nateye ta dzala ga ha bay. 1° Ta

* 15225 pomes hay 35.19; 69.5.

sariye ha tsaved naks dedek eye na, tsaved mapen bazay a nen harwi na miye ka tov i
Baba ga. Ka ta ngatumeneye sa bay. 1! A bazatay ha sariya na, harwi 6a Mbalom ke gas
bay i mendzibara nakay a sariya.»

12Yesu a gwadatay sa: «Wu neheye na tsikakum zuk bay aye na, andaya haladzay. Ane
tuk na, na tsikakum anske na, ka slumeye faya matsone bay. 13 Masafare niye ma datay
ha tsaved i dedek a ndo hay. Ki yaw na, ma dakumeye ha tsaved niye dedek eye tebiye.
Ma ta tsikiye na, ka gar bo ngay bay. Ane tuk na, ma ta tsikiye na, wu naks a tsenew ka
Mbaslom aye. Ma dakumeye ha wu nake ma giye bo kame aye. 14 Ndo hay ta dasleneye ha
gor harwi ngay. Horwi wu neheye ma dakumeye ha aye na, ti yaw abara ma nern. 1> Wu
neheye mo holay i Baba ga tebiye na, i ga dsrmak. Harwi niye na gwadakum na, wu nakas
Mosafare ma ta dakumeye ha aye na, ma deyeweye abara na, ma ney.»

Gawla i Yesu hay ta ngwasiye haladzay

16 Yesu a gwadatay: «Mandze tsekwen na, ka ngatumeneye sa bay. Ada mondze
tsekwen na, ka ngatumeneye sa.»

17 Siye hay mo walan i gawla ngay hay to tsone andza niye na, to gwad ma walar tay:
«A say magwede na, kakay? A gwad: “Mandze tsekwern na, ka ngatumeneye sa bay ada
moandze tsekwen na, ka ngatumeneye sa.” Ada a gwadakway sa na: “Ka ngatumeneye sa
bay, harwi na miye ka tov i Baba” na, harwi mey? 18 “Mandze tsekwen” niye a tsik aye
na, andza magwede mey? Ka sarakwa wu naka a say motsike aye bay.»

19 Yesu a sor ha a satay a gawla ngay hay matsatsehe faya bazlam. A gwadatay:
«Ka tsikum ma walan kurom na, ka bazlam naks na gwad “mendze tsekwen na, ka
ngatumeneye sa bay ada mandze tsekwen na, ka ngatumeneye sa” daw?

20 «Ayaw! Serum ha na, ka ta tuwumeye, ka wudumeye ka bo haladzay. Ndo
i mandzibara hay na, ta ngwasiye. Dorev ma ndalakumeye haladzay, ane tuk na,
daretsatseh kurom ma tariye mongwese. 21 Ma giye na, andza mowe wawa nake a dazlay
angwas aye. Ahal naks wawa a dazlay a ngwas aye na, dorev a ndalay harwi daretsatseh.
Ane tuk na, ko wa na wawa tsty na, ma matsiye ha gor to doretsatseh. Ma ngwasiye harwi
wawa naka a wa, a yaw ka mandzibara aye. 22 Andza niye nakurom mas daretsatseh anske
doarmak. Ane tuk na, na ta ngatakumeye, ka ta ngwasumeye haladzay, ndsray ma sliye
faya mabuwe fakuma abara mengwese niye bay.

23 «Pat eye niye na, ka ta tsatsahumeye fagaya sa bay. Serum ha na, kwa mey ka
tsatsahum ta mazele ga na, Baba ma valakumeye. 24 Hus anake ka tsatsahum wuray ta
moazele ga zuk bay. Tsatsahum, ka hutumeye ada mangwese ma rahiye a darev kurom
lele.»

Yesu a ngwasa ka mendzibara

25 Yesu a gwadatay: «Na tsikakum wu neheye tebiye na, ta dzeke. Hoalay eye ma
deyeweye, na tsikakumeye ta dzeke sa bay. Ane tuk na, na ta tsikakumeye ka gor i
Baba ga parakka. 26 Pat eye niye na, ka tsotsahumeye wu hay ka Baba ga ta mozele
ga. Agola ka gwadumeye na, na ta tsatsahiye faya wu harwi kurom. A’ay! Bo kurom
eye ka tsatsahumeye ta bazlam kurom. 27 Baba, bo ngay eye a wuda kurom. A wuda
kurom na, harwi nakurom ka wudum ga ada ka dzalum ha ney na yaw na, abara ka tav i
Mbalom. 28 Na yaw na, ma tav i Baba ga ada na yaw ka mandzibara. Anake na, na goriye
ha mandzibara, na miye ka tov i Baba ga.»

29 Gawla ngay hay to gwaday: «Yawa! Anake faya ka tsik me na, parakka tuk. Ka tsik ta
dzeke sa bay. 30 Anake namaa sar ha, ka sar wu hay tebiye. Ndo ma ta tsatsahiye fakaya
bazlam na, ba ka sar tsiy. Horwi niye nomaa dzala kar ha, namaa sar ka yaw na, abara ka

tav i Mbalom dedek.»
31 Yesu a mbadatay faya, a gwadatay: «Ka dzalum ha na, anske daw? 32 Pat eye ma

deyeweye, ba ka mbarom madayaw tsiy. Pat eye niye na, ka ygonumeye gor kweye kweye
kwa way ma miye a matagay ngay. Ka gorumeye ga ha mahoageye. A’ay! Ta dedek na, ney
mahoageye bay. Baba ga, nengeye to ney.

33 «Na tsikakum wu neheye kurre ada nakurom neheye madzapa eye ts ney aye na,
harwi ada kd ndzum zay. Ka mandzibara na, ka gumeye doretsatseh. Ane tuk na, dorev
ma ye fakuma abara bay, harwi ney na, na ngwasa ka mendzibara.»

17

Yesu a duwulay me a Mbalom harwi gawla ngay hay

1Yesu a tsikatay ka bo abara bazlam niye na, a zaba dore a mbalom, a gwad: «Baba ga,
i ga na, halay eye ks husaw tuk. Bazatay ha mazlab ga a ndo hay ada ney wawa yak na
bazatay ha mazlab yak dermak. 2Nakar na, ka valey gadan ka gar i ndo hay tebiye harwi
ada na valatay sifa nake ma ndaviye bay aye a ndo neheye ka valey tay naha a halay aye.
3 Sifa niye ma ndaviye bay aye na, andza magwede ta sar kar ha, nakar na, Mbalom dedek
eye nate ngwen, ada ta sar ney Yesu Koriste nako ka sloratayaw aye.

4 «Ahal naks nen ka mandzibara aye na, na da ha mazlab yak a ndo hay, harwi na ndsv
ha masler naks ka slora ga ahaya faya mage aye. > Anske na, Baba ga, valery mazlab ka
dare yak andza mazlab ga ahsl nake namay salamay, mendzibsra andaya zuk bay aye.

¢ «Ndo neheye ka pala tay ha abara ka maendzibara aye ada ka valey tay ha a halay ga
aye, ta sor kar ha na, harwi ga. Nateye tebiye na, i yak hay ada ka valen tay ha a halay ga.
Nateye faya ta rohay ha gar a bazlam yak. 7 Ta sar ha wu neheye ka valen tebiye aye na,
a yaw ma nakar. 8 Bana na tsikatay bazlam naks ka gweden tsikatay aye. Ta tama lele. Ta
sor ha ta dedek na yaw na, absra ma nakar. Ada ta dzala ha maa slera ga ahaya na, nakar.

9 «Na duwulakeye naha me harwi tay, bana harwi ndo i mandzibsra hay bay. Na
duwulakeye naha me na, harwi ndo neheye ka valen tay ha aye. Nateye na, ndo yak
hay. 19Ndo ga hay na, ndo yak hay dermak, ada ndo yak hay na, ndo ga hay. Nateye
ta datay ha mazlab ga a ndo hay. 1! Anake na, na miye naha ka tov yak. Na gariye ha
mandzibara, nateye ta ndziye ka mandzibara. Baba ga, nakar naks tsadanpa eye, tsapa
tay ha ta gadan yak nakes ka valen aye. Tsopa tay ha harwi ada ti tora madzapa eye nateye
andza nakar ta nen, namay madzapa eye nate. 12 Ahal nake namaa ndzawa huya dziye
na, ney na tsopawa tay ha. Na tsopawa tay ha ta gadan yak naks ka valen aye. Na tsapa
tay lele, ndaray kwa nate ko dze bay. Maa dze na, ndo naks ts watsa faya ms Derewel i
Mbalom ta gwad ma ta dziye a ako naks ma mbatiye bay aye.

13 «Anake na, na diye naha ka tov yak. Na tsik andza niye na, ahsl naks ney ka
moandzibara mba aye horwi ada mangwese ga ma rah a dorev tay. 14 Na tsikatay bazlam
yak nako ka gweden tsikatay aye. Ane tuk na, ndo i mandzibora hay faya ta natay
dare harwi nateye na, ndo tay hay bay andza neyn naks nen ndo tay bay aye. 15 Na
duwulakeye naha me na, harwi naks ki hal tay naha abara ka mandzibara aye bay. Duh
na duwulakeye naha me na, tsapa tay ha hoarwi ada Fakalaw ma gatay wuray bay. 16 Horwi
nateye na, ndo i mandzibsra hay bay andza ner naks ndo i mandzibara bay aye.

17 «Bazatay ha dedek harwi ada ta tora katsek tebiye i yak hay. Horwi bazlam yak na,
dedek. 18 Andza nakar nake ka slora ga ahaya ka moandzibara aye na, ney kanay dermak
faya na sloriye tay ka mandzibara ka mage masler. 19 Na valaka ha bo ga tebiye harwi tay
harwi ada nateye tebiye ta tora ndo yak hay.

20 «<Na duwulakeye naha me na, harwi nateye dekdek tsa bay. Na duwulakeye naha
me harwi ndo neheye ta piye zlom ka bazlam tay ada aza ta dzaliye ha ka ney. 2! Na
duwulakeye naha me harwi ada nateye tebiye ta tora nate. Baba, td ndza madzapa eye to
namay andza nokar nake madzapa eye to ney aye ada ney madzapa eye to nokar aye. Ta
torana, note madzapa eye to nomay harwi ada ndo i mandzibara hay ta dzala ha maa slora
ga ahaya na, nakar. 22 Na vealatay mazlab naks ka valer) aye harwi ada ta tara nate andza
nakar to ney, namay nate. 23 Ney madzapa eye ta nateye andza nokar nake madzapa eye
ta nen aye harwi ada t4 tora nate, ada ndo i mandzibara hay ta sor na, nokar ka slora ga
ahaya ada ka wuda tay ha andza naks ka wuda ney aye.

24 «Baba, a sey na, ndo neheye ka valen tay ha a halay aye na, ta ndziye ma tav naks
na ta ndziye mos doma aye dermak harwi ada ta ngatay a mozlab ga. Ka wuda ga na, kwa
ahal naks mandzibara andaya zuk bay aye ada harwi niye ka valen mazlab aye.

25 «Baba ga nakar na, ndo i dedek. Ndo i mandzibara hay ts sar kar ha bay. Ane tuk na,
nen na sar kar ha ada ndo neheye ma halay ga aye to sor maa slora ga ahaya na, nakar.
26 T sar kar ha na, harwi ga ada ta sariye kar ha harwi ga dsrmak harwi ada ta wuda siye

i ndo mekelen eye hay andza naks ka wuda ga aye ada ney dermak na ndza ms dorev
tay.»

18

Ta gas na Yesu

Mata 26.47-56; Markus 14.43-50; Luka 22.47-53
1Yesu a ndev ha maduwulay naha me a Mbalom na, a hal bo ta gawla hay, ti ye a diye i

magayam wuray ta zalay Sedron. Ka tav aye niye na, dodan andaya ta zev a doma gordaf
hay. Tsa na, ti ye a doma ta gawla ngay hay. 2 Yudas ndo naks a ge daf ka Yesu aye a sor
tav eye niye. A sar na, harwi Yesu ta gawla ngay hay ti yawa a doma.

3Yudas a ye a daday niye ta sidzew i Roma hay, ta siye i sidzew neheye ta tsspawa gay
i madaslay ha gar a Mbalom. Maa slar tay naha na, bagwar hay i ndo neheye ts valaway
wu a Mbalom aye ada ta Farisa hay. Ti ye na, to wu i halay hay, ta lalam tay hay ada siye
ta dov ako. Maa hal tay naha na, Yudas.

4 Azlakwa bay Yesu na, ba ka sar wu naks ma ta giye bo to nengeye. Mazlambar faya ta
ndisliye naha ka tav tay na, Yesu a handzad naha ka tov tay. A tsatsah fataya, a gwadatay:
«Ka palum way?»

5Ta mbaday faya, to gwaday: «Nemaa poala Yesu ndo i Nazaret.»

Yesu a gwadatay: «Yesu na, nen eye.»

Yudas ndo naka a gatay daf ka Yesu aye malostsa eye ka tav i sidzew niye hay.

6 Ta tsane i Yesu naks a gwadatay: «Yesu na, nen eye» ta ma ta doba, ta dad ka dala

tolololo.
7Yesu a tsatsah fataya sa, a gwadatay: «Ka palum way?»

To gwad: «Yesu ndo i Nazaret.»

8 Yesu a mbodatay faya, a gwadatay: «Ba na gwadakum Yesu na, ney tsiy. Tads ka
palum ney na, garum tay ha siye i ndo hay, ta ye wu tay.»

9 Andza niye, wu naks Yesu a tsik aye na, ma giye bo andza naks a tsik aye. A gwad:
«Baba, ndo neheye ka valey tay ha a halay aye na, kwa nate ks dze fagaya abara bay.»

10 Simoy Piyer na, maslalam andaya faya. A ygwadaw maslalam ngay niye a fay ha a
ndo i masler i bagwar i ndo mavalaway wu a Mbalom. A dasay na zlom i halay i menday
fats ka dala. Ndo i masler niye ts zalay na, Malkus.

11 Ane tuk na, Yesu a gwaday a Piyer: «Ma ha maslalam yak a gay ngay eye. Daretsatseh
naka Baba a valen aye na, na siye badaw?»

12 Sidzew niye hay ta boy tay ada ta ndo neheye ta tsopawa gay i madaslay ha gor a
Mbalom aye, ta gas na Yesu. Tsa na, ta dzawa na.

Sidzew hay ti ye ha Yesu a gay i Han
13Ta lah mede ha Yesu na, a gay i Han taday. Han na, nengeye mese i Kayif. Anake ka
viye niye na, Kayif nenygeye bagwar i ndo mavalaway wu a Mbalom. 14Kayif na, ndo nake
a gwadatay a bagwar i Yahuda hay: «Ta bamals naks ndo hay tebiye ta dziye na, ygama
ndo nate ma moat.»

Piyer a day barakszay a Yesu

Mata 26.69-70; Markus 14.66-68; Luka 22.55-57
15 Simor) Piyer ta gawla i Yesu nenged nate ta zongal na Yesu. Bagwar i ndo movalaway

wu a Mbalom a sar na gawla i Yesu niye nepged eye. Horwi niye nengeye na, ti ye a
dalamoatagay i bagwar i ndo mavalaway wu a Mbalom ta Yesu salamay. 1¢ Ane tuk na,
Piyer nengeye na, a ndza ma bara, slop ka halay i maged i dalamatagay niye. Gawla i

Yesu niye bagwar i ndo mavelaway wu a Mbalom a sar na aye na, a maw. A yaw ka tov i
dem nako faya ma tsopiye moaged aye a tsikay me a dem niye harwi ada ma velay tsaved
a Piyer. Piyer a folokwa a dalamatagay tuk.

17 Ahal naka faya ta diye na, ngwas naks a gawa masler ma gay i ndo mavalaway wu a
Mbslom aye, a gwaday a Piyer: «Nakar na, gawla i ndo nakay dermak ba?»

Piyer a mbaday faya a gwaday: «A’ay nen na, gawla ngay bay!»

18 Motasl a ge haladzay. Horwi niye ndo i masler hay ta ndo neheye ta tsopawa gay i
moadaslay ha gor a Mbalom ta vat ako. Nateye mandza eye faya. Piyer nengeye mandza
eye ka ako niye dermak ta nateye dziye.

Bagwar i ndo mavalaway wu a Mbalom a tsatsah ka Yesu

Mata 26.59-66; Markus 14.55-64; Luka 22.66-71
19 Ma daba aye na, bagwar i ndo mavalaway wu a Mbalom a tsatsah ka Yesu ka gor i

gawla pgay hay ada ka matatike ngay naks a totikawa aye.

20 Yesu a mbaday faya a gwaday: «Na tsikawatay bazlam parakka kame i ndo hay
tebiye. Na totikawatay a ndo hay na, ms gay i maduwule me ada ma gay i madaslay
ha gar a Mbalom ma tav naks Yahuda hay te hayawa gar a doma aye. Na tsik wuray dada
ta makal bay. 21 Ada ka tsatsahiye fagaya bazlam na, harwi mey? Wu naks na tsikawa
aye na, tsotsah ka ndo neheye to tsone aye. Nateye na, ta sor wu nake na tsik aye.»

22Yesu a tsik andza niye na, kwayanna ndo nate ms walay i ndo matsape gay i madasslay
ha gor a Mbalom a fay a Yesu. A gwaday: «Ta mbadaway ka bazlam a bagwar i ndo
moavalaway wu a Mbalom na, andza niye daw?»

23 Yesu a gwaday a ndo niye: «Ka ge na tsik wu naka lele bay aye na, da ha wu nake na
tsik lele bay aye. Tados na tsik lele na, ka kad ga harwi mey?»

24 Tsa na, Han a slar ha Yesu a gay i Kayif bagwar i ndo mavslaway wu a Mbalom. Ti
ye ha Yesu na, madzawa eye huya.

Piyer a day barakazan a Yesu sa

Mata 26.71-75; Markus 14.69-72; Luka 22.58-62
25 Ahal naka ti ye ha Yesu a gay i Kayif aye na, Piyer nengeye ma dalamastagay, mandza

eye ka ako. Ta tsatsah faya, ta gwaday: «Nokar na, gawla i ndo nakay darmak badaw?»
Piyer a day barakazay a Yesu, a gwad: «A’ay, ney gawla ngay bay!»
26 Ndo mo walan i ndo i masler i bagwar i ndo mavalaway wu a Mbslom andaya ka tav
eye niye. Ndoweye niye na, gwala i ndo naka Piyer a das faya abara zlam ahasl naka ta gos

na Yesu aye. A gwaday: «Nokar na, gawla ngay. Na ngataka nokurom ts Yesu ma dadan
badaw?»
27 Ane tuk na, Piyer a day barakazan a Yesu sa, a gwaday: «A’ay, nen bay!»

Piyer a ndov ha matsike andza niye na, kwayanna dzagulok a zlaha.

Yesu kame i Pilat
Mata 27.1-2,11-14; Markus 15.1-5; Luka 23.1-5
28 Dare a tsada poarik i mekedoe na, ta ma ahaya Yesu abara ma gay i Kayif. Ti ye ha
a gay i Pilat ndo i sik i bay i Roma hay. Ane tuk na, bay i Yahuda hay ta falokwa a gay i
Pilat bay. Ti ye a doma bay na, harwi a satay mandze tsadanna ada ta sliye faya mande
wu manday i Pak.
29 Horwi niye Pilat ndo i sik i bay i Roma hay, a yaw abara ma gay. A yaw ka tov tay, a
tsatsah fataya, a gwadatay: «Ka gesum ahaya ndo nakay na, a gakum mey?»
30 Ta mbaday faya, ts gwaday: «Tads ke ge manese bay na, nomaa gasaka ahaya daw?»
31 Harwi niye Pilat a mbadatay faya, a gwadatay: «Ka ge andza niye na, bo kurom eye
dum ha ta gumay sariya andza naks bazlam kurom mapala eye a tsikakum aye.»
Ta mbaday faya, ta gwaday: «Namay na, tsaved may andaya mage sariya i makade ndo
bay.»
32 Andza nakay bazlam nakas Yesu a tsik ahal niye a ge bo aye. Ba ka da ha mamaote
ygay nake ma ta matiye.

33Pilat a mbada gar a gay. A ye naha a zalayaw a Yesu, a tsatsah faya, a gwaday: «Nakar
na, bay i Yahuda hay dedek daw?»

34 Yesu a mbaday faya, a gwaday: «Ka tsik andza niye na, bo yak eye ka dzala tsukudu,
siye i ndo hay ts tsikaka daw?»

35 Pilat a gwaday: «Ka tsiken andza niye na, ney Yahuda hay tadew? Maa gosa kar
ahaya na, ndo yak hay ta bagwar hay i ndo neheye to valaway wu a Mbalom aye bana
ney todew? Ta gosa kar ahaya na, ka ge na, mey?»

36 Yesu a mbaday faya, a gwaday: «Bay ga na, ka mandzibara nakay bay. Tads bay ga
ka mandzibsra nakay na, ndo i masler ga hay ta giye voram harwi ada ndsray ma gas ga
moavalay ga ha a bay i Yahuda hay bay. Ane tuk na, bay ga na, ka mandzibara nakay bay.»

37 Pilat a gwaday: «Azlakwa nakar na, bay daw?»

Yesu a gwaday: «Maa tsik na, nakar. Ney bay dedek. To wa ga, na yaw ka mandzibara
na, ka made ha dedek. Ndo neheye ts sar dedek aye na, ta tomiye bazlam ga.»

38 Pilat a gwaday a Yesu: «Dedek na, wuye mey?»

Ta gay sariya a Yesu i makade
Mata 27.15-31; Markus 15.6-20; Luka 23.13-25
Pilat a tsik bazlam ngay niye na, a yaw abara ma gay sa. A ye ka tov i bay i Yahuda niye
hay ma bara aye. A gwadatay: «Nen na, na huta faya abara manese bay. 3° Ane tuk na, a
say a kule kurom, na garakum ha ndo i dangay nate harwi magurlom i Pak. A sakum na
gorakum ha na, bay i Yahuda hay daw?»
40Ta tsane andza niye na, ta wuda ta magala, to gwad: «Garamay ha na, Barabas bana
neygeye bay!»
Azlakwa Barabas na, ndo i galak duh.

19

1 Pilat a valatay tsaved a sidzew hay t4 gas na Yesu ada ti ndaba na ta mandalaba.
2 Sidzew hay to desaw dak te slapa na ka bo, ta pay a ger a Yesu andza dzagwa i bay. Ta
kalay ka bo peteked ndozza eye. 3 Tsa na, ta handzad naha ka tav ngay, to gwaday: «Zay
daw, bay i Yahuda hay!» Ta fay ka maholom.

4 Pilat a yaw abara ma gay sa, a gwadatay a ndo hay: «Tsenum taday! Na gesakuma
ahaya Yesu abara. Serum ha ney na, na huta faya abara monese bay.»

5Ta gasa ahaya Yesu abara tuk. Dzagwa i dak ma gor ada peteked ka bo ndozza. Pilat
a gwadatay: «Ndo nakay na, anan!»

6Bagwar hay i ndo neheye ta valaway wu a Mbalom aye ta ndo matsape gay i madaslay
ha gor a Mbalom hay ta ngatay a Yesu na, to pa bo ka mawude ta magala. To gwad: «Dar
na ka mayako mazlalmbada eye! Dar na ka mayako mazlalmbada eye!»

Ane tuk na, Pilat a gwadatay: «Bo kurom eye gasum na ada ki yum ki darum na ka
mayako mazlalmbada eye. Ney na, na huta faya manese bay.»

7Bay i Yahuda hay ta mbaday naha faya, ts gwaday: «Nemay na, bazlam may mapala
eye andaya, ada andza bazlam may mapala eye a tsik na, kuton mekade na, harwi a gwad:
“Ney na, Wawa i Mbalom.”»

8 Pilat a tsone bazlam tay neheye faya ta tsikiye na, a dzadzar haladzay. ° A folokwa a
gay sa, a ye naha a tsatsah ka Yesu, a gwaday: «Ka yaw na, mapgay?»

Ane tuk na, Yesu ka mbaday faya bay.

10 Andza niye Pilat a gwaday: «A saka matsiker) me a ney badaw? Nern na, gadan ga
andaya magar kar ha ada gadan ga andaya madere kar ka mayako mazlslmbada eye na,
ka sor tobadew?»

Yesuamboaday faya, a gwaday: «Ka ge Mbalom ks valaka ga ha a halay bay na, ka sliye
faya magen wuray kwa tsekwen bay tebiye. Horwi niye ndo magssa ga ahaya mavalaka
ga ha a halay na, manese ngay a ze i yak.»

12Ka tav eye niye kwayayna na, Pilat a pala tsaved magar ha Yesu. Ane tuk na, bay i
Yahuda hay ta wuda ta magala, ts gwad: «Ka gor ha ndo nakay na, nakar dzam i bay i
Roma sa bay. Ndoweye ko gwad nengeye bay na, neygeye ndo mene dare i bay i Roma.»

13 Pilat a tsane bazlam tay niye hay na, a ye ahaya Yesu abora. A ye ka tov naks dala
eye madoazla eye to beleler aye. Ta bazlam i Yahuda hay na, Gabata. A ndza ka tev niye
harwi mage sariya. 14 Pat niye na, pat i luma i dezele, mazlambar magarhapat. Ada halay
i magurlom i Pak.

Pilat a gwadatay a Yahuda hay: «Bay kurom anarn.»

15 Ane tuk na, to tsane bazlam i Pilat niye na, ts pa bo ka mawude, ts gwaday: «Kad!
Kad! Dar na ka mayako mazlslmbada eye!»

Pilat a gwadatay: «N4a dar na bay kurom ka mayako mazlslmbada eye daw?»

Bagwar hay i ndo neheye to velaway wu a Mbalom aye ta mbaday faya: «Bay may na,
bay i Roma nate ngwen.»

16 Andza niye, Pilat a valatay ha Yesu a halay a sidzew hay harwi ada t4 ye t4 dar na ka
mayako mazlalmbada eye.

Ta dar na Yesu ka mayako mazlalmbada eye

Mata 27.32-44; Markus 15.21-32; Luka 23.26-43
Sidzew hay ti ye ha Yesu mata kade na. 17 Yesu a zla mayako mazlalmbada eye niye ta

ta dariye na faya aye, a ye ahaya absra ma wuzlah gay. A ye ha a tav naks to zalay Tov i
Matasl i Gor aye. To zalay to bazlam i Yahuda hay na, Golgwata. 18 Ma doma na, sidzew
hay ta dar na Yesu ka mayako mazlalmbada eye. Ta dar naha ndo hay sulo ka mayako
mazlalmbada eye ka tsakay i Yesu, nate ta halay i manday, nenged ts halay i gula, Yesu

ma wuzlah.
19 Pilat a watsa bazlam ngay naka to ked na faya ka palalam. A law zal ka gor i Yesu. A

watsa na, a gwad: «Yesu ndo i Nazaret, bay i Yahuda hay.»

20 Yahuda hay haladzay te dzangawa bazlam niye mawatsa eye, harwi tov nake ta dar
faya Yesu aye na, base ta wuzlah gay. Ada wu niye ts watsa aye na, to bazlam i gama hay
wal wal mahkar: To bazlam i Yahuda hay, i Roma hay ada ta Garek hay.

21 Bagwar hay i ndo neheye ts velaway wu a Mbalom aye to dzanga bazlam niye na, ti
ye ka tov i Pilat, to gwaday: «Ka watsa faya “Bay i Yahuda hay” meriye. Watsa faya na:
“Ndo nakay a gwad: Nen na, bay i Yahuda hay.”»

22 pilat a gwadatay: «Wu nake nern na watsa aye na, ma ndziye andza niye.»

23 Sidzew hay ta dar na Yesu ka mayako mazlalmbada eye na, ts zla peteked ngay aye.
Ta ngona ha fad, kwa way a zla nate. To zla makelkabo ngay nake mangara eye andza
niye mambele andaya faya bay aye sa. 24 Ta tsik ms walay tay, ts gwad: «Peteked nakay

na, ki nguradakwa ha bay. Ane tuk na, gakwa faya tsakwal harwi masare ha mata zle na,
way.»

Andza niye, wu nakay a ge bo aye na, andza nake mawatsa eye mo Derewel i Mbalom

aye, ta gwad:
«Ta ygona ha peteked ga moa walay tay
ada ta ge faya tsakwal ka mokelkabo ga.*»

Wu naks sidzew hay ta ge aye na, anan.

25 Base ta tav i mayako niye mazlalmbada eye ta dar faya Yesu aye na, may i Yesu ta
malamar i may ngay, Mari ngwas i Kalopas ada ta Mari nake a yaw ma gema i Magadala
aye, nateye malatsa eye ka tov eye niye.

26 Yesu a ngatay a may ngay ta gawla ngay nake a wuda na haladzay aye. A gwaday a
may ngay: «May ga, wawa yak anar).» 27 Ma daba aye a gwaday a gawla ngay niye a wuda
na haladzay aye: «May yak anay.» Pat eye niye gawla i Yesu niye a wuda na haladzay aye
a zla na Mari a gay ngay.

Mamate i Yesu
Mata 27.45-56; Markus 15.33-41; Luka 23.44-49

* 19:24 pames hay 22.19.

28 Ma daba eye na, Yesu a sar ha wu naks Mbalom a slsra ahaya faya mage aye na,
ka ndav tebiye tuk. Yesu a gwad: «Yam a gep.» A tsik andza niye harwi ada wu naka to
dzangawa ms Derewel i Mbalom aye ma ge bo.t

29 Gazla wuray andaya maraha eye to wuye andaya guyakaka. Sidzew niye hay to zla

wuye kofkoffa, ts toloka a wu niye. Tsa na, ta hak na a mayako. To pay naha ka bazlam a
Yesu.
30 Yesu a dovatse wu niye na, a gwad: «Wu tebiye ka ndav!»

Gor ngay a kal gazuk. Tsa na, a mat.

Sidzew nate a gay naha suwal a Yesu a dzoham

31Ta kad na Yesu na, pat i mahane ma gay i mazazukw bo. Pat i mazazukw bo eye niye
na, a ze ha siye hay, harwi magurlom andaya pat eye niye. Harwi niye a satay a bay i
Yahuda hay madahay ma ndza ka mayako mazlalmbada eye pat i mazazukw bo bay. Ti
ye ta tsatsah ka Pilat ma voalatay tsaved ka mahabe sik i ndo niye hay ada mazla ahaya
abara ka mayako.

32 Tsa na, sidzew hay ti yaw ka tav i ndo neheye ta dar ka mayako mazlslmbada eye
tage Yesu aye. To habay ha sik a ndo makurre eye. Tsa na, ta habay ha a ndo nenged.
3 Ta ndisl ka tov i Yesu na, ta zoba faya na, ke mat tsiy. Nengeye na, ta habay ha sik ngay
hay tabey. 34 Ane tuk na, ndo nate ma walay i sidzew hay a ye naha a toz na dzsham i
Yesu ta suwal. Kwayagna bambaz ta yam ta mbadaw.

35 Nen naks na watsa na bazlam neheye na, na ngatay to dore ga ada wu naks na watsa
aye na, dedek eye. Na ngatay ts dore ga, na sar ha na tsik na, dedek. Na watsa na, harwi
ada nakurom dermak ki dzalum ha faya.

36 Wu neheye a ge bo na, harwi ada wu nake mawatsa eye ma Derewel i Mbalom aye
ma ge bo, a gwad: «Matasl ngay hay na, kwa note ta habiye ha bay.¥» 37 To watsa ma
Derewel i Mbalom sa, to gwad: «Ta ta zabiye na, ka ndo nakas ta tozay na aye.$»

Yusufa ta Nikodem to pa Yesu a bad

Mata 27.57-61; Markus 15.42-47; Luka 23.50-56
38 Ndoweye andaya to zalay Yusufa, nepgeye ndo i goma i Arimate. Nengeye gawla i

Yesu, ane tuk na, ta mokal, harwi a dzadzar ta bay i Yahuda hay. A ye a tsatsah tsoved
mazle madahay i Yesu ka Pilat. A ye a tsatsah na, Pilat a gwaday faya ayaw. Yusufa a
maw, a zla na madahap i Yesu.

39 Nikodem ndo naks a ye ka tav i Yesu ta havad aye, a ye naha dermak. Nepgeye a zla
naha mal madzapa eye a ze huypa. Wuye niye hay tebiye ma giye kilo kuro kuro mahkar.

40 Yusufa ta Nikodem nateye salamay tos zla madahar i Yesu. To mbakwa ta rokwat ada
ta wats faya mal niye hay hunna eye andza naks Yahuda hay ts gawa ahsl naks to lawa
madahar hay aye.

41 Ma tov niye ta dar na Yesu ka mayako mazlalmbada eye na, guvah andaya. Ma guvah
niye na, tsavay wedeye mala eye ma doma. Ta pa a doma madahay dada zuk bay. 42 Pat
eye niye na, pat i malave bo i pat i mazazukw bo i Yahuda hay ada tsavay niye na, base.
Harwi niye Yusufa ta Nikodem to zla Yesu to pa na a tsavay.

20

Tsavay keriye
Mata 28.1-8; Markus 16.1-8; Luka 24.1-12
1Parik i mekedce pat i luma i sidzew na, Mari i Magadala a ye ka me tsavay. A ye na,

havad ma doma mba, dore a zaba bay. Ta darazl ka tsavay niye na, to beber bagwar eye.
Mari a ye naha na, beber madorazla eye ka tsavay sa bay, ta handsk faya abara. 2 Mari a
ngatay andza niye na, a hway ka tav i Simon Piyer ta gawla nake Yesu a wuda na haladzay

T 10:28 pomes hay 22.16,69.22. ¥ 19:36 Madayaw abara ma Ezipt 12.46, Mapesle 9.12. § 1937
Zakari 12.10.

aye. A ye naha a gwadatay: «Bay Maduwern andaya ma tsavay sa bay, ta zla na. Ada namaa
sar tav naka to pa na a doma aye bay.»

3 Tsa na, Piyer ta gawla i Yesu niye nenged eye to lotse, ti ye ka tsavay niye. 4 Nateye
salamay ta hway ka me tsavay. Ane tuk na, gawla i Yesu niye nenged eye a hway base a
ze Piyer. Nepgeye a lah mandisle ka tsavay. > A ndisl ka tsavay na, a zaba dore a doma
zorad. A ngatay na, a peteked neheye to mbakwa na Yesu aye ma doma. Ane tuk na, ke
folokwa a doma bay.

¢ Simorn) Piyer na, a ndisl naha ma daba. A ye naha a falakwa a tsavay, a zaba ka peteked
neheye ts mbakwa na Yesu aye na, ma doma. 7 Piyer a zaba ka peteked naks ta nduday
ha gor a Yesu aye dermak. Peteked niye na, madzapa eye ta siye hay bay. Mapada eye,
tov ngay wal.

8 Tsa na, gawla i Yesu nenged eye, ndo naks a lah naha kurre, a folokwa a tsavay
dormak. A zaba faya andza niye na, a dzala ha. ®Gawla i Yesu hay na, wu nake mo Derewel
i Mbalom a tsik, a gwad Yesu na, kutoy ma latseweye abara ma madahan aye na, ta sor
zuk bay.

10 Tsa na, gawla i Yesu niye sulo eye ta mbada gor a matagay.

Yesu a bazay ha bo a Mari i Magadala

Mata 28.9-10; Markus 16.9-11
11 Mari nengeye na, malatse eye ma bara base ka tov i tsavay faya ma tuwiye. Faya ma

tuwiye na, a rah ha gor a tsavay, a zoba dare a doama. 12 A ngatay naha a gawla i Mbalom
hay sulo ta peteked ka bo kudekudek. Noteye mandza eye ka tav naks to pa faya madahar
i Yesu aye. Nenged ta diye i gor ada nenged ta diye i sik. 13 Gawla i Mbalom niye hay sulo
aye ta tsatsah ka Mari, ts gwaday: «l)gwas niye, ka tuwa mey?»

Mari a mbadatay faya, a gwadatay: «Na tuwa na, harwi ta zla na Bay Maduwen ga ada
na sar tav naka to pa na a doma aye bay.»

14 Mari a ndav ha matsike andza niye na, a mbada bo, a ngatay a Yesu malatse eye ka
tov niye. Mari a sar ha nengeye bay.

15 Yesu a tsatsah faya, a gwaday: «)gwas ka tuwa mey? Ka pala way?»

Mari a dzala ma gor ngay na, ma giye na, ndo i guvah. Harwi niye a gwaday: «Sadzak
bay, ke ge maa zla na nakar na, dey ha tov naks ka pa na a doma aye. Na diye na ta zla
ahaya.»

16 Yesu a gwaday: «Mari!»

Mari a mbada me ka tav ngay, a gwaday ts bazlam i Yahuda hay: «Raboni/» Andza
moagwede: «Miter gal»

17Yesu a gwaday: «K4 lemen bay, harwi na tsal ka tav i Baba ga zuk bay. Ane tuk na, do
gwadatay a malamar ga hay na, na tsaliye ka tav i Baba ga, nengeye Baba kurom dsrmak,
Mbolom ga, nengeye Mbalom kurom dormak.»

18 Tsa na, Mari i Magoadala a ye ka tav i gawla i Yesu hay. A ye a gwadatay: «Na ngatay
a Bay Maduwen kway!» A tokaratay wu naks Yesu a tsikay aye.

Yesu a bazatay ha bo a gawla ngay hay

Mata 28.16-20; Markus 16.14-18; Luka 24.36-49
19 Ta huwa eye niye pat i luma i sidzew, gawla i Yesu hay nateye mahaya gar eye ma

gay. Ta dorazl ka bo a gay lele harwi ta dzadzar ta bay i Yahuda hay.

Tsa na, Yesu a ye naha slekartik a wuzlah tay. A gwadatay: «Zay ma ndza fakumal!»

20 A tsikatay andza niye na, a bazatay ha vavay nake ka halay ngay hay ada ka dzeham
ngay aye. Gawla ngay hay te ngatay andza niye na, dorev tay a ngwasa haladzay harwi
to ngatay a Bay Maduwen.

21Yesu a gwadatay sa: «Zay ma ndza fakuma! Andza nake Baba a slora ga ahaya aye
na, ney na sloriye kurom dermak.»

22 Ma daba i bazlam pgay niye na, a vazl fataya, a gwadatay: «Tomum Masafare
Tsadanpa eye! 23 Ndo neheye ka pasumatay ha mezeleme tay hay aye na, Mbalom ma

pasateye ha mezeleme tay hay. Ndo neheye ta kerah mopase ha mezeleme aye na,
Mboalom ma karahiye mopasatay ha mezeleme tay dermak.»

Yesu a bazay ha bo a Tomas

24 Tomas nako ts zalay Mawsa nengeye nate ms walay i gawla i Yesu. Azlakwa bay ahal
naks Yesu a ye a bazatay ha bo a gawla ngay aye na, nengeye andaya bay. 2 Siye i gawla
i Yesu hay to gwaday: «Noamaa ngatay a Bay Maduwen.»

Ane tuk na, Tomas a mbadatay faya, a gwadatay: «Na ngatay a vavay i mbalak i ponte
ka halay ngay bay, na pa wur halay ga a bad i poyte bay ada na pa wur halay ga a bad i
suwal naks ka dzesham ngay aye bay na, na dzaliye ha faya bay.»

26 A ndza ma daba eye luma nate na, gawla i Yesu hay ta haya gor sa. Pat eye niye na,
Tomas andaya ta nateye tuk. Ta derazl na maged lele. Yesu a ye naha a latse a wuzlah
tay, a gwad: «Zay ma ndza fakuma!»

27Tsana, a gwaday a Tomas: «Talokaw wur halay kanar ada zoba ka halay ga hay. Zlaw
halay yak ada talokaw a dzeham ga. Gar ha madzele gar sulo sulo, dzala ha ka ney nate

ngwen.»
28 Tomas a mbaday faya, a gwaday: «Ta dedek, nakar na, Bay Maduwer) ga ada Mbalom
ga.»

29 Yesu a gwaday: «Ka dzala ha ka nen na, harwi naks ka ngeten aye. Mangwese ka
ndo neheye ts dzala ha ka ner ze mangeten aye.»

30 Yesu a ge masuwayay siye hay haladzay kame i gawla ngay hay. Ane tuk na, na
watsa tay ha a derewel nakay bay. 31 Na watsa wu neheye na, harwi ada ki dzalum ha
Yesu nengeye na, Kariste, nengeye Wawa i Mbalom, ada ka hutumeye sifa ma nengeye
harwi ka pum moadzal gar ka nengeye.

21

Yesu ka me i dalov i Tiber

1Ma daba aye na, Yesu a bazatay ha bo a gawla ngay hay sa. A bazatay ha bo na, ka me
i dolov i Tiber™. A bazatay bo na, kakay?

2 Pat eye niye siye i gawla i Yesu hay nateye ka tov manate eye. Nateye na, Simoy
Piyer, Tomas naka to zalay Mawsa aye, Nataniyel ndo i gama i Kana ka dala i Galile, wawa
i Dzebede hay ada ta siye i gawla i Yesu hay sulo.

3 Simor Piyer a gwadatay: «Na diye na ta gasiye kalef.»

Siye hay te gwaday: «Namay dormak nomaa diye, takwa dziye.»

Tsa na, to hal bo ti ye, to tsal a kwalalay i yam. Ta dazlay a magose kalef. Ane tuk na,
ta havad eye niye na, ta gos kalef kwa nate bay tebiye.

4 Dare a dazlay a matsede na, Yesu a ye naha a latse ka me i dalov niye. Ane tuk na,
gawla ngay hay ta sar ha Yesu bay. > Tsa na, Yesu a gwadatay: «Ka gasum kalef daw, wawa
ga hay?»

Ta mbaday faya, to gwaday: «A’ay!»

¢ Yesu a gwadatay: «Kalum gaday ta diye i halay i menday kurom today, ka
gasumaweye.»

Ta kal gaday a yam na, to gos kalef haladzay. Te mba faya mavahaw gaday absra ma
yam bay.

7Tsa na, gawla i Yesu naks Yesu a wuda na haladzay aye a gwaday a Piyer: «Nakay na,
Bay Maduwep!»

Simor Piyer a tsane andza niye: «Nakay na, Bay Maduwen» na, a zla peteked ngay a kal
ka bo harwi ba ka tsoloka ka bo abara. Tsa na, a kal ha bo a yam. 8 Gawla i Yesu siye hay
to maw ta kwalalay i yam ta mavaha ahaya gadan niye maraha eye to kolef aye. Noteye
habe na, dorey ta dakal bay. Ta ze ka bo abara na, dal tsa.

* 2111 Tiber: Mazele mekelen) eye i dolov i Galile.

9 Ta ndislew, to mbozlaw ka dala na, ta ngatay a ako ka tov eye niye kalef faya ada
pey andaya dermak. 10 Yesu a gwadatay: «Halumaw abara ka kalef kurom niye hay ka
gosumaw aye, fokakwa.»

11 Simor Piyer a tsal a kwalalay i yam. A ye naha, a vaha ahaya gaday niye maraha
eye ta kalef bagwar eye hay. Kalef neheye na, nateye temerre ts kuro kuro zlam gor eye
mahkar. Gaday niye kwa tsekwen ka ngozlah bay, ada azlakwa kslef ma doma maraha
eye haladzay.

12 Yesu a gwadatay a gawla ngay hay: «Dumara ndayakwa!» Ndo kwa nate ma walany
tay ka tsatsah faya, ke gwaday: «Nokar way?» na, ka tsatsah bay. Horwi ta sar ha nengeye
na, Boy Maduwer.

13 Yesu a handzad naha ka tav tay, a zla a valatay a gawla ngay hay. A zla kalef dormak
a volatay.

14 Kwa ahal naks Yesu a latsew abara ma madahar aye, a bazatay ha bo a gawla ngay
hay aye na, nakay na, mamahkar eye.

Yesu ta Piyer
15 Ma doba i mande daf na, Yesu a gwaday a Simor Piyer: «Simon wawa i Yuhana, ka
wuda ga a ze i ndo neheye daw?»
Simorn Piyer a mbaday faya, a gwaday: «Ayaw Bay Maduwen! Ka sor ha na wuda kar
segey.»
Yesu a gwaday: «Gatay gor a wawa i tabay ga hay lele.»
16 Yesu a tsatsah faya masulo eye sa, a gwaday: «Simor wawa i Yuhana, ka wuda ga

daw?»
Simor Piyer a mbaday faya, a gwaday: «Ayaw Bay Maduwer), ka sar ha na wuda kar

segey.»

Yesu a gwaday: «Gatay gor a tabay ga hay.»

17 Tsa na, a tsotsah mamahkar eye sa: «Simory) wawa i Yuhana ka wuda ga daw?»

Yesu a masay ha a Piyer mamahkar eye: «Ka wuda ga daw?» aye na, andalay. A mbaday
faya, a gwaday: «Bay Maduwen), nakar na, ka sar wu tebiye. Ka sar ha na wuda kar!»

Yesu a gwaday: «Gatay gor a tobay ga hay. 18 Nen faya na gwadakeye: Sar ha na, ahal
niye nokar gawla eye na, ka barawa bazihud to halay yak eye ada ka yawa na, a tav naks a
saka aye. Ahal nake ka ge guram aye na, ka gasiye na halay ka mbalom, ada ndo mekelen
eye ma barakeye na bazihud ada ma diye kar ha a tov naks a saka bay aye.»

19Yesu a tsik bazlam neheye na, a day ha mamate nake Piyer ma ta matiye na, kokay.
Mamoate ygay niye na, ma baziye ha mazlab i Mbslom.

Tsa na, Yesu a gwaday a Piyer: «Per bazay.»

Yesu ta gawla ngay naks a wuda na aye

20 Piyer a mbada bo a zaba dare a deba na, a ngatay a gawla i Yesu naks Yesu a wuda
na haladzay aye. Ahal niye, ahal naks faya ta ndiye daf aye, maa handzad ka tav i Yesu
ada maa tsatsah: «Bay Maduwen mata ge fakaya daf way?» na, nengeye.

21 Piyer a ngatay na, a tsotsah ka Yesu, a gwaday: «Bay Maduwer, mata gay a nengeye
mey?»

22Yesu a mbaday faya, a gwaday: «Tads a sey) ma ndza ka bara hus ahal naks na maweye
na, me yak faya mey tey? Nokar na, pey bazay!»

23 Labara nakay a dodatay a zlom a ndo mape madzal gor hay ka Yesu na, gawla i Yesu
niye Yesu a tsik faya andza niye na, ma matiye bay. Azlakwa Yesu ko gwaday a Piyer ma
moatiye bay na, ks tsikay bay. Ane tuk na, a gwaday na: «Tads a se) ma ndza ka bara hus
ahal naks na maweye na, me yak faya mey tey?»

24Wu neheye tebiye Yesu a ge aye na, maa da ha ada maa watsa na, gawla i Yesu niye
Yesu a wuda na haladzay aye. Ada namaa sar ha na, wu neheye a da ha aye na, dedek.

25 Siye i wu neheye Yesu a ge na, nateye haladzay. Tads ta watsa tebiye ka derewel nate
ta nate na, derewel niye hay tov ma slateye ka mandzibara bay.

Derewel i maslerindoi maslay hay
Mofalokwe

Ka Luka na, Derewel i masler i ndo i maslay hay a tsik na, huya ka Labara Dgwalak eye.
Faya ma tsikiye Yesu a slar tay ha ndo i maslany hay kakay, te da ha bazlam ngay kwa a
ngay. To da ha taday na, ma Zerozelem ada ma gama neheye ts mbay naha aye, ada a
dala neheye to lawara na balay naka to zalay Mediterane aye. Ta ge na masler naks Yesu
a velatay aye (Luka 24.47-48; Derewel i ndo i maslar hay 1.8).

Ka madazlay i derewel nakay na, Yesu a tsal ka tav i Mbalom (1.9). Anake na, nengeye
andaya ka tav tay sa bay, ane tuk na, a sleraw Masafare Tsadanpa eye a ndo i maslay hay
(Masler hay 2). Masafare niye a valatay tsoved made ha wu neheye bagwar eye Mbalom
faya ma giye, ada Masafore Tsadanpa eye faya ma halaweye ndo wedeye hay ka mape
madzal gar ka Yesu.

Hus ka madado 12 na, Piyer ndo i maslay i Yesu nengeye ndo naks derewel nakay a
tsik faya haladzay aye.

Gawla i Yesu hay te hutawa doretsatseh ta tov i bagwar i Yahuda hay andza Yesu
(Madado 3 hus ka 8).

Ta da ha Labara Ngwalak eye a ndo neheye Yahuda hay bay aye (Madado 8 hus ka 12).

A dazlay ka madado 13 na, Pol ndo i maslan i Yesu a zavay naha faya a Piyer. Yesu
Kariste a zalay a Pol (madado 9). Madado 13 hus ka 28 faya ma tsikiye ka mahshele i Pol
naks a dawa ha Labara gwalak eye aye.

1 A nakar Tiyofil, ma derewel ga naks kurre na watsaka naha aye na, masler i Yesu
naka a ge, to matatike naks a totik tay ha ndo hay aye tebiye, na pasla a dama, kwa ka
madazlay i masler ngay, 2 hus ka mede ngay a mbalom. Ahal naks ki ye ngway a mbalom
zuk bay aye na, ke datay ha wu hay ta gadan i Masafare Tsadagna eye a ndo neheye a
pala tay andza ndo i maslan hay aye.

Yesu a gwad ma sloraweye Masafare Tsadanna eye

3 Ma doba i momate ngay na, ks latsa abora ma madahan ka bazatay ha bo a ndo i
maslay ngay hay lele, a datay ha na, nengeye andaya. Ko ndza ka tov i gawla ngay hay
mohane kuro kuro fad. Ma mshane niye kuro kuro fad eye na, a tsikawatay bazlam i Bay
i Mbalom nake ma ta laviye.

4 Pat eye andaya Yesu faya ta ndiye wu monday ta gawla ngay hay na, a gwadatay:
«Ka yum abara ma Zerozelem zuk bay. Habum wu nake na gwadakum Baba Mbalom a
gwad ma valakumeye. 5 Yuhana nengeye a dzshubawa tay ha ndo hay na, a yam. Ane
tuk na, nakurom na, ma mandze aza mba tsekwen na, nakurom ta dzehubiye kurom ha
a Moasafare Tsadanpa eye.»

Yesu a tsal a mbalom
6Ndo neheye ka tav i Yesu aye, ta tsatsah faya, to gwaday: «Bay Maduwen), ka ta matay

ha bay a ndo i Israyel hay na, pat eye niye daw?»

7 Yesu a mbadatay faya, a gwadatay: «Pat eye kaday na, mata sore na, nakurom bay.
Mata tsike na, Baba ga, nepgeye nate ngwen gaday pgay andaya moge. 8 Ane tuk na, ka
ta hutumeye gadan ahal nake Masafare Tsadapna eye ma mbozlaweye fakuma aye. Ka ta
tarumeye ndo made ha labara ga ma Zerozelem, ka dala i Yahuda, ka dala i Samari ada
ka kokway i mandzibora tebiye.»

9 Ma daba i bazlam pgay niye hay na, a tsal ha a mbalom. Ahsl nake gawla ngay hay
faya ta zabiye faya na, pazlay a ngaha na abora ka dare tay.

10 Yesu faya ma tsaliye na, nateye faya ta zobiye naha faya huya. Tsa na, ndo hay sulo
ta peteked kwedek kwedek eye hay ti yaw ka tov tay, 11 ts gwadatay: «A nakurom Galile
hay, faya ka matsumeye mazabe dore a magarmbalom na, harwi mey? Yesu na, ki ye



Masler hay 1:12 191 Masler hay 1:26

fakuma abara a mbalom. Ma ta maweye na, andza naks ka ngatumay, a ye fakuma abora
aye.»

Boruk i ndo i maslay hay
12Ndo i maslan i Yesu hay ta tsane andza niye na, ta mbazlaw absra ma tsaholok niye
to zalay Mahamba i Tetadcez aye, ta mbada gor a Zerozelem. Tsaholok niye na, base ta
wuzlah gay. Mede abora ma Zerozelem a doma na, ma sliye bare nate bay. 13 Ahal nake
to ndisl a Zerozelem aye na, ti ye naha ts tsal a gay nake ka gor i gay nenged aye. Ta
ndzawa pat pat na, moe doma. Mazele i ndo neheye to ndzawa ma gay niye na, Piyer,
Yuhana, Yakuba ta Andare, Filip ta Tomas, Bartelemi to Mata, Yuda wawa i Alfe, Simoy

ndo mage varam harwi dalaygay™ ada Yahuda wawa i Yakuba. 14Nateye tebiye to hayawa
gor pat pat, ta ngwas hay, ta Mari may i Yesu ada ta malamar i Yesu. Ts hayawa gor harwi
maduwulay naha me a Mbalom.

Ta pa Matiyas a baram i Yudas

15 Pat wuray na, ndo mape madzal gor hay ka Mbalom ts haya gor. Nateye tebiye ta
giye na, temerre ta kuro kuro sulo. Piyer a latse a wuzlah tay, a gwadatay: 16 «Malamar ga
hay, wu naks Masafore Tsadayna eye a tsik ma Derewel i Mbalom aye na, ks ge bo. A tsik
ta bazlam i Davit. A tsik kurre ka Yudas nake a tora ndo madatay tsaved a ndo neheye ta
gas Yesu aye. 7 Yudas na, neygeye nate moa walay may, ks huta masler andza namay.»

18 Suloy naka te valay harwi makade gar i ndo aye na, Yudas a sskem ha guvah. Ma
doma na, a dod ta hud. Hud ngay a nduzl, dende ngay hay ti yaw a bara tebiye. 1° Ndo
i goama i Zerozelem hay to tsone labara niye na, to zalay a guvah niye ts me i goma tay
guvah i Hakeldama, andza magwede: Guvah i Bambaz.

20 Piyer a gwadatay sa: «Azlakwa mawatsa eye ma derewel i Dames hay na, a gwad:
“Gay ygay ma tora na, rogay,

nderay ma ndza ms gay ngay bay.™”
«Mawatsa eye sa na, a gwad:
“Ndo mekelen eye
ma zla masler ngay.¥”

21 «Anake na, a ye ka bo naks ka zlakweye ndo nate ms walay i ndo neheye ta zongalawa
kway ahal nake Bay Maduwer ta nakway ka hohalawakwa ka gama ka goma aye. 22 Kwa
ahal naks Yuhana madzshube ndo a yam a dzahub Yesu a yam aye hus ahal ngay nake
a ye abara ma walay kway a tsal a mbalom aye na, nateye to nokway. Ndoweye niye
ka zlakweye na, ma ndziye to nokway. Ma diye ha labara i malotsew i Yesu abora ma
madaharn.»

23 Mo walay i ndo niye hay na, ta pala ndo hay sulo. Ndo niye hay sulo eye na, nenged
mozele ngay Yusufa naks to zalay Barsabas aye. Ts pa faya moazele mamahkar eye sa, to
zalay Zustus. Ada ndo nenged to zalay Matiyas. 24 Tsa na, ndo niye hay mahaya gor eye
ta duwulay me a Mbalom, to gwad: «Bay Maduwen), nakar nake ka sar darev i ndo zezen
aye na, damay ha way naks ma walan i ndo neheye sulo ka zla, 25 harwi mage masler yak
aye, a baram i Yudas nake a gor ha, a ye a tov naks a say a nepgeye aye.»

26 Ta ndov ha maduwule me na, to ge tsakwal. Tsakwal a zla Matiyas, Matiyas a tora
makuro gar eye sulo i ndo i maslay hay.

Masafare i Mbalom a yaw

* 113 Aholay i Yesu na, Yahuda hay ts gosawatay me a Roma hay bay, a satay malave gor
tay. Roma ma lova dala tay bay. T 120 pomes hay 69.26. F 1:20 poames hay 109.8.

1 Magurlom i Pentekot™ a slaw na, gawla i Yesu hay nateye mahaya gor eye ka tov
manate eye. 2 Ahal nake nateye mahaya gor eye na, kwayayna malave i wuye a tsonew
ma magarmbalom. Malave i wuye niye na, andza matasl bagwar eye. A ye fataya, mavazle
ngay eye a rah a gay naks nateye mandza eye ma doma aye. 3 Kwayapgna to ngatay andza
darneh i ako a yaw, a ngona bo, ti ye to ndza ka gar i ndo niye hay nate nate tebiye.
4 Nateye tebiye to rah ta Masafare Tsadanna eye ada ta dazlay a matsike me to me hay
wal wal. Kwa way a tsik andza naks Masafare Tsadagna eye a gwaday tsik aye.

5 Azlakwa pat eye niye na, Yahuda neheye to paway bazay a Mbalom ta tsaved eye,
nateye andaya. Ti yaw ma goma neheye wal wal ka mandzibara aye mata ndze naha
mohane tsekwey ma Zerozelem. ¢ Ta tsane malove i wu niye na, ts haya gor tebiye.
Nateye niye tebiye a gatay waden wadan. Ti ye naha na, to ngatay a ndo niye hay ma
gay aye. Kwa way a tsane matsike me i ndo mape madzal gar niye hay faya a tsik me to
me ygay ngway. ’ Nateye neheye ti ye naha tebiye aye faya ta zobiye fataya, ada a gatay
harbabskka. Ta gwad: «Ndo neheye faya ta tsikiye me aye nateye tebiye na, Galile hay
badaw? & Ada kwa way kway eye ka tsanakwa nateye faya ta tsikiye me ts me kway na,
ma kakay? ° Mo walay kway na, siye hay ti yaw ma dala i Partiya, ma Madiya ada ma
Elam. Siye hay ti yaw ma dala i Mizapotami, ma Yahuda ta Kapados ada ma dala i Pontus,
ma dala i Azi, 1° ma dala i Firigiya, ma dala i Pamfeli, ma dala i Ezipt, ta dala Libiya naks
base ta gama i Siren aye. Siye hay ti yaw ma Roma, 11 ma dala i Keret ta Arabi. Mo walan
tay niye hay na, siye hay ts wa tay nateye Yahuda hay, siye hay madurloy hay ta tara
Yahuda hay matare. Ada azlakwa ka tsanakwa nateye faya ta diye ta bazlam i gama kway
hay wu neheye bagwar eye Mbalom a ge aye.»

12 Nateye tebiye a gatay wadany wadar, ta sar wu naka ta dzaliye bay. Ta tsik mo walan
tay, to gwad: «Wu nakay na, andza magwede mey?»

13 Siye hay te ngwasa ka ndo mape gar niye hay ka Yesu aye, ts gwad: «Ndo neheye na,
ta kwaya.»

Piyer a tsik me
14 Piyer a tsane bazlam niye na, a latse. Ta latse to siye i ndo i maslay i Yesu niye hay

kuro gar eye nate aye tebiye. Piyer a latse na, a tsik ta magala, a gwadatay a ndo niye
hay: «Nakurom Yahuda hay ada ts nakurom neheye tebiye mandza eye ma Zerozelem
aye, pumay zlam a bazlam ga neheye na tsikakumeye ada tsanum wu naks a ge bo aye
lele taday. 15 Andza naks ka dzalum aye na, ndo neheye ta kwaya bay. Horwi anake na,
mekedoe mba zlezle ta kwaya tsa daw? 16 Ane tuk na, wu naks Zowel ndo made ha bazlam
i Mbalom a tsik ahal niye ma Derewel i Mbalom aye na, ma giye bo anake tuk.
17“Mbalom a gwad:
Mata dayaw ka mandasve i mandzibara na, wuye mey?
Na valateye Masafare ga a ndo hay tebiye.
Wawa kurom haslska eye hay ta dem kurom hay ta tariye ndo i maslay ga hay.
Na ta bazatay ha wu wedeye a gawla kurom hay.
Masine ma ta gateye a bagwar kurom hay, na tsikiye me ma nateye.
18 Ayaw! Pat eye niye na,

na slaratayaweye Masafore ga

ando i masler ga hay,

ta toriye ndo i maslan ga hay.
19 Na ta giye masuwayar) ma mboalom,

ada wu neheye ta gateye harbabakka a ndo hay aye ka mandzibara.

Ndo hay ta ngateye a bambaz, ta ngateye a ako ta gengis eye tardeelenpa.
20 Pat ma ta daviye sa bay

ada kiye ma tariye ndozza andza bambaz.

* 2.1 Pentekot na, to me i Garek. Magurlom i gar i ndzuhosl. T ge magurlom eye na, mahane
50 ma daba i Pak. I ndo mape madzal gor ka Yesu magurlom i mahute Masafare Tsadanna
eye.

Pat eye niye na, pat bagwar eye, pat madaslay ha gor.
Wu neheye ks ge bo tebiye na,
Bay Maduwey ma deyeweye tuk.
21Xwa way ka duwulay me a Bay Maduwer) ma toma ha na,
Bay Maduwen ma tomiye ha.t”

22 «A nokurom Israyel hay, pumay zlom a wu naks na tsikakumeye: Yesu ndo i Nazaret
na, ndo naks Mbalom a dakum ha gadan ngay ts nenpgeye. Ko ge masuwayan hay wal wal
ma walany kurom, ks dakum ha nengeye way na, ka sarum. 23 Yesu, nengeye Mbalom a
valakum ha a halay na, andza naks a say aye. Wu nakes ka gum ta nengeye na, ba Mbalom
a sar kurre. Nokurom ka velumay ha a ndo neheye lele bay aye hay harwi ada ta dar na
ka mayako mazlslmbada eye, ada ke mat. 24 Ane tuk na, Mbalom ks latse ahaya abara na
madahay. Ko mbala ahaya abara ma daretsatseh i madahay. A ndza ma madahan huya
bay na, harwi madahar a sla faya bay. 25 Harwi Davit ke tsik faya ahal niye, a gwad:

“Na pgataway a Boy Maduwen ga huya kame ga.
Nengeye ka tsakay ga
harwi ada ni dzadzar bay.
26 Horwi niye darev ga ko rah ta mongwese,
ada bazlam ga faya ma giye domes ta maygwese.
Bo ga ma zozukwiye bo lele, na dzaliye wuray sa bay.
27Bay Maduwen), ka gariye ga ha ma tov mandze i madahay hay bay.
Ka gariye ha ney ndo mape madzal gor ka nakar na ze ma tsavay bay.
28 Ka den ha tsaved naks na zengaliye, ma diye ga ha a sifa aye,
Ka tora ga ha ndo mangwasa eye harwi nakar ts nen.¥”’»

29 Piyer a gwadatay sa: «Malamar ga hay, ka baba tote kway Davit na, na sliye faya
motsikakum parakka lele. Nengeye na, ks mat. Ta la na ada ka serakwa ha tsavay ngay
andaya bagom ma tav kway. 30 Ane tuk na, ahal niye na, nengeye ndo made ha bazlam
i Mbalom. A sar ha ba Mbalom ks tsikay kurre, a gwaday: “Aza ma daba yak na, na ta
valiye bay yak a ndo nate ms walan i wawa yak hay.$”

31 «Nengeye na, ba ks sor ha kurre Kariste na, ma latseweye abara ma madahar.
“Mbalom ma gariye ha ma tav mandze i madahar hay bay,

’

ada bo ygay ma ziye ma tsavay bay.*”»
32 Piyer a gwadatay sa: «Yesu nake na tsik faya aye na, Mbalom ka latse ahaya abara

ma madaharn. Nomay tebiye namaa haliye na mbal ngay. 33 Ma daba eye na, Mbalom ka
zla na Yesu, a pa na ta halay i manday ngay. Mbalom ks valay Masafare Tsadanna eye
naka Mbalom a tsik kurre a gwad ma ta valeye aye. Nengeye dermak ks valamayaw wu
naka anake ka ngatumay ada ka tsanum aye. 34 Davit na, nengeye ka tsal a mbalom tabey,
ane tuk na, a gwad:
“Boay Maduwen Mbalom a gwaday a Bay Maduwen) ga na:

Dara, ndza ta halay i menday ga,
35 hus a pat naks nen, na piye ndo mane dare yak hay a hud i sik yak hay

andza wu mape faya sik aye taday.t”»

Ndo mape madzal gar hay ka Yesu ta sakah
36 «Nokurom Israyel hay tebiye sarum ha ta dedek, Yesu naka ka darum na ka mayako
mazlalmbada eye na, Mbalom a tora ha Boy Maduwen ada ndo matame ha ndo hay na,

neyngeye.»
37 Ndo niye hay tebiye to tsone bazlam niye na, dorev a ye fataya abora. Ta tsatsah

ka Piyer ada ka siye i ndo i maslay hay, to gwad: «Malamar hay, anake namaa giye na,
kokay?»

T 221 zowel3.15. ¥ 2:28 Dames hay 16.8-11. § 2:30 pomes hay 132.11. * 231 pames hay
16.10. T 235 pomes hay 110.1.

38 Piyer a mbadatay faya, a gwadatay: «Gerum ha mezeleme kurom ada ta dzehub
kurom ha a yam ta mazele i Yesu Koriste harwi ada Yesu ma pasakumeye ha mezeleme
kurom hay. Ka gum andza niye na, Mbslom ma valakumeye Masafare ngay Tsadanna eye.
39 Horwi Mbalom ka tsik kurre, a gwad: Ma valakumeye a nakurom ada a wawa kurom
hay. A gwad ma valiye a ndo neheye nateye mandza eye doren aye dormak. Ayaw! Bay
Maduwern kway Mbalom ma valiye Masafare ngay a ndo neheye ma zalateye harwi ada
ta pay bazay aye.»

40 Piyer a tsikatay bazlam mekelen eye hay haladzay harwi mamatay naha dorev ada
ta dzala ha. A gwadatay: «Dumara abara ma walan i ndo neheye sewed eye hay. Garumay

ha bo kurom a Mbalom ma toma kurom ha.»
41Ndo hay haladzay ms walay i ndo niye hay ta tama bazlam i Piyer. Tsa na, ta dzehub

tay ha a yam. Pat eye niye na, ndo hay ta giye gwezem mahkar ts pa madzal gor ka Yesu,
ta sakah tay ha ndo mape madzal gor hay ka Yesu.

Mandze i ndo mape madzal gor ka Yesu

42 Noteye niye tebiye to paway zlom a matstike i ndo i maslay i Yesu neheye ta
tatikawatay aye to metsehe lele. To ndzawa ka tov manste eye, to ndayawa wu manday
ka tov manate eye ada ta duwulaway me a Mbalom ka tav manate eye. 43 Kwa way a
ndzawa na, ts madzadzere eye harwi Mbalom a gawa masuwayar wal wal ta halay i ndo
i maslap i Yesu hay. 44 Ndo mape madzal gor hay ka Yesu tebiye, nateye madzapa eye
nate, wu tay hay tebiye ta ygonawa ha a bo ms walay tay. 45> Ta sokemawa ha wu tay hay
ada ta ngonawa ha a bo suloy eye kwa a way da ka mage wu ygay naks a say aye. 46 Ta
hayawa gor pat pat a gay i modaslay ha ger a Mbalom, kwa tsekwep ta taratsawa ha bay.
Ta ndayawa wu manday ka tav manate eye moa gay tay hay. Te ndayawa wu manday niye
na, ta maygwese eye, magunguze kwa tsekwen andaya bay. 47 Ta zambadaway a Mbalom
ada nateye niye hay tebiye to yatay a gor a ndo hay. Andza niye, Boy Maduwer) a tomawa
tay ha ndo hay pat pat, a sokah tay ha ndo mape madzal gar hay ka Yesu ta ndo neheye
faya ma tamiye tay ha aye.

3

Piyer ta Yuhana ta mbal ha ndo matara eye

1Pat wuray Piyer ta Yuhana ti ye a gay i madsslay ha gar a Mbalom mata duwulay me a
Mbalom. Ti ye ta bare mahkar i huwa. Ndo hay ti yawa ta duwulaway naha me a Mbalom
na, ta bare mahkar eye niye. 2 Ndoweye andaya base ta maged i gay i madaslay ha gor a
Mbalom niye. Maged nakas ts zalay maged naka a le aye. Ndoweye niye na, matara eye
kwa abera ka mawe ngay. Ts zlawa naha, ta hanawa ha base ta maged niye pat pat. A
tsatsahawa dala ka ndo neheye ti yawa naha a gay i mavalay wu a Mbalom aye. 3 Pat
eye niye na, a ngatay a Piyer ta Yuhana ta diye, ta falokwiye a gay i madaslay ha gor a
Mbalom. Tsa na, a tsatsah fataya dala.

4Piyer ta Yuhana ta ndazl na lele. Tsa na, Piyer a gwaday: «Zaba famaya lele.» 5 Tsana,
ndo niye a zoba fataya, a zozur tay ha to metsehe lele. Nengeye a dzala na, ta valepeye
wu. ©Piyer a gwaday: «Dala andaya fagaya bay tebiye, ane tuk na, na valakeye na, wu
naks andaya fagaya aye. Ney faya na gwadakeye ta gaday i Yesu Koriste i Nazaret latse,

do!»
7 Tsa na, Piyer a gos na abara ma halay i menday harwi madzene na ka molatse ha ka

mbalom. Kwayanpa sik ngay hay ta mandarkukwasl ngay hay ts huta gadan. 8 A ndapa
a mbalom ta sik ngay hay lele. Tsa na, a pa bo ka mede. A ye, ta falokwa ka bo dziye ta
ndo i maslan i Yesu niye hay a gay i madaslay ha gar a Mbalom. Ndo niye na, a ye lele ta
mandepe a mbalom tsadaw tsadaw ada ts mazambaday a Mbalom.

9 Ndo hay tebiye to ngatay faya ma diye kuten kuten lele ada faya ma zambadeye a
Mbolom. 10Ta sar ha, nepgeye ndo naka a rokawa base ta maged nako a le haladzay i gay
i madaslay ha gar a Mbalom aye na, nateye niye tebiye ta dzadzar ada a gatay harbabokka
harwi wu naks a ge bo ta ndo niye aye.

1 Ppiyer ta Yuhana nateye mo mazambal i gay i modaslay ha gar a Mbalom naka ta zalay
Mazambal i Salomoy aye. Ndo naks a mbal abara mes matare aye na, a wuda magare tay
ha sa bay. Ndo hay haladzay ti ye naha mahway mahway harwi nateye tebiye a gatay
harbabakka. 12 Piyer a ngatay a ndo neheye ti ye naha haladzay aye na, a gwadatay andza
nakay: «Nokurom ndo i Israyel hay, ndo nakay a mbal na, a gakum harbabskka na, harwi
mey? Nokurom faya ka zebumeye famaya andza niye na, harwi mey? Nokurom faya ka
dzalumeye ma gar kurom na, maa mbal ha ndo nakay na, Piyer ta Yuhana harwi bo tay
eye gadan eye. To mbal ha na, nateye to pay bazay a Mbalom lele. Ane tuk na, a’ay andza
niye bay. 1> Mbalom i Abraham, Mbslom i Izak ada Mbalom i Zakob naks nateye neheye
ta duwulay me aye, a baz ha mazlab i ndo i masler ngay Yesu. Nokurom eye, ka valumay
ha a halay i Roma hay harwi ada ta kad na ada ka kalum ha kame i Pilat. Pilat na, habe
a say magare ha. 14 Naokurom ka kalum ha ndo naks dada nengeye ko ge manese bay.
Nepgeye ndo dedek eye. A yakum a gar duh matsatsehe ta garakum ha na, ndo makade
ndo. 15 Andza niye, ka kadum na, ndo nake ma valiye sifa a ndo hay aye. Ane tuk na,
Mbalom ka latse ahaya abara ms walay i madahan hay. Nokway tebiye ka sarakwa ha.
16 Ndo nakay anar ka ngatumay, ka sarum ha aye na, maa valay gadan na, mazele i Yesu
harwi naks namaa pa moadzal gor may ka Yesu aye. Ayaw! Ndo nakay a mbal lele ka
ngatumay ta dare kurom aye na, harwi naks namaa pa madzal gor ka Yesu aye.

17 «Malamar ga hay, ahal nake nokurom ta bay kurom hay ka kalum ha Yesu aye na,
ney na sar ha wu naks ka gum aye na, ka sorum bay. 18 Ane tuk na, Mbalom a ge na,
wu naka a tsik ahal niye to bazlam i ndo made ha bazlam ngay aye. A gwad: Kariste na,
ma ta giye doretsatseh. 19 Anske na, mbadum ha mede kurom, mbadumaw me ka tov i
Mbalom harwi ada ma mbatakum ha manese kurom hay. 20 Ka gum andza niye na, Bay
Maduwen Mbaslom ma valakumeye zay ada ma ta slorakumaweye Yesu ndo matame ha
ndo naks a zla na kurre harwi kurom aye. 2! Anake na, kutoy Yesu Kariste ma ndziye
moa mbalom tamad hus a pat nake Mbalom ka tora ha wu hay tebiye andza naks a da ha
ahal niye ta bazlam i ndo made ha bazlam ygay hay aye. 22 Musa, nengeye a gwadatay
a baba tate kway hay: “Bay Maduwen kurom Mbalom ma ta slsrakumaweye ndo made
ha bazlam ngay andza nen na gwad badaw? Nepgeye na, slala kurom. Ka ta pumay zlam
a wu naks ma ta tsikakumeye tebiye. 23 Ndoweye ka pay zlom a bazlam i ndo made ha
bazlam i Mbalom niye bay na, ma ndziye ms walay i ndo i Mbalom hay bay. Ta kadiye na

modahan eye.*”

24 «Siye i ndo made ha bazlam i Mbalom hay dermak ta tsik andza i Musa. Ta tsik ka
wu naks ma giye bo ahal kway nakay anay aye. Kwa Samuyel ada kwa siye i ndo maslay
i Mbalom neheye ti yaw ma doba ngay aye. 2> Malamar ga hay, Mbalom a tsik wu neheye
to bazlam i ndo made ha bazlam ngay hay na, a nakurom. Andza niye doarmak, ahal
naks Mbalom a bar dzam ta boba tote kurom hay aye na, a gwaday a Abraham: “Na ta
piye ngama ka ndo i mandzibara hay tebiye to halay i wawa i hud yak hay. Dzam naks
Mbalom a bar aye na, i kurom.T” 26 Andza niye, Mbalom a slaraw ndo i masler ngay na,
harwi kurom taday. A sloraw na, harwi mape fakuma ngama, ada matsoya kurom ahaya
abara ka tsaved i manese.»

4

Piyer ta Yuhana kame i bagwar i Yahuda hay
1 Ahal naks Piyer ta Yuhana, nateye faya ta tsikateye me a ndo hay mba aye na, ndo
movalay wu a Mbalom hay, bay i ndo matsape gay i madaslay ha gor a Mbalom ada ta
Saduke hay ti ye naha ka tov tay. 2 Ti ye naha na, ts ge dorev haladzay ka Piyer ta Yuhana
harwi nateye faya ta totikiye tay ha ndo hay, to gwadatay: «Yesu ko lotsew abara ma
moadahar ada moalatsew i Yesu niye a latsew aye na, ndo hay ta sliye faya malotsew abora
ma madahan.» 3 Ndo niye hay ts gos tay ha Piyer ta Yuhana, ta derazl fataya a dangay. Ta

* 323 Madayaw abara ma Ezipt 18.15, 18-19. T 3.5 Madazlay i wu hay 22.18; 26.4.

dorazl fataya na, ta gatay sariya zuk bay, harwi havad ks ge tsiy. * Ma walay i ndo neheye
ta tsone matatike i Piyer ta Yuhana aye na, ndo hay haladzay ta dzala ha ka Yesu. Ndo
mape madzal gar ka Yesu ta sokah, ndo hay tebiye ma giye gwezem zlam.

5Tadce eye i mekedce na, bay i Yahuda hay, madugula i Yahuda hay ta ndo madzangawa
bazlam i Mbalom mapala eye to haya gor a Zerozelem. ¢ Ma walay tay niye hay ts haya
gor aye na, bagwar i ndo mavelaway wu a Mbalom naks ta zalay Han aye andaya, Kayif,
Yuhana, Alogazandar ada ts siye i ndo neheye ma badgay i bagwar i ndo mavalaway wu
a Mbalom tebiye nateye andaya. 7 To halataya ahaya ndo i maslay i Yesu niye hay sulo
eye kame tay. Tsa na, ta tsotsah fataya, ts gwadatay: «Ka mbalum ha ndo nakay na, ma
kakay? Ka hutumaw gadan eye na, maygay? Ada ka mbalum ha na, ta mazele i way?»

8 Ta tsatsah fataya andza niye na, kwayanna Piyer a rah ta Masafare Tsadapna eye, a
gwadatay: «Nakurom bay malave ndo hay ta madugula hay, 9 ka tsstsahumeye famaya
bazlam bagom na, harwi naks namaa gay ngwalak a ndo matara eye, a mbal ma kakay ka
tsatsahum famaya andza niye na gwad ba? 10 Ayaw lele! Ko ge andza niye na, nakurom
sarum ha, nakurom tebiye ta siye i ndo i Israyel hay, sarum ha na, ndo naks a latse kame
kurom nengeye zay lele aye na, ta mazele i Yesu Koriste nake a yaw abara na Nazaret aye.
Nengeye ndo naks ka darum na ka mayako mazlslmbada eye ada Mbalom a latse ahaya
abara ma madahay aye na, nengeye. ! Derewel i Mbalom a tsik faya, a gwad:

“Kwar nake nakurom ndo madazle gay hay ka kalum ha aye na,

ka tora kwar nake ma valeye gadan a gay aye duh.*”

12 «<Ka mbakweye faya matame na, to nepgeye nate ygwey. Horwi ka mendzibara
tebiye Mbalom ka val ndo mekelen eye nake ma tomiye kway ha aye na, andaya bay.»

13 Ndo niye hay te haya gor aye na, a gatay wadoy wadey. Harwi ta zaba ka Piyer ta
Yuhana na, ta dzadzar bay, to tsik me parakka. A gatay wadsy wadsy wene wene eye na,
harwi nateye ta tatik wuray kwa tsekwerp bay tebiye. Ta sor ha nateye na, ndo mapay
bazay a Yesu tsa. 14 Ane tuk na, nateye faya ta pgateye a ndo nake a mbal aye dermak,
neygeye malatsa eye ka tov tay. To sor wu naks ta mbadatay faya a Piyer ta Yuhana
aye bay. 1°> Tsa na, to gwadatay: «Dum abara ma gay.» Piyer ta Yuhana ti yaw wu tay
abara ma doma na, nateye to matsa ma gay ts ma ha ka bo bazlam. 1¢ To gwad a bo ma
walay tay: «Ndo neheye ka gakweye tay ha na, kekay? Ndo i Zerozelem hay tebiye to
sar ha masuwayarn naks ts ygatay aye parakka, maa ge na, Piyer ta Yuhana. Ka slakweye
faya mambede bay. 17 Ane tuk na, gakwatay me ada pakwa fataya zluwer na, ta tatikatay
bazlam nakay a ndo hay te mazele i Yesu Kariste bay harwi ada siye i ndo hay ta tsene
labara i masuwayary naka ta ge aye bay.» 18 Ti ye ta zalatayaw. Piyer ta Yuhana ta mbada
naha gor ka tov tay. Ti ye naha na, to gatay me, to gwadatay: «Ka tsikumatay kagobay ka
tatikumatay a ndo hay to mazele i Yesu sa bay.»

19 Ane tuk na, Piyer ta Yuhana ta mbadatay faya, to gwadatay: «Nakurom na, dzalum
ha wu naks dedek eye kame i Mbalom aye taday. Lele marahay ha gor na, a nakurom
tsukudu a Mbalom daw? 20 Nemaa sliye faya magar ha matastike wu naks namaa ngatay
ada namaa tsone aye bay. Nomaa tsikiye huya.»

21 Ndo niye hay mahaya gor eye to tsane andza niye na, ta pa fataya zluwer haladzay
sa. Tsa na, ta gor tay hay, ti ye wu tay. Te gor tay ha na, ta huta fataya manese naks
da magatay doretsatseh aye bay, harwi siye i ndo hay nateye tebiye faya ta zambadeye a
Mbalom harwi wu naka Piyer ta Yuhana ta ge aye. 22 Ndo niye to mbal ha ta masuwayar
aye na, mave ygay ma ziye mave kuro kuro fad.

Maduwule me i ndo mape madzal gor hay
23 To gor tay ha Piyer ta Yuhana. Ta gor tay ha na, ta mbada gor, ti ye ka tov i ndo
mape madzal hay ka Yesu. Ti ye naha na, ta tokeratay wu naka bagwar hay i ndo neheye
ta valaway wu a Mbalom aye ta madugula hay i Yahuda hay to tsik aye. 24Ts tsone bazlam
niye na, kwayanna nateye tebiye to dzapa nate, ta pa bo ka maduwulay me a Mbalom. Ta

* 411 pomes hay 118.22. Kwar eye niye na, Yesu.

gwaday naha a Mbalom: «Bay Maduwer), maa ge magarmboalom ta dala, ta balay ada to
wu neheye ma doma tebiye aye na, nokar. 25 Maa tsik me to bazlam i baba tote may Davit
ndo i masler i yak na, nakar. Nengeye a tsik ta gadan i Masafare Tsadanpa eye, a gwad:
“Ndo hay tebiye ta ge mevel na, kemey?

To ma ha ka bo bazlam na, harwi mey?
26 Bagwar i bay i dala i mandzibara hay ta lava bo mage voram.

Bay hay ta haya gor mage varam ta Boy Maduwern Mbalom
ada ta ndo naka a pay dzagwa i bay a gor aye.t”

27 «Andza niye dedek, ta haya gar ma gama nakay. Herod ts Poyos Pilat ta gama hay
ada ndo i Israyel hay ta haya gor mage voram ka Yesu ndo i masler yak tsadanna eye.
Nepgeye nake ka pay dzagwa i bay a gor aye. 26 Wu naks to ge andza nakay aye na, andza
i yak naka ka tsik kurre a saka mage ta godan yak aye. 29 Anake na, Bay Maduwern may,
dzana may abara ka tov i sewed tay neheye to gamay aye tey. Valamay gadan yak ada
namaa da ha bazlam yak ta dedek. 30 Valamay gaday horwi ada namaa mbal tay ha ndo
hay, harwi ada namai ge masuwayan hay wal wal ta mazele i Yesu, ndo i masler yak
tsadanpa eye.»

31Ta ndov ha maduwulay me a Mbalom na, tav naks nateye mahaya gor eye mo doma
aye a bal haladzay dzekib dzekib. Nateye niye tebiye, Masafore Tsadayna eye a rahatay
a bo. Kwayapna ta pa bo ka moade ha bazlam i Mbalom ze madzadzere.

Mandze nate i ndo mape madzal gor hay ka Mbslom

32Ndo neheye ta tora ndo mape madzal gor hay ka Yesu aye na, nateye tebiye to ndzawa
na, nate, ta wuda bo lele ada madzal gar tay nate. Ndaray kwa nate ma walar) tay matsike
nakay na, wu ga na, andaya bay. Ma walan tay wu tay hay tebiye ta ngenawa ha a bo ma
walan tay. 33 Ndo i maslay i Yesu hay to dawa ha bazlam i malotsew i Boy Maduwen Yesu
abora ma moadahan ta gadan haladzay. To gwadawa: «Nomaa ngatay ks latsew abara ma
madahan.» Ada Mbalom a pa ngama haladzay ka ndo mape madzal gor hay. 34 Ndoray
mo walay tay kwa tsekwen wu a katsay bay. Ndo neheye guvah tay hay kagabay gay tay
andaya na, ta sckamawa ha. Suloy i wu naks ta sskam ha aye na, ti yawa ahaya 35 ada ta
volawatay a ndo i maslan i Yesu hay. Ma doaba eye na, ta ngenawa ha suloy eye kwa a way
da andza naks a say aye.

36 Andza niye ndoweye andaya ts zalay Yusufa. Ndo i maslay i Yesu hay ts pa faya
mozele na, Barnabas, andza magwede: Ndo nake ma gwadiye tete a siye i ndo hay aye.
Nepgeye slala ngay na, Levit hay. To wa na ma goma naka ta zalay Sipare aye. 37 Nengeye
aye, a sokam ha guvah ngay. Tsa na, a zla ahaya suloy eye, a volatay a ndo i maslay i Yesu
hay.

5

Maraw me i Ananiyas ta Safira

1 Ane tuk na, ndoweye andaya ts zalay Ananiyas. Ta zalay a ngwas ygay Safira. Pat
wuray na, ta soskem ha guvah tay te gwad ayaw ma walay tay. 2 Ananiyas a hal faya abara
ka suloy i guvah niye, a ye ha siye a valatay a ndo i maslay i Yesu hay. Suloy naks a hal
faya abara aye na, ngwas ngay a sar faya lele. 3 A ye naha na, Piyer a gwaday: «Ananiyas,
ka goray ha darev yak a Fakalaw na, harwi mey? Ka gor ha siye i suloy i guvah yak a
motagay, ka zlaw tsekwen), ka raway me a Masafare Tsadayna eye na, harwi mey? 4 Ahal
naka ka saskam zuk bay aye na, guvah yak wu yak bana i ndsray daw? Ada suloy i guvah
naka ka sakem ha aye na, i yak badaw? Ka dzala mas gar yak mage wu andza nakay na,
ma kakay? Ka raway me na, a Mbalom bana, a ndo hay bay.»

5 Ananiyas a tsane bazlam niye hay na, a dad abara ka mbalom. Kwayanna a mat tsadak
tsadoek. Ndo neheye ta tsane labara niye aye na, nateye tebiye ta dzadzar haladzay. ¢ A
moat na, gawla hay ti yaw ta mbokwa na madahay. Tsa na, ts zla na, ti ye ts la na.

T 426 pomes hay 2.1-2.

7 Mazlambar ma giye bare mahkar na, ygwas i Ananiyas a yaw a folokwa a gay. A yaw
na, ko sar ka wu naka a ge bo aye bay. 8 A falokwa naha a gay na, Piyer a tsatsah faya,
a gwaday: «Tsiken, suloy i guvah kurom naks ka sskamum ha ta zal yak aye na, andza
nakay daw?»

Dgwas niye a mbaday faya, a gwaday: «Ayaw! Nomaa sakom ha na, suloy eye andza
nakay.»

9 Piyer a gwaday: «Ka mum ha ka bo bazlam ma walan kurom harwi madzegur me ka
Masafare i Boay Maduwen na, kakay? Tsone, ndo neheye ta la zal yak aye, nateye andaya
malatsa eye ka maged tsiy ada ta deyeweye ta zliye kar dermak.»

10 Piyer a tsikay andza niye na, kwayayna a dad ka sik i ndo i maslan i Yesu niye hay.
Tsa na, a mat. Gawla hay ti yaw, ta folokwa naha a gay. Ti ye naha na, ke mat. Ts zla na,
ti ye ha to la na ka tsakay i zal ngay. 1! Ndo mape madzal gor hay ka Yesu Kariste tebiye
ada ta siye i ndo neheye to tsane labara niye aye na, ta dzadzar haladzay.

Ndo i maslan hay to gawa masuwayar) wal wal haladzay

12Ndo i maslay hay to gawa masuwayay wal wal haladzay ms walay i ndo hay. Ndo
mope madzal gor hay ka Yesu ts hayawa gor a dalamatagay i gay i madaslay ha gor a
Mbalom, me Mazambal i Salomon. 13 Ndo neheye ta pa madzal gar ka Yesu tobey aye na,
zluwer a gatay mede ka tov tay. Ane tuk na, ndo hay tebiye to daslatay ha gor. 14 Ndo
hay haladzay faya ta sokahiye, hasloka hay ta ngwas hay ts dzala ha ka Boy Maduwer.
Ndo mape madzal gor hay ta sokah haladzay. 15> Hoarwi masuwayan neheye ndo i maslar
hay ta ge aye na, ndo hay to halawa naha ndo i davats hay. To halawa tay naha ka slalah
kogabay ka hubok. Te pawa tay ha ka tsakay i tsaved harwi ada ahal naks Piyer ma diye
to doma aye na, kwa kakay mezek ngay ke husa ka ndo nate ms walay tay ma mboaliye.
16 Ndo hay haladzay ti yawaw abara ma gama neheye to mbay naha a Zerozelem aye. To
halawa naha ndo i dovats ta ndo neheye masafare lele bay eye hay ma bo tay aye. Ndo i
maslay hay to mbal tay ha tebiye.

Ta goas tay ha ndo i maslay hay

17 Bagwar i ndo mavalaway wu a Mbalom ta ndo neheye ts paway bazay aye, andza
moagwede ta Saduke hay, to tsane ndo i maslan hay faya ta giye masuwayan haladzay na,
a ndalatay, dorev tay a rah ta salok. To ma ha ka bo bazlam, ta gwad: «Gasakwa tay hal»
18 Tsa na, ti ye to gos tay ha. Ti ye to pa tay a dangay. 1° Ane tuk na, ta havad ahal nake
ndo i maslay hay nateye ma dangay aye na, gawla i Mbalom a ye, a handskatay na maged
i gay i dangay niye. A halatay ahaya ndo i maslay niye hay absra me doma, a gwadatay:
20 «Dum ta dumatay ha labara i sifa wedeye a ndo hay ma dalamatagay i gay i madaslay
ha gor a Mbalom!»

21 Ndo i maslan hay ta toma bazlam i gawla i Mbalom naks a tsikatay aye. Parik i
mekedce na, ta hal bo ti ye a dalamatagay i gay i madaslay ha gar a Mbalom. Ti ye naha
ta pa bo ka matatikatay a ndo hay.

Bagwar i ndo mavalaway wu a Mbalom ta ndo neheye nateye dziye, to zalatay a
madugula i Yahuda hay, ts haya gor. To ma ha ka bo bazlam ms walay tay. Tsa na, to
slar ndo hay ka ndo i maslay hay a gay i dangay, ta ye ta halatay ahaya. 22 Ane tuk na,
ndo neheye ti ye, to husa a doma na, ta huta tay ha ms gay i dangay bay. Te maw ka tov
i ndo neheye ts slor tay naha aye, ta matay ha labara eye. 23 Te gwadatay: «Namaa ye
naha, namaa ndzay a gor a gay i dangay na, maderazla eye lele ada ndo matsape maged
hay nateye andaya faya ta tsepiye. Ane tuk na, nomaa handsk na maged na, nomaa huta
ndaray kwa nate bay!»

24 Ty tsone labara niye andza niye na, bay i ndo matsope gay i madaslay ha gor a
Mbalom ta bagwar hay i ndo neheye ts volaway wu a Mbalom aye ta sor wu nake ta
dzaliye bay. Ta tsatsahay a gor tay, to gwad: «Matora ta ndo i masler niye hay na, wuye
mey?»

25 Ahal nake nateye faya ta dzaliye andza niye na, ndoweye a yaw ka tav tay, a gwadatay:
«Tsanum! Ndo neheye ka pum tay a daygay aye na, nateye faya ta totikateye a ndo hay
ma gay i madaslay ha gor a Mbalom!»

26 Ta tsane andza niye na, kwayanna bay i ndo matsape gay i madaslay ha gar a Mbalom
ta ndo pgay hay, ti ye mata ma tay ahaya ndo i maslay niye hay. Ane tuk na, ti ye to ma
tay ahaya na, ta gatay doretsatseh bay harwi ta dzadzar ta ndo hay, ta ta kaliye tay ha ta
kwar.

Ndo i maslan hay kame i sariya

27Ti ye to halatay ahaya na, ti ye tay ha kame i madugula i Yahuda hay. Bagwar i ndo
moavalaway wu a Mbalom a pa bo ka matsatsehe fataya abora bazlam. 28 A gwadatay:
«Nomaa gakum me ka matatikatay a ndo hay ta mozele i Yesu badaw? Ada ka gum na,
mey? Nokurom na, tsokam matatikatay a ndo hay ma wuzlahgoma i Zerozelem tebiye
na, kakay? Ada a sakum magwede maa kad na ndo niye na, namay daw?»

29 Piyer ta siye i ndo i maslan hay ta mbadatay faya, ts gwadatay: «Marahay ha gar na,
a Mbalom bana a ndo hay bay. 30 Ka darum na Yesu ka mayako mazlalmbada eye harwi
ada mi mat. Ane tuk na, Mbalom i baba tate kway hay ks latse ahaya abara ma madahay.
31 Mbalom ks latse ahaya abara ma madaharn ta godan ngay. Ko pa na a bay, nengeye
ndo matame ha ndo harwi ada Israyel hay t4 mbada ha mede tay. Ta huta, Mbalom ma
pasatay ha mezeleme tay hay. 32 Nomay na, ndo mahale mbal i wu neheye a ge bo aye,

namay ta Masafare Tsadanna eye nake Mbalom a valatay a ndo neheye ta rohay ha gor
aye.»

33 Ta tsane bazlam niye na, a ndalatay haladzay. A satay madake tay ha ndo i maslay
hay. 34 Ane tuk na, Farisa wuray andaya mozele ygay Gamaliyel. Nepgeye na, ndo
madzangawa bazlam i Mbalom mapala eye. Ndo hay tebiye ta tomawa bazlam pgay. A
latse ma walay i ndo niye hay mahaya gor eye, a gwadatay: «Ndo neheye ta ye abora
kanay tsekwen taday.»

35Ndo i maslan hay ti yaw abara mas doma na, a gwadatay: «Israyel hay, gum metsehe
harwi wu nake a sakum magatay a ndo neheye. 3¢ Ndo niye mazele ngay Tiyodas aye na,
ma makumaw a gor. A yaw ahal niye a gwad nengeye na, bagwar i ndo. Ndo hay ta giye
temerre fad ta pay bazay. Ane tuk na, ta kad na. Ndo neheye ta pay bazay aye ta ngena
gor tebiye. Kwa ndaray ka lokaw bay.

37 «Ma deba ngay na, ndoweye andaya dermak, mazele ngay Yudas. Nengeye ndo i
Galile. Nengeye a ndohwaw ahal i mapesle ndo, ks zalatay a ndo hay haladzay ka mapay
bazay. Nengeye dermak ta ked na ada ndo neheye to pay bazay aye ta ngena gar tebiye
kweye kweye. 38 Ner) faya na tsikakumeye anake, kd matsum ka ndo neheye bay, garum
tay ha ta ye wu tay. Horwi ke ge madzal gor tay, ta masler tay, ti yaw ma ndo hay na,
ta ndziye bay. Ta dziye. 3% Ane tuk na, ks ge masler tay a yaw abara ma halay i Mbalom
na, ka slumeye faya mombete ha bay. Gum metsehe lele, faya ka gumeye veram na, ka

Mbolom duh!»
40Ndo niye hay mahaya gor eye ta toma bazlam i Gamaliyel. Ta zalatay a ndo i maslay

hay sa. Ti ye naha, to ndaba tay ha. Te gwadatay: «Dada ka tsikumay me a nderay to
mazele i Yesu sa bay.» Tsa na, ta gor tay ha.

41Ndo i maslan i Yesu niye hay ti yaw abora ma walar i mahay gor tay niye ts mongwese
harwi doretsatseh naka to gatay harwi mazele i Yesu aye. 42 Duh ta tatikawa ada ta dawa

ha ma gay i madaslay ha gar a Mbslom ada ma gay tay hay pat pat ts garawa ha bay, Yesu
na, Kariste.

6

To pala ndo hay tassla harwi madzene ndo i maslay i Yesu hay
1 Ahal niye na, ndo mape madzal gor hay ka Yesu faya ta sokahiye haladzay. Ane tuk na,
ndo mape madzal gar neheye ta tsik me i Garek aye na, ta ge dorev ka ndo mape madzal
gar neheye noteye ta tsik bazlam i Yahuda hay aye. To ge dorev na, harwi ahal naks ta

ngonawatay wu manday a madakway i ngwas hay aye na, ts volawatay a madakway i
ngwas tay hay tabey.

2Ndo i maslan neheye kuro gar eye sulo aye, te hayatay gar a ndo mape madzal gar
hay ka Yesu, to gwadatay: «Nemaa goriye ha made ha bazlam i Mbalom harwi mematse
mangane wu manday bay. 3 Horwi niye malamar hay, pslum ndo hay tassla ms walar
kurom. Ka palumeye na, ndo i ngwalak hay, ndo neheye nateye maraha eye ta Masafore
Tsadanpa eye ada to sor gor lele aye. Nomaa valiye masler i mangsne wu manday na,
a halay tay. 4 Nemay, namaa duwulay me a Mbalom ada ta made ha bazlam ngay a ndo
hay.»

5 Bazlam tay niye a yatay a gor a ndo hay tebiye. Tsa na, ts pala ndo hay tasala.
Ndo makurre eye na, Etiyen, ndo naks ta madzal gor lele ada maraha eye ta Masafare
Tsadanna eye, Filip, Parakor, Nikanor, Timon, Parmenas ada Nikolas ndo i goma i Agtiyos
neygeye a gawa kule, ane tuk na, ahal niye na, ka dazlay a mapay bazay a kule i Yahuda
hay. ¢ Tsa na, ti ye tay ha ka tov i ndo i maslay i Yesu hay. Ndo i maslay i Yesu hay to pa
fataya halay ada ta duwulay me a Mbalom.

7Bazlam i Mbalom a da a zlom haladzay. Ndo mape madzal gor hay ta sakah haladzay
ma Zerozelem ada ndo mavalay wu a Mbalom hay haladzay ts dzala ha ka Yesu.

Ta gos na Etiyen

8 Etiyen na, ndo nake nate ma walay i ndo neheye ta pala tay tassla aye. Nengeye na,
Mbalom ko pa faya ngama haladzay. Ka tsaved'i Mbalom na, nengeye gaday eye haladzay.
A gawa masuwayar) hay ma walay i ndo hay. ° Siye i Yahuda hay nateye andaya, ts haya
gor a gay i maduwule me naka ta zalay gay i maduwule me i beke neheye to gar tay ha aye.
Ti yaw ma goma i Siren ada ma goma i Alagozandari, ti yaw ma dala i Silisi ada ma dala
i Azi. Nateye niye tebiye ta toma bazlam i Etiyen bay, faya ta kadiye wuway ta nengeye.
10 Ane tuk na, ndo niye hay to mba ka Etiyen ts bazlam bay, harwi maa valay ndaraw ka

moatsike me na, Masafare i Mbalom.
11 Tg valatay wu a ndo hay, harwi ada ndo niye hay ta raw me ta gwad na: «Namaa tsone

faya abara bazlam, faya ma tsaleye ka gar a Musa ada faya ma tsaleye ka gar a Mbalom.»

12 To suta faya ndo hay, madugula hay ada ta ndo madzangawa bazlam i Mbalom
mapala eye ka Etiyen. Tsa na, ta wuya kurah ka Etiyen, to gos na. Ti ye ha kame i
madugula i Yahuda hay. 13 Ts hal naha ndo madase faya parasay hay, te gwad: «Ndo
nakay na, faya ma tsikiye wu lele bay eye ka gay i madaslay ha gor a Mbslom ada ka
bazlam i Musa mapala eye. 4 Nomaa tsone faya absra a gwad: Yesu ndo i Nazaret ma
deyeweye, ma mbazliye ha gay i madaslay ha gar a Mbalom ada ma mbadiye ha kule
kway naks Musa a volakway aye.»

15Ndo niye hay tebiye nateye mandza eye mo gay i mahay gor aye, to ma ha dare ka
Etiyen. Ta zaba faya, ta ngatay na, da’ar ngay a dev andza i gawla i Mbalom.

7

Bazlam i Etiyen

1Bagwar i ndo mavalaway wu a Mbalom a tsatsah ka Etiyen, a gwaday: «Wu naka ta
tsik fakaya na, dedek daw?»

2 Etiyen a mbaday faya, a gwaday: «Malamar ga hay ta baba ga hay, tsanum wu naks
na tsikakumeye taday. Mbalom naka a ze wu hay tebiye ta mazlab aye a bazay ha bo a
baba tate kway Abraham ka dala i Mizapotami kurre ahal naks ki ye a Haran zuk bay aye,
3ada a gwaday: “Latse abara ma goma yak ada gor ha ndo yak hay, do a goma naks na

dakeye faya aye.*”

4 «Yaw! Abraham a tsane bazlam i Mbalom na, a latse absra ma Kaladeyen hay, a ye
mata ndze ma Harar. Ma daba eye baba ngay a mat na, Mbalom a zla na abara ma Haran,
a ye ha a gama nakay anay nskway mandza eye ma doma aye. > Ma doma na, Mbalom

*
7:3 Madazlay i wu hay 12.1.

ka valay guvah i mada ngay kwa tsekwern bay, kwa dala tsekwen babay na, ks dasay bay.
‘Ba Mbalom ka tsikay kurre, a gwaday: “Goma nakay na, na ta velakeye ha tebiye. Aza
nakar andaya sa bay na, wawa i hud yak hay ta ndziye ms doma, ma tariye i tay.” Ahal
niye Mbalom a tsikay a Abraham na, wawa ngay andaya kwa nate zuk bay. ¢ Wu naks
Mbalom a tsikay aye na, a gwaday: “Wawa i hud yak hay ta diye, ta ndziye ma goma i
ndo hay. Ma doma na, ta tariye tay beke eye hay. Ta gateye doretsatseh. Ta ndziye moave
temerre fad ma daretsatseh. 7 Ane tuk na, na ta giye sariya ka ndo i gama niye hay to
gatay daretsatseh aye. Ma daba eye na, ta diye abara ma gama nakay, ta diye ta daslen
ha gar ma tov naka ta ndziye ma doma aye.t” 8 Mbalom a 6ar dzam ta Abraham, a day ha
na, ta madase bo. Ma daba eye, Abraham a wa 1zak, a ge mohane tsamahkar na, a das na.
Izak a wa Zakob, Izak a das na. Zakob dermak a wa wawa hay kuro gor eye sulo. Nateye
neheye ta tora baba tote kway hay na, Zakob a das tay ha dermak.

9 «Baba tote kway hay to nay dore a malamar tay nake nate ma walay tay ts zalay
Yusufa aye. Ta gos na ta sokom ha beke eye a goma i Ezipt. Ane tuk na, Mbalom ka tsapa
na. 10 Mbalom ke toama ahaya Yusufa abara ma doretsatseh hay tebiye. A valay metsehe
ta ngwalak i bo ka dore i bay nake a lova Ezipt tebiye, to zalay Farawon aye. Nepgeye a
pa na bay eye ka dala i Ezipt ada a lavay gar a ndo neheye ma gay ngay aye tebiye.

11 «Ma daba eye na, mandarzlay a ge ka dala i Ezipt tebiye ada ka dala i Kanan.
Mandarzlan niye a ge na, manderzlay bagwar eye. Ndo hay ta sa daretsatseh haladzay.
Baba tate kway hay to huta wu manday kwa tsekwen bay tebiye. 12 Zakob a tsane wu
moanday andaya ma Ezipt na, a slor wawa ngay niye hay ta tora baba tste kway aye. A slor
tay ha makurre eye. 13 Ta mbada gor masulo eye na, Yusufa a datay ha bo ada Farawoy
bay bagwar eye a sar ha nateye na, gwala i Yusufa hay. 14 Tsa na, Yusufa a slor ndo hay
ka baba ngay Zakob ta ndo i gay ngay hay tebiye. Nateye tebiye na, kuro kuro tassla gar
eye zlam. 15 Zakob to hal bo, ti ye a Ezipt ta ndo i gay ngay hay. Zakob a mat ms doma ada
baba tote kway hay dermak to mat mos doma. 16 Madahay tay na, ta halawa a gama naka
to zalay Sisem aye. To pawa a tsavay nake Abraham a sokem abara ka wawa i Hamor ma
goma i Sisem ta suloy aye.

17 «<Wu nake Mbolom a tsikay kurre a Abraham aye na, mazlambar halay eye ko
ndislew. Gwala kway hay to wa bo. Ta sokah mowe bo haladzay ma Ezipt. 18 Bay naks a
sar Yusufa aye na, andaya sa bay. Te pa na bay wedeye nake faya ma laviye dala i Ezipt
aye. Nengeye na, a sar Yusufa bay. 1° Bay niye bagwar eye a vatay gor a baba tote kway
hay. A gawatay doretsatseh haladzay ada a gawatay kuton ka mokwetse wawa tay a pesl
ada ta mat. 20Halay niye na, to wa na Musa. Musa a le haladzay ada a yay a gar a Mbalom.
To wa na na, ta gal na kiye mahkar mos gay i baba ngay. 21 Ma daba eye na, ts gor ha. Dem
i Farawon a ndzay a gor, a zla na. A ye ha a gal na andza wawa ngay. 22 Andza niye, Musa
a gal bo na, a zla metsehe ta ndaraw i Ezipt hay. A tora ndo ta mazlab eye harwi bazlam
ngay neheye a tsikawa aye ta masler neheye a gawa aye.

23 «Musa a ge mave kuro kuro fad na, a say mede mata dzsne tay ha gwala ngay Israyel
hay. 24 A ye na, a ngatay a ndo i Ezipt faya ma geye doretsatseh a ndo nate ms walay i
Israyel hay. Tsa na, a ye naha a dzsna na ndo niye faya ta geye doretsatseh aye. A kad
na ndo i Ezipt niye madahay eye. 25 Musa a dzala na, Israyel malamar ngay hay to sor
ha Mbslom ma ta tamiye tay ha abara ma daretsatseh to halay ngay. Ane tuk na, ts sor
bay. 26 Todce eye Musa a ndzatay a gor a Israyel hay sulo faya ta kadiye bo. A say a Musa
mangone tay ha ada t4 ndza zay mo walan tay. A gwaday: “Dzam ga, nakurom ta malamar
tuk na, ada ka gumeye daretsatseh a bo kurom ta makade bo na, harwi mey?” 27 Ane tuk
na, ndo naks faya ma geye doretsatseh a malamar ngay aye na, a pay halay a Musa, a
gwaday: “Maa pa kar bay ada ndo mage may sariya na, way? 28 A saka makade ga andza
naks ka kad ndo i Ezipt mavener aye sa daw?” 29 Musa a tsane andza niye na, a hway, a
ye ngway ka dala i Madiyan. Ma dema na, a zla ngwas. To wa wawa haslaka eye hay sulo.

T 7.7 zoba ma Madazlay i wu hay 15.13-14 ada ma Madayaw abara ma Ezipt 3.12.

30 «Ma daba i mave kuro kuro fad na, Musa nepgeye huya ma goema niye moa
makulkwandah aye. Pat wuray na, nengeye base ta mahamba i Sinay. Gawla i Mbalom
a yaw, a bazay ha bo. Musa a pgatay na, ma ako ka gay i dak naks faya ma tomiye aye.
31 Musa a ngatay andza niye na, a gay harbabakka. Ane tuk na, ahal nake nengeye faya
ma handzadiye naha faya base mazabe faya na, a tssne matsike me i Boy Maduwer, a
gwadayaw: 32 “Nen Mbalom i baba tate yak hay, Mbalom i Abraham, Mbalom i Izak,
ada Mbalom i Zakob.” Musa a tsane andza niye na, a dzadzar, zluwer a gay. Tsa na, a
say mazabe dare ka ako niye sa bay. 33 Mbalom a gwadayaw sa: “Musa, tsok na taharak
abara ma sik, harwi tav nakay nakar me dema aye na, tov tsadanpa eye. 34 Faya ta gateye
daretsatseh a ndo ga hay ma Ezipt kekay na, na ngatay. Na tsone matuwe tay ada na yaw
na, mata mbale tay ha. Na sloriye kar ha, do anake a Ezipt.¥”

35 «Musa nengeye naks Israyel hay to kal ha, ts gwaday: “Maa pa kar bay ada ndo mage
may sariya na, way?” aye. Ane tuk na, Mbalom a slar ka tov tay harwi ada ma tara bay
tay ada ndo matame tay ha abara ma doretsatseh na, nengeye. Mata slore na ka masler
niye na, gawla i Mbalom nakas a bazay ha bo ma ako ka gay i dak aye. 3¢ Maa ndzatay
kame a Israyel hay mondohwaw abara ma Ezipt na, neygeye. Ko ge masuwayan hay wal
wal ma doma. Ko ge kame i Balay Ndozza eye ada mo makulkwandah dermak hus a mave

kuro kuro fad.
37 «Maa gwadatay a Israyel hay: “Mbalom ma ta slorakumaweye ndo made ha bazlam

ngay andza nen. Ma zliye na, abara ma gwala kurom$” na, Musa. 38 Sa na, ahal naka
Israyel hay nateye mahaya gor eye ma makulkwandah aye na, maa latse mos walay i baba
tate kway ta gawla naks a tsikawatayaw me ma mahamba i Sinay aye na, Musa. Gawla i
Mbslom ma tsikataweye bazlam nake ma valiye sifa aye ada nengeye ma makweye ha.
39 «Ane tuk na, baba tate kway hay ta kerah matome bazlam ngay. Ta kal na a pesl.
A satay mambade gor ka dala i Ezipt. 40 Te gwaday a Aron: “Lambadamay mbalom
hay harwi moazle kame kway. Horwi ka sarakwa wu nake a ndzay a gor a Musa, ndo

moahalakway ahaya abara ma Ezipt na, ka serakwa bay.*" 41 Tsa na, ta lambad kule
andza sla wawa eye andza mbalom tay. Ts valay wu a kule tay niye. Ta ge magurlom
ta mapgwese eye lele harwi wu naks bo tay eye ta lambad aye. 42 Ane tuk na, Mbalom a
mbadatay deba. Ma daba eye ta daslay ha gor a wurzla hay. Mbslom a valay tsaved andza
naks mawatsa eye ma derewel i ndo made ha bazlam i Mbalom hay, Mbalom a gwad:
“A nakurom Israyel hay,

wu neheye hay ka valawum wal wal

ada ta genaw hay

mave kuro kuro fad aye na, a ney badaw?
43 Ka zlum madzawadzawa i gay i mbalom kurom Molok,

ka zlum mandzakit bo i wurzla i mbalom kurom Refam.
Kule kurom neheye ka gum aye na,

harwi madaslay ha gar.
Horwi niye na haliye kurom abara ma goma nakay,
na diye kurom ha daren abara ta goma i Babilon.”»

44 Etiyen a gwadatay sa: «Ahal niye baba tate kway hay nateye ms makulkwandah na,
madzawadzawa i madaslay ha gor a Mbalom andaya fataya harwi ada t4 sor ha Mbalom
andaya ta nateye. Gay niye mapa eye na, andza nake Mbalom a tsikay a Musa aye.
Mbalom a gwaday a Musa t4 ge na gay niye na, andza nake a ngatay aye. 45 Ma daba
eye na, baba tate kway hay ta valatay ha madzawadzawa i madsslay ha gar a Mbalom
niye a wawa i hud tay hay. Ndo mandzatay kame a wawa i hud tay niye hay na, Zozowe.
Ti ye a goma niye na, ta zla na gay i madzawadzawa niye. Mbalom ka hahar tay ha ndo

¥ 7:34 zoba mo Madayaw abera ma Ezipt 2.14-3.10. § 7:37 Bazlam mapala eye masulo eye 18.15.
* 7:40 Madayaw abara ma Ezipt 32.1, 23. T 7:43 Amos 5.25-27. Molok, to zalay Molek ma Dzam
Guram, mbalom i Kanan hay. Ta dzala, mavelay a mbalom tay niye na, ndo zezen. Refam
mbolom zlezle eye i Babilon hay.

i gama niye abara kame tay. Ta sla fataya. Andza niye gay i madzawadzawa a ndza ma
goma niye hus a halay i bay Davit. 46 Davit na, a yay a gor a Mbalom haladzay. A tsatsah
tsaved ka Mbalom ka madazlay gay naks wawa i hud i Zakob hay ta sliye faya madaslay
ha gar a Mbalom ma doma aye. 47 Maa dazlay gay na, Salomor.

48 «Ane tuk na, Mbalom Fetek ma ndziye ma gay neheye ndo hay ta dazl aye bay. Andza
naks mawatsa eye ma derewel i ndo made ha bazlam i Mbalom aye na, Mbalom a gwad:
49 “Tav mandze i bay ga na, mbalom,

ada mandzibara na, tav sik ga.
Gay naka ka dezlumeneye na, slala i gay waray?

Tov naks ma sliye mandze ma doma aye na, waray?
50 Maa ge wu neheye tebiye na, nen badaw?4+”»

51 Etiyen a gwadatay sa: «A nakurom neheye sewed eye hay. Ka derazlum na dorev
kurom ta zlom kurom hay a mozele i Mbalom naks faya ma zalakumeye. A sakum
mahandakay na dorev kurom a Masafore Tsadanpa eye bay. Nokurom na, andza baba
tate kurom hay. 52 Ndo made ha bazlam i Mbalom waray naks baba tate kurom hay ta
gay doretsatseh bay aye? Kwa mokade ta kad tay ha ndo neheye to da ha madayaw i
ndo nake nepgeye ndo i dedek nate ngwen aye. Ndo naks anake ka gum faya daf ada ka
kadum na aye na, nepgeye. >3 Mbalom ka velakum bazlam yngay mapala eye ts halay i
gawla ngay hay$, ane tuk na, ka rohumay ha gar bay.»

To kad na Etiyen

54Ndo niye hay mahaya gar eye ta tsone bazlam i Etiyen niye na, a ndalatay haladzay,
ta hapad zler ka Etiyen karaw karaw. 55 Ane tuk na, Etiyen na, a rah ta Masafare Tsadangna
eye. Tsana, a zoba dore a mbalom. A ngatay naha a dzaydzay i Mbalom ada a ngatay naha
a Yesu malatsa eye to halay i manday i Mbalom. 56 A gwadatay a ndo niye hay: «Tsanum!
Ney faya na ngateye a mbalom mahandoka eye ada Wawa i Ndo nengeye malatsa eye ta
halay i menday i Mbalom.»

57 Ta tsone andza niye na, nateye tebiye ta wuda haladzay ada ta darazl na zlom tay
hay. Nateye tebiye ka manate eye to mbazla ka Etiyen magase. 58 Ta gos na, ta vaha na
abara ma wuzlah gay. Ti ye naha, ts pa bo ka makele na to kwar harwi makade na. Ndo
moahale mbal hay ta tsok na peteked tay hay, to gor ha ka tov i gawla eye andaya to zalay

Sol.
59 Ahal naks nateye faya ta kaliye Etiyen ts kwar aye na, Etiyen nengeye faya ma

duwuleye me a Mbalom. Ma maduwule me niye faya ma duwuliye na, a gwad: «Bay
Maduwen ga Yesu, zla na masafare ga.» ¢ Tsa na, a dokw gurmets, a wuda ta magala, a
gwad: «Bay Maduwer) ga, mezeleme nakay ta ge aye na, ki matay ha manese bay.» A tsik
andza niye na, ma daba eye a mat.

1 Makade Etiyen naka to kad aye na, a yay a gar a Sol.

Pat eye niye na, kwayanna ta dazlay a magatay doretsatseh a ndo mape madzal gor hay
ka Yesu Kariste neheye ma Zerozelem aye. Ndo mope madzal gor hay ka Yesu ta ngena
gor, ta hway tebiye. Ta hway a goma i Yahuda ada siye hay a Samari. Maa ze naha na,
ndo i maslay hay. 2 Siye neheye ts pa madzal gor tay dedek ka Yesu aye, ti ye to zla na
madahay i Etiyen, ta la na. To tuwa na haladzay. 3 Sol na, a zaka ha mababezle tay ha ndo
moape madzal gar hay ka Yesu. A yawa ka gay ka gay, a goasawa ndo mape madzal gor hay
ka Yesu, hasloka hay kwa ngwas. A pawa tay ha a gay i dapgay.

Filip a da ha labara wedeye ma Samari
4Ndo neheye ta hway, ta ngona gor aye na, ta hahal ka goma ka goma. Ts dawa ha
bazlam i Mbalom. 5 Filip nepgeye na, a ye a wuzlah i dala i Samari. A ye naha, a da ha

F 7550 Fzay 66.1-2.  § 7553 Andzanake kule i Yahuda a tsik aye na, Mbalom a day ha bazlam
mapala eye a Musa to halay i gawla ngay hay.

Yesu ndo matame ha ndo nake Mbalom a sloraweye. ©Ndo i gama niye hay tebiye ta tsane
bazlam i Filip ada te ngatay a masuwayan neheye a ge aye na, ts pay zlom a bazlam ngay
ta sokeffe eye lele. 7 Fakalaw hay to yawaw abara ma bo i ndo i dovats hay. Te yawaw abara
ma bo tay na, ta wudawa ka bo haladzay. Ndo neheye varezl i bo tay mamata eye hay ta
ndo neheye ta dzagadasla sik tay matara eye hay aye, ta mbal. 8 Andza niye mangwese
bagwar eye a ge ma goma niye.

9 Ahal niye na, ndoweye andaya ka dala i Samari eye niye. Ndoweye niye na, ta zalay
Simoy. Nepgeye na, a gawa maharam zla anake bay ada maharam ngay nake a gawa aye
na, a gawatay a ndo i gama niye hay harbabokka. Ma madzal gar ngay na, a gwad nengeye
ngwalak i ndo. 10 Ndo hay tebiye, gawla hay ta bagwar hay, ts pa zlom na, ka nengeye.
To gwad: «Ndo nakay na, gadan i Mbalom bagwar eye naka ts zalay Gadar) Bagwar eye.»

11T pawa zlom ka wu ngay nake a gawa aye na, lele. Hoarwi maharam pgay naks a
gawatay masuwayarn a ndo hay aye na, ko ndza haladzay.

12 Ane tuk na, Filip a ye naha mata da ha Labara Pgwalak eye ka Bay i Mbalom ada ka
Yesu Koriste na, ta dzala ha ka Yesu. Hasloka hay, ngwas hay, Filip a dzehub tay ha a yam.
13 Simoy neygeye dormak a dzala ha ka Yesu, ta dzohub ha a yam. Nengeye na, a ndzawa
ka tav i Filip. A ngataway a masuwayay to wu hay wal wal neheye Filip a gawa aye na, a
gay harbabakka.

14Ndo i maslan neheye nateye ma Zerozelem aye to tsane ndo i goma i Samari hay ta
pa madzal gor tay ka bazlam i Mbalom na, ta sloratay naha Piyer ta Yuhana. 15 Ta hal bo,
ti ye. To ndisl naha a doma na, ta duwulay me a Mbalom harwi ada ndo i goma i Samari
niye hay ta pa gor ka bazlam i Mbalom aye t4 huta Masafare Tsadapna eye. 16 Ahal naks
ta dzehub tay ha a yam aye na, ta dzehub tay ha to mazele i Yesu Boy Maduwen. Ndo
kwa nate ma walay tay Masafore Tsadagna eye ko mbazlaw faya zuk bay. 17 Horwi niye,
Piyer ta Yuhana to pa fataya halay, ta duwulay me a Mbalom. Tsa na, ta huta Masafore
Tsadapna eye.

18 Simor a ngatay a ndo mape madzal gor hay ka Yesu to huta Masafare Tsadapna eye
harwi naks ndo i maslay hay te pa fataya halay aye na, a valatay suloy a Piyer ta Yuhana.
19 A gwadatay: «Valumer gadan eye dormak harwi ada ndo neheye na piye fataya halay
aye na, t huta Masafore Tsadagna eye.»

20 Ane tuk na, Piyer a mbaday faya, a gwaday: «Dze ta suloy yak tebiye, harwi nakar
ka dzala ma gor yak masakeme gaday i Mbalom na, ta suloy! 2! Ka masler nakay namay
faya nomaa giye na, ka sliye faya madzepe ta namay bay harwi darev yak tsadanpna kame i
Mbalom bay. 22 Da ha mezeleme yak, duwulay me a Bay Maduwer) ada agoana ma pasakeye
ha madzal gar yak neheye lele bay eye. 23 Na zoba faya na, derev yak maraha eye ta bor i
bo ada mezeleme ko pa kar a dangay.»

24 Simoy a tsane bazlam niye hay na, a gwadatay a Piyer ta Yuhana: «Bo kurom eye,
duwulumay me a Bay Maduwer harwi ga harwi ada wu nakay ka tsikum aye ma tora to
ney bay tey.»

25 Ma daba eye na, Piyer ta Yuhana ta da ha Yesu ada to da ha bazlam ngay a ndo hay.
Tsa na, ta hal bo, ta mbada gor a Zerozelem. Nateye ka tsaved faya ta diye na, to da ha
Labara Dgwalak eye ma goma hay wal wal ka dala i Samari.

Filip ta ndo i Etiyopi wuray

26 Ma daba eye na, gawla i Mbalom a gwaday a Filip: «Do, ka diye na, ka zoygaliye
tsaved naka a ye ta diye i tsakay aye, ta tsaved nake a yaw absra ma Zerozelem a ye a
goma i Gaza aye. Tsoved eye niye na, a ye ta kasaf.» 27 Filip a tsane na, kwayagna a hal
bo, a ye. A husa ka tsaved, faya ma diye na, a pgatay a ndo wuray, neygeye bagwar i
ndo mage masler i Bay i Etiyopi Kandes. Masler ngay na, malovay gor a suloy i bay. Bay
i Etiyopi niye na, yngwas eye. A ye a Zerozelem mata daslay ha gor a Mbalom. 28 Anake
na, faya ma maweye abara ma Zerozelem, ma diye a matagay. Neygeye mandza eye ma

muta i pales ngay faya ma diye ha. Nengeye faya ma dzangiye derewel i Ezay ndo made
ha bazlam i Mbalom.

29Filip a ngatay a ndo niye na, Masafare Tsadanna eye a gwaday: «Hway base ka tsakay
i muta i pales taday faya ma diye aye.»

30Filip a tsane andza niye na, a hway, a ye a handzad naha faya. Nateye faya ta diye na,
atsone ndo i Etiyopi niye faya ma dzangiye derewel i Ezay ndo made ha bazlam i Mbalom.
Filip a tsatsah faya, a gwaday: «Wu naks faya ka dzangiye na, ka tsane ngway daw?»

31 Ndo niye a mbaday faya, a gwaday: «Ka ge ndsray ke dey ha bay na, na sliye faya
matsane na, ma kakay?» Tsa na, a gwaday a Filip: «Tsalaw a muta i psles ada ndza ka
tsakay ga.» 32Ndo niye faya ma dzangiye ma derewel niye na, wuye mey? Tov naka faya
ma dzangiye mo doma aye na, a gwad:

«Nengeye a tora andza tabay naks to gos,
ta diye ha ka tov naka te kadawa wu ma doma aye.
Nengeye a tara andza taban nakas ta dasiye faya abara makwets na,
a tuwa bay aye.
Ka handsk abora ka bazlam bay tebiye.
33 To pasla na a walay i ndo hay na, kariye
ada ta gay sariya i dedek bay.
Mata tsike me ka wawa ngay hay na, way?
Ndaray kwa nate andaya bay!

Nepgeye ta dze ha masafare ngay abara ka mondzibora.*»

34 Ndo mage masler niye a tsatsah ka Filip a gwaday: «Amboh, tsiken tey, ndo made
ha bazlam i Mbaslom a tsik niye na, ka way? A tsik na, ka bo ngay eye ngway tsukudu ka
ndo mekelen daw?»

35 Yawa! Filip a dazlay a maday ha ka tav naks a dzanga aye. A day ha Labara gwalak
eye i Yesu. 36 Ahal nake nateye faya ta diye aye na, ts ndisl a tav eye andaya yam ma
dama. Ndo mage masler niye a gwaday a Filip: «Yam anan, anake mata gen ngatay abara
ka madzahube bo a yam na, mey sa mey?»

[ 37 Filip a gwaday: «Tada ka pa madzal gor yak ka Yesu na, ka sliye faya madzshube bo
ayam.»

Ndo niye a mbaday faya, a gwaday: «Na pa madzal gor ka Yesu Koriste. Nengeye na,
Wawa i Mbalom.»]

38 Tsa na, a latse ha muta i pales ngay niye, ts mbazlaw absra ms doma ta Filip. Filip
ta nengeye salamay to mbazla a yam, Filip a dzohub ha a yam.

39 Ta tsalaw abara ma yam na, Masafare i Boy Maduwer a zla na Filip. Ndo mage masler
niye ks ngatay a Filip sa bay. Ane tuk na, nengeye a ye ngway te mangwese eye. %0 Filip
a zaba dare na, nengeye ma goma i Azot. Tsa na, ahal bo ma diye a Sezare. Faya ma diye

na, a da ha Labara )gwalak eye ka goma, ka gama hus a halay nake a ndisl ka dala i Sezare
aye.

9

Bay Maduwep a zalay a Sol
1 Ahal niye na, Sol nengeye a dzala huya ka mozlatay zay a ndo mope madzal gor hay
ka Yesu huya harwi mokade tay ha. A ye ka tov i bagwar i ndo mavalaway wu a Mbalom.
2 A ye naha a tsatsah faya derewel naks ma diye ha ka tov i bagwar i gay i maduwule
me neheye ma Damas aye harwi ada tads ndo hay andaya faya ta pay bazay a tsaved i
Bay Maduwer), hasloka hay kwa ngwas hay na, ma gasiye tay ha ada ma diye tay ha a

Zerozelem.
3 To watsay derewel niye ta valay na, a hal bo a ye a Damas.

*
8:33 Ezay 53.7-8.

Pol faya ma ndisliye base ta Damas na, dzaydzay a mbazlaw abara ma mbalom, a dav
ka tov ngay niye. A lawara na a wuzlah. 4 A dod ka dala. Tsa na, a tsone matsike me, a
gwaday: «Sol, Sol, nakar faya ka gepeye daretsatseh andza niye na, harwi mey?»

5Sol a mbaday faya, a gwaday faya: «Nokar eye na, way, Boy Maduwen?»

Matsike me niye a mbadayaw faya, a gwaday: «Nepy na, Yesu naks faya ka geye
daretsatseh aye. ¢ Ane tuk na, latse do a walan gay. Ka ye a doma na, ta tsikakeye wu
naka ka giye.»

7Ndo neheye ti ye naha ka bo dziye ta Sol aye, ta latse ka tov niye. Kwa matsike me,
ta sla faya matsike bay tebiye. Matsike me naks a tsanew ma mbalom aye na, ta tsane.
Ane tuk na, nateye ta ngatay a ndaray bay. 8 Sol a latse abara ka dala. A handak absra
ka dore na, a ngatay a dare bay tebiye. To gasay halay, ti ye ha a Damas. 9 A ye naha a
dama na, mohane mahkar nengeye mandza eye guluf eye, a ngatay a dere kwa tsekwer
bay. Mahane mahkar eye niye na, ks nda wu manday bay ada ks sa yam bay.

10 Ndo mape madzal gar wuray ka Yesu andaya ma Damas, mazele ngay Ananiyas. Bay
Maduwer a zalay ma masine, a gwaday: «Ananiyas, Ananiyas!»

Ananiyas a mbaday faya, a gwaday: «Nen anan!»

11 Bay Maduwern a gwaday: «Do anake ka tsaved naks ts zalay “Mahadzaka eye bay”
aye ada ki ye a gay i Yudas. Ka ye naha na, tsatsah ndo i gama i Tarsis wuray, ta zalay Sol.
Nepgeye faya ma duwuleye me a Mbalom, 12 ada a ngatay a Ananiyas ma masine faya ma
diye naha ka tav ngay ada ma piye faya halay harwi ada ma ngatay a dare.»

13 Ananiyas a mbaday faya, a gwaday: «Bay Maduwer), ndo niye na, ndo haladzay ta
tokaren doretsatseh nakes faya ma gateye a ndo yak hay ma Zerozelem aye tebiye. 14 Ada
a yaw kanarn na, bagwar hay i ndo neheye to valaway wu a Mbalom aye ta valay tsaved

ka magase ndo neheye faya ta pakeye bazay kanarn aye tebiye dormak. A yaw na, harwi
niye.»

15 Ane tuk na, Bay Maduwern a gwaday: «Do, horwi na zla na ndo niye harwi mage
moasler ga. Nengeye na, ma diye ha mozele ga a siye i goma hay ada a bay tay hay. Ada
ma ta dateye ha a ndo i Israyel hay dormak. 16 Bo ga eye na ta dateye ha wu naks ma giye
doretsatseh harwi ga aye tebiye.»

17 Ananiyas a tsane andza niye na, a hal bo a ye. A ye naha a folokwa a gay naks Sol ma
doma aye. A ye naha a pa halay ka Sol, a gwaday: «Sol malamar ga, maa slsra ga ahaya
ka tov yak na, Boy Maduwen Yesu. Maa bazaka ha bo ka tsaved naks faya ka diye ahaya
aye na, nengeye. A slora ga ahaya harwi ada ki ngatay a dore andza nake kurre aye ada
ka rah ta Masafore Tsadapna eye.»

18 Kwayayna wuye hay ts kutsayaw abara ka dare i Sol andza daba i kalef, a ngatay a
dore tuk. Tsa na a latse, a ye ta dzohub ha a yam. 1° Ma daba eye, a nda wu manday ada
godan ngay a maw tuk.

Sol a ndza moahone tsakway ta ndo mapay bazay a Yesu neheye ma Damas aye.
20 Kwayanna a dazlay a made ha bazlam i Mbalom ms gay i maduwule me hay. A da
ha parakka Yesu na, Wawa i Mbalom. 21 Ndo neheye tebiye ta tsone bazlam ngay niye na,
a gatay horbabokka. Ta tsatsah, to gwad: «Maa gatay daretsatseh haladzay a ndo mapay
bazay a Yesu hay ma Zerozelem na, ndo nakay badaw? Ada a yaw kanay na, harwi magase
tay ha ada mede tay naha a bagwar hay i ndo neheye ts valaway wu a Mbslom aye ba?»

22 Sol nengeye duh gaday ngay a sokah ka made ha bazlam i Mbalom pat pat. A datay
ha a Yahuda neheye ma goma i Damas aye parakka Yesu na, Kariste. Nateye niye ts sar
wu naka ta tsikeye faya aye sa bay.

23 Ma doba i mahane tsakway na, Yahuda hay to ma ha ka bo bazlam ka tav manate eye
harwi makade na Sol. 2% Ane tuk na, Sol a sar tay naha ka wu tay naks a satay mage aye.
Ta tsopawa na maged i walay i gay ta hopat kwa ta havad harwi ada tads ta ges na na, ta
kadiye na. 2> Sol ta gawla ngay hay ti ye ta havad'ka bad i mavavar i zled i walay gay niye.
Ta zla na Sol to pa na a kateh. To mbazla ahaya ts mavavar niye doarey to walay gay.

Sol ma Zerozelem

26 Sol a ye a Zerozelem. A ndisl naha a doma na, a say madzepe ta ndo mape madzal gar
ka Yesu hay. Ane tuk na, ndo hay tebiye ta dzadzaray, harwi to dzala na, ts gwad nengeye
ka tora ndo mape madzal gor ka Yesu ta dedek bay. 27 Ane tuk na, Barnabas, nengeye a
zla na, a ye ha ka tov i ndo i maslay i Yesu hay. Ti ye naha na, a tokeratay kekay naks
Sol a ngatay a Bay Maduwen ka tsaved i mede a Damas ada kokay naks Bay Maduwey a
tsikay me aye, ada Sol a da ha bazlam i Yesu kwa ka dzadzar bay ma Damas na, ko tsikatay
darmak.

28 Pat eye niye kwayanpa Sol a ndza ka tov tay. A yawa ta nateye a Zerozelem ada ta
mawa ka bo dziye, a dawa ha bazlam i Bay Maduwer parakka lele. 29 A tsikawatay bazlam
i Yesu a Yahuda neheye to tsik me i Gorek aye dormak. To kedawa wuway haladzay. Ane
tuk na, ta pala tsoved a satay mokade na. 30 Ndo mape madzal gor hay ka Yesu ta tora
malamar hay, to tsane na, ta zla na Sol abara ka tav niye. Ti ye ha a goma i Sezare. Ma
daba eye na, ti ye ha a goma i Tarsis.

31 Yawa! Ndo mape madzal gor hay ka Yesu ma gama i Yahuda, ma Galile, ada ma
Samari, nateye tebiye mandza eye zay zay lele. Noteye faya ta hutiye gadan pat pat. Ta
rohay ha gar a Boy Maduwen lele. Masafare Tsadanna eye a valawatay godar), a sokahawa
tay ha haladzay.

Piyer a mbal ha Ene
32 A halay niye na, Piyer a yawa a gama hay tebiye. Pat wuray na, a ye a gama i Lida.
33 Ma doma na, ndoweye andaya ts zalay Ene, nepgeye matora eye. Move tsamahkar
nengeye mahona eye. Ahal naks Piyer a ye naha aye na, a ngatay. 34 Piyer a gwaday:
«Ene! Yesu Kariste ma mboliye kar ha, latse, zla slalah yak.» Kwayanna Ene a Iatse. 35Ndo
i goma i Lida hay ta ndo neheye ka barrbar i Saron aye tebiye ta ngatay andza niye na, ta
mbada ha madzal gor tay. To pa madzal gor tay ka Bay Maduwen.

Piyer a mbal ahaya Tabita abara ma madahar

36 gwas mape madzal gor ka Yesu andaya mazele ngay Tabita. To zalay to bazlam
i Gorek na, Dorkas. Andza magwede: Mawene. A ndzawa i ngay na, ma gema i Zope.
Nepgeye a gawa ngwalak a ndo hay huya ada a dzenawa tay ha matawak hay. 37 A halay
niye na, a dod a dovats ada a mat. A mat na, ts bara na. Tsa na, ta tsal ha a gay naks ka
gar i gay niye aye.

38 Goma i Lida na, base ta goma i Zope. Ndo mape moadzal gar ka Yesu neheye ma Zope
aye to tsane Piyer nepgeye ma Lida na, ta slor ndo hay sulo ka tav i Piyer, ma yaw. To
gwaday naha: «<Nomaa gaka naha amboh, dara base taday.» Ndo neheye sulo aye ti ye ka
tav i Piyer. 39 Piyer a tsane bazlam tay niye na, kwayagna a halaw bo, ti yaw ta ndo niye
hay.

Piyer a husaw na, ta laka ha a gay nakes ka gor i gay nenged madahan ma dama aye.
Madakway i ngwas hay ta ngatay na, ta handzad naha ka tav ngay ta matuwe eye. Ta
bazay ha peteked neheye Tabita a ngarawa ahal naks nengeye andaya te dare mba aye.
40Tsa na, Piyer a hahar tay ahaya ndo hay tebiye abara. A dokw gurmets, a duwulay naha
me a Mbalom. A mbada me ka tov i madahan. A gwad: «Tabita latse!» Tabita a handok
abara ka dare. A ngatay a Piyer na, a latse, a ndza. 41 Piyer a gas na abara ma halay, a
dzona na malatse ha ka mbalom. Tsa na, a zalatay a madakway i ngwas niye hay ta siye i
ndo mope madzal gar hay ka Yesu tebiye. Ta ma naha ka tov ngay a gay. Ti ye naha na, a
gwadatay: «Anan ndo kurom ks mbal.»

42 Masuwayan naks a ge bo aye na, a da a zlom ma goma i Zope tebiye. Ndo hay
haladzay ts dzala ha ka Bay Maduwen. 43 Piyer a ndza haladzay ma Zope. A ndza na,
ma gay i ndo wuray a lambadawa mbal, mazele ngay Simon.

10

Gawla i Mbalom a bazay ha bo a Korney

1 Ndo wuray ma goma i Sezare, mazele ngay Korney. Nepgeye na, bagwar i sidzew i
Roma hay. Sidzew niye hay na, to zalatay Sidzew i Itali hay. 2Ndo niye na, a paway bazay
a Mbalom ada a rohaway naha gor a Mbalom ta ndo i gay ngay hay tebiye. A dzenawa
tay ha Yahuda neheye matawak eye hay aye ada a duwulaway me a Mbslom pat pat.

3 Pat wuray ta huwa ma giye bare mahkar na, masine a gay. Ane tuk na, nengeye ta
dare. A ngatay a gawla i Mbalom parakka lele faya ma diye naha a gay ka tov ngay. A ye
naha a zalay, a gwaday: «Korney!»

4Korney a zaba ka gawla i Mbalom niye ts madzadzere eye, a gwaday: «Ka yaw na,
labara i mey Bay Maduwen ga?»

Gawla i Mbalom a mbaday faya, a gwaday: «Mbalom ka tsane maduwule me yak hay.
Wu naks ka valay a matawak hay aye na, a yay a gor haladzay. Nengeye faya ma dzaliye
ka nakar, ma matsiye kar ha gor bay. 5 Anake na, slor ndo hay a gema i Zope, ta ye ta
zalayaw a ndoweye andaya mazele ngay Simon naks ts zalay Piyer aye. ¢ Nepgeye ma
gay i ndoweye andaya mazele ngay Simon, a lambadawa mbal. Gay ngay na, ka me i
dalov.»

7 Gawla i Mbalom niye a tsikay ka bo abara na, a ye ngway. Korney a zalatay a ndo
i masler ngay hay sulo ada a zalay a sidzew nate mo walay i sidzew neheye to gaway
masler aye. Sidzew eye niye na, ndo mapay naha faya a Mbalom. 8 A ye naha a tokaratay
wu naka a ge bo tebiye aye. Tsa na, a slor tay ha a Zope.

Piyer a ngatay a wuye andza ma masine

9 Yaw! Ndo niye hay ts hal bo, ti ye. Tadce eye na, nateye huya ka tsaved faya ta diye.
Magarhapat na, nateye faya mazlambar ta ndisliye a Zope. Ta magarhapat eye niye Piyer
nengeye dormak a tsal ka gor i gay wuray fatata mata duwulay me a Mbalom. 10 Tsa na,
may a wur faya, a say monde wu manday. Ahal naks faya ta deye wu manday aye na, wuye
a gay andza masine. 11 A ngatay a mbalom mahandaka eye ada wuye faya ma mbazlaweye
abara moa doma. Wuye niye na, andza peteked mafatala eye, bagwar eye, magasa eye ka
me eye wal wal tav fad, faya ma mbazlaweye ka dala. 12 Ma doma na, wu hay haladzay.
Wu i pesl hay, ganaw hay, wu neheye to va to hud aye, ada ts diyen hay.

13 Piyer a tsone moatsike me, a gwaday: «Latse Piyer, kad wu neheye ada ka hapadl»

14 Ane tuk na, wu niye hay na, Yahuda hay ts ge faya me monde. Horwi niye Piyer
a mbaday faya, a gwaday: «Ah! A’ay Boy Maduwen ga, wu naks to ge faya me, ka tora
tsadapgna bay aye na, na nda dada bay. A sey bay.»

15 Matsike me niye a tsikayaw sa, a gwaday: «Wu nake Mbalom a gwad tsadanna eye
na, ki zaba faya andza mandzadak bay.»

16 A ma ahaya bazlam niye sik mahkar. Ma daba eye na, kwayangna wu niye a ma ngway
a mbalom.

17 Piyer a tsotsahay a gor ngay, a gwad: «Wu nakay na ngatay aye na, a say magwede
mey?»

Azlakwa ahal naka Piyer faya ma dzaliye andza niye na, ndo neheye Korney a slor tay
naha aye ba ta tsatsah gay i Simoy ada nateye anake ka moged i mafalokwe. 18 Ta zal ta
gadan, ta tsatsah harwi masare ha ta dedek Simon ndo naks ts zalay Piyer aye nengeye
andaya kanay daw.

19 Ane tuk na, Piyer nengeye faya ma dzaliye ka wu naks a ngatay aye. Ahal naka
nengeye faya ma dzaliye aye na, Masafare i Mbalom a gwaday: «Piyer, tsane! Ndo hay
anan mahkar faya ta paliye kar. 20 Latse, mbazla ka tov tay. Do ta nateye. K4 dzala faya
gar sulo sulo bay, harwi maa slorataya ahaya na, nen.»

21 Piyer a tsane andza niye na, a mbazlaw ka tav i ndo niye hay. A gwadatay: «Ney na,
ndo naks faya ka palumeye aye. Ka yumaw na, harwi mey?»

22 Ta mbaday faya, to gwaday: «Nomaa yaw, maa sloramaya ahaya na, bay i sidzew,
mazele ngay Korney. Nepgeye na, ndo madaslay ha gar a Mbalom. Nepgeye ndo i dedek
ada Yahuda hay tebiye to gwad faya nengeye na, lele. Gawla i Mbalom a gwaday: “Slar

ndo hay ka tav i Piyer horwi ada ma yaw a gay yak. Ki yaw na, pay zlom a wu nake ma
tsikiye aye.”» 23 Tsa na, Piyer a ye tay ha a gay, a valatay tov mshane harwi havad ka ge.

Tadee eye na, ta hal bo ti ye ka bo dziye. Siye i ndo neheye ta tora ta malamar hay
ma mape madzal gar ka Yesu aye, ta laka tay ha. 24 Tadce taday eye na, ts ndisl a goma i
Sezare. Korney nengeye na, ka haya tay gor a ndo ngay hay, ta dzam ngay, nateye faya ta
habiye. 25> Ahal naks to ndisl, Piyer faya ta falokwiye a gay i Korney aye na, Korney a yaw
ka tov tay. A guduk ka dala kame i Piyer ta madasslay ha gar. 26 Ane tuk na, Piyer a latse
ha ka mbalom, a gwaday: «Latse, harwi nen na, ndo zezer) andza nakar desrmak.»

27 Tsa na, ti ye ka bo a gay ta Korney nateye faya ta tsikiye me. Ti ye naha na, ndo hay
mahaya gor eye haladzay. 28 A gwadatay: «Serum ha na, i may Yahuda hay mede a gay
i slala mekelen eye hay wal kagabay mandze ka tov manate aye na, lele bay a wesl. Ane
tuk na, Mbalom ke den ha mazabe ka ndo nengeye tsadanna tabey kagabay mede a gay
ngay lele bay na, ke den ha andza niye bay. 2° Harwi niye, ahal naks ka zalumer aye na,
na karah madayaw bay. Na yaw base. A sery masare ha, ka zalumenew na, harwi mey?»

30Korney a mbaday faya, a gwaday: «Ney naka na zalaka naha aye, anake ka ge mahane
mahkar ta bore mahkar andza nakay, faya na duwuleye me a Mbalom kanary ms gay ga.
Ney faya na duwuliye me na, kwayanna ndo ts peteked eye ka bo herre a yaw kame ga.
31Tsa na, a gweden: “Korney, Mbalom ka tsane maduwule me yak ada ks matsa ha gor
to madzane yak nakes ka dzenawa tay ha matawak hay aye bay. 32 A gweden slor ndo hay
a gama i Zope mata zalayaw a Simorn naka ts zalay Piyer aye. Nengeye mandza eye ma
gay i ndo wuray a lambadawa mbal, mazele ngay Simoy. Gay ngay na, ka me i dalov.”
33 Horwi niye, na slor naha fakaya ndo hay kwayanna ada ki yaw. Sisce yak, ka tama ka
yaw base. Anake nakway tebiye kanan kame i Mbalom harwi mapay zlom a bazlam i Bay
Maduwen naks a valaka, a gwadaka tsik aye.»

Piyer a da ha bazlam i Mbalom

34 Piyer a dazlay a moatsike me, a gwaday: «Anake na, na sar tuk. Ndo hay tebiye kame
i Mbalom na, nate, ka ngena tay ha ka bo bara bay. 35> Ndo zezey tebiye, kwa nengeye
na, ndo i gama wuray wuray ka rahay ha gor a Mbalom ada ks ge wu naks dedek aye na,
nengeye ka tav i Mbalom na, lele. 3¢ Ka sarum ha Mbalom a sloraw bazlam ngay na, a
Israyel hay ada t4 huta zay i Mbalom ts halay i Yesu Kariste. Nepgeye na, Bay Maduwey
i ndo hay tebiye. 37 Bazlam nakay a dazlay ma Galile ahal naks Yuhana madzshube ndo
a yam a dzehubawa tay ha ndo hay a yam aye. A gwadawatay a ndo hay: “Dzshubum bo
a yam.” Wu nake a ge bo ma daba eye, ma Yahuda ada ma tov mekeley eye tebiye na,
ka sarum. 38 Ka sarum ha labara i Yesu ndo i Nazaret. Mbalom ka dzarif ha faya gadar i
Masafare Tsadayna eye. Ada sa na, Yesu ka hahal gama ha, ks ge ngwalak ada ke mbal tay
ha ndo neheye Fakalaw a dzawa tay ha aye. A ge andza niye na, harwi Mbalom andaya
ta nengeye.

39 «Nemay na, namaa tara ndo mahale mbal i wu neheye a ge aye tebiye ma goma i
Yahuda ada ka dala i Zerozelem aye. Ta kad na, ka mayako mazlalmbada eye. 40 Ane tuk
na, a ge mahane sulo, mamahkar eye na, Mbalom ka latse ahaya abara ma bad. Ka valay
tsaved ma bazamay ha bo a namay ndo i maslan ngay hay, 4! bana ka bazatay ha bo a ndo
neheye tebiye ta ngatay aye bay. Ane tuk na, a baz ha bo na, a namay neheye Mbalom
a pala may kurre andza ndo mahasle mbal ngay hay aye. Ma daba eye nake Mbalom a
latse ahaya abara ma madahan aye na, namaa nda wu manday ada namaa sa wu mase
ta nengeye ka tov manate eye. 42 Nengeye a gwadamay: “Dum dumatay ha bazlam ga a
ndo hay ada dumatay ha ney na, ndo naks Mbalom a pa na harwi magatay sariya a ndo
neheye nateye andaya to dore ada a ndo neheye ta mat aye hay.” 43 Ndo made ha bazlam
i Mbalom tebiye ta tsik faya. Tads ndoweye ka dzala ha ka Yesu na, Mbalom ma pasay ha
mezeleme ygay hay harwi wu nake Yesu a ge aye.»

Masafare Tsadapna eye mavala eye a ndo neheye Yahuda hay bay aye



Masler hay 10:44 210 Masler hay 11:19

44 Ahsl naks Piyer faya ma tsikiye me mba aye na, Masafare Tsadanpa eye a mbazlaw
ka ndo neheye noteye faya ta pay zlom a bazlam ngay aye tebiye. 4> Ndo mape madzal
gor hay ka Yesu, neheye nateye Yahuda hay ti yaw tage Piyer aye a gatay wadey waday
harwi naks to ngatay a Masafare Tsadapna eye a mbazlaw ka ndo neheye nateye Yahuda
hay tabey aye. 46 Horwi niye to tsane nateye faya ta tsikiye me to bazlam neheye nateye
ta tsone bay aye ada faya ta zambadeye a Mbalom bagwar eye.

Tsa na, Piyer a gwad: 47 «Mata sle faya mage me ka madzahube tay ha ndo neheye
anake to huta Masafare Tsadanpa eye andza nakway na, wuye mey?» 48 Tsa na, a
gwadatay: «Dzohubum tay ha a yam ta mazele i Yesu Kariste.» Ndo niye hay ta tsatsah
faya ma ndza ka tov tay mahane tsakway tey.

11

Piyer a datay ha wu naka a ge bo aye a ndo mape madzal gar hay ka Yesu ma Zerozelem

1 Ndo i maslay i Yesu hay ta malamar tay neheye ma Yuda aye ts tsone na, ndo
neheye nateye Yahuda hay tabey aye ta toma bazlam i Mbalom dsrmak. 2 Piyer a maw a
Zerozelem na, ndo mape madzal gor hay ka Yesu nateye neheye Yahuda hay aye ts gay
me a Piyer. 3 To gwaday: «Ka ye ka tav i ndo neheye nateye Yahuda hay tsbey aye ada ka
nda wu manday ta nateye na, harwi mey?»

4 Piyer a tsane andza niye na, a tokesratay wu naks a ge bo aye ka madazlay hus ka
mandave aye. A gwadatay: > «Kurre eye na, nen ma goma i Zope. Ahal naks ner faya na
duwuliye me aye na, wuye a gey andza moasine. Na pgatay a wuye faya ma mbozlaweye
ta tov ga. Wu niye na, andza peteked mafatala eye, bagwar eye, magasa eye ka me eye
wal wal tav fad, faya ma mbozlaweye abara ms mbalom. A yaw na, base ta tov ga. °Na
zoba dare a doma ada na ngatay a wu i pesl hay, a ganaw hay, wu neheye ta va ts hud aye,
ada diyen hay.

7 «Tsa na, na tsane matsike me, a gweden: “Latse Piyer, kad wu neheye ada ki hapad!”

8 «Na mbaday faya, na gwaday: “Ah! A’ay Boy Maduwen, dada na hapad wu naks ts ge
faya me aye kagabay wu naks tsadanna bay aye na, na hapad dada bay.”

9 «Na tsane matsike me sa, a gweden: “Wu nake Mbalom a gwad tsadagna aye na, ki
zaba faya andza mandzadak bay.” 10 A meser ha bazlam sik mahkar. Tsa na, wu niye a
ma a mbalom tebiye.

11 «Azlakwa bay ndo hay mahkar ti ye naha kwayanna a halay niye a gay naks namay
mo doma aye. To slorataya ahaya abara ma Sezare. 12 Masofore Tsadanna eye a gweden:
“Ka ge mahonok bay, do base.” Malamar neheye makwa na hslataya ahaya kanay aye
na, to laka ga ahaya a Sezare ada namaa ye a gay i Korney ta nateye tebiye. 13 Tsa na, a
tokeramay kokay naks a ngatay a gawla i Mbalom aye. Gawla i Mbalom a gwaday: “Slar
ndo a Zope, ta ye td zalayaw a Simorn naks to pa faya mazele Piyer aye. 1*Ki yaw na, ma
tsikakeye bazlam i matame ada a ndo yak hay tebiye.”

15 «<Na dazlay a matsike me na, Masafore Tsadanna eye a mbozlaw fataya andza naks a
mbozlaw fakwaya ahal niye aye. 16 Wu naks Bay Maduwen a tsik ahal niye na, a mepaw a
gor: “Yuhana a dzehub tay ha ndo hay na, a yam dekdek tsa. Ane tuk na, nakurom na, ta
dzahubiye kurom a Masafare Tsadanna eye.” 17 Ta dedek, Mbalom ks velatay Masafare
ngay, andza naks a velakway ahal naks ka dzalakwa ha ka Bay Maduwen Yesu Kariste
aye. Neny da magay me a Mbalom na, nery way?»

18 T3 tsane bazlam niye na, ta may ha mangok a Piyer sa bay. Ta zambaday a Mbalom, ta
gwad: «Mbalom ka valatay tsaved a ndo neheye nateye Yahuda hay tabey aye mambade
ha mede tay ada ta huta sifa naks dedek aye.»

Ndo mape madzal gar hay ka Yesu ma Aptiyos
19 Ahal naks to kad Etiyen aye na, ta dazlay moagatay doretsatseh a ndo mope madzal
gor hay ka Yesu. Noteye, ta dazlay mahway a goma mekeley eye hay. Siye hay mas walay
tay, ti ye a Fenisi, a Sipare, siye hay a goma i Agtiyos. Ane tuk na, nateye niye hay to

dawatay ha bazlam i Mbalom a Yahuda hay dekdek. 20 Siye i ndo mape madzal gar neheye
ma goma i Sipare ta Siren aye ti ye a Antiyos. Ti ye to datay ha labara i Bay Maduwey
Yesu a ndo neheye nateye Yahuda hay bay aye dormak. 2! Gaday i Boy Maduwen andaya
fataya. Horwi niye ndo hay haladzay ta dzala ha ka Bay Maduwen.

22Ndo mape madzal gor ka Yesu neheye ma Zerozelem aye ts tsane labara i malamar
neheye ma Antiyos aye na, ta slor Barnabas ka tov tay. 23 Barnabas a hal bo, a ye a doma,
a ye naha a ngatay ma kakay nake Mbslom a pa ngama ka ndo mape madzal gar aye na,
a yay a gor haladzay. Tsa na, a valatay gadan a nateye niye hay tebiye ta ndza huya ka
tsaved i Boy Maduwer. 24 Andza niye, Barnabas na, ndo lele eye. Nepgeye maraha eye ta
Masafare Tsadanpa eye ada ke pa madzal gar peteh ka Yesu. Ndo hay haladzay ta sokah,
to pa madzal gar ka Bay Maduwen.

25 Ma daba eye na, Barnabas a hal bo a ye a gama i Tarsis mata palaw Sol. 26 A ndisl
naha a doma na, a huta Sol. Ti yaw ka bo salamay a Antiyos. Nateye salamay to ndza ma
Antiyos mave nate ta ndo mape madzal gor hay ka Yesu. Ta tatik tay ha ndo hay haladzay
ka mape madzal gar ka Yesu. Ta lah mazele a ndo mapay bazay a Yesu hay ndo i Kariste
hay na, ma Aptiyos.

27 Pat wuray na, ndo made ha bazlam i Mbalom hay ts hal bo absra ma Zerozelem, ti
ye a Agtiyos. 28 Ndo nate ma walar tay mazele ngay Agabus, a da ha ta gadan i Masafare
Tsadapna eye, a gwad: «Mandarzlay ma giye ka mandzibara tebiye.» Slala i mandarzlay
niye na, ks ge ahal nake Kalod nengeye bay i Roma aye. 2% A tsik andza niye na, ndo
moape madzal gar hay ka Yesu, to gwad: «Kwa way ma val wu nake ma sliye faya mavale
aye harwi maslare tay naha madzene a malamar neheye ma Yahuda aye.» 30 Tsa na, ta
tsakal wu, ta sloratay naha a madugula neheye ma Yahuda aye ta halay i Barnabas ta Sol.

12

Ts kad na Yakuba ada ta gos Piyer

1 A halay niye na, bay naks ts zalay Herod aye a pa bo ka magatay doretsatseh a ndo
moape madzal gor hay ka Yesu. 2 A kad na Yakuba malamar i Yuhana ta maslalam. 3 A
zoba faya ka mokade Yakuba naks a kad na aye, a yay a gor a Yahuda hay. A gos na Piyer a
halay i magurlom naka ta zalay magurlom i pen naks to kwasa ha bay aye. 4Herod a gos
na Piyer na, a pa na a daggay. A hal sidzew hay fad fad madzaga fad matsape na. A dzala
ma gor ygay na, aza ma gosa ahaya kame i ndo hay ma dsba i magurlom ada ma geye
sariya. > Sidzew hay faya ta tsapiye na Piyer ma dapgay. Ane tuk na, ndo moepe madzal
gor hay ka Mbalom nateye faya ta duwuleye me a Mbalom pat pat harwi Piyer.

Gawla i Mbalom a tama ahaya Piyer abara ma dangay

¢ Ta havad eye niye dore ma ta tsadiye na, Herod ma ta geye sariya a Piyer kame i
ndo hay. Piyer mandzahora eye ma wuzlah i sidzew hay sulo. Nengeye madzawa eye ta
tsalalaw hay sulo ada sidzew mekeley eye hay sulo faya ta tsapiye magedi gay i dangay
niye. 7 Kwayapna gawla i Mbalom a yaw a gay nake Piyer ma doma aye, wuye a dov
dzaydzay ma gay niye. Gawla i Mbalom a lamay a Piyer, a dangwazla ha, a padeke ha. A
gwaday: «Latse base!» Tsa na, tsalalaw hay ta ngezlah ndsruts ndsruts abara mas halay.
8 Tsa na, gawla i Mbalom a gwaday: «Pa wu i bazay i hud yak ada bar tahsrak yak a sik.»
Piyer a ge andza nake gawla i Mbalom a tsikay aye. Gawla i Mbalom a gwaday sa: «Pa ka
bo makelkabo yak ada dara pen bazay.»

o Piyer a zoygal ahaya gawla i Mbalom, ti yaw abara ma gay i dangay. Ko dzala ha wu
naka gawla i Mbalom faya ma giye dedek na, ka dzala ha bay. A dzala ha ma gar ngay na,
masine a gay. 10Ta tawadaw abora ka sidzew neheye ka maged makurre aye, ta ndislew ka
masulo eye. Tsa na, ta ndislew ka maged i bare nake madayaw a walay gay aye. To ndisl
naha faya na, maged niye a handsk bo mahangeye batay kame tay. Tsa na, tsa ndohwaw
abara. Ti ye ka tsaved na, kwayanpa gawla i Mbalom a gar ha Piyer.



Masler hay 12:11 212 Masler hay 13:2

11'Wu naka a ge bo aye na, Piyer a sar tuk. Tsa na, a gwad: «Anake na, na sor ta dedek
Mbolom ko sloraw gawla ngay ka tov ga, ke toma ga ahaya abara mo halay i bay Herod
ada moa daretsatseh i Yahuda neheye ta dzala magen aye.»

12 Ahal naks Piyer a sor ha wu naka a ge bo aye lele tuk na, a ye a gay i Mari maya i
Yuhana naka to zalay Markus aye. Ma doma na, ndo hay mahaya gor eye haladzay, nateye
faya ta duwuleye me a Mbalom. 13 Tsa na, Piyer a ye naha a fay a maged. Ndo i masler
dem eye, mazele ngay Rodi a tsane, a handzad naha ka maged harwi mahandake abara
ma moged. 14 A tsane matsike me i Piyer na, a sar ha badiday ngay. Darev ngay a ngwasa
haladzay. Ka handak abara ma gay sa bay. Duh a hway mata datay ha a ndo hay, Piyer

ma bara.
15 Ta gwaday: «Gar a vuwaka daw?»

Ane tuk na, a gwadatay sa: «Ta dedek Piyer ma bara, maraw me bay.»

To gwad: «Agala ma giye na, gawla i Mbalom naks a habawa na aye.»

16 Piyer na, neygeye faya ma feye a moged huya. Ta handak abara ma maged na, to
ngatay a Piyer. Tsa na, a gatay harbabokka. 17 A gatay kot kat to hoalay, ta babal wuray
bay, td ndza dikdik. Tsa na, a tokeratay ma kokay nake Boy Maduwen a laka ahaya abora

mo gay i dangay aye. A gwadatay sa: «Dumay ha a Yakuba™ ada a siye i malamar hay.»
Tsa na, a yaw abara ma gay, a ye a tov eye.

18 Dare a tsada na, sidzew hay ta ygatay a Piyer bay. Waden wadsy a ge ma walay tay
haladzay. Ta tsatsah ka bo ma walay tay, to gwad: «Piyer a tora mey?»

19 Herod a tsane Piyer ko tomaw aboara ma dangay na, a gwadatay a ndo hay: «Dum ta
palum ahaya.» Ndo hay ti ye ta psla na, ta huta na bay. A zalatay a ndo matsape niye hay,
a tsatsah fataya abera, a gwadatay a ndo hay: «Kadum tay ha sidzew neheye abara ma

doma.»
Ma daba eye na, Herod a latse abara ma Yahuda, a ye a Sezare. A ndza ma dema

tsakway.

Mamate i Herod
20 Ndo i wuzlahgama i Tir ta Sidon to ndza ta dala i Herod. Tes huta wu manday tay na,

ma dama. Ahal niye na, wu a ndalay a Herod ka ndo i gama i Tir ta Sidon. Ndo hay te ma
ha ka bo bazlam. Tsa na, ti yaw ka tov i ndoweye andaya mazele ngay Balastus, nepgeye
ndo i sik i bay. Ta slar na ka tav i Herod, ma ye ma gwaday: «Barakwa mandze zay ma
walan kway.»

Z1Herod a tsane bazlam tay niye na, a patay pat harwi mama ha ka bo bazlam ma walay
tay lele. Mapesle halay tay ko ndisl a doma tuk. Pat eye niye na, Herod a pa ka bo peteked
i malave bay pgay. A ndza ka tav mandze i bay ngay, kame i ndo hay tebiye. A tsikatay
bazlam neheye a lova ha bo aye. 22 Tsa na, ndo hay ta wuda haladzay, ta gwad: «Maa tsik
me na, mbalom bana ndo zezen bay!» 23 Herod a tsane andza niye na, a daslay ha gor a
bo, ka daslay ha gor a Mbalom bay. Kwayayna gawla i Mbalom a yaw a fay a Herod, san
hay to way a hud. Tsa na, a mat.

24 Azlakwa duh, bazlam i Mbalom a da a zlom kame kame haladzay.

25 Barnabas ta Sol ta ndov ha maslare tay naka ts slor tay ha a Zerozelem aye na, ta
mbada gar a Antiyos. Ta zla ahaya Yuhana naks ts zalay Markus aye ka halay.

13

Masafare Tsadanna eye a zla Barnabas ta Sol
1 Ahal niye ma walay i ndo mape madzal gar ka Yesu neheye ma goma i Antiyos aye
na, ndo made ha bazlam i Mbalom hay ta ndo matstikawatay bazlam i Mbalom a ndo hay
andaya. Ndo i maslay eye niye hay na, Barnabas, Simeyon naks ts zalay Zenzen eye aye,
Lukiyus ndo i Siren, Manayen ndo nake ta hahalawa ta Herod bay i Galile ahal naks nateye
wawa eye hay mba aye, ada Sol. Herod a lavawa na, goma i Galile. 2Pat wuray nateye faya

* 1217 Kanan a tsik na, ka bay i ndo mape madzal gor hay ka Yesu neheye ma Zerozelem aye.

ta dasleye ha gar a Bay Maduwer ada faya ta giye daliyam na, Masafare Tsadanna eye a
gwadatay: «Pum tay ha Barnabas ta Sol tav tay wal harwi mage masler ga nake na zalatay
faya aye.» 3 Ta ndav ha daliyam to maduwule me na, ta pa halay ka Barnabas ta Sol. Tsa
na, ta gor tay ha, ti ye mata ge moasler i Mbalom tuk.

Barnabas ta Sol ma Sipare

4 Andza nake Masafare Tsadanna eye a slar tay ha Barnabas ta Sol aye na, ts hal bo ti
ye a goma i Selosi. Ma doma na, ta tsal a kwalalay i yam, ti ye ha a goma i Sipare goma
naks ma wuzlah i dalov aye. 5 To ndisl a goma wuray ts zalay Salamin na, te pa bo ka
made ha bazlam i Mbalom ma gay i maduwule me i Yahuda hay. Nateye dziye ta Yuhana
Markus, a dzenawa tay ha.

6Ta tas abora ma gama niye ma wuzlah i yam aye na, to husa a goma i Pafos. Ma doema
na, to ndzay a gor a maharam wuray ts zalay Bar-Yesu. Ndoweye niye na, nengeye ndo
i Yahuda, ndo naks a gwad nengeye ndo made ha bazlam i Mbalom aye. 7 A ndzawa na,
ka tav i bay i gama niye ma wuzlah i dslov naka ta zalay Sipare aye. Bay niye to zalay
na, Sergiyos Polus. Nepgeye na, a tsah lele, a sor wu. Barnabas to Sol ts ndisl naha na, a
zalatay harwi a say t4 tsikay bazlam i Mbalom.

8 Ane tuk na, Bar-Yesu maharam naka to zalay Elenas desrmak aye, a ye a gaw malaved
ka tov i bay. A say bay ma tera ndo mape madzal gor ka Yesu bay. ® Masafare Tsadagna
eye a yaw a rah a bo i Sol naka ts zalay Pol aye dormak. A ndazl na maharam niye. 1° Tsa
na, a gwaday: «Nakar ndo nake babarek ma bo yak haladzay aye ada nakar sewed eye
haladzay. Nokar na, wawa i Fakalaw. Wu naka lele aye na, ka nay dore tebiye. Nokar
na, a saka matara ha bazlam i Boy Maduwer maraw me na, harwi mey? 11 Tsane, anake!
Boay Maduwen ma giye fakaya mevel. Ma tariye kar ha guluf eye, ka ndziye tsakway ka
ngateye a pat sa bay.»

Tsa na, kwayaypna Elanas a ge guluf dedek totargam havad. A ngatay a dore bay. A
mbada bo tewelewele mapsle ndo magasay halay.

12 Bay niye a ngatay a wu nake a ge bo aye na, a dzala ha ka Yesu harwi matatike i Pol
naka a totik ka Boy Maduwer aye ko gay horbabakka.

Barnabas ta Pol ma Antiyos i Pizidi

13 Pol ta ndo ngay hay, to hal bo abara ma Pafos. Ta tsal a kwalalay i yam, ti ye a
goma i Perge ka dala i Pamfeli. Ma doma na, Yuhana Markus a gor tay ha, a mbada gor a
Zerozelem. 14 Barnabas to Pol na, ti ye kame kame. Ti ye abora ma Perge, ti ye a Agtiyos
ka dala i Pizidi ta tsaved. Pat i mazazukw bo na, ti ye a gay i maduwule me. Ti ye naha
to ndza ka dala. 15 Ti ye naha na, faya ta dzangateye moa derewel i Musa ada ma derewel
i ndo made ha bazlam i Mbalom hay. Ma doba eye ta ndov ha madzenge na, bay hay
i gay i maduwule me niye ts gwadatay: «Malamar ga hay, tads bazlam kurom andaya
motsikatay a ndo hay harwi mavelatay gadan na, ka slumeye faya motsike me anake

tuk.»
16 Po] a latse, a zla halay ka mbalom, a gatay halay kat ket, andza magwede: «Ndzum

dikdik.» A gwadatay: «Nokurom ndo i Israyel hay ada ta nakurom siye i ndo neheye ka
dzadzarumay a Mbalom aye dormak. Pumay zlom a bazlam naks na tsikakumeye.

17 «Mbalom kway nakway ndo i Israyel hay ks pala baba tate kway hay ahal niye. Ahal
naka nateye to ndzawa ma goema i Ezipt aye na, Mbalom ka sakah tay ha haladzay. Ma
daba eye na, ke halatay ahaya ta gaday i halay pgay. 18 Mbalom ks gatay gor ma kesaf
moave kuro kuro fad. 19 Ma daba eye na, ka babazl tay ha goma hay tassla abara ka dala i
Kanan. A valatay dala niye a ndo ngay Israyel hay andza i tay wu tay. 20 Wu niye tebiye
ko ndza ma giye mave kuro kuro fad gor eye zlam. Ma daba eye na, ks pa tay ndo moge
sariya hay a baba tote kway hay. A ge andza niye na, hus a halay nake Samuyel nepgeye
ndo made ha bazlam i Mbalom aye.

21 «Ma daba eye na, ta tsatsah bay ka Mbalom. Mbalom a valatay Sayul, wawa i Kis, ma
lover i Bendzamen. Sayul a ndza ma bay mave kuro kuro fad.

22 «Tsa na, Mbalom a kal ha Sayul, a patay Davit andza bay. Mbslom a gwad: “Na sar
ha Davit wawa i Zese, nengeye na, a yey a gor. Ma giye na, wu naka a sey aye tebiye.”»

23 Pol a gwadatay sa: «Ndo nate ma walay i gwala i Davit hay Mbalom a pa na ndo
moatame tay ha Israyel hay na, Yesu. Ba ko tsik kurre, a gwad ma valiye. 24 Ahal naks
Yesu ki yaw zuk bay aye na, Yuhana madzshube ndo a yam ks da ha bazlam i Mbalom.
Ko zalatay a ndo i Israyel hay tebiye t4 mbada ha mede tay ada ta dzehub bo a yam. 25 A
ndisl a halay naks Yuhana madzshube ndo a yam ma ndaviye ha masler ngay aye na, a
gwadawa: “Ka dzalum ma gar kurom, nen na, way? Nen na, ndo naks nakurom faya ka
habumeye bay. Ane tuk na, tssnum: Nengeye na, ma deyeweye kame ga. Ney na sla da
kwa mapalay ha laber i taharak ngay bay.”

26 «A nakurom malamar ga hay, nakurom wawa i Abraham hay ada a nakurom siye
neheye ka dzadzarumay a Mbslom aye, Mbalom a sloraw labara nakay na, a nakway,
kokay naks a tama kway ha aye. 27 Andza niye, ndo i Zerozelem hay ta bay tay hay,
Yesu nepgeye way na, ta sor ha bay. Bazlam i ndo made ha bazlam i Mbalom neheye ta
dzangawa pat i mazazukw bo aye na, ta tsane bay. Ahal naks to kad Yesu aye na, bazlam i
ndo i made ha bazlam i Mbalom hay ks ge bo tuk. 28 Kwa tadas ta huta faya abara manese
naka da makade aye bay babay na, ta tsatsah ka Pilat ma kad na ka mayako mazlslmbada
eye. 29 To ge wu naka Derewel i Mbalom a da ha ka gar ngay aye. Ma daba na, ti ye
to mbazla ahaya madahar i Yesu abora ka mayako mazlalmbada eye. Ti ye ha, ts pa
na a tsavay. 30 Ane tuk na, Mbalom ks mbala ahaya absra ma madahar. 31 Ma mahane
haladzay, ka bazatay ha bo a ndo neheye ti yaw ka bo ma Galile, ti ye ka bo a Zerozelem
aye. Anake nateye niye ta hahal ka bo dziye na, nateye ta tora ndo mahasle mbal ngay
hay kame i ndo i Israyel hay.

32 «Namay eye, namaa yakum ahaya Labara Dgwalak eye. Wu naks Mbalom a tsik kurre
a gwad ma valateye a baba tate kway hay aye na, 33 ks ge na harwi kway. A ge na, a latse
ahaya Yesu abara ma madahay. Mawatsa eye ma Derewel i Dames hay 2, a gwad:
“Nokar wawa ga.

Bagom nen na tara Baba yak.™”

34 «Mbalom a latse ahaya Yesu abara ma madahay. A da ha kurre, a gwad ma ziye ma
tsavay bay. Ko tsik andza nakay, a gwad:

“Na ta velakumeye wu naka tsadanna eye ada dedek eye andza naks na tsikay a Davit, na
gwaday na valakeye aye.T”

35 «Harwi niye, ks tsik ma Dames hay sa, a gwad:

“Nokar Mbalom na, ka gariye ha ndo i masler yak ma ze ma tsavay bay.¥”

36 «Davit a halay i mandze ngay na, ke ge wu naks a yay a gar a Mbalom aye. Ma daba
eye Davit a mat. Ta la na ka tav i baba tote ngay hay ada ks ze ma tsovay. 37 Ane tuk na,
ndo nake Mbalom a latse ahaya abara ma madahar aye na, ks ze ma tsovay tabey.

38 «Malamar hay, ssrum na, namay faya namaa dakumeye ha Mbslom a pasatay ha
mezeleme i ndo hay na, harwi Yesu. 3° Ndoweye ko dzala ha ka Yesu na, Mbalom ma
paseye ha manese ngay tebiye. Bazlam i Musa mapala eye, nengeye na, gadan ngay
andaya mapasakum ha manese bay.

40 «Gum metsehe, wu nake ndo made ha bazlam i Mbalom hay ts watsa ahsl niye na,
ma ndzakum a gar bay. Te watsa na, ts gwad:

41“A halay kurom nakay, na giye masler nakas ka dzalumeye ha faya bay kwa tads nderay
ma tokarakum aye.

Zabum, nakurom neheye ka zobum ka bazlam ga andza wu lele aye bay aye,

ma gakum harbabskka, dum matum.$”»

42 Pol ta Barnabas ta ndev ha bazlam tay na, ti yaw abara me gay i maduwule me. Ti
yaw abora na, ta tsatsah fataya, to gwadatay: «Mumaw pat i mazazukw bo mekeley eye
sa ada ka tsikumameye ka gor i labara nakay sa.» 43 Ahal naks ndo hay faya ta ngeniye

* 1333 pames hay 2.7. T 1334 £zay553. ¥ 1335 Dames hay 16.10.  § 13:41 Habakuk 1.5,

gor aye na, Yahuda hay haladzay ta ndo neheye to daslaway ha gor a kule i Yahuda hay
aye, ta patay bazay a Pol ta Barnabas. Pol ta Barnabas to velatay gedany harwi ada ta gor
ha pgwalak i Mbalom sa bay.

44 Pat i mazazukw bo mekeley eye a slaw na, halay a vay a ndo i gama niye hay tebiye
ta haya gor harwi matsane bazlam i Bay Maduwer). 4> Siye i Yahuda hay ts ngatay a ndo
neheye hay haladzay te haya gor aye na, a ndalatay haladzay. To ge fataya solok. Ta
dazlay matsike wu nakas lele bay aye ka Pol ada ts tsaday paleslesle.

46 Pol ta Barnabas ta tsik me ta zluwer eye bay tebiye, ta gwadatay: «Habe nomaa
dakumeye ha bazlam i Mbalom na, a nakurom taday. Ane tuk na, ka dzalum na, lele bay
naka ki hutum sifa nake ma ndaviye bay aye. Anake na, namaa diye wu may, namaa ta
dateye ha a ndo neheye Yahuda hay bay aye. 47 Bay Maduwer a gwadamay na, kakay? A
gwad:

“Nokar na, na pa kar andza dzaydzay ma davateye a ndo i mandzibara hay tebiye,
harwi ada ki ye ka tav neheye daren eye ka tsikatay a ndo hay,

ney Boy Maduwen na mbaliye™ tay ha na, kekay?”»
48 Ndo neheye nateye Yahuda hay bay aye, to tsone bazlam niye na, dorev tay a ngwasa
haladzay, a yatay a gor. Ta dazlay a mazambaday a bazlam i Bay Maduwern. Ndo neheye
Mbalom a pala tay ha harwi mahute sifa nake ma ndaviye bay aye na, nateye tebiye to

dzala ha ka Mbalom,
49 Andza niye, bazlam i Mbalom a ngana gor ka goma niye tebiye. 50 Ane tuk na, Yahuda

hay ta patay me a ngwas zlele eye neheye to deslaway ha gar a Mbalom aye ta ndo neheye
bagwar eye, to gatay doretsatseh a Pol ta Barnabas. Ta hohar tay ha abara ka dala niye.
51Pol ta Barnabas ta tatokw ha burhway i goma tay abara ka sik tay.t Ti ye a goma wuray
ta zalay Tkoniyom. 52 Ndo mope madzal gar hay ka Yesu neheye to zaw ma Agtiyos aye
na, dorev tay a rah ta mengwese ada ta Masafare Tsadanna eye.

14

Pol ta Barnabas ma Ikoniyom

1Pol ta Barnabas ta husa a Ikoniyom na, ti ye ta falokwa a gay i maduwule me i Yahuda
hay andza nake ma Aptiyos aye dermak. Ta totikatay bazlam i Yesu a ndo hay. Yahuda
hay haladzay ta ndo neheye Yahuda hay bay aye to dzala haka Yesu. 2 Ane tuk na, Yahuda
neheye ta toma bazlam i Yesu bay aye na, to patay me a ndo neheye Yahuda hay bay aye
harwi ada ta dzala wu naks lele bay aye ka ndo mape madzal gar hay ka Yesu. 3 Duh Pol
ta Barnabas to ndza ma Ikoniyom haladzay. Ts tsikatay me ts zluwer eye bay ka gor i Bay
Maduwer. To dawa ha ngwalak ngay ada bay Maduwen na, a velawatay gaday ka mage
masuwayan hay harwi made ha bazlam tay naks faya ta tsikiye na, dedek. 4 Ndo i goma
niye hay ta ngona sulo. Ndo siye hay nateye ta diye i Yahuda hay, siye hay ta diye i ndo i
maslay i Yesu hay.

5Tsa na, Yahuda siye hay ta ndo neheye nateye Yahuda hay bay aye, ts lova bo harwi
mage daretsatseh a Pol ta Barnabas ada makade tay ha abara ma doma ts kwar. ¢ Pol ta
Barnabas ta sar, ta kadiye tay ha na, ta hway. Ts zla tsoved nake a ye a gama i Listare ada
a ye a goma i Derbe. Gama neheye sulo aye na, ka dala i Likawni salamay. 7 Te dawa ha
Labara Pgwalak eye ka dala eye niye.

Pol ta Barnabas ma Listare
8 Ma goma i Listare na, ndoweye andaya matara eye ma sik. Nengeye matora eye kwa

ka mawe ngay. Ko latse, ki ye dada ts sik ngay bay. ° Pat wuray na, nengeye faya ma
pay zlom a bazlam i Pol, Pol a zoba faya. Kwayanna Pol a sar nengeye na, tsaved andaya
mamboale ha harwi ke pa madzal gor ka Yesu. 10Pol a tsikay me ta magala, a gwaday:

* 1347 Ezay49.6. T 1351 Matotokw ha burhway abora ka sik andza magwede Pol ta Barnabas
ta giye wuray harwi ndo i wuzlahgema nakay sa bay. Wu i wuzlahgama niye ma matsa
fataya bay kwa burhway naks ka sik aye.



Moasler hay 14:11 216 Masler hay 14:28

«Latse ta sik yak dzak lele.» Tsa na, a latse tsaskwad, a mbarazla ts sik ngay. A pa bo ka

mede duwak duwak.
11 Ndo hay ta ngatay a wu naka Pol a ge aye na, ta wuda to bazlam i gama tay Likawni,

to gwad: «Mboalom hay ta tera andza ndo zezen, ta mbazlaw ka tav kway.» 12 Ts pa mazele

ka Barnabas «Zeus», mbalom tay ada ka Pol «Hermes» " harwi neygeye na, ndo i maslan.
13 Gay i mavalay wu a mbalom naka Zeus aye base ka tsaved mofalokwe a goma niye. Tsa
na, ndo mavalay wu a Zeus tay niye a ye a gasaw sla bagwar eye hay, a pa fataya mavurze
i wu neheye lele haladzay aye. A gosa tay ahaya ka maged i gay i mavelay wu a mbalom
tay niye. A say na, ndo hay ta valatay a Pol ta Barnabas andza wu naks ta valawa kariye
a mbalom tay aye. 14 Ane tuk na, Pol ta Barnabas to tsene na, a ndalatay haladzay. Ta
pgurada ha peteked tay, ti ye a walay i ndo niye hay, ta wuda, te gwadatay: 15 «Ndo
neheye, ka gum wu nakay na, harwi mey? Nomay na, ndo zezey hay andza nakurom
dormak. Namaa yaw na, nomaa zlakumaw Labara gwalak eye ada madakum ha na,
gorum ha kule kurom neheye ngama andaya ms doma bay aye. Ada mbadumaw me ka
tav i Mbalom ma ndziye ka tor eye. Nengeye nakes a ge magarmbalom, dala, delov ada ta
wu neheye ma doma aye tebiye. 16 Ahal niye na, ks gar tay ha ndo hay t pay bazay a wu
tay neheye faya ta paway bazay aye. 17 Ane tuk na, ks datay ha a ndo hay na, nengeye
andaya ta nateye. A datay ha na, ta ngwalak ngay nake faya ma gateye aye. A pakumaw
yam ada ks palakumaw wu manday abara ma guvah ts halay eye. Ka hutum wu manday
ada a ngwasakum ha darev kurom.» 18 Kwa Pol ta Barnabas ta tsikatay andza niye babay
na, ta toma bay. A satay makade tay sla niye huya.

19 A halay niye na, Yahuda hay ti yaw abara ma Antiyos i Pizidi, siye hay ti yaw ma
Tkoniyom, ta ndislew a gama i Listare. Tsa na, ta patay me a ndo hay. Ts kal na Pol ta
kwar harwi madake na. Ts vaha na deren abara ma walar gay. Ts dzala na, to gwad ma
giye ko mat. 20 Ane tuk na, ndo mape madzal gor hay ka Yesu ta haya faya gor, to lawara
na a wuzlah. Pol a latse, a mbada gor a walay gay. Tadce eye na, a hal bo, ti ye ta Barnabas
a goma i Derbe.

Pol ta Barnabas ta ma a Apgtiyos

21Pol ta Barnabas to ndisl naha a doma na, to da ha Labara Dgwalak eye ma walary i
goma i Derbe. Ndo hay haladzay to pa moadzal gor ka Yesu. Ma daba eye na, ta mbada gor
aListore, ti ye abara ma Listare, ti ye a Ikoniyom. Ti ye abara ma Ikoniyom, ti ye a Antiyos
i Pizidi. 22 A goma naka ta ndisl a doma aye na, ta velawatay goday a darev a ndo mape
madzal gar hay ka Yesu ka madzele ha huya ka Yesu. To gwadawatay: «Ka deyekweye a
Bay i Mbalom na, kutoy ka sakweye daretsatseh haladzay.» 23 Ts pala ndo hay mas walay
tay, ta tora tay ha madugula hay. Tsa na, ta ndza, ta ge daliyam, ta duwulay me a Mbalom
harwi ndo mape moadzal gar hay ka Yesu tebiye. Ta pa tay ha a halay i Bay Maduwen nake
ta dzala ha faya aye. Tsa na, ti ye wu tay.

24Ti ye, ta tas abara ma goma i Pizidi, to ndisl a gama i Pamfeli. 25 Ti ye naha ts da ha
bazlam i Mbalom ma Perge. Tsa na, ti ye a goma i Ataliya. 26 To tsal a kwalalay i yam, ti
ye a Antiyos. Agtiyos na, gama naka ta pa tay a halay i Mbalom ma dama aye harwi ada
ma valatay ngwalak ka mage masler ngay. Anake ta ge na, masler eye niye tuk.

27 To ndisl naha a Antiyos na, ts hayatay gor a ndo mape madzal gar hay ka Yesu. Ta
tokaratay wu naks Mbalom a ge harwi tay aye tebiye, ada ma kakay naks a handakatay
tsaved a ndo neheye Yahuda hay bay aye ka mope madzal gar ka Yesu aye desrmak. 28 Pol
ta Barnabas ta ndza haladzay ta ndo mape madzal gar hay ka Yesu ma Antiyos.

15

Makade wuway ka madase bo

* 1412 ma kule i Garek hay na, Zeus nengeye bay i mbalom tay hay ada Hermes na, ndo i
maslay.

1 Ma dsba eye na, ndo hay ti yaw absra ma Yahuda a Aptiyos. Ti yaw na, ta dazlay
a matatikatay a malamar hay. Te gwadatay: «Ka desum bo andza i bazlam i Musa
mapala eye naks a tsik aye bay na, ka slumeye faya moatame bay.» 2 Pol ta Barnabas,
to gwadatay: «Ka tsikum andza niye na, ka rawum me.» Bazlam niye a zlatayaw mokade
wuway haladzay ta nateye. To ma ha ka bo bazlam ms walay tay, to gwad: «Anake na,
slorakwa Pol ta Barnabas ada ta siye i ndo i Agtiyos hay a Zerozelem harwi matsikaw ka
wu nakay ta ndo i maslay hay ada ta madugula hay.»

3 Tsa na, mahay gor i ndo mape madzal gor hay ka Yesu ta dzena tay ha harwi mede
tay. To hal bo, ti ye. Ta tas abora ma goma i Fenisi, ta tas a bara ma Samari. Nateye faya
ta diye na, ta tokeratay a ndo mape madzal gor hay ka Yesu ma kakay naks ndo neheye
Yahuda hay bay ta tama bazlam i Boy Maduwer) aye. Ndo mape madzal gar hay ka Yesu
to tsone labara niye na, derev tay a ngwasa, a yatay a gor haladzay.

4To ndisl a Zerozelem na, ndo mape madzal gor ka Yesu, ndo i maslay hay ta madugula
hay ta toma tay lele. Tsa na, ta tokeratay wu naks Mbalom a ge ta nateye aye. > Ane tuk
na, siye i ndo neheye ta tora nateye ma baruk i Farisa hay ta tora ndo mape madzal gor
ka Yesu aye na, ta zla bazlam, ta gwad: «Kuton ndo neheye Yahuda hay bay aye, ta tora
ndo mape madzal gar hay ka Yesu aye na, ta das bo ada t4 rohay ha gar a bazlam i Musa
mapala eye.»

6 Ndo i maslay hay ta madugula hay to haya gor harwi mazsbe ka bazlam eye niye.
7 Ta kad wuway ka bazlam eye niye haladzay. Piyer a latse, a gwadatay: «Malamar ga
hay, ka sarum ha Mbalom a zla ga na, harwi ada nad datay ha Labara D)gwalak eye a ndo
neheye Yahuda hay bay aye, harwi ada ta tsene. Ta tsone na, ta dzaliye ha ka Yesu badaw?
8 Mbalom naka a sar darev i ndo zezen aye ko datay ha na, ka toma tay ha. Na gwad ke
volatay Masafare Tsadanna eye andza naks a valakway ahal niye aye badaw? 9 Ka ngena
ha kabo abara nateye ta nokway bay. A tara ha dorev tay tsadangna na, harwinake to dzala
ha aye. 10 Anake a sakum magatay kutory a ndo mape madzal gar neheye to pa madzal
gor ka Yesu marshay ha gor a bazlam i Musa mapala eye na, harwi mey? Kwa boba tate
kway, kwa bo kway eye ka slakwa faya marahay gor a bazlam i Musa mapala bay tuk na,
kokay? K& dzum ha Mbalom bay. 1! Dzalakwa ha duh na, Boay Maduwen a toama kway ha
na, ta ngwalak ngay andza nake a toma tay nateye.»

12Ndo hay tebiye to ndza dikdik. Tsa na, Barnabas to Pol ta tokeratay masuwayar ta
wu neheye Mbalom a ge ta nateye ms walay i ndo neheye Yahuda hay bay aye.

13 Ta ndav ha matsike me na, Yakuba a zla bazlam, a gwadatay: «Malamar gay hay,
tsanum wu naka na tsikakumeye taday. 14 Piyer ka takar ma kokay naks Mbalom a gatay
gor a ndo neheye Yahuda hay bay aye. Ahal nake baruk kway a dazlay mba aye na, ba
tsiy a say a Mbalom mapele siye i ndo hay harwi ada ta tera ndo ngay hay. 15> Bazlam i
ndo made ha bazlam i Mbalom neheye ta tsik aye na, a ye ka bo ta wu naks a ge bo aye:
16 “Aza kame na, gay i Davit ma mbazliye.

Ane tuk na, aza kame, na ta dazliye na.
Kwa ka nas babay na, na lambadiye na.
17 Harwi ada siye i ndo hay tebiye ta psla ga,
ada ndo i goma hay tebiye dormak.

Nakay na, wu naka Bay Maduwen a tsik aye.”
18 A da ha wu neheye na, kurre.”»

19 Harwi niye, Yakuba a gwadatay sa: «Na dzala na, ki kwasakwatay gar a ndo neheye
Yahuda hay bay aye ta tama Mbalom aye bay. 20 Watsakwatay naha harwi magwede tay
na, ka hapadum slo naks ndo hay ts kaday a kule aye bay. Horwi slo niye na, tsadagna
bay. Ta ge mezeleme bay. Wu naka ta mburod mamburode aye na, ta hapad slo eye bay,
ka ndayum bambaz bay.T 2! Horwi bazlam i Musa mapala eye na, zla anake bay, ndo hay

* 1517 Amos9.11-12. T 15:20 zoba ma Levitik 18.6-18 ada 17.10-16.

faya ta diye ha ms walan i gay ada ma gay i maduwule me i Yahuda hay pat i mazazukw
bo pat pat.»

Derewel i mavale gadarn

22Ndo i maslay hay ta madugula hay ta mahay gar i ndo mape madzal gor hay ka Yesu
to ma ha ka bo bazlam, ta gwad: «Palakwa ndo hay ms walar tay ada ka slorakwa tay ha
a Aptiyos ta Pol ada ta Barnabas.» Tsa na, ta zla Yuda naks ta zalay Barsabas aye ada ta
Silas. Ndo neheye sulo aye nateye bagwar eye hay mo walay i ndo mope moadzal gar hay
ka Yesu. 23 To watsa derewel, ta volatay a halay. To watsa derewel eye niye na, ts gwad:

«Namay ndo i maslan hay ta madugula hay, namay na, malamar kurom hay. Nemaa
tsikakum naha me a nakurom ndo mape madzal gor hay ka Yesu, ma slala mekelen eye
hay ma Antiyos ada ma gema i Siri ta Silisi.

24 «Namaa tsane ndo siye hay ma walan may ta ye naha ka tav kurom, ta kwasakum ha
madzal gar ts bazlam hay ada bazlam tay niye na, a gakum hiyem hiyem. Kwa tsekwep
namaa volatay naha tsaved bay. 25 Harwi niye, nomaa dzapa ha madzal gor may ka tav
manate eye, nomaa pala ndo hay ada maslare tay naha. Ta lakiye naha dzam kurom hay,
Pol ta Barnabas. 26 Naoteye neheye ta sokom ha masafare tay harwi masler i Boay Maduwern
Yesu Koriste aye. 27 Nomaa slariye naha Yuda ta Silas, bo tay eye ta tsikakumeye wu nake
namaa watsa a derewel nakay aye.

28 «Masofore Tsadanna eye ta nomay, nomaa ma ha ka bo bazlam na, nomaa gwad:
Namaa piye fakuma wu mamba eye bay. A samay na, pumay bazay a wu neheye dekdek
tsa. 29 K4 hapadum slo neheye ta tozay a kule aye bay, ki ndayum bambaz bay, ka
hapadum slo i wu neheye ta mburod mamburode aye bay, kA gum mezeleme bay¥. Ka
gum wu neheye bay na, niye na, ka gum lele.

«Namay malamar kurom hay, namaa tsikakum naha me.»

30 T valatay derewel niye a ndo neheye ts slar tay ha aye. Ti ye, ta ndisl a Antiyos na,
to hayatay gor a ndo mape madzal gar hay. Tsa na, ts valatay derewel niye. 31 To dzanga
na derewel niye na, a valatay gadan haladzay, darev tay a ngwasa. 32 Yuda ta Silas, nateye
neheye ndo made ha bazlam i Mbalom hay aye, ta pa bo ka matsike bazlam i mavslatay
gadan a malamar hay mandze haladzay. Ts valatay gadan mandze huya ka mape madzal
gor ka Yesu.

33 To ndza ma Agtiyos mandze tsakway na, to lova bo mede wu tay, malamar hay ta
tsikatay me, to gwadatay: «Dum ts zay harwi ada t4 maw ka tav i ndo neheye tas slor tay
naha aye.» [ 34 Ane tuk na Silas na, a gwad ma ndziye ma dama.]

35Pol ta Barnabas to ndza ma Antiyos. Nateye ta siye i ndo hay haladzay ta tatikawatay
ando hay ada to dawa ha Labara Dgwalak eye i Boy Maduwen a ndo hay.

Pol ta Barnabas ta ngana gor

36 Ma daba eye na, Pol a gwaday a Barnabas: «Anake na, mbadama gar ta zobamatay
dare a malamar hay ma gama neheye ka dama ha bazlam i Bay Maduwen ma doma aye
harwi masare nateye andaya zay babay daw?» 37 Barnabas a gwaday faya ayaw a Pol, ada
a say mazle Yuhana-Markus ka halay.

38 Ane tuk na, a say a Pol Barnabas ma zla Yuhana-Markus bay, harwi ks gar tay ha ahal
niye ma Pamfeli. Mo mahahele tay neheye faya ta hohaliye na, ko ge masler ta nateye
sa bay. 3° Te kad wuway haladzay. Tsa na, Pol ta Barnabas ta ngona gor. Barnabas a zla
Markus, ta hal bo ti ye a Sipare. 40 Pol na, nengeye a zla Silas. Ndo mape madzal gor hay
ka Yesu ta duwulay me a Mbalom harwi ada Mbalom ma gatay ngwalak huya. Tsa na, Pol
ta Silas ta hal bo, ti ye. 41 Ti ye, ta tas ta Siri ada ta Silisi. Te velatay goday a ndo mape
madzal gor hay ka Yesu.

¥ 1520 zoba ma Masler hay 15.20 ada zeba wu naks ts watsa ka gor i bazlam eye nakay
aye.

16

Timote a laka ha Pol ta Silas
1Pol ta Silas ta ndisl a Derbe ada a Listare. Ma doema na, ndoweye andaya ke pa madzal

gor ka Yesu, mazele ngay Timote. May ngay na, dem i Yahuda hay, ka tara ndo mapay
bazay a Kariste. Ane tuk na, zal ngay, baba i Timote na, Garek hay. 2 Timote na, malamar
neheye ma Listore aye ada ma Ikoniyom aye na, ta tsikawa faya wu lele eye haladzay. 3 A
say a Pol mazle na ta diye ka bo dziye. A zla na, a das na harwi Yahuda neheye hay ma
goma niye hay aye. Ndo haladzay ts sor ha baba i Timote na, Gorek hay. 4 Ahal naks ta
diye na, ti ye ka goma ka gama. Ts datay ha bazlam neheye ndo i maslay i Yesu hay ta
madugula hay ma Zerozelem ta tsik aye. Ta tsatsah fataya, to gwadatay: «Rshumay ha
gor lele.» 5 Ndo mape madzal gar hay ka Yesu ta huta gadan ada ndo hay ta sakah pat pat
to dzala ha ka Yesu.

Ndo i Masedowan
¢ Ma daba eye na, a satay mede mata da ha bazlam i Mbslom ka dala i Azi. Ane tuk

na, Masafare Tsadanna eye a gwadatay: «Ka yum bay.» Tsa na, to tas abara ma goma i
Firigiya ada Galat. 7 Ahal naks to ndisl a gama i Mizi aye na, to dzala ma gor tay mede a
Bitini. Ane tuk na, Masafore i Yesu ko valatay tsaved mede a doma bay. 8 Tsa na, to tas
abara ma Mizi ada ti ye a wuzlahgoma i Torowas.

9 Ta havad na, masine a gay a Pol. A pgatay a ndo i Masedowan, malatsa eye. Ndo i
Masedowan niye a gay amboh, a gwaday: «Tasaw a Masedowan, ta mamay bo tey!» 10 Ma
daba i masine niye na, kwayanpa namaa pala tssved mede a Masedowan. Horwi namaa
sor ta dedek Mbalom a zalamay mata da ha Labara )gwalak eye a ndo i goma niye hay.

Lidiya a pa madzal gor ka Bay Maduwer

11Tsa na, nomaa hal bo abara ma Terowas, namaa ye kwayanna a Samotaras ta wuzlah
i yam. Todce eye na, nomaa handzad a Neyapoli. 12 Abera ma doma na, namaa hal
bo namaa ye a gama i Filip, wuzlahgoma naks a ze siye hay ka dala i Masedowan aye.
Maa ndzawa ma gama eye niye na, Roma hay. Namaa ndza mshone haladzay ms walan
gay niye. 13 Pat i mazozukw bo na, nomaa yaw abara mo walay gay, namaa ye ka me i
magayam, Namaa dzala na, namaa hutiye tav maduwulay me a Mbalom i Yahuda hay.
Dgwas wuray hay andaya mahaya gar eye ka tov niye. Nomaa ndisl naha a doema na,
namaa ndza ka dala harwi matsikatay me.

14 Ma walay i ygwas niye hay na, ngwas eye andaya to zalay Lidiya. A yaw abera
ma goma i Tiyatir. A sskomawa peteked lele eye hay, ndozza mas luma. Nengeye na,
a daslaway ha gar a Mbalom. Bay Maduwen a handekay ha darev harwi ada ma pay zlsm
a bazlam i Pol. Tsa na, a dzala ha. 15 Pol a dzahub ha a yam ta ndo neheye ma gay ngay
aye tebiye. Lidiya a gwadatay: «Tads ka dzalum, namaa dzala ha ka Bay Maduwer ta
dedek na, dumara ta ndzum mas gay ga.» A gatay kuton), ta tama mandze ma gay ngay.

Ta gas Pol ta Silas a dangay

16 Pat wuray namay faya nomaa diye a tov i maduwule me na, dem wuray a yaw mata
dzagar ta namay. Masafare naka lele bay eye ma bo ngay, a tsikawa wu naks ma deyeweye
kame aye. Ndo neheye a gawatay masler aye na, to hutawa suloy haladzay ts wu ngay
naka a tsikawa aye.

17 A dazlay mapamay bazay a Pol ta namay. A gwadawa: «Ndo neheye na, ndo i masler
i Mbalom naks bagwar eye ma gor eye. Noteye na, faya ta dakumeye ha tsaved nakes
Mbalom ma tamiye kurom ha aye.» 18 A pamay bazay ma giye mahane haladzay.

Ka mandave eye na, a ndalay a Pol. A mbada bo ta tov i dem niye, a ngoraz ka masafore
niye lele bay eye, a gwaday: «Ta mazele i Yesu Koriste, dara abara ma bo i dem nakay
base.» Kwayanna masafare niye a yaw abara ma bo i dem niye.

19Ndo i gay ngay niye hay to ngatay, masafare niye to hutawa ha suloy andaya sa bay
na, to gas tay ha Pol ta Silas, ti ye tay ha kame i bay i dala hay. 20Ti ye tay ha kame i sariya.
Ti ye naha, to gwadatay: «Ndo neheye na, nateye faya ta zlamayaweye mawesewes a

goma. Nateye na, Yahuda hay, 2! ada nateye faya ta tatikiye kule tay nake nokway Roma
hay ta velakway faya tsaved moapay bazay bay aye.»

22 Ndo hay tebiye ta mbada fataya me ts bazlam. Bagwar tay hay ta buwa peteked
abara ka Pol ta Silas, to gwadatay: «Ndabum tay ha ta mandalaba.» 23 To ndaba tay ha
ledede. Ma doba eye na, ta gos tay ha, ti ye tay ha a daggay. Te gwaday a ndo matsape
gay i dapgay: «Tsopa tay ha lele.» 24 Ndo matsape gay i dangay a tsene andza niye na,
kwayanna a ye a pa tay ha a hud'i gay i dangay. A talokatay ha sik tay hay a saselek hay.

25 Magoarhavad a ge na, Pol ta Silas ta duwulawa me ada to gawa domes harwi
mazambaday a Mbalom. Siye i ndo neheye ma dangay aye noteye faya ta piye fataya
zlom. 26 Ahal nake nateye faya ta giye domes aye na, kwayanna dala a 6al. A bal ha gay i
dangay niye hus ka madok eye. Maged'i gay i dangay ta handok tebiye ada tsalalaw i ndo
neheye ma dangay aye ta ngozlah abara mo sik tebiye.

27 Tsa na, ndo matsape gay i dangay niye a padeke abara ka mondzehore. A ngatay
a moaged i gay i dangay hay mahandaka eye hay tebiye na, a zla maslalam ngay a say
mokade bo ngay abara ma doma, harwi a dzala a gwad ma giye na, ndo neheye ma gay i
dangay aye ta hway. 28 Pol a ngatay na, a wuda ta gadan ngay peteh, a gwaday: «Ka kad
bo yak bay. Nomay andaya tebiye kanay, nderay ka hway bay.»

29 A tsane bazlam i Pol niye na, a tsatsah ako. Tsa na, a ye ha a hud'i gay i dapgay te
madzadzere eye haladzay, zluwer a gay. A ye naha, a kal ha bo kame i Pol ta Silas. 30 Tsa
na, a halatay ahaya abara ms gay i dangay, a tsatsah fataya, a gwadatay: «A nakurom, na
ta tamiye na, na giye kokay?»

31Ta mbaday faya, ta gwaday: «Dzala ha ka Bay Maduwer Yesu ada ka tomiye ta ndo i
gay yak hay tebiye.» 32 Ta tsikay bazlam i Bay Maduwer) ada a ndo neheye ma gay ngay
aye tebiye. 33 Tsa na, ndo matsape gay i daggay niye a hal Pol ta Silas ta havad eye niye,
a ye a baratay na mbolak i mandebe tay nake to ndaba tay ha aye. Pol ta Silas ta dzehub
ha ndo niye a yam ta ndo i gay ngay hay tebiye. 34 Ma daba eye a hal Pol ta Silas a gay
ngay. A valatay wu manday, ta nda. Ndo niye ta ndo i gay ngay hay tebiye, dorev tay a
rah ta maygwese harwi naks te dzala ha ka Mbslom aye.

35Dore a tsada na, bagwar i Roma hay to slar ndo hay ka tav i ndo matsape gay i dapgay,
ta gwaday na, ma gor tay ha Pol ta Silas abara ma dangay. 3¢ Ndo matsape gay i dangay
niye, a ye a tsikay a Pol, a gwaday: «Bagwar i Roma hay ta slaraw ndo hay, ts gwedern na,
na gor kurom ha. Anake na, ka slumeye madayaw abara ada dum kurom ts zay.»

37 Ane tuk na, Pol a gwadatay a ndo neheye ta slor tay naha aye: «Ta ndaba may kame
i ndo hay tebiye, ta gamay sariya bay. Ada namay na, Roma hay dermak tuk na, ta geriye
may ta makal na, kekay? Andza niye na, nomaa wuda bay. Bo tay eye ta yaw t4 gor may

ha.»
38 Ndo neheye ta slor tay naha aye, ta mbada gor ka tov i bagwar i Roma hay. Ti ye, ta

tokaratay wu naka Pol a tsik aye. Ta tsane Pol ta Silas nateye Roma hay na, ta dzadzar
haladzay. 39 Tsa na, ti ye to gatay amboh. Ts halatay ahaya abara mas gay i dangay, to
gwadatay: «Amboh, dum kurom abara ma walar i gay.» 40 Pol ta Silas ti yaw abara ma
dangay na, ti ye a gay i Lidiya. Ti ye naha, ta ndzatay a gar a malamar hay. Ts valatay
gadan. Tsa na, ti ye wu tay.

17

Pol ta Silas ma Tesalonik
1Ma doba eye na, Pol ta Silas ti ye ta goma i Amfipolis ada ta goma i Apoloni. Ta ndisl

a goma i Tesalonik. Ma doma na, gay i maduwule me i Yahuda hay andaya. 2Pol a ye a
dama andza naks a gawa aye. Pol a yawa, a mba ha ka bo pat i mazazukw bo sik mahkar.
To kadawa wuway ka Derewel i Mbalom ta ndo neheye ma doma aye. 3 A dawa tay ha, a
gwadawatay: «Kariste na, kuton ma siye doretsatseh, ta kadiye na. Ma latseweye abora
ma madahay. Yesu nake nep faya na dakumeye ha anske aye na, Koriste.» 4 To tsone
bazlam niye na, siye ma walay i Yahuda hay ta toma bazlam i Pol ta Silas. Te patay bazay.

Siye i Gorek hay haladzay neheye ta daslaway ha gar a Mbalom aye ta ngwas neheye ta
da a zlam aye, nateye haladzay ta toma bazlam niye darmak.

5 Ane tuk na, siye i Yahuda neheye ta tama tabey aye na, ta ge salak ka Pol ta Silas. Ti ye
ta palaw ndo neheye ta sar wuray bay nateye faya ta hohaliye ka tssved kariye, to hayatay
gor. Ta ma ha ka bo bazlam ka gar i Pol ta Silas. Ta ngena ha bazlam niye a wuzlahgama
tebiye. Tsa na, ndo hay ti ye to lawara na gay i Zason. Ta pala Pol ta Silas harwi mahala
tay ahaya kame i ndo hay. ¢ Ta psla tay na, ta huta tay ha bay. Tsa na, ta gesatay ahaya
Zason ta malamar neheye ta pa madzal gor ka Yesu aye. Ts halatay ahaya kame i ndo i
sariya hay. To ndislew ka tav tay na, ta wuda, ta gwad: «Ndo neheye na, nateye faya ta
kwasatay gar a ndo hay tebiye ka mondzibara, ada anake na, ta ndislew kanay na, kakay!
7 Zason a tama tay ha ada ndo neheye tebiye faya ta tsikiye na, wu naks wal to bazlam i
bay i Roma aye a gay ngay. Nateye ta gwad: Bay bagwar eye andaya mekeler eye, ts zalay
Yesu.» 8 Siye i ndo hay ta ndo mage sariya hay ts tsane bazlam niye hay na, a ndalatay
haladzay. © Zason ta siye i ndo hay te hamatay a ndo i sariya hay taday ada ta gor tay ha.

Pol ta Silas ma Bere
10 Hovad a ge na, malamar neheye ta pa madzal gar ka Yesu aye, to laka tay ha Pol

ta Silas a goma i Bere. To ndisl a doma na, ti ye a gay i maduwule me i Yahuda hay.
11 Ndo i goma i Bere hay na, nateye ngwalak i ndo hay abara ka Yahuda neheye ma gama
i Tesalonik aye. Ta toma bazlam i Mbalom ts darev tay peteh. To dzangawa Derewel
i Mbalom pat pat harwi masare ha wu naks Pol a tsik aye na, dedek daw? 12Ndo hay
haladzay ma walay tay to dzala ha ka Yesu ada ma walay i Gorek hay ta ngwas neheye
mozele tay a da a zlom haladzay aye nateye haladzay ts dzala ha ka Yesu dermak.

13 Ane tuk na, Yahuda neheye ma Tesalonik aye ta tsone Pol faya ma diye ha bazlam
i Mbalom ma Bere na, ta hal bo, ti ye mata kwasatay gor a ndo hay ka Pol. 14 Malamar
neheye nateye mapa madzal gar eye ka Yesu aye ta zaba faya andza niye na, kwayanpa, ti
ye ha Pol ta diye i dalov. Silas ta Timote na, to ndza ma Bere. 1>Ndo neheye ta laka ha Pol
aye, to tsal a kwalalay i yam. Ti ye a goma i Aten. Tsa na, Pol a gwadatay: «Ka mbadum
gor a Bere na, gwadumatay a Silas ta Timote na, ta yaw, ti ndza ga ahaya a kanar base.»
Tsa na, ndo neheye ta mbada gar a Bere.

Pol ta Silas ma Aten

16 Ahal naka Pol faya ma habiye Silas ta Timote aye na, a zoba ka goma i Aten na, a
ndalay haladzay harwi maraha eye ta kule hay. 17 Te kadawa wuway ma gay i maduwule
me ta Yahuda hay ada ta ndo neheye Yahuda hay bay, nateye ta deslaway ha gar a Mbalom
aye. Ada ka tov mahay gor naka to hayawa gor a doama aye na, to kadawa wuway pat pat
ta ndo neheye ta diye ta tav eye niye aye.

18 Ndoweye hay andaya to pawa bazay a matatike i Epikuriyen hay ta Satosiyen hay.
Pat wuray to tsik me ta Pol. Siye hay ma walan tay, to gwad: «Ndo nakay faya ma babaliye
wu andza nakay na, mbadaw bo na, kakay?» Siye hay to tsane Pol faya ma diye ha labara
i Yesu ada madahan hay ta latseweye abara ma madahan na, to gwad: «Ma giye faya
ma diye ha na, mbalom i barakazan hay ksla daw?» 1° Ma daba eye na, ti ye ha kame i
madugula hay ka tov naka ta zalay Ayeropazaye. Tiye nahana, ta tsatsah faya, to gwaday:
«Damay ha matatike nakay wedeye nokar faya ka tsikiye tey. 20 Nokar faya ka tsikameye
wu neheye dada namaa tsane bay aye. A say mogwede kakay na, a samay namaa sar tey.»
21Ndo i Aten hay ta madurloy hay ta dzawa ha halay i mandze tay tebiye ka mopay zlom
a wu neheye wedeye tsa ada ka matakesre wu wedeye hay.

22 Pol a lotse kame i ndo niye hay, a gwadatay: «Nekurom Aten hay, na zaba faya
nakurom na, a sakum mapay bazay a mbalom hay wal wal haladzay. 23 Horwi na hahal
ma wuzlahgama kurom na, na ngatay a tov neheye ka tawalawum kule kurom hay ma
dama aye. Na pgatay a tov eye andaya note to watsa faya: “Tov nakay na, harwi mbslom
naka ndo hay ta sar bay aye.” Ayaw! Mbslom naks nakurom faya ka deslumay ha gar ka
sarum bay aye na, ney na yaw anay) mata dakum ha.

24 «Maa ge mandzibara to wu neheye ma doma aye na, nengeye. Nenygeye bay i
magarmbalom ta dala. Nepgeye na, ma ndziye ma gay neheye ndo hay ta doazl aye bay.
25 Ada nengeye na, a say ndo zezen ma rozlay a gor mavalay wuray bay. Horwi maa val
sifa, masafare ada ta siye i wu hay tebiye a ndo hay na, nengeye.

26 «Ta ndo nate na, a ge slala hay tebiye horwi ada ti ndza ka mandzibara tebiye. Ahal
naka ka ge mandzibara zuk bay aye na, ba ks pa na kokway i halay i tav mandze tay, ko
pa na kokway i gama neheye ta ndziye ma doma aye. 27 A ge andza niye na, harwi ada
ndo hay ta pala na. A say ta bazay naha holay ada ta hutiye na. Ta dedek Mbalom na,
neygeye dorey ta nokway bay. 28 Andza ndoweye andaya a gwad:

“Maa volakway sifa na, nengeye.
Nokway kanarn), wu naka faya ka gakweye na, harwi ngay.”

«Siye i ndo mavade bazlam kurom hay ba ta tsik:

“Ayaw, nomay wawa ngay hay.”

29 «Tada nakway tebiye wawa i Mbalom hay na, ki dzalakwa ma gar kway, Mbalom na,
a ndzakit bo i kule i gura, i bare kagabay i kwar bay. Wu neheye ndo zezey a lambad
to metsehe ngay harwi matasre ha kule hay. Ane tuk na, wu neheye na, Mbalom bay.
30 Mbalom na, ka pa mezeleme niye hay ahal niye ka mada bay harwi ahal niye ndo hay
ta sar wuray bay. Ane tuk na, anake na, nengeye faya ma zalateye kwa mongay ta yaw,
t4 mbada ha mede tay. 3! Ba Mbalom ka mbaram mape pat i sariya nake ma giye. Sariya
naka ma giye na, sariya i dedek. Ndo nake ma gateye sariya a ndo hay aye na, Yesu. A da
ha na, ahal naks a latse ahaya abara ma madahay aye.»

32Ta tsane bazlam i Pol naks a tsik ma moalotsew absra ma madahay aye na, siye hay
to ngwasa faya ada siye hay to gwaday: «A samay na, ka tsikameye wu nakay namaa piye
faya zlam pat mekeler eye sa.» 33 Tsa na, Pol a yaw abara ma walar tay, a ye ngway. 34 Siye
i ndo mekeley eye hay ta dzala ha ka bazlam i Pol, to pay bazay. Ma walay tay niye na,
Doanis ndo magawa sariya ka tav i mage sariya tay nake to zalay Aysropaz aye, ngwas eye
andaya to zalay Damaris ada siye i ndo mekeley eye hay sa.

18

Pol ma gama i Korinte

1 Ma daba eye na, Pol a lotse abara ma goma i Aten, a ye a goma i Korinte. 2 A ye naha
a dama na, a ndzay a gor a Yahuda wuray mazele ngay Akelas. Nengeye ta wa na ka dala
i Pogtus. A yaw abora ma goma i Itali ta ngwas ngay Porisil harwi Kalod bay i Roma a
gwad: «Yahuda hay tebiye t4 latse, t4 ye abara ka dala i Roma.» Pol a ye ka tov tay mata
tsikatay me. 3 Pol na, a ngarawa peteked i mage ha madzawadzawa. Masler i Akelas ta
ygwas ngay na, maygere peteked eye niye doermak. Harwi niye Pol a ndza mo gay tay, to
ge masler dziye. 4 Pat i mazazukw bo na, Pol a yawa a gay i maduwule me i Yahuda hay.
A tsikawatay a Yahuda hay kwa a Garek hay dormak ta dzala ha ka Yesu.

5 Ane tuk na, ahal naks Silas ta Timote ti yaw abara ka dala i Masedowan aye na, Pol
ko ge masler i wuray sa bay. A dawa ha bazlam i Mbalom dekdek tsa. A dawatay ha a
Yahuda hay Yesu na, Kariste. ¢ Ane tuk na, Yahuda hay ta toma bazlam ngay bay. Ta
tsaday paleslesle. Tsa na, Pol a yaw abara ma walan tay. A bazlum ha burhway i goma tay
abora ka peteked ngay, a gwadatay: «Tads ka dzum na, manese ga sa bay. Manese eye ka
gar kurom. Anake kwayayna na diye na ta datay ha bazlam i Yesu a ndo neheye Yahuda
hay bay aye.»

7 A latse, a ye abara ma tav niye. A ye a gay i ndo wuray ta zalay Titus Zustus. Nengeye
na, a daslaway ha gor a Mbalom ada gay ngay na, ka tsakay i gay i maduwule me i Yahuda
hay. 8 Karispus na, nengeye bay i gay i maduwule me niye. A dzala ha ka Bay Maduwey
ta ndo i gay ngay hay tebiye. Korigte hay haladzay, neheye ts pawa zlom ka bazlam i Pol
aye to dzala ha ka Yesu darmak. Pol a dzohub tay ha a yam.

9 Pat wuray ta havad na, Bay Maduwep a tsikay me a Pol ma masine, a gwaday: «Pol ka
dzadzar bay, da ha bazlam ga huya, ki ndza tete bay. 1° Ney andaya ts nakar, nderay ma

sliye faya moagaka wuray kwa tsekwen bay, harwi ma gama nakay na, ndo ga hay haladzay
ma doma.» 11 Tsa na, Pol a ndza ma Korinte mave nate ta mazaw. A tatikawatay bazlam i
Mbalom a ndo hay tebiye.

12 A halay wuray Gayon nengeye a lova dala i Akay eye na, Yahuda hay ts haya gor ka
Pol. Ta gos na ti ye ha kame i Sariya. 13 T gwaday a bay niye: «Ndo nakay na, faya ma
tsaviye tay ha ndo hay a pesl to matatikatay madaslay ha gor a Mbalom ta tsaved wedeye
wal. Wu naks faya ma tsikateye na, a ye ka bo ta bazlam mapala eye bay.»

14 A say habe a Pol matsike me, Gayor) a mbadatay naha faya a Yahuda hay, a gwadatay:
«Tada ndo nakay ks tsik wuray ka bay i dala kagabay a ge manese naks ka zal naha aye
na, nakurom Yahuda hay na sliye faya mazle halay eye matsanakum na. 15 Ane tuk na,
ka kadum wuway na, ka wu hay, ka mazele hay kariye ada ka bazlam kurom mapala eye
hay. Wu neheye a zabakum naha dare aye na, a nakurom eye kurom bana, ner na giye
sariya i wu neheye andza nakay aye bay. A sen bay, bazlam ga ms doma bay.» 16 Tsa na,
a hahar tay ahaya abara ma tov mage sariya. 17 Ti yaw abora na, ta gas Sosten bay i gay i
maduwule me, ta ndaba na kame i sariya. Ane tuk na, a gay ma gor kaset a Gayor bay.

Pol a ma a Antiyos

18 Pol a ndza mahane haladzay ma Korinte. Ma daba eye, a latse abara ma Korinte, a
gor ha malamar hay. A ye a goama i Senkare ta Parisil ada ta Akelas. Ma doma na, Pol a
haz na gar harwi ba ke gwad kurre: «Na val ha bo ka mage masler i Mbalom.» Tsa na, ta
latse abara ma Senkare, to tsal a kwalalan i yam ti ye ta Akelas ada ta Parisil a Agtiyos ka
dala i Siri.

19 Ta ndisl a Efez na, Pol a gor ha Parisil ta Akelas. Nengeye a ye a gay i maduwule me
mata kade wuway ta Yahuda hay. 20 Ma desma na, Yahuda hay ta tsatsah faya, ta gwaday:
«Ndza ka tov may mahane haladzay.» Pol a wuda mandze bay.

21 A latse, a gar tay ha, a gwadatay: «Tads ko say a Mbalom na, na maweye ka tov kurom
mba.» A tsal a kwalalay i yam ma Efez a ye a Sezare.

22 A latsew abora ma Sezare na, a ye a Zerozelem taday. A ye a tsikatayaw me a ndo
mape madzal gar hay ka Yesu. Tsana, a ye a Agtiyos. 23 A ndza ma doma mahane tsakway.
Ambada gor tadaba, aye atas ta Galat ada ta Firigiya. A valatay gadan a ndo mape madzal
gor hay ka Yesu tebiye mas doma.

Apolos a da ha bazlam i Mbalom ma Efez

24 A hoalay niye na, Yahuda wuray andaya mazele ngay Apolos, ta wa na ka dala i
Alagazandari. Nepgeye ko ndislew a Efez. Ndoweye niye na, a sar matatike wu a ndo
hay lele. A sar Derewel i Mbalom lele. 25 Nengeye ka tatik bazlam i Yesu. A dawatay ha a
ndo hay ada a tatikawatay na, ta tsatsub tsatsub eye lele. A dawa ha na, wu naks a tsik ka
Yesu ta dedek aye. Ane tuk na, a sar na, madzshube naks Yuhana a dzeshubawa ha ndo
hay a yam aye tsa. 26 A dazlay a matsike me parakka ma gay i maduwule me i Yahuda
hay, zluwer a gay bay. Parisil ta zal ngay Akelas ts tsane bazlam ngay niye na, ts zla na
ka tav tay. To day ha tsaved i Mbalom peteh.

27 Ma doba eye na, a say a Apolos mede a gama i Akay.* Ndo mape moadzal gar hay ka
Yesu ta valay gadan ada to watsay derewel a halay harwi ada ndo mape madzal gar hay ka
Yesu neheye ma Akay aye ta toma na lele. To watsa a ndo mope madzal gor hay ka Yesu
neheye ma Akay aye horwi magwadatay naha: «Apolos ki ye naha na, tsmum na lele.»
Tsana, Apolos a ye a Akay. A ye naha na, a dzena tay ha ndo mope madzal gor hay ka Yesu
ta ygwalak i Mbalom. 28 Harwi niye, a dzangawatay Derewel i Mbalom a Yahuda hay, a
dawatay ha parakka Yesu na, Keriste. Andza niye a derazlawatay ka bazlam i Yahuda
kame i ndo hay tebiye.

19

Pol ma Efez

* 18:27 Masler hay 18.12.



masler hay 19:1 224 Masler hay 19:21

1 Ahal naks Apolos ma Korigte aye na, Pol a ye a Efez. A ye ta mahamba i dala i Galat.
A ye naha na, a ndzatay a gor a ndo neheye to pa madzal gor ka Yesu aye. 2 A ye naha a
tsatsah fataya, a gwadatay: «Ahsl naks ka dzalum ha ka Yesu aye na, ka hutum Masafare
Tsadapna eye daw?»

Ta mbaday faya, to gwaday: «Nemaa tsane dada ndaray ks tsikamay ka Masafore
Tsadagna eye bay.»

3Pol a tsatsah, a gwadatay: «Ka hutum na, madzahube waray?»

Ta mbaday faya, to gwaday: «Madzshube naks Yuhana a datay ha a ndo hay aye.»

4Pol a gwadatay sa: «Yuhana a dzehubawa na, ndo neheye a satay mambade ha mede
tay aye. A gwadatay a Israyel hay na: “Dzalum ha ka ndo nake ma deyeweye kame ga
aye”, andza magwede, Yesu.»

5Ta tsane bazlam ngay na, Pol a dzohub tay ha yam ta mazele i Bay Maduwer Yesu.
6 Pol a pa fataya halay. Kwayanna kwa way a huta Masafare Tsadayna eye. Tsa na, ta pa
bo ka matsike me ta bazlam i gama hay wal wal, ts da ha bazlam i Mbslom. 7 Ndoweye
neheye na, ta giye kuro gar eye sulo.

8 Ahal naka Pol nengeye ma Efez aye na, a yawa a gay i maduwule me i Yahuda hay.
Kiye mahkar na, a tsikawa me ma doma, zluwer a gay bay. A tsikawatay a ndo hay ka
gor i Bay i Mbalom. A say na, ndo neheye faya ta pay zlom aye ti toma bazlam ngay.
9 Ane tuk na, siye i Yahuda hay haladzay ta kula ha darev tay. Ta tama bazlam i Pol bay.
Ta tsik wu naka lele bay aye ka tsaved i mapay bazay a Bay Maduwen kame i ndo niye
hay tebiye. Tsa na, Pol a gar tay ha, a hal ndo mape madzal gar hay ka Yesu a lekwal i
ndoweye andaya ts zalay Tiranus. Nateye niye tebiye, ta kedawa wuway ta ndo hay pat
pat. 10 Niye na, ke ndza mave sulo. Ndo neheye nateye mandza eye ka dala i Azi niye,
Yahuda hay ada Gerek hay ts tsane bazlam i Bay Maduwer Yesu.

Wawa i Seva hay

11 Mbslom a gawa masuwayan neheye a gatay harbabskka a ndo hay aye ta halay i Pol.
12T zlawatay naha a ndo i dovats peteked neheye ta lamay a bo i Pol aye. To lamawatay
ha ando i davats hay. Ndo i dovats hay ts mbslawa ada ndo neheye masafare lele bay eye
hay ma bo tay aye, ti yawa abara ma bo tay.

13 Siye i Yahuda hay andaya ta hahalawa ka goma ka gama harwi mahshere fakalaw
abara ka ndo hay. Nateye dermak to dze ha mahahere fakalaw to mazele i Boy Maduwer
Yesu. To gwadawatay a masafare neheye lele bay aye: «Ndohumaw abara ma bo i ndo
nakay to mazele i Yesu naka Pol faya ma diye ha bazlam ngay aye.» 14 To gawa wu niye
na, nateye tasala. Noteye wawa i bagwar i ndo neheye to velaway wu a Mbalom aye, to
zalay Seva.

15 Pat wuray ts tsikay a masafore naka lele bay eye andza niye, a gwadatay: «Ney na,
na sar Yesu, ada Pol nepgeye way na, na sar. Nokurom na, mahey tey?» 16 Tsa na, ndo
niye fakalaw moa bo ngay aye a mbazla fataya dedavdav ta gadan. A ze tay ha ta gadan, a
gatay mbalak ada a buwa fataya absra peteked tay hay. Ta hway bo kariye.

17 Yahuda hay ta Gorek neheye ma gama i Efez aye tebiye to tsone wu naks a ge bo aye
na, ta dzadzar haladzay. Te daslay ha gor a mazele i Boy Maduwer) Yesu haladzay. 18 Ndo
hay haladzay ta tera ndo mape madzal gar hay. Ti yawa, ts dawa ha manese tay neheye
to gawa aye kame i ndo hay tebiye. 1°Ndo hay haladzay, nateye neheye ts gawa maharam
aye to halaw derewel i maharam tay, ts foka tay ha kame i ndo hay tebiye. To pasla na
andza ta sokem ha na, suloy eye ma giye kwar i suloy gwezem kuro kuro zlam. 20 Andza
niye bazlam i Bay Maduwen a ye kame kame, a sakah ta gaday.

Magazlaga ma Efez
21Ma doba i wu neheye a ge bo aye na, Pol a dzala ma gor ngay mede a Zerozelem. Ma
diye ta Masedowan ada ta dala i Akay.* A gwad: «Na ye a Zerozelem na, na diye a Roma

* 19:21 Masler hay 18.12.

darmak.» 22 Tsa na, a slar ndo madzene ngay hay, Timote ta Erast a Masedowan. Ane tuk
na, bo ngay eye a ndza ka dala i Azi tsakway sa.

23 A halay niye na, magazloga a lotse haladzay ma goma i Efez harwi bazlam i Yesu
Boay Maduwen. 24 Ndoweye andaya a lambadawa wu hay ka suloy. Mazele ngay na,
Demetariyos. Wu neheye a lambadawa aye na, wawa i gay hay tsekwen tsekwen neheye
andzakit bo gay bagwar eye naks ndo hay ta duwulaway me a mbalom tay naks a ndzakit
bo ngwas, ta zalay Artemis aye. Andza niye nengeye ta ndo i masler ngay hay te hutawa
ha suloy haladzay. 25 A ye, a hayatay gor a ndo i masler ngay hay ta ndo neheye to
gawa slala i masler niye aye, a gwadatay: «Dzam ga hay sarum ha, ka hutakweye zlele
haladzay na, harwi masler nakay. 2¢ Ane tuk na, nakurom faya ka ngatumeye ada faya
ka tsanumeye wu naks faya ma giye bo aye. Pol faya ma tsikateye a ndo hay na, kule
neheye nokway faya ka ngarakweye aye nateye mbalom hay bay. Ndo hay haladzay ta
toama bazlam ygay. Kanan ma goma i Efez dekdek bay, ka dala i Azi tebiye. 27 Tads ke ge
andza niye na, ndo hay ta tsikiye wu naks lele bay eye ka masler kway. Ada ta tsikiye
na, ka masler kway dekdek bay. Ta tsikiye wu naka lele bay aye ka gay i maduwule me
i bagwar i mbalom kway Artemis. Kwa nengeye na, ndo hay ta zabiye faya bagwar eye
sa bay. Azlakwa ndo hay tebiye ka dala i Azi ada ka mandzibara ts daslay ha gor na, a
neygeye duh.»

28 Ndo hay tebiye ts tsane andza niye na, a ndalatay haladzay. Ta wuda, ts gwad:
«Bagwar eye na, Artemis mbalom i Efez hay.» 22 Gama a ndza na, hubuya, hubuya. Ndo
hay to gas Gayus ta Aristark. Nateye neheye sulo aye na, Masedowan hay, to lakawa ha
Pol. Ti ye tay ha a tov i habad tay nakas to gawa ma doma aye. 30 A say a Pol mede a tov i
ndo niye hay. Ane tuk na, ndo mape madzal gar hay ka Yesu to gay me, ta valay tsoved
mede bay. 31 Siye i ndo neheye nateye ma masler bagwar eye ka dala i Azi ta tera dzam i
Pol aye, ta slor ndo ka tav i Pol, to gwad ma ye a tov i habad tay niye bay.

32 Nateye niye hay tebiye mahaya gor eye na, nateye ma wadany wadan harwi siye hay
faya ta wudiye wu mekeler), siye hay ta wuda harwi wu nenged. Siye haladzay ma walay
tay niye ta haya gor harwi mey na, ts sor bay. 33 Ndo Yahuda wuray andaya ka tov eye
niye. Mazele ngay Alegoazandar. Siye i Yahuda hay ti ye ha Alogazandar kame. Ta tokaray
bazlam eye niye. Tsa na, a zla halay ka mbalom, a say matsike me ada madatay ha. 34 Ane
tuk na, ndo niye hay ta zaba faya nengeye ndo i Yahuda na, ta wuda tebiye tay eye, to
gwad: «Bagwar eye na, Artemis i Efez hay.» Te ndza faya ka matsike andza niye bare sulo.

35 Ka mandave ngay eye na, ndo malave goama niye ks sla faya magwadatay ta ndza
tete. Ndo niye hay tebiye to ndza tete. Tsa na, a gwadatay: «A nakurom Efez hay, Efez
na, gama i mbalom bagwar eye Artemis, maa sar bay na, way? Ada kwa way ma daslay
ha gar a mandzakit bo ngay nake a kalaw ma mbalom aye. 3¢ Kwa way na, a sar. Nokurom
ndzum dikdik. K4 gum wu neheye lele bay aye bay. 37 Ndo neheye ka gasumatay ahaya
kanay aye na, ta gaw makal ma gay i mbalom kway bay ada ta tsaday a mbalom kway
wal bay tuk na, kekay? 38 Tads Demetariyos ta ndo i masler ngay hay bazlam tay andaya
moatsike ka ndo na, ta ge ta tsaved eye. Ndo moge sariya hay andaya, ta ye t4 wuda ka tov
tay. 39 Tado wu mekeley eye hay andaya a sakum boabay na, bagwar neheye anake kanay
aye ta ygonakum ha bazlam eye. 4°Ka gakwa metsehe bay na, Roma hay ta makway ha
moanese, ta gwadakweye “Ka dazlumay na, a voram.” Ka hutakweye gor i bazlam kwa
tsekwen madatay ha namay haya gar harwi wu nakay na, ka slakweye faya matsikatay
bay.» Tsa na, a gwadatay a ndo hay: «genum gar.» Ndo hay ta ngena gor, ti ye wu tay
tuk.

20

Pol ma Masedowan ada ma Akay
1Haya haya i bazlam niye hay a ndav na, Pol a hayatay gar a ndo mape madzal gor hay
ka Yesu. A volatay gaday to momatay naha dorev. A gwadatay na: «Ndze gwa.» Tsa na,
a ye ygway ka dala i Masedowan. 2 A hahal ma goema niye, a valatay gadan a ndo mape

madzal gar hay ta mematay naha dorev. Ma doaba eye, a ye a goma i Garek. 3 Ma doma na,
a ndza kiye mahkar. Habe a say a Pol mede a goma i Siri. Ane tuk na, a tsene a satay a
Yahuda hay makade na. Horwi niye a ma ngway ta Masedowan. 4 Ndo neheye to laka ha
aye na, Sopater wawa i Pirrus, nepgeye ndo i gama i Bere, Aristark ta Sekondus, nateye
ndo i gama i Tesalonik hay, Gayus nengeye a yaw abara ma Derbe, Timote ada Tisik ta
Tarofime nateye ka dala i Azi. 5 Noteye neheye na, to lahamay kame, ti ye a Torowas mata
habe may ma doma. ¢ Ma daba i magurlom i Pak, namay namaa tsal a kwalalay i yam,
namaa ye abara ma Filipi. Nemaa ge mahane zlom ka tsaved na, namaa ndisl a goma i
Tarowas tuk. Nemaa ndza ma doma luma nate.

Awtis a latsew abara ma madahay

7 Pat i luma i mangozla ta huwa na, namaa haya gor harwi mande daf i matakare
momote i Yesu.” Tadce eye na, Pol ma gariye tay ha, ma diye ngway. Horwi niye, a
tsikatay bazlam i Mbalom hus a magsrhavad. 8 Nemay mahaya gor eye na, ka gar i gay
nenged. Gay naks namay mos doma aye na, lalam hay haladzay mavata eye. ° Ma gay
eye niye na, wawa eye andaya gawla eye, mazele ngay Awtis. Nengeye mandza eye ka
mavavar faya ma piye zlom ka bazlam i Pol niye a torats ha bay, faya ma tsikiye huya
aye. Tsa na, mandzehare a gos na, a borazl a mandzehare. A sor ka bo sa bay, sokwat a
dadaw abara ma gay ka gor i gay mamahkar eye ka dala. Ndo hay to mbazlaw to latse ha
ka mbalom na, ko mat tsiy. 10 Pol a mbazlaw, a ye ka tov ngay. A guduk naha faya, a zla
na a halay, a gwadatay: «Darev ma ye fakuma abara bay, ks mat bay.» 11 Tsa na, Pol a tsal
a gay niye sa. A ye naha a zla makwala, a ngena ha. Tsa na, to nda. A ma ka matsike me
haladzay sa hus a mekedce, a ye ngway. 12Ndo hay ts laka ahaya gawla nake meener aye
a moatagay. Ndo hay tebiye dorev tay a ngwasa.

13 Namaa ye, namaa tsal a kwalalay i yam harwi mahale may a Asos. Pol nengeye, a say
mede to sik. Nomay, namaa gwad na, namaa zliye na ka me i dslov ma doma. 14 A ndzamay
naha a gar ma Asos na, a tsal a kwalalay i yam, namaa zla na ka me i dslov. Nemaa ye a
goma i Metilen. 15 Tadce eye na, namaa ndisl a Siyo. Tadce taday eye na, namaa ndisl a
Samos. Tadoe tadakay eye na, namaa ndisl a goma i Melet. 16 Niye andza magwede na, a
say a Pol mandze ma Efez bay harwi ma ta moatsiye ka dala i Azi, ma ndisliye a Zerozelem

base bay. Tads ma giye bo na, a say mandisle a Zerozelem pat i Pentekot.

Pol a tsikatay me a ndo i Efez hay

17 Ahal nake namaa ndisl a Melet aye na, Pol a sler ndo ka madugula neheye to ndzatay
kame a ndo mape madzal gor hay ka Yesu ma Efez aye ada t4 yaw ka tov ngay. Ndo niye
a ye, a zalatayaw. 18 Ndo niye hay ts halaw bo, ta ndislew ka tav ngay na, a gwadatay:
«Kwa i mede naha ga a gay kurom ka dala i Azi na, ka sorum ha mandze ga ma walay
kurom. 19 Na gay masler a Bay Maduwer to marshay ha gor, ts madzal gar eye ada na sa
daretsatseh haladzay harwi Yahuda hay a satay makade ga. 20Ka sarum ha, wu naks ma
gakumeye ngama aye na, na ngaha na bay. Na dakum ha tebiye. Na tatikakum kame i
ndo hay ada ma gay kurom hay. 2! Na tsikatay a Yahuda hay ada a ndo neheye Yahuda
hay bay aye, ti gor ha mezeleme tay, ta yaw ka tov i Mbalom. T4 yaw, t4 pa madzal gor
tay ka Bay Maduwen kway Yesu Kariste.

22 «Anake na, na diye a Zerozelem. Maa gen kutoy mede a doma na, Masafare Tsadanna
eye ada na sor wu naks ma ta ndzeneye a gor ma doma aye bay. 23 Wu naka na sar aye na,
goma naka na ye a doma aye na, Masafare Tsadanna eye faya ma deneye ha. A gweden:
“Magase kar a dangay te daretsatseh faya ma habiye kar.” 24 Ane i ga na, na ndziye ma
bara mba, a’ay duh na matiye na, wuray andaya a yer a gar ka zal bay. Wu naka a ser aye
na, na ndaviye ha masler i boy Maduwen Yesu naka a valen aye hus ka mandave ngay
eye. Masler naks a valey aye na, made ha Labara fgwalak eye i ngama i Mbalom.

25 «Mandze ga naks na ndza ms walan kurom aye, na tsikawakum na, labara i Bay i
Mbalom. Na sar ha anake na, ka ta ngatumeneye dada sa bay. 26 Harwi niye, na tiye mbal

* 207 mosler hay 2.42. T 20116 masler hay 2.1.

abara ka gar kurom. Tads ndaray nate ko dze absra me walay kurom na, manese ga sa bay.
27Harwi na dakum ha wu naks a say a Mbalom moage aye tebiye. Na ngaha fakuma abera
wuray kwa tsekwen bay tebiye. 28 Tsapum gor kurom, ada wene wene eye na, tsopum
ndo mape madzal gor hay ka Yesu neheye Masafore Tsadanna eye a gwadakum tsspum
aye. Gumatay gar a ndo mape madzal gor hay ka Yesu. Wawa i Mbalom, bo ngay eye a
moat na, harwi ada t4 tara ndo mape madzal gor hay ka Yesu. 2% Horwi, na sor ha, na ye
gwa na, ndo hay ta deyeweye a walay kurom. Nateye ta ndzskit bo na, andza kara i pesl
hay, ta gariye ha ndo mape madzal gor hay ka Yesu bay. 30 Ada kwa ma walay kurom ndo
hay ta dazleye a maraw me harwi masapete tay ha ndo mape madzal gor hay ka Yesu ka
mopatay bazay. 31 Gum metsehe lele, sarum ha na, mave mahkar, ta havad ta hapat nern
faya na day ha metsehe kwa a way nate ta nate ta mstuwe eye.

32 «Anake na, na goriye ha a halay i Mbalom. Nengeye ma gakumeye ngwalak andza
naka a tsik aye. Neygeye na, ma sokahakumeye ha madzele ka Yesu kame kame ta gaday
ngay ada ma valakumeye wu neheye a lava ha bo ma ta valateye a ndo neheye ta tora
i pgay hay aye. 33 Nepy na, dada na tsatsah suloy, gura kagabay peteked ka ndaray bay.
34Bo kurom eye ka sarum ha, na ge masler na, ta halay ga eye harwi mahute wu manday
may a ney ta ndo neheye ts lakawa ga ha aye. 35 Na dakum ha na, ada ka gum masler
naka ma dzaniye ndo i matawak hay aye. Bazlam i Boy Maduwer kway Yesu naks a tsik
aye na, ma makumaw a gor. A gwad: “Ka valay wu a ndo na, ka hutiye mapgwese a ze
ndo nakos a toma aye.”»

36 Pol a ndav ha bazlam niye na, a dokw gurmets, a duwulay naha me a Mbalom
ta nateye tebiye. 37 Ta ndsv ha maduwule me na, nateye tebiye ts pa bo ka matuwe
haladzay. Ti ye naha, to gas na ka bo tambolok tambolok, ta tsikay me ta matuwe eye, to
gwaday: «Do ta zay.» 38 Wu nake a ndalatay wene wene aye na, Pol a gwadatay: «Dada
ka ta ngatumeneye sa bay» aye. Tsa na, ta laka ha Pol hus ka tav i kwalalay i yam.

21

Pol ma diye a Zerozelem

1 Namaa ngona gor na, namaa ye, nomaa tsal a kwalalay i yam. Nomaa ye kwayayna a
goma i Kos. Tadoe eye na, namaa ndisl a Rodes. Nomaa latse abara ma Rodes, namaa ye
a Patara. 2Nomaa ye naha a doma na, namaa huta kwalalar i yam nake ma diye a goma i
Fenisi aye. Tsa na, namaa tsal a doma, namaa ye ha. 3 Ahal naks namay ma wuzlah i dslov
aye na, namaa ngatay a goma i Sipare ts halay i gula. Nomaa ye a goma i Siri. Nomaa ndisl
a gama i Tir. Ma doma na, to mbazla ahaya wu hay abara ms kwalalay i yam. 4 Nomaa
ndzatay a gor a ndo mape madzal gor hay ka Yesu ms doma. Nemaa ndza ka bo dziye
luma nate. Masafare Tsadanna eye a datay ha wu nake ma ta ndzay a gor a Pol aye. Tsa
na, ta gwaday: «Pol, ki ye a Zerozelem bay.»

5> Ane tuk na, mahane tassla ka ndav tsiy, namaa hal bo, namaa ye. Ts laka may ha
tebiye tay eye, ngwas tay hay, ta wawa hay hus ka me i balay deren ts walan gay. Noemaa
ndisl ka me i balay na, namaa dokw gurmets, namaa duwulay me a Mbalom. ¢ Tsa na,
namaa tsik me a bo nate nate. Nomay namaa tsal a kwalalay i yam, nateye na, ta mbada
gor a matagay tay hay.

7Namaa ye abara ma Tir ta kwalalay i yam, namaa ye a Patolmayis. Ma doma na, namaa
tsikatay me a ndo mape madzal gor hay ka Yesu, namaa ndza ms doma mshane nate ta
nateye. & Todce eye na, namaa hal bo, namaa ye ada namaa ndisl a Sezare. Mo doma na,
namaa ye a gay i Filip. Nengeye ndo matatikawa bazlam i Mbalom. Nengeye na, nate ma

walay i ndo neheye tassla ta pala tay ha ahsl niye ma Zerozelem aye.”* 9 Dem ngay hay
andaya fad, ta ye a zal zuk bay. To dawa ha bazlam i Mbalom a ndo hay. 10 Nemaa ndza
moahane haladzay na, ndo made ha bazlam i Mbalom wuray ts zalay Agabus a yaw abara
ma Yahuda, a ye naha ka tov may. 1 Tsa na, a zla wu mabere bazay i hud'i Pol. A dzawa

* 21:8 Masler hay 6.5 ada 8.5-40.

ha sik ta halay ngay. Tsa na, a gwad: «Masafare Tsadanpa eye a gwad na, kakay? A gwad
na: “Ndo nake na zla wu i bazay i hud ygay aye na, bay i Yahuda hay ta dzawiye na andza
nakay ma Zerozelem. Ta dzawa na na, ta valateye ha a halay a ndo neheye Yahuda hay
bay aye.”»

12Bo may eye ta malamar neheye ma Sezare aye namaa tsane bazlam niye na, namaa
gay amboh a Pol. Nomaa gwaday: «KA ye a Zerozelem bay.»

13 Ane tuk na, a mbadamay faya, a gwadamay: «Ka tuwumeye ada faya ka dsdumeneye
ha darev na, harwi mey? Ney na, nen malava bo eye ta gas ga a dangay ks ge duh bay ta
kad ga, nd mat harwi Bay Maduwer) Yesu ma Zerozelem.»

14 Nomaa zaba faya na, ma gasiye bazlam may bay. Nomaa razlay a gar matsikay sa bay.
Namaa gwad: «Bay Maduwer ma ge wu naks a say aye.»

15 Namaa ndza mahane tsakway ma Sezare na, namaa hal bo, namaa ye a Zerozelem
tuk. 16 Siye i ndo mope madzal gar hay ka Yesu ta lakamay ha. Nemaa ye a gay i ndoweye
andaya mazele ngay Monasarn. Nengeye ndo i gama i Sipare, a pa madzal gor ka Yesu na,
kurre. Namaa ndziye na, ms gay ngay.

Pol ta Yakuba
17Ndo mape madzal gar hay ka Yesu ta tama may tos mangwese eye lele.

18 Tadoe eye na, Pol ta namay, namaa ye a gay i Yakuba. Ma doama na, madugula neheye
to ndzatay kame a ndo mape madzal gor hay ka Yesu aye ts haya gor tebiye. 1°Pol a
tsikatay me ada a tokeratay wu nake Mbalom a ge ta nengeye ma masler ngay naks a ge
ma walay i ndo neheye Yahuda hay bay aye tebiye.

20 T tsone andza niye na, ta zambaday a Mbalom. Tsa na, ts gwaday a Pol: «Pol,
malamar, zaba Yahuda hay haladzay ma pasliye bo bay, ta dzala ha ka Yesu, nateye
huya faya ta pay bazay a bazlam i Musa mapala eye nake Mbalom a vslay a Musa aye.
21 Azlakwa bay, ta tsane nakar na, ka totikateye a Yahuda neheye tebiye nateye mandza
eye mo walay i barakazay hay ta gar ha bazlam mapala eye nake Mbslom a velay a Musa
aye. Ka gwadateye: “Ka desum tay ha wawa kurom hay bay ada ki pumay bazay a kule i
Yahuda hay bay sa.” 22 Ada mage kakay? Ta soriye ha ta dedek nakar andaya ka ndislew
kanay. 23 Ge wu naka nomaa tsikaka anake aye. Ndo hay anan fad, ta val ha bo tay harwi
masler i Mbalom. 24 Halay tay mede harwi mabere bo tsadapna ada mahaze gor andza
naka to gawa aye mazlambar ka sla. Dum ka bo dziye a gay i madaslay ha gor a Mbalom
harwi mabere bo yak dermak. Seskemumatay wu hay a halay. Ka ge andza niye na, wu
naka ndo hay ta takar ka nakar aye na, andza dedek andaya ma bazlam tay niye ta toker
aye bay. Ada ta gwadiye nakar dermak faya ka rahay ha gar a bazlam i Musa mapala eye.
25Ndo neheye Yahuda hay bay aye ada ta tara ndo mape madzal gar hay ka Yesu aye na,
ba nomaa watsa tay naha badaw? Nemaa watsa tay naha, nomaa gwadatay: “T4 hapad
slo naka ta kaday a kule aye bay. T4 nda bambaz bay kwa ganaw naks a mat momate aye
ta hapad slo eye bay. T4 tsapa bo tay abara ka mezeleme.t”»

26 Tadce eye na, Pol a ye ta ndo neheye fad aye, ti ye mata bere bo tsadagna. Tsa na, Pol
aye a gay i madaslay ha gar a Mbalom, a gwaday a ndo mavalay wu a Mbalom: «Mahane
tasala ka ndev abara ma doma na, mabere bo kway ma ndaviye, namaa maweye harwi
ada kwa way ma valay wu a Mbalom.»

Ta gas na Pol

27 Mahane niye tassla eye ma ta ndaviye kadayya na, Yahuda neheye ti yaw abara ka
dalai Azi aye to ngatay a Pol ma gay i madaslay ha gar a Mbalom. Ta patay me a ndo hay
ada ta ye ta gos na. Ti ye faya to gos na. 28 Ta wuda, to gwad: «Israyel hay, hwayumaw!
Ndo naks a tsikawa wu naka lele bay ka Israyel hay, ka bazlam i Musa mapala eye ada
ka gay i madaslay ha gor a Mbalom aye na, nengeye anay. Anake na, neygeye faya ma
zakiye ha wene wene eye na, ko halaw ndo neheye Yahuda hay bay aye a gay i madaslay
ha gar a Mbalom. Ka nas ha tav naks tsadanna eye.» 2° Ta tsik andza niye na, to ngatay a

Tarofime ndo i Efez ta Pol ma walay gay. Te dzala ma gor tay ma giye Pol ka zla ahaya a
gay i madaslay ha gar a Mbalom.

30 Ndo hay tebiye ma walay gay to tsone labara niye. Ndo hay ta hwayaw kwa mengay
moangay. Ta gos na Pol, to vaha na abara darey to gay i madaslay ha gor a Mbalom. Tsa
na, kwayanna ta dorazl na maged. 3! Ahal nako ta pala tsaved a satay makade na Pol aye
na, bagwar i bay i sidzew i Roma a tsane ndo hay tebiye ma Zerozelem mo waday waday.
32Kwayanya, a ye ta bagwar i sidzew ada sidzew siye hay ta hway ka tov i ndo niye hay.
Ndo hay ta ngatay a bagwar i bay i sidzew ta sidzew siye hay na, to gor ha makade Pol.

33 Bagwar i bay i sidzew niye a handzad naha ka tav i Pol, a gos na. Tsa na, a gwadatay:
«Dzawum na lele ta tsalalaw sulo.» Tsa na, a tsatsah ka ndo hay, a gwadatay: «Ndo nakay
neyngeye na, way? A ge na, mey?» 34 Ane tuk na, ndo niye hay tebiye faya ta wudiye ta
gaday. Siye hay ta wuda, to tsik wal, ada siye hay ta wuda, ta tsik wu mekeley. Bagwar i
bay i sidzew niye a sla faya matsone wuray dedek eye bay, harwi faya ta wudiye haladzay.
Tsa na, a gwadatay a sidzew hay: «Dum ha Pol a tav kway nake ka ndzawakwa ma doma
aye.» Tsa na, ti ye ha Pol a doma.

35 Ahal nake faya ta diye na, Pol a ndisl ka tav nake maga madado aye na, sidzew hay
ta zla na harwi ndo hay faya ta ngadatsiye na ka zal. 3¢ Harwi ndo hay tebiye faya ta pay
bazay ts mawude eye, to gwad: «Kadum nal»

Pol a tsikatay me a ndo hay

37 Ahal nake faya ta falokwiye ha Pol a gay tay niye na, Pol a gwaday a bagwar i bay i
sidzew niye ta bazlam i Garek: «Ka valepeye tsaved ka matsikaka wu ga andaya tadew?»

Bagwar i bay i sidzew niye a tsatsah faya, a gwaday: «Nokar na, ka sar bazlam i Gorek
daw? 38 Na gwad nakar ndo i Ezipt wuray patakay a zlaw mawesewes a hudgay aye ada
a halaw ndo hay gwezem fad ts wu halay a patay ha a kasaf harwi mababazl tay ha ndo
hay aye badaw?»

39 Pol a mbaday faya, a gwaday: «Ney na, ndo i Yahuda. To wa ga ma goma i Tarsis ka
dalai Silisi. Nen ta dedek wawa i gama niye lele eye. Amboh valen tsaved ka matsike me,
na tsikateye me a ndo hay.»

40Bagwar i bay i sidzew niye a valay tsaved ka matsike me. Pol a Iatse ka dakakal i gay,
a gatay to halay ket kat ada ndo hay tebiye ta ndza tete. Tsa na, ndo hay tebiye ts ndza
tete. Pol a dazlay matsikatay me ta bazlam i Yahuda hay.

22

1 «Malamar ga hay ta baba ga hay, bazlam ga nakas anske na tsikakumeye, na mbadiye
ha ka bo abara me aye na, tsonum taday.»

2Ndo niye hay ta tsene Pol faya ma tsikateye me ts bazlam i Yahuda hay na, ta sakah
ha mandze tete sa.

Tsa na, Pol a gwadatay: 3 «Ney na, ndo i Yahuda. Te wa ga ma goma i Tarsis ka dala
i Silisi. Na gal na, kanan ma Zerozelem. Ndo nake a dzengen aye na, Gamaliyel. Maa
totiken mopay bazay a bazlam mapala eye i boba tote kway hay kekay na, nengeye.
Na valay ha bo peteh a Mbalom andza nakurom neheye anay bagom aye. 4 Na gatay
doretsatseh a ndo neheye to pay bazay a Boy Maduwen Yesu aye hus ka makade tay ha
moadahay eye. Na gas tay ha haladzay. Kwa ngwas hay, na ye tay ha a danggay. 5Bagwar i
ndo mavalaway wu a Mbalom ta madugula hay ta sliye faya mohale mbal ga, na tsik na,
dedek. Ta watsa derewel hay, ta valen a halay harwi mede ha ka tov i malamar neheye
nateye Yahuda hay ma gama i Damas aye. Ada na ye a doma na, mata gase ndo neheye
faya ta pay bazay a Yesu aye horwi ada ni halatay ahaya kanan a Zerozelem magatay
daretsatseh.

¢ «Ahal naks nen faya na diye, nen base na ndisliye a Damas aye na, mazlambar
magarhapat. Kwayaypa dzaydzay bagwar eye a mbozlaw abara ms mbalom. A lawara
ga a wuzlah tuwzik, a dev dzaydzay haladzay. 7 Tsa na, na dod ka dala. Na tsane matsike

me, a lavaw ma mbalom, a gwedenew: “Sol, Sol, nakar faya ka geneye doretsatseh andza
niye na, harwi mey?”

8 «Na tsatsah: “Nakar way, Bay Maduwen?”

«Matsike me niye a mbadenew faya, a gwad: “Nen na, Yesu ndo i Nazaret naks faya ka
geye daretsatseh aye.” ©Ndo neheye faya ta lakiye ga ha aye ta ngatay a dzaydzay niye,
ane tuk na, ta tsone motsike me i ndo nakas a tsikenew me aye bay.

10 «Na tsotsah naha faya, na gwaday: “Na giye na, kakay, Boy Maduwen?”

«Bay Maduwey a gwedenew faya: “Latse, do a Damas. Ka ndisl naha a doma na, ta
tsikakeye wu naka Mbalom ma gwadakeye ge aye.” 11 Na latse ka mbalom na, na ygatay
a dore bay, harwi dzaydzay nake a dov haladzay aye ka gulufey ha dore. Ndo neheye faya
ta lakiye ga ha aye, ta gasen halay, ti ye ga ha a Damas.

12 «Ma Damas na, ndoweye andaya mazele ngay Ananiyas. Neygeye ndo mapay naha
faya a Mbalom lele ada a rahay ha gor a bazlam kway mapala eye lele. Yahuda neheye
ma Damas aye ta rohay ha gor lele. 13 A ye naha ka tov ga, a gweden: “Sol malamar ga,
dare yak ma handsk!” A tsik andza niye na, kwayanna dore ga a handok. Na nygatay a bo
ngay eye tuk. 14 A gweden sa: “Mbalom i boba tate kway hay ks zla kar kurre harwi ada
ka sar wu naka a say ka giye aye ada ki ngatay a ndo nake monese andaya faya tabey aye
ada ka tsene matsike me i ngay eye ngway andza naks anake ks ge bo tsiy aye. 1> Anake
nakar ka tara na, ndo mohale mbal ngay. Mbalom ka slor kar ha madatay ha a ndo hay
wu naka ka tsane aye ta wu nakes ka ngatay aye. 16 Anake ka haba na, sa mey? Latse ka
mbalom ta dzohub kar ha a yam ada tsatsah faya ma dzena kar harwi ada Mbalom ma
bara fakaya abara mezeleme.”

17 «<Ma daba eye na, na mbada gor a Zerozelem. Na yawa a gay i madaslay ha gor a
Mbalom, na duwulaway me a Mbslom. Pat wuray na, na ye a gay i madaslay ha gor
a Mbalom. Nern faya na duwuleye me na, masine a gey. 8 Ma masine ga niye na, na
ngatay a Bay Maduwer), a gwedern): “Latse, do abara ma Zerozelem harwi ndo neheye na,
ta tsaniye bazlam yak naks ka nern aye bay.”

19 «Na mbaday faya a Bay Maduwen, na gwaday: “Dedek Boay Maduwer, ta sor ha lele
na yawa a gay i maduwule me harwi magase tay ha ndo neheye ts dzala ha ka nakar aye a
dangay ada mandebe tay ha. 20 Ahal naks ts kad na Etiyen, ndo made ha bazlam yak aye
na, nen andaya dormak, a yer a gor. Na haba ka peteked i ndo neheye to kad na Etiyen
aye.”

21 «Ane tuk na, Boy Maduwern) a gweden: “Do, na slariye kar ha a goma darey eye hay,
ka tov i ndo neheye Yahuda hay bay aye.”»

Pol kame i bagwar i sidzew i Roma

22Ndo niye hay ts pay zlom a bazlam i Pol naks faya ma tsikateye hus a ndisl ka bazlam
naks a gwad «Na slariye kar ka tov i ndo neheye Yahuda hay bay» aye. Tsa na, ta wuda
ta magala, to gwad: «Dzum ha ndo nakay abara ma doma! Kadum na absra ma doma
moadahay eye! Nengeye na, a ye ka bo ma ndziye ka bara bay.»

23 Ta wuda haladzay, ta kal ha peteked tay a magarmbalom. Ta hal batekwew makutse
a magarmbalom dadukdukwe. 24 Bay i sidzew a zaba faya andza niye na, a gwadatay a
sidzew hay: «Gasum na, ada ki yum ha a gay.» Ts gas Pol, ts falokwa ha a gay. Ti ye naha
na, a satay mandebe na Pol harwi magay kuton ka matsike me, ma datay ha Yahuda hay
ta wuda na, harwi mey?

25 To dzawa Pol mata ndebe tuk na, Pol a gwaday a bagwar i sidzew niye: «Nokar na,
tsaved yak andaya mandebe ndo i Roma naka ta gay sariya zuk bay aye ta mandalaba

daw?»
26 Bagwar i sidzew a tsane bazlam i Pol na, a ye ka tov i bay bagwar eye i sidzew hay, a

ye a day ha bazlam i Pol naks a tsik aye. A gwaday: «Ka giye tebiye na, kekay? Ndo nakay

na, ndo i Roma.»
27Tsana, bagwar i bay i sidzew niye a ye ka taviPol. A ye naha atsatsah faya, a gwaday:

«Tsiken ta dedek, nakar na, ndo i Roma daw?»

Pol a mbaday faya, a gwaday: «Ayaw! Ney ndo i Roma.»

28 Bay i bagwar i sidzew niye a gwad: «Nen na tera ndo i Roma na, na val suloy
haladzay.»

Pol a mbaday faya, a gwaday: «Ney ta wa ga na, ndo i Roma ngway bana na sakem ta
suloy andza nakar bay.»

29 Kwayanpa ndo neheye malova bo eye ta ndabiye Pol magay kuton ka matsike me
aye, ta handzad faya absra. Bo i bagwar i bay i sidzew eye a sar ha Pol nengeye ndo, a
pay tsalalaw a ndo i Roma na, a dzadzar haladzay.

Pol kame i madugula i Yahuda hay
30Bagwar i bay i sidzew niye a say masare ha Yahuda hay ts may ha manese harwi mey.
Harwi niye, tadce eye na, a pala ahaya tsalalaw abara ma halay a Pol. Tsa na, a zalatay a
bagwar hay i ndo neheye ta velaway wu a Mbalom aye tebiye. A hayatay gor. Tsa na, to
zla ahaya Pol, a latse ha kame tay.

1Pol a ndazl tay ha bagwar i Yahuda hay. Tsa na, a gwadatay: «Malamar ga hay, nen na
sar ha mandze ga ka tsaved i Mbalom na, lele. Madzal gar ga mapa eye na, ka nengeye.»

2Bagwar i ndo mavalaway wu a Mbalom mazele ngay Ananiyas, a tsane na, a gwadatay
ando neheye nateye base ka tav i Pol aye: «Fumay ka bazlam.»

3 Pol a gwaday: «Mbalom ma fakeye na, a nakar. Ka ndza kanan magey sariya na,
andza naks bazlam mapala eye a tsikaka aye. Ane tuk na, nakar eye duh faya ka nasiye
ha bazlam i Mbalom mapala eye harwi ka valateye tsaved a ndo hay ta kad ga.»

4Ndo neheye nateye base ka tov i Pol aye, ta gwaday a Pol: «Ka tsaday a bagwar i ndo
mavalaway wu a Mbalom na, kakay!»

5Pol a mbadatay faya, a gwadatay: «Malamar ga hay, na sar ha nengeye bagwar i ndo
movalaway wu a Mbalom bay. Harwi mawatsa eye ma Derewel i Mbalom na, to gwad:

’

“Dada ka tsikiye wuray manasa eye ka bay i gama yak bay.*”»

6Pol a sar ha, ndo neheye mahaya gar aye na, siye hay Saduke hay, siye hay Farisa hay.
Harwi niye a wuda kalarra kame tay, a gwadatay: «Malamar ga hay, nen na, ndo Farisa
ada gwala ga hay na, Farisa hay. Ka gumeneye sariya anake na, harwi naks na dzala ha
ta dedek madahar hay ta latseweye abara ma madahar aye.»

7Pol a ndev ha bazlam ngay niye na, kwayanpa Saduke hay ta Farisa hay ts pa bo ka
moama ha ka bo mangok ma walay tay. Ma mahay gar tay niye na, madzal gor tay a ngena.
8 Saduke hay nateye ta gwad na, madahan hay ta lstseweye abara ma madahan sa bay,
gawla i Mbalom hay andaya bay ada kwa masafare andaya bay. Farisa hay i tay na, ta pa
faya madzal gar tay. To gwad wu neheye tebiye andaya.

9 Ta sakah ha mawude haladzay sa. Tsa na, siye i ndo madzangawa bazlam i Mbslom
mapala eye, nateye ma baruk i Farisa hay dormak, haram to latse, to gwad: «Nemay na,
namaa huta manese kwa tsekwern ka ndo nakay tabey. Ma giye maa tsikay me na, agana
gawla i Mbalom kagabay masafare.»

10 Ta sakah hay mabetse me huwwa ma walar tay sa. Bagwar i Bay i sidzew a zaba faya
na, ta kadiye na Pol, a valay madzadzere haladzay. Tsa na, a gatay wiyaw a sidzew hay,
a gwadatay: «Dum, gasum ahaya Pol abara ma wuzlah tay ada ki yum ha a gay nakes a
ndzawa mas dema aye.»

11 Ta havad eye niye na, Boy Maduwen a yaw a bazay ha bo a Pol, a gwaday: «Darev
ma ye fakaya abara bay, tete yak. Ka hal mbal ga ma Zerozelem. A sen ki hal mbal ga ma
Roma darmak.»

A satay a Yahuda hay makade Pol
12 Tadce eye na, siye i Yahuda hay ts haya gor, to ma ha ka bo bazlam. Ts mbada, ta
gwad: «Namaa kad na Pol bay na, namaa ndiye daf bay, namaa siye yam bay. Kuton

* 235 Madayaw abara ma Ezipt 22.27.

namaa kadiye na taday.» 13 Ndo neheye to haya gor, ts ma ha ka bo bazlam aye na, ta
ziye kuro kuro fad. 14 Ta hal bo, ti ye ka tav i bagwar hay i ndo neheye ts valaway wu a
Mbolom aye ta madugula hay. Ti ye naha, to gwaday: «<Nemay na, namaa mbadaka kame
i ndo hay. Nemaa ndiye daf bay, namaa siye yam bay. Kuton namaa kadiye na Pol taday
ada namaa ndiye daf, namaa siye yam. 15 Nokurom ta bagwar i ndo malave dala kway na,
dum tsatsahum ka bagwar i bay i sidzew, ma zlakuma ahaya Pol a bara. Gwadumay na, a
samay mazabe ada matsane bazlam naks a tsikawa aye lele. Nomay na, namaa laviye bo
lele, ta zla ahaya, ma ta ndisleweye kanan na, namaa kad na.»

16 Ane tuk na, bazlam niye faya ta tsikiye na, wawa i malamar i Pol ka tsane. A ye a gay
i bagwar i bay i sidzew naka ts pa a doma Pol aye. A ye naha, a day ha a Pol.

17Pol a tsane andza niye na, a zalay a bay i sidzew, a gwaday: «Laka ha wawa nakay ka
tav i bagwar i bay i sidzew harwi bazlam ygay andaya a say maday ha.»

18 Bay i sidzew ti ye ta wawa niye. A laka ha ka tov i bagwar i bay i sidzew. A ye naha a
gwaday: «Nomaa yaw ka tav yak na, Pol i dangay a zelen. Na ye ka tav ngay na, a gweden
na lakaka ahaya wawa nakay harwi wu andaya a say madaka ha.»

19Tsa na, bagwar i bay i sidzew niye hay a gos na wawa niye abara ms holay. A ye ha
katsah abora ka tav i ndo hay. A tsatsah faya, a gwaday: «Ka gwedey na, kakay?»

20 Wawa niye a gwaday: «Yahuda hay ta haya gor, ts ma ha ka bo bazlam, te gwad ta
deyeweye, ta tsatsahiye naha fakaya Pol. Ka zlatay naha tadoe kame i mahay gar i bagwar
i ndo malave dala tay andza agona ta zabiye ka bazlam ngay naks a tsikawa aye. 2! Ane
tuk na, ta yaw, ta tsotsah na, ki tama tay na bay. Harwi ndo hay ma walay tay, ta ziye
kuro kuro fad ta pay bo a gobo. Nateye na, ta mbada tsiy. Te gwad ta ndiye daf bay, ta
siye yam bay. Kutoy ta kadiye na Pol taday. Anoke na, nateye mahaya gor eye tsiy, ta
haba na, bazlam yak nate ngwen.»

22 Bagwar i bay i sidzew niye hay, a gwaday: «K4 tokeray bazlam nakay a ndoray sa
bay.» Tsa na, a gwaday: «Do wu yak.»

Ta slor ha Pol ka tav i Felikus

23 Ma dsba eye na, bagwar i bay i sidzew niye a zalatay a bay i sidzew hay sulo, a
gwadatay: «Hayumay gor a sidzew hay temerre sulo, ndo makukure pales hay kuro kuro
tasola ada hasloka hay temerre sulo, ta hal suwal tay a halay. Nokurom tebiye lovum
bo lele ka mede a Sezare. Ka halumeye bo ta bare tsid i havad. 24 Lavum ha bo tas pales
neheye ka zlumeye ha Pol aye. Ka deyumeye na, ma ndisl ka tav i Felikus ndo malave
dala i Sezare na, wuray kwa tsekwen ma gay bay.»

25 Tsa na, bagwar i bay i sidzew niye hay a watsatay derewel a halay, a gwad:

26 «Ney Kalod Lisiyas, na tsikaka naha me a nakar Felikus.

27 «Ndo nakay na sloraka naha na, Yahuda hay ta gos na a satay mekade na. Nep na
tsane nepgeye ndo i Roma na, na zla na bazlam eye ka gor ga namay ta sidzew ga hay.
Nomaa tama ha, namaa gos na namaa ye ha a gay may. 28 Horwi mosare ha wu naka ta
kadiye na faya aye na, na zla, na ye ha kame i mahay gar i ndo malave dala tay hay. 2°Na
ye ha, na pay zlom a bazlam tay eye na, ta tsik ka bazlam tay mapala eye. Gor i bazlam eye
naks da magwede ko nas ada makade na faya aye kagabay magase na a dangay aye na,
andaya bay. 30 Ma daba eye na, to gwedey Yahuda hay ta haya gar, ta ma ha ka bo bazlam.
Harwi niye, na ge mahonok bay, na sleraka naha base. Na gwadatay a ndo neheye ta may
ha manese aye na, ta ye naha ta wuda ka tov yak.»

31Sidzew hay te ge andza naka ta tsikatay aye. Ta zla Pol, ti ye ha ta havad hus a goma i
Aptipataris. 32 Tadce eye na, sidzew neheye ts laka tay ta sik aye, ta gor tay ha. Ta mbada
gor a daba, to ma a tav naka to ndzawa ma doma aye. Ndo makukure ta pales ti ye ha Pol.
33 Ta husa a Sezare na, ndo makukure pales hay ta valay derewel naks ts valatay naha a
halay a Felikus ada to valay ha Pol a halay.

34 Bay a toma derewel niye a dzapga. Tsa na, a tsatsah ka Pol, a gwaday: «Nakar na,
ndo i dala waray?»



Masler hay 23:35 233 Masler hay 24:21

Pol a day ha, a gwaday: «Ney ndo i dala i Silisi.»

35 Bay a tsane andza niye na, a gwaday: «Na gakeye na sariya yak na, ndo neheye ta
maka ha manese aye ta yaw taday.» Tsa na, a gwadatay a sidzew hay: «Dum ha Pol a gay
naka bay Herod, bay bagwar eye a ngar ahal niye aye.»

24

Pol kame i Felikus
1Ma daba i mohane zlam na, Ananiyas bagwar i ndo moavalaway wu a Mbslom ta siye i

madugula i Yahuda hay ada ndoweye andaya ts zalay Tertulus, ndo masare gor i bazlam
i sariya ibay i Roma, ti ye a Sezare. Ti ye ka tov i bay niye to zalay Felikus aye, ta wuda ka
Pol. 2Bay a slor ndo ka Pol. Ti ye, ta zalay naha. Pol a yaw na, Tertulus a dazlay mangay
naha bazlam a gar a Pol. A gwaday a bay: «Bay bagwar eye, zay andaya mondze haladzay
ka dala kway na, harwi yak. Malove i bay yak naka faya ka laviye na, ts metsehe lele. Ka
lambad tay ha wu hay lele harwi madzene dala kway. 3 Horwi wu neheye tebiye nomaa
huta aye na, nomaa gaka sisce kwa ahal waray ada kwa kaday. Nomaa gaka sisce haladzay.

4 «A ser) mamatse kar ha haladzay bay. Ane tuk na, amboh harwi ngwalak yak, pamay
zlom ka bazlam may mandze tsekwer tey. > Nomaa sar ha, ndo nakay na, ndo manese
ha dala kway. Nengeye na, bay i ndo neheye faya ta pay bazay a parasay i ndo neheye
to zalatay Nazaret hay aye. Nengeye faya makwasatay ha gor a Yahuda hay tebiye ka

mondzibara.* 6Ka pala tsaved ka monese ha gay i madaslay ha gor a Mbalom. Harwi
niye, namaa gos na. [A samay moagay sariya andza bazlam may mapala eye, 7 ane tuk
na, Lisiyas bay i sidzew a buwa famaya abora ta gaday a ngaha na. 8 Tsa na, Lisiyas a
gwadamay: “Dum ta wudum faya ka tov i bay Felikus.” Namaa yaw ka tav yak na, harwi
mawude faya.] Tadbs ka tsatsah faya bazlam na, nakar ta gor yak ka sariye wu nake namaa
wuda ha faya aye na, dedek.»

9Yahuda hay dormak to gwad: «Bazlam niye na, dedek andza niye. Wu neheye ta tsik
ka Pol aye na, nate.»

10 Ta ndav ha bazlam tay na, bay a valay tsaved a Pol ka matsike me. A gay naha a
Pol wiyaw to halay. Tsa na, Pol a dazlay a matsike me, a gwad: «Na sar ha, nakar na,
ndo mage sariya ka dala kway ka ndza mave haladzay. Horwi niye darev ga ke ngwasa
haladzay harwi na huta tsaved mage sariya kame yak. 11 Bay, nokar to gor yak ka sliye
faya matsatsehe mandze ga ka ndo hay. Ko ge anake na, ma ziye moahane kuro gor eye
sulo bay naks na yaw a Zerozelem mata daslay naha gar a Mbalom aye. 12 Ahal nake na
ye a doma aye na, namaa ge mahamba kwa ta ndo hay bay ada kwa na pay me a ndo
hay ma gay i madaslay ha gor a Mbalom bay. Ada kwa ma gay i maduwule me, kwa ma
wuzlahgama na pay me a ndo hay bay. 13 Ndo neheye anake nateye faya ta nderbakiye
na, wuray kariye. Ta sla faya matsike wu naka ta dadiye ga ha ta sariya aye bay. 14 Ney
na, na dakeye ha wu naka na sar aye. Ta dedek, na pay bazay a tsaved naka nateye to
gwad lele bay aye. Ane tuk na, ney faya na gay masler na, a Mbalom i baba tate may
hay. Ada na dzala ha ka wu nake mawatsa eye ma derewel i Musa ada nake mawatsa
eye ma derewel i ndo made ha bazlam i Mbalom hay aye. 1> Horwi na sor ha ta dedek
andza nateye neheye ta sar ta dedek ndo neheye manese andaya fataya bay aye ta ndo
i mezeleme hay ta latseweye abara ma madaharn. 16 Harwi niye, nen na valiye ha bo ga
moandze tsadanna kame i Mbalom ada kame i ndo hay pat pat.

17 «<Na ndza mo slele mave haladzay, na ye a Zerozelem bay. Na ye a Zerozelem na, na
zla madzane a ndo ga hay ada harwi mavalay wu a Mbalom. 18 Ts ndzen a gar ma gay
i madaslay ha gar a Mbalom na, na ndav ha masler i mabere bo tsadanpa tsiy. Ndo hay
andaya bay ada magazloga andaya bay. 1° Ane tuk na, siye i Yahuda neheye ka dala i Azi
aye, nateye andaya. Habe tads ta huta fagaya manese na, mata dayaw mawude fagaya
ka tov yak na, nateye. 20 Kagobay manese naks na ge to gas ga faya, ti ye ga ha kame i
bagwar i Yahuda hay aye na, ta tsikaka. 2! Ma giye na, harwi nake na gwad ta magala

kame tay: “Ka gosuma ga ahaya kame kurom bagom na, harwi naka ney na dzala ha ta
dedek madahay hay ta lotseweye abara ma madahay aye.”»

22 Bay Felikus na, a sor ha tsaved i mapay bazay a Yesu lele. Harwi niye, ka ndov ha
sariya bay, a gwadatay: «Lisiyas bay i sidzew ki yaw na, na ndaviye ha sariya aye.» 23 A
gwaday a bagwar i sidzew: «Pa na Pol a dangay, ki gay doretsatseh bay, goray tsaved a
dzam pgay hay ta zebay dore.»

24 A ndza mohane tsekwern na, Felikus ta ngwas ngay Duruzel to ndisl naha. Dgwas
ngay na, dem i Yahuda hay. A slor ndo ka Pol, ma zalayaw ada ma yaw ka tov tay. Ki
yaw, ka toksratay ka mape madzal gor ka Yesu Kariste, ta pay zlom. 25 Tsa na, a dazlay
motsikatay ka mondze naks ta ndziye manese andaya fataya bay, ka magay metsehe a
bo ada ka sariya nake Mbalom ma gateye a ndo hay aye. Felikus a tsane andza niye na,
zluwer a gay. Tsa na, a gwaday a Pol: «Anake na, do wu yak, aza na huta hslay eye na,
na zalakeye sa.» 26 Felikus a dzala ma gar ngay agena Pol ma valeye suloy. Horwi niye a
zalaway a Pol motsike me.

27 Ta ndza ka bo mave sulo na, ta mbada ha Felikus ta Porsiyos Festus. Felikus na,
nengeye a say mayatay a gor a Yahuda hay. Horwi niye a gar ha Pol ma dangay.

25

Pol kame i bay Festus
1 Ahal naks ta pa na Festus a bay, a dazlay a masler, a ge mahane mahkar na, a hal bo
abara ma goma i Sezare, a ye a Zerozelem. 2 A ndisl a Zerozelem na, bagwar hay i ndo
neheye ts volaway wu a Mbalom aye ta bagwar i Yahuda hay ti ye ka tov ngay harwi
mawude ka Pol. Ta tsatsah faya, to gwaday: 3 «Amboh, zlamay ahaya Pol a Zerozelem ka
mage sariya may kanan.» To tsikay andza niye na, ba ta nda faya me ada a satay mata

kade na ka tsaved.
4 Ane tuk na, Festus a mbadatay faya, a gwadatay: «Pol na, nengeye ma daygay ma gay

ma Sezare. Anake na, na giye mahonok bay, na ndziye mshane tsekwey na, na mbadiye
gor a matagay.» > A gwadatay sa: «Ko sakum na, bay kurom hay t4 pey bazay a Sezare.
Tada ndo nakay ke ge wu naka lele bay aye na, t4 ye naha, t4 ge faya sariya.»

6 Festus a ndza ma Zerozelem na, mahane tsamahkar hus a mahane kuro tsa. Tsana, a
mboada gor a Sezare. Bay i Yahuda hay to pay boazay. Todce eye na, a ye a tov mage sariya.

A gwadatay: «Dum, zlumenew Pol.»

7Pol a ye ka tov mage sariya na, kwayanpa Yahuda neheye ti yaw ma Zerozelem aye
to lawara na. Ta raw faya me ka monese neheye a say a zlom matsane bay aye wal wal
haladzay, ane tuk na, ta sla faya matsike dedek ngay eye bay. 8 Ta ndov ha matsike bazlam
tay niye hay na, Pol a ge ka bo abora me, a gwadatay: «Na ge manese kwa tsekwer bay
tebiye, kwa ka bazlam mapala eye i Yahuda hay, kwa ka gay i madaslay ha gor a Mbalom,
kwa ka bay i Roma eye, na ge manese bay.»

9 Festus a say nengeye ma yatay a gor a Yahuda hay. Harwi niye, a tsatsah ka Pol, a
gwaday: «Ka deyekweye a Zerozelem na ta gakeye sariya yak ma doma na, a saka daw?»

10 Pol a mbaday faya, a gwaday: «Nen kame i sariya i bay i Roma, ta ngenen ha sariya
gana, kanar. Kwa nakar ta gar yak ka sar lele, na gatay monese a Yahuda hay bay. 11 Tads
na ge manese naks da makade ga faya aye na, na may ha me a momate wal bay. Ane tuk
na, tads maraw me i ndo neheye ta raw fagaya me andaya ms dama bay na, ndsray ma
sliye faya mavalatay ga ha bay. Mata ge sariya ga na, bay i Romal»

12Festus a tsane bazlam ngay niye na, ta ma ha ka bo bazlam ma walay tay ta ndo ngay
hay. Ma daba eye, Festus a gwaday: «Ka gwad mata gaka sariya yak na, bay i Roma bal
Ka diye ka tav ngay dedek.»

13 Ma daba eye andza tsekwen na, bay bagwar eye naks to zalay Agaripa aye nengeye
ta malamar ngay ngwas eye, to zalay Berenis, ti ye a Sezare mata zobayaw dare a Festus.
14 To ndza ma doma mohane haladzay. Harwi niye Festus a huta halay eye maday ha
labara i Pol a bay bagwar eye. A gwaday: «Ndo wuray andaya kanar Felikus a gor ha a



Masler hay 25:15 235 Masler hay 26:7

dangay, na yaw na ndzay a gar. 15 Na ye a Zerozelem na, bagwar hay i ndo neheye ta
valaway wu a Mbalom aye ta madugula i Yahuda hay ti ye naha ka tov ga, ta wuda faya,
to gweden: “Gas na ta sariya.” 16 Ane tuk na, na mbaday faya, na gwadatay: “Dada Roma
hay ta kadiye ndo ze madzatay ha gar a ndo neheye ta wuda faya aye bay. Te dzatay ha
gor ta ndo neheye ta raw faya me aye ada nengeye dormak tads dedek, dedek bay na,
ma tiye mbal i gor ngay.” 17 Tsa na, namaa yaw ka bo dziye. Nomaa yaw na, na matsa ka
wuray bay. Tadce eye na, na ye ka tav mage sariya. Tsa na, na slor ndo hay, na gwadatay:
“Zalumay naha a Pol ma yaw.” 18 Pol a yaw na, ndo neheye ta wuda faya aye ti ye naha.
Ndo neheye ta wuda faya aye na, ta tsik faya wuray andza naks na dzala aye bay. 1° Wu
naka na tsane aye, to kad wuway na, ka kule tay naks to paway bazay aye. Ada sa na, ka
ndo naks ta zalay Yesu a mat aye na, Pol a gwadawa ko latsew abara ma madahay aye.
20 Nep na, a gen wadan wadan, na sar mage kokay bay. Harwi niye, na gwaday a Pol: “A
saka na, takwa mata ge sariya i bazlam nakay ma Zerozelem kala daw?” 2! Ane tuk na,
Pol a wuda andza niye bay. A gwad: “Mata nganey ha sariya ga na, bay i Roma.” Aya ane,
na gwadatay a sidzew hay: “Pum na a gay i dangay, tsspum na hus a pat naks na slariye
ha ka tov i bay i Roma aye.”»

22 Agoripa a tsone andza niye na, a gwaday a Festus: «Ney dormak a sey matsone
bazlam i ndo niye to zlom ga.»

Festus a mbaday faya, a gwaday: «Tadce na, ka tsaniye bazlam ngay.»

23 Tadoe eye na, Agoripa ta malamar ngay Berenis ti ye naha ta ndo neheye ta patay
nahabazay aye. Bay i sidzew hay, ndo neheye bagwar eye ma goma niye aye ta patay naha
bazay. Ti ye naha to folokwa a gay i mage sariya. Ti ye naha na, Festus a gwadatay a ndo
ngay hay: «Dum, zalumayaw a Pol, m4 yaw.» Ndo niye hay ti ye, ta zalayaw a Pol. Pol a
yaw ka tov tay. 24 Tsa na, Festus a gwad: «A nakar Agaripa, bay bagwar eye ada a nakurom
neheye tebiye kanay aye. Ndo naks Yahuda neheye ma Zerozelem aye ta Yahuda neheye
kanay aye ta wuda faya ka tov ga. Ta wuda faya, ta gwad nengeye na, ma ndza sa bay,
moakade na. 25 Nen na, na huta faya manese naks da makade na aye bay. Ane tuk na, bo
ngay eye ta gor ngay a gwad: “Bay i Roma ma ngonen ha sariya ga.” Horwi niye, na dzala
na, na sloriye naha. 26 Ney na, gor i bazlam eye nake da na watsay naha a bay i Roma
na, na sar bay. Horwi niye na slar naha kame kurom tebiye ada wene wene eye kame yak
Agoripa bay bagwar eye. Tsatsah faya gor i bazlam eye. Ka tsatsah na, agana nery doarmak
na hutiye gor i bazlam naks na tsikiye aye harwi ada n huta wu naks na watsay naha a
bay i Roma aye. 27 Na zaba faya maslore ha ndo i danggay ka tav i bay i Roma ze masare
manese ygay eye na, lele bay.»

26

Pol kame i Agaripa

1 Agoripa a gwaday a Pol: «Anake na, na valaka tsaved ka matsike me abara ka bo yak.»

Tsa na, Pol a zla halay a mbalom, andza mogwede a say ma tsikiye me. A dazlay a
motsike me abara ka bo ngay. A gwaday a bay Agaripa: 2 «A nakar bay Agaripa, dorev ga
ko ngwasa haladzay, harwi na huta tsaved matsike me abara ka bo ga bagom kame yak
harwi bazlam neheye tebiye Yahuda hay ta ngen naha a gor aye. 3 Darev ga a ngwasa
wene wene eye na, harwi nakar ka sar mandze i Yahuda hay ada ta makade wuway naka
ta kadawa ka kule tay naks ta paway bozay tebiye aye na, ka sar. Nep faya na gakeye
amboh, bazlam ga naka na tsikiye na, pay zlom tey.

4 «Yahuda hay tebiye to sor mandze ga lele, kwa abara ma wawa. Mandze ga mo walay
i gwala ga hay ma Tarsis ada ma Zerozelem, na ndza ma walay tay ahal niye kakay na,
ta sar. 5 Noteye to sor ga ha zla anake bay, ta sliye faya mote mbal i gor ga. Tads a satay
na, ta sliye faya moatsike dedek. Na pay bazay a kule i Farisa nake mawura bo aye. ¢ Ada
anake faya ta geneye sariya na, harwi nake na pa madzal gor ga ka wu nake Mbalom a
tsik ahal niye, a gwad ma valateye a baba tate hay halay ngwalak eye. 7 Slala may hay
kuro gor eye sulo ta pa madzal gor tay ka wu nake Mbalom a gwad ma valiye aye na, ta

magay masler a Mbalom tsekerkerre hovad ta hapat tebiye. Bay Agaripa, Yahuda hay ta
raw fagaya me na, harwi nake na pa faya madzal gor aye dormak.  Nokurom Yahuda hay,
Mboalom ma ta tamiye tay ha ndo hay absra ma madahan na, a sakum moadzele ha faya
bay na, harwi mey?

9 «Ney to gor ga, na dzala moage voram ka bazlam i Yesu ndo i Nazaret andza nakurom
neheye ka dzalum aye dormak. 10 Wu neheye tebiye na ge na, ma Zerozelem. Na huta
gadan na, abara ka tov i bagwar hay i ndo neheye to velaway wu a Mbalom aye. Na gas
ndo neheye ts paway bazay a Yesu aye haladzay a dangay. Ahal nake to gawatay sariya
i makade tay ha aye na, na gwadawa faya yawa doermak. 1! Na yawa a gay i maduwule
me hay wal wal, na gawatay doretsatseh ada a sewen moagatay kutor ada ta goer ha mape
madzal gor ka Yesu. A ndeley fataya turtur haladzay. Na palawa tay ha, kwa ma goma
neheye doren aye. Na yawa fataya mata gatay doretsatseh.

12 «Andza niye, na hal bo na ye a Damas ta gaday ada ta masler naks bagwar hay i
ndo neheye ts volaway wu a Mbalom aye ta slor ga ha aye. 13 Bay bagwar eye, ma giye
magarhapat, nen faya na diye a Damas naks na ngatay a dzaydzay faya ma mbazlaweye
abora ma mbalom aye. A dav na, a ze madove i pat. Dzaydzay niye a lawara may ta
ndo ga neheye faya ta lakiye ga ha aye. 14 Nomay tebiye namaa dod ka dala. Tsa na, na
tsane matsike me, a tsik ta bazlam i Yahuda hay. A gwad: “Sol, Sol, nakar faya ka geneye
daretsatseh andza niye na, harwi mey? Nokar faya ka giye gadan kurtsstsa andza sla
naka faya ma giye gadan ka sakwal i ndo naks faya ma kadiye na aye.”

15 «<Na mbaday faya, na gwaday: “Nakar eye na, way, Boy Maduwen?”

«Tsa na, Bay Maduwern) a gweden: “Nen na, Yesu nake faya ka geye doretsatseh aye.
16 Ane tuk na, latse. Latse dzok ta sik yak lele. Na bazaka ha bo na, harwi matare kar ha
ndo i masler ga ada ka diye ha wu neheye ka ngatay aye ada neheye ka ta ngateye aye.
17 Na tsapiye kar abara ka Yahuda hay ada ndo neheye Yahuda hay bay aye. Na sloriye
kar ha ka tav i ndo neheye Yahuda hay bay aye. 18Ka diye ka handokatay na dare tay hay
harwi ada ti yaw abara ma lavoy, td ye a dzaydzay, tA tomaw abara ma gadar i Fakalaw,
ta maw ka tov i Mbalom harwi ti tama mapase ha manese tay ada ta hutiye tav mandze
ka tav i Mbalom andza ndo neheye ta pa madzal gor tay ka nen aye.”

19 «<Harwi niye, Agaripa bay bagwar eye, na kerah wu naka na ngatay a yaw ma mbalom
aye bay. 20 Na da ha bazlam i Bay Maduwer ma Damas taday, ma deba eye ma Zerozelem,
ka dala i Yahuda tebiye, ada a ndo neheye Yahuda hay bay aye. Na tsikatay, ta gor ha
mezeleme, ti yaw ka tov i Mbalom, td ge masler naks ma diye ha ta dedek ta gor ha
mezeleme tay aye. 21 Anan, harwi niye Yahuda hay ts gas ga ma gay i madaslay ha gor a
Mbalom ada a satay makade ga. 22 Na gay sisce a Mbalom ka matsape ga, hus ka bagom
ney andaya faya na diye ha bazlam ngay kame i ndo makatsa eye hay kwa kame i ndo
bagwar eye hay. Wu neheye Musa ta ndo made ha bazlam i Mbalom siye hay te da ha
parakka, ka wu naks ma giye bo aye, nen na gar ha faya abara kwa tsekwern bay. 23 Ts da
ha, to gwad: “Kariste ma ta siye doretsatseh, ma matiye ada nengeye ma tariye makurre
i ndo molatsew abara ma madahan. Ma datay ha dzaydzay i bazlam ngay a Israyel hay
ada a ndo neheye nateye Yahuda hay tobey aye.”»

24 Pol faya ma tsikiye andza niye na, Festus a tsik ta magala, a gwaday: «Gor a vuwaka
daw Pol? Masare wu yak naka ka sar haladzay aye ka sor ha matsike me ta tsaved eye sa
bay daw?»

25 Pol a gwaday: «Gor a vuwer bay ngalaka Festus. Na tsik duh na, bazlam neheye
dedek aye ada bazlam neheye a tsane bo aye. 26 Wu neheye na, bay bagwar eye ko tsone
ada na tsikeye parakka, harwi na sor ha ta dedek wu naks nengeye a sor bay aye ada
ka tsane bay aye na, andaya bay. Horwi wu neheye tebiye a ge bo aye na, ta makal bay.
27 Nokar, Agaripa bay bagwar eye, ndo made ha bazlam i Mbalom neheye ahal niye ta da
ha bazlam i Mbalom aye na, ka dzala ha ka bazlam tay niye ts da ha aye badaw? Na sar

ha, ka dzala ha.»

28 Agaripa a gwaday a Pol: «Ka dzala na, na tariye ndo mape madzal gor ka Yesu harwi
bazlam nakay anoke aye tsa daw?»

29 Pol a mbaday faya, a gwaday: «Anake base, kwa aza bay. Faya na duwulay me a
Mbalom harwi yak ada ta ndo neheye bagom faya ta peneye zlom tebiye aye ki torum
andza nen. Ane tuk na, a sey na, ta dzawa kurom a danggay andza ner bay tey.»

30 Bay Agaripa, Festus, Berenis ada ta ndo neheye mandza eye ka tav tay aye tebiye ta
latse. 31 Ahal nakes nateye faya ta deyeweye wu tay aye na, to gwad nate nate mo walarn
tay: «Ndo nakay na, ks ge wuray naks da makade na kagabay magase na a dangay aye
bay.»

32 Tsa na, Agoripa a gwaday a Festus: «Ndo nakay tads ba ka tsatsah a say bay i Roma
ma ngonay ha sariya bana, habe na, magor ha.»

27

Ta slor ha Pol a Roma
1Ma daba eye na, bay a pamay pat mede ka dala i Itali ta kwalalay i yam. Ahal nakas pat

eye a ndisl a dama aye na, ta valay ha Pol ta ndo i dangay siye hay a halay i bay i sidzew
wuray ada mi ye tay ha a Roma. Mazele i bay i sidzew niye na, Zuliyus. Nepgeye nate ma
walan i sidzew neheye ta tsopawa bay i Roma aye dermak. 2Nomaa tsal a kwalalay i yam
naks a yaw abora ma goma i Adramite aye. Slalah i yam faya ma diye ta wuzlahgomai Azi
neheye ka me i balay aye. Tsa na, namaa ye tuk. Nomay ka bo dziye ta ndoweye andaya
to zalay Aristark, ndo i goma i Tesalonik ka dala i Masedowan.

3 Tadce eye na, namaa ndisl a gama i Sidoy. Nemaa ndisl naha na, bay i sidzew niye ta
zalay Zuliyus, nepgeye a gay gor a Pol lele. A valay tsaved a Pol ma ye, ma zabatay dore a
dzam ngay hay ada t4 velay wu hay, ta gay gor lele. 4 Noamaa hal bo abara ka tav niye na,
to kwalalay i yam sa. Nomaa ye ta halay i gula i Sipare. Habe namaa ye ta halay i manday,
aya ane motasl a valamay tsaved bay. 5 Nomaa tas ta dslov naks base ta gama i Silisi ada
ta goma i Pamfeli aye ada namaa ndisl a goma i Mira ka dala i Lisiya. ¢ Nemaa ndisl naha
a doma na, bay i sidzew niye a huta kwalalay i yam naks a yaw abara ma Alagazandori
aye. Ma diye ka dala i Itali. Noemaa mbozlaw abara ma nenged, namaa tsal a doma. Tsa
na, namaa ye kwayanpna.

7 Nomaa ndza ka tsaved mshone haladzay. Nemaa ye tsofetsafe, nomaa ndisl a
wuzlahgsma i Kinidus na, ta gor eye. Nomaa sla faya mede deder sa bay, matasl a ma
may ha a diye i halay i gula. Nomaa ye to halay i gula i Keret nomaa ndisle base ta goma
i Salmone. Koret na, malawara eye ta yam. 8 Mede kame na, mawura bo eye haladzay.
Tsa na, namaa ndisl a tav eye andaya ts zalay Tov Pgwalak Eye Hay neheye ndo hay ta
lotsawa ha a doma kwalalay i yam hay aye, base ta wuzlahgama i Lase.

9 Namaa ndza ka tsaved haladzay. Ahal i mede may nake faya namaa diye na, pat i
daliyam i Yahuda hay ka mbaram mede abara ms doma. Harwi ko ndisl ka kiye niye
andza niye na, ndsray ma diye to kwalalay i yam sa bay. Ta bariye kwalalay i yam tay
hay ka dakal harwi matasl naks a gawa haladzay yam a tsalawa ka bo dangwala aye. Ta
habiye ka tav eye niye haladzay bena ta dadiye a yam. Ane tuk na, Pol a zaba ka ndo
niye hay a satay moalatse bay, ta diye kame na, a gatay daf. 10 A gwadatay: «Dzam ga hay,
na zaba faya na, mede kway nakay faya ka deyekweye ta kwalalay i yam aye na, madze
andaya ma doma. Kwalalay i yam ta wu neheye ma doma tebiye aye na, ta nasiye. Ada
nakway dermak na, agena ka tamakweye bay, ka dzakweye.»

11 Ahal naka ts hal bo, ndo mabale kwalalay i yam ta ndo i kwalalay i yam, to gwad:
«Takwa ha ka bo kame.» Bay i sidzew niye a tsane bazlam i Pol naks a tsik aye na, kwa ka
toma bay. A tama na, i ndo neheye to gwad «Takwa ha ka bo» aye. 12 Ada sa na, tav niye
moandze ma doma a halay i matasl na, lele bay, harwi matasl a gawa haladzay. Harwi niye
matsala ndo hay tebiye na, a satay mede kame. A satay tads ma giye bo na, ta ndisliye
a Fenikis tav mape bo i kwalalay i yam nake ma Karet aye. Balay andaya na, ta diye i
mogoma dekdek tsa. Ta ndziye mo doma tomad.

Matasl bagwar eye

13 Matasl a dazlay a mavazle farfar. Matasl naks a yaw ma diye i Salawa aye. To dzala
ma gar tay na, ta sliye faya mondisle a tav nake ta ndisliye a doma aye. To lotse ha bare eye
andaya ma kwalalan i yam. Ti ye base ta tsakay i goma i Koret. 14 Ane tuk na, kwayangna
motsal bagwar eye a vozl haladzay. Matasl niye ts zalay na, matasl naks a yaw ma bazay
i goma aye. 15 A zla na kwalalay i yam. Ta dza bo ka mamay ahaya gor a kwalalay i yam
a diye i moatasl naks a yaw aye na, ts sla faya bay. Nemaa gor ha, matasl ma ye may ha.
16 Nomaa ye ta diye i Salawa i gama wuray ts zalay Koda ma wuzlah i yam. Nemaa zazukw
bo tsekwern abora ka matasl. Andza niye, namaa bar na, kwalalan nake wawa eye ta gor
eye, merabe gwetsek harwi ma dze bay. 17 To zla ahaya kwalalay i yam niye tsekwep
eye to pa na ka gor i kwalalay i yam bagwar eye. Tsa na, laber andaya malava bo eye,
ta ndewed ka kwalalay i yam bagwar eye. Ta dzadzar haladzay harwi hewiyen andaya
base ka tsakay i Libiya, kwalalay i yam ma ta ndafiye faya sik. Ka ndaf faya sik na, ma
dziye a yam. Horwi niye to kal ha tangel wuray mabara eye ka kwalalay i yam harwi ada
kwalalan i yam ma ngorzla faya.

18 Huya, matasl niye na, ks gor ha mavazle bay, faya ma bsliye may ha ta gadan
haladzay. Tadoe eye na, ta pa bo ka makutse tay ha wu hay abara ms kwalalay i yam
abalay. 19 Tadce eye sa na, ta kuts ha laber, peteked naks faya ma diye ha kwalalar i yam.
Ta kuts ahaya tos halay tay eye. 20 Mohane haladzay namaa ngatay a pat bay, a wurzla
bay. Matasl faya ma vazliye ta godan huya. Nemaa tamiye na, namaa pa faya madzal gor
may sa bay.

21Ta nda wu manday bay mahane haladzay. Pol a latse kame tay, a gwadatay: «Dzam
ga hay, ka tsanumen na bazlam ga, ada ka yakwaw abara ma Karet bay na, ka sakweye
daretsatseh bay, wu kway hay ta dziye bay. 22 Ane tuk na, anake na, faya na gwadakumeye
darev ma ye fakuma abara bay. Ndaray kwa nate ma matiye bay. Kwalalay i yam kway
na, ma dziye. 23 Ta havad nakay, gawla i Mbalom ga naks faya na geye masler aye, ki yaw
ka tov ga. 24 A gweden: “Pol, ki dzadzar bay! Bay i Roma ma gakeye sariya yak. Mbalom
ma tamiye tay ha ndo neheye faya ka deyumeye ka bo dziye harwi yak.” 25 Dzam ga hay,
darev ma ye fakuma abara bay. Na sar ha ta dedek wu naks Mbslom a tsiken aye na, ma
giye bo. 26 Ka tamakweye na, a dala eye andaya malawara eye ta yam.»

27 Mahane kuro gar eye fad, matasl niye faya ma diye may ha huya ka gor i balay i
Mediterane. Ta magarhavad na, ndo mabale kwalalay i yam, ts sar ha nateye faya ta
handzadiye base ta dala. 28 Ts kal bare mabara eye ka laber a yam molave ha zabol i yam.
Ta zaba faya na, zabol ngay eye miter 40. Ti ye kame tsekwen sa na, ta dazlay a malave.
Ta zaba faya kwetsetsik yam niye na, miter 30. 29 Ta dzadzar haladzay, te gwad kwalalan
i yam ka ndaf sik ka hotokom na, ka dzakweye. Horwi niye ta hal laber hay fad, ts bar ka
tongel hay fad, to kal tay ha ta daba. Tsa na, ta duwulay me a mbalom tay hay harwi ada
dare ma tsada. 30 Ndo mabale kwalalay hay a satay matamaw abara ma kwalalar) i yam.
Ta pala tsaved ka mazla ha kwalalan niye wawa eye a yam ada te gwad na, ta paliye ha
topgel hay, ane tuk ta raw me ka mahute gor i bazlam harwi mazlaw abara ma kwalalay
ada matome. 31 Pol a gwaday a bagwar i sidzew i Roma ta sidzew hay: «Tads ndo neheye
ta ndza ma kwalalan i yam bay na, ka slumeye faya matame bay.»

32 Tsa na, sidzew hay ta tarats ha lober neheye to bar ha kwalalan i yam nake wawa
aye, to gor ha a ye ka gor i yam.

33 Mazlambar dare ma tsadiye na, Pol a zalatay a ndo hay tebiye ka mande wu manday,
a gwadatay: «Bagom, ko ge mahane kuro gor eye fad, faya ka hobumeye ze mande
wu moanday. 34 Ney faya na gwadakumeye, ndayum wu meanday harwi kwa way a say
motame. Andza niye, ndsray kwa nate ma walay kurom ma dziye bay, kwa makwets i
gor ygay ma dziye bay.»

35 Ma daba i bazlam niye hay na, Pol a zla wu manday, a gay naha sisce a Mbalom kame
i ndo hay tebiye. Tsa na, a ngonatay wu moanday™ niye a dazlay a mande wu manday.

* 2735 Masler hay 2.42.

36 Noteye tebiye to ma ha a bo darev, ta nda wu menday. 37 Nemay tebiye ma kwalalay i
yam na, temerre sulo to kuro kuro tassla gar eye makwa. 38 Ahal naks kwa way a nda wu
manday ka marehe aye na, ta kuts ha siye i wu manday a yam harwi kwalalayy ma mba
ka gor i yam sa bay.

Kwalalan i yam a hab

39 Dare a tsada na, ndo madzarwede kwalalay i yam ta sor ha nateye ka waray bay. Ane
tuk na, ta pgatay a tov laloy eye ta hewiyen eye. To gwad: «Tads ma giye bo na, takwa
ha a doma, kwalalay i yam ma gorzla a doma.» 40 Ta pala ha lober neheye ta bar ka bore
ma hud i yam aye. To gor ha bare niye a yam. Ti ye naha to pala lober neheye mazova
eye ka mayako naks a may bo a kwalalay i yam ka maday ha tsaved aye. To bar peteked
ka mbalom kame ngay eye ada motasl ma tohay lele. Ahal naks faya ta diye na, matasl a
tohatay ta gadan, a ye tay ha ka hewiyen niye. 4! Ane tuk na, ts ndisl na, kwalalay i yam
a husa danuts ka hewiyen. Kwalalay i yam a sla faya moabole sa bay. Me pgay eye a ye
mbozak a hewiyen), a sla faya madayaw abara ms doma sa bay. Tsa na, yam naks a tsal ka
bo aye, a b2l haladzay a hab ha daba i kwalalay niye.

42 A satay habe a sidzew hay makade ndo i dangay hay harwi ada nderay ma tsma habo
ta mahuzluve bay. 43 Ane tuk na, a say a bay i sidzew i Roma matame ha Pol. A gatay me
a sidzew hay ka mage wu nake to dzala aye. A gwadatay a ndo neheye ta sor mahuzluve
aye, ta lah mambozle a yam ada ta tas ka dala. 44 A gwadatay a siye hay, ta gos halay ka
mayako kagobay ka wu neheye a habaw abara ka kwalalay i yam aye, ta patay bazay. Kwa
way a tomaw abara ma balay na, andza nakay.

28

Pol ka dala naks ta zalay Malta

1 Nomaa tomaw abara ma yam niye na, namaa tsal ka dakal na, namaa tsane mazele
i dala niye malawara eye ta yam. To zalay Malta. 2Ndo neheye ma doma aye ta toma
may lele. Ma daba eye na, yam a pa, matasl a ge tsiyibebe haladzay. Tsa na, ta vat ako
angah. T gwadamay: «Dumara, ndzum ka ako.» 3 Pol a ye, a halaw mayako, a pa ka ako.
Azlakwa ma mayako niye na, palas ms doma. Ako a vaday na, a mbarzlaw absra ma ako
tsakwalak ka halay i Pol, a naz na. 4Ndo i dala niye hay ts ngatay a palas niye mabala eye
ka halay i Pol aye na, ts gwad ma walay tay: «Ndo nakay na, ta dedek ndo makade ndo
hay. Ko tamaw abara ma balay, ane tuk na, ma tamiye abara ka sariya i Mbalom bay.»

5Pol a gwatsaka ha palas niye abara ka halay a ako. Kwa tsekwey wuray ks wur faya
bay tebiye. ¢ Ndo hay ts dzala na, halay i Pol ma dasliye kagabay ma dadiye abara ka
mboalom, ma motiye. Ta haba mandze haladzay na, wuray a gay a Pol bay. Tsa na, ta
mboada ha madzal gor tay, to gwad: «Ndo nakay na, mbalom!»

7 Bagwar tay eye andaya ka dala eye niye, mazele ngay Publiyus. Gay ngay ta guvah
ngay andaya base ta tov nake namay ma doma aye. Ndo niye a tama may to maygwese
eye a gay ngay. Nomaa hona ma gay ngay mohane mahkar. 8 Boba i Publiyus andaya,
nengeye ngwalak eye bay, marabarab ada zay a lohay. Pol a ye ka tav ngay, a pay halay
ka gor ada a duwulay me a Mbalom. Tsa na, a mbal. 9Ndo i dovats neheye ka dala niye ta
tsone na, ti ye ka tav i Pol. Pol a mbal tay ha. 1©Ndo hay tebiye ta bazamay ha ta dedek
ta rohamay ha gor. Ahal nake namaa diye may aye na, to valamay wu neheye ta gamay
ngama ka tsoved aye.

Pol a ndisl a Roma
11 Namaa ndza ma doma kiye mahkar na, namaa hal bo, namaa ye to kwalalay i yam

naka a yaw abara ka dala i Alagazandori aye. Mazele i kwalalay i yam niye na, Diyoskur.
Kwalalan i yam nakay ks ndza kiye haladzay horwi halay niye halay naks ngwalak eye
bay matasl a gawa haladzay aye. 12 Nomaa ndisl a goma i Sirakus na, namaa ndza mes
dama mahane mahkar. 13 Nomaa lotse abara mos doma, nomaa ye ta tsakay i dalov, namaa
ye a goma i Regiyo. Tadoe eye na, nomaa hal bo, namaa ndisl a goma i Pozoles. Nomaa

ndza ka tsaved na, mahane sulo tsa, matasl a tohamay. 14 Ma gama niye na, namaa ndzay
a gor a ndo mape madzal gor hay ka Yesu. Te zalamay, namad ndza ms gay tay luma
nate. Ada namaa ye a Roma na, andza nakay. 1> Malamar neheye ma Roma aye ta tsane
faya nomaa diye naha na, ti yaw modze gor to namay. Ti ye hus a luma i Appiyus ada a
tov nake to zalay Gay i Mbalok Mahkar aye. Pol a ngatatay na, a gay sisce a Mbalom ada
darev a may naha.

16 Nomaa ndisl naha a Roma na, ta valay tsaved a Pol mi ndza ma gay ngay wal ta
sidzew nake ma tsapiye na aye.

Pol a da ha bazlam i Mbalom
17 Ma dasba i mahane mahkar na, Pol a zalatay a madugula i Yahuda neheye ma Roma

aye ta ye ka tav ngay. Ti ye, to haya gor ka tov ngay na, a gwadatay: «Malamar ga hay, to
gas ga ma Zerozelem, ts volatay ga ha a halay a Roma hay. Ts gos ga na, na tsik wuray
naka ngwalak eye bay aye ka slala kway kagabay ka bazlam i baba tate kway hay mapala
eye, na tsik faya wuray bay. 18 Ndo neheye ti ye ga ha ka tov tay aye ta tsatsah fagaya
bazlam na, a satay habe magor ga ha. Horwi ta huta fagaya manese nake da makade ga
faya aye bay. 19 Ane tuk na, a satay a bay i Yahuda hay bay. Harwi niye, na gwad kutor
na diye ka tov i bay i Roma. Nengeye ma geneye na sariya ga. Wal a ser) mome tay ha
monese a gwala ga hay bay. 20 Horwi niye na zalakum na, a ser) maygatakum ada matsike
me to nakurom. Ka sarum ha ney madzawa eye ta tsalalaw na, harwi wu naks Israyel hay
to pa faya madzal gar aye.»

21 Madugula i Yahuda hay ta mbaday faya, ts gwaday: «Nemaa huta derewel nake a
yaw ma Yahuda a tsik ka nakar aye bay. Nderay nate ms walay i malamar kway hay ki
yaw, ks tsikamay labara i wuray kegsbay wu nake ngwalak eye bay aye ka nakar bay.
22 Ane tuk na, a samay na, bo yak eye damay ha wu nake ka dzala aye. Andza niye, namaa
sar ha ndo hay kwa mangay andaya faya ta tsikiye wu nake ngwalak eye bay aye ka ndo
i Yesu neheye.»

23MadugulaiYahuda hay ts pay pat nake ta dziye gor ta Pol aye, pat eye niye ta maweye
a gay ngay. Pat eye a slaw na, ndo hay haladzay ti ye a gay ngay. Pol a ndza hway ka
madatay ha Bay i Mbalom ta gadan ada a pala tsaved ta toma bazlam nake ma tsikateye
ka gar i Yesu aye ma derewel i Musa ada ma derewel i ndo made ha bazlam i Mbalom hay.
24Siye i ndo hay na, ta tama bazlam i Pol naks a tsik aye, ane tuk na, ndo mekelen eye ta
korah madzal ha. 25 Ta kad wuway haladzay mas walay tay. A halay naks ta diye na, Pol a
tsikatay bazlam nate tsa, a gwadatay: « Wu naks Masafare Tsadanna eye a tsikatay a baba
tate kurom hay ts bazlam i Ezay ndo made ha bazlam i Mbalom aye na, dedek. 26 Mbalom
agwad:

“Do zobaw ka ndo neheye ada gwadatay:
Ka tsanumeye lele,
ane tuk na, ka sarumeye bay.
Ka zobumeye faya lele,
ane tuk na, ka ngatumeye bay.
27Ndo neheye ta kula ha gor, a satay matsane bay.

Ta darazl na zlom,
ta derazl na dare tay.

A satay mangatay ts dore tay bay,
a satay matsane tas zlom tay bay,
a satay masare ta gor tay bay.

A satay momaw ka tav ga bay.

Horwi niye, na mbaliye tay ha bay.*”»
28 Pol a gwadatay sa: «Serum ha na, Mbalom a sleraw Labara [)gwalak eye i matame ha
ndo neheye Yahuda hay bay aye. Noteye na, ta tsoniye na bazlam ngay.»

*
28:27 Ezay 6.9-10.

[ 29 Ma daba i bazlam neheye na, Yahuda hay ti ye wu tay. Ahsl naks faya ta diye na,
faya ta kadiye wuway ma walar tay.]

30 Pol a ndza mave sulo ma gay naks a velawa faya suloy aye. A tomawa tay ha ndo
neheye ti yawa ka tav ngay aye tebiye. 3! A da ha labara i Bay i Mbalom ada a da ha bazlam
i Bay Maduwer Yesu Kariste a ndo hay. A tsikatay ta gaday te tsabtsab eye, ndaray ke
gay faya me bay.

Derewel naks Pol a watsatay naha a

Roma hay
aye
Mofalokwe

Ahal naks Pol a watsatay naha a ndo mape madzal gor hay ka Yesu ma Roma aye na, a
ndav ha mamahkar i mahshele ngay. A say mede hus a Roma, tov naks ki ye a doma zuk
bay aye. A say mede darery a magoma hus a Espayor harwi made ha Labara [)gwalak eye
i Yesu (15.22-24). A watsa derewel ngay harwi moalave ha bo ta mede ngay a Roma ada ta
made ha matatike ngay a ndo mape madzal gor neheye ma wuzlahgoma aye.

Derewel nakay na, gor i bazlam hay tebiye matsatsala eye ta labara i Pol naks ma diye
ha aye. Gar a gor i bazlam eye na, anan: «Ndo naks ks dzala ha ka Mbalom aye na, Mbalom
ma tariye ha ngwalak eye ka dare ngay, ada ma hutiye sifa» (1.17).

Pol a sokah ha labara nakay ta tsaved wal wal mahkar:

Madado 1 ka 8 faya ma tsikiye ka madzepe ma walan i marshay ha ger a bazlam mapala
eye ada mape madzal gar ka Mbalom naks Yesu Kariste a tara tsaved eye mawura
bo eye bay.

Madado 9 ka 11 a tsik ka madzepe ma walay i Israyel hay slala nake Mbalom a zla aye,
ada ndo mape moadzal gar hay ka Yesu.

Madado 12 ka 15 faya ma tsikiye ka pendzen i mandze ms walay i mahay gor i ndo
mope madzal gar hay ka Yesu Kariste.

Derewel nakay a ndsv ta matsike me haladzay (madado 16).

1 Maa watsa derewel nakay na, ney Pol, ndo mage masler i Yesu Kariste. Mbalom a
zelen), a tora ga ha ndo i maslan ngay, a zla ga, a pa ga wal harwi ada n da ha labara ngay
ngwalak eye a ndo hay.

2Labara nakay ngwalak eye na, ba Mbalom ka tsik ahal niye kurre ta bazlam i ndo made
ha bazlam ngay hay, a gwad ma slorakwaweye ada ta watsa faya moe Derewel i Mbalom.
3 Labara nakay ngwalak eye a tsik na, ka wawa ngay, ahal naks a tora ndo zezer, to wa
na ma gwala i Davit aye. 4 Ahal naks a lotsew abara ma madahay aye na, Mbalom a da
ha nengeye wawa ngay ta gaday, nengeye Yesu Kariste Boay Maduwern kway ada a rah ta
gaday i Masafare Tsadanna eye tebiye. > Mbalom a pa ga ndo i maslay ngay na, to halay
i Yesu Koriste. A ge andza niye na, ta ngwalak ngay harwi ada na ye, nd da ha bazlam
ngay a ndo i goma hay wal wal tebiye harwi ada ta tora ndo ngay hay ada ta rahay ha gar.
Andza niye, ta daslay ha gor a mazele i Yesu Kariste.

¢ Nokurom ndo i Roma hay, nakurom mo walay i ndo neheye dermak, harwi Mbslom
ko zalakum harwi ada ki pumay bazay a Yesu Kariste. 7 Na watsa naha derewel nakay na,
a nakurom neheye ma Roma aye tebiye. Mbalom a wuda kurom haladzay. A zalakum na,
harwi ada ki tarum ndo ngay hay.

Mbalom Baba kway ada Boy Maduwen kway Yesu Kariste ta pa fakuma ngama ada ta
volakum zay.

A say a Pol mede a Roma

8 Makurre eye na, nen faya na gay naha sisce a Mbalom ga harwi kurom tebiye. Maa
valen tsaved magay naha sisce na, Yesu Kariste harwi mape madzal gar kurom naks ka
dzalum ha ka Yesu Kariste aye na, ko da a zlam ka mandzibara tebiye. 9 Huya ahal naks
faya na duwulaway naha me a Mbalom aye na, na duwulaway naha me harwi kurom. Wu
naka na tsik aye na, Mbalom a sar ha na tsik dedek, nengeye naks faya na giye masler
ngay ta darev ga peteh, faya na diye ha Labara Ngwalak eye ka wawa ngay aye.

10 Faya na duwulay naha me huya ma valen tsoved anake ta gadan ngay harwi ada na
ye naha a gay kurom tuk. 11 Horwi a sey haladzay meygatakum. A sey madakum ha wu

naka Masafare a valey aye horwi ada ki hutum gaday ka tsaved i Mbslom. 12 Kagabay
nakway tebiye ka valakweye a bo gadan nate nate mos walay kway. Ka valumeneye gaday
harwi ka pum moadzal gor ka Kariste ada na valakumeye gaday harwi na pa madzal gor

ka Yesu dermak.
13 Malamar ga hay, sorum ha na, madzaga haladzay na dzala mede naha a gay kurom.

Ane tuk na, hus anake na huta tsaved bay. A sey na diye naha madzene kurom mede kame
kame ada ki gelum andza faya na giye ta ndo neheye ma goama siye hay aye. 14 Mbalom
ka valey masler. Andza niye, kuton na diye ha Labara gwalak eye kwa a way tebiye. Na
dateye ha a ndo neheye ma wuzlahgama aye ada a ndo neheye ma wuzlahgama bay aye,
na dateye ha a ndo neheye ts sor wu aye ada a ndo neheye ta sar wu bay aye. 15 Harwi
niye a yey a gor mede naha made ha Labara [)gwalak eye a nakurom Roma hay tebiye

darmak.
16 Harwi ney faya na diye ha Labara gwalak eye ta mangwese lele. Labara nakay na,

gadan i Mbalom ma dama matame tay ha ndo neheye ts dzala ha ka Yesu Kariste aye. A
val tsaved i matame na, harwi Yahuda hay taday ada harwi slala mekelen eye hay dermak.
17 Labara nakay ngwalak eye a dakway ha na, ma kekay nake Mbalom a tara ha ndo hay
ngwalak eye ka dore ngay aye. Ndo hay ta dzala ha ka Yesu Kariste dekdek tsa, tsoved
mekelen eye andaya bay. Andza naka ts watsa mo Derewel i Mbalom aye, ta gwad: «Ndo
naka ka dzala ha ka Mbalom aye na, Mbalom ma tariye ha ngwalak eye ka dare ngay, ada

ma hutiye sifa.*»

Kwa way mezeleme eye

18 Andza niye, Mbalom faya ma da ahaya abara ma mbalom, nengeye ta mevel eye ka
ndo neheye tebiye faya ta giye mezeleme ada ts daslay ha gar bay aye. Ma gateye sariya
harwi wu tay neheye lele bay faya ta giye aye, ma darazlatay na tsaved a ndo hay ka
masare dedek. 1 Sariya ma gasiye tay ha harwi tsaved naka ta sliye faya masare Mbalom
aye na, parakka mangaha eye bay, bo i Mbalom eye ks datay ha. Ane tuk na, ta pay bazay
a tsaved eye nakay bay. 20 Nderay ks ngatay a Mbalom kwa nate bay. Ane tuk na, kwa a
halay naks a ge mandzibara aye hus anake na, wu neheye a ge tebiye faya ta dateye ha a
ndo hay Mbalom nengeye na, kakay. Ta ngatay a wu neheye na, a sor bo parakka gadarn
ngay ma ndsviye dada bay ada Mbalom na, nengeye nate ngwer. Ta sliye faya magwede
«Namaa sar bay» na, ta sliye faya matsike bay.

21Kwa tads ta sar Mbalom andaya babay na, te deslay ha gar bay ada ta gay sisce andza
naka habe ta daslay ha gor ada ta geye sisce aye na, ta ge andza niye bay. Faya ta dzaliye
duh na, ka wu nakas kariye, nateye mandza eye ma lavoy, ta sor wu lele eye hay sa bay.
22 Ta dzala ma gor tay na, ta tsah. Duh gor a vuwatay na, ta sor bay. 23> Mbalom naka
ta mazlab eye ada ma matiye dada bay aye na, to rahay ha gar bay, ta gor ha. Duh ta
rohay ha gar na, a kule hay, a wu neheye tas ngar andza ndo zezen aye kwa tads ndo hay
ta matiye. Siye hay andza diyen hay, siye hay andza wu i pesl hay, mekelen eye hay sa
andza wu neheye ts va to hud aye.

24 Harwi niye Mbalom a gar tay ha harwi ada ti ge wu neheye lele bay aye andza naks
a yatay a gor mage haladzay aye. Andza niye faya ta giye wu neheye a ge horoy aye nate
nate ma walay tay. 25 Ta gar ha Mbalom naka dedek eye, ta pay bazay a maraw me. I tay
na, faya ta deslay ha gar a Mbalom naks a ge wu hay tebiye aye bay, faya ta daslay ha
gar a wu neheye nengeye a ge aye ada ta geye masler. Habe ta daslay ha gar duh na, a
Mbalom, nengeye naks habe ta zambadeye huya aye. M4 ge bo andza niye.

26 Harwi niye Mbalom a gor tay ha harwi ada ti ge wu neheye a ge horoy andza naks a
yatay a gar mage haladzay aye. gwas hay ta gar ha mandze ta hasloka hay, to hanawa ta
siye i ngwas hay. Niye na, wu nakas a yay a gar a Mbalom bay aye. 27 Hasloka hay dermak
faya ta giye andza niye, ta gor ha ngwas hay, a yatay a gor haladzay mahane ta hasloka
siye hay. Hasloka hay ta hasloka hay faya ta giye wu neheye a ge horoy aye. Faya ta
vahiye ka bo tay doretsatseh da ka manese tay naka faya ta giye.

%k
1:17 Habakuk 2.4.

28 Ndo neheye ta karah Mbalom aye na, a satay masare na bay. Andza niye, Mbalom
a gor tay ha harwi ada ta dzala andza naks a ye ka bo aye sa bay. Ta dzala swa. Andza
niye ta giye wu neheye habe mage bay aye. 2 Nateye maraha eye to wu neheye ngwalak
eye bay aye, ta gawa dore ka wu i ndo hay, ta dzagurawa me ka ndo hay, ts gawa dore a
ndo hay, ts kedawa ndo hay, to gawa magazlaga mas walay tay, to vawatay gar a ndo hay
ta bobarek, to gawa sewed a ndo hay, ta ngelawatay bazay a siye i ndo hay. 30 Nateye to
tsikawa wu neheye ngwalak eye bay aye ka ndo hay, nateye te naway dare a Mbalom, ta
tsadawatay a siye i ndo hay, ts daslaway ha gar a bo, to gawa zlapay. Noateye pat pat to
dzalawa tsaved wedeye hay ka moage mezeleme, ta rohawatay ha gor a boba tay ta may
tay hay bay. 3! Wu naks ngwalak eye na, ts sar sa bay, dorneh ma bazlam tay sulo, ta sar
mawude ndo hay bay, ta sakateye naha a ndo hay bay. 32 Duh nateye na, ta sor bazlam i
Mbalom mapala eye. Bazlam i Mbalom mapala eye a gwad: Ndo neheye faya ta giye slala
i wu neheye ngwalak eye bay aye huya na, ta vahaweye ka bo madahar ka gar tay. Kwa
andza niye babay na, huya faya ta giye wu neheye ngwalak eye bay aye. Sa tsa na, faya
ta giye wu naka a ze neheye aye. Nateye faya ta zambadateye a ndo neheye faya ta giye
wu neheye ngwalak eye bay andza nateye aye. Faya ta valateye godan ka mage huyal

2

Mbalom ma giye sariya ngay ta tsoaved eye

1Ndo naks a gwad nakar ndo mamay ha menese a ndo hay aye, nakar eye na, way? Sor
ha nakar eye ka tamiye abara ka sariya i Mbalom bay. Tads faya ka matay ha manese a
ndo hay na, bo yak eye faya ka may ha manese a gor yak, harwi wu neheye ngwalak eye
bay faya ta giye na, nokar faya ka giye andza nateye. 2 Nokway ka sorakwa ha Mbalom ma
gasiye tay ha a sariya ndo neheye faya ta giye wu neheye ngwalak eye bay aye ada sariya
ngay na, ta dedek. 3 Nokar nake faya ka matay ha menese a ndo hay harwi wu neheye
ngwalak eye bay faya ta giye ada bo yak eye faya ka giye andza nateye na, ka gwad na,
ka tomiye abara ka sariya i Mbalom wal daw? 4 Mbalom nengeye ngwalak eye, faya ma
zliye ngatay, a sar mahabe. Faya ka ngwaseye dsla ma gar a Mbalom tsukudu? A samay
naha a mezeleme yak na, harwi mavalaka tsaved ka magare ha mezeleme yak na, ka sar

tobadew?
5 Nokar na, faya ka kuliye ha gor yak, ka karah mambade ha darev yak. Andza niye bo

yak eye to gar yak faya ka vahaweye ka bo sariya i Mbalom. Sariya ma gasiye kar pat naks
Mbalom ma diye ha, ks ge mevel ka ndo hay ada ma gateye sariya a ndo hay tebiye ta
lele eye. 6 «<Kwa a way ma valeye wu i merabe ygay.”» 7 Zaba, ndo neheye faya ta paliye
moge ngwalak aye na, a satay Mbalom ma zambadatay, a satay Mbalom ma tsik fataya
wu ngwalak eye, a satay Mbalom ma valatay sifa nake ma ndaviye bay aye. Mbslom ma
valiye sifa nake ma ndaviye bay aye na, a nateye. 8 Ane tuk na, siye i ndo hay na, ta rahay
gor a Mbalom bay, a satay mapay bazay a tsaved dedek eye bay, ta pay bazay duh na,
a wu naka ngwalak eye bay aye. Noateye na, Mbalom ma giye fataya mevel, ma gateye
doretsatseh. 2 Ndo neheye tebiye ta gawa manese aye na, ta siye doretsatseh, Mbalom
ma gateye doretsotseh haladzay. Ma lahiye magatay doretsatseh na, a Yahuda hay taday
ada ma daba eye a slala i ndo siye hay dormak. 10 Ane tuk na, ndo neheye tebiye faya ta
giye ngwalak eye na, Mbalom ma valateye mazlab, ma tsikiye fataya wu ngwalak eye, ma
volateye zay. Ma valateye a ndo neheye tebiye, ane tuk na, ma lahiye ha na, a Yahuda
hay taday ada ma dsba eye a slala i ndo siye hay dormak. 1! Andza niye Mbalom na, a
ngona tay ha ka bo abara ndo hay bay.

12Ndo neheye Yahuda hay bay aye, nateye neheye ta sor bazlam i Musa mapala eye bay
aye, faya ta giye monese koriye tsa. Ta motiye kariye andza niye tsa dermak ze bazlam i
Musa mapala eye. Yahuda hay, nateye na, ta sor bazlam i Musa mapala eye. Ndo neheye
faya ta nasiye ha bazlam i Musa mapala eye na, Mbalom ma gateye sariya ts bazlam i

* 26 zoba ma Dames hay 62.13; Dzeke hay 24.12.

Musa mapala eye. 13 Mbslom ma tariye ha ndo hay ngwalak eye hay kame ngay na, harwi
naka faya ta pay zlom a bazlam i Musa dekdek aye tsa bay. Ane tuk na, ma toriye tay ha
ngwalak eye hay kame ngay na, ndo neheye faya ta rahay ha gor a wu nakas bazlam i Musa
mapala eye a tsik aye. 14 Horwi ndo neheye nateye Yahuda hay bay aye na, ta sar bazlam
i Musa mapala eye bay. Azlakwa bay, siye hay to gawa ta gor tay wu naks bazlam mapala
eye a tsik aye. Faya ta giye andza niye kwa taday ta sor bazlam i Musa mapala eye bay
babay na, faya ta diye ha, to sor mage wu ngwalak eye hay. 15 Ahsl naks faya ta giye andza
niye na, faya ta diye ha na, Mbalom ks watsa ada ks patay na bazlam i Musa mapala eye
a dorev tay harwi ta giye wu waray na, ta sar ha. Madzal gor tay faya ta diye ha andza
niye dermak. Pat mekelen eye hay na, ts sarawa ta ge wu ngwalak eye. A halay mekelern
eye na, ta sar ta ge monese. 1© Wu neheye na tsik faya kanay aye na, ta zabiye parakka
pat nake Mbalom ma gateye sariya a ndo hay ts halay i Yesu Koriste. Ma giye sariya a
ndo hay harwi wu neheye mangaha eye ma darev tay aye. Wu naka na tsik kanarn aye na,
Labara fgwalak eye naka faya na diye ha aye.

Yahuda hay ta rohay gor a bazlam mapala eye bay

17 Nokurom Yahuda hay, ka ssrum nakurom Yahuda hay, ka dzalum na, kwa mey faya
ma diye lele harwi naks ka sarum bazlam i Musa mapala eye, faya ka gumeye zlapay, to
moagwede ka sarum Mbalom. 18 Ka ssrum wu nakas a say a Mbalom ndo hay ta ge aye,
bazlam i Musa mapala eye ks dakum ha wu naks ngwalak eye ta wu naks ngwalak eye
bay aye. 19Ka dzalum na, dore andaya fakuma ba! Faya ka dumateye ha tsaved a guluf
hay. Ka dzalum na, nakurom ka terum andza dzaydzay harwi ndo neheye nateye ma
lavoy aye harwi ada tA ngatay a dore. 20 Nokurom ka dzalum na, ka dumatay ha wu a ndo
neheye to sor wuray bay badaw? Ka dzalum sa na, faya ka tatikumateye a ndo neheye
ta gol ka tsoved i Mbalom zuk bay aye. Ka dzalum andza niye na, harwi naks ka sarum
bazlam i Mbalom mapala eye ba? Ka gwadum na, bazlam mapala eye ko dakum ha dedek

harwi ada ka sarum.
21Faya ka tatikumateye wu hay a ndo hay, bo kurom eye ka tatikumay a gor kurom bay

na, harwi mey? Faya ka tsikumateye a ndo hay «Ka kslum bay», bo kurom eye faya ka
kalumeye na, sa kokay? 22 Nokurom faya ka gumateye me a ndo hay ka mage madama,
bo kurom eye faya ka gumeye! Faya ka gwadumateye a ndo hay «Ka gum kule bay».
Ada faya ka kelumeye wu neheye ndo hay ts valay a kule aye na, ma kokay? 23 Faya
ka zlapumeye haladzay harwi nakes ka sarum bazlam i Mbalom mapala eye aye, ane tuk
na, faya ka nasumeye ha bazlam i Mbalom mapala eye ada ndo hay ta tsikiye wu naks
ngwalak eye bay aye ka Mbalom harwi kurom sa na, ma kekay? 24 Andza naks mawatsa
eye ma Derewel i Mbalom, a gwad: «Ndo neheye Yahuda hay bay aye faya ta tsaleye ka
gar a Mbalom harwi kurom Yahuda hay.T»

25 Nokway Yahuda hay faya ka dasakweye bo harwi made ha na, nakway ndo i Mbalom
hay. Faya na gwadiye: Tads faya ka pumay bazay a bazlam i Musa mapala eye lele na,
madase bo naka faya ka dasumeye na, ma dzaniye kurom. Ane tuk na, tads faya ka pumay
bazay a bazlam i Musa mapala eye bay na, madase bo naks faya ka dessumeye na, andza
faya ka dosumeye bay, ma dzeniye kurom sa bay. 26 Tads ndo neheye nateye Yahuda hay
bay aye ta das bo tobey, faya ta pay bazay a bazlam i Musa mapala eye na, nateye ka dore
i Mbalom na, andza nateye madasa bo eye. 27 Nokurom Yahuda hay, ta velakum bazlam
mapala eye a halay. Ane tuk na, ka rohumay ha gor bay ada ka gum madase bo. Ndo
neheye nateye Yahuda hay bay aye, kwa tads nateye madassa bo eye bay babay, ta pay
bazay a bazlam mapala eye na, ta gosiye kurom a sariya.

28 Yahuda nake dedek eye na, way? Ndo nake a da ha nengeye Yahuda hay ta slo i bo
dekdek aye daw? A’ay! Madase bo dedek eye na, wuye mey tuk? Madase bo naka ndo hay
ta ngateye ta dore aye dekdek tsa bay. 29 Duh Yahuda dedek eye na, ndo nake Mbalom ka
mboaday ha darev ngay aye. Madase bo dedek eye na, nake Masafore i Mbalom faya ma

T 2:24 Ezay 52.5.

giye ma darev i ndo aye, bana masler i bazlam mapala eye andaya ms doma bay. Slala i
ndo nakay, maa zambaday na, Mbalom bana ndo hay bay.

1Ka ge andza niye na, ndo naks Yahuda aye na, a ze ndo naks Yahuda bay aye na, ta
mey? Tads ndoweye ka das bo na, ngama eye ma doma na, mey? 2Faya na gwadakumeye:
«Ma giye ngama haladzay ta tsaved mekelen eye hay wal wal.» Mbalom a val bazlam ngay
na, a Yahuda hay taday.

3 Ane tuk na, tads siye i Yahuda hay ta kula ha gar tay na, niye na, ma sliye magay me
a Mbalom ka mage wu naks a tsik aye daw? 4 A’ay, andza niye bay tebiye, kwa tads ndo
hay tebiye maraw me eye hay na, Mbslom ma giye wu naks a tsik aye huya. Andza nake
to watsa a Derewel i Mbalom aye, to gwad:
«Nokar Mbalom, ka tsik me na, ndo hay tebiye to sar ha ka tsik na, dedek.

Tadb ta maka ha menese na, ndoray ma sliye magase kar a sariya bay.*»

5 Agala siye hay ta gwadiye, monese naks faya ka gakweye ma dzaniye tay ha ndo hay
ka masare ha Mbalom na, nengeye a ge manese bay. Wu naks ka mbadakwateye faya na,
wuye mey? Ko ge andza niye na, ka gwadakweye Mbalom faya ma giye manese bana faya
ma sakweye daretsatseh badaw? Wu naka na tsik aye na, na tsik bazlam i ndo hay. ¢ A’ay,
andza niye bay, Mbalom nengeye ngwalak eye. Tads nengeye ngwalak eye bay na, ma
giye sariya a ndo i mandzibara hay na, ma kakay?

7 Agola siye hay ta gwadiye sa: «Tade maraw me ga hay faya ta dzeniye ndo hay ka
masare Mbalom nepgeye a tsik dedek na, ta zambadeye harwiye. Ka ge andza niye na,
nakway ndo moge mezeleme hay Mbalom ma gasiye kway a sariya na, harwi mey?» 8 Siye
hay faya ta gwadiye: «Gakwa manese harwi ada ta ngatay parakka Mbalom na, ngwalak
eye, ma giye wuray daw?» Siye hay faya ta tsikiye wu nake ngwalak eye bay aye fagaya,
ta gwad nep eye na tsik andza niye. Noteye da naka Mbalom ma gas tay ha a sariya aye.

Ndo hay tebiye mezeleme eye hay
9 Andza niye, nokway Yahuda hay na, ka zakwa tay ha siye i ndo hay daw? A’ay, kwa

tsekwen bay. Ba na tsik tsiy, Yahuda hay ta siye i ndo hay tebiye mezeleme faya ma laviye
kway. 10 Andza naka to watsa a Derewel i Mbalom aye na, to gwad:
«Ndaray nake nengeye ngwalak eye kame i Mbalom aye na, andaya bay, kwa nate.
11 Ndsray naks a sor dedek aye na, andaya bay,

ndaray naka faya ma psliye Mbalom aye na, andaya bay.
12 Nateye tebiye ta mbaday daba a tsaved i Mbalom, ta dze tebiye,

ndaray naka faya ma giye ngwalak aye na, andaya bay, kwa nate.t
13 Wu naks ma ndahwaweye abara ma bazlam tay aye na, ngwalak eye bay

andza wu naka a zaw ma tsavay nake ta handsk faya abara aye.
Ta dorneh tay na, faya ta vateye ha gor a ndo hay.¥
Ka tabalem tay na, muwar i dodce.$
14 Faya ta valateye mezeleme a ndo hay huya,

ta tsikiye wu ngwalak eye bay huya.*
15 T3 sik tay hay na,

ta hwiye ha ka makade ndo hay.
16 Tsaved tay naka ta ye ta doma aye na, ta nasiye ha wu hay tebiye,
ada ta sateye doretsatseh a ndo hay.

17 Tsaved i zay na, ta sor bay.T
18 Ta dzadzaray a Mbalom bay tebiye.f»

* 3.4 Domes hay51.6. T 312 pames hay 14.1-3, 53.2-4; Ekaliziyast 7.20. ¥ 3:13 pames hay

5.10. 8 313 pames hay 140.4. * 314 pomes hay 10.7. T 317 Fzay 5078, ¥ 318 pomes
hay 36.2.



Roma hay 3:19 247 Roma hay 4:5

19 Na gwad ka sarakwa ha wu neheye tebiye bazlam i Mbalom mapala eye faya ma
tsikiye aye na, a tsik ka ndo neheye faya ta rahay ha gor aye. Andza niye, nderay ma sliye
mambade me abora ka bo bay. Kwa way ks ge manese kame i Mbalom. 20 Horwi niye ka
dare i Mbalom na, ndaray nake ngwalak eye harwi bazlam i Mbalom mapala eye andaya
bay. Bazlam i Mbalom mapala eye faya ma diye ha mezeleme i ndo hay harwi ada ta sor
ha.

Ndo hay ta ndziye dedek eye hay kame i Mbalom na, kakay?

21 Anake na, tsavedi ndo hay ta tariye ngwalak eye kame i Mbalom aye na, ke ndohwaw
parakka. Tsaved eye a ndohwaw na, abara ma derewel i Musa bay. Ane tuk na, derewel i
Musa ada ndo made ha bazlam i Mbalom hay ta tsik faya kurre. 22 Tsaved eye na, andza
nakay: Ndo neheye ta dzala ha ka Yesu Kariste, Mbalom a tara tay ha dedek eye hay ka
dare ngay aye na, nateye. Mboalom a handsk tsaved nakay na, a ndo neheye ta dzala ha
ka Yesu Koriste aye tebiye bana a Yahuda hay dekdek bay. Mbsalom a ngena tay ha ka bo
abara ndo hay bay. 23 Horwi ndo hay tebiye ta ge mezeleme, ta sliye mondze ma mazlab
i Mbalom bay. 24 Ane tuk na, Mbalom ks gatay ngwalak kariye, ka tora tay ha dedek eye
kame ngay. A ge andza niye na, ta halay i Yesu Koriste nake ma mbaliye tay ha abara ma
mezeleme aye. 2> Nepygeye na, Mbalom a zla na ada ma mat harwi ndo hay harwi ada ma
zla fataya abara mezeleme tay to bambaz ngay. Tsaved eye nakay Mbalom a handak na,
harwi ndo neheye tebiye ta dzaliye ha ka Yesu Kariste aye. A ge andza niye na, hoarwi ada
ndo hay t4 zaba nepgeye na, dedek. Mezeleme neheye ahal niye ndo hay to gawa aye na,
Mbalom a gawa ha andza a ngataway bay. 26 A tsikawa faya bay, a domawa. Ane tuk na,
anake na, faya ma datay ha a ndo hay, nepgeye na, dedek. Nengeye a say mage na, wu
naka dedek eye ada a say matare tay ha ndo neheye to pa madzal gor tay ka Yesu Kariste
aye ndo dedek eye hay.

27Ka ge andza niye na, wuray andaya naks ka gakweye ha zlapay aye daw? A’ay, andaya
bay! Mbalom a tora kway ha dedek eye hay kame ngay na, harwi naks faya ka dzalakweye
ha ka Yesu Kariste aye bana harwi naks ka pakway bazay a bazlam mapala eye bay. Andza
niye, wuray andaya nakas ka gakweye ha zlapay aye bay. 28 Andza niye, Mbalom a tora tay
hando hay dedek eye hay kame ngay na, harwi naks faya ta dzaliye ha ka Yesu Koriste aye
dekdek tsa bana harwi naka ts pay bazay a bazlam i Musa mapala eye aye bay. 2° Mbalom
na, neypgeye Mbalom i Yahuda hay dekdek bay, nengeye Mbalom i ndo hay tebiye, kwa i
Yahuda hay ada kwa i siye i ndo hay, 30 harwi Mbalom na, nate ngwer. Tads Yahuda hay
ta dzala ha ka Yesu Kariste na, ma tariye tay ha dedek eye hay kame pgay. Horwi ndo
siye hay na, andza niye dormak, tads ta dzala ha ka Yesu Kariste na, ma tariye tay ha ndo
i dedek eye hay kame ngay dermak. 3! Magwede na, Mbalom a tora tay ha ndo dedek eye
hay na, harwi naks to dzala ha ka Yesu Kariste aye, niye a say magwede na, ndo hay ta
pay bazay a bazlam i Mbalom mapala eye sa bay daw? A’ay, andza niye bay. Duh bazlam
i Mbalom mapala eye na, ka tamakweye na lele andza naks a ye ka bo aye.

4

Mbalom a tara ha Abraham ndo i dedek kame ngay
1Dzalakwa ka Abraham baba tate kway taday. Ka gwadakweye ka nengeye na, mey? A
huta ka tov i Mbalom na, mey? 2 Tade Mboalom a tora ha ndo i dedek kame pgay harwi
naks a gawa masler ngwalak eye hay aye na, Abraham ma sliye faya mage zlapay. Ane tuk
na, Abraham ks sla faya mozlepe kame i Mbalom bay. 3 Andza nake to watsa a Derewel i
Mbolom aye na, to gwad: «Abraham a dzala ha ka Mbalom, harwi niye Mbalom a tara ha

ndo i dedek kame ngay.™»

4 Sarum ha na, tade ndoweye ko ge masler na, ta valeye wu harwi masler ngay. Wu
naka ta valeye na, merabe ngay bona ta valeye kariye bay. 5 Tads duh ndoweye ks dzala
ha ka Mbalom ada ma dzaliye ma gar ngay a gawa masler neheye ngwalak eye bay aye na,

*
4:3 Madazlay i wu hay 15.6.



Roma hay 4:6 248 Roma hay 4:19

Mbolom a tora ha ndo i dedek kame pgay. Andza niye tsaved i Mbalom andaya matore
ha ndo hay dedek eye kame ngay na, keriye.

¢ Davit ka tsik andza niye dermak. A gwad ka ndo nake Mbalom a tara ha ndo i dedek
kame ngay aye na, ka zaba ka masler ngay hay bay. A gwad ndo neheye na, Mbalom ka
valatay mapgwese. 7 A gwad:

«Ndo neheye Mbalom a pasatay ha mezeleme tay na,
maa huta mangwese na, nateye.

Ndo neheye Mbalom a mbatatay ha manese tay aye na,
maa huta mangwese na, nateye.

8 Ndo neheye Bay Maduwen Mbalom a pasla manese tay bay aye na,
maa huta mangwese na, nateye.T»

9 Ahal naks Davit a tsik andza niye na, andza magwede maa huta maygwese na, ndo
neheye ta dos bo aye dekdek tsa daw? A’ay, ndo neheye ta das bo bay aye ta hutiye
moangwese dormak. Ta dedek ka tsanakwa na, Mbalom a tora ha Abraham ndo i dedek
kame ngay na, harwi naks Abraham a pa madzal gor ka nengeye, na gwad badaw?
10 Mbalom a tora ha Abraham ndo i dedek kame ngay na, kaday? Nengeye madasa bo
eye tsukudu nengeye madasa bo eye zuk bay daw? A halay niye na, nepgeye madasa bo
eye zuk bay! 11 Mbalom a tora ha ndo i dedek kame pgay na, ahal naka ks das bo zuk bay
aye harwi ko dzala ha ka Mbalom. Ma daba eye na, Mbalom a gwaday «das bo». Madase
bo naks a das aye na, ngodgor naks nengeye ndo i dedek kame i Mbalom aye. Andza
niye, Abraham nengeye baba i ndo neheye ta das bo bay ada ta dzala ha ka Mbalom aye.
Mbalom a pa tay ha nateye dedek eye hay kame ngay andza naks a pa Abraham ndo i
dedek kame ngay aye. 12 Sa na, Abraham nengeye baba i ndo neheye madasa bo aye. Ane
tuk na, kutoy ta ge andza Abraham harwi madzal ha ka Mbalom andza naks nengeye a
dzala ha kwa ahal naka ks das bo zuk bay aye.

Wu naka Mbalom a gwad ma valiye aye

13 Mboalom a gwaday ahal niye a Abraham ada a hulfe ngay na, ma valateye mandzibora.
Mbalom a tsik andza niye na, harwi naks Abraham a pay bazay a bazlam mapala eye bay,
a tsikay andza niye na, harwi Abraham a dzala ha ka Mbslom aye ada a tora ndo i dedek
kame ngay na, andza niye.¥ 14 Tads ahal niye ndo neheye to paway bazay a bazlam mapala
eye aye ta hutiye wu nake Mbalom a gwad ma valiye na, ndo neheye ta dzala ka Mbalom
aye na, to dzala ha harwi mey? Wu naks Mbalom a gwad ma valiye na, ma tariye wu
kariye. 15 Andza niye, harwi bazlam mapala eye a zlaw mevel i Mbalom ka ndo hay harwi
ta pay bazay bay. Tads bazlam mapala eye andaya bay na, ndsray andaya ma nasiye ha
bazlam mapala eye bay.

16 Wu naks Mbalom a gwad ma valiye, ma valiye a ndo neheye ts dzala ha ka nengeye
aye. A ge andza niye na, harwi made ha ngwalak ngay ta mavale wu kariye. A say mavale
a hulfe i Abraham, a nateye tebiye. A val na, a ndo madzal gar neheye ts pay bazay a
bazlam i Mbalom mapala eye dekdek bay, ane tuk na, a siye i ndo neheye ts dzala ha
ka Mbslom andza Abraham naks a dzala ha aye darmak, harwi Abraham na, baba kway
tebiye ma madzal gor ka Mbalom. 17 Andza naks ts watsa a Derewel i Mbalom aye na,
Mbalom a gwaday a Abraham: «Na pa kar baba i slala hay haladzay.» Nengeye baba kway
kame i Mbalom harwi naks a dzala ha aye. Mbalom naks a mbal ha ndo hay absra ma
madahay aye ada nengeye naks a ge wu hay a dazlay ka kariye, a tsik me na, wuye hay
ts ndohwaw.$ 18 Abraham nengeye na, a dzalawa ha huya ka Mbalom. Kwa ma ge andza
tsaved eye nakay ada Mbalom ma ge wu nakas a gwad ma valiye andaya sa bay babay na,
Abraham a pa faya madzal gar ngay ka Mbalom huya. A tora baba i slala hay haladzay na,
andza niye.” Andza nake Mbolom a tsikay, a gwaday: «Hulfe yak hay ta giye haladzay.»
19 Ahsl naka Mboalom a tsikay andza niye na, mave i Abraham ma giye temerre. A sar bo

ngay na, ba andza mamota eye tsiy, Sara ygwas ygay ma sliye faya mowe sa bay. Ane tuk
na, a dzalawa ha ka Mbalom huya, ks ye gor bay.

20 A sar ha lele ma hutiye wu nake Mbalom a gwad ma valeye. Ka dzadza ha madzal gor
ngay bay. Duh madzal gor nake a dzala ha ka Mbalom aye na, a velay gadan 6anbay ka
tsaved i Mbalom ada a zambadaway a mazlab i Mbalom. 21 A sar ha lele gadan i Mbalom
andaya ka mage wu nake a gwad ma giye aye. 22 Horwi niye Mbalom a tora ha Abraham
ndo i dedek kame ngay.T 23 Wu naks to watsa a Derewel i Mbalom aye na: «Mbalom ka
zaba faya nengeye ndo i dedek kame ngay.» To watsa na, harwi ngay dekdek bay, 24 ta
watsa harwi kway dermak. Tads ka dzalakwa ha ka Mbalom nakas a latse ahaya Yesu Bay
Maduwern kway abara ma walay i madahan hay aye na, ma zabiye fakwaya dedek eye hay
kame pgay dermak. 2> Yesu, nengeye Mbolom a val a halay i ndo hay harwi ada ma mat
harwi mezeleme kway. Ma doba eye Mbalom a latse ahaya abara ma madahan harwi ada
ma pa kway dedek eye hay kame ngay.

5

Yesu ka volakway masare bo ta Mbalom

1 Andza niye, Mbalom ka tora kway ha dedek eye hay kame ngay harwi faya ka
dzalakweye ha ka nengeye. Anake tuk na, nakway mandza eye ta Mbalom ta zay harwi
Bay Maduwey kway Yesu Kariste. 2 Maa handakakway na tsaved eye na, Yesu Kariste
harwi ada Mbalom ma gakway ngwalak ngay harwi faya ka dzalakweye ha ka nengeye.
Ka latsakwa duwirre banban na, ka ngwalak ngay eye nakay ada ka ngalakakweye harwi
ka soarakwa ha Mbalom ma ta valakweye mazlab andza nengeye. 3 Sa na, faya ka sakweye
daretsatseh na, darev kway faya ma ngwasiye harwi ka sorakwa ha doretsatseh ma
dzaniye kway ka mazle ngatay. 4 Ka zlakwa ngatay na, ka hutakweye gadan. Tads ka
hutakwa gadan na, ka pakweye madzal gar ka Mbalom, ma giye wu nake a gwad ma giye.
5 Tads ka pa faya madzal gor andza niye na, ma tariye wu kariye bay harwi ba Mbalom
ko dakway ha parakka a wuda kway haladzay. A dakway ha na, ts halay i Masafare ngay
Tsadagna eye naks a volakway aye.

6 Ayaw, ahal niye goday kway andaya matame ha gor kway bay. Ane tuk na, halay
eye naks Mbalom a pa aye, Koriste a yaw a mat horwi mezeleme kway. 7 Ka sarakwa
ha na, mawura bo eye haladzay nake ndo ma tomiye mamote harwi ndo naks dedek
eye, mawura bo eye. Tads ndoweye faya ma giye wu ngwalak eye na, agona ma toamiye
moamate harwi ngay. 8 Ane tuk na, Keriste, neggeye ko mat harwi kway. A mat na, ahal
naka nokway huya mas mezeleme aye. Andza niye Mbalom a dakway ha ma kekay nake
a wuda kway aye. 9 Ma mamate i Kariste naks a mat harwi kway aye na, Mbalom ka tora
kway ha dedek eye hay to bambaz ngay. Ka ge andza niye na, ka sarakwa ha dedek Kariste
ma tomiye kway ha harwi ada Mbalom ma gas kway ta sariya bay. 1° Ahal niye nokway
ndo mane dore i Mbalom na, nengeye ka sar kway ha ka bo ta nengeye ts mamate i wawa
ngay. Ko ge andza niye na, ka sorakwa ha ta dedek ma tomiye kway ka tor eye harwi
wawa ngay ke latsew abara ma madahay. 1 Nengeye niye dekdek tsa bay. Sa na, faya ka
ngalakakweye ta Mbalom harwi maa ye kway ha masare kway ha ka bo ta Mbaslom na,
neygeye. Wu naka a ge aye na, harwi Boy Maduwer kway Yesu Kariste.

Adam ta Yesu Koriste
12 Maa zlaw mezeleme ka mandzibara na, ndo nate ngwer, Adam. Harwi mezeleme,
ndo hay faya ta matiye. Andza niye, madaharn a zovay a ndo zezer ka mandzibara tebiye,
harwi ndo hay tebiye ta ge mezeleme. 13 Mezeleme andaya ka mandzibera na, kurre kwa
ahal naks Mbalom ks valay bazlam mapala eye a Musa zuk bay aye. A halay niye bazlam
mapala eye andaya zuk bay na, Mbalom ks pasla mezeleme i ndo hay bay. 14 Ane tuk na,
kwa ka ge bo andza niye babay na, madazlay ka Adam hus a halay i Musa na, madahan a

kadawa ndo hay tebiye. Kwa tads ta gasay me a Mbalom andza Adam naka ka ge bay aye
na, to matawa huya.

Adam na, andza Yesu, ndo nake ma deyeweye kame aye. 15 Ane tuk na, nateye niye
sulo aye na, masler tay wal wal. Mezeleme naks Adam a ge aye na, wal andza ygama
naks Mbalom a val aye bay. Dedek, ndo hay haladzay ta mat harwi Adam naks nengeye
nate a ge mezeleme aye. Ane tuk na, ngwalak i Mbalom gaday eye a ze kwa mey. Ko
pa ngama haladzay ka ndo hay haladzay keriye, ko gatay ngwalak ts halay i ndo nate,
Yesu Kariste. 16 Wu naks Mbalom a val aye na, hohway ngay eye wal dormak. Andza i
mezeleme bay. Mezeleme naks Adam a ge aye na, Mbalom ko gos na faya a sariya. Ane tuk
na, Mbalom faya ma valiye ngwalak ngay a ndo hay, kwa tads ta ge mezeleme haladzay
babay na, faya ma teriye tay ha dedek eye hay kame ngay ada sariya ma gasiye tay ha
bay. 17 Dedek, ndo nate ka ge mezeleme ada madahay ka zavatay a ndo hay tebiye harwi
ndo nakay nate eye. Ane tuk na, ndo nenged, Yesu Kariste, nengeye a ge masler mekelen.
Harwi ngay, Mbalom ka val ngwalak ngay haladzay ada ke vel masare bo, ndo hay ta sar
bo ta nengeye. Andza niye, ta hutiye sifa ka tor eye ada ta giye bay ts Yesu Kariste.

18 Andza niye, sariya ko gos ndo hay tebiye horwi mezeleme i Adam. Yesu Koriste,
neygeye ndo nate a ge ngwalak, andza niye a tama ahaya ndo hay tebiye abera ma sariya,
a valatay sifa. 19 Zoabum, ndo hay haladzay ts ge mezeleme na, harwi ndo nate a karah
marahay ha gar a Mbalom. I ndo nenged, andza niye. Ndo hay haladzay ta teriye dedek
eye hay kame i Mbalom na, harwi naks nengeye a rahay ha gar a Mbalom aye.

20 Bazlam i Musa mapala eye a yaw na, harwi ada mezeleme ma sokah. Ane tuk na,
mezeleme a sokah mazobe na, ngwalak i Mbalom a sokah kame kame. 21 Ahal niye na,
mezeleme a kadawa ndo hay ta gaday. Anake na, ngwalak i Mbalom andaya ta gadary eye
matare ha ndo hay dedek eye hay kame i Mbalom. Mbalom a valakway ngwalak ngay
niye na, harwi mede kway ha a sifa naks ma ndsviye bay aye ts halay i Bay Maduwer
kway Yesu Kariste.

6

Ndo neheye madzapa eye ta Yesu Kariste aye nateye ma sifa

1 Ayaw, ka gwadakweye na, mey tuk? Niye na, andza mogwede «Gakwa mezeleme
harwi ada Mbalom ma sakah ha mavale ngwalak kame kame» tsukudu, kokay? 2 Andza
niye bay tebiye! Nokway na, andza ka matakwa, mezeleme ma sliye faya malavakway gor
sa bay. Ka ndzakweye ma mezeleme sa na, ma kakay? 3 Ahal naks ta dzehub kway ha a
yam aye na, nokway ka dzapakwa ta Yesu Kariste. Andza magwede na, ka matakwa ka bo
ta nengeye. Ka sarum tabadew? 4 Ahal nake ta dzehub kway ha a yam aye na, ka tarakwa
mamota eye hay ts nengeye ada ta taloka kway ha a madaharn andza nengeye harwi ada
Baba Mbaslom ma latsakway ahaya abara ma madahar andza naks a latse ahaya Koriste
abara ma madahay ta mazlab i gadan ngay aye. Mombole kway ahaya naks a mbal kway
ha aye na, a say kd hutakwa mandze naks wedeye aye.

5 Ayaw, ka tarakwa mamota eye hay andza nengeye moe madzahube naks ta dzehub
kway ha a yam aye. Andza niye nokway ka dzapakwa ts nengeye. Ko ge andza niye
na, ka latsakwaweye abara ma moadahany andza nengeye naks a latsew aye dermak
harwi mandze ma mandze wedeye. © Serakwa ha na, ahal nake Koriste a mat ka
mayako mazlalmbada eye na, Mbalom ka dar mede kway naks guram eye ka mayako
mazlalmbada eye dormak, harwi ada Mbalom ma dze ha bo nake a saway mage mezeleme
aye ada ka torakwa beke i mezeleme sa bay. 7 Horwi ndo nake ke mat aye na, gaday
i mezeleme andaya faya sa bay. 8 Ahal naks Koriste a mat aye na, nokway dermak ka
moatakwa. Ko ge andza niye na, ka dzalakwa ha nakway te nengeye ka ndzakweye masifa
dormak. °Ka sarakwa ha Yesu Kariste ko lotsew abara ma madahar, ma matiye sa bay.
Gaday i madahay andaya faya sa bay. 10 A mat na, a mat moe mezeleme i ndo hay, sik nate
ka ndav. Anake nengeye mandza eye to dore na, nengeye mandza eye harwi Mbalom.
1 Tas nakurom na, andza niye dormak. Serum ha na, ka matum, gadan i mezeleme andaya

fakuma sa bay. Anake nakurom mandza eye i Mbalom harwi nakurom madzapa eye to
Yesu Kariste.
12K5 ge andza niye na, ka tamum mezeleme ma ge fakuma gaday sa bay. Wu neheye

ngwalak eye bay, a say a bor i bo kurom aye na, kd pumay baszay bay. Serum ha na, bo
ma ndziye bay, ma matiye. 13 Ka velumay ha bo kurom a mezeleme ma gakum wu nake
ngwalak eye bay aye sa bay. Valumay ha bo kurom duh na, a Mbalom andza ndo neheye
to lotsew abara ma madahay aye. Valumay ha bo kurom peteh harwi ada ma ge kurom
ha masler ka tsaved pgwalak eye. 14 Andza niye, goday i mezeleme andaya fakuma sa
bay harwi ka pumay bazay a bazlam i Musa mapala eye sa bay. Faya ka pumeye bazay a
ngwalak i Mbalom naka a gakum aye harwi ada ka tarum dedek eye hay kame ngay.

Nakway na, beke i way?

15 Agala nderay ma gwadiye, namay faya namaa pay bazay a bazlam mapala eye sa
bay, namaa pay bazay a ngwalak i Mbalom. Ka ge andza niye na, tsaved kway andaya ka
mage mezeleme sa daw? A’ay, andaya kwa tsekwen sa bay tebiye. 16 Na gwad ka sarum
ha tads ka valumay ha bo kurom a ndoweye, ka gwadum ka rehumay ha gar na, ka tarum
beke ngay. Tads gaday i mezeleme fakuma na, nakurom ka tarum beke i mezeleme faya
ka vahumaweye moamate ka gor kurom. Tads duh ka rohumay ha gar a Mbalom na, ka
torum beke ngay hay ada ma tariye kurom ha dedek eye hay kame ngay. 17 Na gwad ahal
niye na, nakurom beke i mezeleme bada? Sisce a Mbalom, anake duh na, ka rehumay ha
gor a Mbalom. Ka tamum bazlam neheye ta tstikakum aye. 8 Mbalom ks tama kurom
ahaya abara ma beke i mezeleme, ka tarum beke i Mbalom duh harwi ada ki pumay bazay
a tsaved ngwalak eye. 19 Na tsikakum ka beke hay na, harwi ada ki tsanum lele harwi wu
neheye a wur bo aye ka slum faya matsane bay. Ahal niye ka valawum ha bo kurom peteh
ka mage moanese, ka sokahawum ha mage mezeleme hay wal wal haladzay. Andza nake
ka gawum ahal niye aye na, anske valumay ha bo kurom peteh a Mbalom harwi ada ki
gum wu naks dedek eye. Andza niye mede kurom ma deyeye a gor a Mbalom.

20 Ahal naka nakurom beke i mezeleme aye na, wuray a gakum kuton ka mage wu naka
a say a Mbalom aye bay. 2! A halay niye ka gawum wu neheye ngwalak eye bay a gakum
horoy anake aye na, wu nake ka hutum mas doma ma dzsniye kurom aye na, wu waray?
Wu neheye duh na, ta diye ha ndo a madahay. 22 Anake na, Mbslom ke tama kurom
ahaya abara ma beke i mezeleme, ka tarum beke i Mbalom duh. Magogoy kurom naks ka
hutumeye na, mandze kurom ma tariye tsadanpna ada ka hutumeye sifa nake ma ndaviye
bay aye. 23 Tads ndoweye ks ge mezeleme na, mezeleme ma diye ha a mamate harwi
magogoy i mezeleme na, mamote. Ane tuk na, Mbalom nengeye ma valiye sifa naks ma
ndaviye bay aye na, koriye. Ma volakweye harwi nokway madzapa eye ta Boy Maduwer)
kway Yesu Koriste.

7

Gaday i bazlam mapala eye andaya fakwaya sa bay

1 Malamar ga hay, faya na tsikiye ka bazlam mapala eye. Na gwad nokurom na, ka
sarum bazlam mapala eye badaw? Ka sarum ha bazlam mapala eye a lavay gor a ndo na,
ahal naks ndoweye ta dore huya aye dekdek tsa. 2Na dakum ha ta ngwas naks nengeye to
zal ngay aye. Ahal naks zal ngay andaya ta dere mba aye na, tsaved ngay andaya magar
ha zal ngay, mazle zal mekelen eye bay, harwi bazlam mapala eye a ge me. Tads zal ngay
ka mat na, tsaved ngay andaya mede a gay i ndo mekelen eye tuk, maga me eye sa bay.
3 Tads zal ngay ke mat zuk bay, a gar ha, a ye a zal mekelen na, ke ge madama. Ane tuk
na, tads zal ngay ks mat na, nengeye tsiy barbarra. Kwa tads ki ye a zal mekeler babay
na, ka nas ha bazlam mapala eye bay, ko ge madama bay.

4Malamar ga hay, i kurom babay andza niye dermak. Bazlam mapala eye a lova kurom
sa bay, nokurom kame ngay andza mamaota eye hay, harwi ahal naks Kariste a mat aye
na, ka matum darmak. Andza niye, nokurom na, i ygay, nengeye nake Mbalom a latse
ahaya abora ma madahay aye. Nokurom i ngay hay harwi ada ki gakwa wu ngwalak

eye hay a nepgeye. 5 Andza magwede, ahal niye ka gawakwa wu neheye a yakway a
gor aye mba na, bazlam mapala eye a gwadawakway: «Wu nakay na, mezeleme.» Ko
dakway ha mezeleme andza niye na, nokway a sawakway mage wu niye duh. Wu neheye
ngwalak eye bay aye a yawa kway ha kame kame ada a yawa kway ha a mamate. ¢ Ahal
niye na, bazlam mapala eye a tora kway ha beke ngay hay, anake na, nakway kame ngay
andza mamata eye hay. Mbalom ks toma kway ahaya abara ma halay ngay. Anoke faya
ka gakweye masler i Mbalom na, ta tsaved wedeye naks Masafare i Mbalom a dakway ha
aye. Faya ka gakweye masler ngay ta tsaved guram eye to watsa ma bazlam mapala eye
sa bay.

Bazlam mapala eye ts mezeleme

7Nakay na, a say magwede mey? Bazlam i Musa mapala eye na, wu naks ngwalak eye
bay aye daw? A’ay, andza niye bay. Tads bazlam mapala eye andaya bay na, na sariye
mezeleme bay. Tads bazlam mapala eye ma gwad: «K4 ge dare ka wu i ndo bay™» na,
na soriye mezeleme niye bay. 8 Ane tuk na, ahal naks bazlam mapala eye a dey ha mage
dore ka mezeleme nakay aye na, mezeleme a huta fagaya tsaved, na dazlay mage dore
ka wu hay wal wal tebiye. Tads bazlam mapala eye andaya bay na, mezeleme mamata
eye. 2 Ahal niye na sar bazlam mapala eye zuk bay na, ka dare ga na, ney mandza eye to
dare. Ane tuk na, ahal naks na sar wu naka a say a bazlam mapala eye ndo ma ge aye na,
mezeleme a mbal, 10 ada ka dare i Mbalom na, na mat. Mbalom a val bazlam mapala eye
na, harwi ada ma valatay sifa a ndo hay. Ane tuk na, nen na mat na, nepgeye a mot ga
ha. 11 Ahal naka na tsone bazlam mapala eye na, mezeleme a huta fagaya tsaved, a vey
gor harwi ada nd ge monese ada andza niye na mot horwi mezeleme a kad ga.

12 Andza niye bazlam mapala eye a yaw na, ms halay i Mbalom ada bazlam ngay hay
tebiye na, tsadagnpa. Wu naks ngwalak eye bay aye na, andaya ma dama bay. 13 Yaw!
Andza magwede na, wu ngwalak eye ko kod ga madahar eye daw? A’ay, maa kad ga
na, bazlam mapala eye bay. Maa kad ga duh na, mezeleme. Mezeleme a gas ga to wu
nakay ngwalak eye a kad ga ha madahay eye. Andza niye harwi ta sar ha mezeleme na,
mezeleme dedek. Mezeleme nengeye ngwalak eye bay na, ka zoba parakka harwi bazlam
mapala eye.

Lele ta lele bay eye salamay ma ndo

14 Ka sarakwa ha bazlam mapala eye a yaw abara ka tov i Mbalom. Ane tuk na, ney
na, ndo zezey tsa, na tora andza beke i mezeleme. 5> Wu naks faya na giye na, na sar
bay. Wu naka a sey mage aye na, na ge bay, faya na giye duh na, wu nako a sey bay aye.
16 Azlakwa tads na wuda wu naks na giye aye bay na, faya ma diye ha na sor bazlam
mapala eye nengeye ngwalak eye. 17 Manese nako faya na giye na, maa ge na, ney bay.
Maa ge na, mezeleme naka moa ner aye. 18 Na sar ha wu ngwalak eye andaya ma ner bay.
Na tsik na, ma bo ga nake a saway moge mezeleme aye. A sey ta dedek moge wu lele eye,
ane tuk na, na sla faya mage bay. 1° Wu ngwalak eye nake a serj mage aye a sen na giye
bay. Faya na giye duh na, wu ngwalak eye bay nake a sery mage bay aye. 20 Tads na ge wu
naka a sey mage bay aye na, andza magwede maa ge na, ney bay. Maa ge na, mezeleme
naka ma ney aye.

21 Andza niye, wu naka ner faya na tsaniye ma bo ga aye na, andza nakay: A sery mage
ngwalak, ane tuk na, na sla faya mage na, monese dekdek. 22 Andza magwede bazlam i
Mbalom mapala eye a yen a gor ta dedek ma dorev ga. 23 Ane tuk na, na zaba faya na,
gaday mekelen eye andaya moa ner ada faya ma giye voram to wu neheye ngwalak eye
ma nen aye. Wu nakay ngwalak eye bay aye na, a tora ga ha beke i mezeleme. 241 ga
na, doretsatseh waray! Na matiye, harwi nake bo ga mezeleme aye. Mata buwa ga ahaya
abara ka tsaved nakay ma diye ga ha a momate aye na, way? 2> Mata buwa ga ahaya na,
Mbalom ts halay i Boy Maduwen kway Yesu Kariste. Na gay sisce to dorev ga peteh.

* 7.7 Madayaw abara ma Ezipt 20.17; Bazlam mapala eye masulo eye 5.21.

Andza niye, ta madzal gar ga na, faya na rohay ha gor a bazlam i Mbalom mapala eye.
Ane tuk na, bo ga a say na pay bazay duh na, a mezeleme.

8

Mandze ta gaday i Masafare Tsadayna eye

1 Andza niye, ndo neheye madzapa eye ts Yesu Kariste aye na, Mbalom ma gasiye tay
ha a sariya dada bay. 2 Andza niye harwi gaday i Masafore Tsadagna eye naks a val sifa
dedek eye ta halay i Yesu Kariste ks toama ga ahaya abara ma gaday i mezeleme naks ma
diye ga ha a madahay aye. 3 Bazlam i Musa mapala eye na, ko sla faya mavale sifa bay
harwi nakway ndo zezen, nakway bole eye hay, ka slakwa faya marshay ha gor a bazlam
mapala eye bay. Ane tuk na, wu nake bazlam mapala eye a sla faya bay aye na, Mbalom
ka ge na. A ge na, a sleraw wawa ygay ka meandzibora ada a tora ha andza ndo, a ndzakit
bo ta nakway ndo i mezeleme hay, harwi ada ma mat horwi mezeleme kway. Andza niye,
Mbolom a gas na mezeleme nake ndo hay faya ta giye a sariya. * A ge andza niye na,
harwi ada ka torakwa ngwalak eye tebiye andza i bazlam mapala eye naks a gwad habe
ka tarakweye aye. Niye na, ka gakweye to mede ka tsaved i Masafare Tsadayna eye bana
ka tsaved naks a yay a gor a bo kway aye bay. > Ndo neheye faya ta giye andza niye na,
a yay a gor a bo tay. Ta dzala na, huya ka wu naks a yatay a gor aye. Ndo neheye faya
ta ndziye andza nake Masafore Tsadanpa eye a totikatay aye na, noteye faya ta dzaliye
huya ka wu nake a yay a gor a Masafare Tsadanpa eye. © Ndo neheye faya ta dzaliye huya
ka wu nake a yay a gor a bo tay aye na, tsoved eye niye ma diye tay ha a mamate. Ane
tuk na, ndo neheye faya ta dzaliye huya ka wu naks a yay a gor a Masafore Tsadanna eye
na, Mbalom ma valateye sifa nake ma ndaviye bay ka tor eye ada ta mandze zay. 7 Horwi
niye, ndo neheye faya ta dzaliye huya ka wu naks a yay a gor a bo tay aye na, nateye to
nay dore a Mbalom. Faya ta giye wu naks bazlam i Mbalom mapala eye a tsik aye bay. Ta
sliye faya kwa tsekwen marahay ha gar bay. 8 Ndo neheye faya ta giye wu nake a yay a
gor a bo tay aye huya na, ta sliye faya madayay a gor a Mbalom bay.

9 Nakurom na, faya ka gumeye wu nake a yay a gar a bo kurom aye bay. Nakurom
faya ka ndzumeye duh na, ka tsaved i Masafore i Mbalom, harwi Masafare i Mbalom
andaya ma nakurom. Tads ndoweye, Masafare i Yesu Kariste andaya ma nengeye bay
na, neygeye ndo i Koriste bay. 10 Tads Yesu Kariste andaya ma nakurom na, Masafare
ngay ma valakumeye sifa naks ma ndaviye bay harwi ka tarum ngwalak eye hay ka dore i
Mbalom. Andza niye, kwa bo kurom hay ta matiye harwi mezeleme. 11 Mbalom, nengeye
ko latse ahaya Yesu Koariste abara ma madaharn. Tade Masafore ngay andaya ma nakurom
na, ta dedek ma mbola kurom ahaya abara ma madahar dermak. Ma giye wu niye na, ta
Masafare ngay nakay ma nakurom aye.

12 Ka ge andza niye na, malamar ga hay, gwedere andaya fakwaya. Slala i gwedere
nakay na, mage masler andza naks a say a Masafare Tsadagna eye, bana mage wu nakas a
say a bo kway aye bay. 13 Tads faya ka pumay bazay a tsaved naks a yakum a gar aye na,
ta dedek ka matumeye. Duh ka valumay ha bo a halay i Masafore Tsadanpa eye harwi
ada ma mbatakum ha mezeleme naks ma nakurom aye na, ka ndzumeye ma sifa dedek
eye. 14Ndo neheye tebiye Masafare i Mbalom faya ma lakiye tay ha aye na, nateye wawa
i Mbalom hay. 15 Masafore niye Mbalom a valakum aye na, nepgeye ma tariye kurom
ha beke hay bay, ka dzadzarumeye sa bay. Masafare niye ma toriye kurom ha wawa
i Mbalom hay duh. Ada ta Masafore niye na, ka wudakweye, ka gwadakweye: «Abbal
Babal» 16 Masafare Tsadanpa eye, bo ngay eye faya ma tsikiye ma darev kway na, ta
dedek nakway wawa i Mbalom hay. 17 Ko ge nokway wawa ngay hay na, ka hutakweye
wu ngwalak eye hay neheye a gwad ma valateye a ndo ngay hay aye dermak. Mata hute
na, nakway to Kariste tads ka sakwa daretsatseh andza nengeye dormak. Andza niye,
nakway ta nengeye ka ndzakweye ma tov i mazlab ngay.

Mazlab naks kame aye

18 Na sar ha na, doretsatseh naks faya ka sakweye a halay nakay anay aye na, nengeye
andza wu tsekwey eye kariye. Nepgeye andza mazlab nake Mbalom ma velakweye
aye bay. 12 Wu neheye tebiye Mbalom a ge aye faya ta habiye ndokndok. A satay
haladzay mangatay a pat eye nake Mbalom ma baziye ha wawa ngay hay ms dzaydzay
aye. 20 Mbalom ka tara tay ha wu neheye a ge aye wu kariye. Wu neheye bo tay aye na,
a satay andza niye bay. Mbalom eye a say makate tay ha. Ane tuk na, faya ma habiye wu
nake ma giye bo aye huya.” 21 A sor ha na, pat mekelen eye ma tamiye wu neheye a ge
aye tebiye. Wu neheye ta toriye andza beke hay sa bay, ta ziye sa bay, ta hutiye mazlab
andza Wawa i Mbalom hay, ta ndziye barbarra. 22Ka sarakwa ka madazlay hus anake, wu
neheye tebiye Mbalom a ge aye na, faya ta siye doretsatseh. A wur fataya andza ngwas
naks ma wiye wawa aye. 23 Faya ma siye doretsatseh na, wu neheye dekdek bay. Nokway
dormak, nakway neheye Mbalom a lah mavslakway Masafare ngay ada ma valakweye
mozlab sa aye na, faya ka sakweye doretsatseh ma dorev kway hay. Faya ka hobakweye
ndokndok Mbaslom ma tera kway ha wawa ngay hay, andza magwede ma mbal kway ha
abara ma daretsatseh. 24 Mbalom ka tama kway ha. A tama kway ha na, ka dazlakway a
moape madzal gar ka wu naks ma valakweye kame aye. Tads ndoweye ko dzala nakway
faya ka ngatakweye ts dore kway wu neheye ka pakwa faya madzal gor aye na, niye na,
mope faya madzal gor sa bay ba wu neheye andaya ma halay kway tsiy. Way naka faya
ma piye madzal gor ka wu nake ke huta tsiy aye? Ndaray andaya bay. 25 Ane tuk na, faya
ka ngatakway a wu nake ka pakwa faya madzal gor aye bay. Andza niye, ka samakway
naha, ka habakweye ndokndok!

26 Andza niye, Masafare Tsadanna eye ma deyeweye ma dzeniye kway dormak, harwi
nakway bale eye hay ka tsaved i Mbalom. Ka sarakwa maduwulay me a Mbalom ta tsaved
aye bay. Masafare ta gar ngay eye faya ma duwuleye me a Mbalom a baram kway, faya
ma duwuleye me a Mbalom ta darev ngay peteh andza faya ma siye doretsatseh, a ze ha
wu nake matsike ta bazlam aye. 27 Mbalom a sar wu nake ma darev i ndo hay aye. A sor
wu nake Masafore ma tsatsahiye faya aye dermak harwi Masafore faya ma duwulay me a

baram i ndo ngay hay ada wu neheye a yay a gar a Mbalom aye naks faya ma duwuleye
me aye.

28 Ndo neheye ta wuda Mbalom aye na, Mbalom ks zalatay harwi ada ti ge wu naks a
yay a gar aye. Ka sarakwa ha na, Mbalom a ge masler ta nateye harwi ada wu hay tebiye
ka ndzatay a gar na, ma ge ngwalak eye. 22 Ndo neheye Mbslom a pala tay ha ahal niye
aye na, ka pa tay ha wal harwi ada t4 ndzakit bo andza wawa ngay Yesu, harwi ada Wawa
ngay Yesu ma tora malkwara mo walar i wawa ngay neheye haladzay aye. 30 A pa tay ha
wal dekdek tsa bay, ko zalatay dermak harwi ada ta tora ndo ngay hay. A zalatay dekdek
tsa bay, ka tara ha ngwalak eye hay ka dare ngay. Nepgeye niye dekdek tsa bay, ks valatay
mazlab dermak.

Mbalom ma wudiye kway kame kame

31 Andza niye na, ka gwadakweye faya sa mey? Ko ge Mbalom nengeye ts nakway na,
nderay ma sliye fakwaya bay! 32 Mbalom, nengeye ks toma ha wawa ngay dedsn eye
bay. A slora ahaya harwi ada ma yaw ma mat horwi kway tebiye. Mbalom ke valakway
wawa niye tuk na, ka dzalum na, ma vslakweye wu hay tebiye bay daw? Ta dedek, ma
valakweye siye i wu hay tebiye dormak. 33 Way naks ma sliye momatay ha menese a ndo
neheye Mboalom a pala tay ha, a pa tay ha wal aye na, way? Ndsray andaya bay. Mbalom
eye to gor ngay ka tora kway ha ngwalak eye hay ka dare ngay. 34 Way naks ma sliye
mogase tay a sariya na, way? Ndaray andaya bay. Yesu Kariste ta gar ngay eye ks mot
harwi kway, sa na, Mbalom ks latse ahaya abara ma madahar), nengeye mandza eye to
halay i manday i Mbalom. Nengeye, faya ma duwuleye me a Mbalom harwi kway. 35 Way
naka ma ngoniye kway ha ka bo abara to Kariste harwi ada ma wudakway sa bay na, way?
Daretsatseh daw, madzal gar daw, madzagur me nakas ta dzaguriye fakwaya me tsukudu,

* 820 zoba ma Madazlay i wu hay 3.17.

may daw, matawak daw, makade naka ta kadiye kway madahan eye daw? 3¢ Andza nake
mawatsa eye ma Derewel i Mbalom aye, a gwad:

«Harwi yak Mbalom, naka faya ta psliye tsaved mokade may kwa a halay waray aye.

Ka dare i ndo hay namay na, andza taban neheye ta zlatay day aye.»

37 Duh namaa ngwasa ka daretsatseh neheye tebiye ta gaday i ndo naks a wuda may
aye. 38 Na sor ha ta dedek wuray andaya naks ma nganiye kway ha ta nengeye horwi ada
ma wuda kway sa bay aye na, andaya bay. Kwa madahay, kwa sifa, kwa gawla i Mbalom
hay ada kwa wu neheye ta gadan eye ma mbalom aye, kwa wu neheye anske aye, ada
kwa wu neheye ta deyeweye kame aye, kwa ndo neheye ta gadar eye ka mandzibara aye,
39 kwa gadan neheye ka magarmbalom aye, kwa wu neheye ma bad aye, kwa wu neheye
tebiye Mbalom a ge aye na, ta sliye faya mangone kway ha ka bo abara ta Mbalom harwi
ada ma wuda kway sa bay aye na, ta sliye faya bay. Ka sarakwa ha niye na, harwi Bay
Maduwey Yesu Kariste.

9

Yahuda hay

1 Wu naks na tsikiye aye na, dedek, harwi nen i Yesu Koriste, na rawiye me bay.
Masafare Tsadanna eye faya ma deneye ha bazlam ga na, dedek ada madzal gor ga babay
andza niye. 2 Mevel a wur fagaya haladzay, faya ma geneye doretsatseh huya, 3 harwi
gwala ga Yahuda hay. Nateye na, malamar ga hay. Tads tsaved andaya na, Mbalom ma
valen mezeleme ada ma mbal tay ha duh. A sen na, ma valen mezeleme, ma ngona ga ha
ka bo abara ta Yesu Koriste harwi madzene tay. 4 Noteye Israyel hay, Mbalom a pala tay
harwi ada ta tera wawa ngay hay. Ka bazatay ha mazlab ngay. Kes bar dzam ta nateye,
ko volatay bazlam mapala eye, ks datay ha tsaved i madaslay ha gar, ks tsikatay wu naka
ma giye harwi tay aye. 5 Noteye ti yaw ma hulfe i Abraham ta wawa ngay hay. Keriste
dormak ahal naks a tara ndo aye na, nengeye slala tay. Kariste nengeye Mbalom, a lova
wu tebiye. Zambadakway ka tor eye! M4 ge bo andza niye.”

6 Na gwad na, wu naks Mbalom a gwad ma giye harwi ndo neheye ka tara kariye na, na
tsik bay. Wu naka a tsik aye na, ka ge bo. Ane tuk na, siye i ndo i Israyel hay nateye ndo
i Mbalom hay bay. 7 Wawa i Abraham hay na, haladzay, ane tuk na, nateye tebiye wawa
ngay hay dedek eye andza naks a Mbalom a tsik aye bay. Mbalom a gwaday a Abraham
ahal niye: «Hulfe yak dedek eye ma deyeweye na, ma hulfe i wawa yak Izak.t» 8 Andza
moagwede: Wawa i Abraham hay ta tara wawa i Mbalom hay harwi baba tote tay bay. Ta
tara wawa i Mbalom hay harwi wu naks Mbalom a gwad ma valiye aye dekdek. *Wu nake
Mbalom a gwad ma valeye aye na: «Aza halay eye nake na pa aye ks sla, na diye naha na,
Sara ko wa wawa. Ma wiye wawa hasloka eye.¥»

10 Nepgeye niye dekdek bay. Rebeka andaya dermak. Nepgeye ngwas i baba tote kway
Izak. Ko wa mawsa hay. 1112 Mbalom a gwaday: «Wawa bagwar eye ma geye masler a
malamar ngay wawa eye.» Ahal nake Mbalom a tsik andza niye na, ta ge ngwalak bay,
ta ge moanese bay. Rebeka ko wa tay zuk bay. Mbalom a ge andza niye harwi made ha, a
gawa wu na, andza nake a say aye. Ma zliye ndo ngay me walay i ndo hay na, ma zliye
harwi masler tay ngwalak eye bay.S 13 Andza naks mawatsa eye ma Derewel i Mbalom,

Mbalom a gwad: «Na wuda Zakob, ane tuk na, na kal ha Ezayu.*»
14 Niye na, andza magwede: Mbalom a ge wu hay ta tsaved eye bay daw? A’ay, andza
niye bay. 15 A gwaday a Musa ahal niye:
«Na geye ngwalak a ndo naks a seyy magay ngwalak aye.
Na sakay naha a ndo naka a gen ma bo aye.T»

T 836 Dames hay 44.23. * 955 Baba tate niye hay na, Abraham, Izak, Zakob ada wawa tay
hay. T 97 Madazlayiwuhay21.12. ¥ 9:0 zoba mo Madazlay i wu hay 18.10-14. § 9:11-12 zaba
mo Madazlay i wu hay 25.23.  * 913 Malasi1.2-3. T 9:15 Madayaw abora ma Ezipt 33.19.

16 Mbalom a zla ndo na, a zla na harwi naks a say magay ngwalak aye dekdek bana
harwi naks a say a ndoweye kogabay horwi masler ngay bay. 17 Mbalom ko tsikay a
Farawoy dormak ada mawatsa eye ma Derewel ngay, a gwad: «Na tora kar ha bay na,
harwi ada ahal naks ka raher ha gor bay aye na, na baziye ha gadan ga a ndo hay tebiye ka
nakar ada mazele ga ma da a zlom kwa ka waray ka mandzibara.¥» 18 Andza niye Mbalom
na, ma giye ngwalak a ndo nako a say aye. Ma kulay ha dorev a ndo naks a say aye.

Mbalom na, andza ndo mangere gorwa

19 Agala ndaray ma gwadiye: «Tads ke ge andza niye na, Mbalom faya ma matay ha
mangok a ndo hay na, harwi mey? Noteye faya ta giye na, wu naks bo ngay eye a pa
harwi tay aye.» 20 Nokar ndo zezer kariye! Nokar naks faya ka tsatsahiye andza niye, ka
may ha mangok a Mbalom andza niye na, nakar eye na, way? Sangale i dodo ma sliye faya
moagwaday a ndo naks a ngar na aye: «Ka ngar ga andza niye harwi mey?» na, ma tsikiye
tata daw? 21 Ndo naka a ngar sangale na, gaday ngay andaya mage wu naks a say aye ta
dodo. Ma sliye faya mangsna ha dodo sulo, ma zliye nenged, ma ngariye ha sangoale naks
ta giye ha masler na, pat i magurlom aye. Nenged na, ma ngariye ha sangsle naka ta giye
ha masler pat pat aye.

22 Ayaw, tads ke say a Mbalom mage andza ndo maygere gorwa na me yak andaya ma
dama daw? A say na, ndo hay ta sor ha nengeye ta mevel eye ada nengeye gadany eye.
Harwi niye, ma zliye ngatay harwi ndo neheye nengeye ta mevel eye fataya neheye habe
da madze tay ha abara mas doma aye. 23 Mbalom a ge andza niye na, harwi ada ndo hay
ta sar ha nengeye mazlab eye haladzay ada ma ngsniye mazlab ngay niye a nateye, a say
mogatay ngwalak. Ba ko lava ha bo kurre harwi ada ti huta mazlab ngay. 24 Nokway
tebiye ndo neheye Mbalom a pala matsre kway ha i ngay aye. A pala na, Yahuda hay
dekdek tsa bay. A pala nateye ta siye i ndo hay dormak. 25 Andza naks Mbalom a tsik ma
derewel i Oze nakeo a watsa, a gwad:

«Ndo neheye ahal niye ndo ga hay bay aye na,
na gwadateye: Nokurom ndo ga hay,
Slala naks ahal niye na wuda bay aye,
na gwadeye: Na wuda kar.»

26 Ada
«Ma tav nake to gwadatay a ndo hay:

“Nokurom ndo ga hay bay”,
ta zalateye Wawa i Mbalom naks ta sifa aye.$»
27 Ezay ndo made ha bazlam i Mbalom ka tsik ka gor tay dermak, ka tsik ta magala, a
gwad:
«Tada Israyel hay kwa ta ge haladzay andza hewiyen ka me i balay na,
sorum ha ndo neheye Mbalom ma tamiye tay ha aye na, nateye haladzay bay.
28 Boy Maduwer) Mbalom ma giye mahonok bay,

ma deyeweye ka mandzibara ma giye wu naka a tsik aye.*»
29 Andza Ezay nakay eye ba ko tsik faya, a gwad:
«Tada Bay Maduwer Mbalom Gadap eye,
ma goar ha siye i gwala kway hay bay na,
ka dzakweye andza ndo i Sodom hay ta Gomora hay.T»

Yahuda hay ts sor tsaved dedek eye bay
30 Andza magwede mey? Andza magwede na, ndo neheye nateye Yahuda hay bay aye
na, nateye ta poala tsaved matare ngwalak eye ka dare i Mbalom bay, ane tuk na, anake
ta tera ngwalak eye ka dore ngay. Andza niye harwi ta dzala ha ka nengeye. 3! Ane tuk
na, Yahuda hay nateye ta psla bazlam i Musa mapala eye mapay bazay harwi ada t tara
ngwalak eye hay ka dore i Mbalom andza niye, ane tuk na, ta dod ka tsaved. 32 To ded ka

: %
¥ 917 Madayaw abara ma Ezipt 9.16. § 9:26 0ze 2.1-3;2.25. 9:28 Ezay 10.22-23. T 920 Madazlay i
wu hay 19.23-28.

tsaved na, harwi mey? Horwi ta dzala na, ta toriye ngwalak eye hay ka dore i Mbalom ta
wu naka bo tay eye to gawa aye ada to dzala ha ka Mbalom bay. Horwi niye ta karah Yesu
neygeye naks andza kwar naks ndo hay ta ndofiye faya sik ta dadiye, 33 ta tsik faya mo
Derewel i Mbalom aye. Ma derewel niye na, Mbalom a gwad:
«Zabum! Na piye kwar a wuzlahgema i Zerozelem.
Ndo hay ta ndafiye faya sik.
Hotokom naka ndo hay ta dediye harwi ngay aye.
Ane tuk na, ndo nakas ks pa faya madzal gar ngay aye na,

wuray ma dzemiye na dada sa bay.$»

10

1 Malamar ga hay, a sen) ta darev ga peteh, ndo ga hay ta yaw harwi ada Mbalom ma
mboal tay ha. Harwi niye nen faya na duwuleye me a Mbalom haladzay. 2 Na sar ha ta
dedek a satay mapay bazay a Mbalom peteh. Ane tuk na, tsaved naks dedek eye mapay
bazay a Mbalom aye na, ta sor bay. 3 Tsaved naks Mbalom ma tariye ha ndo ngwalak eye
kame ngay aye na, ta sor bay. Ta pala tsaved tay wal. Andza niye, tsaved nake Mbalom
ma tariye tay ha ndo hay ngwalak eye kame ngay aye na, a satay bay. 4 Na tsik andza
niye na, harwi ahal nakes Kariste a yaw aye na, ka ndav ha bazlam mapala eye tebiye. A
ge andza niye na, harwi ada kwa way ks dzala ha ka nengeye na nateye na, Mbalom ma
toriye tay ha ngwalak eye hay kame ngay.

Mbalom ma tamiye tay ha ndo neheye ts dzala ha ka nengeye aye
5Musa ta gar ngay ko watsa ka tsaved i mapay bazay a bazlam mapala eye, ta tsaved
eye nakay ndo ma tariye ngwalak eye kame i Mbalom. A watsa, a gwad: «Ndo naka ke pay

bazay tebiye a bazlam mapala eye na, ma hutiye sifa dedek eye to nengeye.*» 6 Tsaved
naka ndo hay ta tora ngwalak eye hay kame i Mbalom harwi naks ts dzala ha ka nengeye
aye na, wal. Mawatsa eye ma Derewel i Mbalom, a gwad ka tsaved eye niye: «Ka tsotsah
mo dorev: “Mata tsele ambalom way?” bay.T» Andza magwede: Mata tsele mazalay naha
a Yesu Koriste harwi ada ma mbazlaw na, way? 7 «Ka tsik ma darev yak: “Mata mbazle a
tav i madahan hay ka dala way?” sa bay.¥» Andza magwede: Mata zalayaw a Yesu Kariste
harwi ada ma yaw na, way? Ba ke latsew abara ma madahary tsiy. & Derewel i Mbalom a
gwad duh na: «Bazlam i Mbalom nengeye base ta nakar, nengeye daren bay, nengeye ma
bazlam yak, nengeye ma darev yak.8» Bazlam eye nengeye nate naks faya nomay namaa
datay ha a ndo hay aye, nomay faya namaa gwadiye: «Dzalum ha ka Mbaslom.» ® Tads ka
tsik to bazlam yak «Yesu Kariste na, Boy Maduwen» ada ka tama a darev yak Mbalom ke
latse ahaya abara ma madahan na, Mbalom ma tamiye kar ha. 1° Tads ka dzalakwa ha ka
Yesu ta dorev kway na, ka torakweye ngwalak eye hay kame i Mbalom. Tads ka gwadakwa
to bazlam kway Yesu Koriste Bay Maduwern na, Mbalom ma tamiye kway ha. 11 Andza to
watsa ma Derewel i Mbalom na, ta gwad: «Ndo naks ks pa faya madzal gor ngay aye
na, wuray ma dzamiye na dada sa bay.*» 12 Mbalom a tsikatay wu niye a nateye tebiye.
Wuray ka ngona tay ha ka bo abasra Yahuda hay ta ndo neheye nateye Yahuda hay bay
aye bay. Bay Maduwen nengeye Bay Maduwey i ndo hay tebiye. Faya ma giye ngwalak a
ndo neheye faya ta duwuleye me aye tebiye. 13 Andza mawatsa eye ma Derewel i Mbalom
na, to gwad: «Kwa way ka duwulay me a Boy Maduwer ma toma ha na, Bay Maduwen ma
tomiye ha.t»

14 Ane tuk na, ta dzala ha ka nengeye bay tuk na, ta duwulay me na, kakay? Ta tsone
labara ngay bay tuk na, ta dzaliye ha ka nengeye na, kekay? Ndaray ks tsikatay bazlam
ngay bay tuk na, ta tseniye labara ngay na, kakay? 15 Ada ta slar ndo i maslan hay bay
tuk na, ndo i maslan hay ta diye ta tsikateye na, kekay? Andza mawatsa eye ma Derewel

*

i Mbalom na, a gwad: «Zabum ma kakay naks ndo hay faya ta ngwasiye ta ndo neheye ti
yaw made ha Labara gwalak eye.»

16 Ane tuk na, maa toma Labara )gwalak eye na, ndo hay tsekwepy tsa. Ezay ndo made
ha bazlam i Mbalom a gwad: «Bay Maduwer), maa toma bazlam yak naks namaa da ha
aye na, way? Ndo hay haladzay bay.8» 17 Andza niye, ndoweye ko dzala ha na, ka tsane
taday. Ndoweye ka tsane labara i Yesu Kariste na, andza magwede ndaray ka tsikay taday.

18 Ko ge andza niye na, na tsatsahiye: Ta dedek ndo i Israyel hay ta tsone labara nakay
badaw? Ta tsane. Andza mawatsa eye moa Derewel i Mbalom, a gwad:

«Ta tsane bazlam tay ka mandzibara tebiye,

ada bazlam tay ke ndisl ka kokway i mendzibara?*»
19 Na tsatsahiye sa: Ta dedek ndo i Israyel hay ta sor ha badaw? A satay masare ha bay.
Maa tsik ahal niye taday na, Musa, a gwad:
«Mbalom a gwad:
Nakurom Israyel hay, na tariye kurom ha
ka gum dore ka slala nako kariye a dod dala bay aye.
Ka gumeye mevel,
harwi slala i ndo neheye ta sar wuray bay aye.t»
20 Ma daba eye, Ezay ndo made ha bazlam i Mbalom ka tsik parakka, a gwad, Mbalom
agwad:
«Ndo neheye ta palawa ga bay aye,
ta huta ga.
Na da tay ha bo a ndo neheye,
ta tsotsahawa ga bay aye.¥»
21Ka gor i Israyel hay na, Mbalom a gwad:
«Na baza ha halay ga.
Hwapat ner faya na gateye wiyaw a ndo ga hay horwi ada ta yaw.
Ane tuk na, ta rohen ha gor bay, ta karah ga.$»

11

Mbalom ma gariye tay ha Yahuda hay bay

1Yaw, faya na tsikakumeye: Ko ge andza niye na, andza magwede Mbalom ks kal tay ha
ndo ngay hay daw? A’ay, ke kal tay ha bay. Nen ta gor ga, ney ndo i Israyel, na yaw abara
ma hulfe i Bendzamer). Ney slala i Abraham. 2 Mbaslom ks gar tay ha ndo ngay hay bay
tebiye. A pala tay ha na, zla anake bay harwi ada t4 tera ndo ngay hay. Ka sarum wu nake
to watsa ka Eliya ndo made ha bazlam i Mbalom ma Derewel i Mbalom aye badaw? Eliya
faya ma wudiye ka Israyel hay kame i Mbalom. A gwad: 3 «Bay Maduwer), ndo neheye
na, ta kad ndo made ha bazlam yak hay, ta mbazl ha tav mavalaka wu hay. Maa zokaw na,

ner nate ngwen ada a satay mokade ga darmak.”» 4 Mbalom, nengeye a mbaday faya na,
kakay? A gwaday: «A’ay, nakar mehiyekeye bay. Na lova ha bo ta ndo hay gwezem tassla
neheye ta peyeye bazay aye. Ta rahay ha gar a kule i Ba’al tabey.T» 5 Kwa ahal kway naka
anake aye na, andza niye dermak. Mbalom a pala mo walay i Israyel hay siye i ngal tsa.
A pala tay na, harwi a gatay ngwalak a ndo hay. ¢ Ks ge Mbalom a gatay ngwalak harwi
mapele tay ha na, andza magwede a pala tay ha harwi masler tay naks ts ge aye bay. Ko
ge Mboalom a palawa ndo hay harwi masler tay na, ngwalak ngay ka toera ngwalak sa bay.

7 Niye andza moagwede na, Israyel hay ta huta wu nake faya ta paliye bay. Ma walay
tay na, ndo ma pgal eye nake Mbalom a pala tay aye, nateye na, ta huta na. Siye hay na,
Mbolom ka kula tay ha gor tay tongwa tongwa. 8 Andza nake mawatsa eye mo Derewel i
Mbolom aye na, a gwad:

*

«Mbolom ka tora tay hay ada t4 sar wuray bay.
Ka darazlatay ka dore,
ks dokatay na zlam hus ka bagom ta ndziye andza niye.¥»
9 Davit dormak a gwad:
«Wu manday tay naks ta ndiye ma gas tay
andza balay naks a mbazl wu aye,

ta dod' a doma,
Mbalom mai satay doretsatseh.

10 T4 ge guluf,

ada ta ygatay a dore sa bay!
Ta huta doretsatseh huya

harwi ada darev m4 ye fataya abora!S»

11'Yaw! Na tsatsahiye sa: Ahal nake matadakwern a ndzatay a Yahuda hay aye na, ta

dad mambany daw? A’ay, ta dod mambarn bay! Ane tuk na, Mbalom a mbal tay ha slala
mekelen eye hay na, harwi naks nateye to ge mezeleme aye. Mbalom a ge andza niye na,
harwi ada Yahuda hay ta ge salak ka siye i slala mekelen eye hay ada t psla tsoved harwi
gor tay. 12 Ahal naka Israyel hay to ge mezeleme aye na, Mbalom a gatay ngwalak a siye i
ndo hay ka mandzibara. Ndo siye hay ta huta ngama haladzay ms halay i Mbslom harwi
Yahuda hay nateye matawak eye hay ka tsaved i Mbslom. Ka ge Mbalom a ge ngwalak a
siye i slala mekelen eye hay a halay naks Yahuda hay ta kerah marshay ha gor a Mbalom
aye na, ahal naks aza Yahuda hay tebiye ta maweye ka tov ngay aye ta dedek ma piye
fataya ngama, ma ziye.

Bazlam naks Pol a tsikatay a ndo neheye Yahuda hay bay aye

13 Na tsikiye anake na, a nakurom neheye Yahuda hay bay aye. Nep na, ndo i maslay i
Yesu. A slora ga ahaya na, a nokurom neheye Yahuda hay bay aye. Yaw, harwi niye nen
faya na ngalakiye ha ta masler naks a valen aye. 14 A ser tads ma giye bo na, gwala ga hay
ta zoba faya andza niye, siye hay ma walay tay ta ge salok ka ndo neheye Yahuda hay bay
aye, ta yaw harwi ada Mbslom ma tama tay ha ta masler ga desrmak. 15 Ahsl naks Mbalom
a gor tay ha Yahuda hay aye na, ke ma ha ka bo ndo i mandzibara hay te nengeye. Ko ge
andza niye na, ahal naks aza Mbalom ma ma tay ahaya Yahuda hay ka tov ngay sa aye
na, wu eye ma giye na, kakay? Niye ma valiye sifa a ndo neheye ta mat aye.

16 Tads ta das pen, to valay a Mbalom na, andza magwede pen eye tebiye i ngay
darmak.* Tads zlalay i darizl i gardaf i ngay na, hawal eye hay i ngay dermak. 17 Israyel
na, andza dorizl i gardaf i tetadcez nake Mbalom a das faya abara hawal eye hay aye. A
das tay faya abara na, a tapa' faya nokar nake Yahuda bay aye. Andza hawal i dorizl i
gordaf i kesaf. Anake faya ka ngasliye ha bo ta mase yam eye naks a tsalaw ma zlalay i
dorizl i gordaf i tetadoez aye. 18 Ko ge andza niye na, ka kats tay ha bay. Ka daeslumay ha
gor a bo kurom na, harwi mey? Nokurom na, hawal hay tsa. Gaday i hawal hay a yaw na,
abara ma zlalay, bana gaday i zlslay a yaw abara ma hawal hay bay.

19 Agala nokar ka gwadiye: «Ayaw, Mbalom ka das siye i hawal hay harwi ada ma tapa
ga a doma.» 20Ka tsik na, dedek. Mbalom a das tay ha na, harwi naka ta dzala ka nengeye
bay aye. I yak na, harwi naks nokar ka dzala ha ka nengeye nake a valaka tav niye aye.
K4 ge ha zlapay bay, dzadzaray duh a Mbslom. 2! Tade Mbalom ka hahar tay ha Yahuda
hay kwa nateye andza hawal dedek eye babay, ka dzala ma gar yak na, ma hahariye kar
nakar nake a tapa kar matepe matepe aye bay na, harwi mey?

22 Tsane! Mbalom nengeye ngwalak eye ada nepgeye mevel eye desrmak. A ge mevel
ka ndo neheye to dod abora ka tsaved aye. Ane tuk na, nakar na, ma giye ngwalak tads

huya faya ka pay bazay harwi naks a gaka ngwalak aye dekdek. Tads ka gum andza niye
bay na, ma dasiye kar dermak. 23 Yahuda hay na, tads ta ma ka tsaved, ta yaw ta dzala
ha na, Mbalom ma miye tay ha, ma tapiye tay ha. Faya na tsikakumeye ta dedek, gaday
ngay andaya mame tay ha. 24 Nokurom neheye Yahuda hay bay aye na, nakurom hawal
i dorizl i gordaf i kesaf hay neheye to das tay ha abara ka tov tay aye ada ti ye kurom ha
motepe ka dorizl i goardaf ngwalak eye i guvah naks a ndzawa ka tov tay bay aye. Tads
Mbalom ks sla faya mage wu mawura bo eye andza niye na, ka dzalum na, ma miye tay
ha Yahuda hay a tav tay naks ahal niye aye bay kokay? Nateye neheye hawal dedek eye
hay aye.

Yahuda hay ta maweye ka tsaved i Mbalom

25 Andza niye, malamar ga hay, a sey na, sorum ha bazlam nakay bagwar eye naks
Mbalom a da ha parakka, harwi ada ki dzalumay a gor kurom nakurom ka tsahum bay.
Siye hay ma walay i Israyel hay ta kula ha gar tay ka Mbalom. Ayaw! Andza niye, ane tuk
na, ta ndziye huya andza niye bay. Ndo neheye Yahuda hay bay aye Mbslom a pala tay ha
aye ta dzala ha taday ada ndo i Israyel hay ta dzaliye ha. 26 A halay niye na, ndo i Israyel
hay tebiye ta tamiye, andza nake mawatsa eye ma Derewel aye na, Mbslom a gwad:
«Ndo nake ma tamiye tay ha ndo hay aye na,

ma deyeweye abara ma goma i Zerozelem.
Ma mbatiye ha mezeleme i gwala i Zakob.
27 Nakay na, dzam naks na bariye ta nateye
a halay niye na pasatay ha mezeleme tay aye.¥»

28 Yahuda hay ta kerah Labara [)gwalak eye, ta tara ndo mane dore i Mbalom. Andza
niye harwi ada Mbalom ma mbal kurom ha, nakurom neheye Yahuda hay bay aye. Ane
tuk na, Mbalom a pala tay ha na, harwi ta tera i ngay ada a wuda tay ha harwi ba ke
tsikatay a baba tate tay hay andza niye. 2° Mbalom ks zla ndoweye na, ada ks pa faya
ngama na, ma mbadeye halay a madzal gor ngay bay. 30 Nekurom neheye Yahuda hay
bay aye, ahal niye na, nakurom ka rahumay ha gar a Mbalom bay. Ane tuk na, anake na,
ka gumay ma bo a Mbalom, harwi Yahuda hay ta rahay ha gar bay. 311 tay na, andza niye
darmak. A halay nakay anay eye, ta rohay ha gar a Mbalom bay ada ma gateye ngwalak
duh. Ane tuk na, andza niye horwi ada nateye dermak ta mbada gor ka tav i Mbalom ada
ta gay moa bo a Mbalom. 32 Andza niye, Mbalom ks gor ha kwa way tebiye harwi ada ta
rohay ha gor bay. A ge andza niye na, harwi ada nateye ta gay mo bo tebiye.

Zambadakway a Mbalom
33 Ayaw! Mbalom na, zlele eye ma wu hay tebiye! Metsehe ygay a ze kwa mey tebiye,
a sar wu hay tebiye. Wu nake a dzala ma darev ngay aye na, a say magwede mey na,
ndaray ma sliye mome ahaya abara ma doma bay, nderay ma sliye masare wu naks faya
ma giye bay. Andza nake mawatsa eye mos Derewel i Mbalom aye, a gwad:
34 «Wu nake Mbalom a dzala aye na, maa sar na, way?
Maa day ha wu ka halay a Mbalom na, way?$»
35 «Maa valay wu a Mbalom nate
harwi ada Mbalom ma valeye a doma na, way?"»
36 Ndaray andaya bay harwi maa ge wu hay tebiye na, Mbalom.
Nengeye a tsopa wu hay tebiye ada wu hay tebiye andaya na,
harwi ada t4 tora i ngay.
Zambadakway ka tor eye. M4 tara andza niye!

12

Mede i ndo magay masler a Mbalom

} § *

1 Malamar ga hay, na dakum ha hadzagay nake Mbalom a gakway ngwalak aye. Horwi
niye, faya na gakumeye amboh: Valumay ha bo kurom peteh a Mbalom andza vo’ar nake
to kadaway a Mbalom aye ada ka dayumeye a gor. Ane tuk na, nokurom ka ndzumeye
to dore. Nakay na, wu nake a ye ka bo madaslay naha gar a Mbslom aye. 2 K4 pumay
bazay a ndo i mandzibara hay bay. Mbalom ma valakum madzal gor wedeye harwi ada
ma mbada ha darev kurom. Tads ka gum andza niye na, ka ssrumeye wu naks a say a
Mbalom aye. Andza magwede: Ka sarumeye wu naks ngwalak eye, wu naks a yay a gor
aye, ada wu naks a ye ka bo aye.

3 Mbalom ko gen ngwalak ngay keriye, ka pa ga a masler ngay. Horwi niye ner faya
na gwadakumeye a nakurom tebiye: K4 doslumay ha gar a bo kurom bay, sarum ha duh
nakurom ta dedek na, kakay. Zobum ka gadan neheye Mbalom a valakum aye, harwi ada
kwa way ma gay sariya a gor ngay ta tsoved eye.

4Kwa way bo ngay na, nate, ane tuk na, verezl hay faya wal wal haladzay ada verezl
eye niye hay kwa way ta masler ngay wal. 5 Nokway neheye madzapa eye ta Yesu Kariste
aye na, andza niye. Nokway haladzay, ane tuk na, nakway madzapa eye nate andza bo
nate. Nokway tebiye madzapa eye ka bo i ndo nate andza bo nate andza varezl neheye
mazava eye ka bo i ndo aye.

6 Mbalom ke volakway gadany wal wal, andza naks a say mavalakway aye. Ko ge andza
niye na, kwa way ma ge masler ta gadan naks Mbalom a valay aye. Tads Mbalom a valaka
gaday made ha bazlam ngay na, da ha andza nake ka sar Mbslom a valaka gaday aye.
7 Tado Mbalom a valaka gadan ka madzene ndo hay na, dzena andza naks a ye ka bo aye.
Tado Mbalom a valaka gadan ka matatikatay wu a ndo hay na, tatikatay. & Tade Mbalom
a volaka gadan momatay naha dorev a ndo hay na, matay naha dorev. Tads Mbalom a
valaka godan ka volatay wu a matawak hay na, valatay ts derev yak peteh. Tads Mbalom
a volaka gadan ka mandzatay kame a ndo hay na, ge na masler eye to darev yak peteh.
Tads Mbalom a velaka gaday magatay ngwalak a ndo hay na, gatay ta msngwese.

9 Wudum ndo hay ta darev kurom peteh, ka wudum tay ha ts bazlam dekdek tsa bay.
Numay dare a wu naks ngwalak eye bay aye. Wudum wu naks ngwalak eye. 1© Wudum
bo ma walan kurom nate nate, andza naks malamar hay ta wuda bo ms walay tay
aye. Rohumay ha gor a siye i ndo hay ma ze bo kurom eye. 1! Volum ha bo kurom
ka mage masler. K4 gum sce bay. Valumay ha bo kurom peteh ka mage masler i Bay
Maduwen. 12 fgwasum harwi mope madzal gar naks ka pum ka wu naks Mbalom a
gwad ma valakumeye aye. Ahal naks faya ka sumeye doaretsatseh aye na, zlum ngatay.
Duwulumay me a Mbalom huya, ki gorum ha bay. 13 Dzonum tay ha ndo mape madzal
gor hay ka Yesu neheye moatawak aye hay ts zlele kurom. Ndo neheye ti ye naha a gay
kurom aye na, tomum tay ha lele.

14 Tsatsahum ka Mbalom, ma pa ngama ka ndo neheye faya ta sakumeye doretsatseh
aye, ki velumatay mezeleme bay. 1> Dgwasum ka bo ta ndo neheye faya ta ngwasiye.
Tuwum ka bo ta ndo neheye faya ta tuwiye. 1¢ Ndzum ayaw te ayaw moe walay kurom.
K4 daslumay gor a bo kurom bay, kwa masler eye tsekwern babay na, ki kerahum bay. Ka
dzalum ma gar kurom ka sarum wu hay tebiye bay.

17K4 mumay ha manese a nderay manese ta manese bay, palum duh na, gum wu naka
kwa way a sar ngwalak eye aye. 18 Tads ka slumeye mage wu naks ka slumeye aye na,
ndzum zay ta ndo hay tebiye. 19 A nakurom neheye na wuda kurom haladzay aye, ndo ke
gakum manese na, kA memumay ha a doma bay. Gorum ha Mbalom ma gay sariya. Andza
niye, mawatsa eye ma Derewel i Mbalom na, Boay Maduwer) Mbalom a gwad: «Mata ma
ha manese a ndo na, ney!™» 20 Ane tuk na, bazlam i Mbalom a gwad: «Tads may a wur
ka ndo mane dare yak na, velay wu manday, tade yam a gay na, velay yam. Tads ka ge
andza niye na, andza faya ka hayiye zler i ako ka gor ngay.t» 21 Ka gorum ha manese ma
ngwasa fakuma bay. Pgwasum ka manese ts mage wu ngwalak eye hay duh.

* T

13

Rahumatay ha gor a bay i dala hay

1 Kwa way ma rahay ha gor a bay i dala hay harwi ndo neheye tebiye ma bay aye na,
maa volatay na, Mbalom ada maa pa tay ha a bay na, nepgeye. 2 Yaw, ndoweye ka ge
voram ka bay i dala hay na, a ge voram ka wu nake Mbalom a bar aye. Ndo neheye faya
ta giye andza niye na, faya ta vahaweye sariya ka gar tay. 3 Ndo neheye faya ta giye wu
ngwalak eye, ta dzadzariye ta bay i dala hay bay. Mata dzadzere duh na, ndo neheye
faya ta giye wu ngwalak eye bay aye. Tads a saka madzadzaratay a bay i dala hay bay
na, ge wu nake pgwalak eye harwi ada ka yatay a gar lele. 4 Andza niye, horwi bay i dala
hay faya ta giye na, masler i Mbalom harwi ada ta dzena kurom ka mage ngwalak. Tads
duh ka ge lele bay na, dzadzaratay a bay i dala hay harwi gaday nake Mbslom a valatay
na, a valatay kariye bay. A valatay harwi mabaz ha mevel i Mbalom harwi ada ma gatay
daretsatseh a ndo neheye faya ta giye moanese aye. 5> Harwi niye rohumatay ha gor a bay i
dala hay. Ka rehumatay ha gor na, harwi nake faya ta gakumeye doretsatseh aye dekdek
aye bay. Rohumatay ha gor harwi ka sarum ha mas darev kurom niye na, tsoved ngwalak
eye.

¢ Ka velumeye dzangal na, harwi niye darmak, Mbalom a pa ndo i bay i dala hay harwi
ada ta ge masler nakay lele. 7 Volumay a bay i dala hay wu naks tade mavalatay a nateye
aye. Valumatay dzangal a ndo neheye faya ta tsakaliye. Wu naks ta tsatsah fakuma
mavale aye na, valumatay. Roshumatay ha gar lele harwi nateye na, tade ka rohumatay
ha gor.

Mawude siye i ndo hay na, marshay gar a Mbalom
8 Gwedere i ndo fakuma na, hamumay. Gwedere naka ma matsiye fakuma aye na, nate.
Gwedere niye na, wudum ndo hay huya. Ndo nakes a wuda ndo hay aye na, ka rahay ha
gor a bazlam i Mbalom mapala eye tebiye. 9 Ka sarum bazlam i Mbalom mapala eye a
gwad: «Ka ge madama bay, ki ked ndo bay, ka kala bay, ka ge dare ka wu i ndo hay bay.»
Bazlam neheye mapala eye ada ta siye hay tebiye nateye ma bazlam mapala eye note. A

gwad: «Wuda ndo i maged yak dormak andza ka wuda na gar yak.*» 10 Ndo naks a wuda
ndo aye na, ma geye manese bay. Yaw, tads ka wuda ndo hay na, ka pay bazay a bazlam
i Mbalom mapala eye tebiye.

11 Gum andza niye, harwi ka sarum halay nakay nekway ma doma aye. Anake na,
halay naks ka padekumeye abara ka mendzehare aye. Halay nake Mbalom ma valakweye
matame aye ka hondzadaw. Nengeye doren andza a halay naks ka dazlakway madzal ha
ka Yesu Koriste aye sa bay. 12 Mazlambar havad ma ndsviye, dore ma tsadiye, dzaydzay
ma deyeweye. Mbadakway daba a masler i havad. Halakwa wu hslay neheye a ye ka
bo moage ha masler ta hopat aye. 13 Mede kway ma ge ngwalak eye andza i ndo neheye
faya ta diye mo dzaydzay aye. K4 gakwa magurlom naks ngwalak eye bay aye bay ada ka
kwayakwa bay. Madama to wu neheye ngwalak eye bay aye na, ka gakwa bay, gorakwa ha
magazloga ta mage salok. 14 Boy Maduwer Yesu Kariste ma tora andza wu hslay kurom.
K4 pumay bazay a wu neheye ngwalak eye bay a sawakum harwi ma yay a gar a bo kurom
aye sa bay.

14

Ka may ha manese a ndo bay
1Tomum ndo nake gaday eye bay ka tsaved i Mbalom aye, ada ka kadum wuway ka wu
naka a dzala ma darev ngay aye bay. 2 Agona ndo mekelen eye a dzala na, tsaved andaya
mande wu hay tebiye. Ane tuk na, ndo nakes gaday ngay andaya ka tsaved i Mbalom bay
aye na, a nda alaislambah tsa. 3Ndo naks a nda wu hay tebiye aye na, ma may ha manese
a ndo naks a nda siye i wu hay bay aye bay. Ada ndo naks a nda wu hay tebiye bay aye

* 139 zoba ma Madayaw abara ma Ezipt 20.13-17; Bazlam mapala eye masulo eye 5.17-21;
Levitik 19.18.

na, mi may ha manese a ndo naks a nda wu hay tebiye aye bay harwi Mbalom ka tama
na. * Nokar way naks ka may ha manese a ndo i masler i ndo aye? Tads ko ge manese
na, mata tsikay faya na, ndo naks a lavay gor aye, ada ko ge lele na, mata tsikay faya na,
huya ndo naks a lava na aye. Ma dadiye bay harwi ndo naks a lava na aye ma sliye faya
matsape na harwi ada ma dad bay.

5 Ndo mekelen eye hay to dzala na, pat siye hay a ze pat siye. Ane tuk na, ndo siye
hay i tay na, pat hay nate ts lova. Kwa way ma sar wu naks a dzala mas derev ngay aye
lele. ¢ Ndo naks a dzala pat nate a ze ha siye i pat mekelen eye hay na, a ge andza niye
harwi ada ma daslay ha gar a Boy Maduwer Yesu. Ndo naks a nda wu hay tebiye aye na,
a say madaslay ha gar a Bay Maduwen Yesu harwi a gay naha sisce a Mbalom. Ndo naka
a karah mande siye i wu hay aye na, a ge andza niye harwi ada ma daslay ha gor a Bay
Maduwern dermak ada harwi magay naha sisce a Mbalom.

7 Ndoray kwa nate a ndza harwi mandze ngay bay ada ndsray kwa nate ma matiye
harwi ta gor ngay eye bay. 8 Ahal nake nakway to dore aye na, nakway to dore harwi
moadaslay hay gor a Bay Maduwern. Ahsl naks ka matakweye na, ka matakweye harwi
madaslay ha gar a Boy Maduwen. Andza niye, kwa ma mandze to dore, kwa ma momate
na, nokway i bay Maduwer. Harwi Yesu Kariste ke moat ada ka latsew abara ma madahay
harwi ada mi tera Bay Maduwer) i madahan hay ada i ndo neheye to dare aye.

10 Nokar, ka may ha manese a malamar yak na, harwi mey? Ada nokar ka zoba ka
malamar yak andza ndo bay na, harwi mey? Nokway tebiye ka deyekweye kame i
Mbalom, ma gakweye sariya. 11 Andza nake mawatsa eye ma Derewel i Mbalom aye na,
Bay Maduwer) Mbslom a gwad:

«Ta dedek nen faya na tsikakumeye,
ndo hay tebiye ta deyeweye ta deskweneye gurmets.
Kwa way ma tsikiye ta bazlam ka ner, nen Mbalom.*»

12 Andza niye, kwa way ma diye ha wu naks a ge aye. Bo ngay eye to gor ngay eye ma

diye ha kame i Mbalom.

Ka kal ha malamar yak a mezeleme bay

13K ge andza niye na, kd makwa ha manese ma walay kway bay. Wu neheye ka pum ka
bo torzlekey aye duh na, anan: K4 pa wuray ka tsaved naks malamar ma valeye madafe
sik aye, kogabay ma dadiye ha a mezeleme aye bay. 14 Neyy madzapa eye ta Yesu Koriste,
harwi niye na sor ha ta dedek wu nake ngwalak eye bay aye na, andaya bay. Ane tuk na,
tads ndoweye ko dzala, wu nakay ngwalak eye bay aye na, ma nda bay. Wu neheye i ygay
na, ta dedek pgwalak eye hay bay. 15 Tads ka dziye ha malamar yak te wu nakes faya ka
ndiye na, niye na, ka wuda ndo bay. Yesu Kariste ke mat harwi malamar yak. Horwi niye
ka dzagad ha malamar abora ka tsaved i Mbalom harwi wu yak nake ka ndiye bay. 16Ka
dare yak na, wu ngwalak eye. Ane tuk na, tads ka sor ha ndo hay ta tsikiye fakaya wu
naka lele bay aye na, ki ge sa bay. 17 Bay i Mbalom na, wu menday ta wu mase bay. Bay i
Mbolom duh na, wu nake Masafare Tsadanpa eye faya ma giye mo nokway aye. Faya ma
dzaniye kway ka mage wu ngwalak eye, faya ma valakweye zay mas walany kway, faya ma
valakweye mangwese. 18 Ndo naka faya ma geye mosler andza niye a Yesu Kariste aye na,
a yay a gor a Mbalom ada ndo hay ta rahay ha gor dermak.

19Ka ge andza niye na, gakwa gadan mage wu naks ma dzaniye ndo hay ka mandze zay
ma walay kway aye. Ka gakweye wu nake ma dzaniye tay siye i ndo ka magsle ka tsaved
i Mbalom aye dermak. 20 K4 nas ha masler i Mbalom ts wu nakas faya ka ndiye aye bay.
Ayaw, dedek tsaved andaya ka mande wu hay tebiye, ane tuk na, tads siye i ndo hay ta
dadiye abara ka tsaved i Mbalom harwi yak na, ki nda bay. 2! Wu naks ngwalak aye na,
kwa mahapade slo, kwa mase guzom, kwa mey naks ma diye ha malamar yak a manese
aye na, ki ge bay. 22 Tads ka dzala ka sliye faya mande wu hay tebiye, kagabay tads ka
dzala ka sliye faya bay na, ma ndza ma darev yak. Mata sare ha na, nokar ta Mbalom

*
14:11 Ezay 45.23.

dekdek tsa. Ndo nakas a ge wu ada a ge to madzal gor eye sulo sulo bay na, darev ngay
mangwasa eye. 23 Ndo nake madzal gar ngay sulo sulo, ke gwad wu nakay mande bay ka
nda na, Mbalom ma geye sariya harwi ks pa na madzal gor ngay peteh ka wu naks ma
giye aye bay. Wu nake ndo a sar ha lele bay madzal gor faya sulo sulo, ke ge ha ka bo na,
ka ge mezeleme.

15

Ge wu naks ma deyeteye a gor a siye i ndo hay aye
1 Nokway neheye gadarn eye ka tsaved i Mbalom aye na, kutoy dzenakwa ndo neheye
bale eye hay aye. Ka gakwa wu neheye a yay a gor a bo kway aye dekdek bay. 2 Kwa way
ma ge wu nake ma deyeteye a gar a siye i ndo hay aye harwi madzasne tay ha harwi ada
ta goal ka tsaved i Mbalom. 3 Yesu Koriste, nengeye ta gor ngay ka pola madayay a gor a
bo ngay eye bay. Duh na, andza naka to watsa faya ma Derewel i Mbalom aye, to gwad:

«Ndo hay ta tsada kar Mbalom, ane tuk na, matsede tay a dod na, ka nelj.*» 4 Wu naka
tebiye ta watsa ahal niye ma Derewel i Mbalom aye, to watsa na, harwi ada ma dakway ha
dedek, harwi ada ki pakwa madzal gar ka wu naks Mbalom a gwad ma valakweye aye. Ka
pakweye madzal gar ka nengeye harwi bazlam neheye ma Derewel i Mbalom aye faya ma
valakweye gadan ada faya ma dzaniye ka mazle ngatay. > Maa val gadan ta mazle ngatay
ando hay na, Mbalom. M4 valakum madzal gor kurom nate ada gum andza i Yesu Kariste
naka a totikakum aye, ¢ harwi ada nekurom tebiye ki zambadumay a Mbslom Baba i Bay
Maduwern kway Yesu Kariste ta darev kurom peteh ada ts bazlam kurom nate.

Tomum bo nate nate mos walay kurom
7 Tomum bo nate nate ma walay kurom andza i Yesu Koriste naka a toama kurom aye.
Gum andza niye, harwi ada ndo hay t4 zambaday a Mbalom. 8Faya na tsikakumeye dedek,
Yesu Kariste a tora ndo i masler i Yahuda hay na, harwi madatay ha Mbslom a raw me
bay. A yaw na, harwi ada wu neheye Mbalom a gwad ma voalateye a baba tate ygay hay
aye na, ma ge bo. A yaw sa na, harwi ada ndo neheye Yahuda hay bay aye t4 zambaday
a Mbalom harwi ngwalak ngay naks a gatay aye. Andza nake mawatsa eye ma Derewel i
Mbolom aye, a gwad:
«Harwi niye, na zambadakeye ma walan i ndo neheye Yahuda hay bay aye,
na zambadakeye ta domes.T»
10 Bazlam i Mbalom a gwad sa:
«Nakurom neheye Yahuda hay bay aye,
ngwasum ta ndo i Mbalom hay.¥»
11 Ma tov mekelen eye a gwad sa:
«Nakurom neheye tebiye Yahuda hay bay,
zambadumay a Boy Maduwer Mbalom.
Nakurom ndo hay tebiye,
zambadumay.$»
12Ezay ndo made ha bazlam i Mbalom a gwad dermak:
«Ndaray ma deyeweye abara ma hulfe i Zese.
Ma deyeweye ma tariye bay i ndo neheye Yahuda hay bay aye.
Ndo neheye Yahuda hay bay aye ta piye madzal gor tay ka nengeye.*»
13 Mbalom a velawatay gadan a ndo hay ts dzala ha ka nengeye. Ma rah kurom ha ta
moangwese ada ta zay harwi ka dzalum ha ka nengeye. Andza niye, ki dzalakwa ha ka
neygeye peteh ta gaday i Masafare Tsadapna eye.

Pol a tsik ka masler ngay

*
153 Dames hay 69.10. T 1519 2 samuyel 22.50; Dames hay 18.50. ¥ 15:10 Bazlam mapala eye
*

14 Malamar ga hay, nen to gor ga na sar ta dedek faya ka gumeye wu naks ngwalak eye,
ka sarum dedek lele ada ka slumeye faya matsikatay me a zlom a siye i ndo hay, 15 ane
tuk na, bazlam mekeley eye na, na tsikakum naha ta mage me eye harwi ada ka matsum
ha gar bay. Na tsikakum naha andza niye na, harwi ngwalak nake Mbalom a genj aye. 16 A
zla ga, a pa ga ndo i masler i Yesu Koriste a walan i ndo neheye Yahuda hay bay aye. A
pa ga wal harwi made ha Labara Dgwalak eye naks a yaw abora ka tav i Mbalom aye. Na
datay ha a ndo neheye Yahuda hay bay harwi ada t4 dzala ha ka nengeye ada ta val ha bo
tay peteh a Mbalom andza vo’ar naka ts kedaway a Mbalom a yaway a gor aye. Masafare
Tsadagna eye a pa tay ha i Mbalom.

17Ka ge andza niye na, na sliye faya mangeleke ta masler i Mbalom naka faya na giye
ma madzepe ta Yesu Kariste. 18 Tads bazlam andaya matsike na, na tsikiye ka wu naks
Yesu Kariste a ge ta nen aye dekdek tsa, harwi ada na halatay ahaya ndo neheye Yahuda
hay bay aye kame i Mbalom, ada t4 rahay ha gor. A ge andza niye na, ts bazlam neheye
na tsik aye ada to wu neheye na ge aye. 1° Ko ge masuwayarn hay wal wal ada Masafare
i Mbalom ks da ha gadan ngay. Andza niye, na da ha kwa a ngay Labara Dgwalak eye i
Yesu Kariste a ndo hay. Na dazlay ma Zerozelem hus a goma i Iliyiri.T 20 A se) made ha
Labara Dgwalak eye a tav neheye ndo hay ta sar Yesu Koriste zuk bay aye. Na ge andza
niye na, harwi a sey madazle gay ka madok i ndo mekeley eye bay. 21 A sey duh na, andza
naka mawatsa eye ma Derewel i Mbalom aye, a gwad:

«Ndo neheye ta tsikatay dada ka nengeye bay aye na,
nateye ta ngateye.
Ndo neheye ta tsane zuk bay aye na,

nateye ta tsaniye Labara gwalak eye.»

A say a Pol mede a Roma

22 Harwi niye, a sewen haladzay mede naha a tav kurom, aya ane na ye naha bay. 23Ka
ndza mave haladzay naks a sen) mede naha mazebakumaw dare aye. Na huta halay eye
bay harwi masler. Anake na, ma gama neheye na, masler ga ka ndov. 24 Na diye naha, na
ndziye ka tav kurom tsekwen harwi ada ka velumer gaday. Ma daba eye na, na diye a
goma i Espayorn ada a sen na, ka dzanumeye ga horwi mede a doma.

25 Ane tuk na, anake na, na diye a Zerozelem, na zlatay naha madzene i ndo mape
madzal gor hay ka Yesu taday, 26 harwi ndo mape madzal gor hay ka Yesu neheye ka dala
i Masedowan ta Akay$ aye, ko yatay a gor matsekele suloy harwi madzene tay ha ndo
mape madzal gar hay ka Yesu neheye matawak eye ma Zerozelem aye. 27 Bo tay eye to
dzala lele ada dedek lele naks ts ge andza niye aye. Yahuda hay ta ngena ts siye i ndo
hay wu neheye ngwalak eye Mbalom a gwad ma valateye aye. Andza niye, ndo neheye
Yahuda hay bay aye ta dzena Yahuda hay ts wu nake andaya fataya bay aye. 28 Ahal naka
na ndav ha masler nakay ada na ye mavalatay wu naks maslaratay naha aye tebiye na, na
diye a Espayon. Na diye a doma na, na diye naha a tov kurom taday. 29 Na sar ahal naks
na diye naha aye na, Yesu Koriste ma rahiye kway ha tsisl ts ngama harwi mede naha ga
naka na zebakumaweye dare aye.

30 Malamar ga hay harwi Boy Maduwen kway Yesu Koriste, ada harwi wu naks
Masafore Tsadapna eye a ge ada ka wudakwa bo nate nate ms walay kway aye na, nen
faya na gakumeye amboh: Duwulumay me a Mbalom harwi ga, duwulumay me ta darev
kurom peteh 3! harwi ada ndo i Yahuda neheye to sar Mbalom bay aye ta ser doretsatseh
bay. Duwulumay me a Mbalom sa harwi ada ndo mape madzal gor hay ka Yesu neheye
ma Zerozelem aye t3 toma wu naka na zlatay naha aye ta mangwese. 32 Andza niye, tads
ko yay a gor a Mbalom na, na diye ta mangwese eye. Ka ndzakweye dziye harwi ada na
zazukw bo.

T 15:19 Iliyiri: Nengeye dala ta diye i tsakay i Gores. ¥ 15:21 Ezay 52.15. § 15:26 Akay: Mazele guram
y ngey y y y y
eye i diye i Salawa i Gores.

_33Mbalom, nengeye naka a val zay a ndo hay aye, ma ndza ta nakurom. Ma ge bo andza
niye.

16

Matsike me i Pol a ndo hay

1 Anay, ney faya na t51kakumeye naha ka malamar kway n gwas eye Fowebe faya ma
diye naha. Nepgeye faya ma giye masler i Mbalom ma walay i mehay gar i ndo mape
madzal gor hay ka Yesu neheye ma Senkare aye. 2Ka ndisl naha a tav kurom na, tamum
na lele harwi nengeye i Boy Maduwer dermak. Tomum na andza naks ndo mape madzal
gor hay ka Yesu habe ta giye aye. Dzonum na ta wu nake hawa eye ma geye tebiye harwi
neygeye ka dzena ndo hay haladzay, ka dzena ga dermak.

3Tsikumatay ha me a Parisil ta zal ngay Akelas. Noteye ta ney, namay faya nomaa giye
masler i Yesu Kariste aye. 4 Ahal niye nateye na, ta sar madze ha masafore tay harwi ga.
Na gatay sisce haladzay ada maa gatay sisce na, ney mahageye bay. Ndo mape madzal
gor hay ka Yesu tebiye neheye Yahuda hay bay aye ta gatay sisce. > Na tsikatay naha me
a ndo neheye ta hayawa gar a gay tay harwi maduwulay me a Mbalom aye.

Na tsikay naha me a dzam ga Epenete. Maa lah madzal ha ka Yesu Kariste ka dala i Azi*
na, nepgeye. ¢Na tsikay naha me a Mari, nengeye a ge masler haladzay harwi kurom aye.

7 Na tsikatay naha me a Andronikos ta Zuniyas. Nateye na, ndo ga hay. Nen ta nateye
ta gos may a danggay. Ndo hay ta sar nateye neheye sulo ma walay i ndo i maslan hay aye
na, ta mazlab eye. Maa lah mape madzal gar ka Yesu Kariste na, nateye bana ner bay.

8 Na tsikay naha me a Ampaliyatos, dzam ga, namay salamay ma halay i Boy Maduwer.

9 Na tsikay naha me a Urban. Nokway ta nengeye, faya ka gakweye masler i Yesu
Kariste.
Na tsikay naha me a dzam ga Sitakis.

10 Na tsikay naha me a Apelles. Nepgeye ko sa doretsatseh harwi Yesu Koriste ada ke
ndza baybon.

Na tsikatay naha me a ndo i gay i Aristobul.

11 Na tsikay naha me a Herodiyon, ndo ga.

Na tsikatay naha me a ndo i gay i Narkise hay, nateye i Boy Maduwen.

12 Tsikumenatay ha me a Tirifene ta Tirifoz, nateye malamar kway ngwas eye hay
neheye faya ta giye masler i Mbalom aye.

Na tsikay naha me a Perisid malamar kway ngwas eye naka na wuda na aye. Faya ma
giye masler haladzay harwi Bay Maduwer.

13 Tsikumenay ha me a Rufus, ndo ngwalak eye ka tsaved i Boy Maduwen.

Na tsikay ha me a may yngay dermak, nengeye andza may ga.

14 Tsikumenatay ha me a Asinkarit ta Folegon ada a Hermes, a Patrobas ada Hermas
ada a ndo madzal gor neheye ta nateye aye.

15 Tsikumenay ha me a Filologe ada a Zuli, ada a Nere ta malamar ngay dem eye.

Na tsikay naha me a Olimpas ada a siye i ndo mape madzal gor hay ka Yesu tebiye
neheye ta nateye aye.

16 Tsikum a bo me nate nate lele ma walan kurom. Mahay gar i ndo mape madzal gar
hay ka Yesu Kariste ta tsikakum naha me tebiye.

Mandave i bazlam i Pol
17 Malamar ga hay, ney faya na gakumeye amboh: Gumay metsehe a ndo neheye faya

ta tsikiye wu ngwalak eye bay aye ka wu nake ka tatikum aye. Andza niye, faya ta ngeniye
tay ha ndo hay ada faya ta diye tay ha ka tsaved naks ngwalak eye bay aye. Ka ndzum
ta nateye bay. 18 Slala i ndo neheye andza niye to ge na, ndo i maslan i Bay Maduwen
kway Yesu Kariste bay, faya ta giye duh na, wu naks a yatay a gor aye. Faya ta sopatiye
ndo hay to bazlam tay neheye lofedede aye. Andza niye, faya ta vatay gor a ndo neheye
ta sar manese bay aye. 19 Nokurom na, ndo madzal gar hay ka Yesu Koriste to sor ma

E3 .
16:5 Dala i Azi, anoke na, ma Turki.

kakay naks ka rohumay ha gor a Boy Maduwen aye. Darev ga ka ngwasa haladzay harwi
kurom ada a sey na, tarum metsehe eye hay harwi ada kd gum wu ngwalak eye ada ki
gum moanese bay.

20 Mbalom faya ma veliye zay huya a ndo hay. Mazlambar ma ndsrasliye na gaday i
Fakalaw, ma piye na a hud'i sik kurom.

Bay Maduwey kway Yesu Kariste ma pa fakuma ngama.

21 Timote naks faya ma giye masler ts nen aye ke tsikakum naha me. Ndo gay hay
Lukiyus, Zason, ada Sosipater ta tsikakum naha me darmak.

22 Maa watsa derewel nakay na, nex Tertiyust ndo mewetse wu naka a say a Pol aye.
Na tsikakum naha me ta mazele i Boay Maduwer.

23 Ner) Pol faya na gwadakumeye, Gayus ks tsikakum naha me dermak. Ney mandza
eye mo gay ngay ada ndo mape madzal gor hay ka Yesu tebiye to yawaw maduwulay naha
me a Mbalom ma gay ngay. Erast ndo magay gor a suloy i wuzlahgama ada malamar kway

Kartus ta tsikakum naha me.
[ 24 Bay Maduwen kway Yesu Kariste ma pa fakuma ngama ka nakurom tebiye.]

25 Zambadakway a Mbalom! Nepgeye nate ngwey ta gaday harwi ma velakumeye
gadan banban ka tsaved ngay andza Labara Dgwalak eye naks faya na datay ha a ndo
hay ka gor i Yesu Kariste aye. Labara [)gwalak eye nakay ks da ha parakka bazlam nakay
mangaha eye ahal niye aye. 26 Ane tuk na, anake na, Mbalom ks da ha parakka ada faya
ta diye ha ka gar i wu naks ndo made ha bazlam i Mbalom hay ts watsa ka gar i Keriste
aye. Andza niye, bazlam nakay ke da a zlom a slala hay tebiye andza i Mbalom nengeye
ma ndziye ka tor eye a gwad ta tsane harwi ndo hay ta dzala ha ada t4 rahay ha gor aye.
27Mbalom na, neygeye Mbalom nate ngwern. Nepgeye ta gar ngay a tsah. Zambadakway
harwi wu neheye a ge ts halay i Yesu Kariste aye. M4 ge bo andza niye!

T 1622 Tertiyus na, ndo mowetse derewel i Pol.

Makurre i derewel i Pol naks a watsatay naha a

Korinte hay
aye
Mofalokwe
Pol a pa mahay gor i ndo madzal gar hay ka Yesu ma Korinte ahal i mahahele ngay
masulo eye. Korigte na, wuzlahgama naks ka dala i Gares zlele eye aye, zlele eye harwi
tov molatse i kwalalany i yam hay sulo. Beke hay ma doma haladzay ada ndo i matawak
hay. Ndo haladzay mendze tay na, swa tsa.
Ahal niye na, Korigte hay to pay bazay a kule kwa waray waray.
Pol a tsane labara tay (zaba 1.11 ta 7.11). Ndo mape madzal gar hay ka Yesu ma Koripte,
madzal gor tay madzadza eye to gor i bazlam hay wal wal.
Ma madado 1 ka 4, Pol a tsik ka ndo mape madzal gor neheye ma Korinte aye ada ka
ndo neheye a datay ha Labara Ngwalak eye i Yesu Kariste aye.
Ma madado 5.1 ka 11.16, Pol a datay naha ka gar i bazlam hay
Ka 11.17 ka 14.40, Pol faya ma tsikiye ka mandze ms walar i mahay gar i ndo mape
moadzal gar hay ka Yesu.
Madado 15 faya ma tsikiye na, Mbalom a latse ahaya Yesu abara ma madahay, ada pat
mekelen eye madahay hay ta lotseweye abara ma madahay dermak.
Andza derewel siye neheye Pol a watsa aye, nakay anarn eye a ndav ta labara hay ada
ta matsike me a ndo hay (madado 16).

Pol a tsikatay naha me a ndo neheye ma Korinte aye

1 Maa watsakum naha derewel nakay na, ner Pol nake Mbalom a zla ga harwi ada na
tora ndo i maslay i Yesu Koriste aye. A zla ga na, harwi a yay a gor. Nomay ta malamar
kway Sosten, namaa tsikakum naha me. 2Nomaa watsakum naha a mahay gor i ndo mape
madzal gor hay ka Yesu Kariste neheye ma goma i Korinte aye. Nokurom na, Mbalom ke
pala kurom, ke pa kurom a halay i Yesu Kariste. A zalakum na, harwi ada ka tarum ndo
ngay hay, andza a zalatay a ndo neheye tebiye mandza eye kwa ka waray ka waray faya
ka duwulumeye me a Bay Maduwen kway Yesu Kariste aye. Neygeye na, Bay Maduwern
kway tebiye.

3 Mbalom Baba kway ta Bay Maduwer kway Yesu Kariste ti pa fakuma ngama ada ta
valakum zay.

Wu neheye lele Yesu a volatay aye

4 Ner faya na gay naha sisce a Mbalom huya harwi kurom, harwi ks pa fakuma ngama
harwi naks nakurom madzapa eye to Yesu Koriste aye. 5 Ayaw dedek! Ahal naks ka
dzapum ta nengeye na, Mbalom ks valakum wu neheye ngwalak eye hay tebiye. Andza
niye, Mbalom ka valakum tsaved ka masare wu neheye dedek eye ada ka slum faya mada
ha wu neheye a ndo hay. ¢ Andza niye harwi ahal naks namaa dakum ha bazlam i
Yesu Kariste aye na, ka tamum te dorev kurom banban lele. 7 Horwi niye wu neheye
Mbalom faya ma valateye a ndo ngay hay aye na, wuray kwa tsekwern a katsakum bay, a
nakurom neheye faya ka habum pat nake Bay Maduwer kway Yesu Kariste ma maweye
aye. 8 Mbalom nengeye, ma dzaniye kurom ta gadan banbay hus ka mandsve eye, harwi
ada pat naks Bay Maduwern kway Yesu Koriste ma maweye na, wuray kwa tsekwen ma
dadiye kurom ha a sariya bay. ° K4 dzadzarum bay, maa zalakum na, bo i Mbaslom
eye ngway harwi ada ki tarum nakurom madzapa eye ta wawa ngay Yesu Koriste Bay
Maduwen kway. Ada tads Mbalom ka tsik, ke gwad ma giye na, ma giye ta dedek andza
naka a tsik aye.

Ndo mape madzal gar hay ka Yesu ma Korinte ta ngona

10 Malamar ga hay, nen faya na gakumeye naha amboh ta gadan i Bay Maduwen kway
Yesu Kariste, bazlam kurom ma tora na, nate. K4 ngenum ha bo ms walay kurom bay.
Doarev kurom ma tara nate ada madzal gor kurom mai tara nate dermak. 1! Malamar ga
hay, na tsik andza niye na, harwi ndo neheye ma gay i Kalowe aye ta yaw ka tov ga. Ti yaw
to gweden na, makade wuway andaya ma walay kurom haladzay. 12 A sey magwadakum
na, mey? A seyy mogwadakum na, kwa way ma walay kurom faya ma tsikiye wu mekeley
eye hay wal wal. Siye hay to gwad: «Naemay na, ndo mapay bazay a Pol.» Siye hay ta
gwad: «Namay ndo mapay bazay a Apolos.» Siye hay to gwad: «Namay na, ndo mapay
bazay a Piyer.» Ndo mekelen eye to gwad: «Nomay na, ndo mapay bazay a Kariste.» 13 Ta
tsik andza niye na, Koriste mangoena eye wal wal daw? Ta dar ka mayako mazlalmbada
eye harwi kurom na, ner Pol bay na gwad badaw? Ta dzshub kurom ha a yam na, ta
mazele ga bay na gwad badaw?

14 Na gay sisce a Mbalom harwi na dzehub ndaray a yam kwa nate ma walay kurom
bay. Ane tuk na, na dzehub a yam na, Karispus ta Gayus dekdek tsa. 1> Andza niye ndaray
ma walay kurom ma sliye faya matsike ta dzoshub ha a yam ta mazele ga na, andaya bay.
16 Ayaw dedek ngway! Na dzshub Sitefanas a yam ta ndo i gay ngay hay dermak. Tads
ndo mekelen eye andaya na dzehub ha a yam na, na sar sa bay. 17 Keriste ko slora ga
ahaya madzahube tay ha ndo hay a yam bay. A gweden: «Do datay ha Labara Dgwalak
eye a ndo hay.» A gweden sa: «K4 tsik to metsehe i ndo zezen bay.» Tads na tsikawa to
metsehe i ndo zezen na, mamate ngay naks a mat ka mayako mazlslmbada eye na, ma
tariye wu kariye. Ma giye ngama bay.

Gadan ts metsehe i Mbalom
18 Labara i momate i Yesu naka ta dar na ka mayako mazlalmbada eye a tora ka ndo
neheye faya ta dziye na, wu kariye. Ma giye ngama bay. Ane tuk na, nakway neheye
Mboalom ma tomiye kway ha aye na, ka sarakwa bazlam niye na, gadan i Mbalom. 1° Andza
naka to watsa mo Derewel i Mbalom na, Mbalom a gwad:
«Na ta dziye ha metsehe i ndo neheye ta tsah aye.

Na ta karahiye ndo neheye ta gwad nateye ndaraw eye hay aye.™»

20 K5 ge andza niye na, ndo i mandzibara neheye to gwad: «Ta tsah aye na, metsehe
tay eye mapgay tuk? Ndo neheye to dzangawa bazlam mapala eye i Yahuda hay aye na,
wu tay neheye ta sar aye na, ma dzeniye tay ha kame i Mbslom daw? Ndo neheye to sor
motsike me haladzay aye na, masare matsike me tay ma dzsniye tay ha kame i Mbalom
daw?» Mbalom ks da ha, masare wu i ndo i mandzibara hay na, wu nake keriye. Ma giye
ngama bay.

21Ndo i mandzibara hay ta ngatay a wu nake Mbslom a ge to metsehe ngay aye. Ane
tuk na, ta sor na bay. Horwi niye, nengeye na, faya ma giye masler ta bazlam neheye faya
namaa diye ha aye. Nateye na, to gwad: «Bazlam neheye na, wu kariye. Ma giye ngama
bay.» Ane tuk na, a yay a gor a Mbalom moatame tay ha ndo neheye ts dzala ha ka bazlam
niye hay. 22 Yahuda hay, nateye a satay mangatay a masuwayay harwi ada naka ta soriye
ha bazlam neheye na, dedek aye. Gorek hay na, a satay masare Mbalom ta metsehe tay
eye wu tay. 23 Ane tuk na, namay faya namaa diye ha na, Yesu Kariste. Namaa dawa ha,
namaa gwadawa: «Kariste na, ta dar na ka mayako mazlslmbada eye.» Yahuda hay to
tsane na, ta tama bay, a ndalatay, ada ndo neheye Yahuda hay bay aye to gwad: «Bazlam
niye na, bazlam naks kariye. Ma giye ngama bay.» 24 Ane tuk na, ndo neheye Mbalom a
zalatay, a tora tay ha ndo ngay hay, kwa Yahuda hay, kwa ndo neheye Yahuda hay bay
aye na, ta zaba faya andza wu kariye tabey. Ta sar ha Yesu Kariste na, nengeye gaday i
Mbolom ada nepgeye faya ma diye ha metsehe i Mbalom. 2> Tads ndo hay ta dzala, ta
gwad: «Wu naks Mbalom a ge aye, wu kariye» na, ta sar ha wu naka to gwad: «Wu kariye
na, a ze metsehe tay duh.» Tads to dzala ta gwad: «Mbalom na, gadan ngay andaya bay»
na, ta sar ha moasler pgay naka to gwad gaday eye bay aye na, a ze gadan tay duh.

*
1:19 Ezay 29.14.

26 Malamar ga hay, nakurom neheye Mbalom a zalakum aye na, nokurom wu hay tey?
Ka dare i ndo i mandzibara hay na, ndo i metsehe andaya me walay kurom haladzay
bay. Ndo i gaday andaya haladzay mas walay kurom bay ada ndo neheye ta da a zlom aye
andaya mo walay kurom haladzay bay sa. 27 Mbalom a pala duh na, ndo neheye ndo i
moandzibara hay to gwad fataya ta tsah bay aye horwi ada ta tera ndo ngay hay. A pala
tay ha na, harwi mapatay horoy a dere a ndo neheye ts gwad ta tsah aye. Ada Mbalom
a pala ndo neheye ndo i mendzibara hay te gwad fataya nateye bale eye hay na, harwi
mopatay horoy a dore a ndo i gadany hay. 28 Mbalom a pala na, ndo keriye hay tsa, ta
zaba fataya andza wu keriye madava zlom tay andaya bay. A ge andza niye na, harwi ada
madze tay ha ndo neheye lele to da a zlom aye. 29 Mbalom a pala slala i ndo neheye andza
niye na, harwi ada ndsray ma daslay ha gar a bo kame ngay bay. 3° Maa dzapa kway ha
ta Yesu Kariste na, Mbalom nate ngwer. Horwi niye Mbalom a dakway ha metsehe ngay
to halay i Yesu. Andza magwede na, Mbalom a tara kway ha ndo ngwalak eye hay na,
to halay i Yesu Koriste. Ada a tamakway ahaya absra ma mezeleme na, to halay i Yesu
Koriste ada ka tarakwa ndo ngay hay. 3! Andza naks ts watsa ma Derewel i Mbalom na,
to gwad: «Ndo nakas a say mage zlapay aye na, ma ge zlapay te wu naks Boy Maduwern a

ge aye.t»

2

Pol a da ha Yesu Koriste
1Malamar ga hay, nen eye ahal niye na ye naha a gay kurom madakum ha wu i Mbalom

naks mangaha eye na, na tsik bazlam neheye a da me aye bay ada na tsik wuray te
metsehe i ndo hay bay. 2 Ahal nakas na ye naha a gay kurom zuk bay aye na, na gwad:
«Na ye naha na tsikiye na, ka Yesu Koriste dekdek. Na tsikiye wuray mekeley eye bay.
Na tsikiye wene wene eye na, ka mamate ngay naks te dar na ka mayako mazlslmbada
eye.» 3 Ahal naks nen ka tov kurom aye na, gaday ga andaya bay, zluwer a gen ada na
dzadzar haladzay. * Ahal naks na dakum ha bazlam i Mbalom aye na, na tsikakum ta
metsehe i ndo neheye to gwad ta tsah aye harwi movakum gor bay. Ane tuk na, Masafore
i Mbalom a dakum ha ta gaday i Mbalom bazlam ga nake na tsikakum aye na, dedek.
5 Harwi niye, ka pum madzal gar kurom ka Yesu Kariste na, harwi ka ngatumay a gadar
i Mbalom bana, a metsehe i ndo hay bay.

© Ndo neheye ta sara ka tsaved i Mbalom aye na, namaa tatikatay metsehe i Mbalom.
Ane tuk na, metsehe i ndo i mandzibara hay bay ada metsehe i bay tay neheye faya ta
laviye mandzibara aye bay. Nateye na ta dziye. 7 Sadzak bay, metsehe nakes na dakum ha
aye na, metsehe i Mbalom. Ahal niye na, mangaha eye, ndo hay te sar bay. Ahsl naks
ko ge mandzibara zuk bay aye na, ba ks lova ha bo harwi matame kway ha harwi ada ki
yakwa a tav mandze ngay naks ta daslay ha gor aye. 8 Metsehe niye na, ndsray kwa nate
mo walay i ndo neheye ts lova mandzibara aye ta sar metsehe niye bay. Tads ta sor na, ta
dariye Bay Maduwern kway ka mayako mazlslmbada eye bay. Nengeye na, mazlab ngay
a ze kwa mey tebiye. ® Wu niye Mbalom a ge na, andza naks mawatsa eye ma Derewel i
Mbalom aye, a gwad:

«Wu naka Mbalom a lava ha bo harwi ndo neheye ta wuda Mbalom aye na”*,

a ze wu neheye ndo hay ta ngatay bay aye tebiye

ada naka ta tsane bay kwa wu nake ta dzala faya bay aye.»

10 Mbalom a da ha metsehe niye na, a namay ta gaday i Masafore ngay. Masafare na,

a sar wu hay tebiye. Kwa wu nake Mboalom a dzala ma gor ygay aye na, a sor. 1! Maa
sar madzal gor i ndo mekeley eye na, way? Ndo masare na andaya bay. Maa sar na,
masafore ngay eye pgway. I Mbalom na, andza niye dermak. Maa sar madzal gor i
Mboalom na, Masafare ngay eye pgway, ndo mekelen eye a sor bay. 12 Masafore nake
Mbolom a valakway a nakway aye na, a yaw abara ma ndo i mandzibara hay bay. Masafore

T 131 zoba ma Zeremi 9.22-23.  * 2:9 Ezay 64.3.

na, i Mbalom eye ngway. Mbalom a valakway na, harwi ada ka sarakwa wu neheye a
valakway ta ngwalak ngay aye tebiye. 13 Nomay, nomaa tsikawa wu neheye na, nomaa
tsikawa to metsehe i ndo zezen bay. Bazlam may hay ti yaw na, ma Masafore. Andza
niye, namaa dawa ha na, wu neheye a tsik ka Masafare aye a ndo neheye Masafare niye
andaya ma dorev tay aye.

14 Ndo naks Masafare i Mbalom andaya ma dorev ngay bay aye na, ma sliye faya
matame dedek neheye Masafore faya ma datay ha a ndo hay aye bay. A tsane bay, a
dzala ma gar ngay na, wu kariye hay, neheye ma giye ngama bay aye, bana tads ndoweye
Masafare andaya ma darev ngay bay na, ma sliye faya matsane bay. 1> Ndo naks Masafare
i Mbalom ma darev ngay aye na, a sar tay ha ka bo abara wu hay tebiye. Tads ngwalak
eye hay kwa ngwalak eye bay na, a sor. Ane tuk na, ndo hay na, ta sliye faya masaray
naha ka wu naks ma dzaliye aye bay. ¢ Niye na, andza nake mawatsa eye ma Derewel i
Mbalom aye, a gwad:

«Wu nake Mbalom a dzala aye na, maa sar na, way?
Maa day ha wu ka halay a Mbalom na, way?T»

Ane tuk na, namay neheye Masafare i Mbalom ma darev may aye na, nomaa dzalawa

gor na, andza i Yesu Kariste nake ma dzaliye dormak.

3

Ndo madzal gar hay na, i Yesu

1 Malamar ga hay ahal naks ney ta nakurom aye na, na tsikawakum wu andza naks
na tsikateye a ndo neheye Moasafare i Mbalom ma darev tay aye bay. Na tsikawakum
na, andza a ndo i mandzibara hay harwi nakurom ka tsaved i Yesu Koriste na, andza
wawa ndoariz hay. 2 Na tatikakum wu neheye a wur bo bay aye bana, na tatikakum wu
neheye a wur bo aye bay. Nokurom ka tarum na, andza wawa ndariz neheye ta valateye
wah dekdek, ta sliye faya monde daf zuk bay aye. 3 Harwi nakurom na, huya andza ndo
neheye faya ta dzaliye ka wu i mandzibara aye. Nokurom faya ka gumeye salok ka ndo
mekeley eye hay. Nokurom faya ka gumeye mokade wuway mo walay kurom. Ka ge faya
ka gumeye andza niye na, nakurom ndo i mendzibara hay mba huya badaw? Ta dedek
nakurom na, andza nateye. *Siye hay to gwad ta pey bazay na, a ney Pol, siye hay to
gwad ta pay bazay na, a Apolos. Ko ge faya ka tsikumeye andza niye na, nakurom ka
tarum andza ndo i mandzibara hay!

5 Apolos na, way? Ada ney na, way tey? Nemay na, ndo i masler i Mbalom tsa. A
slar naha may ka tov kurom harwi madakum ha bazlam ngay harwi ada ki dzalum ha ka
Koriste. Kwa way ma giye na, masler nake Mbalom a day ha mage aye. ¢ Nep na, na zav.
Apolos nengeye a mbaday yam. Ane tuk na, ndo magale ha na, bo i Mbalom eye ngway.
7 Andza niye, ndo naks a zov wu aye ta ndo nake a mbaday yam aye na, nateye salamay
ta sla wuray bay. Mbalom nate ngwern nengeye a sla mage wu, harwi nengeye a sla faya
moagale ha wu. 8 Ndo nakes a zav wu aye ta ndo nake a mbaday yam aye na, wuray ka
ngona tay ha ka bo abara bay. Ane tuk na, Mbalom ma valiye kwa a way merabe ngay
andza naks ma hutiye aye.  Nen ta Apolos na, namay madzapa eye nate ma masler i

Mbolom.
Nakurom na, ka tarum andza guvah i Mbalom. Nokurom andza gay i Mbalom darmak.

10 Mbalom ks valey tsaved ta ngwalak ngay harwi madazlay a masler ngay te nakurom.
Nen na tora andza ndo naks a ser madazle gay, a sar masler ngay lele aye. Ahal naks na
dazlay a mage masler i Mbalom ma gay kurom aye na, na pa naha madok aye andza naks
Mbalom a valey faya tsaved na ge aye. Anake ndo siye ha faya ta dazliye faya. Kwa way
ma ge metsehe, ma dozl faya gay na, lele. 11 Madok i gay niye na, Yesu Kariste. Mbalom
a pa na andza madok. Ndaray ma sliye faya mape naha madok mekelen eye sa bay. 12Ka
madok niye na, ndo siye hay ta dazliye faya gay ta gura, siye hay ta dazliye ta bare, ndo
siye hay ta dazliye te kwar neheye tsakala eye haladzay aye. Ndo siye hay na, ta dazliye

T 2:16 Ezay 40.13.



1 Koripte hay 3:13 272 1 Korigte hay 4:9

faya ta mayako, siye hay ta guzer ada siye hay ta dazliye ta gwavakw. 13 Pat nake Mbalom
ma gateye sariya ygay a ndo hay aye na, kwa way masler ngay ma baziye parakka lele
harwi pat eye niye na, ako ma baziye ha masler kwa i way. Kwa way ma ngateye a masler
ngay, kwa lele kwa lele bay, ma ngateye. 14 Gay i ndo naks a dazl aye, ako ka tama na bay
na, ma hutiye merabe ngay. 1> Ane tuk na, ndo naks ako ka toma na gay naks a dozl aye
na, ma hutiye merabe ngay bay. Mbalom ma tamiye ha. Ane tuk na, nengeye ma tomiye
andza ndo naks a tamaw absra ma ako i gay aye.

16 Nokurom tebiye na, gay i madaslay ha gor a Mbalom, ada Masafare ngay mandza
eye ma nakurom na, ka sarum tabadew? 17 Tads ndoweye ko nas ha gay i madaslay ha
gor a Mbalom na, Mbalom ma kadiye na ndoweye dermak harwi gay i madsslay ha gor a
Mbalom na, tsadanna. Gay eye niye Mbalom mandza eye ma doma aye na, nakurom.

18 Ndaray ma vay gar a bo ngay bay. Tads ndoweye ma walan kurom ke dzala nengeye a
tsah andza ndo i mandzibara hay na, ma gor ha. M4 tara ka dore i ndo hay duh na, andza a
tsah bay tebiye. Ko ge andza niye na, ma hutiye metsehe lele eye. 19 Na tsik andza niye na,
harwi wu neheye ndo i mandzibara hay ts dzala, ts gwad nateye ta tsah aye na, ka dare i
Mbalom na, wu kariye. Andza naks mawatsa eye ma Derewel i Mbalom aye na, to gwad:
«Mbalom ma gasiye tay ha ndo i metsehe hay ma balay i wewer tay naks ts nga ka bo
aye.*» 20 Ma tav mekelen eye to gwad sa: «Bay Maduwen a sar madzal gor i ndo i metsehe
hay. A sar ha nateye na, wu kariye.» 21 Horwi niye nen faya na tsikakumeye, nderay ma
zlapa to wu nake ndo mekeler eye a ge aye bay. Sorum ha na, wu hay tebiye na, i kurom
duh. 22Nern Pol, Apolos ada Piyer, namay na, i kurom hay tebiye. Kwa mandzibara, sifa,
momoate i kurom tebiye. Wu neheye anake ta wu neheye kame aye na, i kurom tebiye
darmak. 23 Nokurom na, ndo i Yesu Kariste hay ada Kariste, nepgeye i Mbalom.

4

Ndo i maslay i Koriste hay

1 Sorum ha, namay na, ndo mage masler i Yesu Kariste hay. Mbalom a val wu ngay
neheye mangaha eye ahal niye na, a nomay horwi ada namai datay ha a ndo hay. 2Ndo
naka ndo i gay ngay a goray ha wu ygay hay, wu kurre a say ka nengeye ma tora na, ndo
i dedek. 3 Ney na, tads faya ka ngslumeneye boazay ka wu na, kwa tsekwen wuray a gen
ma bo haladzay bay. Kwa tadas siye i ndo hay faya ta ngaleneye bazay ney ndo i dedek
tsukudu ney ndo i dedek badaw na, niye na, wuray a gey ma bo bay dermak. Kwa nen
eye na geye sariya a gor bay. 4 Ney na, na sor wuray naks ma ney na may ha manese a
gor ga aye bay. Ane tuk na, andza magwede manese andaya fagaya tabey aye bay. Mata
ge sariya i gor ga na, Mbalom bana ndo hay bay. 5 Harwi niye halay eye ks ndislew zuk
bay na, ki gum sariya ka siye i ndo bay. Pat nake Bay Maduwer Yesu ma maweye na,
ma baziye ha wu neheye anske ma lavoy aye parakka ma dzaydzay. Wu naks ndo hay
to dzala ma gor tay aye na, ma baziye dormak. Pat eye niye na, Mbalom ma zambadeye
kwa a way harwi masler naks a ge aye. Tads a ge haladzay na, Mbalom ma zambadeye
haladzay. Tads a ge tsekwer na, Mbalom ma zambadeye tsekwer.

¢ Malamar ga hay, na dakum ha wu neheye ka ney ta Apolos aye na, harwi madzene
kurom harwi ada ka tatikum wu naks ma doma aye. A sen na, pumay bazay a bazlam i
Mbalom lele. Andza niye, ki gum zlapay ta ndo siye hay bay ada ka ketsum tay ha ndo
siye hay bay. 7 Nokar naks ka dzala mas gar yak, ka ze siye i ndo hay aye na, nokar way?
Maa valaka wu hay tebiye na, Mbalom badaw? Tads maa valaka Mbalom na, ka giye ha
zlapay andza ka huta wu niye hay ta gadan yak na, harwi mey?

8 A’shan! Nokurom na, ka hutum wu hay tebiye ba! Ka torum ndo neheye zlele eye
tsiy ka tsaved i Mbalom aye na gwad! Ka gwadum nakurom na, bay hay. Nemay na, bay
eye hay tobey. Tads nokurom bay eye hay ka dore i Mbslom ta dedek na, habe lele harwi
ada nomay ndo i maslan i Kariste hay namaa sliye faya matare bay hay dormak. ® Nemay

na, ndo i maslan i Yesu Kariste hay, ane tuk na, a ge fagaya ka dare ga na, andza namay
ma daba i siye i ndo hay duk ma tav naks lele bay aye. Nomay na, ndo neheye to goas
tay ha to gatay sariya, ta diye tay hay mata kade tay ha kame i ndo hay aye. Na tsik
andza niye na, harwi namay ka dare i ndo i mandzibsra hay ada kwa ka dore i gawla i
Mbolom hay tebiye na, andza ndo mage doretsatseh hay harwi ada ndo i maendzibsra ada
kwa gawla i Mbalom hay t4 zeba famaya andza wu mage habad. 19 Andza niye namay
na, andza ndo i matasrakahan hay. Nekurom ka dzalum na, ka tsahum harwi nakurom
madzapa eye ts Koriste. Ndo hay ts dzala na, namay bale eye hay, ane tuk na, nakurom
ka gwadum nakurom gaday eye hay. Namay na, ndo hay ts kats may, nakurom na, faya
ta rohakumeye ha gor. 1 Hus anake bagom, may a wur famaya, yam a gamay dermak.
Peteked may manasa eye hay. Faya ta gameye doretsatseh haladzay, gay may andaya
moahane ma doma bay, namaa tora ndo madzadza eye hay. 12 Nomaa ge masler ta gadarn
may harwi mohute wu manday.* Ndo hay faya ta tsadameye na, nomaa duwulay me a
Mbalom harwi ada ma pa fataya ngama. Ahal naks ndo hay faya ta gameye doretsatseh
aye na, namaa ndza tete, namaa matay ha a doma bay. 13 Ndo hay faya ta tsikiye famaya
wu lele bay eye na, nomaa tsikatay bazlam lsfedede eye duh. Ndo hay te dzala namay
ka dore i ndo i mandzibara hay na, andza kwasukwalay keriye. Hus bagom ta dzala na,
namay namaa tara andza wu neheye ndslub eye ndo hay ta fadiye, ta kutsiye ha a pesl
aye.
Pol a tsikatay me a wawa ngay hay

14 Wu nake na watsa kanan aye na, na watsakum harwi mapakum horoy a dore ka
wu naks ka gumeye bay. Na watsa andza nakay na, harwi nakurom wawa ga neheye na
wuda kurom haladzay aye. A se madakum ha metsehe. 15 Kwa tads ndo hay wal wal
haladzay ta dakum ha mapay bazay a Yesu Kariste babay na, baba kurom hay haladzay
bay. Baba kurom na, nate. Nen na tara baba kurom na, harwi maa dakum ha Labara
Dgwalak eye na, nen ada nakurom ka pum madzal gar ka Yesu Kariste. 16 Baba kurom na,
ney sa, faya na gakumeye amboh, tarum andza ner). 17 A sey na, gum andza niye. Horwi
niye na slariye naha Timote ka tav kurom harwi ada ma ye naha ma makum ahaya a gor
mede ga ka tsaved'i Yesu Kariste. Wu naks ma diye naha ma tstikakumeye na, wu naks
na tatikawatay a ndo hay kwa ka waray aye. Tsonum! Timote na, nengeye wawa ga, na
wuda na haladzay. Ada nengeye na, ma giye masler i Bay Maduwer) Yesu ta tsaved eye

lele.
18 Na sar ha, siye i ndo hay ta zoba faya na ye naha ka tav kurom zuk bay na, te dzala

na, na diye naha sa bay, harwi niye faya ta dsslay ger a bo tay. ° Ane tuk na, tads Bay
Maduwern kway ks valen tsaved na, na diye naha base. Na ndisl naha na, na sariye ha
ndo neheye faya ta giye zlapay aye na, na zabiye fataya taday. Na sariye ha ta tsikawa na,
bazlam kariye tsa tsukudu ta huta gaday i Mbalom daw? 20 Na tsik andza niye na, harwi
moalave i Bay i Mbalom naks ma laviye. A sar bo na, ma gadany bana moa bazlam hay kariye
dekdek tsa bay. 21 A sakum na, wuye mey? Ahsl naks aza na diye naha aye na, a sakum
na zla naha mandalaba ka halay harwi makate kurom ha daw? Kagabay ka mbadumeye
ha darev kurom ada ney na diye naha ts bazlam lafedede eye harwi madakum ha na, na
wuda kurom daw?

5

Wu naks a ge horoy ma walay i ndo mape madzal gar hay ka Yesu aye
1 Na tsanawa wu hay ka nakurom. Ndo hay ts gwad na, faya ka gumeye wu naka lele
bay aye. Kwa ndo neheye ta sor Mbalom bay aye na, faya ta giye slala i wu niye bay. Ta
gweden na, ndo ta hona ta ngwas i baba ngay.” 2 Ada ka daslumay ha gor a bo duh na,
kakay? Tuwum duh harwi manese kurom. Ndo naks faya ma giye andza niye ka garum
ha na, kakay? 3 Nep na, na ge na sariya eye tsiy andza nakway ka bo dziye. Nen ma walar

* k

kurom bay, ane tuk na, derev ga mandza eye to nokurom. 4 Na ge sariya nakay ta gaday i
Bay Maduwen kway Yesu. Wu nako na tsikakumeye naha aye na, hayum gor ada dorev ga
ma ndziye to nokurom. Gaday i Bay Maduwen kway Yesu ma ndziye ts nakurom dermak.
5> Ahal naks ka hayum gor aye velumay ha ndo niye a halay i Fakalaw harwi ada Fakalaw
ma nas ha slo i bo ngay. M4 nas ha slo i bo ngay na, harwi ada Mbalom ma tama ha pat
naka Bay Maduwey kway Yesu ma maweye.

6 Ka daslumay ha gor a bo na, harwi mey? Madaslay ha gor a bo na, lele bay. «Gade
tsekwen a kwasa ha wu tebiye» na, ka sarum tabadew? Andza niye mezeleme tsekwer
na, ma nasiye wu na, ka sarum tobadew? 7 Zlum na mezeleme niye andza gade abara ma
walay kurom harwi ada ka tearum tsadanya andza wu nake gade faya bay aye. Na sor ha
ta dedek, Mbalom ka tora kurom ha tsadayna harwi ke kad tabany harwi ada ka hatsakwa
magurlom i Pak ta nengeye. Tobay eye niye na, Yesu Kariste naks a mat harwi kway
aye.T 8 Hatsakwa magurlom lele. Ane tuk na, hatsakwa magurlom ts makwala wedeye,
gade mi ge ma doma bay. Torakwa ndo neheye tsadanna eye. Pakway bazay a tsaved i
Mbalom ta darev kway peteh¥. Garakwa ha mage wu neheye lele bay tebiye. Wu niye
hay na, andza gade niye.

9Ma derewel ga naks na watsakum naha ahal niye na, na gwadakum: «Ka ndzum dziye
tando neheye faya ta giye madama aye bay.» 19Na tsik andza niye na, ka ndo i mandzibara
hay bay. Harwi ndo mage madama hay, ndo i bor hay, makal hay ada ndo mage kule hay,
nateye ndo i mandzibara hay. Maygadatay harwi madzepe ta nateye bay na, habe ka
deyumeye abara ma mandzibara. 1! A’ay! Wu naks na watsa aye na, na watsa duh na,
ka ndo mapay bazay a Yesu Kariste. Tads ndoweye ko gwad nengeye ndo mapay bazay a
Yesu Kariste ada faya ma giye madama, faya ma giye bor ka wu i ndo, faya ma giye kule,
faya ma tsikiye wu lele bay eye ka ndo hay, faya ma kwayiye ta guzom, faya ma kasliye wu
hay na, kd ndzum ka tov manate aye ta nengeye bay. A halay naks nokurom mandza eye
ka mandzibsra mba aye na, tsoved andaya ka ngenumeye ta nateye aye bay.

12 Mata ge sariya i ndo neheye to pay boazay a Yesu Kariste bay aye na, nen tadew?
Nokurom dermak na, ka gumateye sariya na, a ndo neheye ka hayawum gar dziye. 13Mata
ge sariya a ndo neheye ta pay bazay a Yesu Kariste bay aye na, Mbalom. Gum andza naka
mawatsa eye ma Derewel i Mbalom na, a gwad: «Hoharum na ndo nake faya ma giye wu
naka lele bay aye abara ms walan kurom.$»

6

Ndo mapay bazay a Yesu Kariste hay ta wuda ka bo bay

1 Tads faya ka terumeye ma walan kurom na, ka yawum ka tov i ndo mage sariya
neheye ts sor Mbalom bay aye na, ka gum andza niye horwi mey? Mata ngonakum ha
sariya duh na, ndo mope madzal gor hay ka Yesu. 2Mata gatay sariya a ndo neheye to sor
Mbalom bay aye na, ndo mape madzal gar hay ka Yesu na, ka sarum tobadew? Ko ge duh
mata gatay sariya a ndo neheye to sar Mbalom bay aye nakurom tuk na, ada ka sarum
mage sariya i wu neheye tsekwern tsekwern aye bay na, kakay? 3 Mata gatay sariya kwa a
gawla i Mbalom hay nakway na, ka sarum tabadew? Ka ge andza niye na, ka ngenakweye
ha sariya a bo ka mandzibara bana kemey? 4 Tads ka tarum ma walay kurom na, ka
diyumeye ha ka tav i ndo neheye ts sar Mbalom bay aye na, kekay? Nateye na, wuray
ko dzapa kurom ha kwa tsekwen bay. Ane tuk na, a sakum ta ngenakum ha sariya na,
ma kakay? 5 Horoy a gakum tabadew? Ndo naks a tsah ma tsikakumeye me a zloam aye
na, andaya mo walay kurom ndo mapay bazay a Yesu Kariste hay tabadew? ¢ Ndo mapay
bazay a Yesu ma wudiye ka malamar nakes faya ma pay bazay a Yesu andza nengeye na,
lele bay. Ada kwa ka tav i ndo neheye ta sar Mbalom bay aye ka wudawum.

T 57 Madayaw abora ma Ezipt 13.7; 12.21. ¥ 5:8 Madayaw abora ma Ezipt 12.15-20; Bazlam

7Ka wudumeye ka bo ma walay kurom na, lele bay. Ka wudum ka bo ma walay kurom
na, ka dadum aboraka tsavedi Mbalom. Ka sakumay naha a ndo neheye faya ta gakumeye
manese aye. Tads ta kelakum na wu kurom na, gasum darev, kd wudum fataya bay. & Ane
tuk na, ka gasum darev bay, faya ka gumateye wu lele bay eye a siye ndo hay duh. Faya
ka kelumeye wu i ndo hay, kwa nateye malamar kurom hay ka tsaved i Mbalom babay na,
faya ka kalumeye tay ha. Ndo neheye faya ta giye lele bay eye ta diye a Bay i Mbalom
bay na, ka sarum tabadew? K4 vumay gar a bo kurom bay. Serum ha na, ndo neheye faya
ta giye madama, ta giye kule, faya ta haniye ta ngwas i ndo hay ada ndo neheye ts zla
hasloka ta tera ha andza ngwas eye, 1° ndo maksle wu i ndo hay, ndo mage dare ka wu
i ndo, ndo makway eye hay, ndo matsadatay a ndo hay, ndo mabuwe siye i ndo hay ta
gadan), slala i ndo neheye tebiye na, ta diye a Bay i Mbalom bay. 1 Ahal niye na, siye i ndo
hay ma walay kurom to gawa wu neheye lele bay aye. Ane tuk na, Masafare i Mbalom
naka faya ka deslakweye ha gar aye ks pasakum ha mezeleme kurom ada ks bara kurom.
Ko pala kurom harwi ada ki tarum ndo i Mbalom hay. Ka tara kurom hay tsadagna kame
i Mbalom. A ge andza niye na, harwi ka pum madzal gor ka Bay Maduwern Yesu Kariste.

Bo na, harwi mazambaday a Mbalom

12Ndo siye hay ma walan kurom ts dzala ms gor tay na: «Tsoved andaya ka moage wu
hay tebiye.» Ane tuk na, wu tebiye lele harwi kurom bay. «Tsaved andaya ka mage wu
hay tebiye.» Ane tuk na, a sey matore beke i wu bay. 13 Ka gwadum sa: «Mbolom a ge
wu manday na, harwi hud, a ge hud harwi wu manday dermak.» Ayaw dedek, ane tuk
na, Mbalom ma dziye tay ha sulo tay eye tebiye. Mbalom a lambad bo na, harwi mage
ha madama bay. A lambad na, harwi ada ki daslakway ha gor a Boy Maduwern kway duh,
harwi nengeye faya ma tsapiye bo kway. 14 Mbalom ks latse ahaya Boy Maduwer kway
Yesu abara ma madahar. Ma latsakway ahaya absra ma madahan ta gadan ngay dermak.
Ka latsakweye abara ma madahay ta slo i bo kway tebiye. 1> Nokurom siye i bo i Yesu
Kariste na, ka sarum tabadew? Na sliye faya mabuwe siye i bo i Yesu mavalay ha a ngwas
moage madama daw? A’ay, ma giye bo andza niye bay! 16 Ka sarum badaw? Ndoweye ko
valay ha bo pgay a ngwas moge madama na, nateye sulo ta tora bo nate. Andza nake

to watsa mo Derewel i Mbalom, Mbalom a gwad: «Ndo hay sulo na, ta tariye bo nate.*»
17 Ane tuk na, ndo naka ks valay ha bo ngay a Boy Maduwer Yesu aye na, nengeye ta Bay
Maduwer, darev tay nate.

18 Harwi niye, ki gum madama bay. Siye i wu neheye ndo hay faya ta giye na, bo tay
madzapa eye ta wu niye hay bay. Ane tuk na, ndo naks faya ma giye madama aye na, a
gay wu naka lele bay aye a bo ngay. 1° Bo kurom na, gay i madaslay ha gar a Masafare
Tsadanpa eye na, ka sarum badaw? Mboalom a valakum Masafare Tsadagna eye ada ma
ndziye ma darev kurom. Maa lavay gar a bo kurom hay na, bo kurom eye bay. Maa lavay
gar na, Mbalom. 20 Mbalom a mbada kurom ahaya ts wu naks tsakala eye haladzay aye.
Harwi niye daslumay ha gar a Mbalom ts bo kurom.

7

Bazlam i mazle bo

1 Anake na, na mbadakumeye naha ka bazlam kurom naks ka watsumenew a derewel
aye. Ayaw! Tads hasloka ks zla ngwas bay na, ke ge lele. 2 Ane tuk na, lele eye na, hasloka
ma zla ngwas ada ngwas mi ye a zal harwi ada ti ge madama bay. 3 Haslaka mi karah
moahane ta ngwas ngay bay, ngwas dermak ma karah mashane ts zal ngay bay. 4Bo i ngwas
na, i ngay eye ngway bay. Bo ngay na, i zal ngay dermak. Bo i haslaka babay na, i ngay
eye ngway bay. Bo ngay na, i ngwas ngay dermak. 5 Andza niye, haslaka ta ngwas ngay
na, ta karah ha a bo mahane bay. Tads agsna nateye salamay ta gwad ayaw na, ta sliye
faya mahane bay mandze tsekwer tsa harwi maduwulay me a Mbslom. K& ndzum wal

k

wal mandze haladzay bay, Fakalaw ma ta vakumeye gor harwi naks ka gumay metsehe a
bo kurom bay aye.

6 Wu naka na tsikakum ka mazle bo aye na, na tsikakum na, gum ts kutoy bay. Tads
ka gum andza nakay na, ka gum monese bay. 7 Tads ney na, na gwadiye ngama ndo hay
tebiye ta ndza andza ner ze ngwas. Ane tuk na, ta dedek ma giye lele bay harwi Mbalom
aval pgwalak kwa a way andza naks a say mage aye. Ndo siye hay a valatay gaday mapay
bazay ta ngwas. Ndo mekeley eye hay to sar mandze ze ngwas ta gaday i Mbalom.

8 Anake, ney faya na tsikakumeye a nokurom madakway i ngwas ta nakurom neheye ka
zlum pgwas zuk bay aye. Nep faya na gwadakumeye: Lele na, ndzum andza ney. Ka zlum
ygwas bay, nakurom ngwas hay babay ka yum a zal bay. ° Ane tuk na, ke ge ka mbumeye
faya mandze tota bay na, hasloka ma zla ygwas, ngwas ma ye a zal. [Jgama hasloka ma
zla ngwas, ngwas dermak ma zla zal ta bamals naka bor i bo ma gasiye kurom aye.

10 Anake faya na tsikateye a ndo neheye nateye ta ngwas tay hay aye, kagabay nateye ta
zal tay hay aye. Maa tsik bazlam nakay na, neny mahageye bay. Maa tsik na, Bay Maduwer
Yesu Koriste. A gwad: Pgwas ma gor ha zal ngay bay. 11 Ka ge ngwas eye ko gor ha zal
ygay na, ma zla zal mekeley eye bay. Tads ko ge a say zal sa na, ma ma ta daba ka tov i
zal kurre eye ta ma ka bo. Hasloka dermak ma hahar na ngwas ngay bay.

12 Anake na tsikateye naha a ndo mekelen eye hay naks agsna ngwas ke dzala ha ka
Yesu bay nateye mandza eye aye. Maa tsik na, ney bana Boy Maduwer Yesu bay. Faya na
tsikiye: Tads ndoweye ngwas ngay ks dzala ha ka Yesu zuk bay na, tads ka tama mandze
to nengeye na, ma hahar na bay. 13 Horwi ngwas nake ke dzala ha ka Yesu aye na, andza
niye dormak. Tads zal ngay ks dzala ha ka Yesu bay ada tads a say mandze ta ngwas ngay
na, ygwas ma karah mondze ma gay ngay bay. 14 Na tsik andza niye na, harwi zal ngay
nako ko dzala ha ka Yesu zuk bay aye na, nengeye i Mbalom harwi ngwas naks a dzala ha
ka Yesu aye. Hoarwi ngwas naka ko dzala ha ka Yesu zuk bay aye na, andza niye dermak.
Ko ge zal mapa gor eye ka Yesu na, ngwas ngay na, i Mbalom dormak. Tads ke ge andza
niye bay na, wawa tay ta toriye andza ndo neheye to sar Mbalom bay aye. Ane tuk na,
wawa tay hay nateye ta tora andza niye bay, Mbalom ka pa tay hay a walay i ndo ngay
hay.

15Ka ge ndoweye ko dzala ha ka Yesu bay, tads a say magar ha ndo nenged na, ma ye.
Tadbs ko gar ha, ki ye ngway na, hasloka kagabay ngwas, ma dzala wuray bay. Horwi ngay
na, manese andaya bay. A yay a gar a Mbalom harwi ada ki ndzum zay. 16 A nakar ngwas
mapa gor eye ka Yesu, tads Mbalom ma tamiye ha zal yak harwi yak na, ka sor daw? A
nakar zal mapa gor eye ka Yesu, tads Mbalom ma tamiye ha ngwas yak harwi yak na, ka
sar daw? Ka sar bay tebiye.

Ndzum andza naks Mbalom a zalakum aye

17 Ane tuk na, kwa way ma pay bazay a tsaved nake Bay Maduwey a valay aye ada ma
ndza andza naka ahal niye a zalayaw harwi ada ma pay bazay aye. Wu nakay na tsikakum
aye na, wu naka ner faya na tatikateye a ndo hay ma mohay gor i ndo mape madzal gar
hay ka Yesu aye.

18 Tado Mboalom a zalaka nokar madasa bo eye na, ndza madasa bo eye. Ko ge tada
Mbalom a zalaka nakar madasa bo eye bay na, ki gwad «Na dasiye bo» bay. 1° Agana
nakar madasa bo eye, kagobay agsna nakar madassa bo eye bay na, kame i Mbalom na,
nate. Wu nake ma giye ngama mo doma aye na, andaya bay. Wu naks ma dzeniye kame
i Mbalom aye na, marahay ha gor a bazlam i Mbalom mapala eye. 20 Kwa nakar kakay,
kakay na, Mbalom a zalaka ka mandze andza niye.

21 Agona Mbalom a zalaka ahal niye nokar beke eye na, ma dzama kar bay. Ane tuk na,
tads ka hutiye tsaved matare ndo barbarra eye ka laviye gor yak aye na, lele dormak sa
tsa. 22 Na gwad tads nakar beke eye ki dzoma wuray bay na, harwi tads ahal niye Bay
Maduwer Yesu Kariste a zalaka nakar beke eye na, sar ha Boy Maduwer) Yesu Kariste ka
toma kar ahaya abara ma beke i mezeleme. Sa na, ndo nake beke eye bay Bay Maduwern

Yesu Koriste a zalay ka mopay bazay aye na, ka tora beke i Koriste. 23 Nokurom tebiye,
kwa beke kwa beke eye hay bay, Mbalom a mbada kurom ahaya na, to wu naka tsakala
eye haladzay aye. Nokurom na, ndo yngay hay. Horwi niye ki pumay bazay a madzal gor
i ndo hay andza naks beke hay faya ta pay bazay a ndo i gay tay hay aye bay. 2¢ Malamar
ga hay, nen faya na tsikakumeye. Kwa way ma ndza andza naks ahsl niye Mbalom a zalay
aye. Ma ndza kame i Mbalom na, andza niye.

Ndo neheye ta zla bo zuk bay aye

25 Anake na, ner faya na tsikiye ka hasloka neheye ta zla ngwas zuk bay ada to dem
neheye ta ye a zal zuk bay aye. Wu nake na tsikiye aye na, Boy Maduwen Yesu a tsiker
bay. Na tsikiye na, wu naks na dzala ma gor ga aye tsa. Ane tuk na, ka slumeye mape faya
madzal gar harwi nen na, ndo dedek eye kame i Mbalom ta gaday i Boay Maduwer Yesu.

26 Na zoba ka daretsatseh naks faya ka sakweye a halay nakay anake aye, na dzala na,
lele mandze andza naks te ndzawa aye. 27 Ka ge ka zla ngwas tsiy na, ki hahar na bay.
Tadbs ka zla ngwas zuk bay na, ndza andza niye, ki pala tsaved ka mazle ngwas bay. 28 Ane
tuk na, kwa tads haslaka ks zla ngwas babay na, ks ge manese bay. Tads dem ko zla zal
na, ko ge manese bay dormak. Ane tuk na, sarum ha na, ndo neheye ta ngwas tay hay aye
kagabay to zal tay hay aye na, faya ta siye doretsatseh haladzay ka mendzibara. Horwi
niye na gwad lele mandze ze mazle ngwas kogabay ze mazle zal harwi ada ka huta